བསྟན་བཅོས་ཀྱི་མཚན།
 
༄༅།། ཏཱའི་སི་ཏུར་འབོད་པ་ཀརྨ་བསྟན་པའི་ཉིན་བྱེད་ཀྱི་རང་ཚུལ་དྲངས་པོར་བརྗོད་པ་དྲི་བྲལ་ཤེལ་གྱི་མེ་ལོང་།
 
སྨད་ཆ།
 
མཛད་པ་པོ།   སི་ཏུ་བསྟན་པའི་ཉིན་བྱེད།
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་ལྟེ་གནས།

གཙོ་སྒྲིག་ཚོགས་ཆུང་།
 
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
གཙོ་སྒྲིག་པ།	  བེ་རི་རིག་པའི་རྡོ་རྗེ།
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་འཕྲུལ་དེབ་ལྟེ་གནས།

དབང་ཚད།
 
དེབ་འདིའི་དབང་ཚད་ནང་བསྟན་རིག་མཛོད་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།
 
 
འབྲེལ་བ་བྱེད་ཡུལ།
Tashi Choeling Buddhist Center  
 1889 Fiddlestick Ln
Charlottesville, VA 22903 USA

Email:knd1@tcbci.org 
Email: tcbc@tcbci.org
Website: www.tcbci.org  www.rigzod.org
 
 

ཆེད་བརྗོད།
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ནང་བསྟན་རིག་མཛོད་ངེས་དོན་སྙིང་པོའི་དཔེ་ཚོགས་ལྟེ་གནས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
ནང་བསྟན་རིག་མཛོད་ངེས་དོན་དཔེ་ཚོགས་ལྟེ་གནས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།  

མཛད་པ་པོ་མཚམས་སྦྱོར།

	དགུང་ལོ་གསུམ་པའི་དུས་སུ་ཀརྨ་པ་ཡེ་ཤེས་རྡོ་རྗེས་སི་ཏུ་སྐུ་ཐོག་བཞི་པའི་སསྐྱེས་ཕྲེང་དུ་ངོས་འཛིན་མཛད།དགུང་ལོ་བདུན་པ་ནས་དཔལ་འབྱོར་དགོན་དུ་ཆོ་ག་ཕྱག་ལེན་སོགས་སྦྱངས། དེ་ནས་མཁས་ཆེན་དཔལ་གྲུབ་ཀྱི་མདུན་ནས་དཀར་རྩིས་དང་སྒྲ་སྙན་ངག་བཅས་གསན། དགུང་ལོ་བཅུ་བཞི་པལ་དབུས་ལྷ་གདན་དུ་ཕེབས།ཞྭ་དམར་བརྒྱད་པ་དཀོན་མཆོག་རྣམ་རྒྱལ་གྱི་མདུན་ནས་དགེ་ཚུལ་གྱི་སྡོམ་པ་བཞེས།མཚན་ཀརྨ་བསྟན་པའི་ཉིན་བྱེད་གཙུག་ལག་ཆོས་ཀྱི་སྣང་བ་ཞེས་པ་བསྩལ། དེ་ནས་ཀརྨ་པ་ཞྭ་དམར་ནག་གཉིས་ཀྱི་མདུན་ནས་བཀའ་བརྒྱུད་པའི་ཆོས་ཀྱི་སྐོར་དང་། ཏྲེ་ཧོར་རིན་པོ་ཆེའི་མདུན་ནས་རྙིང་མའི་ཆོས་སྐོར་གསན།དགུང་ལོ་ཉེར་གསུམ་པ་ལྷ་སར་ཐེངས་གཉིས་པ་ཕེབས།ཀརྨ་ཞྭ་དམར་ནག་དང་ལྷན་དུ་བལ་ཡུལ་དུ་ཕེབས། དེར་རྒྱ་གར་དང་བལ་ཡུལ་གྱི་མཁས་དབང་ཀ་ལ་ནྭ་ཡ་ཛ་ཡ་མང་ག་སོགས་དང་བགྲོ་གླེང་ཡུན་རིང་མཛད། བོད་དུ་ཚུར་ཕེབས་རྗེས་ཞྭ་དམར་བའི་མདུན་ནས་དགེ་སློང་གི་སྡོམ་པ་མནོས།ཏ་ལའི་བདུན་པ་སྐལ་བཟང་རྒྱ་མཚོའི་མདུན་ནས་ལམ་རིམ་གྱི་ཁྲིད་སོགས་དགེ་ལུགས་པའི་ཆོས་ཀྱི་སྐོར་གསན།   
	དགུང་ལོ་སོ་དྲུག་པར་དབུས་སུ་ཐེངས་གསུམ་པ་ཕེབས།དགུང་ལོ་བཞི་བརྒྱད་པར་དབུས་སུ་ཐེངས་བཞི་པ་ཕེབས། དགུང་ལོ་ང་གཅིག་པར་དབུས་སུ་ཕེབས་ཐེངས་རྟིང་མ་ཡིན་ཞིང་རིས་མེད་བླ་སྤྲུལ་དང་དཔོན་ཁག་རྣམས་ལ་ཆོས་ཀྱི་སྦྱིན་པ་བསྩལ། མདོར་ན་སྐུ་ཚེ་དེར་དབུས་གཙང་དང་མདོ་ཁམས་ཤར་རྒྱལ་མོ་ཚ་བ་རོང་གི་རྒྱལ་ཁག་དང་ཡུན་ནན་གྱི་བོད་ཡུལ་བཅས་ཐ་གྲུ་ཀུན་ཏུ་ཞབས་ཀྱིས་བཅགས། རྒྱ་གར་ནག་དང་བོད་ཀྱི་གྲུ་མཐའ་རིས་མེད་ཀྱི་མཁས་པ་མང་པོ་སློབ་དཔོན་དུ་བསྟེན།གྲུབ་མཐའ་ཡོངས་ཀྱི་རྣམ་གཞག་ཐུགས་སུ་ཆུད།དགོངས་ལོ་དོན་དྲུག་པར་ཆིང་གོང་མས་བཀའ་མངགས་པས་གདན་ཞུས་ལྟར་ཤར་རྒྱལ་མོ་ཚ་བ་རོང་དུ་ཕེབས་པའི་ལམ་བར་སྙུན་བཞེས་ནས་གཤེགས་སོ།། 
	ཁོང་གི་གསུང་རབ་ནི་བསྟན་བཅོས་བརྒྱད་ཅུ་གྱ་གསུམ་གཅིག་ཏུ་བསྡུས་ཏེ། ཀ་ནས་ཨ་བར་པོ་ཏི་བཅུ་བཞིར་བྱས་ཡོད་ཅིང་མིང་ལ་ཆོས་འབྱུང་བཀའ་འབུམ་ཞུ་ཞིང་། ཤོག་སྡེབས་མདའ་ཚད་མ་ལྔ་སྟོང་ཉིས་བརྒྱ་བཅོ་བརྒྱད་ཡོད། དེ་དག་གི་ཁྲོད་ནས་བརྒྱ་ཆ་བརྒྱད་ཅུ་ལྷག་ནི་ཐུན་མོང་གི་རིག་གནས་ཀྱི་སྐོར་ཁོ་ན་ཡིན་པས་དེ་འདྲ་བོད་ཀྱི་མཁས་པ་ནང་ན་ཤིན་ཏུ་དཀོན།

ཐོག་མར་དགེ་བ་ཀླད།
 
 
མཚན་བྱང་།
 
 
[1A.1]༄༅༎ ཏཱའི་སི་ཏུར་འབོད་པ་ཀརྨ་བསྟན་པའི་ཉིན་བྱེད་ཀྱི་རང་ཚུལ་དྲངས་པོར་བརྗོད་པ་དྲི་བྲལ་ཤེལ་གྱི་མེ་ལོང་ཞེས་བྱ་བ་བཞུགས་སོ༎

བར་དུ་དགེ་བ་གཞུང་།
 
 
[190B.4] དྷརྨ་སཱ་ར་ཚང་སོགས་དུད་ཁག་བཅོ་བརྒྱད་དུ་ཕྱིན། ཞོགས་པར་ཁར་ལྟག་ཏུ་དབང་བྱས། རྒྱ་འབི་གྲོང་དུ་འབྱོར། དཔལ་འབྱོར་ཚང་དུ་བསྡད། འབོད་མི་མང་པོར་སོང་། ནང་བར་ཞྭ་ཞལ་བསྟན་ནས་བཏེགས། ཐ་ས་འབན་སེར་སོགས་ཀྱིས་བོས། སེར་སྦྲེང་བཅས་དགོན་བསམ་གཏན་གླིང་དུ་འབྱོར། [190B.5] འདུ་ཁང་སོགས་ལ་ཕག་མོའི་རབ་གནས་བྱས། སྣང་མཛད་དང་ཚོགས་གཉིས་སར་ཕྱིན། གནས་སུ་བྱོན། གཏོར་བསྔོས་དང་གཅོད་ཚོགས་བཏང་། གྲྭ་པ་བཞི་བཅུ་རྩ་གསུམ་ལ་བསྙེན་རྫོགས་བསྒྲུབས། དཔལ་འབྱོར་དང་ཆོས་རྒྱལ་གྱིས་བོས། ཞྭ་ཞལ་དང་སྤྱན་རས་གཟིགས་ཀྱི་ཁྲོམ་དབང་[190B.6] བྱས། གྲྭ་པ་མང་པོའི་སྐྲ་འཛིན་བླངས། ཞོགས་པར་ལྷ་བསངས་བཏང་། ཚེས་བཅུ་པ་རྣམས་ལ་དགེ་བསྙེན་སྡོམ་པ་བྱིན། གྲྭ་པར་སྒྲོལ་དཀར་ལུང་བགྱིས། སེར་སྦྲེང་བཅས་འབྲི་ཁུང་དགོན་དུ་ཕྱིན། གྲྭ་ཚང་དང་ཁྲོམ་ལ་ཚེ་དབང་བགྱིས། སྐུ་གདུང་མཆོད་རྟེན་ལ་ཕག་མོའི་རབ་གནས་བགྱིས། [190B.7] ཞབས་བརྟན་ཕུལ། བཏེགས། ཐ་བྱར་ཚུལ་ཁྲིམས་ཚང་དུ་བསྡད། སྒེར་དབསང་བྱས། སྡེ་པ་སྤྱིའི་གསོལ་ཚིགས་ཞུས། རྒྱ་ཚང་གིས་བོས། དམའ་ཥྷི་འདུར་བསྡད། ཨ་ལོང་དུད་འགས་གསོལ་ཚིགས་དང་ཇ་ཞུས། ཀུ་རྡོས་མོ་ཀྭ་རྙིང་པ་ཅན་དུ་བསྡད། ས་ཐམ་གྱི་ལིང་གསི་དང་པཱ་ཙོང་[191A.1] ཞིག་འབྱོར་བས། ཐའི་ཡེའི་ཡི་གེ་སྤྲད་ནས་ཉི་ནག་ནས་ཡར་ལོག་དགོས་ཟེར། དགོན་དུ་བསྡད། ལམ་དུ་ལ་ཤི་འབས་ཇ་ཁུག་ཚང་བཅས་སུ་ཕྱིན། གསོལ་ཚིགས་ཞུས། འཇང་རི་སྨུག་པོའི་དགོན་དུ་སླེབ། ཡུན་ནན་ཕྱོགས་སུ་དམག་འཁྲུག་སོགས་མི་འབྱུང་བའི། རིམ་གྲོར་[191A.2] མཎྡལ་བཞི་ཆོག་དང་བསྐང་གསོ་བཏང་། ཚོགས་མང་གིས་སྒྲོལ་མ་དང་བསམ་ལྷུན་མ་བཏང་། ནག་པ་ཅན་གྱི་ཚེས་གཅིག་ལ་ལྷན་རྒྱས་སྒྲོལ་དཀར་གྱི་བཅད་རྒྱར་བཞུགས། ས་ག་ཟླ་བའི་རིང་ལའང་དེ་བཞིན་ལས། ས་ག་ཕྱི་མའི་ཚེས་གཅིག་ཉིན་སྦྱིན་སྲེག་གི་མཐའ་བསྡུས་ཤིང་འབྲས་སི་ལི་ཉེར་གཉིས་[191A.3] དང་ཕྲེང་རྡོག་ཉེར་གཉིས་སྟེར་མཁན་བྱུང་བས་བདག་རང་ལ་ཚེའི་རྟེན་འབྱུང་ལེགས། མདོ་ཡུན་ནན་ཕྱོགས་སུ་དམག་འཁྲུག་མི་འབྱུང་བའི་སྐུ་རིམ་བྱེད་པར་བརྩམ་སྐབས་གྱི་ལིང་གསིས་འགྲོ་དགོས་ཟེར་བས་གནད་དུ་མ་སོང་། རོལ་རྡོར་ཚེ་སྒྲུབ་ཆོ་ག་བཏང་། གཏའ་གཏོར་གཏང་རག་རྒྱས་པར་ཕུལ། ཚེ་[191A.4] འཁོར་བྲིས། མཚམས་གྲོལ། ལེགས་མཛད་ཀྱི་རྡོ་རྗེ་དང་ཕྲེང་བ་བྱིན། གནས་རྩེར་གཏོར་ཆེན་དང་བསངས་བཏང་། རི་སྐོར་བརྒྱབ་ནས་དགོན་དུ་སླེབ། དབུ་ཞྭ་བསྒྲོན། ཞབས་བརྟན་ཕུལ། ལྷ་ཁང་དུ་བདེ་མཆོག་གི་རབ་གནས་སྟ་གོན་བཅས་བསྒྲུབས། ལེགས་མཛད་སོགས་ལ་ཕྱག་ཆེན་[191A.5] ཁྲིད་བཤད། བཏེགས། ལེགས་གྲུབ་ཚང་དང་། དྷུ་བདུད་གསུམ་གྱིས་ཇ་ཞུས་བཅས་མགོ་སྦས་སུ་ཐའི་ཡེ་མཇལ། རྒྱལ་རྙིང་གིས་གསོལ་ཚིགས་ཞུས། ཆོ་དྷོས་ལ་ཨ་བཟུས་ཚང་སྟེ་རྒྱལ་ཚབ་པའི་ཡབ་ཚང་དུ་བཞུགས། ཀླུ་ཥྷིས་ཨུ་ཅི་ཐ་དང་། རབ་བརྟན་ཤ་ཉེ་ཚང་དང་། ལྷ་ཁང་སྤྱི་པས་[191A.6] ཇ་ཞུས། རབ་གྲུབ་ཚང་། ཨ་བོ་གསི། ལེགས་མཛད། བརྩོན་འགྲུས་ཚང་རྣམས་སུ་གདན། གྱི་ལིང་གསི་སླེབ། འཕྲལ་དུ་འགྲོ་དགོས་ཟེར། ཐང་ཏཱའི་ཞིང་ལ་ཞུ་ཡིག་ཕུལ། མི་འགྱུར། ཆོས་འཕགས། སྡེ་བཞི་ཚང་རྣམས་སུ་ཕྱིན། དེར་དབུ་ཞྭ་བསྒྲོན། བསྒོམ་ལུང་བྱས། ཕུ་ཚུས་རི་[191A.7] ཁྲོད་དུ་ཇ་ཞུས་བཅས་ལ་གཤིས་དགོན་དུ་ཕྱིན། རབ་གནས་དང་ལྷན་རྒྱས་དབུ་ཞྭ་བསྒྲོན། སྒོམ་ལུང་བྱས། གྲྭ་པ་ཚོར་བསྟན་པ་སྤྱི་དབང་བྱས། དྷུ་ལོ་ཀར་བཞུགས། ཕྱག་ཆེན་བཤད། ས་ཐ་མཐའི་ཡེས་དང་གྱི་ལིང་སི་བཅས་ལ་གཤིས་སུ་དམག་མི་སླེབ་པ་ཡིན་འདུག འོག་མིན་གླིང་པའི་བླ་[191B.1] མའི་སྐོར་སོགས་བསྒྲོས། ཚེས་བཅུ་དགུ་བྷ་དྷོས་ཐང་གཤམ་དུ་སྒར་ཕབ། གསའ་འུ་ཡེས་འབྱོར། ལུ་ཏཱ་ལོ་ལེའི་གནང་སྐྱེས་འབྱོར། ཤིའུ་ཧཱུ་འབྱོར། དམའ་ཡས་དང་། ཀྱི་བཙོ་སོགས་འབྱོར། ཐའི་ཡེའི་གནང་སྐྱེས་འབྱོར། ཙོང་ཐའི་ཡེས་ལ་ཞུ་ཡིག་ཕུལ། བུ་ཙི་ན་གསིའི་བང་ཆེན་སླེབ། བྱང་[191B.2] ཞུས་བྱས། སྒྱི་ཆག་མོ་ཀྭ་འབྱོར། རྨ་ཡའི་སླེབ། རུ་ཡོན་ཞལ་ངོ་དང་། རྒྱལ་ཐང་སྡེ་རྙིང་གི་ཡི་གེ་འབྱོར། རྒྱལ་རྙིང་ལ་གནང་ཆ་བྱས། སྒར་མང་དེར་བསྡད། དཔོན་སློབ་ཉུང་ཤས་འབའ་ལམ་ལ་ཁར་བྱོན། གྲྭ་པ་འགར་ཐུན་བཞིའི་ཁྲིད་བཤད། ཅི་མོ་བུར་འཇམ་དཀར་དབང་བྱས། སྐུ་ཞབས་ནས་ཤཱཀྱ་[191B.3] སོགས་ལ་ཁྲིད་བརྒྱའི་ལུང་བྱས། ས་ཐམ་གྱི་གྲྭ་པ་འགའ་སླེབ། ཐུན་བཞིའི་དམིགས་པ་ཁྲིད། བླ་མ་ཤཱཀྱ་སོགས་ལ་རྫོགས་ཆེན་ཡང་ཏིག་གི་ལུང་བགྱིས། སྣྲོན་ཟླའི་ཚེས་གཅིག་ལ་ཛྷ་ན་ཚང་འཁོར་བཅས། འབོ་ཏོ་ཙ་གོ་ཏོ་འབན་སེར་སོགས་འབྱོར་བས་བཟའ་བཅའ་བཏབ། དེ་རྣམས་ལ་དབང་བགྱིས། [191B.4] ཤིའུ་སྥུ་འབའ་ལུང་ནས་འཁོར་བྱུང་། རྨ་ཡས་ཐོན་སོང་། ངེད་འབའ་ལུང་དུ་འོང་ཆོག་པའི་བཀའ་བྱུང་བས་དཔོན་སློབ་རྣམས་བཏེགས། གནས་ཚང་གི་གསོལ་ཚིགས་བཅས་འོ་མིན་དུ་ཐའི་ཡེ་མཇལ། ཙོང་ཡེས་མཇལ། བཟའ་བཅའ་གནང་། སྐུ་རིམ་དུ་སྲུང་འཁོར་དང་མཚལ་མ་གཅོད་བཅས་བཏང་། [191B.5] ཆུ་གོས་དང་སྨན་ཕྲེང་བྱིན། ཙོང་ཡེས་དང་ཐའི་ཡེ་ལ་གསེར་བྱིན། ལྕགས་རི་ནང་ཆུ་མིག་རྩར་ཀླུ་གཏོར་དང་བུམ་གཏེར་སྦས། ཕོ་བྲང་དུ་བསྐང་གསོ་གཅོད་སོགས་བགྱིས། ཆུ་གོས་སྨན་སོགས་བྱིན་བྱུང་། ཙོང་ཡེ་དང་ཐའི་ཡེ་མཇལ་རྟེན་ཕུལ། ཕོ་བྲང་གསར་རྙིང་ཐམས་ཅད་ལ་བགེགས་བསྐྲད་དང་རབ་[191B.6] གནས་བགྱིས། ཐའི་ཡེ་གནང་སྦྱིན་གསུང་བཟང་བྱོན། རྒྱ་དཔོན་ཟུང་གིས་ཐང་ཤམ་བར་བསྐྱལ། ཝ་གཤིས་གྲོང་ལྟག་ཏུ་བསྡད། རྒྱག་སྱའུ་ཡེ། སྦུ་ལེ་གཉིས་དམག་དཔུང་བཅས་ཀྱིས་བསྐྱལ། ཙོང་ཡེ་གཉིས་དོན་གྲུབ་གླིང་དུ་བཏང་སོང་། བཏེགས་ནས་ཀུ་ལུང་གྲོང་ལྟག་ཏུ་ཁྲོམ་དབང་བགྱིས། [191B.7] དྷོ་སྒང་ཆོས་དཔལ་ཚང་དུ་ཕྱིན། གཞུ་ཁུང་ལ་ཡ་མོ་ཀྭས་གཞི་ལེན། ཤེལ་སྒང་དུ་བསྡད། གླ་ཕིབ་དྲག་ཞན་ཐམས་ཅད་ཀྱིས་མཇལ། དགོན་ཁག་གཉིས་ཀྱིས་བསུ་སྐྱེལ་གཟབས། སྒར་པ་གཞི་བྱེས་འཛོམ། བཅུ་གཅིག་ཉིན་ལུང་ཕུལ་རྩར་བསྡད། ཙོང་ཡེའི་བང་ཆེན་འབྱོར་བ་བུ་ཛིར་ར་སོགས་རྒྱ་དཔོན་[192A.1] གཉིས་མཇལ་བར་སྐུ་སྐྱེ་བཏང་། རང་ཤར་གྲོང་རྩར་ཕྱིན། སྐུ་སྐྱེ་འཁོར། དགེ་ལྡན་སོགས་དང་། པདྨ་འབྱོར། རྒྱལ་ཐང་པའི་གཟིང་སྐད་ཐོས། ཙོང་ཡེའི་ཞབས་ཕྱི་ཆེད་མངགས་བརྟག་ཞུས་བཅས་བྱུང་། བཏེགས། ལུང་ཡོན་ངོས་ནས་བརྒྱུད་རིམ་པར་ཧ་དགེའི་གྲོང་ནང་དུ་[192A.2] བསྡད། ལུང་ཡོན་བླ་མས་ཇ་ཞུས། གྲོང་བར་མཇལ་ཁ་དང་དབང་སོགས་བགྱིས། འདམ་ཐང་དུ་ཁྲོམ་དབང་བྱས། ལུང་ཡོན་མོ་ཀྭ་ཚང་གི་ནང་དུ་བསྡད། ཁྲོམ་དབང་དང་སྒེར་དབང་གསོལ་ཚིགས་འབུལ་ནོད་བསྟབས། བཏེགས། རྟ་ཕུ་བཀྲ་ཤིས་ལྷུན་གྲུབ་དགོན་དུ་འབྱོར། དགོན་པར་བདེ་མཆོག་ལྷན་[192A.3] སྐྱེས་ཀྱི་རྗེས་གནང་བགྱིས། ཆོས་མཛད་ཀྱི་རི་ཁྲོད་དུ་ཕྱིན། ཕྱི་ཉིན་ལྷ་ཁང་ཚོར་ཕག་མོའི་རབ་གནས་དང་སྒྲོལ་དཀར་དབང་བྱས། ཁྲོམ་དབང་བགྱིས། བླ་གྲྭ་སོ་སོས་འབུལ་ཆེན་བསྟབས། ལུང་ཡོན་པ་སོགས་འབུལ་མི་མང་། ཉེར་གསུམ་ཉིན་གྲྭ་སྐྱེས་འབུལ་ནོད་བསྟབས། དགོན་པས་སྐྱེལ་མ་བཅས་[192A.4] བཏེགས། ལམ་དུ་བསོད་ནམས་དབང་པོ་དང་རྡོ་རྗེ་བསམ་འགྲུབ་གཉིས་ཀྱིས་བོས། ཇ་ཞུས་འགའ་རེ་བཅས་པུང་ཛི་རར་རྒྱ་སྒར་དུ་ཏཱའི་ལོ་ཡེས་གསོལ་རས་བཟའ་བཅའ་བསྟབས། པདྨ་ཚང་དུ་བསྡད། ཞོགས་པར་ལྷ་ཁང་ལ་ཁྲུས་གསོལ་རབ་གནས་བགྱིས། གནས་གཞིར་ཀར་ལུགས་ཚངས་པའི་[192A.5] ཁྱིམ་དུ་བོས། དངུལ་སོགས་ཕུལ། བསོད་ནམས་ཚེ་རིང་དང་དཀའ་ཐུབ་དང་། ཚངས་པ་ཚེ་བརྟན་རྡོ་རྗེ། ཀརྨ་དར་རྒྱས། དྲུང་རྣམ་འཇོམས་རྣམས་ཀྱིས་བོས། ར་སུ་ཞལ་ངོ་ཚང་དུ་བསྡད། ཚེ་དབང་བསྐུར། དངུལ་སྲང་ལྔ་བཅུ་སོགས་ཕུལ། འཇུས་སུ་ཆུ་གྲུར་བརྫངས་ནས། དམག་མི་རྣམས་[192A.6] ལོག། ཚངས་པ་ཕྱག་རྡོར་བཀྲ་ཤིས། ལྡིང་དཔལ་ལྡན། བསོད་ནམས། དཀོན་མཆོག་མགོན་རྣམས་ཀྱིས་བོས། སྒར་ཐོག་ཏུ་དབུ་ཞྭ་བསྒྲོན། སྤྱན་རས་གཟིགས་ཀྱི་དབང་བྱས། དངུལ་སྲང་བརྒྱ་སོགས་ཕུལ། གྲུར་ཐོན། གང་ཐང་དུ་བསྡད། ཁྲོམ་དབང་བགྱིས། གསའུ་ཡེའི་སྥུ་[192A.7] ཡའི་ཙང་ཡེས་སོགས་ལ་རྫོངས་བདའ་དང་། ཙོང་ཐའི་ཡེས་ལ་ཞུ་ཡིག་ཕུལ། སྐྱེར་རྒན་སྔགས་སྡེ་རྣམས་དང་། རྒྱལ་ཐང་རྫོང་པ་རོང་པ་ནགས་སྐ་རག་པ་མང་པོས་མཇལ། ཀུན་ལ་ཚེ་དཔག་དཀར་པོའི་དབང་བྱས། སྔགས་པ་ཚོར་ཟུར་གསོས་བྱིན། རྒྱལ་ཐང་པ་མང་པོར་འབྱོར། བཞུགས་[192B.1] ཁྲི་ཁར་དབུ་ཞྭ་བསྒྲོན། སྐྱེར་རྒན་བས་འབུལ་བ་བསྟབས། དགེ་བསྐུལ་བྱས། བཏེགས། སྒང་དུ་སྐྱེར་རྒན་པས་ཇ་ཞུས། སྒང་གྲོང་འཁྲིས་སུ་བསྡད། ཁྲོམ་དབང་བགྱིས། ཕྱི་ཉིན་རྒྱལ་ཐང་སྡེ་པའི་དཔོན་མོ་སྲས་ཕོ་མོ་སོགས་དང་དཀར་བབ་སོགས་སུམ་བརྒྱ་སྐོར་གྱིས་མཇལ། ཁྲོམ་དབང་དང་སྡེ་པ་[192B.2] ཚང་ལ་སྒེར་དབང་བྱས། དྲུག་པའི་ཚེས་གཅིག་ལ་སྡེ་པའི་བུར་སྒྲོལ་དཀར་དབང་དང་། ཞྭ་ཞལ་བསྟན། འབུལ་ཆེན་དང་། མ་ཎིའི་ལུང་བྱས། བཏེགས། གྲོང་ཆུང་གིས་ཇ་ཞུས། རྡོ་ཅིང་འབན་སེར་གྱིས་གསོལ་ཚིགས་ཞུས། ཀེ་ཤོད་ལྡིང་དཔོན་ཚང་དུ་བསྡད། སྣ་བཟང་པའི་བཀག་མ་[192B.3] སླེབ། རྡོ་རྡུང་བྱུང་སོང་། སྟག་ལུང་དགོན་དྷོ་བཅད་ཤིང་མཁར་གཉིས་ཀྱིས་མཇལ། འདི་གའི་ཡུལ་མི་མང་པོ་དང་ནགས་སྐེ་རག་པ་སོགས་མང་པོས་མཇལ། རབ་འབྱོར་སླེབ། ཚེས་གསུམ་ལ་རྒྱལ་ཐང་པ་སོགས་མཇལ་མི་མང་། སྦྱིན་བདག་ཇིང་དཔོན་ཚང་ལ་སྒེར་དབང་བགྱིས། རྒྱལ་ཐང་སྡེ་[192B.4] བའི་བརྟག་ལེན་དང་དད་རྟེན་འབུལ་རྒྱུ་བསྐུར། སྣ་བཟང་བའི་དམག་མི་རྣམས་སླེབ་ནས་བན་སྐྱེའི་དམག་ལྔ་བརྒྱ་སྐོར་བརྒྱབ་བྱུང་ཡང་ཕར་བཟློག་ཐུབ། མ་མགོན་ལ་གཏོར་མ་ཕུལ། ཕྱི་ཉིན་དམག་བྱུང་བར་ལྕགས་མདུད་སྐུ་སྐྱེ་དང་ཆོས་འཕེལ་སོགས་ཀྱིས་དེད་ནས་མེ་མདའ་པ་རྣམས་བྲོས། ཁོ་རང་[192B.5] རྣམས་དམག་སྒར་གྱི་རྣམ་པ་བྱས་སོང་། བལ་དང་། བཙན་རྫོང་སོ་མཚམས་པ་མང་པོ་རིམ་པར་འབྱོར་བས་མཇལ་ཁ་གནང་། ཕྱ་ཕྲེང་པ་ཐར་ཐོར། འབའ་སྡེ་པའི་སྐུ་ཚབ་ཞལ་ངོ་བདེ་མགོན་སོགས་འབྱོར་བས་མཇལ། སྡེ་པ་དང་རུ་ཡོན་ཞལ་ངོ་དང་གྲོང་དཔོན་གྱི་ཡི་གེ་འདུག བར་པ་མོ་ཀྭ་དང་[192B.6] ལྡིང་དཔོན་སོགས་ཀྱིས་གཏམ་ནས། སྣ་བཟང་བར་དངུལ་སྲང་སུམ་ཅུ་དང་ཁོང་ཚོའི་ཆེས་ཀ་སྟོར་བ་ལ་འཚབ་ཆ་བྱིན་ནས་ཁོ་རང་ཚོ་ཆུ་ལ་ཟམ་པ་བཙུགས་ནས་ཐེགས་སོང་། དེ་རིང་ལ་བདག་གིས་ཆོས་སྐྱོང་ལ་གཏོར་འབུལ་དང་ལྷ་དང་མཁའ་འགྲོར་བཙུན་པ་ནང་འཁྲུག་ཁྱིམ་པ་རྣམས་དད་པ་ལྡོག་པའི་སྤྱོད་ངན་འདི་[192B.7] ཀུན་ད་ལྟ་ཉིད་དུ་ཞི་བའི་གསོལ་བ་བཏབ། ཁྱིམ་པ་དད་ལྡན་རྣམས་ཀྱི་དད་ཟས་ཟ་འདོད་ནས་མི་བཀྲེན་པ་རྣམས་སེར་མོ་བའི་གཟུགས་བྱས་པ་མང་པོ་ཞིག་གིས་དཀོར་ལ་རྩོད་པ་བྱེད་མཁན་མང་པོ་ཞིག་རང་གཞན་སུ་ལའང་ཡོད་གི་འདུག་མོད། ལྷག་ཏུ་འདི་ཕྱོགས་ཀྱི་གྲྭ་པ་འདི་ཀུན་ལྟ་བ་དང་གྲུབ་མཐའ་ཤེས་[193A.1] པ་ཕར་ཞོག་དབུས་ཕྱོགས་ཀྱི་རི་བོ་དགེ་ལུགས་པ་རྣམས་ཀྱི་ཀུན་སྤྱོད་བཟང་པོ་དེ་ཙམ་ཡང་མཐོང་མ་མྱོང་བའི་ཀར་དགེ་ཞེས་པའི་མིང་ཙམ་ཐོས་པ་དེ་ཆོས་ལུགས་ཡིན་རྒྱུ་བ་བྱས་ནས་གྲྭ་པས་མི་བྱ་བའི་སྤྱོད་ངན་གོ་མཚོན་ཐོགས་ནས་བཙུན་པས་བཙུན་པ་ལ་དམག་ལས་བྱེད་པ་སོགས་སྤྱིར་རྒྱལ་བའི་[193A.2] བསྟན་པ་ལ་རྨ་ཆེན་པོ་འབྱིན་པ་དང་། ཁྱད་པར་དུས་དེང་སང་གངས་ལྗོངས་འདིར་བསྟན་པའི་གཞུང་ཤིང་མཉམ་མེད་ཤར་བཙོང་ཁ་པ་ཡབ་སྲས་བརྒྱུད་པར་བཅས་པ་ཀུན་གྱི་བསྟན་པའི་ཞབས་འདྲེན་ཆེན་པོ་འདི་འདྲ་བྱས་སོང་བསམ་པ་ལས་ཁོང་རྣམས་ལ་མ་དགའ་བའི་རྣམས་པ་དམིགས་གཏད་སོགས་[193A.3] གང་ཡང་མ་དྲན་པའི་སྟེང་དུ་རྒྱལ་བའི་བསྟན་པ་རིན་པོ་ཆེའི་རྟགས་ཙམ་འཛིན་པ་འདི་ཡང་དུས་འདིར་མི་གནས་སོ་སྙམ་པའི་ཡིད་མུག་པར་གྱུར་ཏོ༎ ད་ནི་དཀྱུས་ལ་འཇུག་པར་བྱ་སྟེ། དགྲ་ཙག་ཀརྨ་ཚེ་རིང་སོགས་ལ་ཁྲོམ་དབང་དང་དབུ་ཞྭ་བསྒྲོན། པཱ་ཙོང་གཉིས་དང་པདྨ་སོགས་བརྫངས། རྒྱལ་ཐང་[193A.4] བའི་འབྱོར་ལན་སོགས་རབ་འབྱོར་ལ་སྤྲད། འབའ་ལམ་ཙོང་ཐའི་གཉིས་ལ་ཞུ་ཡིག་ཕུལ། ཉི་ཤུ་ཉིན་ཏེ་ཤོད་ནས་བཏེགས། ལྡིང་བཟང་ཚང་གི་ཇ་ཞུས། དགྱེས་ཆགས་ཛྷ་ན་གཉིས་ཕྱིར་ཐོན་སོང་། མགོན་པོ་ཤོད་དུ་སྣ་བཟང་པ་དང་མཉམ་དུ་བསྡད། ཕྱི་ཉིན་སྤོམ་མདོར་ལྡིང་དཔོན་ཚང་དུ་བསྡད། ཕྱག་ཕྲེང་བ་དང་ཁ་[193A.5] སྐྱོང་བ་ལྡིང་རོ་བ་མང་པོ་སླེབ་པས་མཇལ། ཞོགས་པ་གསོན་བྱང་བགྱིས། བ་རུལ་བ་སོགས་མཇལ་མི་མང་། བཏེགས། ཁ་སྐྱོང་བའི་འོག་ཏུ་བསྡད་མཇལ་མི་མང་། བཟང་ཏིག་ཚང་གིས་གསོལ་ཚིགས་ཞུས། མཁའ་སྐྱོང་དུ་གྲགས་པའི་ནང་གིས་གསོལ་ཚིགས་ཞུས། གྲགས་འབུམ། ལྡིང་[193A.6] དཔོན་བཅས་ཀྱིས་འབུལ་ནོད་བསྟབས། ཇུ་ཤོད་བུ་ལོང་བུ་སོགས་ལ་གསོན་བྱང་བགྱིས། འབན་སེང་ཨོ་རྒྱན་ཚང་དུ་བོས། སྤུན་གསུམ་འཇང་གྲོང་དུ་སླེབ། ཤོག་གསུམ་གྱི་མི་མང་དང་། བ་རུལ་བ། ཕྱག་ཕྲེང་བ་སོགས་མང་པོར་ཁྲོམ་དབང་བགྱིས། འཇང་རྫོང་དུ་འབན་སེར་ཚང་དང་། ལྡིང་དཔོན་[193A.7] སར་བླ་མ་ཀརྨ་ལ་ཚེ་དབང་དྲུག་ཅུ་རྩ་ལྔ་དང་རྟ་ནག་གི་རྗེས་གནང་རིགས་གསུམ་དང་། ལན་ཆགས་བརྒྱ་བསྔོ་བགྱིས། མཆོག་སྤྲུལ་ནས་སྒྲོལ་དཀར་དབང་གནང་། ཞོགས་པར་ཕྱག་ཕྲེང་བའི་འབུལ་བ་བསྟབས། ཁ་སྒང་ཚང་དུ་སྤོས། ཕྱག་ཕྲེང་བ་སོགས་ལ་དབང་བྱས་དབུ་ཞྭ་བསྒྲོན། ཕྱི་ཉིན་ཁང་སྔ་[193B.1] དང་འབམ་ཚང་འབན་སེར་རྣམས་སུ་བོས། ཚེ་རིའི་གོང་དུ་བསྡད། ཞལ་ངོ་པདྨ་མགོན་དཔོན་གཡོག་ལ་དམ་རྫས་སོགས་བྱིན་ནས་བརྫངས། ཁྲོམ་དབང་བྱས། གཏོར་མ་ལྡིང་དཔོན་ཕ་བུས་མཇལ། གཏོར་མ་ལྡིང་དཔོན་ཕ་བུས་མཇལ། བཏེགས། གྲམ་པོ་གླང་དགེ་ཚང་དུ་བོས། དཀར་ཅོག་མགོན་པོའི་ཁང་པར་བསྡད། གཏོར་མ་ལྡིང་[193B.2] དཔོན་དང་མགོན་པོའི་ནུ་བོར་སྒེར་དབང་བྱས། གྲོ་བཞིན་ཅན་གྱི་ཚེས་གཅིག་ལ། གཏོར་མ་བ། ཛལ་བ་སོགས་དང་དོ་སྐོར་ཐམས་ཅད་ལ་ཁྲོམ་དབང་བྱས། བཏེགས། གཟི་གད་པས་ཇ་ཞུས། གཟི་གད་དགོན་སར་པས་མཇལ། ལྡིང་པོ་བ་བྱིངས་དང་སྒང་ཡག་མཚོ་སོགས་དགོན་པ། གསར་སླེབ་ཕྱ་ཕྲེང་བ་དང་[193B.3] རག་ཏག་པ་དང་། གཏོར་མ་བ་བརྒྱ་ལྷག སྒྲོས་འདོགས་པ་སོགས་ལ་ཁྲོམ་དབང་དང་མཇལ་ཁ་བྱས། ཝ་རང་སྒང་དུ་འབན་སེར་ཚང་དང་། ཕག་མཚོའི་བླ་མའི་ནང་ཚང་དུ་བོས། རྒྱལ་ཐང་དངུལ་དཔོན་འབྱོར་བས་དབུ་ཞྭ་བསྒྲོན། དངུལ་རྡོ་ཚད་ཕུལ། གཉའ་དངོས་སུ་སླེབ། སྨན་སྟེང་གཙོད་ཚེས་[193B.4] དངུལ་རྡོ་ཚད་ཕུལ། ལྷ་བསངས་བཏང་ནས་བཏེགས། བཟང་སྒང་འབན་སེར་དང་། བེར་མདོའི་རྣམ་འཇོམས་དར་རྒྱས་ཀྱིས་བོས། ལ་སྟེང་དུ་ཡང་རལ་དགོན་པས་བོས། ཝ་ཚོ་སྒང་དུ་བསྡད། བསངས་བཏང་། གྲོང་བར་ཕྱག་ནས་འཐོར། དཀར་ལེབ་མདར་བསྡད། དེ་སྐོར་རྣམས་ཀྱིས་མཇལ་[193B.5] ཁྲོམ་དབང་བགྱིས། ཕག་མཚོའི་སྒོམ་ཆེན་བསམ་གཏན་སྤྱི་འདུས་ཁྲིད་འབུལ་བར་གནས་སྒོར་འབྱོར་ཆད་བྱས། ཕྱི་ཉིན་ལམ་དུ་སྡིང་པོའི་རུ་བ་རྣམས་ཀྱིས་མཇལ། གནས་སྒོ་བརྟན་སྐྱོང་སོགས་དང་། ཕྱག་ཕྲེང་བ་དཔལ་འབྱོར་སོགས་འབྱོར། འཇུ་སྒང་བརྒྱུད་ལྷ་དམག་བཙན་དམག་ཆད་འཐབས་[193B.6] མཐོང་། དེ་ནུབ་གྲོ་ལུང་མདར་བསྡད། སྤང་ཕུག་བླ་མ་སོགས་ཀྱིས་མཇལ། ཐབ་བསུ་སེར་སྦྲེང་བཅས་ཚེས་བདུན་ལ་སྐྱ་བཀྲ་དགོན་དུ་སླེབ། འདུ་ཁང་དུ་མཎྡལ་གཞི་ལེན་དང་བླ་བྲང་དུ་བསྡད། འདོབ་པ་སྐྱ་སེར་མང་པོས་མཇལ། འདི་ནས་བཟུང་ཀརྨའི་རིམ་གྲོར་སྔ་དྲོ་དགོན་སྤྱིའ་ཚེ་སྒྲུབ་དང་། [193B.7] ཕྱི་དྲོ་དྲག་སེང་མགོན་པོའི་མཚལ་མ་བཅས་བཅུ་གསུམ་ཉིན་བར་བྱས། བདེ་ཆེན་ཁང་སར་པའི་བུད་མེད་དང་། སྤོ་ཞལ་ངོ་པད་མགོན་ཕྱག་ཕྲེང་བ་མང་པོ་བཅས་ཀྱིས་མཇལ། ཚེས་བདུན་ཕྱི་མར་གནས་སྒོ་དང་། སྤང་ཕུག་པ་སོགས་ཕྱོགས་འདུས་དང་སྤུང་འཛིར་བསོད་ནམས་སོགས་ལྔ་བཅུ་སྐོར་ལ་བསྙེན་[194A.1] རྫོགས་བསྒྲུབས། སྟག་ཤོད་པའི་གེ་མོ་མང་པོས་མཇལ། སྡིང་པོའི་ཏངོས་སྐྱེལ་རྣམས་ལ་སྐུ་ཞབས་ནས་རྗེས་གནང་མཛད། འབའ་ལྕམ་ལ་སོ་སོ་ནས་སོ་འབྲང་དང་སྒྲོལ་དཀར་དབང་བགྱིས། ཀརྨའི་རིམ་གྲོར་སྒྲོལ་ཤེར་སོགས་ལ་གྲྭ་པ་དགུ་བཅུའི་ཚོགས་པར་ཊཾ་ག་ཕྱག་[194A.2] འགྱེད་བཏང་། ཆོས་ཁྲིར་ཁྲོམ་ཚོགས་ལ་བསྟན་པ་སྤྱི་དབང་བྱས། དབུ་ཞྭ་བསྒྲོན། གནས་སྒོ་བླ་གྲྭ་འདོབ་པ་ཕྱག་ཕྲེང་སྨར་པོ་པ་སོགས་ཐམས་ཅད་ཀྱིས་འབུལ་ཆེན་བརྒྱབ། མ་ཎིའི་ལུང་དང་དགེ་བསྐུལ་བྱས། རྟོགས་ལྡན་བསམ་གཏན་ལས་དཀོན་མཆོག་སྤྱི་འདུས་དང་རྟ་ཕག་གི་ཁྲིད་ཞུས། ཀརྨ་[194A.3] ས་ནས་ཡི་གེ་འབྱོར། ཆོས་འཕེལ་གནས་དབོན་སོགས་སྤུན་གསུམ་དུ་བཏང་། སྤོ་ཞལ་ངོ་ལ་སྒེར་དབང་དང་། སྤོ་སྔོ་རུ་པ་སོགས་ལ་ཁྲོམ་དབང་བགྱིས། རྒྱལ་སྡེའི་སྐུ་ཚབ་སོགས་སླེབ། གནས་མཇལ་དུ་ཆེས། དགོན་ཀར་ལྷ་ཁང་དུ་བསྡད། ཕག་མོའི་ཚོགས་དང་བསྐང་གསོ་བཏང་། [194A.4] ཕ་ཝང་དཀར་ལེབ་མཇལ་མངའ་གསོལ་བཏང་། ཆོས་འབྱུང་སྟེང་དང་། ཀྃ་འབུར་བྲག་བར་སོང་། རླུང་དར་མང་པོ་བསྒྲོན། སྨོན་ལམ་བཏབ། ཆོས་འབྱུང་དུ་བསྡད་མགོན་གསོལ་བཏང་། སྒང་དུ་ལྷ་བསངས་དང་གཏོར་ཆེན་བཏང་། དགོན་དཀར་དུ་འཁོར། སྙན་ཤལ་དང་མགོན་གསོལ་[194A.5] བཏབ། གཏའ་གཏོར་བཙུགས། ཐུབ་དབང་དྲུང་དུ་བྱང་སྡོམ་བླངས། ཕྱིར་ཡོང་གནས་སྒོར་ཕག་དཀྱིལ་མཇལ། སྡེ་པ་ཨ་འབུམ་གྱིས་རབ་བརྟན་བཏང་། རག་སྟག་མགོན་པོས་མཇལ། རབ་བརྟན་སོགས་ལ་སོ་སོ་ནས་དབང་བགྱིས། ཞུ་ལན་བརྫངས། འདོ་བ་བསྟན་པ་རྒྱ་མཚོས་མཇལ། [194A.6] པདྨ་རྣམ་རྒྱལ་དཔོན་སློབ་རྣམས་ཀྱིས་མཇལ། རང་ལུགས་དེར་འཚོགས་གྲྭ་པ་རྣམས་ལ་ཀུན་རིག་དབང་བསྐུར། སྒྲོལ་མའི་ཞི་བའི་སྦྱིན་སྲེག་བརྒྱ་རྩ་བྱས། བསྟན་འཛིན་དང་ཆོས་འཕེལ་སོགས་སླེབ། འདོ་བ་སྤང་ཕུག་པར་ཚེ་ཆོག་རྟེན་དངུལ་སྲང་ལྔ་བཅུ་རྩིས་བཞག་བཅའ་ཡིག་བཞགས། ཚེ་[194A.7] ཆོག་ལུང་བྱས། རྒྱ་དམའ་གསན་ཀུང་གིས་ཟས་སྣ་དྲངས། བདེ་མཆོག་གི་རབ་གནས་ཉིན་གང་མ་བྱས། གཙང་ཁང་དུ་བུམ་གཏེར་སྦས། མགོན་པོའི་དཀྱིལ་འཁོར་དབང་བགྱིས། བསྐང་གསོ་གསར་པའི་ལུང་བཏང་། བླ་དཔོན་ལ་ལེགས་སྐྱེས་དང་། རོལ་ཆ་རྟེན་བཞག་སོགས་[194B.1] དངུལ་སྲང་བདུན་ཅུའི་སྐོར་བཞགས། སྐྱིད་ཡུལ་བར་གནང་སྐྱེས་དང་། ཆོས་རྒྱལ་ལ་ཚེ་སྒྲུབ་རྟེན་དངུལ་སྲང་བརྒྱད་མལ་བཞགས། སྐུ་ཞབས་ནས་ཚེ་སྒྲུབ་དབང་གནང་། བསྟན་འཕེལ་དབང་ཕྱུག་གཉིས་བརྫངས། བསྟན་རྒྱས་ཀརྨ་སར་འགྲོ་རྒྱུ་བྱས། བླ་དཔོན་ཚོར་དམ་རྫས་དང་བྱིན་རྟེན་ཕུལ། [194B.2] ཐམས་ཅད་ལ་བཀོད་པ་བྱས། བཏེགས། རྣམ་རྒྱལ་མཆོད་རྟེན་དང་ཤུད་ཀེའི་གཏོར་ཕོར་སོགས་མཇལ། དུང་དཀར་ནས་དར་དཀར་གྱིས་གཡབ་གཡུག་བྱས་སོང་། དགའ་ལྡན་ཐང་དུ་བསྡད། དབྲ་སྡེའི་བསུ་མ་སླེབ། ཉེར་བདུན་ཉིན་དབང་འདུས་ཐང་དུ་བསྡད། སྡེ་པ་ཚང་གིས་གཞི་ལེན་མཛད། དེ་[194B.3] ཕྱོགས་ཀུན་འདུས་པར་ཁྲོམ་དབང་བསྐུར། དབྲ་ཞལ་ངོས་མཇལ། སྒྲུབ་མཆོག་གིས་ངོས་རྣམས་ས་རིམ་བྱས་ནས་ཐོན་བྱུང་། དབྲ་སྡེའི་ཆོས་མཛད་ཀྱིས་བསྐྱལ། ངར་གདོང་ལར་རྡོ་སྟོད་བླ་མ་དང་རྣམ་རྒྱལ་བསུ་མར་འབྱོར་ཚྭ་ཁར་བསྡད། ཧོར་ཟླ་བརྒྱད་པའི་ཚེས་གཅིག་ལ་བཟང་མོའི་སྟོད་དུ་བསྡད། [194B.4] བླ་མ་གསུང་རབ་སླེབ། གཡོན་རུ་མགོ་ཚ་སོགས་ཀྱི་བསུ་མ་འབྱོར། གཡོན་རུའི་ཇོ་ཐར་མའི་རྒྱ་མཚོ་དང་བསོད་ནམས་འབུམ་སོགས་རུ་སྐོར་གྱིས་ཞབས་ཏོག་འབུལ་ནོད་བསྟབས། སྒོམ་ལུང་བགྱིས། ཇོ་དར་ཐང་དུ་བསྡད། རྒྱལ་ཤུལ་བྱམས་པ་དང་སྐྱ་ཆུང་སྒ་སྒོ་སྤིས་སོགས་རུ་འདུས་དང་སྒར་ལྟག་རུ་སྒོ་སྤིས་[194B.5] བཅས་ཀྱིས་འབུལ་ནོད་བསྟབས། ཝ་ཤུལ་བསྟན་འཕེལ་དང་། སྒ་གནམ་ལ། ཝ་ཤུལ་དར་རྒྱས་སོགས་ཀྱིས་བོས། སྒར་དུ་ཁྲོམ་དབང་བགྱིས། གླིང་ཨ་དཀར་ཀོང་ཚ་ཤོག་གི་རུ་འདུས་རྣམས་ཀྱིས་གདན་དྲངས། ཁྲོམ་དབང་དང་དགེ་བསྐུལ་བྱས། དེ་ཕྱོགས་ཀྱིས་དགེ་རྙིང་གསུམ་གྱི་བན་མང་ལ་[194B.6] སྐུ་རིམ་རྒྱབ། གེ་ཁོང་རུ་སྐོར་གདན། བེར་ཚ་བླ་མས་མཇལ། ངོས་མདར་དཔོན་བུ་ཚའི་གུར་དཀར་མོ་སྟོད་ཤོང་དུ་བོས་སྟོན་མོ་བཏང་། ཁྲོམ་ལ་མ་ཎིའི་ལུང་དང་འཕོ་ལུང་བགྱིས། ཞོགས་པར་སྡེ་རྨད་དང་། དཔོན་ཚང་དང་མཁའ་འགྲོ་སོགས་ཀྱིས་འབུལ་ཆེན་ཁྲོམ་དབང་མ་ཎིའི་ལུང་བྱས། ཚེས་[194B.7] དྲུག་ཉིན་དམར་ཡག་ཐང་དུ་མགོན་རབ་ཚང་དུ་བསྡད། ཞོགས་པར་ཁྲོམ་དབང་དང་འཕོ་ལུང་། ཤུག་གུ་ལུང་དུ་བསྡད། ཕུར་ཚ་ངག་དབང་ཚུལ་ཁྲིམ་དང་ནག་ཤུལ་རྡོ་རྗེ་རྒྱལ་སོགས་འབྱོར། ཕུར་ཚ་ཚང་ལ་མ་ཎིའི་ལུང་བྱས། མཆོད་རྟེན་སྣར་རྡོ་རྗེ་རྒྱལ་སོགས་ཕ་སྐོར་རྣམས་ཀྱིས་འབུལ་ནོད་བསྟབས། [195A.1] ཁྲོམ་དབང་། བཟླས་ལུང་། འཕོ་ལུང་གནང་། ཕུར་ཚ་བསྟན་འཛིན་ཉི་མ་སོགས་དང་། དབས་མདོ་ཨ་ལྷུ་སོགས་འབྱོར། གླིང་ཁ་ཤིས་མགོན་རབ། གཟུངས་མགོན་སོགས་དབས་མདོའི་རུ་བ་མང་པོ་འབྱོར་བས་སྒོམ་ལུང་དང་མཇལ་ཁ་བཏང་། མགོ་མཐོ་མའི་ཐང་དུ་བསྡད། ནག་[195A.2] ཤུལ་དང་ཨ་རིས་ཚང་དུ་བསྡད། ཨ་ལྷུ་ཕ་བུ་དང་རིན་ཆེན་བཀྲ་ཤིས་སོགས་དང་ནག་ཤུལ་ཚོ་བ་རྣམས་ལ་མ་ཎིའི་སྒོམ་ལུང་དང་འཕོ་ལུང་གནང་། ཨ་ལྷུ་ཚང་དང་ར་ཁྱི་སྐུ་སྐྱེ་སོགས་བརྫངས་བདའ་བྱས། ཕྱི་ཉིན་འབའ་རེའི་གྲྭ་པ་རྣམས་དང་། ཨ་ཚབ་མགོན་པོ་སྐྱབས་སོགས་ནག་ཐ་མང་པོས་གདན། རྟེན་དབང་དང་[195A.3] སྒོམ་ལུང་སོགས་བགྱིས། ཁྲོམ་དགེ་བསོད་ནམས་ཆོས་འཕེལ་སོགས་སྒར་སྐོར་གྱིས་བོས། མཁར་བུག་ཐང་དུ་ཁྲོམ་དབང་དང་འཕོ་ལུང་བགྱིས། ཉག་རོང་པའི་གདན་ཞུས་འབྱོར། ཆོས་སྐྱོང་མགོན་གྱི་རུ་ཐོག་ཏུ་སླེབ། སྦྲ་ནང་དུ་གསོལ་སྟོན་ཞུས། ཚེ་དབང་བགྱིས། ནག་ཐབ། དབས་མདོ་འཕེལ་ཚ་[195A.4] སོགས་ཕྱོགས་འདུས་ལ་ཁྲོམ་དབང་འཕོ་ལུང་ཞྭ་ཞལ་སོགས་བསྟན། ཕྱི་ཉིན་ཁྲོམ་དགེའི་ཚུལ་ཁྲིམས་ཚང་དུ་ཇ་ཞུས་བཅས་མཆོད་རྟེན་མདོར་བསྡད། ཨ་ཚབ་ཚེ་དབང་རྒྱལ་སོགས་མང་པོས་མཇལ། འཛེར་གནས་བཀྲ་ཤིས་ཕུན་ཚོགས་དང་གཏེར་སྟོན་སོགས་ཀྱིས་མཇལ། སྨོན་ལམ་སླེབ། ཀརྨ་ནད་ཚབས་[195A.5] ཆེ་ཟེར། མཚོ་ཁ་ཉིན་སྲིབ་ཀྱི་བླ་གྲྭ་རྣམས་ཀྱིས་མཇལ་འབུལ་བྱས། ཆིབས་རག་རྡོ་ཁོར་དགོན་དུ་འབྱོར། བདེ་མཆོག་གི་སྒོ་ནས་རབ་གནས་སྟ་གོན་དངོས་གཞི་བཅས་བྱས། ཨ་དཀར་ཆོས་རིས་དང་བཞག་རུང་ཨ་གྲོང་སོགས་དང་འབར་ཆུང་སོགས་མཇལ་མི་མང་། དཔལ་སྤུངས་དང་སྡེ་དགེར་ཡི་གེར་[195A.6] སོང་། ཉག་རོང་དཔལ་མགོན་གྱི་ཡི་གེ་འབུལ་ནོད་སོགས་འབྱོར། ག་འགུང་སོགས་སླེབ། དགོན་ཡུལ་ཀུན་ལ་ཚེ་དབང་བགྱིས། སྒར་དུ་འཁོར། བཀྲ་ཤིས་ཕུན་ཚོགས་གིས་ཐུགས་དག་ཕུལ་ནས་ཀཿཐོག་པ་དང་ངེད་ནང་མ་འགྲིགས་པ་ཅི་ཡང་[195A.7] མེད། སྐུ་ཞབས་རིག་འཛིན་ཆེན་པོ་ནས་ཀཿཐོག་གི་ཁྲིར་ཟླ་ཚེས་འདི་དང་འདིར་ཞྭ་དམར་པ་ཕེབས་ན་་སྙིང་པོའི་བསྟན་པ་ལ་ལེགས་ཚོགས་སུ་འགྱུར་གསུངས་ནས་མཆོག་སྤྲུལ་ཚེས་གྲངས་དེར་མ་འགྲིགས་ཀྱང་ཕེབས་པ་ཡིན་ཞིང་། སྐབས་དེར་རོང་པ་དང་མགོི་ལོག་པ་རྣམས་ཀྱི་ངན་བཤམས་མང་པོས་དཀྲུགས་[195B.1] ཀྱང་ཞིང་སྐྱོང་དངོས་ནས་ངེད་རང་གི་སློབ་མའི་མཆོག་ཡིན་པས་ཐུགས་མ་འགྱུར་བའི་དབང་གིས་རྟེན་འབྱུང་མ་འཛོལ་ཙམ་ནི་བྱུང་བ་ཡིན། དེ་ལས་གཞན་པའི་ངེད་ལ་བསམ་སྦྱོར་གཞན་མེད་པས་ཐུགས་ནང་གསར་དུ་དག་བྱ་དག་བྱེད་མེད་བསམ་མོ༎ བཀྲ་ཤིས་ཕུན་ཚོགས་ཕེབས་སོང་། མཚོ་ཁ་བར་བཞུགས་[195B.2] གྲལ་དང་ནག་ཐ་སོགས་མཇལ་མི་མང་། རྡོ་ཁོ་བར་རིམ་གྲོའི་རྟེན་དང་བཙུག་སྒོའི་ཞལ་འདེབས་རྟེན་ཇ་བཞི་བཅུའི་བབ་བཞགས། མཚོ་ཁ་བ་དང་ཝ་ཤུལ་དང་ཉག་རོང་རྣམས་ལ་ཁྲོམ་དབང་བྱས། མཚོ་ཁ་བར་ཀརྨའི་དོན་དུ་དམིགས། ཀུན་རིག་དང་ཕག་མོའི་སྒྲུབ་མཆོད་ཇ་བཞི་བཅུ་བབ་བཞགས། [195B.3] ལྕགས་མདུད་དགོན་དགོན་གསོས་དང་ཀན་ལྷ་ཁང་གི་ཉམས་གསོ་རྟེན་ཡང་བཞགས། མཛེས་ཀར་ཐོས་གྲོལ་བསྐང་ཆོག་བསྐུར། བཅོ་བརྒྱད་ཉིན་ཚེས་བཅུ་གཅིག་ལ་ཀརྨ་འདས་པའི་གཏམ་ངན་ཐོས། དཔལ་སྤུངས་སུ་ཡི་གེ་བསྐུར། སྐུ་ཞབས་ནས་ཕག་མོའི་ལྷོ་སྒོ་གནང་། འཕེལ་ཚ་གསང་སྔགས་[195B.4] བསྟན་འཛིན་དང་ཚེ་དབང་བཀྲ་ཤིས་སོགས་འབྱོར་བས་མཇལ། བསྔོ་རྟེན་དང་དགོངས་རྫོགས་རྟེན་བསྐུར། ཀན་ལྷ་ཁང་དུ་ཐུབ་པའི་སྐུ་དང་བཀའ་ཤོག་གྱིན་ནས་ནོར་བུ་མངགས། བསོད་ཆོས་དང་རྣམ་རྒྱལ་སོགས་གནས་སྒོར་ཀྱང་ཀྱ་མཇལ་བར་ཞུ་ཡིག་ཁྱེར་ནས་སོང་། བཏེགས། ལམ་དུ་ཨ་འཛི་[195B.5] བརྩོན་འགྲུས་རུ་སྐོར་གྱི་ཞབས་ཏོག་དང་། ཕོ་ཉའི་སྣར་བསྡད། ཝང་ཐོ་སྤུན་གྱིས་མཇལ། འབུལ་ནོད་དབུ་ཞྭ་བསྒྲོན། འབའ་རོང་བ་མང་པོས་མཇལ། སྡེ་དགེའི་བཀའ་ཤོག་ཕེབས། ཨ་འཛི་གུར་ཤུལ་བའི་ཁྲོམ་མང་པོས་མཇལ། དབུ་ཞྭ་བསྒྲོན། མ་ཎིའི་བསྒོམ་ལུང་བྱས། གུར་ཤུལ་ཉི་མ་[195B.6] འབུམ་གྱིས་གདན། དྲུང་ཡིག་དགོན་པར་ཐོས་གྲོལ་ཡོན་བརྒྱབ། ཉིན་རེ་ལྟར་དུ་མི་འཁྲུགས་པ་བཏང་། དཀོན་ཅོག་རུ་བས་ཞབས་ཏོག་བྱས། ཨ་འཛི་རྒྱལ་བ་ཚང་དང་ཨ་སྔོ་གུར་ཤུལ་འགའ་རེས་ཕྱག་ནས་ཞུས། གད་དྷའི་ཕུར་རྣམ་རྒྱལ་འབམ་དང་སྔག་དབྱིག་བླ་མ་བསུ་བར་སླེབ། དམེ་ཤོད་རྫོང་པ་[195B.7] དབང་རྒྱལ་གྱིས་གཞི་ལེན་བྱས། ཞོགས་པར་མཇལ་མི་མང་པོ་ལ་རྗེས་གནང་བྱས། འཛའ་ཆེ་ཐང་དུ་སྒར་ཕབ། ལྷན་རྒྱས་སྟག་མོ་དགོན་དུ་གདན། བླ་མ་སོགས་ཀྱིས་འབུལ་ནོད་བསྟབས། སྤམ་འཛང་དུ་བོས་ནས་འབུམ་བྱེ་རྣམ་རྒྱལ་ཚང་དུ་བསྡད། ཚེ་དབང་བགྱིས། ནས་ཁལ་བརྒྱ་སོགས་འབུལ་[196A.1] ཆེན་བསྟབས། རྣམ་རྒྱལ་མགོན་ཁང་མཇལ། མཛའ་ཆེ་སྒར་དུ་ཁྲོམ་ཚོགས་ཆེ་བར་མཇལ་ཁ་དང་དབང་བགྱིས། སུམ་པ་ཚང་གིས་འབུལ་ཆེན་བསྟབས། ཞོགས་པ་ཁྲོམ་དབང་བགྱིས་ནས་བཏེགས། ཆོས་འཕེལ་ཐར་གྱིས་བོས་འབུལ་ཆེན་བསྟབས། ཚེ་དབང་བགྱིས། [196A.2]  དབྲ་མཐོ་ནས་གཞི་ལེན་དང་ཡུལ་དེ་སྐོར་གྱིས་མཇལ། གུ་རུ་འབུམ་དང་དགེ་ཚས་བོས། ནོར་མ་རྣམས་ལ་ཕྱག་དབང་བགྱིས། རག་ཆབ་ཡུལ་དགོན་ཀརྨ་བཀྲ་ཤིས་བཅས་ཀྱིས་མཇལ། སྒོམ་ལུང་སོགས་བགྱིས། དུང་ཡོན་བརྒྱབ། མཛེར་འབམ་དུ་སྒར་རྫོང་གི་ཆེས་ཇ་གཏིང་ལྷུང་བ་རྣམས་ལ་ཁྲོམ་[196A.3] དབང་། ཕག་མོའི་སྒོ་ནས་བདུན་གཉིས་བྱས། ཨ་ཕུ་གུ་རུ་དབང་གི་བྱང་བུ་ཡང་ཞར་ལ་བྱས།། ཨ་ཤུན་གཅོད་པའི་ཁང་པ་དང་། གདག་རོ་པདྨའི་བུ་ཁག་གཉིས་སུ་བོས། ཨ་ཡུ་གུ་རུ་དབང་ཚང་དུ་ཕུད་པོར་ནས་གཏོར་དངུལ་རྡོ་ཚད་སོགས་ཕུལ། གདོང་ཐོག་ཏུ་ཁམས་སྐྱབས་ཀྱིས་བོས། ཁང་[196A.4] དམར་མདོའི་རྣམ་སྣང་མཇལ། བྱེ་ཁོག་ཏུ་སྒར། ཆིབ་རག་སོག་མོར་བཞུགས། ཕག་མོ་བཏང་། མའི་རུས་པར་ཁྲུས་དང་། སྐུ་ངོ་རྣམས་ལ་སྒེར་དབང་བྱས། མཁར་རྐེར་ཕུན་ཚོགས་ལྷུན་གྲུབ་ན་བར་སྤྱན་མའི་རྗེས་གནང་བྱས། བུ་ཁོ་ཚང་ལ་ཚེ་དབང་བྱས། དགེ་ལེགས་ཀྱིས་བསུས། འབའ་བར་[196A.5] མདོར་བསྡད། ཉེར་དགུར་དཔལ་སྤུངས་སུ་ཕེབས། དཔལ་གྲུབ་དང་ཚུལ་ཁྲིམས་རྡོ་རྗེ་སེ་ཚ་བླ་མ་སོགས་འབྱོར་བས་མཇལ། ལྕགས་མོ་ཨེམ་ཆི་འབྱོར། ཏྲེ་ཧོ་ཚང་གི་དཔོན་ལྕམ་རྣམས་ཀྱི་ཡི་གེ་འདུག ཞུ་དག་བླ་མ་དང་བསོད་ནམས་འཕན་སོགས་མང་པོས་དབུ་ཐོན་དང་དགེ་མཐུད་སོགས་ཕུལ། བྱང་ཆོག་བྱས། [196A.6] ཧོར་ཟླ་དགུ་པའི་ཚེས་གཅིག་ཉིན་འཇང་པ་དབུས་སོང་རྣམས་ཀྱིས་མཇལ། ལྷ་ཐོག་པའི་དབུ་ཐོན་དང་། ཕྲིན་ལས་ཡེ་ཤེས་དཔོན་སློབ་དང་ཡེ་ཤེས་ཀྱིས་མཇལ། ཕག་མོའི་ལྷོ་སྒོ་བྱས། དཔལ་ཡུལ་ཀརྨ་བཀྲ་ཤིས་དང་ཨ་འགེམ་བླ་མས་མཇལ། ཐོས་གྲོལ་བསྐང་ཆོག་ཚུགས། རྒྱལ་རོང་སོ་མོ་དང་ལྕོག་རྩེ་[196A.7] བ་བརྒྱ་ལྷག་སླེབ་པས་མཇལ། ཞུ་དག་བླ་མ་ལ་འབུལ་བ་ཕུལ་ནས་བཏེགས། འཇང་པ་དང་སྤུ་བོ་བ་སོགས་གྲྭ་བ་སོ་ལྔ་བསྙེན་རྫོགས་བསྒྲུབས། བསྟན་རྒྱས་ཀྱིས་དངུལ་སྲང་བརྒྱ་སོགས་ཕུལ། སོ་མོའི་ཞབས་བརྟན་འབུལ་ཆེན་བསྟབས། མཁར་དཔོན་དང་མཁན་པོའི་མཛོད་པས་དབུ་ཐོན་ཕུལ། [196B.1] ཅོག་ཙེ་རྒྱལ་པོ་ཉ་རྒྱལ་འདས་པའི་བྱང་བཞུ་བྱས། མཁར་དཔོན་འདས་པའི་བསྔོ་རྟེན་འབྱོར། ཀ་ནམ་ཕེ་ཐང་སོགས་ལ་ཡི་གེ་བཅས་སྔུ་བོ་བ་རྣམས་བརྫངས། པུ་སྔད་ཚང་གིས་དབུ་ཐོན་ཕུལ། ཕྲིན་ལས་ཡེ་ཤེས་དང་རྒྱལ་རོང་བ་རྣམས་ལ་སྟོན་མོ་བྱས། ཕྲིན་ལས་ཡེ་ཤེས་དཔོན་སློབ་ཀྱིས་ཐོས་གྲོལ་བཏང་། ལྷོ་ཕྱོགས་[196B.2] ཀྱི་བླ་དགོན་རྣམས་ལ་དགོངས་རྫོགས་འབུལ་བར་བློ་ལྡན་སོང་། ཕྲིན་ལས་ཡེ་ཤེས་བརྫངས། ཆོས་སྐྱོང་དཔལ་ལྡན་ལ་ཚེ་སྒྲུབ་རྟེན་ཕུལ། ཀརྨ་བཀྲ་ཤིས་བརྫངས། བཅུ་གསུམ་ཉིན་ཡོན་ཏན་རྒྱ་མཚོ་འབྱོར། གྲུབ་རྒྱལ་ཚེ་དབང་དང་། ཤྭ་མ་ཎིའི་ལུང་བགྱིས། ཚེ་སྒྲུབ་རྟེན་བསྐུར། དྲུང་པའི་དཔོན་དང་དར་[196B.3] རྒྱས་སོགས་འབྱོར། ཕྱག་རིས་དང་དབུ་ཐོན་སོགས་འདུག ལྷ་ཐོག་གིས་ཐུགས་གསོས་འབུལ་མི་དང་། ཁྲོ་རུ་དཔལ་ལྡན་སོགས་འབྱོར་བ་དང་འཕྲད། ཚོགས་པས་གླུད་ཆ་གསུམ་བཏང་། བཅོ་བརྒྱད་ཉིན་བླ་མའི་སྤུར་དཔལ་སྤུངས་སུ་ཕེབས་ནས་གདུང་ཁང་དུ་བཞུགས། སྡེ་དགེ་དགོན་དུ་ཕེབས། [196B.4] ཐུགས་གསོས་གནང་སྐྱེས་མར་ཁལ་བརྒྱ། ནས་ཁལ་བརྒྱ་སོགས་དང་མགོ་ཐོན་དངུལ་རྡོ་ཚད་སོགས་གནང་། གསོལ་སྟོན་ཞུས། ཀྱང་ཀྱའི་གསུང་ཤོག་མཇལ། ཝང་ཐོས་སྡེ་དགེར་ཞུ་བཤགས་བྱས། གཉེར་བོ་རྒྱལ། དོན་གྲུབ་ཟུང་དང་མནའ་ཚིག་བཞགས། ཕྱི་ཉིན་དཔོན་གཡོག་ཚང་མར་སོ་སོ་ནས་[196B.5] རྗེས་གནང་རེ་ཕུལ། གུ་རུ་ཆོས་འཛིན་གྱིས་མཇལ། ལྷ་ཐོག་དཔོན་ཚང་ནས་ཐུགས་གསོས་བྱུང་། འབོ་རྡོག་གིས་དངུལ་རྡོ་ཚད་ཕུལ། འཛི་སྒར་ནས་དབུ་ཐོན་བྱུང་། དབུ་སེ་ཚང་ཕེབས་པ་དང་མཇལ། ཆོ་ག་མཛད། ཝབང་ཐོ་སོགས་ལ་ཐུན་མོང་རྗེས་གནང་བྱས། ཆོས་འཕེལ་ཐར་གྱིས་མཇལ། ཐུགས་[196B.6] གསོས་ཕུལ། སྤོམ་བྲག་པ་དང་དྲན་ཐང་པ་དང་རིགས་གྲགས་དགོན་པས་ཐུགས་གསོས་དང་དབུ་ཐོན་བཞགས། ངཤྩ་འབུམ་ལ་ཚེ་ཁྲིད་བྱས། དགེ་རྒྱས་གནས་མདོ་བླ་མ་འདས་པའི་ཚ་བོ་བསྔོ་རྟེན་འབུལ་བར་སླེབ། དང་ཇ་བླ་མའི་ཚ་བོས་མཇལ། ཇ་ཆུ་བླ་མས་ཐུགས་གསོས་དང་སྤྱི་བོ་གཏེར་སྟོན་གྱིས་ཡི་གེ་[196B.7] འབྱོར། འབུམ་སྐྱབས་ཀྱི་བུད་མེད་ཤི་བའི་བསྔོ་རྟེན་འབྱོར། གནམ་སྟོང་ལ་ཚོགས་མང་གི་ཆོ་ག་དང་། ལྷན་རྒྱས་ནས་མི་འཁྲུགས་པ་དང་ཕག་མོའི་ལྷོ་སྒོ་རྒྱས་པར་བྱས། སྨིན་དྲུག་ཅན་གྱི་ཚེས་གཅིག་ཉིན་ཐོ་རང་སྟག་དུས་སུ་ཀརྨའི་སྐུ་གདུང་ལ་མེ་སྦར། དེའང་ཞྭ་དམར་དང་ངེད་ནས་ཕག་མོའི་སྦྱིན་སྲེག་[197A.1] ཨ་འགེམ་ནས་ཞི་ཁྲོ། དབུ་སེས་ཀུན་རིག་སྦྱིན་སྲེག་མཛད། ནམ་ལངས་ནས་ཞུགས་དག ཚོགས་མང་གིས་འདས་པོ་སྔ་མའི་དུས་དྲན་དང་ཞེ་དགུའི་མཚན་བྱང་བཞུས། དབུ་སེར་དུས་འཁོར་འའཛམ་ལྗང་དང་ནའ་ག་རཀྴའི་དབང་བྱས། འཇང་པ་དང་གནས་མདོ་སོགས་ལ་དབང་བགྱིས་[197A.2] འབའ་ལུང་རྒྱ་དཔོན་གཉིས་དང་ཁྲ་འབུལ་ཡི་གེ་བསྐུར། གནས་མདོ་དཔོན་དང་། དང་ཟའི་ཚ་བོར་དགེ་ཚུལ་བསྒྲུབས། མགོ་ཚའི་དཔོན་ཐུགས་གསོས་འབུལ་བར་སླེབ། ཨ་འགེམ་བླ་མས་ཕུར་བཟློག་བཅས། སྐུ་ཞབས་ནས་གནས་མདོ་བར་དབང་མཛད། འབའ་སྡེ་གཉིས་དང་གནམ་ལུས་ཡི་གེ་[197A.3] བཅས། འཇུས་ཞལ་ངོའི་བཀའ་འགྱུར་དང་དབྲ་ནག་དགོན་པའི་བསྟན་འགྱུར་བསྐྱལ་བར་ཨ་འབུམ་སོང་། ཁམས་པ་དང་གྲུ་གུ་ཚང་གི་དབུ་ཐོན་དང་ཐུགས་གསོས་འཇོག་མཁན་སླེབ། དབུས་ནས་ཁམས་པའི་ཕྱག་རིས་ཀྱང་འདུག སྡེ་དགེའི་བརྟག་ཞུས་འབྱོར་ལན་ཕུལ། ཞིང་སྐྱོང་དཔོན་སློབ་རྣམས་[197A.4] ཕེབས་པ་དང་མཇལ། སྟོན་མོ་དང་རྟ་མགྲིན་དབང་ཕུལ། ཞིང་སྐྱོང་ནས་བསམ་ངན་བྱས་རེའི་དབུ་རྩིག་བཞེས་སོང་གསུང་འཕྲོས་སྨར། ཁོང་གི་དབུ་བསྙུང་བཞེས་མ་བཞེས་གང་ལྟར་ཡང་ངེད་ལ་བསམ་ངན་ཡོད་བསམ་པ་བདག་གིས་ནི་རྨི་ལམ་དུའང་མི་ཤར། བསྔོ་རྟེན་དང་ལེགས་སྐྱེས་གཟབ་པར་བྱས། རྟོགས་[197A.5] འབུལ་མཛད་སོང་། འདི་ནུབ་ནས་ངེད་དང་སྐུ་ཞབས་ནས་བཅད་རྒྱ་བྱས། སྡེ་དགེ་ནས་སྒྲོལ་མའི་སྐུ་དང་སྐུ་པར་ལེགས་པ་ཞིག་བཅས་གནང་བ་ལེགས་ཚོགས་སུ་སྨིན། རྒྱལ་རོང་པདྨ་ནོར་བུའི་ཐུགས་བཞེད་ལྟར་སྤྱི་འདུས་ཚེ་སྒྲུབ་ཚུགས། བསྟན་རྒྱས་ལ་དཀོན་སྤྱིའི་དབང་བརྒྱ་རྩ་གནང་། བསམ་གཏན་ལ་ཚེ་[197A.6] དབང་བརྒྱ་རྩ་དང་། ངཤྩ་འབུམ་ལ་ཚེ་དབང་བཅུ་གསུམ་དང་སྒྲོལ་དཀར་རྗེས་གནང་དང་། ཅོག་ཙེའི་དཔོན་མོ་དང་པྲས་ཀྱི་གསོན་བྱང་བཞུས། ལྷ་འཕེལ་གྱི་ཡི་གེ་སླེབ་པར་སྨན་དང་གཉེར་བསོད་ནམས་ཀྱི་ཡི་གེ་དང་། དོན་གྲུབ་བཀྲ་ཤིས་ཀྱི་བརྟག་ཞུས་འབྱོར་བར་སོ་སོར་ལན་བགྱིས། རྒྱལ་རོང་པ་རྣམས་[197A.7] ལ་སོ་སོའི་ཡིག་ལན་བཅས་དང་བསྟན་རྒྱས་ལ་ཚེ་རྫས་བྱིན་རྟེན་སྒྲོལ་སྐུ་སོགས་སྐུ་ཚབ་ཆོར་སྟེར་ཆ་བཅས་བརྫངས། ཚེ་རིང་འཕེལ་གྱི་བརྟག་ཞུས་འབྱོར་ལན་བྱས། ཞྭ་དམར་ནས་བ་རི་སེང་གདོང་མའི་བསྙེན་མཚམས་གནང་། ངཤྩ་དབང་ཕྱུག་རྒྱལ་མཚན་ལ་བསྐོས་འཇའ་བྱིན། ཤིས་པ་བརྗོད། གཡང་རྟེན་དང་[197B.1] གནང་ཆ་བྱས། སོ་མོར་ཚེ་ཆུ་ཚེ་རིལ་བརྟན་བཞུགས་སྟན་དཀར། གནས་བཅུའི་ཐང་སྐུ། ཚེ་རྩིས་གའུ་ལེ་སོགས་དང་། ཅོག་ཙེ་ཚེ་རིལ་ཀར་སྐུ་མཆོད་རྟེན་སོགས་བསྐུར། ཉེར་བདུན་ཉིན་ཡང་བཟློག་རྡོ་རྗེ་ཕ་ལམ་ཚུགས། ཟུར་མང་གར་དབང་དང་རས་ཆུང་ཚང་གིས་དབུ་ཐོན་དང་ཐུགས་གསོས་[197B.2] འབུལ་མཁན་སླེབ། ཉེར་དགུར་ཨ་འགེམ་བླ་མས་ཕུར་བ་གྲོལ། ངེད་ནས་ཡང་བཟློག་གི་ཟོར་བཟློག་ཚུགས། རྗེ་དྲུང་དང་བསྟན་སྐྱོང་འབྱོར་བས་མཇལ། མགོ་ཉའི་ཚེས་གཅིག་ལ། རང་ཉིད་ཁྲི་སྟེང་ནས་ནད་སོས་ནམ་ལང་ཉི་མ་ཤར་བ་རྨིས། གར་དབང་དྲུང་དུ་སྒྲོལ་མའི་སྐུ་དང་ཕྱག་ཕྲེང་[197B.3] བསྐུར། ཕུན་ཚོགས་ལྷུན་གྲུབ་ཀྱི་བསྔོ་རྟེན་འབྱོར། འཕོ་བ་རྒྱང་འདེབས་བྱས། ཆོས་བཞིར་དཔལ་གྲུབ་ཀྱིས་ཡང་བཟློག་གཏོར་རྒྱག་དང་སྦྱིན་སྲེག་བྱས། ཚེས་ལྔར་གྲིབ་གཟུགས་འགྱུར། ཁང་སར་བའི་བླ་མ་ཚེ་རིང་གི་ལུང་ཞུས་འབྱོར། ཕྱི་ཉིན་རྡོ་རྗེ་ཕ་ལམ་གྱི་གཏོར་མ་འཕངས། སྟས་[197B.4] སྙེགས། དཔལ་གྲུབ་དང་ཚེ་དབང་ཀུན་ཁྱབ་མཆོག་དགའ་སོགས་ལ་རྣོན་པོ་ནང་གཅོད་ཀྱི་དབང་བྱས། ཕུན་ཚོགས་ལྷུན་གྲུབ་སོགས་བྱང་མང་བཞུས། དཔལ་གྲུབ་ཀུན་ཁྱབ་སོགས་ལ་གྲིབ་འཇོམས་རྡོ་རྗེ་ཕ་ལམ་གྱི་དབང་དང་བརྟན་སྐྱོང་དང་ཀུན་ལེགས་ལ་ཚེ་དཔག་དཀར་པོའི་དབང་བྱས། བདུད་མོ་[197B.5] དཔོན་སོགས་མང་པོའི་བྱང་བུ་བཞུས། བསོད་ནམས་མགོན་པོའི་ཡི་གེ་སླེབ། ལན་བྱས། ལན་ཆགས་བརྒྱ་མཇལ་དང་། ཆ་གསུམ་གཏོར་མ་ཡང་བཏང་། ཡིག་བརྒྱ་བཅས་རྭ་ལུགས་འཇིགས་མཛད་བསྙེན། བཅོ་བརྒྱད་ཉིན་ཉི་མ་ཤར་བ་དང་གུར་གུམ་གྱི་མེ་ཏོག་མཐོང་བ་རྨིས། ཞྭ་དམར་ནས་བེར་[197B.6] ལྕམ་དྲལ་བསྙེན་པ་གནང་། ལྷ་འཕེལ་བ་ཤི་བའི་བསྔོ་རྟེན་དང་བརྟག་ཞུས་བྱུང་ལན་བསྐུར། ལྷ་ཐོག་པའི་བརྟག་ཞུས་ལན་བརྫངས། འཇིག་མཛད་ཀྱི་སྐུ་ལ་ནང་བཞུགས་ཕུལ། སྤྱན་འབྱེད་དང་རབ་གནས་བྱས། རྨི་ལམ་དུ་བདུད་རྩི་བཏུང་ཞིང་ཤིང་འབྲས་ཟོས། སྐས་འཛེགས་སྟྲི་ལ་དབང་བསྐུར་[197B.7] མཐོང་། ལྷ་འཕེལ་སྨན་ལེན་པར་སྨན་བསྐུར། དགེ་ལེགས་སྣ་ཁྲ་ཟག་པའི་བརྟག་ཞུས་སླེབ་པས་ལྷ་ཆུང་མངགས། གསར་གྱི་བསྔོ་རྟེན་དང་། ཁྲོ་རུ་དཔལ་ལྡན་ན་བའི་སྐྱབས་རྟེན་དང་། སྡེ་དགེས་ནོར་ནད་བརྟག་ཞུས། ཧོར་བླ་མ་ཚེ་རིང་བརྟག་ཞུས་རྣམས་ལ་ལན་བཏང་། བཅོ་ལྔ་ཉིན་ནས་[198A.1] སྦྱིན་སྲེག་ཀྱང་བགྱིས། དཔོན་སྟོད་ནས་སྲས་ཀྱི་གཏོར་མང་ཆུ་ཟག་པའི་བརྟག་ཞུས་བྱུང་། ལན་སྨྲས། གོ་འཇོའི་ཚ་རུ་དཔོན་པོ་སླེབ། ཉི་ཤུ་ཉིན་བརྒྱ་རྒྱ་གྲོལ། ཕུར་ཚ་དང་ཚ་རུ་ཚང་མས་མཇལ། ཕུར་ཚ་ཚང་དང་དཔལ་སྤུངས་པར་ཕྱག་ཆེན་གྱི་ཁྲིད་ཚུགས། ལྷན་རྒྱས་སུ་རབ་[198A.2] རྒྱས་ཀྱིས་ཚེ་དཔག་སྐུ་ཕུལ། ཚ་རུ་བའི་ཐང་སྐུར་ཕྱག་ནས་བྱས། ཉེར་གཉིས་ལ་དུས་གཏོར་མགོན་སྒྲུབ་ཀྱི་གྲལ་འཇན་བྱས། ཚོགས་དབུར་ཕྱིན། ཨོ་རྒྱན་དབང་མོ་ན་བའི་བརྟག་ཞུས་བྱུང་། ལན་བརྫངས། རོང་པ་ཚ་བའི་དགོན་སར་བ་དང་། གུ་རུ་དང་ཁམས་སྨྱོན་སྐུ་སྐྱེ་སོགས་སླེབ་པས་མཇལ། [198A.3] ཀརྨ་དགོན་པས་ཐུགས་གསོས་སོགས་འདུག ཉེར་དགུར་གཏོར་རྒྱག་དང་། ཡས་ཟོར། གནམ་སྟོང་གི་འཕར་མ། ལྕགས་འབྲུག་གནམ་ལོ་གསར་ཚེས་ཀྱི་ལྷ་བསངས་མཇལ་དར་སོགས་ལོ་ལྟར་བཞིན་བྱས། སྟོང་སྐོར་དོན་སྡེ་དགེའི་བརྟག་ཞུས་ལ་ལན་ཕུལ། ཁམས་སྨྱོན་པས་སྒྲོལ་[198A.4] དཀར་བྱེ་བའི་ཞབས་བརྟན་ཕུལ། གཡས་བོས་རྟེན་རྣམས་ལ་ཕྱག་ནས་འཐོར། ལྷ་འཕེལ་སླེབ། རྩ་བལྟས། བོ་ཐར་སླེབ། ལྷ་འཕེལ། ཁམས་སྨྱོན་ཕུར་ཚ་སོགས་ལ་ལོ་སར་སྟོན་མོ་དྲངས། ངག་དབང་རྒྱལ་མཚན་དོན་གྲུབ་གཉིས་དང་འོད་ཆུང་གིས་ལྷན་རྒྱས་གདན་དྲངས་འབུལ་ནོད་བྱས། ལྷ་[198A.5] འཕེལ་ལ་སྐུ་ཞབས་ནས་དབང་མཛད། བཀྲས་ལྟེམ་ནས་བརྟག་ཞུས་བྱུང་། ལན་བཏང་། འོད་ཟེར་དང་ཟུར་མང་ཀུན་ཁྱབ་ཀྱིས་ལྷན་རྒྱས་སྤྱན་དྲངས། ལྷ་འཕེལ་ལ་ཚེ་དཔག་སྤྲུལ་སྐུའི་དབང་དྲུག་ཅུ་རྩ་གཅིག་བྱས། མཆོག་སྤྲུལ་དང་བསོད་ནམས་སོགས་ལ་ཙཱནྡྲ་པའི་རི་མོ་ཕུལ་བའི་དབུ་ཚུགས། ལེགས་[198A.6] གྲུབ་ཀྱིས་གདན། ལྷ་འཕེལ་ལ་བཀའ་བསྒོ་དང་ཚེ་སྒྲུབ་དང་འཆི་བསླུ་བཅས་བཤད། སྨན་བྱིན་ནས་ཐེགས། ཕྱག་ཆེན་གྱི་ཟིན་པ་བརྟན་བྱེད་ཡེན་ལེགས་པར་གྲུབ་ཚར། ཧོར་ཕུག་ཐོག་པའི་བརྟག་ཞུས་དང་ཐུགས་གསོས་བྱུང་། གཉེར་བསོད་ནམས་དང་སྙིང་འབུམ་ཐར་སླེབ་པ་དང་འཕྲད། བསོད་ནམས་[198A.7] ནས་དབུ་ཐོན་དང་ཐུགས་གསོས་ཕུལ། དབུས་སུ་ཀརྨ་པ། དཔའ་བོ། འབྲི་ཁུང་། འབྲུག་པ་ཁག བཀྲ་ཤིས་ལྷུན་པོ། མཛོད་པ། ཡངས་ཅན་མཛོད་པ་སོགས་རྣམས་ལ་མགྱོགས་བསྔོ་རྟེན་ཕུལ་བར་འཇའ་མོ་བསྟན་པ་་དར་རྒྱས་བརྫངས། གསུང་རབ་ལ་ཕྱག་ཆེན་མཇུག་གི་ས་ལམ་བཤད་པའི་དབུ་ཚུགས། [198B.1] བསོད་ནམས་ལ་ཚེ་དབང་དང་སྒྲོལ་དཀར་དབང་དང་ཚེ་དཔག་སྤྲུལ་སྐུའི་དབང་ཉེར་གཅིག། སྐུ་ཞབས་ནས་རྟ་མགྲིན་དང་མི་གཡོ་བའི་དབང་བྱས། སྡེ་དགེའི་ལོ་སར་དང་བརྟག་ཞུས་འཁྱར་ཅན་བྱུང་ལན་ཕུལ། བཅུ་བཞིར་གསུང་རབ་དང་གུ་རུ་སོགས་ཉི་ཤུ་རྩ་ལྔས་རས་ཕུད་བཏང་། རས་བྱིན་རླབས་དང་མོས་གུས་ཆེན་མོའི་དམིགས་[198B.2] པ་སྤོད། རས་ཆོས་པའི་སེར་སྦྲེང་སོགས་སྔར་རྒྱུན་ལྟར་མཛད། འཇང་བསྟན་དར་གྱིས་ཕག་མོའི་མང་ཚོགས་དང་ངེད་ལ་ཞབས་བརྟན་ཕུལ། ཧོར་ཁང་སར་དཔལ་སྐྱིད་དང་བེ་རི་རྣམ་རྒྱལ་གྱི་བརྟག་ཞུས་སླེབ། སོ་སོར་ལན་བཏང་། གསུང་རབ་དང་བསྟན་འཕེལ་སོགས་ལ་ཆོས་གླིང་རྫོགས་ཆེན་བཤད། [198B.3] ཕུར་ཚ་ཚང་སོགས་དང་ངེད་ཀྱི་གྲྭ་པ་ཚོར་ཆོས་དྲུག་གི་ཁྲིད་ཚུགས། བསོད་ནམས་མགོན་པོ་དཔོན་གཡོག་རྣམས་ཕེབས། སྟོང་ནག་ཁང་བར་བཞུགས། དཔོན་གྱིས་མཇལ། དབུ་ཐོན་ཐུགས་གསོས་ཕུལ། གསོལ་སྟོན་ཞུས། སྡེ་དགེ་བླ་བྲང་ནས་གསུང་ཤོག་དང་། ཡིད་ལྷུང་ཨ་དཀར་གྱི་བསྔོ་རྟེན་སླེབ། [198B.4] ལན་ཕུལ། དཔོན་ལ་སྟོན་ཆེན་དང་ཞྭ་དམར་ནས་དབང་གནང་ངེད་ནས་རྩ་གསུམ་དྲིལ་སྒྲུབ་དབང་ཕུལ། དངུལ་རྡོ་ཚད་རྟ་སོགས་དང་བརྟག་ཞུས་ལན་བཅས་ཕུལ། ཉེར་དྲུག་ཉིན་ཨ་མའི་སྤུར་ཉ་ལྷུང་དུ་དཔལ་གྲུབ་དང་ཧ་ཡས་བསྲེགས། དཔལ་སྐྱིད་འདས་པའི་བསྔོ་རྟེན་འབྱོར། སྙིང་འབུམ་ཐར་ལ་སོ་སོ་ནས་[198B.5] དབང་བགྱིས། བསོད་ནམས་ལ་བཞུགས་གྲལ་དང་ཚེ་དབང་ཕུལ། དཔལ་སྐྱིད་ཨ་དཀར་སོགས་ཀྱི་བྱང་མང་སྤར། ཤཱཀྱ་ལ་ཀ་དག་གི་ཁྲིད་བཤད། དབོ་ཟླའི་ཚེས་གཅིག་ཉིན་ཕུར་ཚ་ཚང་ལ་ཕག་མོ་ཝཾ་བསྐྱེད་ལྷ་ལྔའི་དབང་བྱས། བསོད་ནམས་འཕེལ་དང་བཀྲ་ཤིས་གཉིས་བསུ་རྟ་བཅས་བྱུང་[198B.6] ངས་ཕྱི་ཉིན་ལྷན་རྒྱས་བཏེགས། ལྕགས་རར་བསྡད། བླ་དགོན་གྱིས་མཇལ། སངས་རྒྱས་བསུ་མར་སླེབ། དགོན་ཆེན་དུ་འབྱོར། གསེར་ཁང་དུ་བསྡད། ལྕམ་དྲལ་ཕེབས། མཇལ་དར་ཕུལ། མཁན་པོའི་མཛོད་པ་དང་། ས་དཀར་ལོཙྪ་བ་ཤཱི་ལ་རཏྣ་ཕེབས་པས་མཇལ། ལྕམ་དྲལ་སྐུ་ཞབས་ནས་[198B.7] རྟ་ཕྱག་དང་། འབྱུང་འདུལ། གཤེད་དམར། ཚེ་དབང་བཅོ་ལྔ་མཛད། བདག་གིས། སྨན་བླ། ས་ལུགས་ཕྱག་རྡོར། བསྟན་པ་མི་དབང་། ཐུབ་པ་རྡོར་གདན། གཟིམ་ཆུང་གསར་བར་བདེ་མཆོག་ལྷ་ལྔའི་རབ་གནས་སྟ་གོན་ཚུགས། དར་འགྱེད་བྱུང་། རོལ་ལམ་བླ་མའི་ཕྱག་རིས་འབྱོར་[199A.1] རབ་གནས་དངོས་གཞིར་སྨན་ཡུག་འགྱེད། ལྷན་རྒྱས་ནས་དབུ་ཐོ་ནམ་ཡག་ཕུལ། ཀོ་ཙེ་དང་། རས། གཞུང་ཇ། དངུལ་འགྱེད་རྣམས་གནང་། ཤིས་བརྗོད་བཅས་རྒྱས་པར་གྲུབ། ཞྭ་དམར་ནས་ཚེ་དབང་བཅོ་ལྔ། བདག་གིས་ཚེ་དཔག་དཀར་པོའི་དབང་བཅོ་ལྔ་རེ་ཕུལ། ཞྭ་[199A.2] དམར་དབུས་ཕེབས་ཀྱི་སྐད་ཞུས་རྟེན་གསེར་སྲང་ལྔ། དངུལ་རྡོ་ཚད། རྟ་དྲེལ་སོགས་བཅུ་གསུམ་ཚན་ཕུལ། བདག་ལ་དགོངས་པ་མ་བྱུང་། ཚེ་དབང་འཕེལ་དཔོན་གཡོག་དང་། དཔལ་སྐྱིད་ཀྱི་བསྔོ་རྟེན་འབུལ་མིས་མཇལ། ཧོར་ཚང་གི་རྩིས་བྱས། སྟོང་ཟ་མགོན་པོ་ཚེ་རིང་གིས་མཇལ། བསྟན་འཕེལ་ཡི་གེ་སླེབ། བཀྲས་ལྟན་[199A.3] ནས་ཡི་གེ་བྱུང་། ལྕམ་དྲལ་ལ་སོ་སོ་ནས་ཚེ་དབང་ལྔ་བཅུ་རེ་ཕུལ། དོན་གྲུབ་བཏང་ནས་གསེར་དངུལ་རྡོ་ཚད་རེ་རེ། གོས་ཡུག་སོགས་གནང་ནས་བདག་དབུས་སུ་འགྲོ་མི་ཆོག ཞྭ་དམར་དབུས་སུ་ཕེབ་ཀྱང་སླར་ཕྱིར་ཕེབ་དགོས་གསུང་། འཇའ་ཚོན་པའི་གཤིན་རྗེའི་གཏོར་ཆེན་ཉིན་གསུམ་བཏང་། ཉེར་གཅིག་ཉིན་སྟོན་[199A.4] ཆེན་གནང་། སྐུ་ཞབས་ནས་གྲྭ་ཚང་ལ་རྟ་མགྲིན་དབང་གནང་། སྲིབས་དགོན་ཨོ་རྒྱན་དོན་གྲུབ་ཚང་དུ་གདན། སོ་སོ་ནས་ཚེ་རྟའི་དབང་བྱས་དངུལ་སྲང་ཉེར་ལྔ་སོགས་ཕུལ། རོང་པོ་བླ་མ་དང་སྤྱི་ཁག་སོགས་ལ་འཆར་ཆེན་གྱི་སྟེར་ཚ་བྱས། ལྕམ་དྲལ་དང་མདུན་སྐོར་ཞབས་ཕྱི་མང་མ་བཅས་ལ་ཚེ་རྟའི་དབང་བགྱིས། གྲྭ་ཚང་[199A.5] དབུ་མཛད་ལ་གུར་དྲག་རྗེས་གནང་བགྱིས། སྡེ་དགེ་ནས་གསེར་དངུལ་རྡོ་ཚད་གསུམ། རྟ་བཅུ། དྲེལ་ལྔ། ནས་ཁལ་བཅུ། མར་རྒྱ་བརྒྱ། དར་གོས་སོགས་འབུལ་ཆེན་བསྟབས། བསྔོ་བ་བགྱིས། ལྷ་རྒྱལ་ངང་སྲིབ་དགོན་སོགས་ལའང་ལེགས་སྐྱེས་ཕུལ། བཏེགས། ལྕགས་རར་ཇ་འདྲེན་བཅས་ཞེ་[199A.6] དགར་བཞུགས། སྤྱི་བསངས་བཏང་ནས་བཏེགས། དཔལ་སྤུངས་སུ་འབྱོར། ཚབ་ཚ་གྲུབ་ཚ་དཔོན་སློབ་རྣམས་ཀྱིས་མཇལ། སྒྲ་འགྲེལ་བསླབ་པའི་འཕྲོ་བརྐྱངས། སྐྱེལ་མི་པདྨ་སྲུང་སོགས་ཕར་ལོག། སྡེ་དགེར་ཤིང་འབྲས་དང་གསོལ་སྨན་སོགས་ཕུལ། གནམ་སྟོང་ལ་ལྕགས་མདུད་སྐུ་སྐྱེས་མཇལ། [199A.7] ནག་ཟླའི་ཚེས་གཅིག་ལ་སྐུ་ཞབས་ནས་ཚབ་གྲུབ་འཁོར་བཅས་ལ་ཚེ་དབང་མཛད། སྟོན་མོ་བཏང་། སྐུ་ཞབས་སུ་སྙན་དངགས་འབུལ་བའི་དབུ་ཚུགས། ལྕགས་མདུད་ས་བདག་འབུམ། སྐྱ་སེར་སོགས་ལ་སྒྲོལ་དཀར་དབང་བགྱིས། བོ་རྒྱལ་སླེབ། གསུང་རབ་ལ་ཐོད་རྒལ་ཁྲིད་བྱས། སྒྲུབ་མཆོག་སོགས་[199B.1] མདོ་མགྲོན་མགོ་ཐོན་པ་དང་མཇལ། རྒྱ་མི་འབྱོར། དཀོན་ལྷ་ཁང་གིས་སྐུ་འདྲ་བཞེངས་ཕྱིར་དངུལ་སྲང་བཅོ་ལྔ་བསྐུར། སྲོད་ལ་སྡེ་དགེའི་བརྟག་ཞུས་འབྱོར། སྐུ་ཞབས་ནས་བརྩམ་རྒྱུག་གནང་། ཚབ་གྲུབ་རྣམས་ལ་སྐུ་ཞབས་ནས་ནོར་ཕྲེང་རྗེས་གནང་མཛད། སྐྱབ་སྒྲུབ་ཀྱིས་བདག་ལ་ཞབས་བརྟན་ཕུལ། བྱང་ཆུབ་སྐུ་སྐཻཡས་མཇལ། [199B.2] རྣམ་རྒྱལ་སར་འབོད་མི་དབང་རྒྱལ་སླེབ། བཅུ་གསུམ་ཉིན་གྲྭ་པ་རག་ར་འཇིགས་མཛད་དབྱངས་གདངས་བསླབ་མགོ་ཚུགས། ཤིས་ལུ་དང་ཕའི་གསོན་བྱང་བཞུས། འབུལ་བ་བྱས། ཉི་མ་གཟའ་ལས་གྲོལ་བ་གཟི་འོད་རྒྱས་པ་རྨིས། བླ་མ་གསུང་རབ་ལ་ཆོས་གླིང་རྩ་གསུམ་དྲིལ་སྒྲུབ་ཀྱི་རྫོགས་ཆེན་ཁྲིད་གྲུབ། རྣམ་རྒྱལ་[199B.3] འདས་པའི་བསྔོ་ཞུས་དང་། ཟུར་མང་གར་དྲུང་གི་ཕྱག་མིར་འབྱོར་ལན་བཅས་པ་བརྫངས། ཞྭ་དམར་ནས་ཚབ་གྲུབ་སོགས་ལ་དྲག་ཕྲེང་ཚུགས། སོག་མོ་ནས་གླ་ཐན་བརྟག་ཞུས་བྱུང་ལན་བཏབ། མི་འཁྲུགས་པའི་ཆོ་གས། རྣམ་རྒྱལ་དང་སོག་མོའི་ཨ་ཆོག་མ་ཤི་བའི་བྱང་བཞུ་བྱས། དྲན་ཐང་པས་ལྷན་རྒྱས་ཀྱིས་དབུ་ཞྭ་བསྒྲོན། [199B.4] དབང་བྱས་བརྒྱ་འབུལ་བྱས། དབང་ཕྱུག་ལ་གསོན་བྱང་བྱས། ཁ་ཀར་བསྟན་འཕེལ་འབྱོར། ཁྲ་འབུ་རྗེ་མོ་འདས་པའི་བྱང་ཆོག་བྱས། བསོད་ནམས་ཚར་ནས་ཕུན་ཚོགས་ན་བའི་བརྟག་ཞུས་བསྐྱར། རིམ་སྲོ་རྟེན་དངུལ་རྟ་རྨིག་བྱུང་། མཐར་ཕྱིན་ལ་བཤལ་བཏང་ནད་དངས། རྡོར་དཔོན་དཔོན་པོ་སླེབ། ཞྭ་དམར་[199B.5] དབུས་ཕེབ་ཀྱི་སྐུ་རྫོང་ཕུལ། ལྕག་མདུད་ཞག་རུ་ཨ་གྲོགས་དང་སྙིང་གེ་རྒྱ་མཚོ་ཐར་གྱིས་མཇལ། ས་གའི་ཚེས་གསུམ་ལ་འཇམ་དབྱངས་བཟང་པོར་ཡེ་ཤེས་རབ་འབར་མཚམས་ཁྲིད་བསླབ། རབ་འབར་སྡེ་བརྒྱད་སྲོག་དབང་བྱས། ཕྲིན་ལས་དབང་ཕྱུག་ལ་སོ་སོ་ནས་དབང་བྱས། སྐུ་ཞབས་ནས་ཚོགས་ཆེན་ལ་ཕག་[199B.6] མོའི་དབང་དང་ཀུན་རིག་དབང་གནང་། དངུལ་དགོན་བླ་མས་མཇལ། འཇམ་དབྱངས་བཟང་པོ་དང་ངག་དབང་རྒྱལ་མཚན་གསོན་བྱང་བཞུས། ཚེས་བདུན་ལ་བཟངས་བཏང་། བཅའ་བ་གྲོལ། སྐུ་ཞབས་ནས་ཚོགས་ཆེན་ལ་གྲུབ་རྒྱལ་ཚེ་དབང་གནང་། ཧ་ཡའི་ངོར་བདག་གིས་ཚེ་རིང་མའི་བསྐང་བ་བརྩམས། ཧ་ཡའི་[199B.7] ཚེ་རྫས་རྣམས་བྱུང་། ཚབ་གྲུབ་སོགས་ལ་དགེ་བསྙེན་དགེ་ཚུལ་བསྒྲུབས། སྐུ་ཞབས་ལ་ཆགས་མེད་ཁྲོ་ཆུའི་སྐོར་གྱི་ལུང་ཕུལ། ཧ་ཡས་བསམ་གཏན་ཚེ་སྒྲུབ་ཚུགས། བསྟན་འཕེལ་ནས་ཀྱང་དེ་བཞིན་བྱས། བསོད་ནམས་ཆོས་འཕེལ་དང་དཀར་ཤོད་ལྷ་བཟོ་རྣམས་ཀྱིས་མཇལ། བྲག་དམར་དཔའ་བོ་རྡོ་རྗེ་[200A.1] ཕེབས་པས་མཇལ། འབུལ་ཆེན་ཕུལ། ཉི་ཕུག་དང་རྡོར་རྫོང་རྣམས་ཀྱང་འདུག ཚབ་གྲུབ་རྣམས་ལ་གསོལ་སྟོན་དང་ན་བཟའ་སོགས་བསླངས་བདའ་ཕུལ། དཔལ་ཡུལ་པ་དང་ངེད་རང་གི་གྲྭ་པ་བཅས་བདུན་ཅུ་སྐོར་རབ་བྱུང་དང་། བདུན་བཅུ་སྐོར་བསྙེན་རྫོགས་བསྒྲུབས། བཅུ་[200A.2] དྲུག་གི་ནང་སྔ་མོ་ཟླ་འཛིན་བྱུང་། འཇང་མི་འགྱུར་སོགས་སླེབ། ཁྲ་འབུ་རྗེ་མོ་འདས་པའི་བསྔོ་རྟེན་དང་དགོན་ཁག་རྣམས་ཀྱི་མ་ཡག་སོགས་འདུག ལྷན་རྒྱས་ཚོགས་དབུར་ཕེབས་ནས་དུས་ཆོག་བགྱིས། དཔལ་ཡུལ་ཀརྨ་བཀྲ་ཤིས་དང་རག་ཆབ་པ་སོགས་ཕེབས་པས་མཇལ། དཔའ་བོ་རྡོ་རྗེར་ཆོས་དྲུག་གི་ཁྲིད་ཚུགས། [200A.3] དཔལ་ཡུལ་བས་དབུ་ཞྭ་བསྒྲོན། འབུལ་བ་བསྟབས། སྒོམ་ལུང་དགེ་བསྐུལ་བྱས། སྐུ་ཞབས་ནས་ཀརྨ་བཀྲ་ཤིས་ཚང་དང་དཔའ་བོ་རྡོ་རྗེ་ཚང་སོ་སོར་དབང་མཛད། སྒྲ་རམ་པ་ཆབ་མདོའི་སྐུ་ཚབ་ལ་འབྱོར། གསུང་ཤོག་མ་ཡག་ལེ་ཚན་མང་པོ་འདུག སྔོ་ཧེ་འབྱོར། དཔའ་བོ་རྡོ་རྗེར་ཆོས་དྲུག་རྫོིགས་པར་ཕུལ་ཟིན། [200A.4] ཀརྨ་ཚང་དུ་ལྷན་རྒྱས་གདན་དྲངས། སོ་སོ་ནས་རྗེས་གནང་མཛད། ཀླུ་གཏོར་དང་ཀླུ་ཆོག་བཏང་། དཔའ་འོག་པ་ཚང་མ་འདུས་འདུག་པར་ཞྭ་དམར་ནས་རྗེས་གནང་མཛད། འབུལ་རྫོངས་བཅས་དགོན་དུ་འབྱོར། དགའ་རྗེ་བཀྲ་ཤིས་འབུམ་དང་། གུ་རུ་ཤེས་རབ་ཀྱིས་མཇལ། སྐུ་རྫོངས་ཕུལ། རྫོང་འགག་ནས་[200A.5] ང་རོ་དྲུང་དང་རྡོ་རྗེ་བཀྲ་ཤིས་འབྱོར་བས་མཇལ། གནམ་སྟོང་ཉིན་ཉི་འཛིན་བྱུང་བས་སཚོགས་སུ་ཕུར་པ་དང་ཡང་བཟློག་བཏོན། སྣྲོན་ཟླའི་ཚེས་གཅིག་ལ་རྒྱལ་རོང་པའི་ཞུ་ཡིག་རྣམས་དང་། དབུ་གདུགས་ཡོལ་བ་སྦུབ་སིལ་ཇ་དར་སོགས་ཕོན་ཆེན་ཕུལ། བཞུགས་གྲལ་བཏང་། མཇལ་མཁན་མང་། སྡེ་དགེའི་བཀའ་ཤོག [200A.6] ཕེབས། ལྷན་རྒྱས་ཤར་རྗེ་མཛོན་གསར་ཆར་སློང་ལ་ཕེབས། འགུར་བཀྲས་གདན། གནམ་ཆོས་ཆར་འབེབས་བྱས། ངག་དབང་འཕེལ་དང་དམ་ཆ་སོགས་ཀྱིས་མཇལ། མཆོག་སྤྲུལ་ལ་འཇིགས་མཛད་རྭ་ལུགས་རོ་ལངས་བརྒྱད་སྐོར་གྱི་དབང་སྟ་གོན་བཅས་དུལ་མཚོ་རྫས་ཕུལ། ཚུར་ལན་མེ་གླིང་གི་ལུ་མ་རྣམས་སུ་ཀླུ་སྨན་[200A.7] བཏབ་གཏོར་མ་བཏང་། དགོན་དུ་འབྱོར། ཆར་ཆེན་བབས། དགའ་རྗེ་དཔལ་ཡུལ་སོགས་མཇལ་མི་མང་། ཨ་འཁྲོ་དང་བུ་དྷད་ཀྱིས་ཕེབས་རྫོངས་ཕུལ། ཤ་དགེ་ཕ་བུ་དང་ཀཿཐོག་པ་ཇ་ཆུ་བླ་རྒན་དཔོན་སློབ་རྣམས་དང་དགའ་རྗེ་འབུམ་ཕྱུག་ནང་མི་སོགས་དང་། གཞན་སྐུ་རྫོང་བཞག་མི་མང་པོས་མཇལ། དབང་[200B.1] བོ་རྡོ་རྗེ་དཔོན་སློབ་སྐུ་རྫོངས་བསྟབས་ཏེ་ཐེགས། ཁྲ་འབུ་རྗེ་སོའི་ཚ་ཆོག་གི་ཚོགས་དབུར་ཕེབས། རྩ་རིག་འབུམ་ལྷག་སོང་། ཤཱཀྱ་དང་རྨོག་ཚ་སྤྲུལ་སྐུ་འབྱོར། གཉེར་བསོད་ནམས་དང་སྦྱིན་པ་བཟང་པོ་སོགས་སླེབ། མཇལ་མི་མང་། བླ་གྲྭ་དང་ཁྲོམ་ལ་དབང་བགྱིས། སྤྲུལ་སྐུ་བསོད་ནམས་ཀྱིས་མཇལ། ཇོ་མོ་[200B.2] དགོན་གྱིས་འབུལ་རྫོངས་ཕུལ། བོ་རྒྱལ་ཚང་དང་། བུ་རྒྱལ་བླ་མ། འདམ་ཐོག་དབུ་སེ་སོགས་ཀྱིས་སྐུ་རྫོངས་ཕུལ། དེ་རྣམས་ལ་མཆོག་སྤྲུལ་ནས་རྗེས་གནང་བྱས། སྡེ་དགེ་ལྕམ་དྲལ་དཔོན་གཡོག་རྣམས་ཕེབས་མཇལ་འཕྲད་གནང་། ཞྭ་དམར་དབུས་ཕེབ་ཀྱི་སྐུ་རྫོངས་གསེར་སྲང་བཅུ། དངུལ་སྲང་བརྒྱ། རྟ་བཅུ་གཅིག [200B.3] དྲེལ་བཅུ། མཛོ་ཉི་ཤུ། གཡག་ཉི་ཤུ། མཛོ་མོ་བཅུ། གཞུང་ཇ་སྤོབ་རྩེ་བརྒྱ་སོགས་ཕུལ། གཉེར་པ་བཞི་དང་། མདུན་སྐོར་རྣམས་ནས་ཀྱང་སྐུ་རྫོངས་ཕུལ། གསོན་སྟོན་ཞུས། ལེགས་འདུལ་མཚོན་པ་བྱས། བཅུ་གཉིས་ཉིན་ལྷ་བསང་བཅས་ལྷན་རྒྱས་བཀྲ་ཤིས་ལྟེམ་དུ་ཕེབས། གྲྭ་མང་ནས་ཤིས་བརྗོད་དང་དར་གྱིས་[200B.4] གཡབ་གཡུག་བཅས་སྤེན་གཤིས་ཁུག་ཏུ་མཆོད་ཡོན་སྒར་མཉམ་དུ་བཞུགས། མཚེར་ཆེན་དུ་པར་ཁང་དང་དཀོན་མཆོག་རྒྱལ་མཚན་གྱིས་གཞི་ལེན་བྱས་རྫོང་བ་བཏབ། སྤྲུལ་པའི་སྐུར་ཛམ་དམར་གཏེར་གཞུང་གི་ལུང་ཕུལ། ཧོར་ཁང་སར་བ་དང་། མཁན་དཔོན་ཕྱག་མཛོད་དང་། རྫོགས་ཆེན་གྱི་ཞུ་ཡིག་སོགས་སྐུ་[200B.5] རྫོངས་ཕུལ་མི་མང་། བཅོ་ལྔར་བསོད་ནམས་མགོན་པོར་ཆིབས་བསུར་ཕེབས། ལ་ཁར་ལྷ་བསངས་དང་རི་ཁྲུས་བྱས་བཀྲ་ཤིས་ལྟེམ་དུ་སླེབ། སྲས་ལྕམ་རྣམས་ཀྱིས་མཇལ། སྐུ་ཞབས་ནས་རྟ་མགྲིན་དབང་དང་། གྲུབ་རྒྱལ་ཚེ་དབང་བཅུ་བདུན་ཕུལ། ངེད་ནས་སྒྲོལ་དཀར་དང་དཀོན་སྤྱིའི་ཚེ་དབང་བཅུ་གསུམ་[200B.6] བྱས། སྲས་ནས་མགོ་ཐོན་གནང་། སྟོན་མོ་གནང་། སྔོ་ཧེ་ཚང་དུ་གདན། སོ་སོ་ནས་ཚེ་རྟའི་དབང་བྱས། སྟོན་མོ་དང་འབུལ་ཆེན་བསྟབས། ཧོར་སྟག་མགོའི་ཀརྨ་ཡོངས་འཛིན་ཚ་བོས་མཇལ། དབང་བགྱིས། སོ་སོ་ནས་ཚེ་དབང་བརྒྱ་རྩ་རེ་གྲུབ། ཁྲོམ་དབསང་བསྐུར། སྟོན་མོ་དང་སྐུ་རྫོངས་གསེར་[200B.7] སྲང་ལྔ། དངུལ་རྡོ་ཚད། གཞུང་ཇ་སྤོབ་སུམ་ཅུ་སོགས་དང་། སྲས་ནས་གསེར་སྲང་ལྔ། དངུལ་རྡོ་ཚད་སོགས་ཕུལ། ཉེར་བཞི་ཉིན་དཔོན་གྱིས་གྲུ་ཁར་བསྐྱར། གྲུར་ཐོན། ཐང་བོ་ཆེར་སྲས་ལྕམ་དང་སྒར་མཉམ་དུ་བཞུགས། དཔོན་སྟོད་དགོན་དུ་ཇ་བཅུའི་བབ་ཕུལ། མཇལ་མི་མང་། མཁན་དཔོན་[201A.1] དབུས་ཕེབ་ཀྱི་སྐུ་རྫོངས་སྐྱེལ་མཁན་མངགས། གྲུབ་ཆུ་ཁར་གཏོར་ཆེན། བྱེ་ཆེན་མའི་རྩིག་པར་དར་ཕུལ། དིས་ར་ཆུ་མིག་ཏུ་ཀླུ་སྨན་བཏབ། འགིས་ཐོག་ཏུ་དགོན་ཁག་གསུམ་གྱི་ཇ་འདྲེན་བཅས་ལྷ་ཁང་ཐང་དུ་བསྡད། དགོན་པ་སོ་སོར་མང་རྟེན་དང་། སྤམ་བྲག་པར་ཇ་སྤོབ་[201A.2] བཅུ་གཉིས་བབ་སྐུ་རིམ་ཡོན་སྦྱར། རྒྱ་བོ་ཁུག་ཏུ་སྡེ་དགེ་ལྕམ་དྲལ་ཕེབས་པ་དང་མཇལ། བདུད་མོ་སོགས་མདོར་གཞུང་བ་རྣམས་ཀྱིས་མཇལ། གླིང་རུས་འབུལ་ཆེན་བསྟབས། རྐྱལ་བ་དང་། གཏེར་སྒར་དུ་ཕེབས། གདུང་རྟེན་ལ་རབ་གནས་བྱས། ཚ་ཐང་དུ། བརྡ་ལུང་། ཁྲ་མ་ཡུལ་དགོན་དང་སྐྱབས་[201A.3] བདུད་སོགས་ལ་མཇལ་ཁ་བྱས། ལྕམ་དྲལ་སྒར་དུ་ཕེབས། མཇལ་འཕྲད་བགྱིས། ཆུ་སྟོད་ཀྱི་ཚེས་གཅིག་ལ་བསོད་ནམས་མགོན་པོ་སྒར་དུ་ཕེབས། གསོལ་ཚིགས་ཞུས། བཏེགས། ལྷུན་པོ་དང་། ལྷ་ཐོག་དོན་གྲུབ་ཀྱིས་གདན། གཡུ་རི་ཁུག་ཏུ་སྒར་བརྒྱབ། རྒྱུན་ནེ་ཚང་དང་། དགྲ་ལྷ་རྣམས་[201A.4] སུ་བོས། གང་འབུམ་གྱིས་གདན། བརྒྱ་འབུལ་བྱས། དཀྱིལ་འཁོར་ཐང་དུ་བསྡད། སྡེ་དགེ་ཁག་ཀྱང་ཕེབས། ཕྱི་ཉིན་ལྕོག་རོའི་སྒར་དང་། སྒང་མཁར་དང་། འགའ་ར་རྣམས་སུ་གདན། འགྱོ་སེ་སོགས་ཀྱིས་མཇལ། ལྕམ་དྲལ་སྒར་དུ་ཕེབས། གསོལ་ཚིགས་དང་སོ་སོ་ནས་རྗེས་[201A.5] གནང་ཕུལ། སྡེ་དགེར་སྐྱེལ་དར་ཕུལ། ཚུར་ལའང་སྐྱེལ་དར་རྒྱ་ཆེན་བསྩལ། བཏེགས། གཉུ་བདེར་ལྷ་ཐོག་སྒར་དུ་འབྱོར། ལྷ་ཐོག་དང་སྡེ་དགེ་ཐུན་མོང་ནས་ལྷན་རྒྱས་དབུ་ཞྭ་བསྒྲོན། ལྷ་ཐོག་ནས་འབུལ་ཆེན་མཛད། སྒར་དུ་གསོལ་སྟོན་རྒྱས་པར་ཞུས། རྗེས་གནང་ཕུལ། མགོན་[201A.6] སྒྲར་གསོལ་ཀ་དང་དགོངས་གཏད་མཛད། དཔོན་ཚང་སྐུ་ངོ་རྣམས་ལ་དབང་དང་། བསོད་ནམས་མགོན་པོ་ཡབ་སྲས་ལ་དབང་དང་སྐྱེལ་དར་ཕུལ། དཔོན་ནས་སྐྱེལ་དར་གཡབ་གཡུགག་བཅས་བཏེགས། ས་སེར་དུ་སྒར། ཁམས་པ་ཚང་དང་གྲུ་གུ་ཚང་བླ་གྲྭ་རྣམས་ཕེབས་པས་མཇལ། སོ་སོས་འབུལ་[201A.7] ནོད་རྒྱས་པ་འདུག སོ་སོ་ནས་རྗེས་གནང་དང་གདབ་ལེན་དང་སྐུ་རིམ་ཡོན་གཟབས་པར་ཕུལ། ཚེས་དགུར། ཚོ་རེབ་མདར་མཛོ་རྫི་བས་ཇ་འདྲེན་བཅས་ཉི་མ་ལུང་དུ་བསྡད། དྲུང་པ་གཏེར་སྟོན་སོགས་ཕེབས་པས་མཇལ། དབུ་ཞྭ་བསྒྲོན་འབུལ་ཆེན་བསྟབས། སྤྱི་སྒེར་ལ་སོ་སོ་ནས་དབང་ཕུལ། [201B.1] སྐུ་རིམ་རྟེན་སོགས་རྒྱས་པར་ཕུལ། སྤྲུལ་སྐུའི་དོན་ནན་ཏན་ཞུ་ཡིག་འདུག ལྷ་ཐོག་ཚང་ཕེབས་བྱུང་། དཔོན་རུ་སྟོད་སྨད་སོགས་མཇལ་མི་མང་དུ་འདུག དབྲེས་ནང་དུ་ཉིན་སྨད་དང་མདོ་གྲོང་། ཐིང་ཐང་པུ་གྲྭ། གྲོང་སྟོད་རྣམས་སུ་གདན་ནས་གྲུར་ཐོན། དཔལ་བྲོ་བུ་ཚང་། ལྷ་རྗེ་རྣམས་སུ་ཕྱིན། ཀརྨ་དགོན་[201B.2] པའི་རྟ་ཐབ་ཀྱི་བསུ་མ་སེར་སྦྲེང་བཅས་དགོན་དུ་ཕེབས། འདུ་ཁང་དུ་མཎྡལ་བཅས་ལྷ་ཁང་དུ་བཞུགས། བཅུ་བཞིར་མཆོག་སྤྲུལ་ལ་ཤོལ་རྩིས་པའི་དགུང་ལོ་ཉི་ཤུ་ལ་བདག་གིས་མཁན་སློབ་སྦྲག་མ་དང་གར་དབང་བས་གསང་སྟོན་མཛད་དེ་ཚིགས་གསུམ་རིམ་ནོད་ཀྱི་ཐུར་གྲིབ་རྐང་པ་ཕྱེད་བཞིའི་དུས་སུ་བསྙེན་རྫོགས་དང་། [201B.3] སྒོ་དམར་ཁའི་བཞུགས་ཁྲིར་ཞྭ་དམར་ལ་བརྟན་བཞུགས་ཤིས་བརྗོད་ཕུལ། མགོན་ཁང་དུ་བསྐང་གསོ་དང་རྟེན་གཏོར་དྲུང་དུ་སྤྱན་གཟིགས་ཕུལ། ཆོས་ཁྲིར་ལྷན་རྒྱས་ཕེབས། ཟུར་མང་གར་དབང་། རས་ཆུང་བྱ་བཏང་རྣམས་ཀྱིས་ཞབས་བརྟན་འབུལ་ཆེན་ཁོ་ན་མཛད། ལྷན་རྒྱས་དབུ་ཞྭ་བསྒྲོན། མ་ཎིའི་སྒོམ་ལུང་[201B.4] དང་། སྤྱན་རས་གཟིགས་ལྷ་མང་གི་རྗེས་གནང་། ལྗགས་བསྔོ་སོགས་མཛད། ཨོཾ་ཡིག་རང་བྱོན་ཞིག་རྙེད། རི་སྐོར་ཞལ་དུ་རྒྱབ་ཡོལ་རྩེར་གཏོར་ཆེན་དང་བསངས་རི་ཁྲུས་མཛད། མགོན་ཁང་དུ་གསོལ་ཀ་བཏང་ནས་གདོང་བསྟན་འཛིན་པའི་སྐུ་སྐྱེའི་དོན་ལ་བརྟག་རིལ་བསྒྲིལ་ནས་དགེ་རྒྱས་ཀྱི་དེ་ལ་བབས་པས་[201B.5] ཐག་བཅད། གདན་མི་མང་པོར་ཕེབས། བླ་ཁག་རྣམས་ལ་གནང་སྦྱིན་དང་ལྷ་ཁང་ཞིག་གསོའི་ཆ་རྐྱེན་སྔ་མ་བཞགས། ཕྱི་ནས་ཇོ་ཐོག་བརྗེ་བ་སོགས་བྱས་པ་འདིའོ༎ སྐུ་རིམ་པ་མཚམས་པ་བཞི་སྡེ་བཞགས། སྐུ་ཞབས་ལྷ་སྟེང་དུ་ཕེབས། གར་དབང་ལ་སྐྱེར་རྟའི་དབང་དང་ཨོ་རྒྱན་དབང་མོར་དབང་བྱས། དབུས་[201B.6] ཕྱོགས་ཀྱི་ཞུ་ཡིག་རྣམས་བཟོས། མགོན་ཁང་རྟེན་གཏོར་ལ་རྒྱས་བཏབ། བཏེགས། ཐབ་བསྐྱེལ་བཅས་ཀར་ཡོས་མདོར་མཆོག་སྤྲུལ་དང་སྒར་བསྡད། ཞོགས་པར་ཁྲོམ་གྲག་པ་རྣམས་ཀྱི་འདོད་པས་བསངས་དང་རི་ཁྲུས་བྱས། རྟ་ཐབ་བསུ་བ་སེར་སྦྲེང་བཅས་དགོན་ཞབས་སུ་ཕེབས། ཀུ་རྒྱལ་གབ་མཚོར་ཀླུ་[201B.7] སྨན་ཕུལ། སྐུ་ཞབས་སུ་ཇོ་ལུགས་འཇིགས་མཛད་སྙན་རྒྱུད་ཕུལ། ཆོས་ཁྲིར་ལྷན་རྒྱས་ཕེབས། བླ་དགོན་སྤྱི་སྒསེར་གྱིས་འབུལ་ནོད་བསྟབས། ལྷན་རྒྱས་དབུ་ཞྭ་བསྒྲོན། སྒོམ་ལུང་དགེ་བསྐུལ་ཕྱག་དབང་སོགས་མཛད། བླ་ཁག་རྣམས་ཀྱིས་གདན་སར་ཕེབས། སོ་སོར་གདབ་ལན་སོགས་རྒྱས་པར་[202A.1] ཕུལ་ནས་བཏེགས། ཟླ་བ་ཁར་བསྡད། ཕྱོགས་ཀྱི་མཇལ་མཁན་མཐའ་ཡས། ནང་ཆེན་བླ་མ་བསོད་རྒྱལ་དཔོན་གཡོག་བརྒྱ་སྐོར་གྱིས་ཆིབས་བསུ་རྟ་བསུ་བཅས་ནང་ཆེན་སྒར་དུ་ཕེབས། བཞུགས་གྲལ་སྟོན་མོ་ཞུས། སྐུད་བས་ནས་སྐུ་ངོ་རྣམས་ལ་ཚེ་དབང་བདག་གིས་རྟ་མགྲིན་དབང་བྱས། ཀུན་[202A.2] ལ་ཁྲོམ་དབང་བྱས། རྟ་དྲེལ་བཞི་བཅུ་སྐོར་སོགས་འབུལ་ཆེན་རྒྱས། ཕར་ཡང་འཁྱོལ་མ་ཕུལ་ནས་བཏེགས། བསོད་རྒྱལ་གྱིས་བསྐྱལ། གཡེར་ཆེན་སོགས་བརྒྱུད། ཏམ་སྤར་སྣ་རུ་སྒར་བསྡོངས། ནང་ཆེན་བླ་མ་ཕེབས། སྐུ་ཞབས་ནས་རྒྱལ་བ་རྒྱ་མཚོ་དང་བསྐང་གསོའི་ལུང་གནང་། རི་བོ་ཆེ་ཁག་གི་སྐུ་ཚབ་འབྱོར། [202A.3] ཡིག་ལན་སོགས་འཕྲལ་དུ་བརྫངས། གོ་ཆེ་གནས་མདོའི་བླ་གྲྭ་རྣམས་ཀྱིས་མཇལ། ཨ་ཤག་གིས་གདན། གསོན་བྱང་བཞུས། རྟ་དྲེལ་བཅུ་སོགས་ཕུལ། བདེ་མོ་ནང་དུ་ཚང་སར་བླ་མས་གདན་དྲངས། རྒྱ་བཀྲ་ཤིས་ཤིས་ར་ཡང་གདན། དཀར་སྒྲོན་ཆུ་རྒྱུད་དུ། བསྟན་སྙིང་དང་དུང་དཀར་སོགས་སྐྱོ་བྲག་བླ་གྲྭ་རྣམས་[202A.4] དང་། བིས་རུ་སྟོད་སྨད་བླ་མ། སྟོང་ནག དམར་ཡོན་དཔོན་སོགས་མང་པོས་མཇལ། འཇིགས་མཛད་སྙན་རྒྱུད་ཁྲིད་དང་ལུང་རྣམས་ཕུལ་གྲུབ། གྲོ་བཞིན་ཅན་གྱི་ཚེས་གཅིག་ལ་འབྲང་སར་དཔོན་སོགས་ཀྱིས་ཇ་ཞུས་དང་། བྲག་ལྷ་ཁང་གི་ཐང་དུ་སྟོང་ནག་ཚང་དང་སུ་རུག་ཨ་འབུམ་རྒྱུད་འབྲང་སར་སོགས་ཀྱིས་[202A.5] རྟ་དྲུག་ཅུ་སྐོར་སོགས་ཕུལ་དབུ་ཞྭ་བསྒྲོན། སྒྲོལ་མའི་རྗེས་གནང་བྱས། མཆོག་སྤྲུལ་ལ། ཞིང་སྐྱོང་དང་མཁར་ནག་ཟིན་བྲིས། ཁྲོ་ཆུ་དང་སེང་གདོང་མའི་མན་ངག ཨ་རཱ་གའི་ཚེ་རིང་མའི་ཟིན་བྲིས་རྣམས་ཀྱི་ལུང་ཕུལ། ཞོགས་པར་སྐུ་ཞབས་ལ་ཆོས་འབྲེལ་ཐོག་མ་སྒྲོལ་དཀར་དབང་ཞུས། བདག་གིས་སྐུ་ཞབས་གར་[202A.6] དབང་བསམ་གཏན་བཅས་ལ་རད་གླིང་ཚེ་སྒྲུབ་ཀྱི་དབང་ཕུལ། གར་དབང་དྲུང་ནས་རད་གླིང་ཕུར་དབང་ཕྲིན་ལས་གཏེར་མཛོད། སྐུ་ཞབས་ངེད་བསམ་གཏན་བཅས་ཀྱིས་ཞུས། དགེ་རྒྱས་དཔོན་ཁག་གིས་འབུལ་ནོད་བསྟབས། དབུ་ཞྭ་བསྒྲོན། སྒོམ་ལུང་དང་བསྔོ་བ་བྱས། དཔོན་ཁག་གཉིས་ལ་སོ་སོ་ནས་སྒེར་དབང་[202A.7] བྱས། དཀར་ཐང་དུ་བཞུགས། ཙའན་ཊཱི་ཀྲ་གི་འཕྲོའི་ལུང་ཕུལ། སྐུ་ཞབས་དང་ཀུན་ཁྱབ་ལ་བདག་གི་བཀའ་འབུམ་གྱི་ལུང་བྱེད་པའི་བཀའ་གཏད་བྱས། ཡར་འགྲོ་མཁན་མང་མར་སྒྲོལ་དཀར་དབང་བགྱིས། ཕྱིར་བྱོན་རྣམས་ལ་ཞྭ་དམར་ནས་དབང་གནང་། གར་དབང་ལ་དབང་གཉིས་གནང་། དམའ་བུལ་ལེན་[202B.1] ཕྱི་སྤྲིན་དཀྲིག རིན་ཆེན་སྤུངས་པའི་མདུན་པར་ཆིབས་བསྐྱེལ་དང་སྐྱེལ་དར་ཕུལ། ཕྱག་དབང་ཞུས། དར་གྱིས་གཡབ་གཡུག་ལན་གསུམ་བཅས་ཕེབས་སོང་། ངེད་དང་དགེ་རྒྱལ་དཔོན་རྣམས་བཅས་ཕྱིར་ལྡོག སྤམ་རྒྱལ་ལ་རི་ཁྲུས་མཛད། ལ་བཙས་ཀ་རུ་ནང་དུ་བསྡད། ལྕི་རྒྱལ་བསངས་བརྩམ། འབྲང་[202B.2] སར་དཔོན་གྱིས་བོས། སྟོང་ནག་ཅན་དུ་ཕེབས། ལེགས་སྐྱེས་ཕུལ། ནུ་ཆེན་མདར་སྟག་སྣ་བླ་མ་བཞི་སོགས་མང་པོས་མཇལ། འབུལ་ནོད་བསྟབས། རྒྱ་བཀྲ་ཤིས་ཤི་སར་བྱང་ཆོག་དང་། སྦར་འགག་ཏུ་རྟ་རྣ་བ་རྣམས་ལ་ཚེ་དབང་བྱས། ཕག་མོའི་རྟེན་རྟ་སགས་ཇ་ཉེར་དྲུག་གི་བལ་བྱིན། ལེགས་སྐྱེས་བཏབ། [202B.3] ཚང་སར་ཟླ་མངག་དབང་རྣམ་རྒྱལ་སླེབ། ཨ་ཤག་ཅན་དུ་བོས། རི་ཁྲུས་བྱས། མི་གཡེལ་ལ་རྩར་ནང་ཆེན་བླ་མ་ཕེབས། དབང་ལུང་དགོས་གསུངས། འབུལ་ཆེན་མཛད། ཐར་རྒྱན་ལུང་ཕུལ། དགོན་ཞབས་སུ་སླེབ། གྲྭ་པ་དྲུག་ཅུ་དགེ་ཚུལ་དང་བཞི་བཅུ་སྐོར་དགེ་སློང་དུ་བསྒྲུབས། འདུ་ཁང་དུ་འདུས་[202B.4] སྡེར་མགོན་པོའི་རྗེས་གནང་ཕུལ། ནང་ཆེན་མ་ཡུམ་བསྙུན་པའི་སྐྱབས་རྟེན་འབྱོར། ནང་པར་བུམ་གཏེར་མང་པོ་བཟོས། བླ་མ་རིན་ཆེན་ཚང་དུ་བོས་ནས་བཏེགས། ནང་ཆེན་བླ་མས་འགྲིག་ལ་ཁ་བར་བསྐྱལ། དགོན་ཞབས་པར་རྒྱལ་བ་རྒྱ་མཚོ་དང་བེར་གྱི་ཐས་སུ་རྟ་ནོར་བཅུ་དྲུག་བྱིན། ངེད་རྡོ་ཁྱུག་གནས་མདོར་[202B.5] ཕྱིན། སྤྱི་འདུས་ཚེ་དབང་བགྱིས། སྐར་མདའ་བས་ཤང་ལེན་དང་། ཐབ་བསུ་སེར་སྦྲེང་བཅས་རཏྣ་དགོན་དུ་སླེབ། དགོན་པས་གཞི་ལེན་བྱས། བྱམས་ཆོས་མཇལ། འདུ་ཁང་སོགས་ལ་བདེ་མཆོག་གི་རབ་གནས་ཉིན་གང་མ་བྱས་སྒྲུབ་ཕུག་དང་མཆོད་རྟེན་ལ་རབ་གནས་བསྡུས་པ་བྱས། གནས་དཔོན་སངས་[202B.6] རྒྱས་དྲུང་ནས་ཆགས་མེད་དམར་ཟིན་སྐོར་ལུང་ཞུས། ཆབ་མདོའི་བན་ཁྲལ་བསྡུ་མི་སེང་ཚ་དང་སྡོམ་དཔོན་གཉིས་ཀྱིས་མཇལ། སྤྱིར་རི་བོ་དགེ་ལུགས་པ་འདི་རྒྱལ་བའི་བསྟན་པ་ནང་ཁུལ་ལ་སྲིད་ཞུ་མཉམ་པར་མཛད་པ་དང་ལྷག་ཏུ་ཆབ་མདོ་བ་འདི་གྲུབ་མཐའ་སོ་སོ་རྣམས་སོ་སོར་སྐྱོང་བའི་མཛད་བཟང་ཅན་འདི་ལྟར་འདུག་[202B.7]གོ། ཆོས་ཁྲིས་ཡུམ་དགོན་ནས་འབུལ་ནོད་བསྟབས། ཞྭ་གྱོན། སྤྱན་རས་གཟིགས་ཀྱི་རྗེས་གནང་བྱས། སྐུ་ཚབ་ལ་རྟ་མཛོ་བྱིན། ཞི་སྤྲུལ་གྱི་བ་རྟན་བཞུགས་བརྩམས། དགོན་པར་གནས་བཞུའི་རིགས་གཏད་དང་། རྒྱལ་བ་རྒྱ་མཚོ་བདེར་གཤེགས་བཞི་སྒྲིལ་གྱི་བྱིན་རླབས་བྱས། གནས་རྩེར་བསངས་[203A.1] དང་གཏོར་ཆེན་བཏང་། འདུས་སྡེར་མང་ཇ་ཊཾ་འགྱེད་བྱས། བཙུན་སར་བདུན་ཅུ་སྐོར་འཇོམ་བྱུང་། ཆགས་མེད་སྤྲུལ་སྐུ་དང་སངས་རྒྱས་ཐུན་མོང་དུ་རྟ་གཉིས་སོགས་ཕུལ། དགོན་ཐེས་ཇ་སྤོབ་སུམ་ཅུའི་བབ་དང་མཆོད་ཁག་རྣམས་ལ་ཞལ་འདེབས་དང་བཀོད་འདམ་བཅས་དང་། ཝུ་[203A.2] མ་གསར་བར་བུམ་གཏེར་སྦས་ནས་བཏེགས། མཆིག་ཡུ་མགོར་ཐམ་ཀ་བར་རི་ཁྲུས་བྱས་ཁྲ་ཆེན་ཐང་དུ་བསྡད། སངས་རྒྱས་ལ་ཆགས་མེད་པའི་དགོངས་འདུས་ཆར་ཆོག་གི་ལུང་ཞུས། ཏ་ལའི་ལ་ཁར་ཁྲོམ་གྲགས་པས་ཇ་སོགས་ཞུས། རི་ཁྲུས་བྱས། བྱམས་ལ་ཕར་ཀར་བར་ཁྲོམ་པས་ཇ་ཞུས། རི་ཁྲུས་དང་། [203A.3] ལ་རྩར་དགོན་ཡུལ་རྣམས་ཀྱི་ཐབ་བསུ་སེར་སྦྲེང་བཅས་ལྷ་སྟེང་དུ་སླེབ། གཙུག་ལག་ཁང་དུ་བསྡད། མཎྡལ་དང་། དོན་བཟང་གིས་ཞབས་ཏོག་ཞུས། ཆགས་མེད་སྤྲུལ་སྐུ་སོགས་སུམ་ཅུ་སྐོར་དགེ་ཚུལ་བསྒྲུབས། ཆགས་མེད་ལ་མཚན་ཀརྨ་དགེ་ལེགས་དམ་ཆོས་རྒྱ་མཚོར་བཏགས། སངས་རྒྱས་ནས་ཆགས་[203A.4] མེད་ཁྲོ་ཀིང་གི་སྐོར་རྣམས་ཀྱི་ལུང་ཞུས། འཇའ་མོ་ཚང་སོགས་སུ་ཕྱིན། ཚོགས་སུ་སྒྲོལ་ཤེར་ཚུགས། ཆོས་ཁྲིར་དབུ་ཞྭ་བསྒྲོན། བླ་དགོན་གྱིས་འབུལ་ནོད་བསྟབས། སྤྱན་རས་གཟིགས་ཡིད་བཞིན་འཁོར་ལོའི་རྗེས་གནང་བྱས། དགོན་པར་ཕྱག་དྲུག་པའི་རྗེས་གནང་དང་བླ་གྲྭ་རྣམས་ལ་གནང་སྐྱེས་བཏབ། [203A.5] མཎྡལ་བཞི་པའི་ལུང་དང་མགོན་ཁང་དུ་བསྐང་གསོ་བཏང་། ཞི་བ་ལྷའི་བརྟན་བཞུགས་འབུལ་རྒྱུའི་སྒྲིལ་ཁ་བླ་མ་སངས་རྒྱས་ལ་བསྐུར། ཞོགས་པར་ལྷ་ཆེན་ལ་སྙན་ཤལ་དང་། མགོན་ཁང་དུ་སྤྱན་གཟིགས་བཅས་ཕུལ་ནས་བཏེགས། གྲྭ་ལྔ་རྒྱས་ཅན་དུ་བོས། སྐྱ་ཐབ་ཀྱི་སྐྱེལ་མ་བཅས་ཡོང་པས་ཇ་[203A.6] ཞུས་རི་ཁྲུས་དང་། རྒྱ་ཚན་པས་ཇ་ཞུས། ལྷ་རྗེ་ཚང་དང་། དབས་ཁྲོ་ཚང་དུ་སླེབ། གྲུ་ཁ་ཕ་རིར་བསྡད། ཀརྨ་དགོན་པ་དང་གྱིང་ཐང་བ་རྣམས་དང་སྒྲ་རམ་པ་སོགས་མཇལ་མི་མང་། ཆག་གོང་དུ་བསྡད། ཕྱི་ཉིན་ཨ་འབང་ཆོས་དབྱིངས་དང་། ལྷ་ཆུང་ཚང་དུ་ཕྱིན། རིམ་པར་འབོག་ཡག་དགོན་དུ་སླེབ། སྐྱེ་[203A.7] རིལ་ཁར་བླ་གྲྭ་རྣམས་ཀྱི་ཆིབས་བསུ་བཅས་བདུད་རྩི་དིལ་དུ་སླེབ། བླ་བྲང་དུ་བསྡད། དྲུང་གཏེར་སོགས་ལ་སྤྱི་འདུས་ཚེ་དབང་བརྒྱ་རྩ་བྱས། སྒྲུབ་ཁག་རྣམས་སུ་ཕྱིན། མཁར་པོ་ཕྲིན་ལས་སོགས་ཀྱིས་བོས། མགོན་ཁང་དུ་གཏོར་བསྔོས་བགྱིས། བྱ་བཏང་དང་རས་ཆུང་ཚང་ཕེབས་པས་མཇལ། གཏུམ་ཆུང་དང་། [203B.1] སྤྱན་མའི་དབང་ཁྲུས། རྟ་མགྲིན་གསང་སྒྲུབ་ཀྱི་དབང་བྱས། གྲྭ་མང་ལ་རྟ་མགྲིན་དབང་དང་། ཤིས་བརྗོད་དང་འདུ་ཁང་དུ་འབུལ་ནོད་བསྟབས། བསྔོ་སྨོན་བགྱིས། བརྒྱད་པའི་ཚེས་གཅིག་ལ། བླ་མ་གཉིས་ལ་གྲུབ་རྒྱལ་སྤྲུལ་སྐུའི་དབང་སོ་གསུམ་བྱས། གཟིམ་བང་སོགས་ལ་རབ་གནས་རྟ་ཐོག་མ་བྱས་ནས་བཏེགས། [203B.2] རྔོག་མདར་གཡུ་དགུས་བོས། གསོན་བྱང་བྱས། རྔོག་ནང་དུ་ཨ་གྲོ་ཆོས་སྐྱོང་སླེབ་ནས་མཇལ། བེ་འབུའི་ཇ་ཞུས་བཅས་བཏེགས། རྔོག་ལ་ཁར་དབུ་ཕ་ཚང་གིས་བོས། དབང་བགྱིས། དྲུང་པར་སྐྱེལ་དར་དྲེལ་ཕུལ་ཕྱིར་ཕེབས། སྨན་སྐྱ་མདར་བསྡད། བསོད་ནམས་མགོན་པོ་བསྙུན་ནས་ངེད་འབོད་པའི་བཀའ་[203B.3] ཤོག་ཕེབས། བཏེགས། དྲུང་རམ་ཚུལ་གནས་སྒར་དུ་ཕྱིན། རག་བཀྲམ་མདར་ལྕགས་ལའི་དཔོན་མོའི་དགེ་སྒྲུབ་དབུས་འགྲོའི་ཆུ་གཉིས་རྟ་མགྲིན་སོགས་ཀྱིས་མཇལ། ལྕགས་ལར་བསྔོ་རྟེན་འབྱོར་ལན་ཕུལ། འཁོར་བཅས་ལ་བརྫངས་བདའ་བྱས། གསས་རྡོ་མདར་ཨ་བསོད་ཀྱིས་བོས། ཞྭ་ནག་ཚང་གིས་[203B.4] མཇལ། བདུད་མོ་དཔོན་ཚང་དུ་གདན། ཕུར་སྡོམ་དམར་བསྡད། ནོར་ས་རྣམས་དང་བྱང་ཆུབ་སོགས་འབྱོར། རོང་ཐིས་ཨི་ཟིས་དང་། སྐྱ་གཡོག་ཀླུ་འཕེལ་དང་ཤ་ཕུང་གིས་བོས། རྒྱ་བོ་ཁུག་ཏུ་རྒྱ་རྡོ་པདྨ་དང་གླིང་རུ་ཚང་གིས་མཇལ། གཏེར་སྟོན་ཚང་ཡང་འབྱོར། གླིང་རུ་སྐུ་སྐྱེའི་སྐྲ་ཕུད་བླངས། མིང་[203B.5] ཀརྨ་དགེ་ལེགས་བཟང་པོར་བཏགས། སྒར་མང་གཞུང་ནས་སོང་། ངེད་འབོ་གཤིས་བརྒྱུད་བཀྲ་ཤིས་ལྟེམ་དུ་འབྱོར། དཔོན་དང་མཇལ། གསོལ་སྨན་སྦྱར། ཕྱག་རྡོར་དབང་དང་སྤྱན་མའི་དབང་ཁྲུས་བརྒྱ་དང་ལན་ཆགས་བརྒྱ་མཇལ་བཏང་། སྐུ་རིམ་དགོས་ཚུལ་ཞུས་པར་ཅུང་ཟད་མཛད་སོང་། གསེར་[203B.6] བཤལ་དང་སྟར་བུ་བཤལ་བཏང་། སྐུ་རིམ་སྒྲོལ་བསྙེན་དང་འབྱུང་བཞི་གཏོར་མ་ཉེར་གཅིག་བཏང་། རྒྱལ་མཚན་འཛུགས་སྐྱོར་བྱས། ཚེ་རིང་སྲུང་ཤི་བའི་བདུན་གསུམ་རྟེན་དང་། མགོན་པོ་སྲུང་གི་ཤ་ཉེ་ན་བའི་སྨན་ལེན་པ་ཡང་འབྱོར། ཞོགས་པར་རྒྱབ་རིའི་སྒང་དུ་བསངས་རྒྱས་པར་བཏང་། དཔོན་ལ་[203B.7] སྒྲོལ་དཀར་ལྷ་དགུའི་དབང་བྱས། གཟུངས་འཕེལ་ལ་གདུགས་དཀར་གྱི་དབང་བྱས། སྟོན་མོ་གནང་། ནང་བར་འབུལ་ནོད་བསྟབས། བཀའ་བསྒོ་བྱས་བཏེགས། མཚེར་ཆེན་དུ་དགོན་ཆེན་གཉེར་པས་གཞི་ལེན་མཛད། དོན་གྲུབ་ཚང་གིས་མཇལ། ཀརྨ་ཚང་གིས་གདན། འབུལ་ནོད་བྱས། [204A.1] ཉི་ཤུར་དཔལ་སྤུངས་སུ་འཁོར། རྡོ་སྟོད་ཀྱི་རབ་བརྟན་དང་གཟི་བརྗིད་སོགས་འབྱོར། དམག་ཟོར་ཡི་གེ་འདུག སྡེ་དགེའི་བརྟག་ཞུས་བྱུང་ལན་ཕུལ། དམག་ཟོར་ལ་ཡིག་ལན་དང་རྡོ་སྟོད་པ་རྣམས་ཐོན་སོང་། ཐ་སྐར་ཅན་གྱི་ཚེས་གཅིག་ལ་རྒྱལ་རོང་ནས་སྤོ་པོར་འགྲོ་མཁན་དང་། དགེ་ལུགས་[204A.2] པའི་གྲྭ་རྒྱུན་དབུས་འགྲོ་རྣམས་འབྱོར་པས་མཇལ། རྒྱལ་པོའི་ཡི་གེ་དང་བསྟན་རྒྱས་ཀྱི་ཐོང་ཤུ་འབྱོར། ཚེས་གསུམ་ལ་རྒྱལ་རོང་པ་རྣམས་བརྫང་བདའ་བྱས། འཇང་བསྟན་འཕེལ་ལ་ཤིས་དང་སྨུག་པོའི་གྲྭ་པ་གླ་ཕི་ཆོས་རྒྱལ་རབ་བརྟན་སོགས་ལ་བརྫང་བདའ་སྟེར་སྦྱིན་བྱས། འཇང་གི་གྲྭ་ཚང་སོ་སོ་དང་སྦྱིན་བདག་ཉི་ནག་རྒྱ་[204A.3] དཔོན་གཉིས་སོགས་ལ་ཡི་གེ་བསྐུར། བཀྲ་ཤིས་ལྟེམ་ནས་ཤིང་ཐོག་གསར་བ་གནང་། འཇང་བ་རྣམས་ལ་སྒྲོལ་མའི་དབང་བྱས། འཇང་པ་རྣམས་ཐེགས་སོང་། གད་ཐོག་ཕུན་ཚོགས་ཀྱི་ཡི་་གེ་བྱུང་ལན་བཏང་། སེ་བླ་འབྱོར། འབུལ་བ་བསྟབས། སེ་ཚར་སྒྲོལ་མའི་དབང་བྱས། བདུད་མོའི་གྲྭ་པའི་མིག་ཕྱེ་བཅུག [204A.4] མགོན་པོ་སྲུང་གིས་བསོད་ནམས་བསྔོ་རྟེན་རྟ་དང་གསེར་སྲང་གསུམ་བསྐུར་བྱུང་ཞག་གསུམ་བགྱིས། སེ་བླ་ནས་མགོ་སྨན་དོགས་གཅོད་བྱས། ལྕམ་དྲལ་ཕེབས། རྟ་བཞི་དྲེལ་དང་དངུལ་རྡོ་ཚད་སོགས་གནང་། ལེགས་སྐྱེས། གསེར་སྲང་ལྔ། དངུལ་རྟ་རྨིག གོས་ཡུག དྲེལ་གཅིག རྟ་གཉིས་སོགས་ཕུལ། [204A.5] ཕྱག་མདུད་ཕུལ་ནས་ཕེབས་སོང་། གཉེར་པོ་རྒྱལ་འབྱོར་བར་སྟོན་མོ་དང་གསུང་འཕྲོས་ཞིབ་ཆ་བྱས། ཡར་གླིང་ཨ་བཀྲ་འབྱོར་བས་མཇལ། ཉེར་བཞི་ཉིན་བོ་རྒྱལ་བྱོན་སོང་། སྦྱིན་པ་བཟང་པོ་འབྱོར། ནོར་གཡུ་དང་། གོས་ཡག་ཞྭ་སོགས་བཙོང་སྤུས་དགོས་ཟེར་བར། དེ་དག་རྣམས་སྤུས་ཀ་བཏང་། རྟ་བཟང་པོ་[204A.6] དང་དྲེའུ། ཞིང་བཟང་པོ་རྣམས་སྤྲད་ཆད་ཡིན་ནི་ཡིན། ཚེ་རིང་འབུམ་དགོན་ཆེན་དུ་སོང་། གཡུ་དྲེལ་དང་། ཟླ་ཤེལ་ལུགས་གཉིས། རྡོ་རྗེ་ཁྱུང་དམར་སོགས་སྨན་འགའ་རེ་སྦྱར། སེ་ཚ་བླ་མའི་སྨན་ཡིག་མང་པོ་ཞིག་དཔེ་བཤུས། དགེ་ལུ་བུག་ཟུང་འཕེལ་འབྱོར། བཀྲ་ཤིས་ལྟེམ་བང་མི་འབྱོར་འཕྲལ་དུ་བརྫངས། [204A.7] བསོད་ནམས་བཀྲ་ཤིས་ཀྱིས་མཇལ། སེ་ཚ་བླ་མས་མགོ་བཅོས་དང་གློ་བཅོས་བསླབས། དོན་ལྡན་ཤི་བར་འཕོ་དམིགས་བྱས། སྡེ་དགེའི་བཀའ་ཤོག་འབྱོར་བར་ལན་དང་། ཁང་སར་ནས་གདོང་ཐོག་བླ་མ་བསྙུན་པའི་བརྟག་ཞུས་སླེབ། སྨིན་དྲུག་ཅན་གྱི་ཚེས་གཅིག་ལ་དོན་ལྡན་ཞག་གསུམ་ལ་གཤག་ཏུ་ཕྱིན། [204B.1] མི་འཁྲུགས་པའི་ལྷོ་སྒོ་བཏང་། ལྷ་ཐོག་རྗེ་མོ་བསྙུན་པའི་བརྟག་ཞུས་དང་སྨན་ལེན་བྱུང་བས་བརྫངས། གོ་འཇོའི་ཞབས་ཕྱི་བྱུང་། གོ་སེ་བག་དྲོའི་བརྟག་ཞུས་འདུག ལྕགས་ར་སྤྲུལ་སྐུའི་ཨེམ་ཆི་འབྱོར། མཚམས་ཞུས་དང་སྨན་རྩིས་ཀྱི་དོགས་གཅོད་དགོས་གསུངས། ཆབ་མདོའི་སྨན་པའང་འབྱོར། ཉི་མ་རེ་བཞིན་སྨན་[204B.2] གྱི་འཕྲོས་དང་། ཧ་ཡར་ཨ་ཕྱིའི་དབང་བྱས། ཝ་སྐྱ་ཚེ་བརྟན་འབྱོར། ལེ་ཐང་དུ་སྐལ་བཟང་ལགས་ལ་འཚམས་ཞུས་བསྐུར། ཡོན་ཏན་རྒྱ་མཚོར་ཚེ་སྒྲུབ་དང་ཤྲ་མ་ཎའི་ལུང་བགྱིས། མགོན་སྲུང་ཤ་ཉེའི་བདུན་གསུམ་བགྱིས། མ་ཡག་དང་འབུལ་སློག་སྦྲག་མར་ཝ་དང་མཛོ་བྱིན། ཙན་དན་གྱི་མཆོད་རྟེན་ལ་གཟུངས་[204B.3] ཕུལ་གྲུབ། མཆོད་རྟེན་གཉིས་ཀར་གཟུངས་ཕུལ་གྲུབ་ནས། བདེ་མཆོག་གི་རབ་གནས་སྟ་གོན་དང་དངོས་གཞི་ལན་གཉིས་བསྐྱར་ནས་རྗེས་ཤིས་བརྗོད་བཅས་དང་རབ་སྟོན་བྱས། སྒྲོལ་མ་སྟོང་སྐུའི་ཞལ་ཐང་རྣམས་གྲུབ། རུས་ལེབ་བླ་མ་དབུས་ནས་འཁོར་བའི་དབུས་ཕྱོགས་ཀྱི་སྐུ་ཞབས་རྣམས་ཁམས་བཟང་པའི་སྐད་སྙན་[204B.4] འདུག འབྱོར་ལན་རྣམས་མཇལ། བཅྭོ་ལྔར་ཟླ་འཛིན་བྱུང་། རིག་འཛིན་ཆེན་པོའི་དངུལ་གདུང་བཞེངས་པའི་ལས་གྲྭ་ཚུགས། ཀླུ་སྡིངས་པའི་ཆིབས་བསུར་ཆོས་འཕེལ་ཆས། སེ་བླ་ནས་མནྟྲ་རྣམས་བསླབས། དོན་གྲུབ་ཚ་པོའི་བསྔོ་རྟེན་བྱུང་། རྒྱ་ཚན་ལྷ་བཟོར་གནས་བཅུའི་ཞལ་ཐང་གསུམ་བྲི་བའི་རས་གཞི་དང་[204B.5] ཡོན་ཇ་སྤོབ་དྲུག་བབ་བྱིན། ལྷ་ཁྲི་གསར་པ་བཀོད། ཞེ་ཆེན་པའི་མ་འདས་སར་ང་འབོད་མི་ཀུན་བཟང་རྒྱལ་མཚན་ཡི་གེ་བཅས་འབྱོར། ཨེམ་ཆེར་རྒྱ་སྨན་ཉེར་མཁོར་བསླབས་ཟིན་ནས་ཕྱི་རྒྱུད་བསླབས་དབུ་ཚུགས། གཉེར་དོན་གྲུབ་ནས་བྱང་རྟེན་དང་སྟོང་ཆོག་ཡོན་བྱུང་། བཀྲས་ལྟེམ་བརྟག་ལན་དང་བོ་རྒྱལ་ལ་ཡི་[204B.6] གེ་སོང་། གུ་མར་བསམ་པ་ལྷུན་གྲུབ་མར་སྦྱར་རྒྱུའི་འདོད་གསོལ་བརྩམ། མཁན་པོའི་འཁྱོས་མ་མགོ་སྣམ་དང་སྤོས་བམ་དང་སྡེ་དགེའི་གསུང་ཤོག་འབྱོར། དོན་གྲུབ་ཚ་བོའི་བྱང་ཆོག་དང་། རྒྱ་མཚོ་དང་འགར་བལ་རྟ་མགྲིན་དབང་བགྱིས། ཨེམ་ཆེར་འབྲུམ་འཛུག་ལག་ལེན་དང་གསེར་ཐལ་བཟོ་ལུགས་བསླབས་[204B.7] ནས་ཞུ་ཡིག་དང་སྟེར་ཆ་བྱས་ནས་ཐེགས་སོང་། སྡེ་དགེའི་ཞུ་ལན་བཏང་། དགའ་རྗེ་འབུམ་ཕྱུག་གི་ཆུང་མ་དང་ཁིས་ཐོག་མགོན་བརྟན་ཤི་བའི་བསྔོ་རྟེན་འབྱོར། གནམ་སྟོང་ལ་དེ་དག་གི་བྱང་ཆོག་བཏང་། མགོ་ཟླའི་ཚེས་གཅིག་ལ་སྐུ་སྐྱེ་དང་ཀར་མགོན་མཁན་པོའི་ཁྲི་འབུལ་ལ་ཐོན། གསེར་སྲང་དོ། དངུལ་[205A.1] རྡོ་ཚད། རྟ་གཉིས། རྒྱ་དྲེལ། ཇ་སྤམ། མར་དོས། བཟང་གོས་སོགས་ཕུལ། དབུས་ནས་ཞྭ་དམར་བའི་བཀའ་ཤོག་དང་ཁར་ཁའི་ཡི་གེ་འབྱོར། ཞྭ་དམར་གདན་སར་གེགས་མེད་དུ་ཕེབས་ཐུབ་པའི་ལེགས་ཚོགས་འདུག དགེ་ལེགས་ཚ་བོ་དང་མཆོག་དགའི་ནུ་བོ་འབྱོར་བ་དང་འཕྲད། [205A.2] ཚོགས་སུ་སྒྲོལ་དཀར་བསྙེན་པ་ཚུགས། རེག་དུག་སྨན་སྦྱར། ཤང་བྲག་ཆུང་མར་སྨན་བཀུར། དབུ་མཛད་གཉིས་ལ་བདེ་མཆོག་བསྙེན་དམིགས་བསླབས། ཀརྨ་རྒྱལ་པོ། བྱང་ཆུབ། རབ་བརྟན། དགེ་རྒྱས་རྣམས་ལ་སྒྲ་ཙཱནྟྲའི་རི་མོ་བསླབ་དབུ་ཚུགས། ཚོགས་མང་གིས་ཕུར་བསྙེན་ཚུགས། བཀྲ་ཤིས་ལྟེམ་[205A.3] གྱི་ཐང་སྐུ་དང་སྨན་བཀུར། འཇིགས་བྱེད་བསྙེན་མཚམས་བསྡམས། ནོར་བུ་དྲི་མེད་ལྔ་ལྷུང་གི་བླ་མར་བསྐོས། ཕྱག་མདུད་བྱིན། རྟ་མགྲིན་མགོན་པོས་གྲོ་ལོད་བཟློག་པ་ཚུགས། རྨོག་སྤྲུལ་གྱི་ཡི་གེ་འབྱོར། སྡེ་དགེ་དང་བོ་རྒྱལ་གྱི་བརྟག་ལན་ཕུལ། བསོད་ནམས་ཉི་མའི་ཡི་གེ་འབྱོར། སྡེ་དགེའི་ཡིག་[205A.4] དོན་བཞིན་མཐིང་ཤོག་དྲུག་བརྒྱ་ལྷག་བསྐུར། བསོད་ནམས་ཀྱི་ཡི་གེ་འབྱོར། མགོན་པོ་བཀྲ་ཤིས་འབྱོར། རྒྱ་སྨན་ཉོ་བཅས་དངུལ་སྲང་གསུམ་བསྐུར། སྲོད་ལ་དྲུག་ཅུའི་གཏོར་འབུལ་བྱས། ལྷ་འབྲུག་གི་ཡི་གེ་རྟ་ཟམ་ནས་ཐོན། གོ་འཇོ་སྡེ་པའི་འབྱོར་ལན་བརྫངས། ཚེས་བཅུ་གསུམ་ཉིན་དགོངས་མོ་དྲུག་[205A.5] ཆུའི་གཏོར་མ་དང་ལས་གཤིན་གཏོར་མ་བཏང་། བཅུ་བཞིར་གྲིབ་གཟུགས་འགྱུར། བཅུ་བདུན་ལའང་དྲུག་ཅུ་སོགས་དེ་ལྟར་དང་ཚོགས་འཁོར་དང་བཀྲ་ཤིས་བྱས། རག་ཆགས་པའི་སྨན་ཞུ་བྱུང་བར་སྨན་བྱིན། བཀྲ་ཤིས་ལྟེམ་ནས་དཔོན་དང་ལྕམ་གྱི་ལུང་ཞུས་བྱུང་བར་སོ་སོར་ལན་བཅས་བརྫངས། གཟུངས་སྐྱབས་[205A.6] ན་བའི་བརྟག་ཞུས་འབྱོར། ལྷ་ཐོག་གིས་བང་མི་དང་ཤ་དཀར་ནག་འགའ་རེ་འབྱོར། བཟང་ཇ་སྒམ་བསྐུར། སྟོང་ནག་མི་ཕམ་འདས་པའི་བསྔོ་ཞུས་ལ་སྟོང་ནག་དགེ་བཤེས་འབྱོར། སྦྱིན་བཟང་དང་སྦྲང་ཐར་གྱི་བརྟག་ཞུས་བྱུང་ལན་བཏང་། ཡང་བཀྲ་ཤིས་ལྟེམ་ནས་བརྟག་ཞུས་འབྱོར་བར་ལན་བརྫངས། མཁན་ཆེན་ཚང་[205A.7] ནས་ལ་རང་སྣམ་ཐེར་བཅུ་གཅིག་རྟ་གཉིས། སྤོས་བམ་བཅུ། ཁ་ཆེ་སྲང་ལྔ་སོགས་འདུག མཁན་པོའི་མགྲོན་གཉེར་ལ་རྟ་བྱིན་ནས་སོང་། སྡེ་དགེའི་སློང་མོ་གདུགས་ཕུལ། འཇིགས་མེད་ན་བར་བཤལ་བཏང་། བཀྲ་ཤིས་ལྟེམ་ཁང་མི་འབྱོར་བར་ལན་བཏང་། སྟོང་ནག་དཔོན་སློབ་ལ་ཚེ་དབང་བགྱིས། [205B.1] གླིང་དྲུང་བའི་མགྱོགས་བསྔོ་བྱུང་། ས་གར་བླ་མ་བསྙུན་པའི་བརྟག་ཞུས་འབྱོར། གྲྭ་ཚང་ནས་ཆོས་སྤྱོད་གཤར་རྒྱུགས་སྤྲད་མཁན་བཅོ་བརྒྱད་བྱུང་བར་དར་དང་ཊཾ་ག་རེ་བྱིན། རྒྱལ་ཉའི་ཚེས་གཅིག་ལ་སྟོང་ནག་པར་རྟ་གཉིས་ཇ་སྤོབ་རྩེ་སོགས་བྱིན་ནས་བརྫངས། བྱིན་རྟེན་ན་བཟའ་སོགས་བྱིན། ཡིག་ལན་རྣམས་སྤྲད། [205B.2] མགོན་འཆམས་སློབ་གྲྭ་ཚུགས། གད་ཐོག་ཚེ་བརྟན་བརྟག་ཞུས་སླེབ་ལན་བསྐུར། བཀྲ་ཤིས་ལྟེམ་ནས་བརྟག་ཞུས་འབྱོར་ལན་བསྐུར། བློ་གྲོས་བཟང་པོ་དང་བུ་དགའ་ལ་སྨན་བསྐུར། ཚེ་བྷྲུཾ་བླ་མའི་མ་ཤི་བའི་བསྔོ་རྟེན་འབྱོར། གད་ཐོག་མགོན་པོ་ཚེ་བརྟན་ན་བའི་སྐྱབས་རྟེན་རྟ་སོགས་འབྱོར། སྨན་དང་དམ་རྫས་དང་[205B.3] ཝ་ལྤགས་སྲམ་ལྤགས་བསྐུར། སྒྲ་སློབ་ཚོར་བྱ་བའི་རྐྱེན་གྱི་དབུ་ཚུགས། ཞྭ་དམར་བརྒྱད་པའི་ཞབས་ལ་གདུང་བས་བཏུད་ཅིང་། ཚེ་རིང་བའི་དབུག་དབྱུང་དང་། རྡོ་ལ་སེམས་བསྐྱེད་ཀྱི་ཡི་གེ་ལྷན་པ་ཅུང་ཟད་དགོས་ཚུལ་གསུངས་པ་རྨིས། པད་བདག་གི་མཁའ་འགྲོ་བཅུ་སྐོར་ཙཀ་ལིར་རབ་གནས་བྱས། མཚམས་[205B.4] གྲོལ། གླིང་རུ་ཚེ་རིང་བཀྲ་ཤིས། བདུད་མོ་དཔོན་ཕྲུག་རྣམས་ཀྱིས་མཇལ། དབྱངས་འགྲིག་ཚུགས། མགོན་ཆོས་ཀྱིས་ཤ་དཀར་ནག་སོགས་གསོལ་ཆས་བྱུང་། དྲུང་ཡིག་འགུ་རུའི་བསྔོ་རྟེན་དངུལ་རྡོ་ཚད་དང་། སྐྱབས་རྟེན་དངུལ་སྲང་ལྔ་ཕུལ། ཡག་ཚ་ནང་བའི་སྐྱབས་རྟེན་རྟ་འབྱོར། ཀརྨ་དང་ཚེ་དབང་ཚེ་རིང་[205B.5] བཅས་ལ་ཕྱག་རྡོར་དབང་བྱས། དུས་གཏོར་བསྐང་གསོའི་གྲལ་འཛིན་བྱས། ཚོགས་ལ་ཕྱིན། དབང་ཕྱུག་མགོན་གྱིས་མཇལ། མ་ཡག་རྟ་དྲེལ་གསུམ་སོགས་བསྐུར། གདན་འདྲེན་ལ་མི་ཡོང་ཚུལ་ཞུས། དགེ་ལེགས་འབྱོར་དབང་རྒྱལ་གྱི་སྐྱབས་རྟེན་ཕུལ། འཕེལ་ཚ་བླ་མས་མཇལ། ཚེ་དབང་བཀྲ་ཤིས་ཤི་[205B.6] བའི་བསྔོ་རྟེན་འབྱོར། ཨང་ཀུང་ཨི་ཟི་མ་་བའི་སྐྱབས་རྟེན་དང་ཡོན་རྒྱག་བྱུང་། ཉེར་བརྒྱད་ཉིན་འཆམས་འགྲིག་རྒྱག་པ་ལ་བལྟས། བསྒྲལ་ལས་རྒྱས་པ་བྱས། ཉེར་དགུར་འཆམས་དང་གཏོར་རྒྱག རྨོག་སྤྲུལ་གྱི་ཕུར་བའི་གཏོར་རྒྱག་བྱས། བསྐང་གསོ་འཕར་མ་དང་ལྷ་བསངས་སོགས་ལོ་ལྟར་[205B.7] བཞིན་དང་། ལྕགས་སྦྲུལ་གནམ་ལོ་གསར་ཚེས་ཀྱི་མཇལ་དར་བླངས། ཁང་སར་བའི་ཡི་གེ་བྱུང་ལན་བཏང་། ཕྱོགས་འདུས་རྣམས་དང་དབུ་ཆོས་སོགས་ལ་ལོ་སར་བཞུགས་གྲལ་བཏང་། ཞྭ་དམར་དང་བལ་པས་མནྟ་སོགས་ལ་ཡིག་ལན་བསྐུར། བཀྲས་ལྟེམ་གྱི་ལོ་ལྟར་རིམ་གྲོའི་བརྟག་ཞུས་བྱུང་[206A.1] ལན་ཕུལ། དབུ་མཛད་གཉིས་ལ་ཕག་མོའི་བསྙེན་ཁྲིད་བྱས། སྒྲ་པ་རྣམས་ལ་བྱེད་རྐྱེན་ཚུགས། སྡེ་དགེས་བཀའ་འགྱུར་བཞེངས་པའི་བརྟག་ཞུས་དང་། གོང་སའི་ཡང་སྲིད་གཙང་གི་དེར་ཐག་ཆོད་ཟེར་བ་དང་ཝ་སྐྱའི་བུའི་བརྟག་ཞུས་སྣང་བས་ལན་ཕུལ། ཚེས་བདུན་ལ་ཆོས་སྤྱོད་ཚུགས། [206A.2] གར་དྲུང་གི་མཚམས་ཞུས་དང་གར་དབང་བའི་མ་ཡུམ་བསྔོ་རྟེན་འབྱོར། བྲག་དམར་དོན་ལྡན་སོགས་དང་མཇལ། གར་དྲུང་རྣམས་ལ་ཞུ་ཡིག་གདམ་རྫས། གར་དབང་པར་མ་ཡག་རྟ་ཕོ་རྒོད། དྲེལ། དངུལ་སྲང་གོས་དར་སོགས་བསྐུར། འཛི་སྒར་ཕྲིན་ལས་དར་རྒྱས་ཤི་བའི་བསྔོ་རྟེན། གླིང་དྲུང་པའི་བསྔོ་རྟེན་འབྱོར། [206A.3] དབང་རྒྱལ་ལ་སྨན་སོགས་བསྐུར་ནས་ཁྲ་འབིག་ཐེགས། བཅུ་བཞིར་རས་ཆོས་པ་བཅུ་བཞི་བྱུང་བས་རས་ཆོས་བཏང་། བདག་གིས་ཐུན་བཞིའི་ཁྲིད་དང་མོས་གུས་ཆེན་པོའི་ཁྲིད་བཤད། སྡེ་དགེའི་ལོ་སར་དང་ལོ་ལྟར་བརྟག་ཞུས་བྱུང་། ཆོས་སྤྱོད་ཚོགས་སུ་དར་དང་ཇ་བཀྱེས། བཀྲས་ལྟེམ་ནས་ལྷུན་གྲུབ་སླེབ། [206A.4] བརྟག་ཞུས་དང་། དཔོན་ལ་རྩ་སྡོད་དང་སྐྲན་གཞི་འདུག་ཟེར། བརྟག་ལན་དང་སྨན་སྤོས་ཤེལ་སོགས་སློང་མོ་རྣམས་བསྐུར། ལྷུན་གྲུབ་ལ་མ་ཡག་རྟ་སོགས་བྱིན། བླ་མ་ཀུན་དགའ་རྒྱ་མཚོར་མདུན་གྲལ་བཏང་། རྨོག་སྤྲུལ་སོག་མོ་ནས་འཁོར་བ་དང་འཕྲད། དགེ་ལེགས་བང་མི་འབྱོར། སྨན་དང་ནད་ལྟས་[206A.5] ཝ་དང་དངུལ་སྲང་དོ་ཕུལ། རྫོགས་ཆེན་ཚང་གི་བསྔོ་རྟེན་ཞིག་འབྱོར། བཀྲས་ལྟེམ་ཡབ་ཀྱི་བརྟག་ཞུས་བྱུང་ལན་ཕུལ། དབང་ཁོས་ལོ་སར་བསྐྱལ། རྟ་མཛོ་སོགས་བྱིན། ཕྱག་རྡོར་རིལ་བུ་སྦྱར། ལྷ་ཐོག་གི་ལོ་ལྟར་བརྟག་ཞུས་འབྱོར་ལན་སྨྲས། རྨོག་སྤྲུལ་ནས་ཡེ་ཤེས་རབ་འབར་གཏོར་རྒྱག་[206A.6] བྱས། རྨོག་ཚར་རིག་བྱེད་མ་དང་འཛམ་དཀར་རྗེས་གནང་དང་། སྟོན་མོ་བཏང་། རྟ་གཉིས། དྲེལ། འགན་སྦྱར། མཛོད་གོས། དངུལ་སྲང་ཉེར་ལྔ་སོགས་ཕུལ། མི་འགྱུར་རྡོ་རྗེའི་བང་མི་ཡི་གེ་དང་རྡིས་ཕུའི་ཡི་གེ་འབྱོར། དབོ་ཟླའི་ཚེས་གཅིག་ལ། སེ་བླར་ཁེར་གད་ལོ་ཙཱས་མཛད་པའི་[206A.7] སྔགས་སྡེ་བ་རྩ་བ་རྟ་དབྱངས་ཀྱིས་མཛད་པའི་ལུང་ཞུས། སྡེ་དགེའི་ཡི་གེ་བྱུང་། སྨད་མའི་དཔོན་བསོད་རབ་ཀྱི་སྐྱབས་རྟེན་བྱུང་། རས་ཆུང་སྤྲུལ་སྐུ་གཤེགས་པའི་བསྔོ་རྟེན་འབྱོར་བས་མ་ཡག་དང་འབྱོར་ལེན། སྡེབ་དབང་འཛིན་དང་ཆོས་མཛོད་སོགས་ཀྱི་ཡིག་ལན་བསྐུར། སོ་མོ་རྒྱལ་པོར་ཚེ་རྩིས་[206B.1] ཡི་གེ་དང་། གུ་རུ་འཕེལ་གྱི་ཆུང་མ་ཤི་བའི་བསྔོ་རྟེན་འབྱོར། མ་ཡག་དངུལ་སྲང་གསུམ་ཇ་སྤོབ་རྩེ་བསྐུར། ཚོང་དཔོན་ཚེ་རིང་འབུམ་དང་བསྟན་འཕེལ་སོགས་ལ་སྒྲོལ་དཀར་དབང་བྱས། སྡེ་དགེའི་ཚོང་དཔོན་བསོད་ནམས་ཚེ་རིང་དང་མགོན་པོ་སྲུང་འབྱོར། སྟོན་མོ་བྱས། ཚོང་དཔོན་རྒྱ་མཚོ་ལགས་འབྱོར། [206B.2] བཀྲ་ཤིས་ལྟེམ་ནས་བསུ་མི་རྟ་དྲེལ་སླེབ་བས་བཅུ་གསུམ་ལ་བཏེགས། འབུམ་ཐར་ལ་སྨན་བསྐུར། ལྕགས་རར་ལྷ་འཕེལ་དང་འཕྲད། སྨན་བྱིན། དགོན་ཆེན་དུ་ལྕམ་དྲལ་མཇལ། མཁན་མཛོད་བྱུང་། ངེད་མཁན་པོ་མཇལ་བར་ཕྱིན། རྟ་དྲེལ། གསེར་སྲང་གསུམ་དངུལ་རྟ་རྨིག གོས་དར་སོགས་ཕུལ། [206B.3] བལ་ཊཾ་རྡོ་ཚད་སོགས་ཞབས་བརྟན་ཡིན་གསུངས་ནས་བསྩལ། ཕུར་བ་མངའ་རིས་བོ་སོགས་དང་མཇལ། སྡེ་དགེར་མཇལ་དར་བཅུ་གསུམ་ཚན་ཕུལ། ཡབ་སྲང་ལྕམ་བཅས་ལ་རྟ་མགྲིན། སྤྱན་མའི་ཁྲུས་བརྒྱ་ཕུལ་བ་ཚུགས། རྨོག་སྤྲུལ་དང་མཇལ། འབྲུག་སྐད་ཐོས། དཔོན་ཁྲག་རླུང་ལྡང་འདུག སྲས་དང་སྡེ་དགེར་ཞུ་ཡིག་བཏང་། དཔོན་གྱི་ལྟས་[206B.4] ནག་འཇིགས་རུང་གིས་བཙས་པ་རྨིས། སྲས་ལྕམ་ཕེབས་བྱུང་། མཇལ་རྟེན་བཅུ་གསུམ་ཚན་ཕུལ། ཡབ་སྲང་ལྕམ་བཅས་ལ་རྟ་མགྲིན། སྤྱན་མའི་ཁྲུས་བརྒྱ་ཕུལ་བ་ཚུགས། རྨོག་སྤྲུལ་དང་མཇལ། འབྲུག་སྐད་ཐོས། དཔོན་ཁྲག་རླུང་ལྡང་འདུག སྲས་དང་སྡེ་དགེར་ཞུ་ཡིག་བཏང་། དཔོན་གྱི་ལྟས་[206B.5] ཡིན་ཟེར་མེ་ལོང་ལ་བལྟས་པས་ཡུ་མོ་ཉམས་རིད་པ་ཤེའུས་ནུ་བ་དང་རྒྱ་མང་བོ་རྨིས། འཇའ་ཚོན་འཆི་བསླུ་བརྒྱ་རྩ་བཏང་། སྲས་ལྕམ་དང་ལྕམ་དྲལ་ཕེབས་བྱུང་། ཞིབ་མོལ་བྱས། དཔོན་ལ་ཕྱག་རྡོར་དབང་བྱས། ཆོས་སྐྱོང་འཕེལ་གྱི་བསྔོ་རྟེན་བྱུང་། དཔོན་ལྕམ་དང་ལྕམ་དྲལ་ལ་སྒྲོལ་དཀར་དབང་བྱས། [206B.6] དཔོན་ལ་ཕྱག་རྡོར་དང་ནཱ་ག་རཀྴ་དང་གཏུམ་ཆུང་དབང་ཕུལ། སྐུ་རིམ་གང་དགོས་ཐོ་བཀོད་བྱས། ཕྱག་རྫས་བཏོན་ནས་སྐུ་རིམ་བརྒྱབ། དཔོན་སྐྲང་གཞི་ཆེ། དཔོན་ལ་ཕྱག་རྡོར་དམར་པོ་དང་སེང་གདོང་མའི་རྗེས་གནང་བྱས། སྲས་ལྕམ་ལའང་དེ་ལྟར་དང་། ལྕམ་དྲལ་བཅས་ལ་སྒྲོལ་དཀར་ལྷ་དགུའི་རྗེས་[206B.7] གནང་དང་ཚེ་དཔག་དཀར་པོའི་རྗེས་གནང་བྱས། གསོལ་སྨན་ཁ་བསྒྱུར། ནག་ཉའི་ཚེས་གཅིག་ལ་དཔོན་ལ་ཚེ་དཔག་སྤྲུལ་སྐུའི་དབང་ཉེར་གཅིག་དང་། སྲས་ལྕམ་ལ་བདུན་དང་། ལྕམ་དྲལ་ལ་མི་ཏྲའི་ཚེ་དཀར་རྗེས་གནང་ཕུལ། དཔོན་ལ་ཚེ་དབང་བརྒྱ་རྩ་ཕུལ། སྲས་ལྕམ་དང་ལྕམ་དྲལ་ལ་སྒྲོལ་མ་དམར་[207A.1] མོའི་རྗེས་གནང་བྱས། དོན་ཞགས་དང་དོན་ཡོད་ལྕགས་ཀྱུ་དང་། སྒྲོལ་དཀར་རྗེས་གནང་སོགས་རིམ་པར་ཕུལ། དགའ་རྗེ་བྱམས་པས་བུ་གཉིས་ཤི་བའི་བསྔོ་རྟེན་བྱུང་། གདབ་ལན་གཟིགས་སོགས་བསྐུར། བདག་གིས་ཚེ་བདག་གི་ཚེ་དབང་གསུམ་ཕུལ། དཔོན་བསྙུན་ཚབས་ཆེ་[207A.2] རུ་ལྡང་། ཚེ་རིལ་ནང་དུ་འཕེལ་གདུང་ལྕིབས་ཏེ་དྲངས། ངོ་སྤྲོད་བསྟབས། ལྕམ་དྲལ་ཕེབས། དཔོན་ལ་སྤྱན་རས་གཟིགས་ཀྱི་དབང་ཕུལ། བཅུ་གསུམ་ཉིན་དཔོན་འདས་སོང་བར། དང་པོ་མཁན་རིན་པོ་ཆེ་དང་དེ་རྗེས་བདག་གིས་འཕོ་དམིགས་བྱས། འདི་ནས་བཟུང་ཉིན་མང་དུ་ཕག་མོའི་ལྷོ་སྒོ་དང་གདུང་[207A.3] ལ་དབང་ཁྲུས་བྱས། དགེ་ལེགས་དང་རྣམ་རྒྱལ་ཚེ་བརྟན་དབང་རྒྱལ་རྣམས་ཀྱི་ཆབ་རྟགས་བལྟས། ཕུན་ཚོགས་ནས་དང་ཚེ་རིང་བཀྲ་ཤིས་ཀྱི་ཤ་སར་མར་སར་བྱུང་། ཉི་ཤུ་ཉིན་བདག་གིས་ཕག་མོ་དང་། མཁན་པོས་ཀུན་རིག རྨོག་ཚས་བཀའ་བརྒྱད་ཀྱི་སྦྱིན་སྲེག་བཅས་སྐུ་གདུང་འོད་བཞུ་བྱས། ཕྱི་[207A.4] ཉིན་ནས་མཚན་བྱང་ལ་ལྷོ་སྒོ་སོགས་བྱས། ཚེ་རིང་དབང་ཕྱུག་དབུས་ཕྱོགས་སུ་མགྱོགས་བསྔོ་ཁྱེར་ནས་བྱུང་། ས་སྐྱ་དང་དཔའ་བོར་སྡེ་དགེའི་བརྟག་ཞུས་བྲིས། ལྷུན་གྲུབ་ལ་གསེར་སྒ་བྱིན། སྲས་ལྕམ་སོགས་སོ་སོ་ནས་བསྔོ་རྟེན་གནང་བར་བསྔོ་བ་བགྱིས། དབུས་ཀྱི་ཞྭ་དམར་ནག་དཔའ་བོ་སོགས་ལ་ཞུ་[207A.5] ཡིག་ཕུལ་རྒྱུ་ཚེ་རིང་དབང་ཕྱུག་ལ་སྤྲད། དཔའ་བོ་རྡོ་རྗེའི་སྐྱབས་རྟེན་རྟ་སོགས་འབྱོར། སྨན་དང་གསེར་སྲང་དངུལ་སྲང་ལྔ་བསྐུར། བདག་གིས་རྟ་དྲེལ་བདུན། དངུལ་རྟ་རྨིག བལ་ཊཾ་རྡོ་ཚད་གཉིས། པགས་རིགས། བཟང་གོས་ཡུག་གསུམ་སོགས་མ་ཡག་ཕུལ། ཇ་སྤོབ་རྩེ་གཉིས། མར་[207A.6] དོས་ཟུང་སོགས་ཐབ་གསོས་བྱས། ཀཿཐོག་ཞིང་སྐྱོང་དང་ཞུས་ཆེན་པ་དང་མཇལ། ཁྲ་འབིག་ལ་དགེ་ལེགས་སོགས་ཀྱི་སྨན་བསྐུར། ཕུར་བ་བླ་མར་རྟ་གཅིག་བྱིན། སྐུ་ངོ་ཐམས་ཅད་ལ་སྨེ་བརྩེགས་བྱབས་ཁྲུས་བྱས། ཕུག་ཐོག་དཔོན་གྱིས་མཇལ། གླེང་དཔོན་མོ་བྱོན། དཔོན་ཚང་བཅས་ཀྱིས་འབུལ་[207A.7] ནོར་བྱུང་། ཕུག་ཐོག་དཔོན་དང་དཔོན་མོ་བཅས་ཀྱི་རྩ་བལྟས། སྐུ་ངོ་རྣམས་ལ་ཉིན་ལྟར་དུ་ཁྲུས་ལྔ་རེ་ཕུལ། ཁང་སར་བསྟན་འཛིན་དཔོན་གཡོག་གིས་མཇལ། དཔོན་ལ་རྩ་བལྟས། རྣམ་རྒྱལ་སྒྲོལ་མས་བསྔོ་རྟེན་ཕུལ། དགེ་ལེགས་འདས་པའི་བསྔོ་རྟེན་སླེབ། ཕུག་ཐོག་དཔོན་ལ་རྗེས་གནང་གསུམ་[207B.1] དང་སྨེ་བརྩེགས་ཁྲུས་བྱས། སྟག་ལའི་བསྔོ་རྟེན་བྱུང་། བདུད་མོ་དཔོན་གྱི་ཞུ་དོན་ཕུལ་བས་རྒྱབ་གནོན་བརྩལ། སྲས་ཀྱིས་སྦུབ་ཆོལ་སློང་མོ་བྱུང་། མཉན་ཡབ་བྱུང་བར་མཉན་པའི་ཞུ་ལེན་ཕུལ། གསེར་ཞོ་དང་བལ་ཊཾ་བརྒྱད་ཅུ་བསྐུར། ཡེན་རི་དཔོན་དང་ཨ་སྡུག་བུ། བསོད་[207B.2] ནམས་བཀྲ་ཤིས། འབུམ་སྐྱབས་རྣམས་ཀྱིས་མཇལ། ཞྭ་དམར་བའི་ཐུགས་དམ་དང་དཔོན་པོ་སོགས་ཀྱི་ཡི་གེ་སྤྲད་བྱུང་སྦ་དར་གཡོགས། གདུང་ཚ་རྣམས་ལ་རབ་གནས་བྱས། དྷིས་ཕུ་བླ་མ་དང་། མགོན་པོ་ནས་དྲུང་པའི་ཡི་གེ་འབྱོར། ལ་བཙས་ཆུ་མགོར་བསངས་ཁྲུས་དང་ཀླུ་གཏོར་བཏང་། དྲན་ཐང་བ་[207B.3] རྣམས་བརྫངས། ལྷ་མགོན་དཔོན་པོས་ལྷ་མགོན་བསྔོ་རྟེན་ཕུལ་བར་མ་ཡག་བྱིན། ལྕམ་བསྙུན་པར་གཅོད་བགྱིས། ལྷ་འཕེལ་གྱི་བརྟག་ཞུས་བྱུང་། སྨན་དང་ལན་བསྐུར། ཨ་དྲག་གཡུང་དྲུག་གི་བརྟག་ཞུས་བྱུང་། ལན་བསྐུར། བཅོ་ལྔ་ནས་བཟུང་མི་འཁྲུགས་པའི་ལྷོ་སྒོ་བགྱིས། འབུམ་སྐྱབས་[207B.4] ལ་རྟ་དང་མཛོ་སོགས་བྱིན། དིས་ར་ཆུ་མགོར་ཆར་འབེབས་ལ་བྱིན། གྲུབ་ཆུར་ཀླུ་སྨན་ཕུལ། ཆར་ཆོག་བཏང་། ཆར་ཆེན་ཤོག་གཅིག་བབས། བསངས་ཁྲུས་སོགས་བྱས། ལྷ་ཐོག་ཡིག་ལན་བརྫངས། དེ་ཕྱོགས་ཐམས་ཅད་དུ་ཀླུ་སྨན་བཀྲམ། དཔལ་ཡུལ་ཀརྨ་བཀྲ་ཤིས་བསྙུན་པའི་བརྟག་ཞུས་[207B.5] བྱུང་ལན་ཕུལ། སྤམ་བྲག་ནས་བནྡེ་གཅིག་གིས་བསྔོ་རྟེན་བྱུང་། ཉི་ཤུ་ཉིན་ཡག་ཙའི་ཉིན་ཁང་ཆུ་མགོར་ཕྱིན། ཀླུ་ཆོག་སོགས་བཏང་། ཆོས་དར་བྱུང་དབང་རྒྱལ་གྱི་བསྔོ་རྟེན་འབྱོར། ཚེ་བརྟན་བཀྲ་ཤིས་ཀྱི་སྐྱབས་རྟེན་འདུག ཚེ་དབང་ཚེ་རིང་བྱུང་། མཛོ་གཉིས་ཕུལ། ཤོས་དཔོན་སློབ་མེ་རེའི་འཕྲོས་[207B.6] བྱས་སོང་། སྟག་རིག་བསྟན་པ་བཀྲ་ཤིས་ཀྱི་བརྟག་ཞུས་དང་། སྡེ་དགེ་ནས་ཆུ་སྣ་རྣམས་རིམ་པར་བྱུང་། སྤོམ་བྲག་པ་གྲྭ་པ་བཅུ་ཙམ་དང་ཡག་ཙག་ཡག་ཇིག་སོགས་ཀྱིས་མཇལ། དཔོན་སྟོད་དུ་མངའ་རི་བླ་མ་སོགས་ཀྱིས་མཇལ། བཀྲ་ཤིས་ལྟེམ་དུ་སླེབ། ཆིང་དབང་གི་ཆོས་བསླུ་བ་སོག་པོ་དར་གན་[207B.7] ཨེམ་ཆི་སོགས་ཀྱིས་མཇལ། འཇམ་བཞེད་ཀྱིས་བདག་གི་བརྩམ་ཆོས་རྣམས་དགོས་ཕེབས་པར་སླད་ནས་འབུལ་ཆད་བྱས། དཔའ་བོ་རྡོ་རྗེ་གཤེགས་པའི་མགྱོགས་སྔོ་བྱུང་། ཉིན་མ་འགར་ལྕམ་ལ་གཅོད་བྱས། གནས་བརྟན་སྐུ་རྣམས་ལ་ནང་གཞུགས་ཕུལ་གྲུབ། ཕྲིན་ལས་ཡེ་ཤེས་འདས་པའི་བསྔོ་རྟེན་[208A.1] བྱུང་། དགའ་རྗེ་དཔོན་རྣམས་དང་། ཙམ་མདོ་སྒྲུབ་རྒྱུད་ཀྱིས་མཇལ། ཀུན་རིག་སྒོ་ནས་གདུང་ཚ་ལ་ཚ་ཆོག་བྱས། གླིང་དཔོན་མོས་མཇལ། ཡབ་ལ་བསྔོ་ཞུས་དང་གྲྭ་པ་བཅུ་རེར་ཇ་སྦག་འགྱེད་བྱས། སྣྲོན་ཟླའི་ཚེས་གཅིག་ལ་དཔོན་དང་དགེ་ལེགས་ཁུ་ཚན་རྣམས་ཀྱི་བྱང་བུ་བཞུས། ངེད་དང་[208A.2] མཁན་པོ་བཅས་ལ་འབུལ་ཆེན་བརྒྱབ། བསྔོ་བ་བྱས། ཁུ་དཔོན་རྣམས་ལ་དབང་ཕུལ། ཁུ་དཔོན་རྣམས་ལ་བསླབ་བྱ་ཡང་ཕུལ། བླ་མ་སྲས་ལྕམ་སོ་སོ་ནས་གནང་སྐྱེས་མཛད། གོ་རྒོད་ཞིང་དང་འཛིན་མདའ་དང་ཙག་ཏོའི་ཞིང་། འཛིན་ནོབ་ཀྱི་ཞིང་རྣམས་གནང་ཞིང་གཏན་ཚིགས་ཕྱག་དམ་བཅས་མཛད། བཏེགས། [208A.3] རྨོག་ཕུར་ཐབ་བསུ་བཅས་རྡོ་ཁོ་མར་འབྱོར། དགོན་ཆེན་པ་མང་པོས་མཇལ། ཞོགས་པར་སྲིབས་དགོན་གོང་ནས་གཉེན་ལྡང་ལ་བསངས་དང་གཏོར་མ་ཕུལ། ལྕགས་ར་བས་ཇ་ཞུས་བཅས་ཁང་དཀྲིས་སུ་དཔོན་འབུམ་ཐར་ལ་སྨན་བསྐུར། ཞར་དུ་ཆུ་མིག་རྣམས་སུ་ཀླུ་སྨན་དང་། ལ་རྩེར་བསངས་ཁྲུས་བཅས་དཔལ་[208A.4] སྤུངས་སུ་འབྱོར། སྡེ་དགེའི་བཀའ་ལྟར་འགྲུས་མཚོ་བཀྲ་མར་ཆར་སློང་ལ་ཕྱིན། དཀོན་སྤྱི་དང་ཆར་ཆོག་བཏང་། ཀླུ་སྨན་དང་མཚོ་རྫས་ཕུལ་བས་ཁ་ཆར་བབས། ཨ་མགོན་གྱི་བརྟག་ཞུས་བྱུང་། བཅུ་གསུམ་ཉིན་མཚོ་ནག་གི་གོང་དུ་སོ་སོར་བུམ་གཏེར་སྦས། བསངས་དང་རྗེས་ཆོག་བྱས་ཏེ་བཏེགས། འབྲས་རིལ་དུ་བུམ་[208A.5] གཏེར་སྦས། ཉ་ལྷུང་རྟ་བས་ཚ་བབ་བཅས་དཔལ་སྤུངས་སུ་འབྱོར། བདེ་མཆོག་གི་སྟ་གོན་ཚུགས། འབུམ་ཕྱུག་དང་དཔལ་འཛིན་གྱིས་མཇལ། འབུམ་རྒྱལ་ལ་སྨན་དང་ཡིག་ལན་བཏང་། བད་མཆོག་སྒྲུབ་མཆོད་དངོས་གཞིའི་ཚོགས་དབུར་ཕྱིན། ལྷུན་གྲུབ་ཀྱིས་མཇལ། ཚེ་དབང་རྣམ་རྒྱལ་བརྟག་ཞུས་བྱུང་། [208A.6] ཡར་འཕེལ་སླེབ། རོག་ཏམ་ར་སུ་བླ་མས་མཇལ། ཚོགས་པར་དུང་ཡོན་འདུག གནས་ནང་དུ་རྟ་གཉིས་དྲེའུ་ནས་ཁལ་སུམ་ཅུ། བྲག་དམར་དགོན་དུ་རྟ་གཉིས་ཇ་སྤོབ་རྩེ་པགས་རིགས་ཚང་མ། གོས་ཡུག་བཅས་བསྐུར་ནས་ཨ་འབུམ་བརྫངས། འཇུས་ཞལ་ངོར་ཡི་གེ་དང་དངུལ་སྲང་གསུམ་བསྐུར་ནས་ཀརྨ་ཚེ་[208A.7] བརྟན་བརྫངས། འཇིགས་མཛད་དྲུག་ཅུའི་གཏོར་མ་བཏང་། རྨེ་གཉེར་བློ་གྲོས་འབྱོར་ནས་རྟ་ཕུལ། རྒྱ་ཚན་ལྷ་བཟོར་ཡེ་འབར་ཙ་ཀ་ལི་བྲི་བཅུག ཨ་ཐང་བོན་པོའི་དཔོན་འདས་པའི་མ་ཡག་རྟ་ཕུལ། ཚེ་བརྟན་བཀྲ་ཤིས་འབྱོར། དགེ་ལེགས་ཁུ་ཚན་གྱི་བསྔོ་རྟེན་དངུལ་རྡོ་ཚད་གཉིས། རྟ་སོགས་ཕུལ། ཨ་རྒོད་བུ་[208B.1] ཤི་བའི་བསྔོ་རྟེན་འབྱོར། སྒྲུབ་མཆོད་ཀྱི་སྦྱིན་སྲེག་བླུགས། ཤོས་དཔོན་འབྱོར། བཅུ་དགུར་སྒྲུབ་མཆོད་གྲོལ་ནས་རྡུལ་ཚོན་ཆུར་གཤེགས། ཨ་དྲན་དགེ་སློང་འདས་པའི་བསྔོ་རྟེན་འབྱོར། དགེ་ལེགས་ཀྱི་ཞེ་དགུ་ཚང་། བྱང་ཆོག་བགྱིས། རྔ་ལུང་ནས་ནོར་བུ་དྲི་མེད་ཀྱིས་མཇལ། མགོ་ཚ་དཔོན་པོ་འབྱོར་བས་མཇལ། [208B.2] ཀརྨ་སྤུན་གཅིག་ལ་རྟ་མགྲིན་དབང་བྱས། ར་སུ་བླ་མས་མཇལ། དབང་བྱས། མགོ་ཚ་དཔོན་པོར་གཟུངས་གཞུགས་དང་ལི་ཁྲི་དང་མཚལ་བྱིན། ཚེ་བརྟན་བཀྲ་ཤིས་དང་ཀརྨ་སྤུན། མགོ་ཚ་དཔོན། ར་སུ་དཔོན་སློབ་རྣམས་ལ་གསོལ་སྟོན་དྲངས། ཁྲོ་རུ་སྐུ་སྐྱེ་སོགས་གྲྭ་བ་བཅུ་དགུ་རབ་བྱུང་དང་བསྙེན་རྫོགས་བསྒྲུབས། རྡོ་[208B.3] སྟོད་ཆོས་འཛིན་དང་རྡོ་སྨད་པ་སོགས་མང་པོས་མཇལ། ལྷ་འཕེལ་བྱུང་། འོད་ཟེར་མེ་རེའི་བཀའ་ཤོག་ཞུ་བར་བཏང་། མཛོད་འགྲེལ་རང་བརྩམ་པར་ཞུས་གྲུབ། ཆུ་སྟོད་ཅན་གྱི་ཚེས་གཅིག་ལ་ལྷ་འཕེལ་ལ་ཚེ་དབང་སོགས་ཉིན་སེལ་གྱི་དབང་འགའ་རེ་བྱས། སྡེ་དགེ་ཁུ་དཔོན་ལྕམ་དྲལ་རྣམས་བྱོན། མཇལ་དར་འབུལ་[208B.4] ཚན་སོ་སོར་གནང་། ཞབས་ཐོག་ཞུས་ནས་ཕེབས་སོང་། ཕུག་ཐོག་དྲུང་ཡིག་སླེབ། ལྷ་འཕེལ་ལ་ཁྲོ་ལོའི་འཆི་བསླུ་བཏང་། ནོར་བུ་དྲི་མེད་ཀྱི་མའི་བྱང་བུ་བཞུས། སྡེ་དགེ་ཁུ་དཔོན་ཉིས་བརྒྱ་སྐོར་ལ་གསོལ་སྟོན་དང་། དངུལ་སྲང་བརྒྱ་སོགས་དང་། སྲས་ལྕམ་ལ་ཊཾ་ག་རྡོ་ཚད་སོགས་ཕུལ། སོ་སོར་སྟེར་ཆ་[208B.5] བྱས། འོད་ཆུང་དང་སེ་དོན་ལ་ལྷ་འཕེལ་གྱི་ཚེ་སྒྲུབ་བྱེད་བཅུག གནས་མདོ་བླ་རྒན་འདས་པའི་བསྔོ་རྟེན་བྱུང་། དྲུང་བ་དཔོན་སློབ་རྣམས་ཀྱིས་མཇལ། སྡེ་དགེ་ནས་གཤན་སྐྱེར་གནང་བའི་བཀའ་ཐམ་གནང་། ཁམ་ལུང་བླ་མ། འབུམ་སྐྱབས། རི་སྤུན་ཁྱུང་སྲས། སྨྱོ་ཤུལ་སོགས་ཕྱོགས་མཇལ་མང་། [208B.6] ཚེས་བཅུའི་འཆམས་རྒྱས་པར་བྱས། སྡེ་དགེ་འཁོར་བཅས་ཕེབས། སྔོ་བྱེད་བུས་འགྲོའི་རྫོང་བ་དྲེལ། བཟང་ཇ་སྒམ། གཞུང་ཇ་སྒམ་བྱིན། ཀླུ་འབག་ཁམས་ལུང་བ་སོགས་གྲྭ་བ་ཉེར་གསུམ་ལ་བསྙེན་རྫོགས་བསྒྲུབས། ཤོས་དཔོན་དང་གནས་ནང་དཔོན་སོགས་ཀྱིས་མཇལ། ཡེ་ཤེས་རྡོ་རྗེ་བརྫངས། [208B.7] དྲུང་པ་ཚང་གི་ཊཾ་ག་རྡོ་ཚད་སོགས་ཕུལ། སྟོན་མོ་བྱས། དྲུང་པ་ཚང་ལ་ཚེ་དཀར་དབང་གསུམ་སོགས་རྐྱེན་སེལ་གྱི་དབང་མང་དུ་ཕུལ། ཚེ་དབང་འཕེལ་གྱིས་མཇལ། བཅུ་གསུམ་ཚན་པ་དང་དཔོན་གྱི་བསྔོ་རྟེན་དངུལ་སྲང་ཉེར་ལྔ་ཕུལ། སྡེ་དགེར་གྲུ་མོ་བུའི་བརྟག་ཞུས་དང་ལན་དང་བསོད་ནམས་ལ་སྨན་བསྐུར། [209A.1] གནས་དཔོན་སོགས་ལ་སྟོན་མོ་བཏང་། དཔལ་ཡུལ་ཀླུ་རྒྱལ་གྱིས་དགོངས་འདུས་འཁོར་བར་ཕུལ། རྡོ་སྟོད་སྨད་སོ་སོར་ཡི་གེ་དཔལ་གྲུབ་ལ་སྨན་བསྐུར། སྡེ་དགེའི་བརྟག་ཞུས་སླེབ་པར་ལན་ཕུལ། སྲས་ཀྱིས་སློང་མོའི་ཡི་གེ་བྱུང་བར་མགོ་སྣམ་དང་ཕྲུག་དམར་བསྐུར། གནས་ནང་[209A.2] པའི་བཀའ་འགྱུར་ལ་ཕྱག་བགྱིས། གནས་དཔོན་ལ་རྟ་དང་ཞིང་དོན་ལ་དགའ་རྗེ་དཔོན་གསུམ་ལ་ཡི་གེ་དང་ཝ་གཟིག་བསྐུར། གནས་སྒོ་ཆོས་རྒྱལ་གྱི་བསྔོ་རྟེན་འབྱོར་ལན་དང་། རྒྱལ་དམ་པ་རྣམས་ཀྱི་འབྱོར་ལན་སོགས་སྡེ་བཞི་ལ་བསྐུར། ཆོས་འཕེལ་ཐར་གྱི་དངུལ་རྟ་རྨིག་ཕུལ། དབང་བྱས། སེ་ཚ་དར་འབུམ་[209A.3] ཤི་བའི་བསྔོ་རྟེན་དངུལ་རྟ་རྨིག་འབྱོར། ལེགས་མཛད་སོགས་ལ་ཡི་གེ་བཅས་འཇང་པ་རྣམས་བརྫངས། ཚེ་དབང་འཕེལ་དཔོན་གཡོག་རྣམས་ལ་གནང་ཆ་བཅས་བརྫངས། སྡེ་དགེ་དཔོན་གཡོག་ཁམས་བཟང་ཞུ་བར་བྱོན། གསོལ་སྟོན་དང་དབང་ཕྱུག་མདུང་ཕུལ། ཆུ་ལོག་གི་བརྟག་ཞུས་འདུག ཀརྨ་རྨེ་[209A.4] ཤོད་རྫོང་དཔོན་དུ་བསྐོས་པར་སྤ་དར་ཕུལ། ཟུར་མང་སྡེ་པ་དང་ཆོས་འཕེལ་ཐར་སོགས་ལ་དབང་བགྱིས། གར་དབང་དང་ལྡོང་བསྟན་འཛིན་སྤྲུལ་སྐུར་ཞབས་བརྟན་དང་སྐུ་རིམ་ལུང་དང་ཞུ་ཡིག་ཕུལ། སྒར་རྗེ་འབུམ་སྐྱབས་ཀྱིས་རྟོགས་འབུལ་བྱས། ཆོས་འཕེལ་ཐར་ལ་ཚན་གྲངས་དང་དྲེལ་སོགས་བྱིན། ཁམས་[209A.5] ཆོས་མེ་རེའི་ལྷ་ཁང་བཟོ་བར་བརྫངས། ངེད་དཔལ་འབྱོར་དུ་བཏེགས། འབུམ་ཐར་ལ་དྲག་དབང་དང་ཚེ་དབང་སོགས་རྐྱེན་སེལ་དབང་མང་དུ་བྱས་ནས་སླར་དཔལ་སྤུངས་སུ་འཁོར། ལྷ་འཕེལ་དང་དྲུང་བར་གསེར་བཤལ་དང་ཐིང་ཧྭང་གི་བཤལ་བཏང་། སེ་ཚ་བླ་མར་རྫོང་དྲུག གཏོ་ནག་མཚན་མའི་དགྲ་ཟོར་དང་[209A.6] མགོ་གསུམ། བཅུ་གསུམ་སྐེག་བཟློག སྒྱེར་བ་སྒོམ་ཆར་འབེབས། འཆི་བསླུབ། འཇའ་ཚོན་དང་ཟུར་མཁར་བའི་ནང་འགོག་སྦྲེལ་མ། ཀླུ་གཏོར་ཀླུ་བསངས་གི་ལུང་ཞུས། བྲག་དམར་དཔོན་གྱི་དགོངས་རྫོགས་འབྱོར། ངེད་དང་སེ་བླ་ལྷ་འཕེལ་སོགས་ལྷ་རྗེ་རྣམས་སྨན་ཐུར་སོང་། གུ་རུ་འཕེལ་དང་། ཨ་[209A.7] སྲུང་གིས་ཤང་ལེན་བྱས། སྲུས་གསར་འབྱོར། དགོན་དུ་འཁོར། མགོ་ལོག་ཕུན་ཚོགས་ཀྱིས་མཇལ། དེ་ཕྱོགས་ཡི་གེ་རྣམས་ཕུལ། སེ་བླ་ནས་ར་རུ་མ། ཉེས་སེལ། ཀེག་མདོས། བྱ་འདྲེའི་བཅོས་རྣམས་ཀྱི་ལུང་ཞུས། དྲུང་པའི་གནས་བཅུའི་ཐང་སྐུ་བྲིས། སྦེ་བར་དཔོན་དང་མི་ཕམ་ལ་དབང་བགྱིས། [209B.1] རི་བོ་ཆེའི་བྱ་བཤལ་ནོར་བུ་འབྱོར། བླ་ཟུར་དང་ཕྱག་མཛོད་ཇོ་ཇོ་སོགས་འདས་པའི་བསྔོ་རྟེན་འདུག ལྷ་ཐོག་དཔོན་གྱིས་མཇལ། སེ་བླ་ལ་མེ་རུ་ཤི་ཥའི་ལུང་བྱས། ལྷ་ཐོག་དཔོན་ལ་ཚེ་དབང་བརྒྱ་རྩ་དང་དྲུང་པར་རྐྱེན་སེལ་གྱི་དྲག་དབང་མང་དུ་བགྱིས། བསོད་ནམས་རྒྱས་འབྱོར། དྲུང་པར་འགན་སྦྱར་སྟོང་འགག [209B.2] ཕག་མོའི་སྐུ་དྲེལ་ལྔ་སྟག་ལྤགས་དར་གགོས་དང་གྲྭ་མང་ལ་རྫོང་བ་བཅས་བྱས། ཀརྨ་རྒྱལ་པོར་རྟ་བྱིན། སེ་བླ་ནས་རྟ་མགྲིན་གྱི་གླུད་ཀྱི་ལུང་ཞུས། ལྷ་འཕེལ་ལ་ཚེ་དབང་སོགས་འཕྲོས་བསྐྱངས། བྲག་དམར་དཔོན་པོའི་མཚན་བརྒྱད་གསར་བཞེངས་ལ་ཕྱག་ནས་དང་ནང་བཞུགས་བྱིན་རྟེན་སོགས་ཕྱིན། བླ་ནས་ཀོང་[209B.3] གསོལ། མཚུན་གསོལ། སྐར་མའི་བཅོས། སྒྲོལ་མདོས། བརྟན་མའི་མདོས། མ་མོའི་མདོས། གཞན་ཡང་གདམས་ཕྲན་མང་པོ། མདོས་ཀྱི་སྤྱི་དོན་རྣམས་ཀྱི་ལུང་ཞུས། རྡོར་དཔོན་བསོད་ནམས་རྒྱས་གཟུངས་སྐྱབས་རྣམས་ལ་ཕྱག་ཆེན་ཁྲིད་བྱས། སྡེ་དགེ་ནས་བཀའ་ཤོག་གཉིས་འབྱོར། སྡེ་དགེའི་[209B.4] གླེགས་ཤིང་གི་ཚག་པར་བྲིས། རྡོར་གྲགས་བླ་མཆན་སླེབ། དབུས་ནས་ཕེབས་པའི་སྐུ་སྐྱོས་ཕུལ། གདབ་ལན་བསྟབས། སེ་བླར་གྲོ་ལོད་དང་ཏྲཀྴད་སེང་གདོང་མ་སོགས་ཀྱི་མན་ངག་འགའ་རེའི་དོགས་གཅོད་དང་། སེང་གདོང་དུག་གྲིའི་ལུང་། མཚོན་སྲུང་གི་ཞིབ་ཆ་བསླབས། པད་དཀར་གྱི་མདོས་རིགས་རྣམས་དང་[209B.5] དུ་རི་མིའི་མདོས་ལུང་། ཤ་རི་བྷྱོ་མདོས། ཟ་འདྲེ་ཁ་བསྒྱུར་གྲི་ཁ་མཚོན་བསྒྱུར་རྣམས་མནྟྲ་ཞུས། སྲས་ནས་མཚལ་གསེར་ཤོག་སོགས་སློང་མོ་བྱུང་། འཕེལ་ཚ་བར་སྟོན་མོ་བཅས་བརྫངས། བསམ་གཏན་དབུས་ནས་འཁོར། བཞུགས་གྲལ་བཏང་། དབུས་ཕྱོགས་ཀྱི་ཡི་གེ་རྣམས་མཇལ། ཞྭ་དམར་ནས་[209B.6] ཞབས་བརྟན་གནང་འདུག ཁར་ཁའི་བསྐར་གསོའི་པར་ཕུད་ཕུལ་འདུག མངའ་བདག་པའི་སྨིན་གླིང་སྐོར་པུསྟི་བདུན་ཕེབས། འབྲུག་པའི་ཞབས་བརྟན་དང་། འཇམ་རྟོར་ལི་སྐུ། སྒྲོལ་མ་རྣལ་འབྱོར་མའི་དཀྱིལ་ཆོག་སོགས་འདུག མགོན་ཁང་དུ་ཕྱིན། གཏའ་གཏོར་གཏང་རག་བཅས་ཕུལ། ཀྲེ་བོའི་[209B.7] དྲུང་ཡིག་ཕ་བུ་རྣམས་སླེབ། མགོན་ཁང་གི་གཏོར་གཞི་བརྗེས། བྱིན་རླབས་བྱས། རྡོ་སྟོད། བཀྲས་ལྟེམ་སོགས་ཀྱི་མེ་མདའ་དང་རྒྱ་གར་གྱི་མདའ་གཞུ་སོགས་ཕུལ། དབུས་གཙང་ཁར་ཁ་སོགས་ཀྱི་བྱང་མང་བཞུས། སྲས་ཆུང་ནས་ཕྲེང་བའི་སློང་མོ་བྱུང་། ཁྲུམས་ཟླའི་ཚེས་གཅིག་ལ་ཕྱག་ཆེན་ཁྲིདད་གྲུབ། [210A.1] བསོད་ནམས་རྒྱས་ལ་སྤྱན་རས་གཟིགས་ཀྱི་སྒོམ་ལུང་བྱས། དུལ་མོ་སངས་རྒྱས་དང་རབ་འཕེལ་སོགས་ཐོན། གཏེར་སྒར་ལ་སྤྲུལ་སྐུའི་དོན་ཡི་གེ་བཏང་། ལྷ་འཕེལ་ནད་ལས་ཐར་བའི་གཏང་རག་གསེར་སྲང་གང་བྱིན། གུར་དྲག་རྡོ་རྗེ་སྤྱི་བླུགས་ཀྱི་དབང་བྱས། མིང་ཚེ་དབང་དོན་གྲུབ་ཏུ་སྤོས། [210A.2] སེ་བླ་ནས་རུས་སྦལ་གསེར་མདོས་དང་། ཀླུ་མོ་དགུ་མདོས་ཀྱི་ལུང་ཞུས། ཁོ་རང་ལ་ཐུན་བཞིའི་མཁའ་འགྲོ་གྲིབ་སེལ་བགྱིས། བཀའ་ཤོག་དང་། དར་ཕྲུགས་གཟན་སོགས་ལྷམ་རྟ་དྲེལ་མཛོ་སོགས་བྱིན་ནས་ཡབ་ཡུམ་བཅས་ཐེགས། ཚེ་རིང་འབུམ་ལ་ཆབ་མདོའི་ཡབ་སྲས་རྣམ་གཉིས་དང་མཛོད་པ། གནས་པོ་རྣམས་[210A.3] ལ་ཞུ་ཡིག་བསྐུར། ཚེས་དགུ་ལ་འབྲུག་པ་དང་ཞྭ་དམར་བས་གནང་བའི་སྟན་དཀར་བཏིང་། ཚོགས་སུ་ཞབས་བརྟན་བཙུགས། མང་འགྱེད་བཏང་། བཀྲ་ཤིས་ལྟེམ་ནས་ཀླུ་མགོན་ངེད་འབོད་པར་སླེབ། ངེད་དཔོན་སློབ་རྣམས་བཏེགས། ཀམ་ཐོག་གྲུར་ཐོན། མགོན་ཆོས་དང་ཕོ་བྲག་གིས་ཤང་ལེན་བགྱིས། [210A.4] གྲུ་གུ་བླ་མ་དང་འཕྲད། བསོད་སྙིང་སྤྲུལ་སྐུར་ཚེ་དབང་བྱས། རི་མདའ་བས་གཞི་ལེན་བྱས། མགོན་པོ་དང་འགུ་རུ་ཆོས་འཛིན་འབྱོར། གཏེར་དིལ་དུ་ཚེ་དབང་ཚེ་རིང་གིས་མཇལ། ཨ་དོན་ཚང་དུ་གདན། བཅུ་བདུན་ཉིན་ལྷ་བསངས་བཏང་། བུམ་གཏེར་ལྔ་སྦས། རྒྱ་གྲ་པདྨ་དང་། གླིང་རུས་བོས། [210A.5] བསོད་ནམས་ཉི་མ་དང་། མཁར་མདོ་དཔོན་གྱིས་མཇལ། དབང་བགྱིས། བདུད་མོ་སྒྲུབ་བརྒྱུད་སར་གསོན་བྱང་དང་། དྲུང་པའི་སྒར་དུ་བོས། དྲུང་པར་དཀོན་སྤྱིའི་ཚེ་དབང་བརྒྱ་རྩ་ཕུལ། བདུད་མོ་དཔོན་དང་། གནས་མདོ་བླ་མས་བོས། དབུ་ལུང་མདར། གཏེར་སྤྲུལ་གཉེན་ཚན་བཅས་སླེབ། སྤྲུལ་[210A.6] སྐུའི་སྐྲ་ཕུད་བླངས། སྐྱབས་སྒོམ་བྱིན། སྐྱབས་ཆེ་གྲྭ་ཚང་དང་ཁྲོ་རུ་བླ་གྲྭ་བཅས་འབྱོར། བཀྲ་ཤིས་རྒྱ་མཚོ་ཟེར་བའི་ལོ་གོ་གཉིས་ལོན་པ་དང་འཕེལ་རྒྱས་ལོ་གྱ་གཅིག་ལོན་པས་མཇལ། ངེད་དང་དྲུང་པ་བཅས་གཏེར་སྟོན་སྒར་དུ་ཕྱིན། གཏེར་སྤྲུལ་ཁྲི་འདོན་ཤིས་བརྗོད་བྱས། དྲུང་པ་དང་གཏེར་སྤྲུལ་ལ་[210A.7] ཚེ་དབང་བགྱིས། གཞི་ལེན་འབུལ་ནོད་བཅས་བསྟབས། དེར་བུམ་གཏེར་སྦས། འཁོར་དྲུག་བཅོ་ལྔའི་བབ་ཀྱི་བསླུ་ཡོན་མཐུད། གུ་རུ་ཆོས་འཛིན་དང་རིན་འོད་པར་དབང་བགྱིས། བཏེགས། སྐྱ་ཐབ་ཀྱི་བསུ་མ་བཅས་དྷིས་ཕུ་ཚང་དུ་ཕེབས། ཕྱག་རྡོར་དབང་དང་། ལྷ་ཁང་ལ་རབ་གནས་བསྡུས་པ། [210B.1] དཀར་ལོག་བྲག་རྩར་བུམ་གཏེར་སྦས། ཐབ་སྐྱེལ་བཅས་བཏེགས། སྡོང་ངེ་སྒྲུབ་རྒྱུད་ཚང་དུ་བོས། དྲུང་པའི་བསྙུན་ཐུ་བའི་བང་མི་སླེབ། སྨན་བསྐུར། རི་མདའི་དཔོན་ནས་ཐབ་བསུ་དང་། དུམ་མདོ་བས་ཇ་ཞུས། ཝ་ར་ཕོ་བྲང་དུ་བོས། ཐར་རྩེ་བླ་མས་བོས། སྒིས་ཕུར་འབུམ་ཐར་ཤི་བའི་སྐད་ཐོས། གྲུ་ཁར་ཕོ་[210B.2] བྲང་གིས་ཤང་ལེན་དང་། དགུ་པའི་ཚེས་གཅིག་ཉིན་འབྲི་གུང་དུ་འབུམ་ཐར་ཞག་གསུམ་བྱང་ཆོག་བཏང་། ནང་སྔ་ལྷ་བསངས་དང་བུམ་གཏེར་སྦས། དཔལ་སྤུངས་སུ་འཁོར། གཙང་མདའི་བླ་གྲྭ་རྣམས་ཀྱིས་མཇལ། ཞབས་བརྟན་དུ་ཐུབ་སྐུ་དུང་དཀར་སྦུབ་སིལ་སོགས་མང་པོ་བསྟབས། འབྲི་ཁུང་ཞབས་དྲུང་[210B.3] ནས་ཞབས་བརྟན་གནང་བ། སྐུ་གསུང་ཐུགས་རྟེན། བཟང་སྨན་ཕོན་ཆེན། རྒྱ་ཊཾ་རྡོ་ཚད། གླང་མཆེ་ཟུང་སོགས་ཚོགས་སུ་མཎྡལ་འབུལ་བ་བཅས་མཛད་སོང་བ་ལེགས་ཚོགས་སུ་འབྱོར། སྤྲུལ་སྐུའི་སྐོར་གྱི་བསླབ་སྟོན་འདུག ཀླུ་མགོན་ལ་རྟ་དང་ཚེ་རིང་འབུམ་ལ་མཛོ་ཕུལ། འབྲི་ཁུང་བ་དང་གཙང་མདའ་བར་[210B.4] སྟོན་མོ་བྱས། གཙང་མདའི་བླ་གྲྭ་བརྒྱད་རབ་བྱུང་དང་བསྙེན་རྫོགས་བསྒྲུབས། རྫ་བསྟན་འཕེལ་འབྱོར་བས་མཇལ། དབང་བྱས། འབུམ་ཐར་གྱི་བདུན་དང་པོ་བྱས། བསྟན་འཕེལ་ལ་ཀུ་རུ་ཀུལླེ་དང་སྨན་བླའི་རྗེས་གནང་དང་རྩ་རྒྱུད་ཀྱི་ལུང་བྱས། གཟུངས་སྲུང་དང་སྦྲང་མ་པ་འབྱོར། ཆབ་མདོ་སྐུ་ཞབས་[210B.5] ཟུང་ནས་ཁམས་རྟེན་རྒྱས་པར་གནང་འདུག གུ་རུ་འབུམ་གྱི་སྐྲ་ཕུད་བླངས། རྒྱ་མཚོར་དངུལ་སྲང་བཅུ་གསུམ་བསྐུར་ནས་སྨན་སོགས་བསྒོས། ཨ་འདོ་དང་སངས་རྒྱས་མཆོག་གྲུབ་ལ་སྟོན་མོ་དང་གཟི་བརྗིད་བཅས་ལ་སྐྱེར་རྟ་སོགས་ཀྱི་དབང་བྱས། ཁྲོམ་ཐར་སྦྱིན་པའི་བསྔོ་རྟེན་འབྱོར། གནས་སྒོ་བསྟན་འཛིན་[210B.6] གྱིས་མཇལ། ཆབ་མདོ་ནས་ཚེ་རིང་འབུམ་འཁོར། ཆབ་མདོའི་སྐུ་ཞབས་ཡབ་སྲས་དང་གནས་པོ་སོགས་ཀྱི་ཡི་གེ་འདུག གཟའ་ལྔའི་རེ་མིག་རྒྱས་པ་གཡར་གནང་བ་འབྱོར། འཕེལ་ཚ་བླ་མ་གདན་ཞུས་ལ་འབྱོར། སྤོམ་བྲག་དཔག་བསམ་ཤི་བའི་བྱང་བུ་སོགས་བཞུས། ལྕགས་ལའི་ཁམས་ཕན་[210B.7] གྱིས་མཇལ། གཙང་མདའ་བ་དང་གནས་སྒོ་བ་སོགས་ལ་དཀོན་མཆོག་སྤྱི་འདུས་དབང་བགྱིས། ཞི་ལྷའི་ཞབས་བཞེད་ཨོ་རྒྱན་ཐང་སྐུ་བདག་གིས་བྲིས་ནས་དབྱངས་ཅན་རྒྱ་དཔེ་དང་ཙཱན་ཊིཀྲ་བོད་གསུམ་དང་། བདག་གིས་ཕུལ་བའི་འཕགས་ལྷའི་བརྟན་བཞུགས་ལེ་ཐང་བས་སྟོར་བས་སླར་ཡང་ཞབས་བརྟན་[211A.1] བརྩམ་དགོས་གསུངས་པ་བཞིན་དང་གསེར་སྲང་གང་སོགས་ཀྱི་ཞབས་བརྟན་དང་། བླ་གཉེར་ཁུ་དབྱུག་ཨ་ཐང་བཅས་ལ་ཡི་གེ་དང་ཡབ་སྲས་དབུས་ཕེབ་ཀྱི་སྐུ་རྫོང་བཅས་སྒྲ་རམ་པ་ཐེགས། འབུམ་ཐར་བདུན་གསུམ་དང་དཔག་བསམ་གྱི་བདུན་གཅིག་མི་འཁྲུགས་པས་བཏང་། འགུ་[211A.2] ལོག་ཕུན་ཚོགས་ལ་མཆོད་ཆས་རྟ་མཛོ་ཐང་ཀ་དར་ནག་སོགས་བྱིན་ནས་བརྫངས། སྡེ་དགེ་མཆོད་ཡོན་དགོན་དུ་ཕེབས་པར་མཇལ་དར་དང་སྟོན་མོ་དྲངས། ལྕགས་མདུད་པའི་མ་རྒན་འབྱོར། ཞྭ་དམར་བའི་ཕྱག་རིས་དང་ཡབ་འདས་པའི་བསྔོ་རྟེན་དངུལ་སྲང་ཉི་ཤུ་འདུག ཀླུ་སྡིངས་མཁན་ཆེན་སྤྱན་དྲངས། གསོལ་[211A.3] སྟོན་དང་དངུལ་རྡོ་ཚད་གསེར་སྲང་གང་རྟ་གསུམ་དྲེལ་གཉིས་སོགས་ཕུལ། བདག་གིས་ཟླ་རྒྱལ་རྟ་མགྲིན་དང་གླ་མང་གིས་འབྱུང་འདུལ་རྗེས་གནང་ཞུས་ནས་བཅོ་ལྔ་ཚན་ཕུལ། སྡེ་དགེའི་བརྟག་ཞུས་ལ་ལན་ཞུས། དཔལ་ཡུལ་ཀརྨ་བཀྲ་ཤིས་ཀྱིས་མཇལ། ཡང་སྡེ་དགེ་ཁུ་དཔོན་འཁོར་བཅས་གདན་དྲངས། [211A.4] གསོལ་སྟོན་དང་སྐུ་རྫོངས་ཕུལ། གནས་སྒོ་བ་དང་བན་འགར་ལ་བཞུགས་གྲལ་བཏང་། བན་འགར་གྱི་གསེར་གདུང་གྲུབ་ནས་སྦ་དར་ལ་ཕོར་བྱིན། ཡང་བཟློག་རྡོ་རྗེ་ཕ་ལམ་གྱི་སྒྲུབ་པ་ཚུགས། ཚེ་བརྟན་བཀྲ་ཤིས་སྡེ་དགེར་སྡོད་རྒྱུ་བྱས། སྲས་ཀྱི་བཞེད་པའི་ཆབ་ཤོག་བརྩམ། འགུ་རའི་ཤཱཀྱ་བྱང་ཆུབ་ཀྱི་[211A.5] ཆུང་མའི་བསྔོ་རྟེན་དྲེལ་ཕུལ། ལྷ་འཕེལ་ལ་སྟོབས་བསྐྱེད་སྦན་སོགས་བསྐུར། སྨིན་དྲུག་ཅན་གྱི་ཚེས་གཅིག་ལ། ལྷ་བསངས་བཏང་། འཇང་བསྟན་འཕེལ་དང་ཁྲ་འབུའི་ཡི་གེ་འབྱོར། ཆོས་འཕེལ་ཐར་སོགས་ལ་དབང་བགྱིས། དངུལ་རྡོ་ཚད་དང་ནས་ཁལ་བརྒྱ། མར་རྒྱ་ཉིས་བརྒྱ་སོགས་ཕུལ། ཤར་དགེའི་[211A.6] བུ་དང་མགོ་ཚ་དཔོན་སོགས་ཀྱིས་མཇལ། གསེར་གདུང་ལ་རབ་གནས་བསྡུས་པ་བྱས། དགའ་སྐྱིད་སོགས་ལ་རྡོ་རྗེ་ཕ་ལམ་གྱི་ཁྲིད་བྱས། སྲས་ནས་འཇའ་ཚོན་ཚེ་སྒྲུབ་དཔེ་ཆ་གནང་། ཚེ་དབང་རབ་བརྟན་མཁར་དཔོན་ཕྲིན་ལས་རབ་འཕེལ་རྣམས་ལ་སྟོན་མོ་བྱས། རྒྱལ་རོང་སོ་མོའི་མང་མི་ཡི་གེ་འབྱོར། [211A.7] རིག་འཛིན་ཆེན་པོའི་སྨན་སྐུའི་ཞལ་རས་བཟོསས། ཡབ་ཐང་ལྷའི་མཚན་བྱང་བསྲེགས། ངེད་དཔལ་སྤུངས་ནས་འཕོལ་ཚར་ཆེས། ལམ་དུ་སྒྲེང་བའི་བང་མི་དང་ཡི་གེ་འབྱོར། སེག་མོར་དབང་དང་གཅོད་བྱས། གུ་རུ་འབུམ་ཅན་དུ་བོས། ཚེ་དབང་རྣམ་རྒྱལ་སླེབ། བསོད་ནམས་འབུམ་དང་སྟག་ལ་འཕན་ཅན་དུ་བོས། [211B.1] རྣམ་རྒྱལ་ན་བར་དབང་བྱས། རྟ་སོགས་ཕུལ། བྱ་མཆུ་ཕོ་བྲང་དུ་ཕྱག་ནས་དང་ལྷ་འབུམ་ཚང་གིས་མཇལ། ཨ་འཛི་བརྩོན་འགྲུས་དང་འཕེལ་ཚའི་བསུ་མ་བྱུང་། གུར་ལུང་དུ་ཚེས་བཅུ་བཏང་། ཨ་འཛི་སྨད་ནས་མཇལ། གཞི་ལེན་བྱས། ཨ་ཐོ་ཚེ་མགོན་ཚང་ལ་དབང་བྱས། རྟ་ཕུལ། འཕོ་ལུང་བྱས། ཇོ་མོ་[211B.2] དགོན་དུ་ཡི་གེ་བསྐུར། བཅུ་གཉིས་ཉིན་མཚོ་ཁ་དང་འཕེལ་ཚ་བའི་ཆིབས་བསུ་སླེབ། མཐུ་སྟོབས་དང་རྒྱ་མཚོ་འབུམ་ཡང་འབྱོར། ཕྱི་ཉིན་གསང་སྔགས་བསྟན་འཛིན་དང་ཀརྨ་ལྷ་རྒྱལ་འབྱོར། ཆས་ཇ་ཤང་ལེན་བྱས། བཅོ་ལྔར་སེར་སྦྲེང་བཅས་དགོན་དུ་སླེབ། ཟླ་འཛིན་བྱུང་བསྙེན་པ་བྱས། འབུམ་ཐར་[211B.3] ཞེ་དགུའི་བྱང་ཞུས་དང་། བསྟན་དར་དང་དར་རྒྱས་གཉིས་ལ་འཇང་ཕྱོགས་ཀྱི་ཡི་གེ་རྣམས་བསྐུར་ནས་བརྫངས། འོད་ཕུང་བླ་གྲྭ་རྣམས་དང་ཁྲོམ་བཅས་ལ་ཚེས་བཅུའི་ཟླུམ་པོ་བཞི་དབང་བསྐུར། ཕྱག་ཆེན་སྔོན་འགྲོ་ནས་ཚུགས། སྟོན་མོ་བྱུང་། བླ་མ་རྣམས་ལ་བླ་མ་ཡང་ཏིག་གི་ཁྲིད་ཀྱང་ཚུགས། རད་གླིང་[211B.4] ཐུགས་སྒྲུབ་ཀྱི་དབང་སྟ་གོན་བཅས་བསྐུར། ཀུན་རིག་དང་མི་འཁྲུགས་པའི་དབང་བྱས། འདུལ་བའི་དབུ་གསེར་གྱིས་བྲིས། ཟུར་མང་དྲུང་པ་གཤེགས་པའི་མཆོད་བསྔོ་རྟེན་ཁྱེར་ནས་ཐུགས་རྗེ་འབྱོར། དྲུང་པར་ཕག་མོའི་མཆོད་འབུལ་དང་མཚན་བྱང་བཞུས། གར་གཏེར་ལ་ཞུ་ལན་ཕུལ། ཀརྨ་ལྷ་རྒྱལ་[211B.5] དང་དུང་གཞན་ཞིག་གིས་བོས། འདི་སྐོར་འཕོ་ལུང་ཞུ་མི་མཐའ་ཡས། བླ་མ་རྣམས་ལ་སྤྲོས་བཅས་སྤྲོས་མེད་ཀྱི་དབང་རྣམས་བསྐུར། ཕྱི་ཉིན་བཏེགས། བདེ་ཆེན་དགོན་དུ་བོས། རང་ཤར་བླ་མ་ལ་རྟ་མགྲིན་དབང་བྱས། མང་མར་དབང་དང་འཕོ་ལུང་གནང་། ཐང་རིང་མར་མཚོ་ཁ་སྐུ་སྐྱེ་དང་མ་རེ་བ་རྣམས་[211B.6] འབྱོར། ཉེར་དགུར་སེར་སྦྲེང་བཅས་དགོན་དུ་སླེབ། ལྷ་ཁང་དུ་སྙན་ཤལ་དང་མགོན་ཁང་དུ་སྤྱན་གཟིགས་རྒྱས་པ་་ཕུལ། དགོང་མོ་རེ་བཞིན་གསོལ་ཀ་བགྱིས། དགོན་པའི་བླ་གྲྭ་རྣམས་དང་ཐུབ་པ་བཀྲ་ཤིས་སོགས་ལ་འདུ་ཁང་དུ་ཕག་མོའི་དབང་བགྱིས། སྲིབས་དགོན་བསྟན་འཕེལ་ཚང་གིས་བོས། [211B.7] མགོ་ཉའི་ཚེས་གཅིག་ཉིན། བླ་གྲྭ་རྣམས་དང་མ་རེ་བའི་མི་ངོ་རྣམས་ལ་ཞལ་སྦྱོར་གྱི་དབང་ཆེན་བགྱིས། དེ་རྣམས་ལ་མགོན་པོའི་རྗེས་གནང་དང་། གྲྭ་པ་རྣམས་ལ་ལྷ་མོའི་རྗེས་གནང་བྱས། ཁྲོམ་ལ་རྗེ་བདུན་པའི་ཆོས་ཁྲིའི་སྟེང་ནས་མི་འཁྲུགས་པའི་དབང་བགྱིས། ཚོགས་པར་ཕག་མོའི་ལུང་དང་ཕྱག་ཆེན་[212A.1] ཁྲིད་དབུ་ཚུགས། རི་ཁྲོད་བླ་མ་བསྟན་འཕེལ་སར་གདན། ཉིན་དགོན་སྤྲུལ་སྐུས་གདན། བླ་གྲྭ་རྣམས་ལ་ཆ་དཀར་དབང་དང་ཀུན་རིག་དབང་བྱས། འདུ་ཁང་དུ་བླ་གྲྭ་སྤྱི་སྒེར་སོ་སོ་ནས་བརྒྱ་འབུལ་མང་པོ་མཛད། ཕྱག་ཆེན་ཞི་གནས་ཡན་རྫོགས་པར་བཤད། བསྐང་གསོ་དགྲ་[212A.2] ཆོས་མི་འཁྲུགས་པ་སོགས་ཀྱི་ལུང་བྱས། མཚོ་གཤམ་དུ་གཏོར་ཆེན་བཏང་མཚོ་བསྐོར་བྱས། དགོན་པར་ཞིང་ཁལ་ལྔ་བཅུའི་མལ་སོགས། མ་མགོན་ཀུན་རིག་མི་འཁྲུགས་པ་སོགས་ཀྱི་རྟེན་དུ་བཞགས། སོ་སོར་ལེགས་སྐྱེས་ཕུལ། ལྷ་ཁང་དུ་ཕྱག་ནས་མགོན་ཁང་དུ་སྤྱན་གཟིགས། མཚོ་རྫས་རྣམས་ཕུལ་[212A.3] ནས་བཏེགས། མ་རེ་འཇའུ་ཚང་དུ་བསྡད། ཚེ་དབང་བགྱིས། ལྷག་གུའི་ལྷ་ཁང་ནས་འཐོར། བསྟན་འཕེལ་མགོན་པོའི་ཡིག་རྙིང་དང་སྒྲོལ་དཀར་ལུང་བྱས། ཐུབ་པ་བཀྲ་ཤིས་ཀྱི་ནང་དུ་བོས། ནབ་དགོན་པོ་སོགས་ཀྱི་གདན་འབུལ་ཞུས། རབ་གནས་བྱས། [212A.4] དགོན་པ་དང་ཕུལ་སྤྱིས་འབུལ་ནོད་བསྟབས། ཚེས་བཅུར་འོད་ཕུང་དགོན་དུ་སླེབ། འདུ་ཁང་དུ་རབ་གནས་སྟ་གོན་དང་དངོས་གཞི་བསྐྱར། བཀྲ་ཤིས་སོགས་བྱས། གསུང་རབ་དང་གླིང་མདོ་བླ་མ་ཕེབས་པས་མཇལ། བླ་མ་ཀུན་བཟང་རིན་ཆེན་གྱིས་འབུལ་བ་བསྟབས། རི་ནུབ་སྨན་པ་བླ་མས་མཇལ། [212A.5] འབུལ་ཆེན་བསྟབས། བུམ་སྒྲུབ་ཚུགས། ངེད་ནས་རྒྱལ་བ་རྒྱ་མཚོ་བཏང་། ཉེར་བཞིར་བཀའ་བརྒྱད་གཏོར་རྒྱག་དང་མདོ་བཟློག་བྱས་སོང་། ངེད་ནས་ལོ་གསུམ་བར་ཕྱི་ནང་དུ་དམག་ཇག་ཁྲིམས་བསྡམས། བདག་གིས་རྒྱལ་བ་རྒྱ་མཚོའི་དབང་ཆེན་བུམ་དབང་དང་སྦྲགས་ཏེ་ནང་དབང་དང་། ཁྲོམ་ལ་[212A.6] རྒྱལ་བ་རྒྱ་མཚོའི་བྱིན་རླབས་བྱས། བླ་བྲང་ཡུལ་དགོན་ཐུན་མོང་ནས་རྟ་བརྒྱ། དངུལ་སྲང་བརྒྱ། ཚན་གྲངས་བརྒྱ་སོགས་ཕུལ། ཁྲིམས་ཡིག་བཀླག གསུང་རབ་ནས་གཏམ་བཏང་། ཆོས་སྐྱོང་མགོན་ཚང་གིས་གསེར་སྲང་གསུམ་སོགས་ཕུལ། ཚེ་དབང་བྱས། ཁྲིད་རྣམས་ཀྱི་འཕྲོ་བསྐྱངས། [212A.7] བདེ་མཆོག་གི་རྒྱས་པའི་སྦྱིན་སྲེག་བྱས། ལྷ་ཁང་ཆེན་པོ་གྱང་རེ་གྲུབ་ཚར་བའི་ལོགས་གཅིག་ན་ལྷ་ཁང་བཞེངས་ཚར་བར་བེར་གྱི་སྐུ་ལོགས་བྲིས་གསལ་བ་དང་། གཞན་གསར་དུ་བཟོ་གྲབས་བྱེད་པ་དང་དབྱར་ཁ་རྒྱང་མིག་གསལ་བ་རྨིས། ཡི་དམ་དགོངས་འདུས་ཀྱི་དབང་ཆེན་ཆིག་རྒྱུད་ལས། ཞི་[212B.1] བའི་དབང་སློབ་དཔོན་མཚོ་སྤྲུལ་དང་ལས་རྡོར་གསང་སྔགས་ནས་ཐོབ། གསེར་སྲང་གང་ཕུལ། ཕྱི་ཉིན་ཁྲོ་བོའི་དབང་རྒྱས་པ་ཐོབ། ཡུལ་དགོན་ཐུན་མོང་དུ་ལེགས་སྐྱེས་རྟ་བཞི་དྲེལ། ཝ་ནག་ཞྭ། སྟོད་གོས། གོས་ཡུག་སོགས་བྱིན། རྒྱབ་རི་གོང་དུ་གཏོར་ཆེན་བཏང་ལྷ་བསངས་བགྱིས། གསང་[212B.2] སྔགས་བསྟན་འཛིན་སོགས་ལ་ཚེ་དཔག་དཀར་པོའི་དབང་བྱས་ནས་བཏེགས། ཀརྨ་ལྷ་རྒྱལ་ཚང་དུ་བསྡད། ཚེ་དབང་བཀྲ་ཤིས་སྤུར་ལ་ཕག་མོའི་ལྷོ་སྒོ་དང་། བཀའ་འགྱུར་ལ་རབ་གནས་དང་། སྐུ་ངོ་ཚོར་ཚེ་དབང་བགྱིས། སྟོན་མོ་བྱུང་། ཨ་མགོན་ཐར་ཚང་དུ་གསོན་བྱང་བྱས། རྒྱ་མཚོ་འབུམ་ཚང་དུ་ཕྱིན། [212B.3] ཚེ་རྟའི་དབང་བྱས། དངུལ་རྡོ་ཚད་དང་རྟ་སོགས་ཕུལ། སྒར་ཐོག་ཏུ་དཔལ་མགོན་དང་འཕྲད། རྟ་མགྲིན་གྲུབ་རྒྱལ་དབང་བྱས། ཊཾ་ག་རྡོ་ཚད། གསེར་སྲང་ལྔ། རྟ་ལྔ་སོགས་འབུལ་ཆེན་བསྟབས། ཕར་ལ་གསེར་སྲང་གསུམ་དང་རྟ་ལྔ་མགོ་སྣམ་སོགས་བྱིན། ཇག་ཁྲིམས་བྱས། ཤཱཀྱ་འཕན་སར་བོས། [212B.4] སྤྱི་སྒེར་ལ་དབང་བྱས། དཔལ་མགོན་ཚང་ལ་སྡེ་དགེའི་རིན་མགོས། དར། དངུལ་རྟ་རྨིག རྟ་བཟང་པ་ལྔ་བླངས་སོང་ཤུནྠེ་ཏཱ། གསུང་རབ་དང་ཆོས་སྐྱོང་མགོན་ལྷ་རྗེ་དང་རྒྱ་མཚོ་ཐར་སླེབ། བླ་མ་གཅོད་པ་སོགས་ལ་ཚེ་དཔག་དཀར་པོ་དང་རད་གླིང་ཕུར་བའི་དབང་ཆེན་བསྐུར། ཇག་ཁྲིམ་དང་། རྫ་[212B.5] ཤོད་པ་སོགས་ཀྱི་མི་ཤ་སྐོར་ལ་རྟ་བཅུ་གཉིས་སོགས་བྱིན་ནས་མནའ་རྒྱ་བྱས། རྒྱལ་བ་རྒྱ་མཚོའི་ཁྲོམ་དབང་བྱས། གསུང་རབ་ཆོས་སྐྱོང་མགོན་རྒྱ་གར་གཟུང་སོགས་ཐམས་ཅད་ཀྱིས་འབུལ་མང་དུས་གཅིག་ལ་བགྱིས། ཨ་ཐས་ཚང་དུ་བོས། གྱང་སར་མུ་ནག་བྲག་མགོ་སོགས་ཀྱི་སྤྱི་སྒེར་ནས་འབུལ་མང་བྱས། [212B.6] འཕེལ་ཚད་དགོན་དུ་རྟ་ནོར་ཇ་བརྒྱའི་བབ་སྤྱི་ཐེས་སུ་བཞགས། གསང་སྔགས་སོགས་ལ་རྟ་ཕུལ་ནས་ཐེགས། ཉག་སྟོད་ཇག་ཁྲིམས་བསྡམས། ཐང་ཟླུམ་གོང་མར་ཨ་ཚབ་དང་ཁྲོམ་དགེ་སོགས་ཀྱིས་མཇལ། ཤར་ཕྱོགས་སྤུངས་རིའི་དགོན་སོས་སུ་མར་དོ་གཉིས་ནས་ཁལ་སུམ་ཅུ། ཇ་སྒམ་བཞགས། [212B.7] གསུང་རབ་ལ་རྟ་དང་། འབའ་སྡེར་རྟ་བསྐུར། གསེར་ཁུང་དུ་སྨྱོ་ཤུལ་བས་མཇལ། གདག་དབྱིག་བླ་མ་སོགས་ཀྱིས་གདུགས་ཚོད་དྲངས། ཚས་རྒུར་དུ་དཔོན་ཀརྨས་ཤང་ལེན་དང་དེ་ནུབ་དཔོན་ལ་གཅོད་ཐུན་བཏང་། ཉི་གྲགས་དཔོན་པོས་ཚན་གྲངས་མང་པོ་ཕུལ། ཉི་གྲགས་དངོས་ལ་སྐུ་འཁྱོས་[213A.1] ཕུལ། གཅོད་པ་དང་བླ་མ་སྦྱིན་པས་བོས། གདོང་ཐོག་བྱམས་སྐྱབས་ཤི་སར་བྱང་ཆོག་དང་། མཁར་རྐེར་དཔལ་མགོན་ཤི་སར་མི་འཁྲུགས་པའི་ལྷོ་སྒོ་བྱས། རྫོང་སར་དུ་ཕྱིན། བློ་གྲོས་བཟང་པོས་བོས། བུ་སྡད་ཀྱི་སྒྲ་འཛིན་བྱས། དཔལ་སྤུངས་སུ་འབྱོར། མཚུར་[213A.2] ཕུའི་ཡུམ་སྐུ་སྐྱེ་དང་རྒྱལ་རོང་རྒྱལ་བ་སེང་གེ་སོགས་དང་འཕྲད། ཞྭ་དམར་ནག་དང་རྒྱལ་རོང་གི་ཡི་གེ་རྣམས་བླངས། ལོ་དུས་མགོན་སྒྲུབ་དང་ཡས་ཟོར་ཚུགས། ཚོགས་ལ་ཕྱིན། མགོན་བཀྲ་ལ་རྟ་མཛོ་སོགས་བྱིན་ནས་བརྫངས། མ་ཡུམ་སྐུ་སྐྱེས་མང་ཇ་ཊཾ་འགྱེད་བཏང་། ལྷ་འཕེལ་བྱུང་། ཟས་ཕུད་དང་ཚན་[213A.3] གྲངས་ཕུལ། ནད་གཞི་ལྡོག་འདུག ལྷ་འཕེལ་དང་རྒྱལ་རོང་བང་མི་བརྫངས། སྤེ་རྫོང་ནས་ཚན་གྲངས་དང་ནས་ཁལ་སུམ་ཅུ་ཕུལ། ཀླུ་སྡིངས་ནས་དབུ་ཐོན་རྡོ་ཚད་སོགས་གཏོས་ཆེར་གནང་། རབ་དཀར་ནས་ཞུ་ཡིག་འདུག མཁན་པོར་རྟ་དང་ཊཾ་ག་རྡོ་ཚད་སོགས་འགྲོན་ལགས་ལ་སྤྲད། ཉེར་བརྒྱད་ལ་[213A.4] འགྲིགས་རྒྱག ཉེར་དགུར་འཆམས་དང་གཏོར་རྒྱག་སོགས་དང་། ཆུ་རྟ་གནམ་ལོ་གསར་ཚེས་ཀྱི་མཇལ་དར། ལྷ་བསངས། བཞུགས་གྲལ་སོགས་སྔར་འཁྱུད་ལྟར་བགྱིས་ཐོག ཡངས་ཅན་སྒྲུབ་པ་དགེ་འཕེལ་གྱི་ཞབས་བརྟན་དང་། ཆོག་རོ་བླ་མས་ཀྱང་ཞབས་བརྟན་ཕུལ། མ་ཡུམ་སྐུ་སྐྱེ་དགོན་[213A.5] ཆེན་ནས་འབྱོར། སྡེ་དགེའི་བརྟག་ཞུས་དང་ཡི་གེ་འདུག སྒྲེང་པ་རྣམས་ལ་ཡིག་ལན་གནང་སྦྱིན་དང་རུས་རྒྱན་དཔེ་འབག་དཔེ་སོགས་བསྐུར། མཐུ་སྟོབས་དང་ལྷ་རྒྱལ་ལ་གོས་ཆེན་གོས་རེ་རྟ་སོགས་བྱིན། དགོན་པར་སྦུབ་ཆོལ་དང་བླ་བྲེ་བསྐུར། མ་ཡུམ་སྐུ་སྐྱེར་གསོན་བྱང་བྱས། ཚེས་དགུར་ཟུར་[213A.6] མང་དུ་བཏེགས། ཞེ་དགར་ནོར་སྦྱིན་སྒྲོལ་མའི་དབང་བྱས། པདྨ་སྲུང་ལོ་སར་སྐྱེལ་བར་བྱུང་། ཨ་ལོར་ཚེས་བཅུའི་ཞར་ལ་སྤྱི་འདུས་ཚེ་དབང་བགྱིས། དུང་དང་ལྕགས་དང་གོས་ཟི་ཧུན་བམ་ཆགས་བྱིན་པ་རྨིས། སྡེ་དགེའི་བརྟག་ཞུས་ལན་བརྫངས། ཞོགས་པ་ལྷ་བསངས་བཅས་བཏེགས། སངས་རྒྱས་[213A.7] བྱོན་ནས་བླ་མ་ཚང་གི་བརྟག་ཡིག་སོགས་འདུག མཁར་སྐྱར་ཨ་འགུས་གཞི་ལེན་བྱས། ཚ་རུ་སྐུ་སྐྱེའི་བརྟག་ཞུས་འབྱོར། བོ་ཆུང་མའི་བུ་ཡོས་ལོ་བ་དེ་ལ་བབས། ཐར་རྩེ་སྐུ་སྐྱེས་བརྟག་ཞུས་བྱས། ཚེ་རིང་རྒྱལ་བུ་གླང་ལོ་བར་བབས། སོ་སོར་ཡི་གེ་བགྱིས། འཇོ་དམར་ཨ་ཉག་ཨ་དཀར་གྱིས་བོས་[213B.1] འབུལ་ནོད་བསྟབས། གཏེར་སྒར་དུ་ཕྱིན། དབང་བགྱིས། ལྷུན་པོ་ཚང་དུ་གསོན་བྱང་བསྲེགས། ཆོས་ཁྲི་ཐང་དུ་པད་རིན་འབྲང་པ་ཐམས་ཅད་ཀྱིས་མཇལ། ཨ་སྐྱོང་ཚང་གིས་གདན། གསོན་བྱང་། ར་གར་དང་། དཔོན་དགེ་ལེགས། མགོན་རྡིས། ཨ་དབྱུག མི་འགྱུར་རྣམས་ཀྱིས་བོས། ཨ་ཁུ་[213B.2] ཚང་དུ་བསྡད། དབང་དང་གསོན་བྱང་བགྱིས། ཐབ་བསུ་བཅས་བདུད་རྩི་དིལ་དུ་སླེབ། དེ་ཉིན་ནས་བཟུང་ཉིན་བཞིན་སྐུ་གདུང་ལ་ཕག་མོའི་ལྷོ་སྒོ་དབང་བསྐུར་བྱས། འབོད་མི་རྣམས་སུ་ཕྱིན། སོ་སོའི་འདོད་སྦྱར་གྱི་དབང་སོགས་བྱས། མགོན་ཁང་དུ་ཕྱིན། སྙན་ཤལ་སོགས་ཕུལ། ཉེར་བརྒྱད་ལ་ངེད་[213B.3] ནས་བདེ་མཆོག་དང་། གར་དབང་ནས་ཐུགས་རྗེ་ཆེན་པོ་གསང་འདུས། རོལ་རྡོར་ནས་རྒྱལ་བ་ཀུན་འདུས་ཀྱི་སྒོ་ནས་སྐུ་གདུང་འོད་བཞུ་བྱས། ཕྱག་ཆེན་སྐུ་སྐྱེས་སྐྱབས་རྟེན་འབྱོར། དབོ་ཟླའི་ཚེས་གཅིག་ལ་ཆོས་མཛོད་འབྱོར། སྤྲུལ་སྐུ་གཉིས་དང་དབུ་ཆེ་རྣམས་ལ་ཚེ་དབང་བྱས། མཛོད་པ་བློ་དགའ། [213B.4] ཆོས་ཁྲིམས་དར་རྒྱས། བླ་མཆན་ཀར་དགེ་རྣམས་བྱེད་པའི་བསླབ་བཀོད་ངེད་དང་གར་དབང་ནས་བྱས་བཏེགས། རྫ་ཁྲུའི་ལ་རྩར་གླ་བོ་གྲྭ་ཚང་གི་ཤང་ལེན་དང་། རམ་མདོར་ལྷ་དར་ཚང་གིས་ཇ་ཞུས། བྱ་བཏང་བས་གཙོས་སྐྱ་སུས་དང་ཐབ་བསུ་བཅས་ཟུར་མང་རྣམ་རྩེར་སླེབ། སྤྲུལ་སྐུ་དང་མཇལ། གར་[213B.5] བསྟན་ལ་སྒྲོལ་དཀར་སོགས་ཀྱི་རྗེས་གནང་སོགས་བགྱིས། དམ་ཚིག་སྤྲུལ་སྐུ་བསྙུན་པའི་བརྟག་ཞུས་བང་མི་འབྱོར་བར་ལན་བཏང་། སྤྲུལ་སྐུའི་བརྟན་བཞུགས་བྲིས། གར་དབང་དྲུང་ནས་རྟ་མགྲིན་གསང་འདུས་དང་རྟ་ནག་གི་དབང་དང་ཞི་ཁྲོའི་དབང་ཞུས། སྒྲོལ་དཀར་གྱི་སྦྱིན་སྲེག་བརྒྱ་རྩ་བརྒྱད་བྱས། [213B.6] ལྷན་རྒྱས་ལ་ཚེ་དབང་བརྒྱ་རྩ་བརྒྱད་བསྐུར། དབུས་ནས་དྲུང་རམ་སྐུ་སྐྱེ་དང་བསྟན་གསལ་སླེབ། ཞྭ་དམར་བའི་ཡི་གེ་དང་ཀུན་ཁྱབ་ཀྱི་ཡི་གེ་དང་ངུར་སེང་གི་རྒྱ་དཔེ་འདུག གོ་ཆེ་བླ་མར་རིགས་བྱེད་མའི་དབང་བྱས། སྤྲུལ་སྐུ་ལ་དགེ་བསྙེན་སྡོམ་པ་དང་སྐྲ་འཛིན་བྱས། འབོད་མི་མང་པོར་སླེབ། རས་[213B.7] ཆུང་ཚང་དུ་ཕྱིན། ཞག་ཤས་རས་ཆུང་བའི་སྐུ་སྤུར་ལ་ཕག་མོའི་ལྷོ་སྒོ་བགྱིས། དགོན་ཞབས་བླ་མ་རིན་ཆེན་སོགས་ཀྱིས་མཇལ། བྱ་བཏང་བ་དང་སྡེ་བ་སོགས་ལ་ཚེ་དབང་བྱས། སྡེ་བ་ཆོས་མཛོད་ཀྱིས་བོས། དབང་བྱས། སྡེ་བ་དབང་འཛིན་གྱིས་བོས། དབང་བྱས། ཞོགས་པར་འབུལ་ཆེན་བསྟབས། [214A.1] སྔགས་ཁང་དུ་མགོན་སྐུར་སྙན་ཤལ་དང་སྤྱན་གཟིགས་ཕྲིན་བཅོལ་བྱས། མ་སེའི་སྐུར་སྙན་ཤལ་བཏང་། རྩེར་འཁོར། བཞུགས་གྲལ་དང་འབུལ་ནོད་བསྟབས། སྐྱ་ཐབ་ཀྱིས་བསྐྱལ་ནས་བཏེགས། སྐྱ་ཐལ་སེར་སྦྲེང་བཅས་རྡོ་ནང་དུ་སླེབ། འདུ་ཁང་དུ་གཞི་ལེན། དཔོན་ལྷ་[214A.2] དར་ཚང་གིས་དགོན་ཁང་དུ་བོས། ཆོས་མཛོད་ཀྱི་བོས། དབང་དང་གསོན་བྱང་དང་བཀའ་འགྱུར་སོགས་ཆོས་རྣམས་ལ་རབ་གནས་དང་། གྲྭ་མང་ལ་རྗེས་གནང་དང་སྐུ་རིམ་ཡོན་ཕུལ། འབུལ་ནོད་བཅས་བཏེགས། བདུད་རྩི་དིལ་དུ་འབྱོར། ཨ་དྷོན་སླེབ། ཁང་སར་དཔོན་མོའི་བསྔོ་རྟེན་འདུག ཁྲ་འགུ་ནས་སེངྒེ་[214A.3] སླེབ། གདན་འདྲེན་ཡིན་འདུག སྡེ་དགེ། ཧོར། ཁྲ་འགུ་རྣམས་ལ་ཡིག་ལན་བཅས་བརྫངས། ནང་ཆེན་པའི་བང་མི་འཚམས་ཞུས་དང་ཆགས་མེད་སྤྲུལ་སྐུའི་བརྟག་ཞུས་འདུག གདུང་ཚལ་ཀུན་རིག་གི་ཚ་ཆོག་བྱས། སྨོན་ལམ་དང་བརྟན་སྤྲུལ་ལ་བཀའ་ཤོག་བྱིན། ནང་ཆེན་པར་ཞུ་ལེན་དང་ཆགས་མེད་[214A.4] སྤྲུལ་སྐུར་སྨན་བསྐུར། འདུ་ཁང་དུ་འབུལ་ཆེན་དངུལ་སྲང་བརྒྱ་གསེར་སྲང་ལྔ། བཟང་གོས་ཡུག རྟ་བཅུ། པུསྟི་བཅུ་སོགས་ཕུལ། ཚོགས་མང་ལ་རྟ་མགྲིན་རྗེས་གནང་བྱས། བཅའ་ཡིག་བཞགས། སྐུ་རིམ་ཡོན་དང་གནང་ཆ་བྱས་ནས་བཏེགས། འབོག་ཡག་ཏུ་ཕྱིན། དབང་རྒྱལ་ལ་དབང་སོགས་[214A.5] བྱས། ངང་འཛང་སྤྲུལ་སྐུ་འབྱོར། དབང་བྱས། བཏེགས། ཨ་ཁུ་ཚང་དུ་བསྡད། ཚེ་དབང་བགྱིས། སིབ་མདར་ཁྲ་ཡུ་བླ་མས་ཇ་སོགས་དྲངས། སྣིལ་མོ་སྣང་མཛད་དང་འཕྲད། བཀའ་བསྒོ་བྱས། དཔལ་མཆོག་གིས་བོས། དངུལ་སྲང་ཉི་ཤུ་སོགས་བྱིན། བཏེགས། སྐྱ་མདར་ཨང་[214A.6] ཀུང་དང་། ཨ་སྐྱོང་ཚང་གིས་བོས། པདྨ་བ་ཚང་མས་མཇལ། སྐྱབས་ཆེན་དགོན་དུ་ཕྱིན། འདུ་ཁང་དུ་གཞི་ལེན། རྟེན་རྣམས་མཇལ་སྙན་ཤལ་ཕུལ། ནག་ཚང་དུ་བསྟན་གསལ་ལ་གསོན་བྱང་བཞུས། འཛི་སྒར་སྤྲུལ་སྐུ་དང་། སྐུ་བསྟེན་པ། ཁྲོ་རུ་སྐུ་སྐྱེ་རྣམས་ཀྱིས་ཞུ་ཡི་གེ་འབྱོར་ལན་རྣམས་ཕུལ། [214A.7] རྟ་ནུ་ལར་དཔོན་བློ་གྲོས་ཀྱིས་མཇལ། ནོང་མ་རྣམས་ཀྱིས་ཚ་བབ་དང་ནོར་ཕྱག་ནས་བྱས། གླིང་རུ་ཚང་མས་མཇལ། གཏེར་སྟོན་ཚང་ཡང་སླེབ། སྡེ་དགེའི་བཀའ་ཤོག་དང་བཀྲ་ཤིས་རྟ་བཅས་འབྱོར། རི་མདར་བསྡད། རི་མདའ་ཝ་ར་སོགས་མཇལ་མི་མང་། རི་ཕུར་དྲེལ་བས་ཆ་བབ་བཅས། [214B.1] སྒོ་ནང་དུ་ཡན་ན་བའི་ཐབ་བསུ་བཅས་གྲུར་ཐོན། ཡན་ནར་བསྡད། སྤྱི་སྒེར་གྱིས་མཇལ། རྟ་དྲེལ་རྣམས་བརྗེས་ནས་ལུང་ཕུར་ཐབ་སྐྱེལ་དང་ཀོ་ཀོ་ནང་དུ་ལྷ་རྒྱལ་ཐབ་བསུ་བཅས་དགོན་ཆེན་དུ་སླེབ། བླ་མའི་ཕྱག་རྩ་བལྟས། སྨན་དྲངས། སྒར་དམངས་དཔལ་སྤུངས་སུ་ཐེགས། མདུན་སྐོར་རྣམས་དང་། རོང་[214B.2] བོ། རྡོར་གྲགས། ཕུར་བ། བསྟན་འཛིན་རྡོ་རྗེ་སོགས་ཀྱིས་མཇལ། ལྷག་ལྷ་བཅུ་གསུམ་གྱི་སྙིང་པོ་དུང་གསུམ་རེའི་ཡོན་རྒྱག་པར་བྱས། སྡེ་དགེར་འདི་ནས་བཟུང་ཚེ་དབང་བརྒྱ་རྩ་དང་རྐྱེན་སེལ་གྱི་དྲག་དབང་མང་དུ་བགྱིས། སྐུ་ངོ་ཚོར་སྒྲོལ་དཀར་ལྷ་དགུའི་དབང་བྱས། སྤོ་ལུང་དབོན་པོ་ཤི་བའི་བསྔོ་རྟེན་[214B.3] བྱུང་། བླ་མ་ཚང་གི་བསྙིལ་ནད་ལ་སྨན་དྲངས་པས་ཅུང་ཟད་དྭངས་འདུག མགོན་ཆོས་ལ་སྤྱན་མའི་ཁྲུས་དབང་བགྱིས། ཚེས་དྲུག་ཉིན་རག་སྟག་མགོན་པོའི་བརྟག་ཞུས་བྱུང་། འདི་ནུབ་ནས་བླ་མ་ཚང་ལ་གཅོད་ཐུན་བྱས། སྐུ་ངོ་ཚོར་ཡང་ཚེ་དབང་དང་དྲག་དབང་སོགས་ཉིན་བཞིན་བསྐུར། དུས་འཁོར་ས་གར་[214B.4] མཇལ། ཀུན་དགའ་རྒྱ་མཚོར་སྤྱན་མའི་དབང་བྱས། མགོན་ཆོས་སོགས་ལ་ཁྱུང་ཁྲའི་རྗེས་གནང་བྱས། བཅོ་ལྔར་མཁན་རིན་པོ་ཆེས་བོས་ནས་གསོལ་སྟོན་གནང་། ལེགས་སྐྱེས་བརྩལ། དུས་འཁོར་དངོས་གཞི་དང་པོའི་མཆོད་གར་མཇལ། བཅོ་བརྒྱད་ཉིན་སྡེ་དགེའི་སྐུ་འཁོར་བཅས་ལ་ཡེ་ཤེས་རབ་འབར་[214B.5] གྱི་དབང་སྟ་གོན་དང་ཕྱི་ཉིན་དངོས་གཞི་ཕུལ། ཕྱི་ཉིན་བདུད་རྩིའི་དབང་དང་རྒྱལ་ཐེབ་ཀྱི་དབང་བཞི་རྗེས་གནང་བཅས་ཕུལ། བླ་མ་སྐུ་རྐྱང་ལ་དྲེགས་པའི་སྲོག་དབང་བགྱིས། པདྨ་དྲག་པོའི་དབང་བསྡུས་པ་དང་ཚེ་དབང་འཆི་མེད་ཇ་སྒྲའི་དབང་དང་འདོན་བྱའི་སྐོར་གྱི་ལུང་བཅས་ཕུལ། བླ་མ་སྐུ་རྐྱང་ལ་རྡོར་གླིང་[214B.6] གུར་དྲག་གི་སྒྲུབ་ཐབས་གསར་བརྩམ་གྱི་དབང་ལུང་ཁྲིད་བཅས་ཕུལ། དགོང་མོ་གཅོད་ཐུན་རྒྱས་པ་རེ་བཏང་། དབུས་སུ་འགྲོ་བའི་རྨི་ལམ་མཐོང་། བླ་མ་དང་བཟང་པོར་དྲག་དམར་མགོ་ནས་ཅུང་ཟད་ཁྲིད། མཁར་དཔོན་ནས་ཏིང་ཤག་དང་པར་དབོན་གྱིས་པ་ཊུ་ཕུལ། བསྟན་འཛིན་རྡོ་རྗེ་ལ་ལྷ་མོ་དཔལ་གྱི་ལུང་[214B.7] བྱས། ལྕ་གསར་སྤྲུལ་སྐུར་ཞུ་ལན་དང་སྐུ་རྫོངས་ཕུལ་བར་བང་མི་བརྫངས། ཉེར་བརྒྱད་ཉིན་སྡེ་དགེ་ནས་གསོལ་སྟོན་དང་། གསེར་རྡོ་ཚད། དངུལ་རྡོ་ཚད། གོས་རྒྱན་བཞི་སོགས་ཕུལ། དངུལ་གྱི་དཀར་སྟེགས། བཟེད་ཞལ། རིལ་བ། ཐོད་གཟུགས། ཌ་རུ་སོགས་ཀྱང་གནང་། སྲས་[215A.1] ལྕམ་ནས་ཚན་གྲངས་རེ་གནང་། དར་འབུལ་ལེན་དང་། སངས་རྒྱས་ཀྱིས་སྐྱེལ་ཐུང་དང་། ལྕགས་རར་རྫོང་གི་ཚེ་བབ་བཅས་གནམ་སྟོང་ཉིན་དཔལ་སྤུངས་སུ་འབྱོར། སྡེ་དགེར་སྨོན་ལམ་དང་འཇམ་དབྱངས་ལི་མ་དང་སྒྲོལ་དཀར་ཉིན་ཐང་། རྒྱ་སྡེར་གཉིས་སོགས་ཕུལ། ཨོ་རྒྱན་[215A.2] དང་རིག་འཛིན་ཆེན་པོའི་པར་དཔེ་ཕུལ། ལྷ་ཐོག་བང་མི་བརྫངས། སྒྲུབ་མཆོག་ཤག་ཏུ་བོས། གསོན་བྱང་བགྱིས། སྒྲོལ་མ་དང་ཕུར་པ་དུང་ཡོན་ཞབས་བརྟན་ཁས་བླངས། གྲྭ་པ་རྣམས་ཀྱིས་ཐུགས་དམ་སྐོར་རིམ་པར་ཕུལ། ཚེས་གསུམ་ལ་བཅད་རྒྱ་ཚུགས། བྱིངས་མདོ་འགྲེལ་བཅས་པར་ཞུས་[215A.3] གྲུབ། འདོད་འཇོའི་པར་ཞུས་ཚུགས། འཇང་གི་ཡི་གེ་རྣམས་དང་ཕུན་ཚོགས་ནས་ཚེ་རྩིས་སྐོར་བསྒྱུར་ནས་བསྐུར་བ་འབྱོར། འབྲི་ཁུང་སྤྲུལ་སྐུ་གསལ་འདུག འབའ་སྡེའི་མ་འདས་པའི་བསྔོ་རྟེན་འབྱོར། ལ་གཤིས་གྲྭ་ཚང་དང་གོ་ཐའི་ཡེའི་ངེད་ལ་བསྟོད་པ་འབྱོར། སྲས་ཀྱི་སློང་མོའི་ཡི་གེ་འབྱོར། [215A.4] སློང་མོ་དང་ལན་ཕུལ། བཅུ་གཉིས་ཉིན་ཆོས་སྤྱོད་ཚུགས། བསྟན་འཛིན་དབང་ཕྱུག་དགེ་རྒྱལ་དུ་གྲོངས་པའི་བསྔོ་རྟེན་རྟ་སོགས་འདུག ལན་བརྫངས། ཤིས་ལུར་གཅོད་བཏང་། ཚེས་བཅུར་ཆོས་སྤྱོད་གྲོལ། འདི་རིང་དུ་བཟང་ཇའི་རྒྱུགས་དང་ལ་དུ་བུ་རམ་བལ་ཊཾ་སོགས་འགྱེད་བཏང་། ལྕགས་[215A.5] མདུད་བློ་བཟང་གི་སྐྱབས་རྟེན་འབྱོར། འགྲོན་སྐུ་སྡེ་དགེ་ཁུ་དཔོན་དྲུང་དུ་དབུས་འགྲོའི་དགོངས་ཞུས་ལ་སོང་། བླ་མར་ཚན་གྲངས་དང་དངུལ་རྡོ་ཚད། སྲས་ལ་ཡང་དེ་བབ་དང་ཞུ་ཡིག་ཕུལ། ཚོགས་སུ་ཕག་མོའི་སྒྲུབ་མཆོད་སྟ་གོན་དང་རྡུལ་ཚོན་བཞེངས། ཕྱི་ཉིན་དངོས་གཞི་ཚུགས། མགོན་[215A.6] ཆོས་ལ་ཚེ་རྩིས་བསྐུར། ལྷ་འཕེལ་ཆབ་རྟགས་བྱུང་། གསུང་རབ་ཀྱིས་མཇལ། བླ་མ་ནམ་མཁའི་བསྔོ་རྟེན་འདུག སྲོད་ལ་སྡེ་དགེའི་གསུང་ཤོག་ཆོས་འཕགས་ཚེས་བཅས་འབྱོར། ལྕམ་གྱི་ཕྱག་རིས་ཀྱང་འདུག སོ་སོར་ལན་ཕུལ་བཏང་། དྲུང་པའི་དངུལ་སྐུ་གྲུབ། རག་ཆབ་བླ་མ་ཨོ་རྒྱན་[215A.7] བཀྲ་ཤིས་འདས་པའི་བསྔོ་རྟེན་བྱུང་། གསུང་རབ་ལ་རྟ་མགྲིན་ཡང་ཕྱུང་དང་ཚེ་དཔག་དཀར་པོའི་དབང་བྱས། འདོད་འཇོའི་པར་ཞུས་གྲུབ། འབྲེལ་མཁས་ཞུ་དག་ཚུགས། སྐུ་སྐྱེ་སླེབ། དབུས་འགྲོའི་དགོངས་པ་ལོན་འདུག ཐང་སྒོམ་པའི་བང་མི་བརྟག་ཞུས་དང་ཇ་ཆུའི་ཡི་གེ་འབྱོར། [215B.1] ལན་བཏང་། འགྲེལ་མཁས་པར་ཞུས་ཟིན། སུམ་རྟགས་པར་ཞུས་ཚུགས། མེ་རེའི་བཙུན་སར་བདུན་ལ་མིང་དང་ཕྱག་མདུད་བསྐུར། རྨོག་སྤྲུལ་གྱི་ཡི་གེ་འབྱོར། ཀརྨ་པའི་དངུལ་གདུང་དཀར་ཆག་པར་ཞུས་བཏང་། ཕྲིན་ལས་རབ་འཕེལ་ཤི་བའི་བསྔོ་རྟེན་འབྱོར། རྨོག་སྤྲུལ་ཡིག་ལན་དང་སྤོ་ལུའི་[215B.2] མཆོད་རྟེན་བཞེངས་པའི་ནང་གཞུགས་རིག་འཛིན་ཆེན་པོའི་གདུང་ཚ་སོགས་བསྐུར། བཀའ་འགྱུར་དཀར་ཆག་དང་ཤིང་ཀུན་དཀར་ཆག་ཡོངས་འཛིན་དྲི་ལན་རྣམས་ཞུ་དག་བགྱིས། བདེ་མཆོག་སྒྲུབ་མཆོད་སྟ་གོན་ཚུགས། ལི་སྐུ་རྣམས་དང་ཙནྡཾ་སྐུ་སོགས་ལ་གསེར་གསོལ་དང་། རིག་འཛིན་ཆེན་པོའི་སྐུ་[215B.3] ལ་མཚོན་གསོལ་བགྱིས། ས་ག་ཕྱི་མའི་ཚེས་གཅིག་ལ་བདེ་མཆོག་དངོས་གཞི་ཚུགས། བཅད་རྒྱ་གྲོལ། མ་ཡུམ་སྐུ་སྐྱེ། འབྲི་ཁུང་། འགྲོན་གཉེར་འཇང་བསྟན་སོགས་དང་འཕྲད། དཔོན་ཀརྨས་ལོ་མཇལ་དང་ཆར་འབེབས་ཡོན་ནས་ཁལ་དྲུག་ཅུ་ཕུལ། ཀརྨ་ཨ་སྡུག་སོགས་ལ་ཚེ་དབང་བགྱིས། [215B.4] རྒྱ་བླའི་དྲིས་ལན་པར་ཞུས་བྱས། ཇ་ཀྭ་ལེགས་མཛད་ཀྱི་བསྔོ་རྟེན་འབྱོར། བྱང་མང་བཞུས། ལྷ་འཕེལ་ལ་སྨན་བསྐུར། ཀུ་ཏཱ་ལོ་ཡེ་དང་ཉ་བཟང་། འབའ་སྡེ་པ། པདྨ་མགོན་སོགས་ལ་ཡི་གེ་བསྐུར། གྲྭ་ཆུང་བཅུ་གསུམ་སྐྲ་ཕུད་བླངས། མི་ཏྲའི་དབང་ཆིངས་པར་ཞུས། བློ་ལྡན་ཕ་དང་ཝ་[215B.5] གསོན་བྱང་བཞུས། བསྐང་གསོ་གསར་བརྩམ་ཞུ་དག་དང་། རྒྱ་སྨན་པར་ཞུས་གྲུབ། ཚེས་བརྒྱད་ལ་བདེ་མཆོག་སྒྲུབ་མཆོད་གྲོལ། ཞི་ཁྲོའི་སྒྲུབ་མཆོད་ཚོགས་ལ་བྱིན། ཧོར་བུ་སོགས་ལ་ཆོས་དྲུག་བཤད། གླིང་ཚང་གི་རྫོང་བ་དང་བརྟག་ཞུས་སླེབ་པར་ལན་ཕུལ། རྒྱ་འབོས་བླ་མར་བཀའ་[215B.6] ཤོག་བྱིན་ནས་སོང་། རིག་འཛིན་ཆེན་པོའི་གསེར་གདུང་ལ་གཟུངས་གཞུགས་ཕུལ། ཞི་ཁྲོའི་སྒྲུབ་མཆོད་ལ་བརྟེན་སྤོས་བཅས་ལྷ་དབང་ཆེན་པོ་བསྐུར། གསེར་གདུང་ལ་རབ་གནས་སྟ་གོན་དང་དངོས་གཞི་བཀྲ་ཤིས་བཅས་བྱས། ར་སུ་བླ་མས་མཇལ། ངེད་ལ་རྟ་མཛོ་མར་སོགས་དང་། དགོན་པར་དུང་[215B.7] ཡོན་ཕུལ། ཕྱི་ཉིན་རབ་གནས་རྗེས་ཆོག་དང་རྒྱས་པའི་སྦྱིན་སྲེག་བྱས། ར་སུ་བླ་མ་སོགས་ལ་ཕག་མོ་དང་མི་འཁྲུགས་པའི་དབང་དང་གསོན་བྱང་བྱས། དྷིས་ཕུའི་བརྟག་ཞུས་དང་སྡུག་དྲའི་སྐྱབས་རྟེན་བྱུང་ལན་བསྐུར། བཅྭོ་བརྒྱད་ཉིན་རྒྱལ་བ་རྒྱ་མཚོའི་སྟ་གོན་བྱས། ངེད་ལྷ་འཕེལ་ཚང་དུ་ཕྱིན། [216A.1] ཚེ་དཀར་དབང་གསུམ་དང་སྤྱན་མའི་ནད་འདོན། སེ་ཚ་བླ་མ་དང་ཀླུ་གར་ནས་རྫོང་བ་ཕུལ། མགོན་པོ་ཚེ་རིང་དང་ཆོས་བཟང་གིས་མཇལ། ཅོང་ཞི་འཕྲུལ་ཐལ་བཟོས། དྲུང་ཡིག་གི་ནང་མི་སོགས་ལ་རྗེས་གནང་བྱས། ལྷ་འཕེལ་ལ་བསམ་གཏན་བུམ་པའི་བྱད་ཁྲོལ་དང་ཡང་བཟློག་[216A.2] དབང་བགྱིས། འབུལ་ནོད་བསྟབས་ནས་བཏེགས། དཔལ་སྤུངས་སུ་འཁོར། རྣམ་རྒྱལ་འབུམ། བུ་ཁོ་འཁོར་བཅས། ཨ་ཁྲོ་བླ་མ་སོགས་ལ་རྟ་མགྲིན་དབང་བྱས། འཕེལ་ཚད་དང་མཚོ་ཁ་བླ་མ། སྐུ་སྐྱེ་དང་། གསང་སྔགས་ཆོས་ཀྱི་དབང་ཕྱུག་སོགས་ཀྱིས་མཇལ། ཡེ་ཤེས་རྡོ་རྗེ་དང་ཨ་ཇ་བུས་རྫོང་བ་[216A.3] བྱས། དཔལ་སྤུངས་པ་སྤམ་བྲག་པ་བཅུ་སྐོར་བསྙེན་རྫོགས་དང་། བཙུན་ཆུང་བཅོ་བརྒྱད་སྐྲ་འཛིན་བྱས། མཚོ་ཁ་སྐུ་སྐྱེ་དང་གསང་སྔགས་ལ་སྟག་ཤམ་འོད་དཔག་དང་མི་ཏྲའི་དབང་ཞུས། འབྲི་ཁུང་པར་བཞུགས་གྲལ་དང་དཀོན་ཅོག་ལྷུན་གྲུབ་ལ་རྟ་བཟང་ཇ་དང་གཞུང་ཇ་སྤོབ་རྩེ། གྲྭ་པ་ཚོར་ཇ་སྤོབ་རྩེ་རེ་དང་[216A.4] རྟ་རེ་བྱིན། འབྲི་ཁུང་པར་ཡིག་རྟེན་རྟ་དྲེལ་གསེར་སྲང་གང་། རྒྱན་བཞི་ཡུག་རྣམས་བསྐུར། རིན་འོད་དཀར་ཆེན་གྱིས་དངུལ་རྡོ་ཚད་ཕུལ། རྒྱལ་མཚན་གྱི་རྟ་དང་མཁན་རིན་པོ་ཆེ་ནས་གསེར་སྲང་གང་དངུལ་རྡོ་ཚད། ཇ་ཉི་ཤུའི་རྫོང་པ་དང་། ཞུ་ཆེན་པའི་མདུན་ནས་ཚན་གྲངས་དང་ཡི་གེ གུ་རུ་འཕེལ་གྱི་[216A.5] མཛོ་གཉིས། ཀརྨ་བཀྲ་ཤིས་ཀྱི་རྫོང་བ་རྟ་རྣམས་ཕུལ། སྐུ་སྐྱེ་ནས་ཁྲོས་ནག་དང་སེང་གདོང་མའི་དབང་དོན་དབང་བཅས་དང་། གསང་སྔགས་ནས་སྲུང་བཟློག་གི་རྗེས་གནང་ཞུས། མི་རེར་དགོན་དུ་ལྷ་བཟོ་རྣམས་བརྫངས། རྒྱལ་བ་རྒྱ་མཚོའི་རྡུལ་ཚོན་ཆུར་གཤེགས། སྡེ་དགེ་ལྕམ་དྲལ་ཕེབས། [216A.6] དངུལ་རྡོ་ཚད་སོགས་གནང་། གསོལ་ཆེས་དྲངས། སྐུ་སྐྱེ་ནས་པདྨ་ཞི་ཁྲོའི་དབང་བཞི་གཞན་བསྡུས་ནས་ལྷ་དབང་གཏོར་དབང་སྒེར་ཆོས་རྣམས་ཞུས། བླ་མ་ནོར་བུའི་དབང་རྒྱས་པ་དང་། དགོངས་འདུས་ཀྱི་དབང་ཆེན་སྤྱིའི་བཀའ་གཏད་མངའ་གསོལ་སོགས་མཐའ་རྒྱས་རྣམས་ཐོབ། ཀརྨ་ཚང་དུ་གདན་[216A.7] དྲངས། ཚེ་དབང་དང་རྐྱེན་སེལ་དབང་མང་པོ་བསྐུར། རྫོང་བ་དངུལ་རྟ་རྨིག་སོགས་ཕུལ་ནས་དགོན་དུ་འཁོར། སྤོ་ཀུ་བླ་གྲྭ་སོགས་དང་ལྷ་རུ་བ་མང་པོས་མཇལ། སྣྲོན་ཟླའི་ཚེས་གཅིག་ཉིན་སྤོ་ཀུ་བ་དང་དགོན་པའི་གྲྭ་བ་སུམ་ཅུ་སྐོར་དགེ་ཚུལ་བསྒྲུབས། ཕུན་ཚོགས་རྫོང་ནས་རྒྱལ་བ་སེང་གེ་བརྟག་ཞུས་[216B.1] ལ་འབྱོར། ཁམས་སྤྲུལ་དབུས་ནས་ཕེབས་པར་འགྲོན་གཉེར་ཐུགས་དམ་བཅས་འབྱོར། སྐུ་སྐྱེ་ནས་རྟ་མགྲིན་དགོངས་འདུས་ཀྱི་དབང་བསྡུས་པ་ཕུར་དབང་དང་། དབང་བཞི་མཐའ་རྒྱས། བླ་མ་ནོར་བུའི་དོན་དབང་ལྔ་ཚན་ལྔ་བཅས་ཞུས། བསོད་ནམས་རྒྱ་མཚོ་ཚང་གིས་མཇལ། ངེད་སྡེ་དགེའི་སྒར་དུ་[216B.2] བོས། བཞུགས་གྲལ་གནང་། སྲས་ཚང་ལ་གཅོད་ཐུན་བྱས། ཉིན་རེ་བཞིན་སྐུ་ངོ་ཚོར་སྒྲོལ་དཀར་དང་ཚེ་དཔག་དཀར་པོ་སོགས་རྐྱེན་སེལ་དབང་མང་དུ་བྱས། དགོང་མོ་རྣམས་སུ་སྲས་ལྕམ་ལ་གཅོད་ཐུན་བྱས། ལྕོག་རོ་སྐུ་སྐྱེ་ཐོན། གུར་ཆེན་དུ་སྟོན་མོ་དང་དབུས་འགྲོའི་རྫོང་བ་རྒྱས་པར་སྟོབས། ཤིས་[216B.3] བརྗོད་བྱས། དགོན་དུ་འབྱོར། དཔལ་ཡུལ་ཀརྨ་བཀྲ་ཤིས་ཕེབས་སྤྱི་སྒེར་གྱིས་རྫོང་བ་བསྟབས། ཇ་ཆུ་སྤྲུལ་དཔོན། མདོར་གནས་མདོ་ཨ་ཚེ་དང་། གཉེར་དོན་གྲུབ། ལྷ་རྒྱལ། གུ་རུ་དབང་ཕྱུག་སོགས་ཀྱིས་རྫོང་བ་བསྟབས། ལྷ་ཐོག་ཕྱོགས་དང་འདི་ཕྱོགས་ཀྱི་སྐུ་རྫོང་བཞག་མི་ཐམས་ཅད་ཀྱིས་[216B.4] མཇལ། ཚེས་བཅུར་སྡེ་དགེ་ཁུ་དབོན་འཁོར་བཅས་ལ་སྟོན་མོ་དང་དངུལ་རྟ་རྨིག་གཉིས་སོགས་ཕུལ། འཆམས་རྒྱས་པར་བྱས། སྐུ་སྲུང་ཕུལ་ནས་ཐེགས་སོང་། ཞིང་སྐྱོང་དཔོན་སློབ། དགེ་ལུ། གནས་ནང་སྤྲུལ་བསོད། བོ་རྒྱལ་ཚང་འཁོར་བཅས་རྣམས་ཀྱིས་མཇལ། རྫོང་བ་ཕུལ། [216B.5] དཔལ་ཡུལ་བླ་གྲྭ་རྣམས་ལ་མ་ཎིའི་སྒོམ་ལུང་དང་རྟེན་དབང་བྱས། སྐུ་སྐྱེ་ལ་བདུད་འདུལ་དྲག་མོའི་རྒྱུད་དང་ཐེམ་མེད་སྐོར་རྣམས་ཞུས། གྲྭ་མང་ཞབས་བརྟན་ཕུལ་བའི་ཚོགས་དབུར་ཕྱིན། དངུལ་སྲང་ཕྱེད་ཉིས་བརྒྱ་སོགས་ཕུལ། སྐུ་སྐྱེ་དང་གསང་སྔགས་ལ་དངུལ་རྡོ་ཚད། རྟ་དྲེལ་འགན་སྦྱར། པགས་[216B.6] རིགས་སོགས་སོ་སོར་ཕུལ། བླ་མ་གཉིས་དང་ཁྲོ་རུ་སྐུ་སྐྱེར་ཚེ་དབང་བྱས། ཀརྨ་བཀྲ་ཤིས་ལ་ཐུབ་སྐུ་ཆོས་གོས་སོགས་ཕུལ་ནས་སྡོམ་པ་གཞན་ལ་འབོག་ཆོག་པའི་གནང་བ་བྱིན། སྤྲུལ་བསོད་ལ་ལེགས་སྐྱེས་ཕུལ། འཇང་ཕུན་ཚོགས་དང་དགེ་རྒྱས་སོགས་འབྱོར། རྨོག་སྤྲུལ་དང་བསོད་ནམས་ལ་འོད་[216B.7] དཔག་མེད་དང་བྱམས་པ། དོན་ཡོད་ལྕགས་ཀྱུ། དོན་ཡོད་མཆོད་པ། སུ་ཁ་བ་ཏིའི་བསྒོམ་བཟླས་གནང་། བཅུ་བདུན་ཉིན་ལྷ་བསངས་དང་། མགོན་ཁང་དུ་སྙན་ཤལ་དང་གཏའ་གཏོར་བཙུགས། ལྷ་ཆེན་ལ་སྙན་ཤལ་བཅས་བཏེགས། ཆོས་ཁྲིར་སྒར་བསྒྲིགས། གྲྭ་མང་གིས་ཤིས་[217A.1] པ་བརྗོད། རླུང་ལྟས་སོགས་ལྟས་ཀུན་ལེགས། འཇང་པ་རྣམས་སླེབ། ཡི་གེ་རྣམས་བལྟས། གསར་བ་རྣམས་ལ་ཕྱག་དབང་ཕྱག་མདུད་བྱས། བཏེགས། དཔལ་སྤུངས་པའི་དབུ་ཆོས་སོགས་ཀྱིས་སྐྱེལ་ཐུང་བཅས་ལམ་ལུང་འབོས་སུ་དཀོན་ཅོག་རྒྱལ་མཚན་གྱིས་ཆས་ཐ་བཅས་[217A.2] བསྡད། ཚོས་མདར་ལྷ་རྗེ་འཇམ་དབྱངས་དང་ཡིད་ལྷུང་པའི་རྫོང་པ་ཕུལ་མིས་མཇལ། ཚབ་ཚ་མགོ་ཚ་སོགས་ཀྱིས་མཇལ། ལྷ་ལུང་ཁུག་ཏུ་སྡེ་དགེའི་སྐུ་ངོ་མདུན་སྐོར་རྣམས་ཕེབས་བྱུང་། ངག་དབང་འབྱུང་གནས་སྐུ་སྐྱེས་མཇལ། རྫོང་བ་བསྟབས། ཆོས་ལུ་སྐུ་སྐྱེ་བསྙུན་པར་སྨན་བྱིན། ཁམས་སྤྲུལ་[217A.3] ཞབས་ཕྱི་འབྱོར། དགེ་འབྱུང་སྐུ་སྐྱེའི་སྐྲ་ཕུད་བླངས། མིང་ཀརྨ་བློ་གྲོས་རྒྱ་མཚོ་བཏགས། སྡེ་དགེ་བླ་མར་གུར་དྲག་གི་དམིགས་པ་ཡང་ཁྲིད་བྱས། སྡེ་དགེ་འཁོར་བཅས་ཀྱིས་ཕུ་ལུང་སུམ་མདོ་བར་ཆིབས་སྐྱེལ་གནང་། སྒར་ལྷན་དུ་བཞུགས། གུར་དྲག་དམིགས་པའི་འཕྲོ་ཕུལ། བསོད་ནམས་ཚང་དུ་[217A.4] ཕྱིན། དབང་བྱས། འབུལ་རྫོངས་བསྟབས། བླ་མ་ཀུན་བཟང་དང་རྫོགས་ཆེན་ཚང་སོགས་ཀྱིས་རྫོང་བ་ཕུལ། བྱེ་མ་ཐང་དུ་སླེབ། ཚབ་ཚ་བླ་གྲྭ་རྣམས་ཀྱིས་མཇལ་རྫོང་བ་ཕུལ། བླ་གྲྭར་ནོར་བུ་བསྟན་པ་སྤྱི་དབང་བྱས། ཧ་དགེ་སྐུ་སྐྱེའི་སྐྲ་ཕུད་བླངས། མིང་ཀརྨ་ཕུན་ཚོགས་རྒྱ་མཚོ་བཏགས། གཞན་[217A.5] སྐྲ་འཛིན་མང་དུ་བླངས། བསོད་ནམས་ཀྱི་རུ་བར་ཕྱིན། དྲག་དབང་ཁ་ཤས་དང་ཁྲུས་བྱས། འབྲུག་ར་མདར་ཇ་ཆུ་ཚང་གིས་གཞི་ལེན་བྱས། ཇ་ཆུ་བླ་གྲྭ་འཁོར་བཅས་ལ་དབང་བགྱིས། རྫོང་བ་བསྟབས། རྣམ་གླིང་པ་སོགས་མཇལ་མི་མང་། ཨ་སད་མགོན་པོ་སྲུང་སར་བོས། དབང་[217A.6] དང་གཅོད་བྱས། འབུལ་ཆེན་བསྟབས། བྲག་དཀར་མདར་བསྡད། ཕྱི་ཉིན་སྐྱེལ་དར་ཚན་གྲང་འབུལ་ལེན་དང་ཡག་མདར་སྐྱེལ་ཐུང་མཛད། དར་འབུལ་ལེན་དང་གཡབ་གཡུག་བཅས་བཏེགས། གདུ་ཤིང་མདོར་བསྡད། མཇལ་མི་མང་། ལྷ་འཕེལ་འདས་པའི་མགྱོགས་བསྔོ་བྱུང་། [217A.7] དྲེལ་གྱི་ནང་དུ་ཨ་ཚེ་རུ་བར་ཚེ་དབང་བྱས། འབུལ་ཆེན་བསྟབས། བྱ་བཏང་དང་། དཀོན་རིན། ཤེས་རབ། ཕྱག་ཚ་ཁག་གསུམ་སོགས་སྡེ་དཔོན་ཀུན་གྱིས་མཇལ། བསམ་གཏན་ནས་སྒང་མང་བཀོད་འདམ་མཛད། མཁར་དཔོན་འཇམ་དབྱངས་བཞེད་པའི་དྲུང་དུ་འགྲོ་བའི་ཞུ་ཡིག་བྲིས། [217B.1] བསམ་གཏན་དང་ཕུར་ཚ་བླ་མ་སོགས་ལ་སྒྲོལ་དཀར་དབང་བགྱིས། མཁར་དཔོན་ཆེ་ཆུང་བསམ་གཏན་སོགས་ལ་སྐྱེལ་དར་དང་སྔགས་མདུད་གནང་ནས་བཏེགས། གཡབ་གཡུག་བྱས། འཇུ་རྒྱ་ཡུ་ཤི་བའི་འཕོ་འདེབས་བྱས། རྟ་མཛོ་སོགས་ཕུལ། ས་ནག་ལུང་མདོར་ལྷ་འཕེལ་གྱི་བདུན་ཚིགས་དང་ཚེ་རིང་[217B.2] ཕྱུག་གི་ཞག་གསུམ་བྱས། འཇུ་དང་འབུམ་ཤུལ་དཔོན་གྱིས་མཇལ། སྡེ་དགེའི་ཡིན་ཟེར་མཆོད་རྟེན་ཆེན་པོ་ལྷ་ཁང་ཅན་མཇལ་བ་རྨིས། སོག་སྒའི་མདུན་དུ་སེར་ཤུལ་དབང་རྒྱལ་གྱིས་མཇལ། རྟ་སོགས་ཕུལ། ཁང་ཆེན་དུ་འབར་རྟ་བླ་མ་དང་གཞན་མཇལ་མི་མང་། ཁལ་སྒ་གདན་ཅན་ཉི་ཤུ་སྐོར་[217B.3] ཕུལ། མོ་གོལ་ཇན་ཆོས་མཛད་སྒར་དུ་བོས། རྐེ་རིང་བླ་མ། ཞྭ་བོ་དཔོན་ཨ་རྡོ་སོགས་དང་བླ་གྲྭ་བཅས་ལ་ཚེ་དཔག་དཀར་པོའི་དབང་བགྱིས། འབུལ་རྫོངས་བཏབ། གྲྭ་ཚང་ལ་ཡོན་རྒྱག་བྱས། ར་ལོ་ཡུང་ཤོས་སོགས་མཇལ་མི་མང་། འཕོ་ལུང་མང་པོ་བྱས། རྒྱ་འབར་ཚྭ་ཁར་བླ་མ་སྒྲུབ་རྒྱུད་དང་ཉིན་[217B.4] རྫོང་བླ་མ་སོགས་ཀྱིས་མཇལ། སྤྱང་ཁུ་དབང་དྲག་ཚེ་བརྟན་རུ་བར་བོས། ཞེ་འཛང་དགོན་པས་སྐྱ་ཐབ་ཀྱི་བསུས་དགོན་དུ་འབྱོར། འདུ་ཁང་སར་བར་ཤང་ལེན་བྱས་མཎྡལ། བདེ་མཆོག་གི་རབ་གནས་སྟ་གོན་དང་དངོས་གཞི་བྱས། གདང་འཕྲད་དཔོན་བླ་སོགས་དང་། ཨ་གཡུང་བླ་མས་གྲྭ་པ་བཏང་བྱུང་། [217B.5] སྨན་བླའི་མདོ་ཆོག་དང་སྲུང་འཁོར་གྱི་ལུང་བྱས། ཡུལ་དགོན་ཁྲོམ་མང་ལ་མི་འཁྲུགས་པའི་དབང་བྱས། བན་ཆུང་བཞིའི་སྐྲ་འཛིན་བླངས། ཧོར་ཁང་སར་དང་ཏྲེ་ཧོའི་ཚོང་བ་མང་པོ་དང་དེ་ཕྱོགས་མཇལ་མི་མང་། འདུ་ཁང་དུ་གསེར་སྲང་ཉི་ཤུ་དང་དངུལ་རྡོ་ཚད་བཞི་སོགས་འབུལ་ཆེན་མཛད། སྒྲོལ་དཀར་གྱི་རྗེས་[217B.6] གནང་བྱས། དཔོན་བདུད་འདུལ་གྱིས་དངུལ་རྡོ་ཚད་སོགས་དང་། ཕུན་ཚོགས་ཚེ་རིང་། མཁན་སྔོན་དུ་གུར་མགོན་གྱིས་བོས། མཆོད་རྟེན་དཀར་པོའི་གྲུར་ཐོན། བླ་ཆུང་དང་དཔལ་འཛིན་ལ་བཅའ་ཡིག་སྤྲད། མདའ་མགོའི་གཉེར་སྦྲག་བྱས། དགོན་ཐེས་སུ་ཇ་སྤོབ་རྩེ་སུམ་ཅུའི་བབ་བཞག [217B.7] ཐག་མདར་དོན་ཡོད་དང་། ཀུན་དགའ། དཔལ་ལྡན་རྣམས་ཀྱིས་བོས། དངུལ་རྡོ་ཚད་ཀྱིས་གཙོས་པ་རེ་ཕུལ། མདོ་ཐང་ཨ་འཕན་ཚང་དུ་བོས། ཁམས་པ་ཚང་གིས། སྲོང་མགོ་སྐུ་སྐྱེ་དང་སྒྲ་རམ་པ་སླེབ། རྫོང་བ་གནང་སྐྱེས་ཆེན་པོ་དང་ཆབ་མདོ་ཡབ་སྲས་ཕྱག་མཛོད་བཅས་སོ་སོའི་རྫོང་པ་དང་། [218A.1] ཞི་ལྷའི་སྐུ་ཞབས་ནས་ཞབས་བརྟན་ཚེ་དཔག་སྐུ་སོགས་བཅས་གནང་། སྒྲེང་པའི་ཡིག་ལན་དང་ཁམས་སྤྲུལ་དང་ཆབ་མདོའི་ཞུས་ལན་བཅས་གྲོང་མགོ་སོགས་ཐེགས། དམ་ཚིག་པས་འབུལ་ཆེན་བསྟབས། ཚེ་དབང་གསུམ་བྱས། མཚོ་གྲང་གྲོའི་ཁར་རག་ཤུལ་སྟོད་མ་འགས་[218A.2] མཇལ། དགེ་རྒྱས་དང་རག་ཤུལ་སྟོད་མ་མང་པོས་མཇལ། ཟུར་མང་པ་སོགས་མང་པོར་རྗེས་གནང་དང་གར་དབང་པར་དྲག་མཐིང་དབང་བགྱིས། གར་དབང་དང་བྱ་བཏང་པས་རྫོང་བ་བསྟབས། ནང་ཆེན་པའི་ཡི་གེ་དང་ཀརྨའི་ལེགས་གྲུབ་ཀྱི་བསྔོ་རྟེན་འབྱོར། ཅོ་དྲག་གསས་ཆེན་སྐུ་སྐྱེ་དང་། དཔོན་[218A.3] ལྷ་རྒྱལ་སྲས་སོགས་ཀྱིས་མཇལ། མཆོག་དགའ་ཐར་མཆོག་ཨ་གསར་བླ་མ་སོགས་ཕྱིར་བརྫངས། འབུར་མོ་སྟག་སྙིང་ནས་གར་དབང་དང་བྱ་བཏང་སྐྱེལ་དར་ཕུལ་ནས་ཕྱིར་ཕེབས་སོང་། གད་དམར་དུ་ཅོ་བྲག་བསྟན་སྙིང་པས་མཇལ། སྤོ་རུ་བླ་མ་དང་བྲ་ཚབ་སོགས་ཀྱིས་མཇལ། འབུར་གོང་དུ་[218A.4] གཏོར་ཆེན་ཕུལ། ཧོར་ཏྲེ་ཧོ་ཚང་སྐུ་མཆེད་མ་ཡུམ་བློན་འཁོར་བཅས་ཀྱིས་མཇལ་འབུལ་སྐྱོས་སྦྲག་མ་བྱུང་། དབུ་ཐོན་ཕུལ། བསྟན་སྙིང་ལ་རྫོང་བ་དང་ཡོན་རྒྱག་བྱས། ཕ་དམ་པའི་ཕུག་པ་མཇལ། སེར་ཚ་བླ་མ་གསུམ་གྱིས་འབུལ་ཆེན་བརྒྱག དབང་བགྱིས། དཀར་ནར་འོག་མར་འབྱོར། དགེ་[218A.5] རྒྱས་འགུར་རྒྱལ། རྗེ་དྲུང་སྐུ་མཆེད་མ་ཡུམ། དགེ་མ་ཆས་རྒྱལ་སོགས་དཔོན་གཡོག་མང་པོས་མཇལ། འབུལ་ནོད་བསྟབས། དབང་ལན་གཉིས་བྱས། ཁྲོམ་དབང་དང་ལེགས་སྐྱེས་བསྟབས། ཀརྨ་དོན་གྲུབ་ལ་ཡིག་ལན་བཏང་། པདྨ་སྲུང་དཔོན་གཡོག་རྣམས་དང་། ཆོས་གྲུབ་རྣམས་ལྷ་སར་[218A.6] སྔོན་དུ་སོང་། སྒར་གོང་འོག་ཏུ་ཞུ་ཡིག་ཕུལ། སྨུག་པོ་དིས་ཡག་གི་ཟུར་དུ་སྒར། བེ་རི་བ་མང་པོ་དང་རོང་ཐ་སོགས་ཀྱིས་མཇལ། གྲོ་བཞིན་ཅན་གྱི་ཚེས་གཅིག་ཉིན་དགེ་རྩེ་གུར་སྐྱབས་དང་། དགེ་རྩེ་བླ་མ་ཚང་གིས་བོས། སྟག་ལུང་ཐང་དུ་ཐོབ་རྒྱལ་བ་སོགས་དང་རྫ་དཀར་ཆུ་མགོ་བཀྲ་ཤིས་འཁྱིལ་[218A.7] ནས་ཁོ་རུ་ཨོ་རྒྱན་སོགས་ཀྱིས་མཇལ། ཕོ་རོག་ཚང་སྐོར་དུ་དགེ་རྒྱས་ཐེ་རུ་ཡུག་སྲིབས་པ་མང་པོ་དང་། བདུད་མོ་བླ་མ་དང་རྒྱ་རྡོ་ཨ་པི་དང་སྒིས་སྣ་བླ་མ་དང་མོ་གོར་ཇན་དཔོན་མོས་མཇལ། འདན་མ་དར་རྒྱས་ཅན་དུ་བོས། དེལ་དམར་དུ། རི་ཤི་མ་དང་། མཚོ་རྔ་བརྡུང་པ་སོགས་མཇལ་མི་མང་། [218B.1] ལུང་སྨུག་ཏུ་ཨོ་ཐོག་པ་མང་པོས་མཇལ། མི་ལོག་རྟ་མགྲིན་གྱིས་རྟ་ཕུལ། རྫོགས་ཆེན་སྨན་རམ་པར་དབང་བྱས། མི་ལོག་རུ་བ་དང་ཨི་ཁི་རུ་བ་མང་པོས་མཇལ། མཛོ་ཁལ་རྣམས་ལ་སྤྱན་མའི་སྔགས་ཆུ་བྱིན། སེ་ཕམ་གདོང་ལམ་དུ་བསྡད། ཨ་གྲོ་ཆོས་སྐྱོང་གིས་མཇལ། ཚེ་དབང་ཀུན་ཁྱབ་དང་འཕྲད། [218B.2] གསེར་སྲང་གསུམ་ཕུལ། ཕར་ཕོ་རྟ་གཅིག་སོགས་ཕྱིན། འཕགས་སྐྱབས་ཀྱི་བསྔོ་རྟེན་རྟ་ཕུལ། སོག་ཆུ་ཁར་ཇ་རིག་རྒན་པོའི་ཚ་བོ་དང་། ཁྱུང་པོ་རྒྱལ་མོ་སོགས་ཀྱིས་མཇལ། སོག་བག་མར་ལ་མོའི་ཚོང་དཔོན་གཉིས་ཀྱིས་མཇལ། བློ་གྲོས་ཆོས་དབང་དང་སྡེ་པ་བརྟན་དར་དང་འཕྲད། ཀརྨ་སྐུ་འབུམ་མཇལ། [218B.3] ཁྱུང་དར་ཚང་གིས་མཇལ། བཙན་རྒྱལ་གྱི་མ་རྒན་སོགས་ལ་དབང་བྱས། འབུལ་བ་བསྟབས། སྦྲ་གུར་ལ་ཕྱག་ནས་འཐོར། ཀ་བ་རིའི་རྩར་ཆབ་མདོའི་མགོན་རྒྱལ་དང་འཕྲད། ཨོ་ཐོག་དང་བ་ཡན་གཙང་བ་ཆོས་འཕེལ་གྱི་ནང་མི་དང་གཞུང་སོགས་མང་པོས་མཇལ། ཐོད་པ་གཉིས་བར་དུ་རྡོ་རིང་གི་ནོར་[218B.4] མས་མཇལ། སྒྲུབ་མཆོག་ཨོར་གུ་རུ་རྟ་དང་ཝ་ལྤགས་ཁྱེར་ནས་སོང་། ཞབས་ཕྱི་ཞིག་ལས་གནང་སྐྱེས་བྱུང་། ཨོར་གུར་དུ་བོས། གསོལ་སྟོན་རྒྱས་པར་ཞུས། སྒར་དུའང་མཇལ་མི་འགའ་བྱུང་། ཞྭ་དམར་ཐུགས་དམ་དང་ཕྱག་མཛོད་ཀྱི་སྐྱབས་རྟེན་བཅས་ནོར་འཕེལ་འབྱོར། ཨོར་གུར་གྱི་[218B.5] བརྟག་ཞུས་ལན་ཕུལ། ལྷ་ཆུང་དང་བང་མི་གཉིས་སྔོན་ལ་སོང་། སྡུམ་ར་བ་ཚེ་དབང་རྣམ་རྒྱལ་གྱིས་མཇལ། གཞུང་སོགས་མང་པོས་མཇལ། ཇོ་ཇོ་ཨ་དཀར་ཚང་གི་ནང་མི་རྣམས་བྱུང་། ཤ་མར་ཐུད་སོགས་ཕུལ། ཆུ་ཚན་ཁར་དམར་ཡོན་དང་ཐོག་རུ་སོགས་ཀྱིས་མཇལ། འབའ་དབྲམ་གཞུང་དུ་[218B.6] སྐྱབས་སྒྲུབ་སླེབ། སྒར་གོང་གི་བསུ་ཁལ་ཉིས་བརྒྱ་སྐོར་སླེབ། སྒར་ནས་ཕྱག་རིས་ཚན་གྲངས་ལ་དུ་རྩམ་ཞིབ་དཀྱུས་རྣམས་འདུག ཁྲུམས་ཟླའི་ཚེས་གཅིག་གི་ཞོགས་པར་ལྷ་བསངས་བཏང་། ན་ལུང་དཀར་མོར་ར་སྒྲེང་ཀར་འཕེན་སོགས་དང་འདམ་སོགས་འགའ་རེས་མཇལ། དྲུང་སྐོར་སྔོན་ལ་སོང་། [218B.7] བ་ཤུལ་བླ་མ་ཅན་དུ་བསྡད། བཏེགས། བཀྲ་ཤིས་མཐོང་སྨོན་དུ་ཡངས་ཅན་གྱི་སྐྱ་སུས་དང་མར་ཁུ་ཡུར་བར་ཐབ་བསུ་སེར་སྦྲེང་བཅས་མཆོག་སྤྲུལ་མཇལ་བ་འི་བསྐལ་བཟང་ཐོབ། རིན་་ཆེན་བཀོད་དུ་བཞུགས་གྲལ་དང་གཡུ་ལོ་བཀོད་དུ་བསྡད། མཛོད་པར་སྤྱི་འདུས་ཚེ་དབང་དང་སྨན་དྲངས། མཛོད་[219A.1] པ་དང་ཀ་ཆེན་གསོན་བྱང་བཞུས། སྒྲོལ་མ་སྦུག་པའི་ཕྱག་མཛོད་དང་འཕྲད། འཇང་པ་གསར་སླེབ་རྣམས་ཀྱིས་མཇལ། སྒྲོལ་སྦུག་བླ་མར་བཟང་ཇ་དང་གཞུང་ཇ་སྦག་གཉིས་གཉིས་ཞུ་ཤོག་བཅས་མཛོད་པ་བརྫངས། ཡངས་ཅན་གྲྭ་མང་གིས་མཇལ། ཕྱག་མདུད་ཕུལ། སྒར་[219A.2] དཔོན་དང་མ་ཡུམ་སྐུ་སྐྱེ་སྔོན་ལ་ཐེགས། རྒྱལ་བའི་དབང་པོར་ཞུ་ཤོག་ཕུལ། མགོན་པོར་སྤྱན་མའི་ཁྲུས་བརྒྱ་མཛད། མགོན་པོར་སྤྱན་མའི་ཁྲུས་བརྒྱ་མཛད། ལན་ཆགས་བརྒྱ་མཇལ་བྱས། འཇའ་སྤྲུལ་སོགས་འབྱོར། གཞུང་སར་ཇ་ཁྲལ་དགོངས་ཞུས་དང་། བཀའ་བློན་ལ་ཞུ་ཡིག རྒྱལ་ཚབ་དྲུང་དུ་འཚམས་ཞུས་ཕུལ། ཆོས་དབྱིངས་དང་[219A.3] སྤྱི་སོའི་རུ་བ་གཅིག་གི་བྱང་བཞུ་བྱས། བསྟན་འཛིན་རྡོ་རྗེས་འབུལ་ནོད་བསྟབས། ཕྱག་མཛོད་ལ་འཆི་བསླུབ་གཤིན་རྗེའི་གཏོར་ཆེན་བཏང་། ཚེས་བཅུར་འདུ་ཁང་དུ་མཆོག་སྤྲུལ་ལ་ཞབས་བརྟན་གསེར་སྲང་ལྔ། དངུལ་རྡོ་ཚད་གསུམ་ཇ་ལྔ་བཅུ་རྟ་བཅུ་སོགས་ཕུལ། དབུ་ཞྭ་བཞེས། མཉན་པ་དང་འཇའ་མོས་[219A.4] མཇལ། ནགས་ཕུའི་བླ་མས་མཇལ་ནས་མཆོད་འབུལ་རྒྱུ་ཊཾ་ག་ཉི་ཤུ་བསྐུར། མཉན་པས་བདག་ལ་འབུལ་ནོད་བསྟབས། ཕྱག་མཛོད་ལ་དམ་རྫས་དྲངས། ནམ་གུང་ཙམ་དུ་སྐུ་ཚེའི་འཕན་པ་རྫོགས་སོང་། འཕོ་འདེབས་དང་། མཆོག་སྤྲུལ་དང་ངེད་ནས་སྤུར་ལ་ཕག་མོའི་ལྷོ་སྒོ་དང་དབང་བྱས། དཔའ་བོར་[219A.5] ཞུ་ཡིག་དང་བང་མི་བརྫངས། མཉན་སྤྲུལ་དང་ཞབས་ཕྱི་རྣམས་ལ་བསྙེན་རྫོགས་བསྒྲུབས། མཉན་པར་གདབ་ལན་རྟ་དང་ཕྲུགས་སོགས་ཕུལ། ཕྱག་མཛོད་བསྔོ་རྟེན་གོས་ཡུག་དང་དངུལ་རྟ་རྨིག་ཕུལ་བྱུང་། ན་དཀར་གྱི་རྒྱ་མིས་མཇལ། སྔ་དྲོ་སྟེང་ཤོད་ཀྱི་རྟེན་རྣམས་མཇལ། སྙན་ཤལ་སོགས་ཕུལ། [219A.6] བསྟན་འཛིན་རྡོ་རྗེ་སོགས་དང་སྒར་གྱི་གྲྭ་པ་འཁྱོས་མ་འབུལ་དགོས་རིགས་རྣམས་ལ་འཁྱོས་མ་ཕུལ། མངའ་བདག་པས་བདག་ལ་གཏེར་རྡོར་དང་སྣམ་བཟན་སོགས་སགནང་། ཕར་ལ་རྟ་དང་ཇ་སྤོབ་གསུམ་དངུལ་སྲང་དྲུག་གོས་ཡུག་སོགས་ཕུལ། བཅུ་དྲུག་ཉིན་མཆོག་སྤྲུལ་དང་ངེད་བཅས་ཀྱིས་བདེ་མཆོག་གི་[219A.7] སྦྱིན་སྲེག་གིས་སྐུ་གདུང་བཞུས། བདག་ཡངས་ཅན་སེང་ཚོགས་གི་དབུར་ཕྱིན། བྱང་བཞུ་བྱས། འབུལ་འགྱེད་ཐམས་ཅད་དར་རྒྱས་ནས་མཛད་སོང་། བཀའ་བློན་གྱི་ཕྱག་རིས་དང་གཞུང་ནས་ཇ་ཁྲལ་ཡང་ཚའི་བཀའ་འཛིན་གནང་བྱུང་། ཏྲེ་ཧོ་རིན་པོ་ཆེར། རྟ་དྲེལ་ལྔ། ཇ་བཅོ་ལྔ། གསེར་སྲང་[219B.1] དང་། དངུལ་རྡོ་ཚད། མཛོད་གོས་གཉིས་སོང་ཕུལ། དར་རྒྱས་ལ་འབུལ་གནང་ཀོ་རྩེ་སྤོབ་དང་། མཛོད་དར་བྱིན། པད་ཚིག་གི་གསོན་བྱས་བཞུས། ཡུམ་སྤྲུལ་བསུ་མར་སླེབ། ལྕང་ཅན་པ་དང་འཕྲད། ཞོགས་པར་མགོན་ཁང་དུ་སྙན་ཤལ་དང་སྤྱན་གཟིགས་ཕུལ། ཞྭ་དམར་པའི་སྐུ་དོན་འགྲུབ་ཕྱིར་[219B.2] གཏའ་གཏོར་བཙུགས། རྟ་ཐབ་ཀྱིས་བསྐྱལ་ནས་མཚུར་ཕུར་བཏེགས། ཕྱག་མཛོད་གསར་རྙིང་རྣམས་ཀྱི་རྟ་བསུ་དང་ཐབ་བསུ་སེར་སྦྲེང་བཅས་མཚུར་ཕུར་སླེབ། རྒྱལ་བའི་དབང་པོར་མཇལ་ཕྱག་བཞུགས་གྲལ་བཅས་བཀའ་བརྒྱད་མར་བསྡད། ཕྱི་ཉིན་གོང་ནས་གསོལ་སྟོན་དང་སྤ་དར་གནང་། སྒར་དཔོན་[219B.3] གསུམ་དང་ཞབས་ཕྱི་དྲག་འགོས་རྣམས་དང་གྲྭ་ཟུར་རྣམས་དང་སྣ་དཀར་སྡེ་པ་སོགས་ཐམས་ཅད་དང་འཕྲད། ཆོས་དབྱིངས་སྦུག་ཏུ་རྒྱལ་བའི་དབང་པོར་ཚེ་དཔག་དཀར་པོའི་དབང་གསུམ་ཕུལ། དར་དང་གསེར་ཞོ་བརྒྱ་ཕུལ། ཚུར་ཡང་གོས་ཡུག་དང་དངུལ་རྟ་རྨིག་གནང་། སྔགས་ཁང་དུ་གསུང་མོལ་ཞིབ་[219B.4] རྒྱས་མཛད། རྒྱལ་བའི་དབང་པོར་ཕྱག་དབང་དང་ལྷ་ཆེན་ལ་སྙན་ཤལ་ཕུལ། རྟ་ཐབ་ཀྱིས་སྐྱེལ་མ་བཅས་ལྷ་སར་ཐོན། སྣ་དཀར་དུ་གསོལ་ཚིགས་རྒྱས་པ་བཅས། ལྷ་གཤོང་དུ་བསྡད། བྲག་མིག་པ་རྣམས་དང་རྒྱ་དག་པས་མཇལ། ཕྱི་ཉིན་གྲྭ་རྩེའི་ཐང་དུ་གྲྭ་མིག་རྩེ་པས་གསོལ་ཚིགས་དང་རྩ་[219B.5] བརྒྱད་ལྷས་ལྡིང་གཉིས་ཀྱིས་དཀར་གྲོ། བྲག་རྩ་བའི་གནས་རྙིང་བུ་མོས་མཇལ་བར་བྱུང་། ལྷ་སར་འབྱོར། ཇོ་ཇོ་ཨ་དཀར་ཚང་དུ་བསྡད། ལྷོ་འབྲུག་མཁན་པོའི་གྲྭ་པས་མཇལ། ནང་པར་ཇོ་མཇལ་བྱས། བཀའ་བློན་ཞབས་དྲུང་ནས་དར་ཇ་ཞུས་འབྲས་སིལ་གནང་། མཚམས་ཞུས་ཕུལ། རྩེར་[219B.6] པན་ཆེན་རིན་པོ་ཆེ་དང་རྩེ་ཤོད་ཀྱི་མཇལ་ཁ་ཞུས། དྲུང་སྐོར་དྲག་པ་རྣམས་ལ་འབུལ་མཆོག་ཕུལ། གནས་ཚང་དུ་ཉི་སྡེ་སྤྲུལ་སྐུ་དང་མཇལ། སྦྲ་ཤོག་ཚེས་བཅུ་པ་དང་འབྲས་ལྗོངས་བླ་མས་མཇལ། ཨ་ཙ་ར་དནྟྲ་པྲ་ཏཱ་ས་གི་རིས། ཁྱབ་འཇུག་གི་སྐུ་དང་། བྷཻ་ར་བ་ཕུལླ་བི་བྷུ་ཏའི་དཔེ་ཆ་ཕུལ། བཀའ་བློན་[219B.7] ཞབས་དྲུང་དང་གཡུ་ཐོག་མདའ་དཔོན་ལ་མཇལ་རྟེན་ཕུལ། ཆུ་མིག་ཇ་སག་ཏཱ་བླ་མ་དང་ཐོན་ཞབས་དྲུང་ལའང་ཕུལ། ཉི་འཛིན་བྱུང་། བལ་པོ་གུ་ཎེནྡྲས་མཇལ། ཁོ་རང་ན་འདུག་པར་སྤྱན་མའི་སྔགས་ཀྱི་བཀའ་བསྒོ་བྱས། ཞོལ་ཁང་ཆོས་མཛད་རྩེ་དྲུང་གིས་མཇལ། ཟླ་བ་དགུ་བའི་ཚེས་གཅིག་[220A.1] ལ་འབྲུག་པའི་ཞབས་ཕྱིར་ཨ་མར་ཀོ་ཥའི་སྒྲ་སྒྲུབ་བསླབས། གུ་ཎེནྡྲར་གཟའ་ཡུམ་བསྒོམ་བཟླས་བྱིན་པས་ནད་བདེ་འདུག པན་ཆེན་རྩེ་ཤོད་ནས་གནང་སྦྱིན་བརྩལ། སྟག་རྩེ་ཨེམ་ཆིས་མཇལ། སྡེ་པ་ཚེ་དབང་ཕེབས་བྱུང་། མཁན་པོ་རིགས་བདག་ཕེབས་བྱུང་གུཎེནྡྲ་[220A.2] ལ་བྱད་བཟློག་བསླབས། བྷ་ཧརྠིས་སྨན་ཕུལ། འབྲི་ཁུང་བླ་མས་མཇལ། འབྲི་ཁུང་པའི་ཐུགས་དམ་འདུག ལྷ་ས་བསམ་འགྲུབ་གླིང་པའི་རྩེ་དྲུང་འབྱོར། དག་ཡིག་ངག་སྒྲོན་གྱི་དོགས་གཅོད་དགོས་ཟེར། ལྷོ་འབྲུག་གི་བླ་མར་ཆོས་དྲུག་དང་ཁྲོ་ཕུའི་གྲྭ་བར་མཛོད་ཀྱི་འཕྲོས་བཤད། ཆབ་མདོ་ཡབ་སྲས་[220A.3] མཇལ་བར་སྨོན་གྲོང་དུ་སོང་། རྟ་དྲེལ་བཞི་དངུལ་སྲང་བདུན་ཅུ་རྩ་ལྔ་གོས་ཡུག་སོགས་ཕུལ། ཇོ་བོ་མཇལ། སྟག་ལུང་ཕྱག་མཛོད་མཇལ་བར་བྱུང་། རྩེར་ཕྱིན་པན་ཆེན་རིན་པོ་ཆེ་མཇལ། བཟང་གོས་དང་གསེར་ཕུལ། གསུང་མོལ་ཞིབ་རྒྱས་དང་མཛོད་དར་གནང་། ཕྱག་མཛོད་མཇལ། རྩེ་དྲུང་[220A.4] བསྐལ་བཟང་བསྟན་དར་ལ་ངག་སྒྲོན་བསླབ་དབུ་ཚུགས། ལྷོ་འབྲུག་ལ་དོགས་གཅོད་དང་ཆོས་ཐུན་བྱས། རྩེ་ཤོད་ཀྱི་བསུ་བ་བཅས་ཞྭ་དམར་དཔོན་སློབ་ཕེབས། ཆབ་མདོ་ནས་ཟུར་གསོས་ཇ་སྤོབ་མར་དོ་ཤ་ཁོག་སོགས་བྱུང་། བདེ་མཆོག་འབྲུག་པ་ཐམས་ཅད་མཁྱེན་པའི་མདུན་དུ་མངགས། གསེར་[220A.5] སྲང་། དངུལ་རྟ་རྨིག ཀོ་ཙེ་དང་ཆུང་ཇུ་སྤོབ་བཅུ། ཆིབས་རྟ་དྲེལ་སོགས་བསྐུར། ཨ་ཙཱ་ར་བལླ་གི་རིས་མཇལ། སྡེ་པ་ཚེ་དབང་ལ་བཀའ་བསྒོ་དང་སྨན་ཕུལ། དག་ཡིག་དང་ཨ་མར་ཀོ་ཥ་དང་ཆོས་དྲུག་སོགས་ཉིན་ལྟར་དུ་བསླབས། དྲུང་ཡིག་ཚ་ཚུ་རར་འབབ་ཀ་བྱིན། སྤོ་རའི་ལྕམ་དང་ལྕང་[220A.6] ཅན་ལྕམ་ཕེབས། ཞྭ་དམར་དང་ལྷན་རྒྱས་ཇོ་མཇལ་ལ་ཕེབས། ལ་དག་སྐུ་ཚབ་དང་ཨ་ཇི་སངས་རྒྱས་དང་ཇོ་ཇོའི་སྲིང་མོས་མཇལ། བཅུ་གཅིག་ཉིན་ལྷན་རྒྱས་རྩེའི་མཇལ་ཁར་ཕེབས། གསེར་གདུང་གསར་པར་བཞུགས། དེ་ནས་ཉི་འོད་འཁྱིལ་པར་རྩེ། རྒྱལ་ཚབ་རིན་པོ་ཆེ་དང་། ཏཱ་ཞིང་[220A.7] གཉིས་རྣམས་ལ་མཇལ་དར་ཕུལ། སླར་གསེར་གདུང་ཁང་དུ་ཕེབས། རྩེ་དྲུང་རྣམས་ཀྱིས་ཞྭ་དམར་ལ་མཇལ་དར་ཕུལ། ཕྱག་དབང་ཞུས། འགྲོན་ཆོས་གྲགས་ཀྱིས་བདག་ལ་དར་གནང་། ཆོས་ཐུན་སོགས་བགྱིས། སྤོ་རའི་ལྕམ་གྱིས་ཉིན་རེ་བཞིན་གསོལ་ཆས་དྲངས། རྒྱལ་བའི་དབང་[220B.1] བོར་ཕེབས་བསུ་བཏང་། ཨ་དཀར་ཚང་དུ་ལྷན་རྒྱས་གསོལ་ཚིགས་ཞུས་མེ་ཏོག་ཟླུམ་རར་བཞུགས་སོང་། ལ་དག་སྐུ་མཆེད་ལ་སྒྲོལ་དཀར་དབང་བྱས། ཁར་ཁའི་གོ་ཤི་གཉིས་དང་སྔགས་རམ་པར་བེར་ནག་ཅན་གྱི་དབང་ཆེན་བགྱིས། ཨོ་རང་སྲས་དང་ལྷ་ཁང་ནས་ཀྱིས་མཇལ། ཇོ་བོར་སྐུ་རྒྱན་བསལ་[220B.2] ནས་གསེར་ཆབ་ཞུས། སེམས་བསྐྱེད་བླངས། སྨོན་ལམ་རྒྱ་ཆེར་བཏབ། ལྷ་སྐུ་ཐམས་ཅད་ལ་སྙན་ཤལ་བསྒྲོན། སྟོང་མཆོད་ཕུལ། ར་མོ་ཆེར་ཡང་དེ་ལྟར་བགྱིས། ཡོངས་འཛིན་རིན་པོ་ཆེ་ཕེབས་པས་མཇལ། སྦྲ་ཤོག་དུད་ཁག་ཉི་ཤུས་སྤྱི་མཇལ་བྱས། འབྲུག་ཚེ་དབང་ཞབས་ཀྱིས་མཇལ། [220B.3] བསྔོ་རྟེན་བྱུང་། ཐོན་པས་གདན་དྲངས། འདི་ནུབ་ཟླ་འཛིན་བྱུང་། ཚོགས་པས་ཕུར་བཟློག་བྱས། ཉི་ཟླ་དབང་མོར་བཀའ་བགོ་བྱས། སྟག་ལུང་པའི་ཕྱག་མཛོད་བྱུང་། སོག་རྒྱལ་བསོད་ནམས་ཝང་ཡབ་སྲས་འཁོར་བཅས་ཀྱིས་མཇལ། གངས་རིའི་ཧོར་ཨེར་ཀེ་ཆོག་ཐུའི་ཚ་བོ་དར་རྒྱས་ཚེ་[220B.4] བརྟན་གྱིས་མཇལ། མནྡ་གི་རིས་སྨན་ཕུལ། ཁར་ཁ་པ་ལི་བླ་མ་དང་སྟག་རྩེ་ཨེམ་ཆིས་མཇལ། རྩེ་ནས་ཟུར་གསོས་གནང་། རྟ་མདོའི་སྲས་སོགས་དང་ལྷ་ས་བ་དང་སོག་པོ་མང་པོས་མཇལ། འབྲུག་པ་ནས་མཚམས་འདྲིའི་ཞུ་ཤོག་བྱུང་། རྩིས་དཔོན་ཕུན་ཚོགས་ཕེབས། རྩིས་སྲས་འདས་པའི་[220B.5] བསྔོ་རྟེན་ཕུལ། ལྕམ་སྐྲ་འཛིན་ཞུས་སོང་། གཤེར་དཔོན་གྲོང་སྟོང་ཁང་སར་བས་མཇལ། བོ་དོང་འཆི་མེད་སྤྲུལ་སྐུ་བྱོན། ཞྭ་དམར་ལ་སྐྲ་ཕུད་ཕུལ་སོང་། གཡུ་ཐོག་མདའ་དཔོན་ཕེབས། མཁར་མདོ་ལྷུན་གྲུབ་ན་སར་གདན། རྟ་མགྲིན་གྱི་དབང་བྱས། ཞི་བ་ལྷ་ཕེབས། གནང་སྐྱེས་[220B.6] བཅས་སྨན་གྱི་བཀའ་འདྲི་འགའ་རེ་གནང་བས་སྨན་ངོ་ཁ་ཤས་ཕུལ། ལྕགས་ར་སྤྲུལ་སྐུའི་ཨེམ་ཆི་མཚམས་འདྲིར་གནང་བྱུང་། ཚོས་སྣའི་གྲྭ་ཚང་དང་དཀའ་ཤག་དགེ་རྒན་སོགས་མཇལ་མི་མང་། ཞྭ་དམར་དང་ངེད་བཅས་རྩེར་ཕེབས། ཡང་སྲིད་རིན་པོ་ཆེར་ཞྭ་དམར་ནས་ཞབས་བརྟན་ལྗགས་བཤད་མཎྡལ་[220B.7] དང་། བདག་གིས་དངུལ་སྲང་བརྒྱ་གསེར་ཞོ་བཅུ། གོས་ཡུག་གཉིས་ཚན་གྲངས་ལྔ། རྟ་དྲེལ་བཅུ་ཇ་ལྔ་བཅུ་སོགས་ཕུལ། རྒྱལ་ཚབ་པ་དང་ཨཾ་པ་གཉིས་མཇལ། བླ་བྲང་རྙིང་པར་ཞྭ་དམར་ནག་ངེད་བཅས་གདན། ཞབས་དྲུང་ཡབ་སྲས་ལྕམ་གཉིས་བཅས་ལ་ཚེ་དབང་གསུམ་དང་། མང་མར་[221A.1] ཡང་དབང་བྱས། གསོལ་སྟོན་དང་འབུལ་ནོད་གནང་། དེ་ཉིན་བལ་པོ་མང་པོ་དང་ལྷ་ས་བ་མང་པོས་མཇལ། དེ་མོའི་མཛོད་པར་འཛིན་གྱི་ཞུ་དོན་བྱས། རག་ཁག་ཤག་ཏུ་ངེད་བོས། གསོལ་སྟོན་གནང་། བཀའ་བློན་ཡབ་སྲས། སྲས་ཆུང་། ལྕམ། རྡོ་རིང་བའི་ལྕམ་སྲས་[221A.2] བསམ་གྲུབ་ཕོ་བྲང་གི་ལྕམ་སྲས་སོགས་ལ་ཚེ་དཀར་གྱི་དབང་གསུམ་དང་ཞབས་ཕྱི་མང་མར་ཡང་དབང་བྱས། སྟག་ལུང་འོད་འཇོ་སྤྲུལ་སྐུས་མཇལ། ལྷན་རྒྱས་དྲེའུ་ལྷས་སྤྲུལ་སྐུས་མཇལ། དེ་མོའི་ཕྱག་མཛོད་ཀྱིས་མཇལ། འབུལ་ནོད་བསྟབས། གཉེར་ཚང་རམ་པ་ནས་དང་རྩེ་གཉེར་བྱོན། རག་ཤག་[221A.3] སྲས་ཀྱི་སློབ་དཔོན་བྱོན་པར་ཀ་ལཱ་པའི་དབུ་ནས་བཤད་པ་དང་དོགས་གཅོད་འགའ་རེ་བྱས། སྔགས་གྲྭ་གྲྭ་བཙུན་རྣམས་ལ་ཕྱག་ཆེན་ཆོས་ཐུན་བྱས། བསམ་ལྡིང་ནས་འགྲོན་གཉེར་དང་ཞུ་ཡིག་འདུག ཧོ་ཆིན་རྒྱས་ཟ་མ་དྲངས། དེ་མོ་ཕྱག་མཛོད་ལ་གདབ་ལན་དྲེལ་སོགས་ཕུལ། ཡོངས་འཛིན་ཕེབས། [221A.4] གནང་སྐྱེས་བརྩལ། ཞི་བ་ལྷ་ཕེབས་བྱུང་། སྨན་གྱི་དོགས་གཅོད་གནང་། ལྕ་གསར་སྤྲུལ་སྐུའི་འཚམས་ཞུས་བྱུང་། གསུང་སྤྲུལ་གྱི་དགོངས་རྫོགས་རྟེན་བྱུང་། འདི་སྐོར་ཇོ་མཇལ་མ་ཆག་པ་ཡིན། དྲེའུ་ལྷས་སྤྲུལ་སྐུ་ཡང་ཡང་ཕེབས་པར་སྔགས་ཀློག་བསླབས། ཡམ་བུའི་བལ་པོའི་མགོ་པ་དཔོན་[221A.5] གཡོག་མང་པོས་མཇལ། གཙང་བ་རྗེ་དྲུང་ལ་སྒྲ་དང་སྡེབ་སྦྱོར་གྱི་དོགས་གནས་མང་པོ་བཤད་པའི་དབུ་ཚུགས། ཀརྨ་པ་ཕེབས། ལྷན་རྒྱས་གསོལ་ཚིགས་ཞུས། འབྲི་ཁུང་བ་ཕེབ་པར་ཆིབས་བསུ་བཏང་། ས་མནྟ་བྷ་དྲར་མགོ་སྣམ་བྱིན། ལྷ་ཆུང་བ་ཡུལ་དུ་སྨན་ཉོ་མངགས་པ་ཡིན་ཡང་གོ་མ་ཆོད་ནས་ཕྱིར་[221A.6] ལོག་བྱུང་བ་དེ་ག་ཡིན། སྨིན་དྲུག་ཟླ་བའི་ཚེས་གཅིག་ཉིན་མགོན་པོའི་ཞེ་དགུ་བྱང་ཆོག་བྱས། དྲེའུ་ལྷས་སྤྲུལ་སྐུར་བདག་གི་བརྩམ་ཆོས་འགའི་ལུང་བྱས། ཤེལ་བྲག་བླ་མས་སྐུ་རྟེན་པདྨ་མཐོང་གྲོལ་བསྣམས་བྱུང་། བྱིན་རླབས་ཞུས་ཡོན་ཕུལ། འབྲི་ཁུང་བས་མཇལ་འཕྲད་བགྱིས། གཡུ་ཐོག་[221A.7] པའི་ལྕམ་ཟུང་དང་སྲས་མོ་གཉིས་ཀྱིས་མཇལ། རྩེ་དྲུང་དང་གཙང་རྩེ་དྲུང་གིས་ཡོན་བསྟབས། ལྷན་རྒྱས་ཇོ་མཇལ་བྱས། རག་ཤག་ནས་མཛད་ཐགས་སོགས་གནང་ཕར་དར་ཕུལ། ཞྭ་དམར་ལ་ཕྱག་དབང་ཞུས་ནས་འབྲི་ཁུང་དུ་བཏེགས། འཇང་བསྟན་འཛིན་ལ་ཀླུ་རྡོས་ལྷ་ཁང་བཟོ་བའི་བཀོད་པ་[221B.1] དང་ཡི་གེ། མོ་ཀྭ་ལ་ཡི་གེ་བཅས་དང་། དཔོན་དར་རྒྱས་ལ་ཡི་གེ་བཅས་ཕྱིར་བརྫངས། འོལ་ཁའི་སྐུ་རྟེན་བྱུང་། ཆོས་སྐྱོང་ལ་སྙན་ཤལ་དང་གསོལ་ཀ་རྟེན་ཕུལ། རྫོང་སར་གཉེར་བས་གསོལ་ཚིགས་དང་ཇ་མར་ཤ་ཕྱེ་སོགས་བྱིན། རྟ་བསུ་སེར་སྦྲེང་བཅས་སྤྲོ་ལུང་དུ་འབྱོར། གཟིམ་ཆུང་ནམ་མཁའ་[221B.2] མཐིང་བཟང་དུ་བསྡད། བརྟག་ཞུས་དང་བྱང་ཞུས་མང་པོ་བྱུང་། རྩེའི་ལྷ་ཁང་རྣམས་ལ་མཇལ་ཕྱག་དང་མཆོད་མེ་སྙན་ཤལ་ཕུལ། འདུ་ཁང་དུ་ཞབས་བརྟན་ཕུལ། ཚོགས་ཆེན་ལ་གཏུམ་ཆུང་དབང་བྱས། འབུལ་ཆེན་དང་ཚོགས་འཁོར་ཞུས། ཐམས་ཅད་མཁན་པོ་རང་གིས་ག་ལན་གནང་། ཤོད་ཀྱི་[221B.3] དངུལ་གདུང་རྣམས་དང་ལྷ་ཆེན་བཀའ་འགྱུར་དང་མགོན་ཁང་རྣམས་ལ་མཇལ་ཕྱག་སྙན་ཤལ་ཕུལ། སྤྱི་མཛོད་དང་བཅས་ལ་ཕྱག་ནས་འཐོར། འདུས་སྡེར་མང་ཇ་རྣམས་བཞག་ཊཾ་འགྱེད་བཏང་། བླ་སྡེ་སོགས་ལ་གནང་ཆ་བྱས་བཏེགས། ཐེལ་པས་རྟ་ཐབ་ཀྱི་བསུ་མ་བཅས་འབྲོང་ངུར་འབྱོར། མཚམས་[221B.4] བསྡམས། སྒྲོལ་མའི་བསྙེན་པ་བཏང་། མར་མེ་འཛིན་པ་སོགས་བྱུང་། འབྲི་རྫོང་ནས་སྲེག་རྫས་དང་ཟུར་གསོས་རྒྱས་པར་བསྐྱལ། ལྷ་སར་གཤག་དང་རྡོར་ཚིང་ལ་ཞུ་ཡིག་ཕུལ། དཀོན་མཆོག་ལྷུན་གྲུབ་ཀྱིས་གསོལ་ཆས་ཕུལ། ཇ་ཆུ་བར་བམ་སྟེང་སྤྲུལ་སྐུ་ལ་བཟང་ཇ་སྦག་གཉིས་དང་ཡི་གེ་བསྐུར། [221B.5] འབྲང་དུས་སྒྲུབ་པ་བ་རྣམས་ཀྱིས་ཇ་ཞུས། རབ་བརྟན་མཁའ་འགྲོའི་ཚོགས་ཁང་དུ་སོང་ནས་རིང་བསྲེལ་དང་ཤུག་ཐོག་ཁྱེར་བྱུང་ནས་ཚོགས་ཁང་དུ་ལམ་བདེ་འདུག་ཟེར། རང་ཉིད་རྡོ་རྗེ་གྲོ་ལོད་དུ་གྱུར་པ་རྨིས། ཚ་ཚུ་ར་ས་ནས་དང་རྩམ་ཞིབ་བསྐུར་བྱུང་། གཡག་ཞོན་གཡག་སྣ་རབ་བརྟན་གྱིས་ཁྲིད་ནས་སོང་། [221B.6] གཏེར་སྒྲོམ་ཚོགས་ཁང་འོག་མར་ཚོགས་འཁོར་དང་གཏོར་ཆེན་དང་ལྷ་བསངས་བཏང་། ཚོགས་ཁང་གོང་མར་སྙན་ཤལ་དཀར་དམར་དང་མར་མེ་ཕུལ། སྒྲུབ་པ་བ་བཞི་བཅུ་སྐོར་ལ་ཚོགས་དྲངས། གཡག་ཞོན་ནས་ཕྱིར་ཐེགས། གསང་ལུང་སྒྲུབ་ཆེན་སོགས་མཇལ་མི་མང་པོ་འདུག ཉིན་ཕྱེད་དུས་ས་[221B.7] གཡོས་བྱུང་། སྒྲོལ་མའི་སྦྱིན་སྲེག་བྱས། རས་ཁྱིམ་ནང་དུ་བསྡད་པས་གུར་གྱི་སྟེང་ཐམས་ཅད་ཨུཏྤལ་སྔོན་པོས་གང་བ་རྨིས། ཡུམ་སྐུས་ཐུགས་དམ་ཁྱེར་ནས་བྱུང་། དཀོན་མཆོག་ལྷུན་གྲུབ་འབྱོར། ས་གཡོས་ཀྱི་ལྟས་ཞུས་གནང་། མགོ་ཟླའི་ཚེས་གཅིག་ལ་སྒྲུབ་བཙུན་རྣམས་ཀྱི་ཞབས་བརྟན་ཕུལ་[222A.1] ནས་མང་ཇ་ཊཾ་འགྱེད་བཏང་། ཐེལ་དུ་ཆིབས་བསུ་སེར་སྦྲེང་བཅས་སླེབ། གསེར་ཁང་སྦུག་ཏུ་བསྡད་གསོལ་ཚིགས་བྱུང་། འཇམ་གླིང་རྒྱན་དང་སྒོ་མང་གསེར་ཁང་མདོ་བཅས་ཀྱི་མཇལ་ཁ་ཞུས། རྟེན་གཙོ་རྣམས་ལ་སྙན་ཤལ་ཕུལ། ཁང་སར་གོང་འོག་གཉིས་མགོན་ཁང་[222A.2] རྣམས་མཇལ་སྙན་ཤལ་ཕུལ། མགོན་ཁང་དུ་མེ་མདའ་སོགས་སྤྱན་གཟིགས་ཕུལ། ཚོགས་སུ་མང་ཇ་སྦྲེལ་རྣམས་ཊཾ་འགྱེད་བྱས་ནས་བཏེགས། ཡང་རི་པས་རྔ་རོལ་བཅས་ནམ་ལངས་སྟེང་དུ་སླེབ། གཟིམ་ཆུང་དུ་བསྡད། མི་འཁྲུགས་པ་བཏང་ནས་བླ་མའི་མ་ཡུམ་བསོད་ནམས་དཔལ་འཛོམས་ཤི་བའི་[222A.3] བྱང་བཞུ་བྱས་བཏེགས། གཡུ་སྒྲ་སྤྲུལ་སྐུས་གཙོས་ཆིབས་བསུས་དང་རྔ་རོལ་བཅས་རྫོང་སར་དུ་སླེབ། ཆོས་དབྱིངས་ཀུན་གསལ་དུ་སྐུ་ཞབས་མཇལ། སྟོན་མོ་གནང་། གཟིམ་ཆུང་ཕུན་ཚོགས་འཁྱིལ་པར་བསྡད། ཚོགས་སུ་སྐུ་ཞབས་ལ་ཞབས་བརྟན་ཕུལ། དངུལ་སྲང་བརྒྱ་གསེར་ཞོ་བཅུ། སྐུ་[222A.4] གསུང་ཐུགས་རྟེན་རྟ་དྲེལ་ལྔ། ཇ་བརྒྱད། བཟང་གོས་ཡོད་པའི་ཚན་ཚན་གསུམ་སོགས་ཕུལ། ཚོགས་སུ་ཊཾ་འགྱེད་ཚོགས་འཁོར་ཞུས། སྐུ་ཞབས་ལ་ཚེ་དཔག་དཀར་པོའི་དབང་བརྒྱ་བརྒྱད་ཕུལ། གཡུ་སྒྲ་སྒར་བླ་ག་སྔོན་སོགས་སྐུ་དྲག་རྣམས་ལ་ཚེ་དབང་བྱས། ག་སྔོན་བླ་མ་དང་འབྲང་དུ་བླ་མས་མཇལ། [222A.5] རས་ཕུག་བརྟག་ཞུས་བྱུང་། སྐུ་ཞབས་ནས་འབྲི་ཁུང་པའི་ཐུགས་བསྐྱེད་ཆེན་མོ་གནང་། མཆོད་པ་བདུན་གསུམ་དང་མཛོད་ཐག གསེར་ཞོ་གོས་དམར་ཡུག་སོགས་ཕུལ། སྐུ་ཞབས་དང་ལྷོ་སྤྲུལ་སོགས་ལ་གཅོད་དབང་ཕུལ། ཁྱབ་ཁ་ཡི་གྲྭ་པ་འགའ་ལ་ཕག་མོའི་ལུང་བྱས། སྐུ་ཞབས་སོགས་[222A.6] ལ་སྟག་ཤམ་བདུད་འདུལ་དྲག་མོའི་དབང་དང་། ལྷོ་སྤྲུལ་སོགས་ལ་ཁྲོ་ཆུའི་དབང་བྱས། སྐུ་ཞབས་ནས་བདག་ལ་བརྟན་བཞུགས་ཤིས་བརྗོད་ཚོགས་འཁོར་སྟོན་མོ་གནང་། ཚེ་དབང་འཛིན་པའི་དབང་ཉེར་ལྔ་དང་ཚེ་སྒྲུབ་དང་ཚེ་འཛིན་གྱི་ལུང་དང་དཔེ་ཆ་གནང་། གྲྭ་པ་ཚོར་ཚེ་དབང་འཛིན་པའི་དབང་གནང་། [222A.7] ཚོམས་ཆེན་གྱི་རྟེན་གསར་བཞེངས་རྣམས་ལ་རབ་གནས་དང་སྙན་ཤལ་ཕུལ། བཏེགས། གཟིམ་ཁང་ནས་དར་གྱིས་གཡབ་གཡུག་བཅས་གནང་། ཐང་སྐྱ་ཤེས་རབ་དཔལ་ལྡན་ཚང་དུ་གསོལ་ཞབས་ཞུས་ནས་འབུལ་ཆེན་རྒྱབ། ཕར་རྟ་བྱིན། བཏེགས། ཞོལ་ཁང་ནས་ཀྱི་ལྷ་ཁང་གསར་བཞེངས་[222B.1]སར་བསྡད། ཨ་ལྕེ་ལ་ཚེ་དཔག་དཀར་པོའི་དབང་གསུམ་བྱས། ཆོས་གྲགས་རྒྱ་མཚོའི་དབུ་ཐོད་དུམ་བུ་ཕག་མོ་རང་བྱོན་ཅན་དང་། རད་གླིང་གི་གཏེར་བྱོན་ཁྱུང་ཚང་བྲག་གི་བྱེ་མ་ཨ་ཀྲང་ལས་སྲུང་མ་དང་རིག་འཛིན་ཆེན་པོའི་སྐུ་བཅས་ལ་སྙན་ཤལ་ཕུལ། འབུལ་ཆེན་བསྟབས། ལེགས་སྐྱེས་རྟ་དང་[222B.2] གོས་ཡུག་ཇ་མར་སོགས་ཕུལ་ནས་བཏེགས། དད་རྟེན་འབུ་རས་བཟན་བྱིན། བཏེགས། དཔལ་རྒ་ལོའི་སྐུ་གདུང་བཞུགས་པའི་མཆོད་རྟེན་མཇལ། ལྷ་གདན་གནས་ཚང་དུ་སླེབ། འབྲུག་པའི་ཐུགས་དམ་མཇལ། བཀའ་བློན་ཞབས་དྲུང་དུ་དངུལ་རྟ་རྨིག་གཉིས་ཕུལ། རྡོ་རིང་ནས་གནང་ཆ་དང་། [222B.3] ཧོ་ཆིད་གུ་ཤི་གཉིས་ཀྱིས་སོག་ཡུལ་ནས་བསྔོ་རྟེན་མང་པོ་ཕུལ། ཧོ་ཆིད་ཡུལ་གྱི་བསངས་ཡིག་བརྩམས་ནས་ཕུལ། ཇ་སྦག་གསུམ་བྱིན། གནས་ཚང་དང་སྟག་རྩེ་ཨེམ་ཆིར་ཚེ་དབང་གསུམ་བྱས། གོས་ཅེན་མང་པོ་ཉོས། མདའ་དཔོན་ནས་མགོ་སྣམ་དང་། བཀའ་བློན་ནས་མཛོད་བརྟགས་[222B.4] སོགས་བྱུང་། སྨན་ཡིག་བྲིས་པ་རྣམས་བླངས། གནས་ཚང་ལ་རྟ་ཇ་སྤོབ་བཞི་དངུལ་སྲང་དོ་སོགས་བྱིན་ནས་བཏེགས། སྣང་རྩེ་ཨེམ་ཆི་ཚང་དུ་བོས། རྟེན་གསེར་བཞེངས་རྣམས་ལ་རབ་གནས་བསྡུས་པ་བྱས། འབྲས་སྤུངས་སུ། སྔགས་ཁང་། བྱམས་ཆེན་འཇམ་དབྱངས་གསར་བཞེངས་[222B.5] ཀུན་དགའ་ར་བའི་སྣར་ཐང་སྒྲོལ་མ་རྩེས་དང་སྒྲོལ་མ་རྣམས་ལ་སྙན་ཤལ་དང་སྨོན་ལམ་བཏབ། གླིང་པ་ཁང་ཚན་གྱིས་གཞི་ལེན་བྱས། ལན་བསྟབས། དབྱུག་ཅན་གནས་ཚང་དང་། བྲག་རྩ་བར་སྨན་བྱིན། སྣང་རྩེར་ཞབས་དྲུང་མཛོད་པས་གཞི་ལེན་དང་། བྲག་རྩེ་བླ་གྲྭས་མཇལ། ལྷས་[222B.6] སྡིང་བཙུན་མ་རྣམས་ཀྱིས་མཇལ། སོ་སོར་མང་འགྱེད་དང་རྟ་དང་ཇ་སོགས་བྱིན། ཕྱག་མཛོད་ལ་རྟ་དངུལ་སོགས་ཕུལ། རྐྱང་དུ་བས་མཇལ། རྒྱ་ཐག་དང་དགོས་རུམ་དུ་ཕྱིན། སྐྱ་ཐབ་སེར་སྦྲེང་གི་བསུ་བ་བཅས་གནང་ནང་དུ་སླེབ། བླ་བྲང་འོག་ཏུ་བསྡད། གྲྭ་མང་གིས་ཞབས་བརྟན་[222B.7] ཕུལ། གསེར་འབུམ་དངུལ་འབུམ་མཆོད་བཤམས་ཆེན་པོ་རྣམས་ལ་མཆོད་འབུལ་སྙན་ཤལ་ཕུལ་ནས་བཏེགས། ཐབ་སྐྱེལ་དང་ལྕགས་ར་བས་ཇ་ཞུས། སྣ་དཀར་གཞིས་སུ་གསོལ་ཚིགས། འཕྲང་སྟོད་པས་ཇ་ཞུས་དང་སྐྱ་ཐབ་བསུ་མ་སེར་སྦྲེང་བཅས་མཚུར་ཕུར་སླེབ། སྲུང་མ་ཁང་དུ་[223A.1] བསྡད། ཀརྨ་པར་མཇལ་ཕྱག་བྱས། ཀ་བརྒྱད་མར་ཞབས་ཏོག་འབུལ་བ་བྱས། སྒར་ནས་ཟུར་གསོས་གནང་། གནས་ནང་བར་མང་ཇ་དང་ཊཾ་འགྱེད་བྱས། མཆོད་གོང་དུ་རྟ་དྲེལ་བཞི། ཇ་ལྔ་ཚན་གྲངས་གསུམ། དངུལ་རྡོ་ཚད་སོགས་ཕུལ། སྐུ་ཞབས་སུ་ཕྱིན། གནས་[223A.2] ཐང་། ཤེལ་མིག་བྱིན། བཀའ་བློན་ལ་ངེད་ནས་བྱས་པའི་སྒྲ་སྐོར་པུསྟི་དྲུག་དང་ཞུ་ཡིག་ཕུལ། ཀརྨ་པ་ནས་དབུ་མའི་སྐོར་གྱི་རྟོགས་འབུལ་དང་གསེར་སྲང་གང་དངུལ་རྡོ་ཚད་དང་བཟང་གོས་ཡུག་གསུམ་སོགས་གནང་དེ་སྐོར་ལ་ཆོས་སྐད་སྨྲ་བོ་བྱུང་། ཡབ་སྲས་ལྷན་རྒྱས་ལ་བཀའ་འགྱུར་ལུང་། [223A.3] མདོ་མང་གི་པོ་ཏི་ག་བའི་ཡེ་ཤེས་རྒྱས་པའི་མདོ་ནས་དབུ་ཚུགས། ལྷན་རྒྱས་ལ་ཕྱག་ཆེན་ཁྲིད་ཕུལ་བའི་དབུ་ཚུགས། རྒྱལ་བའི་དབང་པོ་ནས། མཛོད་དར་དངུལ་སྲང་ལྔ། རྒྱ་གླིང་ཆ། ཞྭ་དམར་ནས་ནང་མཛོད་གསེར་སྲང་ལྔ། ཕཱ་སི་ཡུག བསམ་འགྲུབ་ནས་པཀྴིའི་འགྲམ་རུས་བྱིན་བྱུང་། རྒྱ་[223A.4] མཚོ་དང་རིག་འཛིན་དཔལ་འབར་ལ་རྫོང་བ་བྱིན་ནས་ཀོང་པོར་སོང་། གྲྭ་ཚང་གི་ཚོགས་དབུར་ཕྱིན། མང་ཇ་དང་དར་འགྱེད་བཏང་། ལྷན་རྒྱས་ནས་རྒྱལ་ཡུམ་འདས་པའི་བྱང་ཆོག་བགྱིས། ལྷན་རྒྱས་སྲུང་ཆ་ཁང་དུ་འཆམས་གཟིགས་ལ་ཕེབས། རྔ་འཆམས་ཡག་པོ་བྱུང་། འཆམས་སྐུ་གསུམ་[223A.5] ལ་སྙན་ཤལ་ཕུལ། དགེ་རྒྱལ་བཀྲ་ཤིས་སྒང་བླ་ཕེབས། འགུར་རྒྱལ་དང་རྗེ་དྲུང་གི་ཡི་གེ་སོགས་འདུག བྱང་མང་བཞུས། རྒྱལ་ཉའི་ཚེས་གཅིག་ལ་ལུང་འཕྲོས་དང་། ཤཱཀྱ་ཤྲིའི་དབུ་ཞྭ་དང་མཉན་པའི་ཐུགས་ལྗགས་སོགས་མཇལ། ཡུམ་དྲུང་གཤེགས་པའི་དགེ་མཐུད་རྟ་དང་དར་གོས་[223A.6] སོགས་ཕུལ། གཏེར་ཕུར་གནང་། དཔལ་གྲུབ་ཚ་བོ་དང་རྡོ་བ་འགའ་སླེབ། དཔལ་གྲུབ་འདས་པའི་བསྔོ་རྟེན་དང་དཔལ་སྤུངས་པའི་ཡི་གེ་འདུག འདུ་ཁང་ཆེན་མོར་ལྷན་རྒྱས་སྤྱན་དྲངས་ཏེ་རྒྱལ་བའི་དབང་པོར་ཞབས་བརྟན་ཕུལ། དབུ་ཞྭ་བསྒྲོན་འབུལ་ཆེན་བགྱིས། ལེགས་བཤད་སྐུ་སྐྱེ་[223A.7] སོགས་སོ་སོ་ནས་འབུལ་ཆེན་དང་། དཔོན་མཛོད་འགྲོན་སོགས་སོ་སོར་འབུལ་བ་ཕུལ། ཕྱག་ཆེན་ཞི་གནས་སྐོར་ཕུལ། ཡུམ་གྱི་བྱང་བུ་ལྷན་རྒྱས་ནས་བཞུས། སྒར་གྱི་ཞབས་ཕྱི་ཁམས་སུ་ཡི་གེ་བྱུང་བ་རྣམས་ལ་གདབ་ལན་ཕུལ། རོད་རམ་པའི་རྗེ་བཙུན་མའི་སྐྱབས་རྟེན་བྱུང་། [223B.1] ཚ་ཚུ་པའི་གཅུང་གིས་མཇལ། འདི་རིང་གསོན་བྱང་མང་པོ་བྱུང་། ཨ་སྐྱོང་གི་ཆུང་མ་ཤི་བའི་བྱང་ཆོག་བྱས། ཞབས་དྲུང་ཕྱག་མཛོད་ནས་རྗེ་བཅུ་བའི་ཕྱག་བཟོ་ཉིད་ཀྱི་དངུལ་སྐུ་སྤྲུལ་བའི་སྐུའི་སྐྱབས་རྟེན་གོས་བེར་སྣམ་སྦྱར་ཁ་བཏགས་ཕུལ། ཕར་དངུལ་རྡོ་ཚད་གོས་ཡུག་དང་བཅས་བསྐུར། ཀརྨ་བ་[223B.2] ནས་རལ་གྲི་དང་ཁ་ཆེའི་གཞུ་གནང་། ཆོས་འཛིན་ལ་འཇིགས་མཛད་བསླབ་མགོ་ཚུགས། ཀུན་བཟང་གི་ཇ་འབྲས་བྱུང་། ཚེས་བཅུ་བཏང་། བཀྲ་ཤིས་རྩེའི་མཚམས་ཞུས་སྣམ་རྩེར་བཞེས་སྤྲོ་སོགས་བྱུང་། ཇོ་ཇོ་རྟེན་འབྱོར། གནས་རྙིང་ཨ་བོས་མཇལ། ལྷན་རྒྱས་མཛོད་ནག་མགོན་ཁང་དུ་[223B.3] ཕེབས། སྔར་ནས་ཡོད་པའི་སྨན་རག་མ་སྐེམ་པར་འདུག མེ་མདའ་སོགས་སྤྱན་གཟིགས་ཕུལ། མ་མགོན་སྐུ་མཇལ་སྙན་ཤལ་ཕུལ། རྒྱལ་བའི་དབང་བོ་འཆམས་སར་དང་། ཞིང་སྐྱོང་། བདག་མགོན་འཆམས་ལ་སོང་། ལྷན་རྒྱས་ལོ་མཇུག་སྐུ་རིམ་ཚོགས་དབུར་ཕེབས། ཞྭ་དམར་ཚང་གིས་གྲོ་ལོད་ཚུགས། འབྲི་གུང་ཆོས་[223B.4] སྐུ་སེར་སྐྱས་མཇལ། གསེར་སྲང་གང་ཕུལ། ཆོས་སྐུ་མཆེད་བཅས་དང་བཀྲ་ཤིས་སྒང་བླར་རྟ་མགྲིན་དབང་བྱས། རྫོང་བ་ཕུལ། གུར་རྒྱལ་སྐུ་མཆེད་ལ་ཞུ་ལན་ཕུལ། ཉེར་བདུན་ཉིན་ལྷན་རྒྱས་ཚོགས་དབུར་ཕེབས། ངེད་ཀྱི་ཞྭ་ཕོད་བཅས་བསྒྲལ་ལས་བྱས། མང་ཇ་དང་དར་འགྱེད་ཀྱང་བྱས། སྙན་[223B.5] ཤལ་ཕུལ། སོག་པོའི་གོ་ཤི་གཉིས་འབྱོར། ལྷན་རྒྱས་གསོལ་ཚོགས་གནང་། འདི་ཉིན་ཀྱང་ལྷན་རྒྱས་ཚོགས་དབུར་ཕེབས། བདག་གིས་བསྒྲལ་ལས་བྱས། གོ་ཤི་གཉིས་སོ་སོ་ནས་མང་ཇ་འགྱེད་བཏང་། ཞྭ་དམར་ཚང་དུ་མར་རྐྱལ་དྲུག་ཕུལ། ཉེར་དགུར་ལྷན་རྒྱས་འཆམས་གཟིགས་གནང་། [223B.6] གཡག་འཆམས་འདུག གྲོ་ལོད་བཟློག་པ་འཕངས་སོང་། གནམ་སྟོང་ལ་ལྷ་བསངས་བཏང་། ཞབས་དྲུང་ཚང་དང་ཟུར་རིས་ཇ་ཞུས་དང་། ཐོ་རང་སྒར་གོང་འོག་ནས་བཞེས་གྲོ་དང་ཇ་ཞུས་བྱུང་། ༎ 
ཆུ་ལུག་གནམ་ལོ་གསར་ཚེས་ཀྱི་ཚེས་གཅིག་ལ་ལོ་སར་མཇལ་དར་དང་། རྩེར་ཕྱིན་ཚན་གྲང་[223B.7] སྤྲོད་ལེན་བྱས། འདུ་ཁང་དུ་ལྷན་རྒྱས་ལ་ཟུར་རི་ནས་མཎྡལ་དང་བཀྲ་ཤིས་རྫས་རྟགས་ཕུལ། ཟུར་རི་བས་མགུར་དང་སྐྱེད་ཚལ་བགྲོ་གླིང་བཏང་། དཀར་གྲོ་རྒྱས་པ་བྱུང་། གོང་དུ་ཕྱིན། གསོལ་ཚིགས་ཞུས། ཕྱི་ཉིན་འདུ་ཁང་དུ་སྒར་འོག་ཚང་གིས་སྔར་ཉིན་ལས་རྒྱས་པར་བྱས། ཀ་བརྒྱད་[224A.1] མར་གསོལ་ཚིགས་ཞུས། གཞུ་སའི་རྫོང་ཤར་པ་སོགས་ཀྱིས་ཀརྨ་པའི་དབུ་ཞྭ་བསྒྲོན། ངེད་དང་ཞྭ་དམར་ལའང་འབུལ་སྐལ་བྱུང་། ཀར་ལྕོག་སོགས་ལོ་སར་འབུལ་མི་རྣམས་ལ་གདབ་ལན་བྱིན། ཨེམ་ཆེ་ཕུན་ཚོགས་ལ་ཆུང་ཇུ་འཁོར་དྲུག་བྱིན། ལྷུན་པོའི་མཛོད་པར་སྒྲོལ་མའི་[224A.2] རྒྱ་དཔེ་དང་ཞུ་ཡིག་ཕུལ། བཀྲ་ཤིས་རྩེར་ཞུ་ལན་དང་གསེར་ཞོ་གསུམ་བསྐུར། བནྡེ་རྣམ་སྲས་ཀྱི་ཞྭ་དམར་བའི་དབུ་ཞྭ་བསྒྲོན་པའི་ཞབས་ཕྱི་ཞུས། ཚེ་དབང་རྣམ་རྒྱལ་སོགས་གྲྭ་པ་ཉི་ཤུ་སྐོར་བསྙེན་རྫོགས་བསྒྲུབས། ཚེ་ཆོག་གི་དབྱངས་གདངས་བསླབས། སྒར་གྱི་ལོ་ཆུང་གནང་། སྒྲུབ་མཆོག་ལྷོ་ཚོང་[224A.3] ལ་སོང་། ཞྭ་དམར་ཚང་གིས་ལོ་ཆུང་གནང་། ངེད་རང་གི་གཉེར་ཁང་དུ་སྒར་གང་འོག་གི་གྲྭ་པ་རྣམས་ལ་ལོ་སར་སྟོན་ཕྲན་དྲངས། བྲག་དཀར་ལྷ་ཆུ་བ་མང་པོས་མཇལ། སྒར་འོག་གི་ཚེ་དཔག་སྒྲུབ་མཆོད་ཚུགས་པར་ལྷན་རྒྱས་ཕེབས། སྒར་གོང་མཛོད་པས་ལོ་སར་བྱིན། བཀའ་བློན་ཞབས་དྲུང་ནས་རྒྱ་[224A.4] ལི་རྒྱས་པ་ཚར་གསུམ་བསྐུར་འདུག ཟུར་རིའི་སྨོན་ལམ་མང་ཇ་དང་རྣམ་བཞག་བྱས། སྒྲུབ་རྒྱལ་གྱིས་ཆོས་ཞུ་ཡོན་དངུལ་སྲང་ལྔ་ཕུལ། ལྷན་རྒྱས་ནས་ལྷ་་ཆེན་སོགས་ལ་མཆོད་མཇལ་མཛད། བདག་གིས་ལྷ་ཁང་རྣམས་ལ་མར་མེ་ཞལ་ཟས་དང་སྤོས་སྙན་ཤལ་ཕུལ། བྱ་མཁན་ཞིག་གིས་ཤིང་འཇུག་[224A.5] པར་གཟིགས་མོ་གནང་སོང་། ལྷན་རྒྱས་དུས་མཁྱེན་སྦུག་དང་བྱང་ཆུབ་ཆེན་པོ། ཐུགས་རྗེ་ལྷ་ཁང་། སྟེང་གི་དངུལ་གདུང་གསར་བཞེངས་རྣམས་ལ་རབ་གནས་དང་མཆོད་མཇལ་བྱས། ལེགས་བཤད་སོགས་ལ་ལྷོ་གནས་རྣམས་ལ་སྙན་ཤལ་དང་མཆོད་འབུལ་རྒྱུ་བསྐུར། གྲྭ་ཚང་དུ་ཞྭ་དམར་དང་ངེད་[224A.6] གདན། གསོལ་ཚིགས་ཞབས་བརྟན་འབུལ་ནོད་གནང་། སྨ་འབེབས་ཕུལ། རས་དཀར་ཡུག་གནང་། འབྲི་ཁུང་ནས་ཕྱག་རིས་སྩལ། བཅུ་བཞིར་ཚེ་དཔག་ཚོགས་སུ་ལྷན་རྒྱས་རྣམས་ཕེབས། ཚེ་འགུག་དང་བདག་འཇུག་སོགས་བླངས། སྒྲུབ་པ་བས་ཞབས་བརྟན་ཕུལ། ཆར་འབེབས་[224A.7] ཕུལ། ལྕགས་རྡོར་སྩལ། སྒར་ཕྱག་ཟུར་ལ་མགོན་པོའི་སྲུང་འཁོར་བསླབས། བཟང་ལྡན་སོགས་ལ་ཚེ་དབང་ཉེར་གཅིག་བྱས། མཆོད་ཡོན་སོགས་ལ་ཚེ་དབང་གསུམ་བགྱིས། སྒར་གྱི་མགོན་ཁང་དུ་ལྷན་རྒྱས་ཕེབས། བསྐང་གསོ་བཏང་། སྙན་ཤལ་ཕུལ་སོང་། ཟུར་རི་[224B.1] དང་གྲྭ་ཚང་གི་སློབ་དཔོན་སོགས་ལ་ཕྱག་ཆེན་ཁྲིད་དབུ་ཚུགས། འདི་སྐོར་ཡང་གསོན་བྱང་མང་པོ་བཞུས། ཏཱ་ལའི་ཐི་ཐུར་མཚམས་ཞུས་ཁ་ཆེ་སྲང་དྲུག་གསེར་ཞོ་གསུམ་དར་ཡུག་སོགས་ལྷན་རྒྱས་ནས་བསྐུར་ནས་འཇང་བདེ་ཆེན་ཐེགས་སོང་། ལྷོ་འབྲུག་མཁན་པོའི་ཡི་གེ་འབུལ་ནོད་དང་། ཉི་སྡེ་ནས་གསུང་ཤོག་[224B.2] འབུལ་ཆེན་བྱུང་། ཞབས་དྲུང་ཕྱག་མཛོད་ནས་སྤྲུལ་བའི་སྐུའི་སྐྱབས་རྟེན་གོས་ཁ་དང་བཟན་བྱུང་། ཟུར་རི་བླ་མ་དངོས་ཟུར་སོགས་ལ་ཕག་མོའི་ལྷ་ཁྲིད་ཚུགས། ཏྲེ་ཧོར་དམ་རྫས་སོགས་ཕུལ། ཉི་སྡེར་ཡིག་ལན་བསྐུར། ཙཱ་རི་མཚོ་དཀར་བའི་རྟེན་མཇལ་བྱས། མཚོ་དཀར་ནག་ལ་མགོ་བར་ཙཱ་རིའི་ཚུལ་[224B.3] ཐེབས་བྱིན། ཆོས་ལྡན་དང་ཆོས་འཕེལ་ལ་ཕྱི་རྒྱུད་ཁྲིད་ཚུགས། སྒར་མཛོད་ལ་འཕོ་ལུང་དང་ཁྲིད་བྱས། མཆོད་གང་ཚོགས་སུ་རྣམ་གཞག་ཇ་སྦྲེལ་བཏང་། སྒྲུབ་མཆོག་འཁོར་བྱུང་། ཨ་ཤག་ཨ་བཀྲ་དཔོན་གཡོག་སླེབ། གནས་མདོ་དང་སོ་རག་བླ་མ་འདས་པའི་བསྔོ་རྟེན་འདུག མཆོད་གོང་དུ་གསོལ་[224B.4] ཚིགས་དང་ཚོགས་སུ་དགོངས་གསོལ་ལ་ཕེབས། གཏོར་རྒྱག་བྱས་སོང་། གྲྭ་ཚང་གིས་སྨོན་ལམ་ཕྱག་སྐོར་བྱས་སོང་། བསྟན་རྒྱས་དང་དཔོན་འབྲིང་ལ་སྨན་ཕུལ། ཧོར་ཟླ་གཉིས་པའི་ཚེས་གཅིག་ལ། ཨ་ཙ་ར་གི་རི་ནའ་ཐ་དྲུག་སླེབ། རྡོ་མཚན་པའི་ཚུལ་སར་གནང་སྦྱིན་དང་འབྲུག་པར་ཞུ་ཡིག་ཕུལ། [224B.5] ཞྭ་དམར་ལ་ཡེ་ཤེས་རབ་འབར་དབང་དང་སྲུང་བརྒྱ་དང་ཆར་འབེབས་ཀྱི་ལུང་ཕུལ། མདོ་མང་གི་ལུང་གྲུབ་ནས་འདུལ་བ་ཀ་བའི་ལུང་ཚུགས། བཀྲ་ཤིས་ལྗོངས་བླ་མར་གནང་ཆ་བྱས། ཚེ་ཆུ་ལེན་ཡོང་ཟེར། སྒར་ཕྱག་ཟུར་སོགས་ལ་སྒྲོལ་མའི་དབང་བྱས། ཨ་རྒྱས་སོགས་ལ་ཀརྨ་དོན་གྲུབ་ནས་འགུར་བསླབ་[224B.6] བཅུག ལྷོ་འབྲུག་མཁན་པོར་འབྱོར་ལན་གསེར་ཞོ་གསུམ་ཀོ་ཙེ་སཱག་དང་ཚིགས་བཅད་ཕུལ། བཀྲ་ཤིས་རྩེ་ནས་ཇོ་ཇོའི་སྐྱབས་རྟེན་དང་། ལྷུན་པོ་ནས་མཛོད་པའི་བཀའ་ཤོག་ཕེབས། མཆོད་གང་ནས་ལྷན་རྒྱས་ལ་ཞབས་བརྟན་དང་སྤྲུལ་སྐུའི་ཞུ་དོན་བྱས་སོང་། ཞབས་དྲུང་ཚང་གཞིས་གཉེར་སོགས་[224B.7] ལ་རྟ་མགྲིན་དབང་བྱས། ཚེས་བཅུ་བཏང་། བཀྲ་ཤིས་རྩེར་ཡིག་ལན་དང་སྨན་སྦྱོར་བསྐུར། བང་མི་བརྫངས། རམ་པ་བས་བུམ་གཏེར་ཞུས་བྱུང་། དེ་ཡན་དུ་ཕྱག་ཆེན་ཁྲིད་དང་སྨན་ཁྲིད་སོགས་མ་ཆག་པ་ཡིན། མཆོད་གང་གསོལ་དཔོན་ནས་སྒེར་འབུལ་བགྱིས། རྒྱལ་ཚབ་སྤྲུལ་སྐུ་འཁྲུངས་[225A.1] པའི་དབུགས་དབྱུང་ལྷན་རྒྱས་ནས་མཛད། སྣ་དཀར་བས་ཆུའི་ཀ་ཐོ་ཞུས། ཞོལ་པར་མ་ཎིའི་སྒོམ་ལུང་བྱས། བཅུ་བདུན་ཉིན་ཕྱག་ཆེན་ཁྲིད་རྫོགས། ཆོས་སྐུ་མཛུབ་ཚུག་གི་ལུང་ཞུས། ཁྲིད་ཞུ་རྣམས་ནས་བཀའ་དྲིན་གཏོང་རག་གིས་བསབས། འགའ་ཞིག་ལ་ཆོས་[225A.2] དྲུུག་བདུད་རྩིའི་ཉིང་ཁུའི་ལུང་དང་མོས་གུས་བདུན་མའི་ཁྲིད་བྱས། ནག་ཚང་བ་སོགས་ལ་རྟ་མགྲིན་དབང་བྱས། ཉི་ཤུ་ཉིན་འདུལ་བའི་ལུང་རྫོགས། འབུམ་ཀ་པ་ནས་ལུང་ཚུགས། ཆོས་འཛིན་ཇོ་མོའི་གསོན་བྱང་དང་། སྒར་མཛོད་ནུ་བོའི་བྱང་ཆོག་བྱས། ལྷ་འོག་བཤད་ཆོས་མགོན་གཤེགས་པའི་གསོལ་[225A.3] དཔོན་གྱིས་ཡི་གེ་དང་ཞིབ་རྐྱལ་བ་བཞི་བྱུང་། སྒར་མཛོད་པ་གཉིས་དཔོན་པོ་གཉིས་ཨ་ས་རིའི་བཙུན་མ་རྣམས་སོགས་ལ་ཕག་མོའི་དབང་བྱས། གྲྭ་ཚང་དཔོན་སློབ་བྱང་ངོས་ཐེགས་རྫོངས་བགྱིས། སྒར་མཛོད་ལ་ཕྱག་ཆེན་སྔོན་འགྲོའི་དོགས་གཅོད་འགའ་རེ་བགྱིས། འབུམ་ལུང་གྲུབ། ཉི་ཁྲིའི་ལུང་[225A.4] དབུ་ཚུགས། ཟུར་རི་དྲུང་བ་དང་སྒར་ཆོས་ཁྲིམས་ལ་སྲུང་འཁོར་བསླབས། ཟུར་དྲུང་བྱང་ཕེབས་ལ་གསོན་བྱང་དང་རྫོང་བ་ཕུལ། རབ་བརྟན་ལྷོ་གནས་འཁོར། གནམ་སྟོང་ལ་ཉི་ཁྲི་རྫོགས། ཁྲི་བརྒྱད་ཀ་དང་ཁའི་ཕྱེད་ལྷག་གྲུབ། རག་ཤག་ཏུ་འཆི་བསླུའི་དཔེ་དང་ཞུ་ཡིག་འབུལ་རྒྱུ་ཁྱེར་ནས་[225A.5] སྒར་བའི་བུ་ཚ་ཐོན། ནག་ཟླའི་ཚེས་གཅིག་ལ་ཡངས་ཅན་བླ་མ་ཆོས་དར་སྐྱབས་རྟེན་འབྱོར། དམ་རྫས་བསྐུར། གྲམ་གད་སྦུག་པའི་གསོན་བྱང་བཞུས་སྨན་བསྐུར། རམ་པར་བུམ་གཏེར་བཅུ་གཅིག་བསྐུར། མཆོག་སྦྱིན་སླེབ། བླ་མ་བསྟན་འཛིན་དང་ཤེར་བསྟན་གྱི་ཡི་གེ་འདུག ཁྲི་པ་རྫོགས། [225A.6] བརྒྱད་སྟོང་པའི་ལུང་ཕུལ། ཚེས་གསུམ་ལ་ཤེས་རབ་སྣ་ཚོགས་གྱི་ལུང་ཕུལ། ར་རྡའི་ཇོ་མོས་མཇལ། ཁྲ་ལེབ་པའི་ཡི་གེ་འདུག ལན་ཕུལ། ཨེམ་ཆི་གཉིས་ལ་ཕྱི་རྒྱུད་ཁྲིད་ཚར་འབམ་བཅོས་བསླབས། དྭགས་པོ་རབ་བརྟན་ཕ་བུ་ཚོར་རྟ་མགྲིན་དབང་བྱས། ལྷ་རྗེ་ཟུང་ལ་ཆུ་སྨན་བཤད། [225A.7] མ་ཡུམ་སྐུ་སྐྱེས་བོས། འབུལ་ནོད་བྱས། རྒྱལ་བའི་དབང་པོར་ཐུགས་བཞེད་ཀྱི་ཐང་སྐུ་བྲིས། སྤམ་རག་ཀུན་བཟང་གིས་དངུལ་སྲང་དགུས་ཞབས་བརྟན་ཕུལ། སྒར་གྱི་གྲྭ་པ་རྣམས་དང་ཇ་ཆུ་སྤྲུལ་སྐུ་སོགས་ལ་རབ་བྱུང་དང་དགེ་ཚུལ་བསྒྲུབས། ཇ་ཆུ་རྟོགས་ལྡན་གྱིས་རྟོགས་འབུལ་བྱས། [225B.1] ཕྱག་མཛོད་སོགས་ལ་ཞི་གནས་འཕྲོ་ཡོངས་རྫོགས་ཁྲིད། ལྷན་རྒྱས་ནས་ཞལ་ཐང་བྲིས། སྡེ་པ་གསལ་བྱེད་སྒྲུབ་རྒྱལ་པདྨ་གསུམ་ལ་ཡེ་ཤེས་རབ་འབར་གྱི་དབང་བྱས། ཧོར་ཆིང་ཝང་འགྱུར་མེད་ཀྱི་ཕ་ཤི་བའི་བསྔོ་རྟེན་དངུལ་སོགས་ཡབ་སྲས་སྤྱི་ལ་འདུག ནག་ཚང་དྲག་སྐྱབས་ཀྱི་བྱང་བུ་བཞུས། གྲམ་[225B.2] གད་ཕུག་པར་སྨན་སྦྱར་ནས་བྱིན། ལྷན་རྒྱས་ནས་མཛད་བཅུའི་སྐྱ་བྲིས་ཀྱི་དབུ་ཚུགས། གྲེ་བོན་ལུང་པར་བླ་མ་ནོར་བུ་རྒྱ་མཚོ་གཡར་པོ་ཞུས། སྒར་མཛོད་སོགས་ལ་ཆོས་དྲུག་ཁྲིད་བྱས། འཚོ་བྱེད་གཉིས་ལ་འབྲི་ལུགས་གཅེས་བཏུས་ཀྱི་དབུ་ནས་བཤད། ཟུར་རིའི་གཉེར་པས་ངེད་ལ་ཞབས་བརྟན་བལ་ཊཾ་བརྒྱ་[225B.3] དང་གསུམ་རྟ་སོགས་ཕུལ། དབུ་མཛད་འཇམ་དབྱངས་ཀྱིས་གོས་ལགས་སོགས་ཕསུལ། ཞྭ་གྱོན། སྤོ་བོའི་བང་མི་རྣམས་ལ་དེ་ཕྱོགས་ཀྱི་ཡི་གེ་རྣམས་བསྐུར། ལྷན་རྒྱས་ནས་ཇོ་ཇོའི་དྲུང་འདས་པའི་བྱང་བུ་བཞུས། མགོན་པོ་སྲུང་སྤུན་གཉིས་ལ་སྡེ་དགེར་ཞུ་ཤོག་བསྐུར། ཀ་བརྒྱད་མར་ཀརྨ་པར་ཕེབས། [225B.4] ཞག་ཤས་སུ་ལྷན་རྒྱས་ཀྱིས་ཐང་ཀར་ཚོན་བྱས། ནག་ཚོང་ཨ་ཇོ་དཔག་བསམ་གྱི་བུ་ཤི་བའི་བསྔོ་རྟེན་གསེར་སྲང་ཕྱེད་གསུམ་འབྱོར། ལན་ཀོ་ཙེ་སྦག་གཉིས་བསྐུར། སྨན་ཁྲིད་པ་དང་ཐང་སྐུ་བྲི་བ་དང་། ཆོས་དྲུག་བཤད་པ་རྣམས་ཉིན་རེ་བཞིན་ནོ༎ ཀློང་གསལ་བའི་སེང་གདོང་མའི་ལུང་བྱས། [225B.5] ཀོང་པོ་འགྲུས་སྨད་ཨ་ཁོ་དང་བཙུན་མ་འབྱོར་བས་མཇལ། ཚེ་དབང་བྱས། བཙུན་མས་སྒེར་འབུལ་དང་རྟོགས་འབུལ་བྱས། ཟུར་རིའི་མི་ཉག་པའི་གསོན་བྱང་ཞུས། ཁམ་སྟེང་སྐུ་སྐྱེ་ཆུ་རྟ་སྨིན་དྲུག་ཅན་གྱི་ཚེས་བཅུར་ཕུ་ལུང་གནས་རྩར་ཕེབ་ནས་ཚེས་བཅུ་རྒྱས་པ་ཞིག་མཛད། བཅུ་གཅིག་ཉིན་གཤེགས་པའི་སྐད་ཆ་ཞིབ་རྒྱས་ཐོས། གཉལ་[225B.6] གཉེར་ནམ་མཁའི་གསོན་བྱང་བྱུང་། རྒྱལ་བའི་དབང་པོས་སྦྱོར་དྲུག་གི་དོགས་གཅོད་གནང་བར་ཞིབ་རྒྱས་ཞུས། སྒར་དཔོན་ཆེན་ལ་རྟ་མགྲིན་དབང་བྱས། ཉེར་བདུན་ཉིན་ཆོས་དྲུག་གི་ཁྲིད་རྫོགས། འཕོ་བ་གསང་མཆོག་མ་དང་ཏྲེ་ཧོས་མཛད་པའི་ཚེ་དཔག་གྲུབ་རྒྱལ་མའི་ལུང་བྱས། སྣང་[225B.7] རྩེ་ཞང་གྲོང་བའི་ཤི་བྱང་བཞུས། མདའ་དཔོན་ཕུ་གུ་ལུང་བའི་བསྔོ་རྟེན་ཞིག་འབྱོར་ལན་བརྫངས། ཉེར་བརྒྱད་ཉིན་སྦྱོར་དྲུག་གི་དོགས་གཅོད་ཕུལ་ཚར། གནམ་མཚོ་བའི་ཚོང་པར་བ་སོགས་ལ་དྲག་ཁྲོས་དབང་བྱས། ཐོན་པའི་ཡི་གེ་དང་ལྷ་ཆུང་བལ་བོར་མ་བརྡོལ་ནས་སྟག་སྣར་ན་འདུག་པའི་སྐྱབས་རྟེན་[226A.1] འབྱོར། ཐོན་ཞབས་དྲུང་ལ་བཀའ་ལན་བསྐུར། ཡས་ཟོར་ཚོགས་དབུར་ཕེབས། གཏོར་རྒྱག་བྱས་སོང་། བོན་ལུང་པའི་ཞུ་ཡིག་འབྱོར་ལན་ཕུལ། ཞལ་ཐང་རྣམས་བྲི་གྲུབ། སྨན་སྦྱོར་འགའ་རེ་ཕུལ། ཁུ་བྱུག་སྐད་ཐོས། མི་ཉག་པ་སོགས་ཀྱི་བྱང་བཞུ་བྱས། ས་གའི་ཚེས་[226A.2] གཅིག་དང་གཉིས་ཉིན་བླ་མ་རིག་འཛིན་ན་རཀ་བསྐང་བཤགས་ཀྱི་ཚོགས་དབུར་ལྷན་རྒྱས་ཕེབས། ཡོངས་འཛིན་ཕེབས་པར་ངེད་ནས་ཆིབས་བསུ་དང་སྒར་ནས་ཐོག་དུང་དང་བསངས་བཏང་ནས་མཇལ་འཕྲད་བྱུང་། ཉི་སྡེ་དགའ་བཞི་ལྕགས་ར་སྤྲུལ་སྐུ་རྣམས་ཀྱི་ཞུ་ལན་དང་ཉི་སྡེར་རྟ་དྲེལ་ཇ་གཉིས་གོས་ཡུག ལྕགས་རར་[226A.3] རང་བརྩམ་སྒྲ་སྐོར་པུསྟི་ལྔ་ཕུལ། ཀརྨ་པར་འཆི་བསླུའི་གྲོ་ཁྲིད་ཕུལ། ཡོངས་འཛིན་ནས་འབུལ་ཆེན་གནང་། ཡོངས་འཛིན་དཔོན་ལ་ཚེ་དབང་བྱས། མ་ཡུམ་སྲུ་མོའི་བྱང་བུ་ལྷན་རྒྱས་ནས་བཞུས། ཡོངས་འཛིན་རིན་པོ་ཆེར་སྦྱོར་དྲུག་གི་ཁྲིད་ཚུགས། ལྷན་རྒྱས་སུ་འཆི་བསླུའི་ཁྲིད་ཕུལ་གྲུབ། འོན་[226A.4] ཀྱང་སྔར་ཀུན་ཁྱབ་ལ་བཤད་པའི་ཟིན་རིས་དེ་དགོས་པར་ཡོད། ཡོངས་འཛིན་གྲྭ་པ་གཉིས་ཀྱིས་བསྔོ་རྟེན་ཕུལ། ཡོངས་འཛིན་དང་ཞྭ་དམར་ལ་དབེན་གསུམ་ཁྲིད་ཡན་གྲུབ། ལྷན་རྒྱས་ལ་ཆོས་དྲུག་བདུད་རྩི་ཉིང་ཁུའི་ཁྲིད་ཕུལ། མཆོད་གང་གསོལ་དཔོན་གྱི་བཞེད་པའི་རྒྱལ་ཚབ་པའི་རྣམ་ཐར་ཚིགས་བཅད་[226A.5] བརྩམས། ཇ་ཆུ་སྐུ་སྐྱེ་ཁམས་འགྲོའི་རྫོང་བ་བྱས། ཀརྨ་པར་རྒྱན་དྲུག་དང་གྲུབ་བརྒྱད་ཞལ་ཐང་ཕུལ། ཚུར་ལ་བྱེའུ་ཕྱག་རིས་གནང་། ལྕང་ཅན་སྡེ་པས་རང་གཉིས་ཞྭ་དམར་ལ་ཕུལ་སོང་། ཆོས་འཛིན་ནད་དྭངས། ལྕང་ཅན་གཞིས་ཀའི་དོན་བཀའ་བློན་དང་གུང་སོགས་ཞུ་ཡིག་ཕུལ། མཆོད་[226A.6] གོང་གི་ཕྱག་དཔེ་ལས་མཁོ་ཚོགས་བརྩལ། ཀརྨ་པ་ནས་རྩ་གསུམ་དྲིལ་སྒྲུབ་ཕྱག་རིས་ཐང་ཀ་གནང་། འཕྲུལ་ཐལ་ལེགས་པར་བསྲེགས། ཡོངས་འཛིན་དང་ཞྭ་དམར་ལ་སོར་སྡུད་གོ་བ་ཕུལ། མ་ཡུམ་སོགས་ལ་འཕོ་ལུང་དང་ཆབ་གཏོར་ཁྲིད་ལུང་བྱས། བཅུ་བཞིའི་ཉིན་མཚུར་ཕུ་ལྷ་ཆེན་མདུན་དུ། བདག་[226A.7] མཁན་སློབ་སྦྲག་མ། ཞྭ་དམར་པ་གསང་སྟོན་སྐྱབས་སྒྲུབ་དུས་གོ་བ་བྱས་སྔ་དྲོ་ཐུར་གྲིབ་རྐང་པ་གཉིས་ཀྱི་དུས་སུ་དཔལ་ཀརྨ་པ་ལ་བསྙེན་རྫོགས་བསྒྲུབས། ཡོན་གསེར་དངུལ་སོགས་བསྟབས། ཀ་བརྒྱད་མར་ལྷན་རྒྱས་ལ་གསོལ་ཚིགས་དང་སྟོན་མོ་ཞུས་ངེད་ནས་ལེགས་འབུལ་ཕུལ། ཀརྨ་དོན་གྲུབ་[226B.1] ནས་སྤ་དར་གཡོགས་པར་མཛད། དེ་ཉིན་བསྟན་རྒྱས་དང་མ་ཡུམ་སྐུ་སྐྱེ། ཀར་དཔོན་གསུམ་རབ་བྱུང་བྱས། བོན་ལུང་ནས་བླ་མ་ནོར་རྒྱམ་པུསྟི་གཡར་བྱུང་། ལྷན་རྒྱས་ལ་ཆོས་དྲུག་ཁྲིད་ཕུལ་ཚར། ཇ་རིགས་ཆོས་ལྡན་གྱི་བརྟག་ཞུས་དང་། རྡོ་རིང་མཛོད་དང་ཤི་བའི་བསྔོ་རྟེན་བྱུང་། ལན་བསྲིངས། ཞྭ་[226B.2] དམར་ལ་ཆུ་བོ་བཞི་འདུས་ཕུལ། ཉང་ཚེ་ཟུར་དྲུང་སོགས་ལ་རྣམ་འཇོམས་དབང་ཁྲུས་ལུང་བཅས་བགྱིས། ཟུར་དྲུང་སྟོད་ལ་འགྲོ་རྫོངས་ཇ་ཕུལ། རྡོ་རིང་གི་ཡི་གེ་སླེབ། ལྷན་རྒྱས་ལ་ཕྱག་ཆེན་རྗེས་ཁྲིད་རྣམས་ཕུལ། སྒྲུབ་རྒྱས་ལ་འགུར་དྲག་དམིགས་པ་ཁྲིད། ཕབ་རྟ་ཞུས་ནས་ཞལ་རས་ལྷ་ཁང་དུ་རིལ་[226B.3] ནག་དྲིལ། ཀརྨ་དོན་འགྲུབ་ནས་འགུར་འགའ་རེ་བསླབས། ཡུམ་སྐུ་དང་སྟག་སྣའི་དབུ་མཛད་སོགས་ལ་ཕྱག་རྡོར་དབང་གནང་། བཟང་ལྡན་སོགས་ལ་སྒྲོལ་དཀར་དབང་དང་ཚེ་སྒྲུབ་ཞག་བདུན་མའི་ཁྲིད་བྱས། ལྷན་རྒྱས་ཞལ་ཐང་བྲིས། ཁྱུང་ལྔ་གཤོག་ཅན་དང་དངུལ་ཁྱུང་སོགས་སྦྱར། ཀརྨ་[226B.4] པར་ཐུགས་དམ་འགའ་རེའི་དོགས་གཅོད་ཕུལ། གསལ་བྱེད་ནས་ཕྲུགས་དམར་བུབས་གཉིས། མགོ་སྣམ། བག་ལེ། ཨ་ལ་ཅག་རྣམས་རྫོང་བ་བྱས། བཟང་ལྡན་ནས་སྙན་ངག་དཔེ་བྱིན། ཡ་སོར་བླ་མས་མཇལ། སྟག་སྣའི་དབུ་མཛད་ཀྱི་དོགས་གཅོད་དང་སྒྲོལ་དཀར་ལུང་ཞུས་སོང་། མཆོད་[226B.5] གོང་རྗེ་བཙུན་མ་དང་སྤྲུལ་སྐུའི་འཕྲོས་བྱུང་། ཚེ་རྒྱལ་བ་བསྔོ་རྟེན་དང་འབྲས་གཤོང་དཔལ་འབྱོར་གྱི་སྐྱབས་རྟེན་འབྱོར། རས་ཆུང་ཕུག་མཛོད་པས་མཇལ། སྤྲུལ་སྐུའི་སྐོར་འཕྲོས་ཞིབ་པར་བྱུང་། ཡ་སོར་དགེ་སློང་ལ་བསྙུང་གནས་དང་བཅུ་གཅིག་ཞལ་དཔལ་མོ་ལུགས་ཀྱི་སྒྲུབ་ཐབས་ཀྱི་ལུང་བྱས། ཡོངས་[226B.6] འཛིན་མཆེད་ཡ་དང་སྡེ་པ་ཕེབས་པས་མཇལ། ལྷ་ཐོག་རྗེ་དྲུང་བལ་ཡུལ་ནས་འཁོར། སྦ་དར་ཕུལ། ལྕགས་ར་སྤྲུལ་སྐུའི་ཡི་གེ་བྱུང་། འཕེལ་ཚེའི་གྲྭ་བ་རྣམས་འབྱོར། གསང་སྔགས་ཀྱི་ཡིག་དོན་ལྟར་ཞྭ་དམར་ནག་ནས་ཆོས་འབྲེལ་ཞུ་གྲོགས་བྱས། དཔོན་ལྷུན་གྲུབ་དཔལ་འབར་ལ་གསེར་[226B.7] སྦྱོང་བཏང་། ཐི་ཧྭང་བསྣན་པས་མྱུར་དུ་ཐེབས། རྡོར་ཚིང་དང་ཀ་ཆེན་འབྱོར། ཡུམ་གྱི་གསུང་བྲིས་འདུག བདག་ན་བས་ཡབ་སྲས་ལ་སྐྱབས་འཇུག་དང་སེར་ཚོགས་ཚུགས། རང་གྲྭ་ཆོས་འབྱུང་བཞི་ཆ་གསུམ་བཏང་། བདག་གིས་སོམ་རྟ་རིའི་བཤལ་བཏབ། དབུ་མཛད་བསམ་གྲུབ་[227A.1] ནས་སྒྲོལ་ཐང་དང་ཚེ་རིལ་ཕུལ། རིལ་ནག་གྲུབ། ཡུམ་སྐུ་དང་བཟང་ལྡན་རྣམས་འབྱོར། སྣྲོན་ཟླའི་ཚེས་གཉིས་ལ་འབྲི་ཁུང་ནས་བུ་ཆུང་དང་ཕྱག་རིས་འབྱོར། སེར་ཚོགས་ལ་བལ་ཊཾ་ཕྱེད་གཉིས་རེ་འགྱེད། ཨ་ཙ་ར་མིག་འབྱེད་མཁན་བྱུང་། དཔའ་བོ་རིན་པོ་ཆེ་དང་ཅོགར་ཞུ་ལན་[227A.2] བཏང་། སྒར་ནས་ངེད་ཀྱི་རིམ་གྲོ་ཉིན་ཚོགས་མཛད། ཏའུ་བླ་མའི་བསྔོ་རྟེན་བྱུང་། སྒར་ནས་ངེད་ལ་དཀར་སྤྲོ་རྒྱས་པ་དང་ཞབས་བརྟན་བདག་ལ་རྫོངས་སྐྱེས་སུ་གསེར་སྲང་གསུམ། དངུལ་རྟ་རྨིག་གཉིས། ཊཾ་ག་རྡོ་ཚད། གོས་ཡུག་ལྔ། དགུ་ཚན་བཅུ་གསུམ། སྣམ་བུ་བཞི་བཅུ་རྩ་གསུམ། ན་བཟའ་སྐོར་[227A.3] ཆིབས་བཅས། འབྲས། ཚེས། ཚམ་ལྟང་བཞི་བཅུ་ཇ་མར་སོགས་ཀྱི་གནང་སྦྱིན་བརྩལ། གྲྭ་མང་ནས་ཊཾ་ག་བརྒྱ་ཕུལ། འཆི་མེད་རྡོ་རྗེ་ལྷ་མོའི་དབང་ཕུལ། མཛོད་འགྲོན་སོགས་སོ་སོ་ནས་རྫོང་བ་བསྟབས། ཡོངས་འཛིན་དང་ཞྭ་དམར་ལ་རྗེས་དྲན་གྱི་མཇུག་ཕུལ། མཆོད་གོང་ནས་རྫོང་བ་དང་སྤྲུལ་[227A.4] སྐུའི་བསླུ་ཡོན་དངུལ་སྲང་བརྒྱ་དང་སྐུ་ཆས་སོགས་བསྐུར། ཀརྨ་པ་ནས་ལྷན་རྒྱས་ལ་ཚེ་དབང་བརྒྱ་རྩ་གནང་། སྒྲོལ་མའི་སྐུ་ཕུལ། གྲྭ་མང་ཐམས་ཅད་ལ་ཚེ་དབང་བྱས། གཡུ་ཐོག་མདའ་དཔོན་གྱི་ཕྱག་རིས་བྱུང་ལན་ཕུལ། བདག་དཔའ་བོ་རིན་པོ་ཆེའི་ཆིབས་བསུར་སོང་། མདའ་མགོ་སྤང་དུ་མཇལ། [227A.5] གཟིམ་གུར་དུ་ཅུང་ཟད་བསྡད། སྒར་ནས་རྟ་ཐབ་རྩེ་སྣའི་བསུ་མ་སེར་སྦྲེང་བཅས་སྒར་དུ་ཕེབས། ལྷན་རྒྱས་དཀར་གྲོ་གནང་། བཀའ་བརྒྱད་མར་གསོལ་ཚིགས་དང་སྟོན་མོ་གནང་། གཡུ་རིའི་བཙུན་མ་བཅོ་བརྒྱད་ཀྱིས་མཇལ། ལྷན་རྒྱས་ནས་སྐུ་ཞགས་དེ་ཉིད་ཀྱི་ཕྱག་དཔེ་རྣམས་མཇལ། དེབ་དང་ར་སྤྲོད་[227A.6] བགྱིས། དྲེའུ་ལྷས་ཀྱི་ཡི་གེ་འབྱོར། བོན་ལུང་པ་ལ་ནོར་རྒྱམ་དཔེ་ཕར་བསྐུར། ཕྱག་དཔེ་རྣམས་རྒྱན་བརྒྱབ་ནས་བགོ་བཤའ་བྱས། གསོན་བྱང་མང་པོ་བཞུས། ཆོས་འཛིན་ལ་འཇིགས་མཛད་བསྡུས་པའི་དབང་བྱས། བཅུ་གཉིས་ཉིན་ལྷ་ཆེན་ལ་མཎྡལ་མཆོད་འབུལ་སྙན་ཤལ་ཕུལ་ནས་ཞྭ་དམར་[227A.7] ནག་ངེད་བཅས་བཏེགས། བྱམས་པ་ཆོས་ཁྲིར་ལྷན་རྒྱས་རྒྱས་ནས་གཏོར་ཆེན་བཏང་། མཇལ་མི་འགའ་བྱུང་། ཕྱི་ཉིན་ལྷ་བསངས་བཏང་། དཔའ་བོ་རིན་པོ་ཆེ་ཕེབས། སྒར་ནས་སྐྱ་ཐབ་ཀྱིས་སྐྱེལ་མ་བཅས་དང་ཡོངས་འཛིན་རིན་པོ་ཆེ་ཡང་ཕེབས། རྟ་ཐབ་ཀྱི་བསུ་མ་རྩེ་སྣ་སེར་སྦྲེང་བཅས་ཡངས་[227B.1] ཅན་དུ་འབྱོར། རིན་ཆེན་བཀོད་དུ་ལྷན་རྒྱས་བཞུགས་གྲལ་གནང་། བདག་གཡུ་ལོ་བཀོད་དང་། ཀརྨ་པ་མཛད་བརྒྱར་བཞུགས། རྗེ་དཔའ་བོ་དང་མོལ་མཆིད་བྱུང་། ཡབ་སྲས་རྣམས་ལ་རྟ་མགྲིན་གསང་འདུས་ཀྱི་ལུང་ཚུགས། སྐྱིད་ཕུག་སྐུ་སྐྱེ་དང་ཡོངས་འཛིན་དཔོན་ལ་ཚེ་དབང་བྱས། བསྟན་རྒྱས་ལ་[227B.2] བཤལ་བཏང་། འབྲུག་པའི་གསོལ་སྨན་སྦྱར། ཞྭ་དམར་དང་ཡོངས་འཛིན་ལ་ཏིང་འཛིན་ཁྲིད་ཕུལ། འབུག་པར་གསོལ་སྨན་དང་ཞུ་ཡིག་ཕུལ། འགྲོན་སྐུ། ལྷུན་པོ་རྩེ་ཤོད་དང་ས་སྐྱར་ཞུ་ཡིག་བཅས་ཐོན། དབུ་རིའི་བཙུན་མ་རྣམས་ཀྱིས་མཇལ། ཕྱག་ཆེན་ཁྲིད་བཙུགས། རྒྱ་པཱ་ཙོང་སོགས་ཀྱིས་[227B.3] མཇལ། ལྷན་རྒྱས་ལ་རྟ་ནག་ཡང་ཕྱུང་དང་། ཡེ་ཤེས་རབ་འབར་ལུང་ཕུལ། རིན་ཆེན་དབང་ཕྱུག་ལ་ཟིལ་པའི་བཤལ་བཏང་། དཔའ་བོ་རིན་པོ་ཆེར་བརྟན་བཞུགས་སྐུ་གསུང་ཐུགས་རྟེན་ན་བཟའ་གསེར་དངུལ་རྡོ་ཚད་གསུམ། གསོ་ཇ་སྤོབ་རྩེ་སུམ་ཅུ། རྟ་དྲེལ་བདུན་སོགས་འབུལ་ཆེན་དང་བརྟན་བཞུགས་[227B.4] སྨོན་ལམ་ཕུལ། ཞབས་ཕྱི་ཐམས་ཅད་ལ་སོ་སོར་འབུལ་ནོད་བགྱིས། ཞྭ་དམར་དང་ཡོངས་འཛིན་གཉིས་ལ་སྦྱོར་དྲུག་གི་ཁྲིད་རྫོགས། བསྟན་རྒྱས་ལ་ལྷན་རྒྱས་དང་སོ་སོ་ནས་གསོན་བྱང་བགྱིས། ཡོངས་འཛིན་དང་ཞིབ་མོལ་བྱུང་། དཔའ་བོ་ཚང་གིས་བཀྲ་ཤིས་གསར་མར་བོས། གསོལ་སྟོན་སྤ་དར་[227B.5] གནང་། ཡ་ག་མའི་མི་དཔོན་དཔའ་བོ་དཔོན་མོ་སོགས་ཀྱིས་གསོན་བྱང་བཞུས། ལྷོ་རྩེ་ཆོས་ཁྲིར་ནུ་མོ་ཕུན་ཚོགས་དང་། ཆོས་འཕེལ་གཉིས་ཀྱིས་ངེད་ལ་ཞབས་བརྟན་དང་དབུ་ཞྭ་བསྒྲོན། སྒོམ་ལུང་དང་བསྔོ་བ་བྱས། དེ་ཉིད་ཀྱི་བྱིན་རྟེན་དང་སྐུ་ཆས་རྣམས་རྒྱན་བཀོད་བགོ་བཤའ་བྱས། ལྷན་རྒྱས་ནས་[227B.6] ཡངས་ཅན་འཆམས་གཟིགས་གནང་། ཕྱི་ཉིན་ཡང་ལྷན་རྒྱས་ཞིང་སྐྱོང་གི་འཆམས་གཟིགས་གནང་། ཡོངས་འཛིན་ལ་འདོད་འཇོའི་དབུ་ནས་བཤད། ལྷན་རྒྱས་ལ་ཟླ་གསང་ལུང་ཕུལ། ཆུ་སྟོད་ཀྱི་ཚེས་གཉིས་ལ་སྤྱི་སོའི་རུ་དུད་གསུམ་གྱིས་འབུལ་ནོད་བསྟབས། དབུ་ཞྭ་བསྒྲོན། སྒོམ་ལུང་དང་བསྔོ་[227B.7] བ་བྱས། འབྲི་ཁུང་པའི་ཞུ་ལན་བཅས་བུ་ཆུང་བརྫངས། རྗེ་དྲུང་དང་ལྕགས་སྐུ་ན་བར་སྨན་བྱིན། དཔའ་བོ་ནས་རྒྱབ་རིའི་རྩེར་གཏོར་ཆེན་བཏང་། ངེད་ནས་ལན་ཆགས་བརྒྱ་མཇལ་བྱས། ལྷན་རྒྱས་ལ་དྲག་ཁྲོས་ལ་ལུང་བྱས། སྤོང་རོང་ཆོས་རྗེ་འདས་པའི་མཆོད་བསྔོ་རྟེན་འབྱོར། ལྷན་རྒྱས་ལ་[228A.1] ཁྲོ་རོལ་ཕུར་བའི་ལུང་བྱས། ཡོངས་འཛིན་ནས་མཛོད་འགྲེལ་དོགས་གཅོད་གནང་། འདི་སྐོར་རྣམས་སུ་ངེད་བྲེལ་བ་ཆེ་སྟབས་ཡོངས་འཛིན་རིན་པོ་ཆེ་ནས་ཐུགས་དགུག་ཡུན་རིང་བ་ལྟར་གྱུར་མོད་ཐུགས་སྣང་མ་ཤར་བའི་རྟེན་འབྱུང་གིས་ཕྱིས་ཁོ་བོའི་ལེགས་བཤད་མཐའ་དག་གི་བདག་[228A.2] པོར་ལེགས་ཚོགས་སུ་གྱུར་ཏོ༎ སྦ་ནམ་བྲག་དཀར་བླ་མ་དང་ཞབས་དྲུང་ཕྱག་མཛོད་དང་མཇལ། ཏྲེ་ཧོའི་ཐུགས་དམ་འདུག མུ་ཏིག་རྡོག་པོ་བརྒྱ་དང་དྲུག་གནང་། གཡག་སྡེ་ཆོས་མཛད་སླེབ། ལྷན་རྒྱས་ལ་ཡེ་འབར་ཚེ་དབང་ཕུལ། དཔའ་བོ་ནས་དར་རྒྱས་ཕྱག་མཛོད་དགོངས་ཞུས་མཛད་བྱུང་ཡང་[228A.3] སླར་ཞུ་གསོས་བགྱིས། ལྷན་རྒྱས་ལ་ཡེ་ཤེས་རབ་འབར་གྱི་དབང་སྟ་གོན་སྔོན་སོང་གི སྨིན་དབང་རྒྱས་བསྡུས། རིག་དབང་། བདུད་རྩིའི་དབང་། རྒྱལ་ཐེབས་སྤྱི་བླུགས་ཀྱི་རྗེས་གནང་། དྲེགས་པའི་སྲོག་དབང་རྣམས་དང་། རྣམ་སྲས་བཀའ་གཏད་རྣམས་ཕུལ། ཨ་ཙ་ར་ནས་གངྒཱ་སོགས་[228A.4] གསུམ་འདུས་ཀྱི་ཆུ་བྱུང་། རྒྱ་དཔོན་ཚན་ཙང་གིས་རྒྱ་ཟས་དྲངས། གནང་ཆ་བྱས། བུ་རིའི་བཙུན་མ་རྣམས་དང་ཆོས་འཛིན་སོགས་ལ་ཚེ་དབང་བྱས། ཕྱག་ཆེན་ཁྲིད་འཕྲོས་སྤུངས་ཁྲིད་བྱས། སྤྱི་སྒེར་དུ་གནང་ཆ་བྱས། བྱང་གླིང་སྤྲུལ་སྐུས་མཇལ། ནུ་མོ་ཕུན་ཚོགས་ནས་ཚོགས་འཁོར་[228A.5] རྒྱས་པ་དྲངས། དཔའ་བོ་རིན་པོ་ཆེ་ནས་སྐུ་ཞབས་དེ་ཉིད་ཀྱིས་ལྗགས་བསྒྲིགས་སྤྱི་འདུས་དབང་མཁའ་འགྲོའི་བཀའ་གཏད་དང་ཚེ་དབང་བཅུ་གསུམ་བཅས་ལྷན་རྒྱས་སུ་གནང་། འདི་དྲག་པོ་ལ་འཕྲུལ་གསུངས། དེ་ཡང་ལྷ་བཙུན་དང་འབྲུག་སྒྲའི་ལུགས་གུར་དྲག་གཏོར་དབང་བདེ་ཆེན་རང་བཞིན་མ་ཐོབ། [228A.6] འདི་ཆགས་མེད་ལའང་ཡོད། ཡབ་སྲས་ལ་སྟག་ཤམ་དགོངས་འདུས་དབང་གི་སྟ་གོན་དང་། སྒྱུ་འཕྲུལ་ཞི་བའི་འཇུག་པ་རིག་དབང་སྤྱི་འགྲོ་དང་སྒེར་ཆོས་བུམ་པ་ལྷ་དབང་སྐུ་གསུང་ཐུགས་ཡོན་ཕྲིན་ལས་དབང་དང་ཁྲོ་བོའི་དབང་ཆེན་ཚང་མ་རྩ་བའི་དབང་ཨ་ནུའི་ཚེ་དབང་རྣམས་ཕུལ། ཞབས་དྲུང་ཕྱག་མཛོད་ནས་[228A.7] སྟོན་མོ་དང་རྫོང་བ་རྒྱ་ཆེན་གནང་། དཔའ་བོས་རྒྱབ་རིའི་རྩེར་གཏོར་ཆེན་གནང་། ཡེ་ཤེས་རབ་རིབ་སླེབ། སྟག་སྟ་སྒར་གཞིས་ཐུན་མོང་ནས་རྫོང་བ་བལ་ཊཾ་སྲང་བཅུ་བྱུང་། སྐུ་སྐྱེ་ལྷུན་པོ་ནས་འཁོར། མངའ་བདག་པའི་ཕྱག་རིས་དང་པུསྟི་འབྱོར། སྐྱབས་སྒྲུབ་ཀྱི་མགོ་ཧར་ཆུབ་དང་[228B.1] བཟན་བྱིན་བྱུང་། བསྟན་འཛིན་རྡོ་རྗེས་གསེར་སྲང་ལྔ་བལ་ཊཾ་བརྒྱ་ཕྲུགས་དམར་བུབས་གཉིས་བཟན་བཅས་ཕུལ། ཐང་པའི་རྗེ་བཙུན་མ་གཉིས་ཀྱིས་བལ་ཊཾ་བརྒྱ། རྩམ་དོས་དྲུག ཐེར་བུབས་དྲུག ཤ་སོགས་ཕུལ། སྟག་སྣ་བ་སྒར་གཞིས་ལ་ཤན་ཇ་སྤོབས་ལྔ་སོགས་མང་འགྱེད་རྟེན་དུ་བསྐུར། [228B.2] ལྷན་རྒྱས་ལ་སྟག་ཤམ་བླ་མ་ནོར་བུའི་དབང་ཆེན་དང་སེང་གདོང་མའི་དབང་ཆེན་དོན་དབང་སྲུང་བཟློག་གི་རྗེས་གནང་བཅས་དང་། རོལ་རྡོར་བླ་མ་རྒྱལ་བ་ཀུན་འདུས་དང་དྲག་ཁྲོས་དབང་། བཀའ་སྲུང་བཀའ་གཏད་དང་སེང་གདོང་མའི་དབང་། ཁྲོལ་རོལ་རྗེས་གནང་ཁ་བསྒྱུར། ཁྱུང་ཁྲ་གྲོ་ལོད་[228B.3] རྣམས་དང་། ཕྱག་རྡོར་ཞི་བ་དང་ཁྲོ་བོའི་དབང་ཆེན་རྣམས་དང་། ཚེ་དབང་ཕུལ། དེ་སྐབས་གཏིང་ཟབ་ཀྱི་ཚེ་ཆུ་དེ་ཡང་འབྱོར། ཇིང་གིར་ཆོས་མཛད་དང་འཕྲད། དཔོན་དར་རྒྱས་ཕྱག་མཛོད་དུ་བསྐོས། སྦ་དར་གནང་སྐྱེས། བུམ་གཏེར། གྲོ་སྡེ་མིག་ཕུལ་ཤིས་པ་བརྗོད། བྱང་གླིང་[228B.4] སྤྲུལ་སྐུ་དང་ཇིང་གིར་ཆོས་མཛད་སོགས་བཞི་བཅུ་སྐོར་དགེ་ཚུལ་དང་དྲུག་ཅུ་སྐོར་བསྙེན་རྫོགས་བསྒྲུབས། དཔའ་བོ་རིན་པོ་ཆེར་བརྟག་ཞུས་དང་གསུང་མོལ་གནང་། བྲག་དཀར་བླ་མར་ཇ་སྤོབ་རྩེ་སོགས་ཕུལ། ཏྲེ་ཧོ་མཛོད་པས་སྒེར་རྫོང་རྒྱ་ཆེན་གནང་། ཐང་བཙུན་གཉིས་དང་ནོ་ནོ་སོགས་ལ་ཚེ་དབང་[228B.5] བྱས། ལྷན་རྒྱས་དང་ཡོངས་འཛིན་བྱང་གླིང་སྤྲུལ་སྐུ་བཅས་ལ་དུས་འཁོར་སྟ་གོན་དང་། རས་བྲིས་ལ་བརྟེན་དངོས་གཞི་བྱིས་འཇུག་གོང་མ་གོང་ཆེན་བཅས་ཕུལ། ཡོངས་འཛིན་ནས་འཇམ་དབྱངས་ལ་ལི་མ་གནང་། འབྲུག་པའི་སྐུ་ཚབ་དང་སྨན་པ་གཉིས་འབྱོར། ཞུ་ཡིག་དང་གདན་[228B.6] བཞིའི་རྒྱ་དཔེ་འབྱོར། འབྲི་ཁུང་བུ་ཆུང་དང་ཨེམ་ཆེ་འབྱོར། དཔའ་བོའི་སྤྱན་གྱི་འགྲིབ་རྩ་བཅད། ཇ་རིག་ཆོས་ལྡན་དང་བཀྲ་ཤིས་སྐྱབས་ཀྱི་གསོན་བྱང་བཞུས། བཀྲ་ཤིས་གསར་མར་དཔའ་བོ་ནས་ངེད་ལ་ཞབས་བརྟན་གནང་ཆ་རྒྱས་པར་སྩལ། འབྲུག་པ་ནས་ཞབས་བརྟན་གནང་འདུག [228B.7] ཁམས་འགྲོ་རྣམས་ལ་སྟོན་མོ་གནང་སྐྱེས་སྦ་དར་སོགས་མཛད། བྱང་གླིང་པར་སྙན་ངག་ཁྲིད་དབུ་ཚུགས། འབྲུག་གཟིམ་དཔོན་དང་འབྲི་གུང་ཨེམ་ཆིར་སྨན་འཕྲོས་བྱས། བཀྲ་ཤིས་གླིང་བཙུན་མ་རྣམས་ལ་ཆོས་འབྲེལ་དང་རྫོང་བ་བྱས། ནུ་མོ་ཕུན་ཚོགས་སོགས་ཀྱི་གསོན་བྱང་བཞུས། ཚུལ་[229A.1] ཁྲིམས་ལ་དབྱུག་བཅོས་བསླབས། ཡོངས་འཛིན་ལ་དོགས་གཅོད་བྱས། ལྷན་རྒྱས་སུ་རབ་འབར་དབང་གི་མཐའ་རྟེན་རྣམས་ཕུལ། ལྷན་རྒྱས་དང་ཡོངས་འཛིན་ལ་ཁྲོ་ཆུའི་དབང་བྱས། སྒར་འོག་གི་ནོར་མ་རྣམས་ནས་ལྷན་རྒྱས་ལ་དཀར་དྲོ་དྲངས། མ་ཎིའི་སྒོམ་ལུང་བྱས། དཔའ་[229A.2] བོ་རིན་པོ་ཆེ་ནས་ལྷན་རྒྱས་ཀྱི་བཀའ་འདུས་བསང་ཆོག་བཏང་ནས་ཚོགས་འཁོར་འབུལ་བ་མཛད། རོལ་རྡོར་མཚོ་བྲག་སྐོར་གྱི་ལུང་རྣམས་ཕུལ། རྡོག་རིལ་སླེབ། བཀའ་ནམ་པ་དང་ཤེས་རབ་བསྟན་འཛིན་གྱི་ཡི་གེ་འདུག གྲོ་བཞིན་ཅན་གྱི་ཚེས་གཅིག་ཉིན་ཁྲོམ་མང་ལ་ཚེ་དཀར་དབང་བྱས། ཞྭ་དམར་ནས་ཁམས་འགྲོ་[229A.3] རྣམས་ལ་དཀར་གྲོ་དང་གྲྭ་བ་ཐམས་ཅད་ལ་སོ་སོར་གནང་ཆ་བྱས། ངེད་ལ་བརྟན་བཞུགས་སྐུ་ཆས། གསེར་སྲང་ལྔ་དངུལ་རྡོ་ཚད་གཉིས། གོས་ཡུག་བདུན། སྣམ་བུ་བརྒྱ་སོགས་གནང་། མར་ཁུ་ཡུར་བར་ལྷན་རྒྱས་ཕེབས། སྐར་འཛིན་བྱས། མགོན་ཁང་དུ་བསྐང་གསོ་དང་སྙན་ཤལ་ཕུལ། བཞུགས་[229A.4] སྒར་མཁན་པོས་མཇལ། ཡོངས་འཛིན་དང་ལྷན་རྒྱས་ལ་བདེ་མཆོག་སྟོད་འགྲེལ་གྱི་དབང་སྟ་གོན་བཅས་ཀུན་ཁྱབ་ཀྱིས་ཆོས་ཁྲིས་སྟེང་ནས་ཕུལ། ཆོག་ཁྲིག་དེ་ཞུས་དག་བྱས་ཡོད། རང་བརྩམས་པར་མ་པོད་དྲུག་རེ་ཡབ་སྲས་གསུམ་ལ་ཕུལ། རྒྱལ་བའི་དབང་པོར་ཞུ་ལན་དངུལ་རྡོ་ཚད་སོགས་ཕུལ། རས་[229A.5] ཆུང་ཕུག་སྤྲུལ་སྐུ་འོན་སྤྱི་ལ་གོང་མའི་དེར་ལྷན་རྒྱས་ནས་ངོས་འཛིན་མཛད་སོང་། བདག་གིས་བརྟན་བཞུགས་བརྩམས། འབྲུག་པར་བཀའ་ལན་བཅས་འཚོ་བྱད་ཚུལ་ཁྲིམས་བརྫངས། རྒྱལ་བའི་དབང་པོ་ནས་བརྟན་བཞུགས་གནང་སྐྱེས་མཛད། ཀརྨ་་པ་ཕེབས་པར་ངེད་དཔོན་སློབ་ཀྱིས་ཆིབས་བསྐྱེལ་ཞུས། [229A.6] ཐབ་སྐྱེལ་བར་བདག་གིས་འབུལ་ནོད་བསྟབས། བཀའ་བཞེས་བཟང་པོ་བྱུང་། རིན་ཆེན་བཀོད་དུ་ལྷན་རྒྱས་ལ་སྒྲོལ་དཀར་དབང་ཁྲུས་ཕུལ། ཡོངས་འཛིན་ལ་ཐང་ཀ་དང་རང་བརྩམས་པོད་དྲུག་གསེར་སྲང་གང་གོས་བསི་ཚན་གྲངས་ཕུལ། ཏྲེ་ཧོར་སྐུ་གསུང་ཐུགས་རྟེན་ན་བཟའ་དངུལ་རྡོ་ཚད་སོགས་ཞབས་[229A.7] བརྟན་ཕུལ་བ་མཛོད་པར་སྤྲད། གནང་སྐྱེས་བྱས། ཀརྨ་པ་ནས་ཞབས་བརྟན་གནང་བྱུང་། གནམ་པ་དང་ཤེས་རབ་བསྟན་འཛིན་ལ་ཡིག་ལན་བཅས་བང་མི་མངགས། བསྟན་རྒྱས་ལ་ཆས་ཀ་བཞགས་ནས་གྲ་གཤག་ཏུ་མཚམས་ལ་བསྡད་སོང་། ཡོངས་འཛིན་ནས་ལེགས་སྐྱེས་གསེར་སྲང་དང་སྣམ་བུ་[229B.1] གསུམ་སོགས་གནང་། ཚེས་དགུར་ངེད་ལྷ་ཆེན་དང་། མགོན་ཁང་དུ་ཕྱིན་སྙན་ཤལ་རྒྱས་པར་ཕུལ། གཏོར་བསྔོས་དང་ཕྲིན་བཅོལ་བྱས་ནས་བཏེགས། སྐྱ་ཐབ་ཀྱིས་སྐྱེལ་མ་བཅས་བཀྲ་ཤིས་མཐོང་སྨོན་དུ་བསྡད། དཔའ་བོ་ནས་རྟེན་འདམ་པར་སྐུ་ཉིས་བརྒྱ་གནང་། བལ་པོ་གུཎིནྡྲ་ཕ་བུ་དང་། ཛྙཱནནྡྲ་གཡོག་[229B.2] བཅས་ལ་རྫོང་བ་བྱས། ངེད་དང་ཞྭ་དམར་ནས། དཔའ་བོའི་དྲུང་ནས་ཀརྨ་སྙིང་ཐིག་གི་སྤྲོས་བཅས་མེད་ཀྱི་དབང་དང་ཁྲིད་ཞུ་བའི་དབུ་ཚུགས། རིག་འཛིན་ཆེན་པོས་མཛད་པའི་དཀོན་མཆོག་སྤྱི་འདུས་ཀྱི་བསྐྱེད་རྫོགས་ཁྲིད་ཞུ་བའི་དབུ་ཡང་ཚུགས། ལྷན་རྒྱས་སུ་གཅོད་ཀྱི་རྣམ་བཤད་དང་བཀའ་ཚོམས་ཡང་ཚོམས་[229B.3] རྣམས་ཀྱི་ལུང་ཕུལ། སྤྱི་སོའི་དཔོག་པ་དང་། སྦལ་ཚང་མགོ་བ་སོགས་དང་འགྲོན་ཆོས་གྲགས་ཀྱིས་མཇལ་མི་སླེབ། ལྷན་རྒྱས་དང་ཡོངས་འཛིན་ལ་གཅོད་དབང་ནོར་བུ་རྒྱ་མཚོ་དང་ཆགས་མེད་པའི་གཅོད་དབང་ཕུལ། ལྷན་རྒྱས་ལ་རོལ་རྡོར་ཟིན་སྐོར་ལུང་ཕུལ། ཡོངས་འཛིན་ལ་ཉིན་རེ་བཞིན་མཛོད་འགྲེལ་ཕུལ། [229B.4] ལྷན་རྒྱས་ལ་བདེ་གླིང་གྲོ་ལོད་ཧཱུཾ་སྒྲུབ་དང་། བྲག་རི་ཡུལ་མཁར་གཏེར་མའི་གསང་ཡེའི་སྐོར་གྱི་ལུང་ཕུལ། ཡིཁེ་རལ་དུ་བཅུ་དཔོན་བླ་མ་ཐར་ཅན་དུ་ལྷན་རྒྱས་གདན། རྟ་རེ་རེ་ཕུལ། བརྒྱ་དཔོན་པད་རྡོ་ཁོའི་བུད་མེད་ཀྱིས་རྟ་གཅིག་དང་ལུག་བརྒྱ་ཕུལ། བཀྲ་ཤིས་ཐང་དུ་བསྡད། འབྲི་ཁུང་ཞབས་[229B.5] དྲུང་ཕེབས་པར་རྗེ་དཔའ་བོ་དང་ངེད་བསུ་བར་སོང་བས་མཇལ། མཇལ་དར་དང་ཕྱག་དབང་ཞུས། འདམ་སོག་མཇལ་མི་མང་། རྟ་འབུལ་འགའ་རེ་བྱུང་། ཝ་ཤུལ་བླ་མ་ནང་མི་སོགས་ཀྱིས་མཇལ། སྟག་ལུང་བས་འབུལ་རྫོངས་བཅས་གྲྭ་པ་མང་པོ་དང་སྤུན་གསུམ་པ་བླ་མ་གྲགས་མཆོག་གིས་མཇལ། [229B.6] འབྲི་ཁུང་རིན་པོ་ཆེ་ངེད་ཀྱི་གུར་དུ་ཕེབས། བྱང་ཁྲོལ་རྒྱས་པ་ཕུལ། གསོལ་ཚིགས་ཞུས། འབྲི་ཁུང་པའི་གུར་དུ་བོས། སྟག་ཤམ་སེང་གདོང་མའི་ལས་བྱང་ཆེ་ཆུང་གིས་ལུང་ཕུལ། སྟག་ལུང་གཞུང་དང་ཧོར་ཆོས་ཀྱི་འབྱོར་ལན་བརྫངས། འབྲི་ཁུང་པར་ཆོས་གླིང་རྩ་གསུམ་དྲིལ་སྒྲུབ་ཀྱི་དབང་བསྡུས་པ་དང་[229B.7] ཀར་ལུགས་སྒྲོལ་དཀར་གྱི་དབང་རྒྱས་པ་ཕུལ། སྒྲོལ་དཀར་སྐུ་ཐང་ལག་བྲིས་མ་ཕུལ། འབྲི་ཁུང་ཞབས་ཕྱི་མང་མར་སྒྲོལ་དཀར་དབང་དང་། ཏྲེ་ཧོ་མཛོད་པར་རྩ་གསུམ་དྲིལ་སྒྲུབ་དབང་བྱས། འབྲི་ཁུང་ཞབས་དྲུང་ནས་འཆི་མེད་དཔལ་སྟེར་གྱི་དབང་བརྒྱ་གནང་། ངེད་ཀྱི་གྲྭ་པ་རྣམས་ལ་ཚེ་དབང་སྩལ། [230A.1] དཔོན་སློབ་ཐམས་ཅད་ལ་སྟོན་མོ་གནང་། ཆར་འབེབས་དང་སད་སྲུང་སྐོར་གྱི་ལུང་ཞུས། ལྷན་རྒྱས་ལ་རོལ་རྡོར་ཐེམ་མེད་སྐོར་གྱི་ལུང་ཕུལ། ཏྲེ་ཧོ་དང་འབྲི་ཁུང་པའི་སྲུང་འཁོར་བྲིས། འབྲི་ཁུང་པ་ངེད་སར་ཕེབས། རྩ་གསུམ་དྲིལ་སྒྲུབ་ཀྱི་ལུང་ཕུལ། སྒར་དུ་ཕྱིན། དངུལ་རྡོ་ཚད། ཨུར་[230A.2] གུར། ཆིབས་པ་སོགས་གནང་སྐྱེས་དང་། ཟུར་གསོས་རྒྱས་པར་གནང་། གྲྭ་པ་སྤྱི་སྒེར་སོ་སོར་གནང་སྦྱིན་སྩལ། སོག་པོ་མང་པོས་མཇལ། འབྲི་ཁུང་པར་ཕེབས། དར་འབུལ་ལན་བཅས་བཏེགས། འདུ་ནག་ཆུ་ཁར་བསྡད། ཀརྨ་སྙིང་ཐིག་གི་འཕྲོ་ཞུས། གཟིམ་དཔོན་པདྨ་ཕེབས། བཀའ་འགྱུར་པར་[230A.3] ཡོན་གནང་། འབྲི་ཁུང་པའི་ཐང་ཀའི་རྒྱབ་ཡིག་དགོས་བཞད་ལན་ཕུལ། ཀརྨ་པའི་ཡིག་ཆ་རྣམས་དང་ཟངས་ཡིག་ཅན་གྱི་ལུང་སྩལ། གཅོད་ཁྲིད་ཕུལ། བླ་མ་ཡང་ཏིག་གི་དོན་ཁྲིད་སྔར་མ་ཐོབ་པ་འགའ་ཞུས། ལྷན་རྒྱས་གསོལ་ཚིགས་ཞུས། འཁྱམས་གཅོད་སོགས་འཕྲོས་རྣམས་ཕུལ། ཁམས་འགྲོ་[230A.4] རྣམས་ལ་དཔའ་བོ་ནས་ཚེ་དབང་དང་ཞྭ་དམར་ནས་སྒྲོལ་དཀར་དབང་གནང་། ལྷན་རྒྱས་ལ་དབང་ལུང་ཁ་ཤས་དང་སྟོད་འགྲེལ་དང་བདེ་གླིང་བསྐང་བཤགས་ལུང་ཕུལ། ཚུར་བདེ་མཆོག་ཉུང་ངུའི་འགྲེལ་བའི་ལུང་བསྡུས་ཞུས། སོ་སོར་གསེར་དངུལ་རྡོ་ཚད་དང་ཆིབས་ཆེན་ཚན་གྲངས་བཅས་དང་གྲྭ་ཚང་གཉིས་[230A.5] ལ་ཚན་གྲངས་བཅས་ཀྱི་སྐྱེལ་དར་ཕུལ། དེལ་མགོ་ནས་ཡབ་སྲས་ཀྱིས་དར་གྱི་གཡབ་གཡུག་བཅས་ཡོངས་འཛིན་རིན་པོ་ཆེ་དང་ལྷན་ཅིག་བཏེགས། རྔ་མོ་རྐེ་ཁུག་ཏུ་བསྡད། དམར་ཡོན་ཐོག་རུ་སོགས་མཇལ་མི་མང་། ཞོགས་པ་རྒྱ་མཚོ་བལ་ཡུལ་དུ་བརྫངས་པའི་སྨན་དང་མཆོད་འབུལ་གྱི་བཀོད་པ་བྱས། [230A.6] གསང་གི་མགོ་སྦུག་ཏུ་བསྡད། ཡོངས་འཛིན་ལ་དབུ་མ་རྩ་འཇུག་གི་ལུང་བྱས། ཇོ་ཇོ་ཨ་དཀར་ཕ་བུས་མཇལ། མར་ཐུད་མགོ་སྣམ་རྟ། རས་ཁྲ་ལུག་ཁོག་སོགས་ཕུལ། ཇོ་ཇོ་ལ་རྟ་ཆུང་ཇུ་སྒམ་གསེར་ཞོ་དོ་སྦ་དར་རྣམས་བྱིན། ཕྱི་ཉིན་ལམ་དུ་ཁེ་གཅོད་བསོད་ཚེས་བོས། ནག་ཆུ་ཁར་ཡོངས་འཛིན་ལ་[230A.7] རྒྱུད་བླའི་ལུང་བྱས། དར་རྒྱས་ལ་བལ་ཡུལ་མཆོད་འབུལ་རྒྱུ་དངུལ་རྡོ་ཚད་དང་སྙན་ཤལ་བསྐུར། ཏྲེ་ཧོ་མཛོད་པས་མགོ་སྣམ་དང་བྷུ་ཧར་ཕུལ། བརྒྱད་པའི་ཚེས་གཅིག་ལ་ཏྲེ་མཛོད་ལ་དྲེལ་དང་ཚན་གྲངས་དང་ཏྲེ་ཧོར་སྲུང་འཁོར་བསྐུར། སྒྲུབ་མཆོག་ལ་ཨུ་གུར་ཚན་གྲངས་བསྐུར་ནས་སོང་། ཆིབས་[230B.1] དཔོན་གཡང་སྐྱབས་སོགས་གཞུང་སོག་མང་པོས་མཇལ། ཆིབས་དཔོན་ཁང་པར་ནང་སོའི་བུས་མཇལ། བརྟག་ལན་སྨྲས། ཇའི་སང་ཁ་ཤ་ཁ་དང་ཨོར་གུར་སྡེ་བ་བྱོན། འབུལ་བ་དང་བརྟག་ཞུས་མཛད། བཀའ་བགོ་དང་སྦ་དར་ཕུལ། ལམ་དུ་གཞུང་སོག་དང་། ཧོར་གིང་རི་ཤོག་མང་པོས་མཇལ། སྡུམ་[230B.2] ར་ཁང་སར་བའི་བརྟག་ལན་ཕུལ། དཔོན་བཙན་རྒྱལ་གྱིས་བོས། དེ་ཕྱོགས་རྣམས་ལ་སྒྲོལ་མའི་དབང་བྱས། བཙན་རྒྱལ་ལ་གཡང་རྟེན་བྱིན། ཚ་ཐང་དུ་བསྡད། ཡོངས་འཛིན་ལ་ཡེ་ཤེས་རབ་འབར་གྱི་རྗེས་གནང་དང་ལུང་བྱས། རྟགས་བསྡུ་སྐོར་བསླབས། སྤྱི་འདུས་ཚེ་དབང་བདུན་ཅུ་རྩ་ལྔ་ཕུལ། [230B.3] གསེར་དང་ཕ་ལམ་གནང་། ལྷ་བསངས་བཏང་། སེ་ཕམ་གདོང་ལམ་དུ་བསྡད། ཁམས་པ་ཚང་གི་ཡེ་ཤེས་དབང་ཕྱུག་སོགས་པད་དཀར་བཀའ་འབུམ་པར་འདྲེན་མཁན་རྣམས་དང་འཕྲད། ཁམས་པའི་ཐུགས་དམ་འདུག ཡོངས་འཛིན་ལ་གཅོད་ལུང་དང་ཡེ་ཤེས་རབ་འབར་དམིགས་པ་ཁྲིད། བཅུ་[230B.4] གསུམ་ནང་རྗེ་ཡོངས་འཛིན་རིན་པོ་ཆེ་འདི་ཉིད་མ་གཞི་ནས། ཕྱི་ནང་རིག་པའི་གནས་ལ་ཐུགས་རྩོལ་ཆེ་བ་དང་། ལྷག་ཏུ་བདག་གི་ལེགས་བཤད་རྣམས་ཀྱི་སྲོལ་མི་ཉམས་པའི་ཐུགས་བསྐྱེད་ཆེ་བཞེས་ཀྱི་ཁམས་སུ་ཕེབས་པའི་ཐུགས་ཐག་བཅད་ནས་རྒྱལ་ཚབ་སོགས་ལ་ཞུ་ཡིག་ཕུལ་ཏེ་ལྷན་རྒྱས་སུ་ཕེབས་པའི་ལེགས་[230B.5] ཚོགས་ཀྱི་སྒོ་དོད། ཁ་བ་ཆེ་བས་གཏོར་ཆེན་ཡང་ཡང་བཏང་། ཁྲ་བོའི་ཆུ་ཁར་འཇོ་ཕུ་ཡེ་ཤེས་རྡོ་རྗེའི་སྤྲུལ་སྐུའི་མཇལ་རྟ་ཕུལ། ལེགས་སྐྱེས་ཕུལ། ཡོངས་འཛིན་ལ་ཟུར་གསོས་ཕུལ། འདམ་ཆུ་ཁར་རྫ་བསྟན་འཕེལ་ཚང་གི་གྲྭ་མང་དང་། ཀླུ་སྡིང་མཁན་པོའི་འགྲོན་གཉེར་དང་འཕྲད། [230B.6] མཁན་པོའི་ཐུགས་དམ་དང་གནང་སྐྱེས་ཆེར་འདུག མཁན་མར་སྐུ་སྐྱེས་མཇལ། བཀྲ་ཤིས་འབུམ་དང་ཀརྨ་དགེ་སོགས་ཚ་བ་ཚ་ཚང་རགས་བསྡུས་དང་འཕྲད། འོ་ལེ་མདར་དྲའུ་མེར་རྒན་སྐུ་སྐྱེ་དང་འཕྲད། ཐག་མདའི་དགེ་ལེགས་རྣམས་རྒྱལ་སོགས་མང་པོས་མཇལ། མི་ལོག་རུ་བ་དང་[230B.7] ཨོ་ཐོག་བ་མང་པོས་མཇལ། རྩར་ལུང་ནང་དུ། ཇོ་ཡུ་རུབ། རི་ཤི་བ། མི་ལོག་པ། ཅོ་བྲག་བླ་མ་སོགས་མང་པོས་མཇལ། ཕྱི་ཉིན་མཚོ་རྔ་རྡུང་བ་སོགས་རྗེས་དད་ཀྱི་མཇལ་མི་མང་པོ་སླེབ། རྟ་ཁལ་མང་པོ་བྱུང་། ཐོབ་རྒྱལ་རུ་བ་དང་དགེ་རྒྱས་ཀྱི་སྡེ་མང་པོ་དང་། ར་ཡུའི་བླ་མ་རུ་བ་[231A.1] སོགས་མཇལ་མི་མང་པོ་བྱུང་། བུར་སྡོམ་ཆུ་ཁར་བསྡད། མཇལ་མི་མང་། ཤོར་ཕུ་བླ་ཆུང་གིས་རྟ་ཕུལ། ནག་ཚང་ཨ་མྱེ་ཆོས་སྐྱོང་གི་སྦྲ་ལ་རབ་གནས་བྱས། དེ་ཕྱོགས་ཀྱི་སྡེ་མང་པོས་མཇལ། ཕ་དམ་པའི་བུག་སྒོར་ཡོངས་འཛིན་ལ་རྟགས་བསྡུའི་འཕྲོས་མང་པོ་བྱུང་[231A.2] མདའ་འཕན་ཐང་དུ་དགེ་རྒྱས་དགེ་མ་དང་ཆོས་རྒྱལ་གྱིས་མཇལ། རྟ་ཕུལ། མཇལ་མི་མང་དུ་བྱུང་། བསངས་དང་གཏོར་ཆེན་བཏང་། རམ་པར་ཐང་དུ་དགེ་རྒྱས་ཀྱི་ཆས་ཇ་འདུག ནག་ཚང་བང་མི་སྲས་བཀྲ་ཤིས་ཚེ་རྒྱལ་ན་བའི་རྐྱེན་འགྱུར་རྟ་དང་། མི་ལོག་རྟ་མགྲིན་གྱི་བསྔོ་རྟེན་རྟ་ཕུལ། རྗེ་དྲུང་འགུར་རྒྱལ་[231A.3] གྱི་སྐུ་མཆེད་ལྔ་མ་ཡུམ་བཅས་ཀྱིས་མཇལ། རྟ་ལྔ་སོགས་ཕུལ། ཆིབས་ཆེན་གསུམ་ལ་ཆིབས་སྒ་བསྒྲོན། ཟླ་བ་དགུ་པའི་ཚེས་གཉིས་ལ་ཇོ་འཛིན་ཐང་དུ་བསྡད། རག་ཤུལ་ལྷ་རྒྱལ་ཤོག་གིས་མཇལ། དགེ་རྒྱས་སྐུ་ངོ་ཚོར་ཚེ་དཔག་དཀར་པོའི་དབང་གསུམ་དང་། ཞབས་ཕྱི་མང་མར་དབང་གཅིག་བྱས། དགེ་རྒྱས་[231A.4] བར་བརྟག་ལན་ཕུལ། དགེ་རྒྱས་མ་ཡུམ་གྱི་གསོན་བྱང་བཞུས། མགོ་སྣམ་གཉིས། མཛོད་གོས། ཧྲུག་གཉིས་རྟ་སོགས་བྱིན། སྐུ་ངོ་ཚོར་རྟེན་འདམ་གྱི་ཧཱུཾ་ནག་སྐུ་དང་ཨོ་རྒྱན་སྐུ་རྣམས་བྱིན། དམ་རྫས་སྲུང་མདུད་ཕུལ། དར་སྤྲོད་ལེན་བཅས་ཕེབས་སོང་། ལྷ་རྒྱལ་བུས་རྟ་ཕུལ། རག་ཤུལ་དཔོན་[231A.5] ཚང་དུ་ཡི་གེ་བཅས་རྗེ་དྲུང་དང་འགྲོན་གཉེར་སོང་། འབྲུག་པ་བསོད་ནམས་དགེ་བ་ཚང་གི་སྐུ་སྐྱེས་མཇལ། རྟ་གཉིས་ཕུལ། ཀླུང་གཤིས་རྩ་བཀག་ཏུ་སླེབ། གོ་ཚེག་ནས་མདོ་བ་དང་དམ་ཚིག་སྤྲུལ་སྐུའི་མཇལ། རྗེ་དྲུང་ཡང་འཁོར། བླ་མ་ངག་དབང་བདེ་ལེགས་ཀྱིས་མཇལ། རག་ཤུལ་སྐུ་ཚབ་ཨ་རྡོར་གྱིས་[231A.6] རྟ་ཕུལ། གནས་མདོ་ཀརྨ་ཕུན་ཚོགས་ཀྱིས་མཇལ། རག་ཤུལ་དཔོན་སྦྲ་ཐུན་མོང་ནས་རྟ་གཉིས། ངག་དབང་དགེ་ལེགས་ཀྱིས་རྟ་གཉིས། ཀརྨ་རབ་བརྟན་ཚང་འཁོར་བཅས་བྱོན། སྒེར་ནས་རྟ་སོགས་ཕུལ། སྐུ་ངོ་བླ་མ་དང་ཡུམ་སྲས་སྐུ་འཁོར་ཐམས་ཅད་ལ་སྒྲོལ་དཀར་ལྷ་དགུའི་དབང་[231A.7] བྱས། སྲུང་མདུད་དམ་རྫས་གདབ་ལན་སོ་སོར་ཕུལ། དམ་ཚིག་དང་གནས་མདོ་ཁག་ལ་སྒྲོལ་མའི་དབང་བྱས། དམ་ཚིག་པར་འཛམ་དཀར་རྗེས་གནང་དང་ཁྲིད་བྱས། འགན་སྦྱར་དང་རྟ་སོགས་བྱིན་ནས་ཐེགས། ཚེས་བཅུ་དང་གཏོར་བསྔོས་བྱས། རག་ཤུལ་གྱི་ཁལ་གཡར་མང་པོ་འབྱོར། ཀརྨ་[231B.1] རྒྱལ་པོ་སོགས་སྔོན་རྒྱུག་ལ་བཏང་། བྲག་རིང་གོང་དུ་བསྡད། ཡོངས་འཛིན་དང་མངོན་བརྗོད་སྐོར་མོལ་མཆིད་འགའ་བྱུང་། བདག་གི་སྟོད་གོས་དང་སོག་ལྷྭམ། སྐུ་གཟན་ཕུལ་བ་སྐུ་ལ་གཞེས་སོང་། འབེར་དྲུང་དབོན་ཕེབས་བྱུང་། བདུད་རྩི་དིལ་ནས་འགྲོ་རྒྱུ་དང་དེ་ཚུལ་ཡི་གེ་ཀརྨ་ཚེ་དབང་ལ་བསྐུར། [231B.2] པདྨ་དབང་ཚང་གི་གནས་མདོ་འཕྱོར་རྒྱས་ཀྱིས་མཇལ། རྟ་གཉིས་ཕུལ། མཚེ་ནག་མར་མཚོ་རྫས་ཕུལ། བཏེགས། རྒྱམ་གཞུང་བརྒྱུད། ཨ་གྲོ་ཆོས་སྐྱོང་གིས་གདན། ངེད་ནས་གསོན་བྱང་སོགས་བྱས་རྟ་བཅུ་སོགས་ཕུལ། དཔོན་བཀྲ་ཤིས་ཕུན་ཚོགས་ཀྱིས་ལྷན་རྒྱས་སྤྱན་དྲངས། གསོལ་སྟོན་རྒྱས་[231B.3] པ་དང་རྟ་སོགས་ཕུལ། ཝེ་རེ་མདར་བསྡད། གར་བསྟན་བྱ་བཏང་དཔོན་སློབ་རྣམས་ཀྱིས་མཇལ། བྱ་བཏང་པས་དབུ་ཐོན་འབུལ་ནོད་བགྱིས། སྒྲོལ་མའི་དབང་བྱས། དཔོན་དར་རྒྱས་ཀྱིས་བསྔོ་རྟེན་ཕུལ། ལྷ་དར་ཚང་ལ་སྒྲོལ་མའི་དབང་བྱས། ཨ་གྲོ་བླ་མ་དང་བཀྲ་ཤིས་ཕུན་ཚོགས་ལ་འབུལ་ལན་བཏབ། [231B.4] ཁྲ་ལེབ་དང་མཉན་པའི་ཕེབ་བསུ་རྟ་གཉིས་རེ་སོགས་འདུག ཞུ་ལན་ཕུལ། མཛེ་རེ་མདར་འབྲང་པ་རྣམས་ཀྱིས་མཇལ། གཡུ་དགུས་རྟ་སོགས་དང་། དབུ་པ་མགོན་པོ་སྐྱབས་ཤི་བའི་བསྔོ་ཞུས་བྱུང་། སྡེ་དགེས་ཕྱག་རིས་དང་ཆིབས་པ་བཞི། བསོད་ནམས་ནས་རྟ་དྲེལ་བཅས། ཐར་འབུམ་སོགས་[231B.5] གནང་བ་སླེབ། ཀརྨ་བསྟན་འཛིན་ནས་ཆིབས་པ་ཕུལ། རྟ་ཐབ་ཀྱི་བསུ་མ་སེར་སྦྲེང་བཅས་བདུད་རྩི་དིལ་དུ་སླེབ། འདུ་ཁང་དུ་གཞི་ལེན་མཛད། ག་དགའ་སོགས་འབྱོར་ལྷ་ཐོག་དཔོན་ཚང་ཨོ་རྒྱན་དབང་མོ་བཅས་ཀྱིས་དབུ་ཐོན་དང་ཡི་གེ་འདུག སོ་སོར་ཞུ་ལན་སྐུ་སྐྱོས་བཅས་ཕུལ། དྲུང་པའི་གསེར་གདུང་སོགས་[231B.6] ལ་བདེ་མཆོག་གི་རབ་གནས་ཉིན་གང་མ་བྱས། ཐུགས་རྗེ་སོགས་ཀྱིས་དབུ་ཐོན་བསྟབས། གར་དབང་ལན་བཟའ་སྐོར་དངུལ་སྲང་ཉེར་ལྔ་རྟ་གཉིས་སོགས་དང་། གཏེར་སྟོན་ལ་རྟ་གཉིས་སྣམ་ཕྲུག་སོགས་སྐྱོས་མ་ཕུལ། འདུ་ཁང་དུ་སྟོན་མོ་འབུལ་བ་བྱས། ཡོངས་འཛིན་ནས་གྲྭ་སྤྱིར་དབང་མཛད། དབུ་[231B.7] ཆེ་རྣམས་ལ་ལེགས་སྐྱེས་ཕུལ། བཏེགས། ཐབ་སྐྱེལ་དང་གར་ལུས་མཚོ་རྐེ་མདོ་བར་བསྐྱལ། གར་དབང་ནས་ན་ནིང་ཀུན་ཁྱབ་ནས་རབ་བྱུང་ཞབས་ཀྱི་སྙིང་པོ་བསྟན་པ་དང་རྣམ་ཤེས་ཡེ་ཤེས་བརྟག་པའི་གོ་ཁྲིད་ཞུས་པ་ཡིན་པས། སྔར་གོ་མ་མྱོང་བའི་དབུ་མའི་སྐོར་ལ་རྗེ་ཉིད་ཀྱི་གསུང་སྒྲོས་ཡིན་པའི་ངོ་མཚར་[232A.1] པོ་འདི་དང་འདི་ཞེས་གསུང་གིན་འདུག་པ་དེ་ཇི་འདྲ་ཞིག་ཡིན་གསུངས་བྱུང་བར། དེ་ནི་ངེད་རང་གི་ལྟ་བ་གཞན་སྟོང་ཟེར་བ་དེ་ཡིན། གཞན་འདི་དང་འདི་ནི་འདི་དང་འདིའོ་ཞེས་སོ་སོར་ཞུས། བདེ་མཆོག་ཉམས་ལན་གང་ལེགས་ཕེབས་པར་དྲིལ་བུ་ལུས་དཀྱིལ་ལེགས་ཚུལ་[232A.2] ཞུས། ཕྱི་ཉིན་ཡོངས་འཛིན་རིན་པོ་ཆེ་ནས་ཆིབས་པ། གསེར་སྲང་སོགས་ཕུལ་ནས་སྒ་ཉག་ཏུ་ཕེབས། རྗེ་དྲུང་སྐུ་སྐྱེ་གཉིས་ལ་སྦ་དར་ཕུལ། རང་གནས་སུ་ཕེབས་སོང་། ངེད་རྐེ་གཞུང་གྱེད་དེད་ཨ་ཁུ་བསེ་གཉིས་ཀྱིས་བོས། སིབ་མདར་ཀརྨ་ཚེ་དབང་དང་འཕྲད། སྒོ་ཁོ་དང་སྡེ་དགེའི་གསོལ་ཆས་[232A.3] བྱུང་། དེ་ནས་རིམ་པར་སྐྱ་ཀ་མདོར་རབ་བརྟན་ཚང་དུ་ཞབས་ཐོག་བྱས། སྟག་ཆུང་ཕུར་བསྡད། རིན་འོད་པ་དང་པདྨ་བ་རྣམས་ཀྱིས་རིམ་པས་མཇལ། ཁམས་པ་ཚང་ནས་བཀྲ་ཤིས་འགྲོ་ཕན་བྱོན། དབུ་ཐོན་ཕུལ། ཞུ་ཡིག་འབྱོར་ལན་བརྫངས། དཔོན་དགེ་ལེགས་ཚང་སོགས་བོས་ཀྱང་། ངེད་[232A.4] སྡེ་དགེས་འཕྲལ་དུ་ཡོངས་དགོས་གསུངས་པས། ཆིབས་རག་སྔོན་དུ་འགྲོ་བར་བྱས། པདྨ་པ་ཐམས་ཅད་མཇལ་འབུལ་ལ་ཚུར་བྱུང་། རྒྱུན་ནེ་བླ་གྲས་འབུལ་ཆེན་བསྟབས། བཏེགས། ཚ་ཐང་དུ་ལྷུན་པོས་ཞབས་ཏོག གཏེར་སྤྲུལ་གྱིས་མཇལ། འབུལ་ཞབས་བྱས། ལ་རང་ཕུལ། སྐྱ་ལ་བདུད་[232A.5] སོགས་མཇལ་མི་མང་པར་བྱུང་། གཡང་སྐྱབས་ཐང་དུ་ཨ་དོན་གྱི་ཇ་ཞུས་དང་རྟ་ཕུལ། ཨ་ཁྲོ་དང་ཨ་ཉག་ཅན་དུ་བོས། རི་མདའི་ཕོ་བྲང་དུ་བསྡད། ཕོ་བྲང་དུ་སྟོན་འབུལ་བྱས། དུད་མདོ་བ་དང་མདོར་སྲིབ་པ་རྣམས་ཀྱིས་མཇལ། ཀརྨའི་ལྷ་བཟོ་སྤྲུལ་སྐུ་དང་མཇལ། བཏེགས། རི་མདའི་ཐབ་སྐྱེལ་[232A.6] ཡེ་ནའི་ཐབ་བསུ་བཅས་ཡེ་ནར་བསྡད། རྫོང་དཔོན་གྱི་ཞབས་ཏོག་དང་འབུལ་ནོད་བསྟབས། རྟ་ཆུང་དང་མཁན་གཉེར་བསུ་བར་སླེབ། ཡེན་ན་བའི་ཐབ་སྐྱེལ་དང་། ཀོ་ཀོ་ནང་དུ་ཐབ་བསུ་གཉེར་དོན་འགྲུབ་དང་མཁར་དཔོན་བསུ་མར་འབྱོར། གཟུངས་སྲུང་གི་གསོལ་ཞབས་འབུལ་ནོད་བཅས་དགོན་ཆེན་[232A.7] དུ་ཐོག་རོལ་བཏང་བ་བཅས་སླེབ། ཁུ་དབོན་ཚང་མས་མཇལ། བཞུགས་གྲལ་སྟོན་མོ། སྐུ་དྲག་ཐམས་ཅད་ཀྱི་ཇ་ཞུས་གནང་། རྣམ་རྒྱལ་སྒྲོལ་མས་མཇལ། ཕྱི་ཉིན་དཔོན་བློན་ཀུན་དང་ཞིབ་ཆ་བྱུང་། ཞེ་ཆེན་ནས་དབུ་ཐོན་ཞུ་ཡིག་བང་མི་གནང་བར་སྐྱོས་མདའ་ལན་ཕུལ། ཙོང་ཡེས་ཀྱིས་ཟས་སྣ་[232B.1] བསྐྱལ་བྱུང་། བེ་རིའི་ཇ་སར་ཕུལ། ཨ་ལྷུན་འབྱོར། ཕྱི་ཉིན་ཡང་རྒྱ་ཟས་དང་ཇ་སྤོབ་བསྐྱལ་བྱུང་། ཉེར་བརྒྱད་ཉིན་གཏོར་བཟློག་གི་འཆམས་དངོས་གཞི་མགོན་ཁང་སྟེང་ནས་མཇལ། སྒྲུབ་ཁང་དུ་བོས། མཁན་རིན་པོ་ཆེ་མཇལ། གསོལ་སྟོན་གནང་། མགོ་ལོན་ལེགས་སྐྱེས་རྩལ། ཐང་སི་དཀོན་[232B.2] ཅོག་གིས་མཇལ། མཁན་པོའི་དྲུང་འཚོས་སྒེར་མཇལ་བྱས། གཏོར་བཟློག་གི་ཟོར་འཕེན་དང་འཆམས་སྐུ་རྣམས་ཕེབས་པ་མཇལ། སོ་སོར་སྙན་ཤལ་རེ་ཕུལ། རྒྱ་དཔོན་ལ་ཤོག་ཐང་བཞི་བྲིས་ནས་བྱིན། ཟ་མ་བསྐྱལ་བྱུང་། སྨིན་ཟླའི་ཚེས་གཅིག་ལ་སྡེ་དགེར་སྐུ་སྐྱེས་གསེར་སྲང་ལྔ། དངུལ་རྡོ་ཚད་བཞི་[232B.3] སྐུ་ཆས། སྣམ་བུ་སོགས་དང་། མཁན་པོ་དང་། སྲས་ལྕམ། གཉེར་གསུམ། སངས་རྒྱས་སོགས་མང་པོར་སྐུ་སྐྱོས་སོ་སོར་ཕུལ། དཔལ་ལྡན་རྒྱས་སོགས་མང་པོས་མཇལ། དབུ་ཐོན་བཞག་མི་མང་པོ་བྱུང་། རྒྱ་ཡི་དོན་བརྟག་པ་སྨྲས། ཉིན་ལྟར་དུ་སྐུ་རིམ་མཎྡལ་བཞི་ཆོག་བཏང་། ཙང་[232B.4] ཅས་ངེད་སར་བྱུང་། གྲོ་མ་དང་ཤིང་ཐོག་དྲངས། ཝ་གཡི་སོགས་ཕུལ། སྡེ་དགེའི་དོན་སྐོར་ཞིབ་མོལ་བྱུང་། རྒྱ་ལ་ཞུ་སྐོར་ལེགས་པོ་གྲུབ་སོང་། དོན་གྲུབ་རྒྱལ་མཚན་དཔོན་པོས་རྟ་དང་ཚན་གྲངས་ཕུལ། མཚོ་ཁ་སྐུ་སྐྱེ་དང་འཕེལ་ཚར་ཡི་གེ་ཕུལ། རྣམ་རྒྱལ་སྒྲོལ་མ་དཔོན་གཡོག་གི་དབུ་[232B.5] ཐོན་དང་། མ་མས་གསེར་ཞོ་ལྔ་ཕུལ། གུ་རུ་དབང་ཕྱུག་གི་བརྟག་ཞུས་བྱུང་། ལན་སྨྲས། སྡེ་དགེའི་སྐུ་ངོ་རྣམས་ལ་སྒྲོལ་དཀར་དང་རྟ་མགྲིན་ཕྱག་རྡོར་དབང་ཕུལ། རྫ་བསྟན་འཕེལ་སོགས་ཀྱི་དབུ་ཐོན་བྱུང་ལན་ཕུལ། སྔོ་ཧྱེས་རྟ་དྲེལ་ཇ་སྒམ། དོན་གྲུབ་ནས་བསྔོ་རྟེན་རྟ་དང་དངུལ་སྲང་བཅུ་སོགས་ཕུལ། [232B.6] རྨས་ཚང་ཕེབས། གང་ཅིའི་གསུང་འཕྲོས་སྨར་བར་བྱུང་། མཆོག་དགས་མཇལ། བཅུ་གཅིག་ཉིན་སྟོན་ཆེན་དང་མགོ་ཐོག་གསེར་དངུལ་རྡོ་ཚད་དྲུག་སོགས་གནང་། སྐུ་ངོ་མདུན་སྐོར་བཅས་ལ་སྒྲོལ་མའི་དབང་དང་། རྣམ་རྒྱལ་སྒྲོལ་མ་དང་ཐང་སི་སོགས་ལའང་དབང་བྱས། གཉེར་མདུན་སྐོར་རྣམས་ནས་དབུ་ཐོན་[232B.7] ཆེན་པོ་གནང་། ཕྱི་ཉིན་སྐུ་ངོ་མདུན་སྐོར་བཅས་ལ་ཕྱག་མདུད་དང་། སྡེ་དགེར་ཆིབས་རྟ་གོས་གསང་ལམ་བཅས་ཕུལ། དར་སྤྲོད་ལན་བགྱིས། བཏེགས། ལྕགས་རར་ཁང་སར་དུ་བོས། སྟོན་མོ་འབུལ་ཆེན་བྱས། རྫོང་ལྟག་བླ་མའི་བསྔོ་རྟེན་བྱུང་། ས་ཁོ་བླ་མས་ཇ་ཞུས་བྱུང་། སོ་སོར་ལེགས་[233A.1] ལན་ཕུལ། ཁང་དཀྲིས་སུ་འབྱོར། ཐར་འབུམ་དང་ཚེ་དབང་རབ་བརྟན་འབྱོར། ཞེ་ཁམ་པ་མང་པོས་མཇལ། སྐྱ་ཐབ་ཀྱི་བསུ་མ་ཐོག་རོལ་བཅས་དཔལ་སྤུངས་སུ་སླེབ། སྐལ་བཟང་སླེབ་འདུག འཇམ་དབྱངས་བཞེད་པའི་བཀའ་ཤོག་ཞབས་བརྟན་ཅན་དང་ཤེལ་ཕྲེང་། ཆིབས་ཆིབས་[233A.2] རོལ་དང་ཁྲི་བ་མེར་རྒན་ཆོས་རྗེའི་ཡི་གེ་འབུལ་བ། ཆིང་ཝང་གི་ཡི་གེ་བཅས་འབྱོར། བསམ་གཏན། ཀུན་ཁྱབ་སོགས་བན་མང་གིས་མཇལ། པདྨ་སྲུང་སོགས་མདུན་གྲལ་བཏང་། མགོན་ཆོས་མཆིས་བྲང་ན་བའི་བརྟག་ཞུས་བྱུང་། བུ་སྡང་ཚང་གིས་དབུ་ཐོན་བྱུང་། པདྨ་སྲུང་ལ་རྟ་དང་དངུལ་རྡོ་ཚད་བྱིན། [233A.3] བུ་འགུ་ལ་རྟ་བྱིན། སྤེ་དཔོན་གྱི་དབུ་ཐོན་དང་གསོལ་ཆས་དང་སྐུ་སྐྱོས་ཕུལ། སྡེ་དགེའི་རྫའི་དོན་ལ་བརྟག་བསྒྲིལ་བྱས། མགོན་ཁང་དུ་ཕྱིན་སྙན་ཤལ་སྤྱན་གཟིགས་ཕུལ་གཏའ་གཏོར་གཏང་རག་དུ་བསྔོས། རྒྱལ་བ་སེང་གེ་སླེབ། དཀོན་ཅོག་སྐྱབས་ཀྱི་ཡི་གེ་འདུག ཕྱི་ཉིན་གཏང་རག་གི་ལྷ་བསངས་བཏང་། [233A.4] གུ་རུ་འཕེལ་སོགས་ཀྱི་དབུ་ཐོན་འབུལ། སྡེ་དགེ་ཁུ་དབོན་སོ་སོར་བྱིན་རྟེན་དང་ཧཱུཾ་ནག་གི་སྐུ་བཞི། བརྟག་ལན་བཅས་ཕུལ་ནས་ཐར་འབུམ་ཐོན། སྤོམ་བྲག་བར་དབུ་ཐོན་ལན་དང་སྐུ་སྐྱོས་བསྐུར། རྒྱལ་རོང་གི་ཡིག་ལན་དང་བསྟན་རྒྱས་ཀྱི་བསྔོ་རྟེན་ལན་བརྫངས། ཚབ་ཚ་ཚང་ལ་ན་བཟའ་རྟ་སོགས་ལ་རང་ཕུལ། [233A.5] ཀརྨ་ཚང་དུ་བོས་སར་ཕྱིན། སྟོན་མོ་བྱས། ཚེ་དབང་རྣམ་རྒྱལ་སྤུན་འབྱོར། སྐུ་ངོ་ཚོར་ཚེ་དཔག་དཀར་པོའི་དབང་བདུན་ཕུལ། བྲན་གཡོག་རྣམས་ལ་སྒྲོལ་དཀར་ལྷ་དགུའི་རྗེས་གནང་བྱས། པགས་རིགས་རྟ་དྲེལ་ཞིང་སོགས་ཕུལ། གཟུངས་སྐྱབས་ནས་དབུ་ཐོན་བྱུང་སྐྱོས་མ་དང་། སྲུང་མདུད་ཕྱིན། དཔལ་[233A.6] སྤུངས་སུ་འཁོར། སྒྲ་རམ་དང་ཕུག་པ་དཔོན་གྱིས་མཇལ། ཆབ་མདོ་ཡབ་སྲས་ཕྱག་མཛོད་བཅས་ཀྱི་གསུང་ཤོག་དང་མགོ་ཐོན་བརྩལ། ཁམས་སྤྲུལ་ནས་ཀྱང་དེ་བཞིན་འདུག རྟ་མགྲིན་མགོན་པོ་འབྱོར། བསམ་གཏན་གྱི་རྐང་བའི་རྨ་ཟུག་ཆེ་འདུག་པས་སྒྲོལ་ད་ཀར་གྱི་ཁྲུས་དབང་བརྒྱ་རྩ་བྱས། དབུ་ཐོན་[233A.7] འབུལ་མི་བགྲངས་ཀྱིས་མི་ལོང་བ་བྱུང་། བསམ་གཏན་ལ་ནཱ་ག་རཀྴའི་དབང་བྱས། སྒྲ་རམ་སོགས་ལ་གསོལ་སྟོན་དང་ཆབ་མདོའི་སྐུ་ཞབས་མཛོད་པ་བཅས་ལ་ཞུ་ལན་དང་སྐྱོས་མ། ཁམས་སྤྲུལ་ལ་ཞུ་ཡིག ཡོངས་འཛིན་ཞུ་ཡིག་དང་སེ་བླའི་ཡིག་ལན་རྣམས་སྤྲད། ཀརྨ་ཚང་ལ་ལོ་རིམ་བརྟག་[233B.1] ལན་བསྐུར། ཚེ་དབང་བྱམས་པའི་མ་ཤི་བའི་བསྔོ་རྟེན་ཕུལ། སྡེ་དགེའི་སྐུ་རིམ་མཎྡལ་བཞི་ཆོག་བཏང་། འབའ་སྡེ་པར་ཆུས་རྒྱལ་བའི་ལེགས་འབུལ་དང་ཤཱཀྱ་ལ་ཞུ་ཡིག་བཅས་སྤུངས་རིར་ནོར་བུ་སོང་། འཕེལ་ཚ་གསང་སྔགས་བསྙུན་པའི་བརྟག་ཞུས་བྱུང་། ལྷ་རུ་ཀུན་ཁྱབ་ཉག་རོང་དུ་འགྲོ་བའི་སྨན་སོགས་[233B.2] བསྐུར། མཆོག་དགས་གྲོ་ལོད་བཟློག་པ་འཕང་། སྤེ་པར་ཆོས་རྗེ་ཨ་ཁྲི་ངག་དབང་། ལྷ་སྟེང་སྤྱི་པ་རྣམས་ཀྱིས་དབུ་ཐོན་ཕུལ། མགོ་ཉའི་ཚེས་གཅིག་ལ་རྒྱལ་རོང་དཔའ་བོ་བུ་གཉིས་དང་། ཀཿཐོག་ཞིང་སྐྱོང་གིས་མཇལ། དབུ་ཐོན་ཕུལ། རྒྱ་ཡི་ཐང་སི་སྐལ་བཟང་གིས་མཇལ། སྡེ་དགེའི་བརྟག་[233B.3] ཞུས་ཡི་གེ་གནང་། ལན་ཕུལ། རྒྱ་དཔོན་ནས་དར་དང་ཟས་སྣ་བསྐུར་འདུག ཤོག་ཐང་གཉིས་དང་ཞུ་ཡིག་ཕུལ། ཐང་སིར་ཕྱག་རྗེས་དང་སྟེར་ཆ་བྱས། བཅའ་བ་ཚུགས། སྟོང་ཉིད་རྡོ་རྗེ་སོགས་འབྱོར། གསུང་རབ་དང་འཇང་ཕྱོགས་ཀྱི་ཡི་གེ་མང་པོ་འདུག ནོར་བུ་ཡང་ཡར་ལོག་བྱུང་། ཨ་དགེའི་[233B.4] བྱིས་པ་ཤི་བའི་བསྔོ་རྟེན་བྱུང་། གྲྭ་མང་གི་ཕུར་བ་དུང་ཚུགས། དགེ་ཆེན་ལ་ཞྭ་དམར་ནག་དང་མཆོད་གོང་དུ་ཞུ་ཡིག་འབུལ་རྒྱུ་རྣམས་སྤྲད། ཞིང་སྐྱོང་ལ་གསོལ་སྟོན་དང་སྐུ་སྐྱོས། ཀཿཐོག་ཏུ་སྐུ་རིམ་ཡོན་རྣམས་ཕུལ། ལྷ་བཟོ་ཚོར་སྤུངས་རིའི་ལྷ་ཡོན་བྱིན། ཇ་ཆུ་དང་སྤྱི་བོ་གཏེར་སྟོན་ལ་དབུ་ཐོན་ལན་དང་སྐུ་[233B.5] སྐྱོས་ཕུལ། གྲྭ་མང་གིས་བརྟན་བཞུགས། རྟེན་གསུམ་དང་དངུལ་རྟ་རྨིག་གཉིས་སོགས་ཕུལ། གུང་ཅན་རིའི་ཧྭ་ཅང་གི་ཁྲི་འཚོའི་དར་ཐམ་གཅན་སོགས་པདྨ་ནོར་བུ་དང་པཤྩའི་ཡི་གེ་འབྱོར། དབྱངས་ཅན་ལ་འབའ་སྡེ་སོགས་ཀྱི་ཡི་གེ་དང་གནང་སྦྱིན་བྱས། སྤུངས་རི་བར་མང་རྟེན་བཅས། སྟོང་ཉིད་དང་[233B.6] གཉིས་ཀ་ཐོན་སོང་། རྒྱ་བསམ་འགྲུབ་ལ་ཏཱ་ལོའུ་ཡེའི་བཀའ་ཤོག་རྒྱ་ཟས་བརྟག་ཞུས་རྣམས་བསྐུར་འདུག བརྟག་ལན་དང་ཐུབ་སྐུ་བསྐུར། དྲན་ཐང་བས་དབུ་ཐོན་བྱུང་བར་ལ་རང་བྱིན། དགེ་རྒྱས་རྗེ་དྲུང་ལ་དབང་དཔེ་རྣམས་ཕུལ། ཀུན་ཁྱབ་ནས་སློབ་དཔོན་བྱེད་ནས་བླ་མའི་འགན་བསྐུར། སྤ་དར་[233B.7] གཡོགས། སྡེ་དགེའི་གསུང་ཤོག་རྒྱ་དང་འགྲིགས་པའི་ཚུལ་ཕེབས། ལན་ཕུལ། བཅྭོ་བརྒྱད་ལ་ཉི་ལྡོག་རྟགས་གྲིབ་གཟུགས་འགྱུར། ཚོགས་སུ་སེང་གདོང་མ་ཚུགས། དོམ་མདའི་གཞན་ཕན་ཤི་བའི་བསྔོ་རྟེན་ཀོ་ཙེ་སྤོབ་ཙེ་བཞི་འདུག གྲྭ་མང་སུམ་བརྒྱ་སྐོར་ལ་དམ་རྫས་ཕྱག་མདུད་ཊཾ་འགྱེད་བྱས། མགོན་ཆོས་ནས་[234A.1] ཤ་སོགས་བསྐྱལ་བྱུང་། ཨ་སྡུག་བུ་དང་དོམ་མདའ་བར་རྟ་མགྲིན་དབང་བྱས། དོམ་མདའ་བར་མ་ཡག་དང་ཨ་སྡུག་ཚང་བཅས་ལ་སྐྱོས་མ་བྱིན། ཆུ་ཆེན་བརྒལ་དང་རི་ལ་འཛེགས་པ་རྨིས། ཕུག་ཐོག་ནོར་བུ་ཚེ་རིང་དཔོན་གཡོག་འབྱོར། དཔོན་ནས་ཕེབས་བསུ་རྟ་སོགས་འདུག [234A.2] སྐྱོས་མ། མགོ་སྣམ་སོགས་ལན་བཅས་བརྫངས། དགར་རྗེ་བཀྲ་ཤིས་འབུམ་གྱིས་དབུ་ཐོན་རྟ་དྲེལ་སོགས་དང་། དཔོན་མོའི་བསྔོ་རྟེན་དངུལ་སྲང་བཅུ་དྲུག་ཕུལ། སྟོན་ཆེན་དང་སྐྱོས་མ། ཁམ་ལུང་བར་ཕུར་བའི་ཡོན་ཇ་བཅོ་ལྔའི་བབ་བསྐུར། རྒྱ་དང་སྡེ་དགེའི་ཡི་གེ་སླེབ། ལན་ཕུལ། རིག་འཛིན་[234A.3] ཆེན་པོའི་ཕྱག་དཔེ་ཐོ་བརྒྱབ། རྒྱལ་རོང་ཅོག་ཙེ་བར་ཡིག་ལན་བཏང་། ཁྲི་འདུ་རྣམ་དག་གི་གྲ་ངོ་ཡི་གེ་བཅས་འབྱོར། མཆོད་གང་དཔེ་གཡར་ཐོ་བརྒྱབ། གུ་རུ་འཕེལ་ཕུང་པོ་བསྲེག་པའི་གཟའ་སྐར་སོགས་བརྩིས་ནས་ལན་བསྐུར། ཚེ་རིང་དབང་ཆེན་ཤི་བའི་བསྔོ་རྟེན་བྱུང་། འཆི་མེད་[234A.4] མཛོད་གཞུང་བསྒྱུར་འཕྲོ་བརྟན་གཡོའི་མིང་ནས་བསྒྱུར་མགོ་ཚུགས། ཟུར་མང་ཀུན་ཁྱབ་ནས་ངེད་རང་གི་དཔེ་ཆེ་རྣམས་ལ་ཐོ་བཀོད་ཚུགས་སོང་། ཇ་ཆུའི་དཔལ་སྐྱོང་གི་བསྔོ་རྟེན་འབྱོར། རྒྱལ་ཟླའི་ཚེས་གཅིག་ཉིན་ཁྲི་འདུ་བ་སོགས་ལ་རྟ་མགྲིན་དབང་བྱས། ཁྲི་འདུ་བར་རྫོང་བ་དང་རྒྱལ་བ་རྒྱ་མཚོའི་དཔེ་ཆ་གཏད། [234A.5] བཀའ་གཏད་བྱས། འབྲི་ཁུང་ནས་དཀོན་མཆོག་ཆོས་དབང་དང་བུ་ཆུང་འབྱོར་བས་མཇལ། རྒྱལ་བ་འབྲི་ཁུང་བའི་ཐུགས་དམ་ཕེབས། ཤིས་ལུའི་ཤ་ཉེར་གཅོད་དང་ཐེག་མཆོག་ལ་དམིགས་ཁྲིད་བྱས། འབྲི་ཁུང་བའི་དོན་ལ་སྡེ་དགེར་ཞུ་ཡིག་དང་ཧཱུཾ་ནག་གི་སྐུ་སྔར་ཕུལ་ཉམས་འདུག་པར་སླར་གཅིག་ཕུལ། [234A.6] རྗེ་དྲུང་དང་ལྕགས་སྐུ་བྱོན་པར་ཉིན་གུང་དེ་གཉིས་དང་འབྲི་གུང་བ་རྡོར་བྲག་བླ་རྒན་རྣམས་ལ་སྟོན་མོ་བྱས། རྡོར་བྲག་པས་དབུ་ཐོན་ཕུལ། རག་ཤུལ་སྦྲ་ཆེན་མཚམས་ཞུས་དང་ཅོ་བྲག་བླ་མ་གྲོངས་པའི་བསྔོ་རྟེན་དང་གནས་མདོ་བའི་ཞུ་ཡིག་རྣམས་ལ་ལན་བརྫངས། འདི་ནུབ་བདག་ལ་རྩ་སྡོད་ངན་པ་བྱུང་། རྟ་ཟམ་སྟེང་ནས་[234A.7] སྡེ་བ་གཡག་རོང་འདས་པའི་བསྔོ་རྟེན་གསེར་སྲང་ལྔ། གོས་འབྲུག་བརྒྱ་ཡུག་ན་བཟའ་སྣ་གཉིས་བྱང་ཆས་བཅས་འདུག སྡེ་དགེའི་ཕྱག་རིས་འབྱོར། ལན་ཕུལ། ཀུན་ཁྱབ་དང་ཆོས་ཀྱི་དབང་ཕྱུག་གིས་བླ་མ་གསང་སྔགས་འདས་པའི་བསྔོ་རྟེན་ཁྱེར་ནས་སླེབ། ཕྱི་ཉིན་ཚོགས་སུ་ཕྱིན་གསང་སྔགས་འདས་[234B.1] མཆོད་ཕག་མོ་ལྷོ་སྒོ་བཅས་བཏང་། ཨར་ཆུང་བསོད་དབང་འདས་པའི་བསྔོ་རྟེན་བྱུང་། ལྕགས་སྐུར་རྫོང་བ་དང་གཞིས་ལའང་སྐྱོས་མ་བསྐུར། ཆོས་སྐྱོང་དཔལ་ལྡན་བསྙུན་པའི་སྐྱབས་རྟེན་དང་དབུ་ཐོན་འབུལ་བའི་བང་མི་འབྱོར། བཀའ་བློན་གཤེགས་པའི་འབྱོར་ལན་བརྫངས། ལྕི་སྟོད་སྟོང་ནག་སྐུ་སྐྱེ་[234B.2] ཕེབས་པས་མཇལ། དེ་དང་བེ་རི་བསོད་ནམས་བསྟན་པར་བཞུགས་གྲལ་བཏང་། ཆོས་སྐྱོང་དཔལ་ལྡན་ལ། གོས་ཡུག དྲེལ། བཟན་ལྕགས་རི་མ་སོགས་བསྐུར། སྨན་པ་ཆོས་ལྡན་བཏང་། འདུ་ཁང་དུ་ངེད་ལ་སྐལ་བཟང་ནས་དངུལ་རྡོ་ཚད་མཛོད་གོས་ཡུག་གསུམ། རྟ་བདུན་བྷུ་ཧར་[234B.3] ལྷམ། ལྷ་རུ་ཀུན་ཁྱབ་ནས་དངུལ་སྲང་དྲུག་ཅུ། དྲེལ་ལྔ། རྟ་གསུམ། པགས་རིགས། དར་གོས། རོལ་མོ་སོགས་བརྒྱ་ལྷག་ཀྱིས་ཞབས་བརྟན་ཕུལ། བསྔོ་བ་དང་སྒྲོལ་དཀར་དབང་བྱས། སྟོང་ནག་སྤྲུལ་སྐུས་འབུལ་ཆེན་བརྒྱབ། མདོ་མཁར་ནས་ཀྱི་ཞེ་དགུའི་བྱང་ཆོག་བགྱིསས། [234B.4] བཅུ་བདུན་ཉིན་ཡོངས་འཛིན་ཕེབས་པར་རྟ་ཐབ་ཀྱི་བསུ་མ་ཐོག་རོལ་བཏང་། ཀརྨ་བཀྲ་ཤིས་ཅན་དུ་བཞུགས། མཇལ་འཕྲད་བཞུགས་གྲལ་བཏང་། ངེད་ཀྱི་གྲྭ་མང་གིས་མཇལ་དར་ཕུལ། འཕེལ་ཚ་བར་མ་ཡག་དངུལ་རྡོ་ཕྱེད་རྟ་དྲེལ་སོགས་བྱིན། དཔོན་སྐལ་བཟང་དང་ལྷ་རུ་ཀུན་ཁྱབ་ལ་རྟ་རེ་རེ་[234B.5] སོགས་ལེགས་སྐྱེས་བཏབ། ཀརྨ་བཀྲ་ཤིས་ཕེབས། དཔལ་ཡུལ་དང་རག་ཆབ་པའི་དབུ་ཐོན་སོགས་ཕུལ། བཞུགས་གྲལ་བྱས། ཡོངས་འཛིན་དང་ལྷན་རྒྱས་མཛད་རང་བརྩམས་འགྲེལ་བ་ནས་ཙནྡྲ་པ་ཕུལ་དབུ་ཚུགས། སྡེ་དགེའི་བརྟག་ཞུས་བྱུང་འབྲུམ་དོགས་མེད་སྨྲས། དཔལ་ཡུལ་རག་[234B.6] ཆབ་བར་སྐུ་སྐྱོས་དང་དགོན་སོ་སོར་སྐུ་རིམ་ཡོན་ཕུལ། ཅོ་བྲག་བརྟན་སྙིང་གཤེགས་པའི་བསྔོ་རྟེན་འབྱོར་ལན་བརྫངས། ཀུན་ཁྱབ་དང་འབྲི་ཁུང་པ་རྣམས་བརྫངས། རང་དགོན་རྣམས་དང་འབའ་སྡེ་པ་སོགས་ལ་ཡི་གེ་བྱས། སྤ་དར་ཕུལ་ནས་ཐེགས། འཛིར་ཀ་བཀྲ་ཤིས་ཕུན་ཚོགས་གཤེགས་པའི་[234B.7] བསྔོ་རྟེན་འབྱོར་ལན་བརྫངས། དགེ་ལུས་དབུ་ཐོན་ཕུལ། ལོ་མཇུག་སྐུ་རིམ་བསྐང་གསོའི་གྲལ་འཛིན་བྱས་ཚོགས་སུ་སོང་། ཉིན་ལྟར་དུ་ཡོངས་འཛིན་དང་ལྷན་རྒྱས་མཛད་སྒྲ་ཕུལ། ལྷ་ཐོག་ཚང་དུ་ལྟུང་བཤགས་གསེར་སྐུའི་ནང་རྫོང་འཕེལ་གདུང་བྱིན་རྟེན་དང་ཡི་གེ་བང་མི་ལ་བསྐུར། གད་ཐོག་པས་[235A.1] ཕའི་བསྔོ་རྟེན་དང་དབུ་ཐོན་འདུག སྐུ་སྐྱོས་བྱིན། འཆམས་འགྲིགས་རྒྱབ། ཉེར་དགུར་འཆམས་དང་གཏོར་རྒྱག་བྱས། སྦྱིན་སྲེག་དང་བསྐང་གསོ་འཕར་མ་དང་། ༎
	ཤིང་སྤྲེལ་གནམ་ལོ་གསར་བཞེད་ཀྱི་ལྷ་བསངས་དང་། ལོ་སར་མཇལ་དར་སོགས་སྔར་འཁྱུད་ལྟར་བྱས། [235A.2] ཡོངས་འཛིན་ལ་ལོ་ས་མཇལ་དར་ཕུལ་བར་དཔོན་པོ་སོགས་བཏང་། ཡོངས་འཛིན་ནས་དར་དང་གོས་གསང་ལམ་ཡུག་བཞེས་སྤྲོ་སོགས་ཕུལ། གསོལ་འབྲས་ཞུས། རི་འགུལ་སྐུ་སྐྱེས་དབུ་ཐོན་ཕུལ། སྐུ་སྐྱོས་གནང་། དགོན་ཞབས་པ་དང་ནང་ཆེན་པར་ཞུ་ཡིག་བཏང་། ལྷན་རྒྱས་མཛད་ཙནྡྲ་པ་ཕུལ། [235A.3] ཡོངས་འཛིན་དཔོན་སློབ། རྗེ་དྲུང་གཉིས་སོགས་དང་དཔལ་སྤུངས་བླ་དབུ་སོགས་ལ་ལོ་སར་སྟོན་མོ་བྱས། ལྷན་རྒྱས་བྱས། སྐྲ་ཕུལ། ལུ་གུ་བུའི་བརྟག་ཞུས་སླེབ། ལན་བརྫངས། ཨ་རྒྱས་ལ་རྒྱལ་བ་རྒྱ་མཚོའི་བསྙེན་དམིགས་བསླབས། སྒོམ་བྲག་པས་གདུགས་དཀར་དུང་ཡོན་གྲུབ་པའི་བང་མི་[235A.4] སླེབ། དཔོན་ལྷ་རྒྱལ་དང་འཕྲད། སྲས་ཆུང་ནས་ཡོངས་འཛིན་གྱི་བཞེས་སྦྱང་སློང་སོང་ནས་བདག་གིས་རྫ་བ་སོར་ཕུལ། པད་དབང་གི་ཐང་སྐུ་རྣམས་ལ་རྒྱབ་ཡིག་དང་འཇམ་དབྱངས་སྐུ་ལ་གཟུངས་གཞུགས་ཕུལ། ཚེ་དབང་རབ་བརྟན་སྡེ་དགེའི་ལོ་སར་ཕུལ་བ་དང་བརྟག་ཞུས་ལ་སླེབ་པའི་ལན་དང་གོས་[235A.5] ཇུས་ཡུག་སོགས་ཕུལ། བཅོ་ལྔར་རས་ཆོས་པ་བཅུ་བདུན་འདུག་རས་འབུད་སེར་སྦྲེང་སོགས་ལོ་ལྟར་བཞིན་བྱས། མགོན་ཆོས་ཀྱི་བརྟག་ཞུས་བྱུང་ལན་བརྫངས། གྲུ་གུ་ཆོས་རྒྱམ་པའི་དབུ་ཐོན་ཡིག་ལན་དང་སྐུ་སྐྱོས་ཕུལ། ཁྲོ་རུ་སྐུ་སྐྱེ་དང་འཕྲད། བཀའ་བགོ་བྱས། ཉི་གྲགས་སྤྲུལ་སྐུ་ནས་[235A.6] དབུ་ཐོན་ལེགས་སྐྱེས་དང་ངེད་ནན་འབོད་བང་མི་བྱུང་། རྒྱ་འབང་བླ་མས་ཞབས་བརྟན་ཕུལ། འབྲང་པ་ཆོས་སྐྱོང་དར་རྒྱས་ཀྱི་མཆིས་བྲང་ཤི་བའི་བསྔོ་རྟེན་འབྱོར། ཞི་བ་ལྷའི་སྐུ་ཞབས་ནས་གསེར་དང་མཛོད་གོས་ཡུག་གཉིས་གནང་ནས་རྒྱ་གར་གྱི་སྨན་དང་སྨན་སྦྱོར་ཟབ་མོ་དགོས་གསུངས་པས། དེ་[235A.7] བཞིན་པའི་སྨན་དང་ཞུ་ལན་འཕྲལ་དུ་བརྫངས། སྡེ་དགེ་ནས་རིང་བསྲེལ་ཡིན་རྒྱུ་བའི་རྡོ་ཞིག་སྟོན་འདུག་པར་ཐེ་ཚོམ་འདུག་ཞེས་ཡར་ཕུལ། གུ་རུ་དབང་ཕྱུག་གི་བརྟག་ལན་བསྐུར། བླ་མ་ཚེ་མགོན་གྱི་བསྔོ་རྟེན་བྱུང་། ཉི་གྲགས་བང་མིར་སྐྱོས་མ་རྟ་དང་ཕྲུག་གཉིས་བསྐུར། རང་ཤར་སྲས་[235B.1] དཀོན་ཅོག་བསྟན་འཛིན་ཚེས་བཅུ་འདས་ཚོད་བཟུང་ནས་ཟུང་རྔུ་མེད་པར་འདས། འཇའ་འོད་སོགས་ཤར་འདུག བསྔོ་རྟེན་བྱུང་། ཇ་ཆུ་བླ་རྒན་གྱི་སྐུ་རིམ་བསླབ་སྟོན་ཞུས་བྱུང་། ཁྱུང་རིལ་དང་འབྲསའདུལ་བསྐུར། དབོ་ཟླའི་ཚེས་གཅིག་ལ། བསྟན་སྙིང་གི་སྤྲུལ་སྐུ་མྱུར་འབྱོན་བརྩམས་ནས་[235B.2] འབྲང་བའི་བང་མིར་བསྐུར། མཛོད་གཞུང་བསྒྱུར་གྲུབ། ཡོངས་འཛིན་ལ་ཙནྡྲ་པའི་སྐབས་དང་པོའི་རྐང་བ་གཉིས་པ་རྫོགས། བུ་སྡང་ཚང་གི་ལྷུན་གྲུབ་འབྱོར། བརྟག་ཞུས་ལ་ལན་སྨྲས། ལྷ་ཐོག་བརྟན་སྐྱོང་གི་མ་དང་ནེ་ནེའི་བསྔོ་ཞུས་བྱུང་། མ་ཡག་ཝ་གཟིག་སོགས་ལན་བསྐུར། ཚེས་ལྔ་[235B.3] སོགས་ལ་སྒྲོལ་མའི་སྦྱིན་སྲེག་བླུགས། ཁྲ་ལེབ་པའི་བང་མི་གདན་འདྲེན་པ་སླེབ་པར་མི་ཕེབ་པའི་ལན་ཕུལ། སྡེ་དགེས་ཨ་ཙ་རའི་སྨན་དགོས་ཕེབས། ཚེས་བདུན་ལ་བཅད་རྒྱ་གྲོལ། འགྱུར་མེད་སོགས་ཀྱི་གསོན་བྱང་བཞུས། བོ་རྒྱལ། ཕུར་ཚ་བསྟན་འཛིན་སོགས་དང་འཕྲད། ཚེ་དཔག་[235B.4] དབྱངས་གདངས་བསླབས། རྨོག་སྤྲུལ་གྱིས་མཇལ། དབུ་ཐོན་ཕུལ། བསོད་ཆོས་ཚེ་དཔག་ཟིན་བྲིས་དགོས་ཟེར་བར་ཀུན་ཁབ་ལ་གདམས་ནས་བྲི་རྒྱུ་བྱས། ཚེ་དབང་བྱམས་པ་འདས་རྟགས་བཅས་གྲོངས་འདུག་འཕོ་དམིགས་བྱས། ཚེ་དཔག་ཐབས་ཤེས་ཁ་སྦྱོར་བསྒྲུབ་པ་ཚུགས། གྱེན་དུ་[235B.5] འཛེགས་པ་སྨན་ཤིང་ལོ་རྒྱས་ནས་སྨན་བཏུས་པ་རྨིས། སྲས་དང་གུ་རུ་དབང་ཕྱུག་གིས་བརྟག་ཞུས་ལན་ཕུལ། རོལ་རྡོར་ཡི་གེ་བྱུང་། ནང་རྟེན་དམ་རྫས་སོགས་བསྐུར། སྡེ་དགེར་ཡུལ་འཁོར་སྲུང་གི་སྐུ་བཞེངས་པར་འབུམ་སྐྱབས་བོས་ན་ལེགས་ཚུལ་ཕུལ། ཨ་བོ་འབྲུག་རྒྱལ་ན་བའི་སྐུ་རིམ་བསླབ་[235B.6] སྟོན་ཞུས་བྱུང་བར་ལན་ཕུལ། ལྷ་ཐོག་དཔོན་བསྙུན་པའི་སྐྱབས་རྟེན་བྱུང་ལན་ཕུལ། ཡོངས་འཛིན་དཔོན་དང་འཕྲད། ཞྭ་དམར་དང་། ལྷ་ཆུང་གི་ཡི་གེ་བྱུང་། བསྟན་རྒྱས་འདས་སོང་བའི་སྐད་ཆ་འདུག སྡེ་དགེ་ནས་ཕྱག་རིས་དང་ཞིག་གླིང་གཏེར་ཆོས་པུསྟི་གནང་འདུག བཅོ་ལྔར་ཚེ་[235B.7] དཔག་བདག་འཇུག་བཅས་གྲོལ། ཧ་ཡས་ཚེ་དཔག་སྐུ་སྟོང་ཕྲག་གིས་ཞབས་བརྟན་ཕུལ། སྡེ་དགེའི་ཡུལ་འཁོར་སྲུང་གི་བཀོད་ཡིག་བྲིས། ཀརྨ་དགོན་པའི་བང་མི་དབུ་ཐོན་བཞག་མི་འབྱོར། ཕྱག་རྡོར་ནས་ཐུབ་པ་དང་སྒྲོལ་དཀར་སྐུ་འདུག སྟོང་ནག་སྤྲུལ་སྐུ་དང་ཕུར་ཚ་སོགས་ལ་ཕྱག་ཆེན་གནང་། [236A.1] སྒྲ་སྐབས་དང་པོའི་རྐང་པ་གསུམ་པ་ཡན་རྫོགས། འཚོ་བྱེད་ཆོས་ལྡན་འབྱོར། ཆོས་སྐྱོང་བསྙུན་གཞི་སེལ་འདུག གུ་རུ་དབང་གི་བརྟག་ཞུས་ལ་ལན་ཕུལ། བུ་ཁོས་མཇལ། དབུ་ཐོན་འབུལ་ཆེན་འདུག སྐྱོས་མ་བྱིན། བླ་མ་ཆོས་སྐྱོང་དྲུང་དུ་ཨོ་རྒྱན་པར་སྐུ་གསུམ་དང་གསེར་[236A.2] ཞོ་ལྔ། འཆི་མེད་མཛོད་བཅས་ཞུ་ཡིག་ཕུལ། དཔལ་ཡུལ་དཔོན་ཨ་བསོད་དང་རམ་ལུས་མཇལ། རམ་ལུས་ཆོས་སྨན་སྒྲུབ་པའི་སྨན་དགོས་ཟེར་བ་ལྟར་དང་། ཕབ་ལྟ་དམ་རྫས་ཡང་བྱིན། འབྲུག་པ་སྐུ་སྐྱེས་རྟ་ཕུལ། གུ་རུ་དབང་གི་བསྔོ་རྟེན་བྱུང་། འབྱོར་ལན་ཕུལ། འབྲུག་པ་སྐུ་སྐྱེར་ལེགས་སྐྱེས་[236A.3] དང་རྫོགས་ཆེན་པར་སྐྱོས་མ་བསྐུར། ཡེ་ཤེས་རྡོ་རྗེས་མཇལ། ནོར་ཉི་ཤུ་རྩ་བདུན་ཕུལ་སོང་། མགོ་དྷིའི་མཆིས་བྲང་གི་བསྔོ་རྟེན་བྱུང་། ཡོངས་འཛིན་ལ་སྒྲ་སྐབས་དང་པོ་རྫོགས། དབུས་ནས་བུང་ཛིར་བསོད་ནམས་ཀྱིས་གནམ་སྟོང་ལ་ཉི་འཛིན་ཡོད་རྒྱུ་ཟེར་བ་ལྟར་སྐལ་བཟང་ནས་ཀྱང་རྩིས་པས་འཛིན་པའི་[236A.4] རི་མོ་བྱུང་འདུག་མོད་འཛིན་མ་སོང་། ཤིང་ནག་ཟླའི་ཚེས་གཅིག་ཉིན་མཚམས་གྲོལ། དཔལ་མཆོག བན་ཆེན་བླ་མོ་སོགས་བྱུང་། སློབ་དཔོན་གྱི་ཞལ་ཐང་ལ་རབ་གནས་ཞུས་པ་ལྟས་ལེགས། ཕུར་ཚ་བླ་མ་འཁོར་བཅས་ལ་སྒྲོལ་དཀར་དབང་བྱས། གནས་སྒོ་བསྟན་འཛིན་གྱི་མཛོད་གོས། གསེར་[236A.5] ཞྭ། འབྲས་དཀར་ཏང་། རྟ་གསུམ་སོགས་ཕུལ། བསྟན་རྒྱས་དང་ཚེ་དབང་བྱམས་པའི་བྱང་བུ་བཞུས། གཞུང་གི་རྟ་ཟམ་བརྒྱུད་སྨར་ཁམས་སྡེ་བའི་བང་མི་བཅས་ལྷོ་འབྲུག་མཁན་པོའི་ཡི་གེ་རྟེན་མགོ་སྣམ། སྨན་རྒྱུད་དང་ལྷ་དབང་བློའི་རྩིས་སོགས་པོ་ཏི་གསུམ་བཅས་འབྱོར། ཕྱི་ཉིན་གནས་སྒོ་[236A.6] བ་དང་བརྒྱ་མཁར་ཞབས་ཕྱི་རྣམས་ལ་སྟོན་མོ་བྱས། ཕུར་ཚ་སོགས་ལ་ཕྱག་ཆེན་ཐུན་མིན་སོགས་སྔོན་འགྲོ་དང་ཞི་གནས་སྐོར་བཤད། བསྔོ་རྟེན་འགའ་རེ་བྱུང་བར་བསྔོ་སྨོན་བྱས། ནང་སོས་སྐྱབས་རྟེན་གོས་རྨ་བྱ་ཅན་དང་གཡང་རྡོ་ཕུལ་བར་ལན་བྲིས། ཚེས་གསུམ་ཉིན་ཕུར་ཚ་བླ་གྲོ་སོགས་མང་པོར་[236A.7] ཕག་མོའི་དབང་བྱས། ཚེས་གཅིག་ནས་འདི་བར་ཡོངས་འཛིན་སྐུ་ཞབས་སུ་སྒྲ་ཕུལ་བ་རྣམ་དགྱེའི་འཇུག་ཡུལ་བར་དུའོ༎ འབྲོང་དཔོན་དབང་དྲག་སླེབ། བསྔོ་རྟེན་རྟ་ཕུལ་བར་ལན་བགྱིས། རྒྱལ་རོང་དཔའ་བོ་བླ་མ་བརྫངས། བསྟན་རྒྱས་སོགས་ལ་ཡིག་ལན་བསྐུར། སྡེ་དགེའི་[236B.1] མདུན་ནས་རྟ་དྲེལ་དང་བཅས་བཀྲ་ཤིས་ངེད་བསུ་བར་སླེབ། ཚེས་བཞིར་བཅའ་བསངས་བཏང་། ངེད་དཔོན་སློབ་སྡེ་དགེར་སོང་། ཁང་དཀྲིས་སུ་བསྡད། བྱང་ཆོག་བྱས། ལྕགས་རར་ཇ་ཞུས་བཅས་ལྷུན་གྲུབ་སྟེང་དུ་སླེབ། ཤོད་ཀྱི་ཇེམ་ཙེའི་ཕུག་ཏུ་བསྡད། སྡེ་དགེ་ཁུ་དབོན་ཕེབས་མཇལ་དར་སྤྲད་ལན་[236B.2] བྱས། དར་གོས་སོགས་བཅུ་བདུན་ཚན་དང་གྲྭ་པ་རྣམས་ཀྱིས་མཇལ་དར་ཕུལ། མཁན་པོར་ཡང་དེ་བཞིན་མཇལ་རྟེན་ཕུལ། ཚེས་དྲུག་ཉིན་རབ་གནས་ཆེས་བསྒྲིགས། གྲྭ་ཚང་རྣམས་དང་ཉག་གཤིས་དཔོན་སོགས་ཀྱིས་མཇལ་དར་ཇ་ཞུས་མང་པོ་བཅས་འདུག ཤོར་ཕུ་བ་བྱུང་། འཕྲལ་དུ་[236B.3] བརྫངས། ཕྱི་ཉིན་སྡེ་དགེའི་གཟིམ་ཆུང་དུ་བདེ་མཆོག་དང་འབྲེལ་བའི་རབ་གནས་སྟ་གོན་བགྱིས། རྟེན་གསར་བཞེངས་ལྟུང་བཤགས་གསེར་སྐུ་དང་། གསེར་བྲིས་ཀྱི་བཀའ་འགྱུར་འདུག་དར་འགྱེད་བཏང་། ལྷོ་འབྲུག་ཡིག་ལན་གོས་ཡུག དངུལ་སྲང་ལྔ། དམ་རྫས། ཙཱན་ཊཱིཀ་སོགས་པོ་ཏི་[236B.4] གསུམ་དང་། སྨན་པ་རྟ་མགྲིན་ཚེ་རིང་གི་འབྱོར་ལན་སོགས་སྤྲད། སྨར་ཁམས་ཞབས་ཕྱི་བརྫངས། ཕྱི་ཉིན་ནས་བཅུ་བཞིའི་བར་རབ་གནས་དངོས་གཞི་བསྐྱར་ཇ་འགྱེད་བྱས། ཚེ་རིང་དབང་ཕྱུག་རྒྱ་ནས་ཤི་བའི་བསྔོ་རྟེན་འདུག དཔོན་ལྷ་རྒྱལ་ལ་གཅོད་བྱས། ཚོགས་པར་སྨན་ཡུག་གི་འགྱེད་[236B.5] བཏང་། སྐྱ་གཡོག་ན་བའི་སྨན་ཞུ་མཁན་དང་སྐྱབས་རྟེན་དངུལ་སྲང་ལྔ། ཨ་དོན་ཤི་བའི་བསྔོ་རྟེན་རྟ་བཅས་འདུག་པར་ལན་བསྐུར། ཕུར་པ་བླ་མ་དང་གཉེར་དོན་འགྲུབ་ཀྱིས་མཇལ་ཕྱག་བགྱིས། ས་སྐྱ་བླ་མ་དང་ཀ་བཞི་ཆོས་འཛིན་ཚ་བོས་མཇལ་རྟེན་བྱུང་། གཉེར་བསོད་ནམས་ཀྱི་བརྟག་ཞུས་དང་[236B.6] རི་མདའི་དྲུང་ཡིག་གི་སྐྱབས་རྟེན་བྱུང་། གུ་རུ་སྲུང་གི་བརྟག་ཞུས་དང་། ཀུན་བཟང་སོགས་ཀྱིས་ཇ་ཞུས་བྱུང་གཉེར་བསོད་བརྟག་ལན་ཕུལ། བཅུ་བཞིར་ཐོ་རེངས་ནས་ཚོགས་ཏེ་ཉིན་གུང་མ་ཟིན་ཙམ་ལ་སྦྱིན་བདག་བགོ་བ་བཀྲ་ཤིས་བཅས་གྲུབ་འཕྲལ་འབྲུག་སྒྲ་དང་ཆར་འབེབས་པ་སོགས་དགེ་མཚན་བྱུང་། [236B.7] བཅོ་ལྔར་སྐུ་ངོ་ཚོར་སྒྲོལ་དཀར་རྗེས་གནང་ཕུལ། དུས་འཁོར་དངོས་གཞི་དང་པོའི་སྦྱིན་སྲེག་མཆོད་གར་བཅས་མཇལ། སངས་རྒྱས་བཟང་པོ། རང་པོ་བླ་མ། མངའ་རི་བླ་མ་སོགས་ཀྱིས་མཇལ། ཕྱི་ཉིན་སྐུ་ངོ་ཚོར་ཚེ་དབང་བརྒྱ་བྱེད་པའི་ཚེ་དཀར་དབང་བརྒྱད་དང་རྟ་མགྲིན་གྲུབ་རྒྱལ་ལགས་[237A.1] ཕུལ། ཞེ་དྲུང་སླེབ། ཨ་སྐྱབས་ཀྱི་བསྔོ་ཞུས་བྱུང་། བསྔོ་སྨོན་བགྱིས། སྒྲུབ་ཁང་དུ་མཁན་པོ་ཚང་གིས་བོས། སྟོན་མོ་དང་གནང་སྐྱེས་རྒྱ་ཆེན་སྩལ། སྡེ་དགེར་སྐྱེར་སྒར་རྟ་མགྲིན་གྱི་རྗེས་གནང་ཕུལ། ཕྱག་མཛོད་བཟང་པོ་དང་ཚེ་རིང་ནོར་བུ་སོགས་ཀྱིས་དར་དང་ཇ་ཞུས་བྱུང་། བཅོ་[237A.2] བརྒྱད་ཆོས་རྗེ་བྱོན། ཕྱག་དར་རྩེ་སྤྲོད་བགྱིས། གཟིམ་དཔོན་གུ་རུ་དབང་ཕྱུག་འདས་པའི་ཁང་པར་སོང་། ཕག་མོའི་ཆོ་ག་ཕུང་པོར་དབང་བསྐུར་བྱང་ཞུས་བཅས་བགྱིས། དངུལ་སྲང་ལྔ་བཅུ། རྟ་གཉིས། དྲེལ་གཉིས། གོས་དར་གཅན་ལྤགས་སོགས་རེ་ལྔ་ཚན་ཕུལ། ཐག་མདའི་ཀུན་དགའི་[237A.3] བསྔོ་རྟེན་དངུལ་རྟ་རྨིག གསེར་སྒ། གོས་ལྷྭམ། ནོར་གཡུ་སོགས་དང་། གཟའ་མི་སོ་སོའི་སྒེར་དུ་བསྔོ་རྟེན་བཅས་འདུག ཤོར་སྤྲུལ། ཀུན་དགའ། ཨ་སྐྱབས་སོགས་ཀྱི་ཆེད་དུ་ཕག་མོའི་ཆོ་ག་བྱང་ཞུས་བསྔོ་སྨོན་ཡང་དག་བྱས། སྡེ་དགེས་འབུལ་འགྱེད་བྱས། སྒ་དམ་ཚིག་སྤྲུལ་སྐུ་བྱོན། དམ་[237A.4] ཚིག་པ་དང་ཐག་མདའ་བའི་བཀའ་ཤོག་ཞུ་གྲོགས་བྱས། དཔོན་ལྷ་རྒྱལ་གྱི་ཁང་གསར་དུ་བོས། སྟོན་མོ་དང་དངུལ་བྲེ་སོགས་འབུལ་ཆེན་བསྟབས། མཆོད་ཁང་ལ་རབ་གནས་བསྡུས་པ་བྱས། ཡར་ལན་སྐུ་འཁོར་ཡོངས་རྫོགས་གྲྭ་ཚང་བཅས་ལ་དཀོན་མཆོག་སྤྱི་འདུས་དང་། དྲག་པོའི་གཏོར་དབང་། [237A.5] སེང་གདོང་མའི་བཀའ་གཏད་ཚེ་དབང་བཅས་དང་། སྲས་ཀྱི་མདུན་སྐོར་ལ་ཚེ་དབང་བྱས། ས་སྲོས་བླ་མ་ཚང་ལ་མང་གཅོད་བྱས། ཞོགས་པ་སྐུ་ངོ་རྣམས་ལ་ཚེ་དཀར་བཅུ་གཅིག་དང་། ཞུ་དག་བླ་མ་དང་ཚུལ་ཁྲིམས་དབང་ཕྱུག པར་དཔོན། སེ་ཚ་དཔོན་སོགས་ཀྱིས་མཇལ། དར་ཇ་ཞུས་སོགས་[237A.6] བྱུང་། བླ་མར་གཅོད་སྔར་བཞིན་ཕུལ། སྐུ་ངོ་རྣམས་ལ་ཚེ་དཀར་བཅུ་ཕུལ་བས་འདི་ནས་བརྒྱ་དང་བརྒྱད་སོང་། སྔ་དྲོ་སྐུ་ངོས་མདུན་སྐོར་གྲྭ་ཚང་བཅས་ལ་ཚེ་རིང་མའི་རྗེས་གནང་རྒྱས་པར་བགྱིས། ཧོར་བ་མང་པོས་མཇལ། བླ་མར་གཅོད་ཐུན་ཕུལ། ཉེར་དྲུག་ཉིན་སྡེ་དགེ་བླ་མར་སྒྲོལ་དཀར་ཁྲུས་བརྒྱ་[237A.7] ཕུལ། སྟེང་དུ་སྟོན་མོ་དང་མཆོད་ཆ། ན་བཟའ། དངུལ་རྟ་རྨིག་སོགས་འབུལ་ཆེན་མཛད། མཁན་པོའི་གྲྭ་ཚང་དང་དགོན་པ་སོགས་ལ་གདབ་ལན་བྱིན། སིའུའི་ཐང་ཀ་སོ་གཉིས་ལ་ཞལ་བྱང་བྲིས། འདམ་ཐོག་བླ་མས་སྐུ་སྐྱོས་བྱུང་། བཅོ་བརྒྱད་ཚང་ལ་ཇ་ལྔ། རྟ་གཉིས། པགས་རིགས་བརྒྱད་[237B.1] སོགས་ཉེར་ལྔ་ཚན་ཕུལ། ཞོགས་པ་བཅོ་བརྒྱད་བླ་གྲྭ་ཐམས་ཅད་ལ་ཚེ་དཀར་དབང་བྱས། སྡེ་དགེ་སྐུ་འཁོར་རྣམས་ལ་ཕྱག་མདུད་ཕུལ། རང་གནས་སུ་ལྡོག ལམ་ཁར་ཨ་འཕེལ་གྱིས་ཇ་ཞུས། ལྕགས་ར་ལྕང་གླིང་དུ་ཕོ་བྲང་བླ་གྲྭ་བཅས་ཀྱིས་ཇ་འདྲེན་བྱས། ཞེ་དགའ་ཁང་དཀྲིས་སུ་བསྡད། དགེ་འཕེལ་[237B.2] སོགས་ཀྱིས་ཇ་འདྲེན་བྱས། སྡེ་དགེའི་ཚོང་དཔོན་ལ་དར་དང་དངུལ་ཝ་བཅས་བྱིན། འདི་ནུབ་སྒ་ཉ་བོར་བ་ཤ་བར་མཐོང་མཁན་འདུག ཉེར་བརྒྱད་ཉིན་དཔལ་སྤུངས་སུ་འབྱོར། ངེད་རང་དང་སྡེ་དགེའི་ཚོང་དཔོན་གཡོག་བཅས་ལ་སྟོན་མོ་བགྱིས། ཕྱག་མདུད་བཅས་བརྫངས། རྨོག་སྤྲུལ་བྱུང་འཕྲོས་[237B.3] བྱས། ཕྱི་ཉིན་སྔ་ཐུན་ལ་ཡོངས་འཛིན་ཕེབས། སྒྲུབ་སུ་པ་ཀྱི་མཇུག་ཡུལ་ནས་ཕུལ། སྒ་བ། ལྕགས་མདུད། སབ་ཚ། དམ་ཚིག་ཚང་སོགས་ལ་བཞུགས་གྲལ་སྟོན་མོ་དང་སྟོད་སྨད་ཀྱི་ཡིག་ལན་ཐམས་ཅད་བྲིས། མཛོད་འགྲེལ་འཕྲོ་བསྒྱུར། ཕྱི་ཉིན་ཡོངས་འཛིན་ལ་སྒྲ་ཕུལ། ཛོད་བསྒྱུར། ཐག་[237B.4] མདའ་བར་སྐྱེ་གནས་བརྟག་ཞུས་ལན་དང་། ཕྱག་མདུད་དམ་རྫས། གོས་ཡུག རྟ་ཕོ་བཅས་དང་། ལྷ་ཐོག་ཇའི་སང་གང་འབུམ་ལ་སྨན་དང་ཡིག་ལན་བསྐུར། བཞི་པའི་ཡར་ཚེས་ནས་བཟུང་སྔར་བཞིན་སྒྲ་ཕུལ་བ་དང་རྨོག་སྤྲུལ་དཔོན་སློབ་ལ་དབང་དང་སྟོན་མོ། རིམ་གྲོའི་ཡོན་དངུལ་སྲང་ཉེར་ལྔ། རྟ་དྲེལ། [237B.5] གོས། དར། པགས་རིགས། སྐྱོས་མ་འགན་སྦྱར། སྐུ་སྟོད། ལྷྭམ། རྟ་སོགས་གཏེར། ཨ་ཁྲོ་སོགས་ལ་ཁྲུས་བཀའ་བགོ་གནང་སྐྱེས་དང་བྱང་བཞུ་མང་པོ་ཡང་བགྱིས། ཁམས་སྤྲུལ་ཕྱག་བྲིས་སླེབ། ལན་ཕུལ། རྟ་མགྲིན་མགོན་པོའི་ཚེ་རྫས་བྱུང་བ་རོལ། དམ་ཚིག་སྤྲུལ་སྐུའི་གསེར་སྲང་[237B.6] གསུམ་སོགས་ཞབས་བརྟན་དང་ཚོགས་སུ་འགྱེད་བཏང་། དཔོན་ཀརྨའི་བརྟག་ཡིག་ལན་བསྐུར། ཚེས་གསུམ་སྔ་དྲོ་རྟ་མགྲིན་མགོན་པོར་བདུད་འདུལ་ཞིང་སྐྱོང་གི་རྗེས་གནང་དང་ལས་འབྲེལ་རྩལ་གྱི་གཉིས་སྦྲགས་ནས་བགྱིས། སྒྲ་སྐབས་གཉིས་པའི་རྐང་བ་དང་པོ་ཕུལ་གྲུབ། སྒ་བླ་གར་དབང་སོགས་ཀྱི་བསྔོ་[237B.7] རྟེན་མང་པོ་ཕུལ། བསྔོ་སྨོན་བྱས། ཚེས་བཞིར་ཕུར་ཚ་ཚང་སོགས་ལ་ཡེ་འབར་དབང་བྱས། སྡེ་དགེའི་ཕྱག་བྲིས་དང་ཤིན་ཏུ་ཧུའི་བཀའ་ཤོག་སྟོན་པ། ངེད་ལ་རྒྱས་གནང་བའི་གོས་ཡུག་དང་། གླེགས་ཤིང་རི་མོའི་དཔེ་སྣ་ལྔ་ཕུལ་བའི་འབྱོར་ལན། ལྷ་རྒྱལ་གྱི་བརྟག་ཞུས་བཅས་འདུག་པར་ཞུ་ལན་བརྫངས། [238A.1] ཕྱི་ཉིན་ཕུར་ཚ་ཚང་སོགས་མང་པོར་བདུད་རྩིའི་ཉིང་ཁུའི་ལུང་དང་། ཡོངས་འཛིན་ལ་སྒྲ་སྐབས་གཉིས་པའི་རྐང་པ་གཉིས་པ་ཚིག་སྡུད་ནས་ཕུལ། སྒ་བླ་སོགས་དུས་འདས་མང་པོའི་མིང་བྱང་བཞུས། ཕུར་ཚ་སོགས་ལ་ཆོས་དྲུག་འཕྲོ་དང་། སྒྲོལ་དཀར་དང་ཡེ་ཤེས་རབ་འབར་རྣམས་ཀྱི་ལུང་[238A.2] བྱས། གྲོ་ལོད་ཁང་དུ་སྲིད་གསུམ་གཏིང་ཟློག་ཚུགས། ཕུར་ཚ་བསྟན་འཛིན་འཁོར་བཅས་ལ་ཕྱག་ཆེན་ཆོས་སྐུ་མཛུབ་ཚུགས་ལུང་། སྡེ་དགེ་དང་རྨོག་སྤྲུལ་གྱི་ཕྱག་བྲིས་སླེབ་པ་དེ་དག་གི་ལན་བྲི་ནས་བང་མི་བརྫངས། ཕུར་ཚ་ཁུ་མཚན་དཔོན་བླ་འཁོར་བཅས་ལ་བརྫང་བདའ་བྱས། ནད་པ་ཞིག་ལ་ནི་རུ་ཧ་[238A.3] བཏང་བས་བདེ། ཞོགས་ལ་ཕུར་ཚ་ཚང་ཐོན་སོང་། ཉིན་གུང་དམ་ཚིག་སྤྲུལ་སྐུ། བླ་ཆུང་། རྡོ་བླ། ཀུན་ཁྱབ། དཤྩ། གཞན་གྲྭ་པ་འགའ་རེ་བཅས་ལ་རྫོགས་ཆེན་བླ་མ་ཡང་ཏིག་གི་ཁྲིད་ཚུགས། བླ་མའི་རྣལ་འབྱོར་བསྡུས་པ་མི་རྟག་པ་སྐྱབས་འགྲོ་བཅས་སོང་། ཕྱི་ཉིན་བཅའ་བ་གྲོལ་ཀྱང་ཞོགས་[238A.4] དགོངས་ཐུན་སྔར་བཞིན། གཟུངས་རིལ་ཕ་བུའི་གསོན་བྱང་བྱས། ཇ་སྤོབ་རྩེ་བཞི་དང་མཛོ་ཕུལ། བཀའ་འགྱུར་གསུང་སྒྲོགས་ཚུགས། རག་ཆབ་པ་དང་དཔལ་འབར་བའི་མཇལ་མི་མང་པོ་ལ་རྗེས་སགནང་ཞིག་བྱས། ཁྲིད་སེམས་སྦྱོང་བདུན་རྫོགས། སྡེ་དགེ་དང་རྨོག་ཚའི་ཡི་གེ་བྱུང་ལན་ཕུལ། དངུལ་[238A.5] ཆུ་ཚ་འདུལ་བྱས། གླིང་ཚང་གི་ཡི་གེ་བྱུང་། ནག་སྦལ་ཤ་དང་སྦྲ་བ་སོགས་དགོས་དགོས་རྣམས་བསྐུར། ཚོགས་སུ་ཀར་གླིང་ཞི་ཁྲོའི་བསྐང་ཆོག་ཚུགས། གཟུང་སྲུང་གིས་མཇལ། ཡོངས་འཛིན་ལ་སྒྲ་ཕུལ་ཞར་ཆོས་མགོན་སྤྲུལ་སྐུའི་སྐོར་སོགས་དོན་དབུས་ལ་མི་མངགས་མཛད་རྒྱུའི་གསུང་འཕྲོས་གནང་[238A.6] ཁྲིད་མི་ཚོར་རས་བྲིས་དཀྱིལ་འཁོར་ལ་བརྟེན་རྫོགས་ཆེན་སྤྲོས་བཅས་དབང་བསྐུར། ཉིན་གུང་ཙམ་དུ་ཁུ་བྱུག་གི་སྐད་ཐོས། ཞི་ཁྲོའི་བསྐང་ཆོག་གྲོལ། ཚེ་རིང་ཕུན་ཚོགས་ཀྱི་མ་སྲིང་དང་ཡེ་ཤེས་ཀྱི་ཕ་སོགས་ཤི་བྱང་མང་བོ་བཞུས། ཀུན་ཁྱབ་ཀྱིས་མགོ་གསུམ་བཅས། བཅུ་དགུར་གྲོ་ལོད་གཏོར་རྒྱག་[238A.7] དང་མགོ་གསུམ་བོར། གཏེར་བོ་རྒྱལ་ཡབ་སྲས་འབྱོར། དངུལ་རྡོ་ཚད་རྟ་ཚན་གྲངས་སོགས་དབུ་ཐོན་ལེགས་སྐྱེས་སུ་ཕུལ། སྒྲོལ་དཀར་དབང་བྱས། ཕག་མོའི་སྟ་གོན་རྡུལ་ཚོན་བྲིས། སྒར་གྱི་བང་མི་རྣམས་དང་འཕྲད། རྒྱལ་བའི་དབང་པོའི་ཐུགས་དམ་དང་སྐུ་རིམ་རྟེན་དངུལ་སྲང་ཕྱེད་ཉིས་བརྒྱ་དང་[238B.1] ཞྭ་དམར་གྱི་ཐུགས་དམ་ཕན་ཚུན་ཕྱག་མཛོད་སོགས་ཀྱི་ཡི་གེ་འདུག ཕྱི་ཉིན་ཁྲིད་ཞུ་ཚོར་རྫོགས་ཆེན་སྤྲོས་མེད་དབང་བྱས། ཕག་མོའི་ཚོགས་དབུར་ཕྱིན། འབྲི་ཁུང་རྒྱལ་དར་དང་འཕྲད། ཞབས་དྲུང་གི་ཐུགས་དམ་འཕེལ་གདུང་བཅུ་གསུམ་ཆོས་སྨན་སོགས་འདུག ཁོང་བའི་བུ་ཆེན་བླ་མ་ནོར་བུ་སྒ་[238B.2] སྟོད་དུ་ཕེབས་པའི་ཉེར་ལན་ཡིན་འདུག ཤེས་རབ་ཀྱི་ལྦ་རྩ་བཅད། ཆོས་མཛོད་ཀྱིས་མཇལ། ཕྱག་རྡོར་དབང་བྱས། ཕྱག་ཆེན་གནད་འདམ་ཞིག་བཤད། རས་ཆུང་སྐུ་སྐྱེ་དཔས་ཚང་གི་དེ་ཡིན་པར་བབས་པས་སྲུང་མདུད་དང་རིམ་གྲོ་སྨྲས། དབང་འཛིན་ལ་སྒྲོལ་དཀར་ལག་བྲིས་མ་དང་། [238B.3] བྱ་བཏང་པ་བཅས་ལ་ཡིག་ལན་བཏང་། སྟན་མོ་གནང་སྦྱིན་བཅས་ཐེག སྡེ་དགེའི་གསུང་ཤོག་རྒྱ་གླིང་། གསེར་གྱི་བཀའ་འགྱུར་ཇི་ཙམ་སོང་ཐོ་དང་། གུ་རུ་དབང་ཕྱུག་ཚ་བོ་ན་བའི་བརྟག་ཞུས་སླེབ་པས་ལན་ཕུལ། འབྲི་འགྲོན་རྒྱལ་དར་བརྫངས། དགེ་གྱང་ཐབས་མཁས་ཀྱི་ཞག་གསུམ་བསྔོ་[238B.4] རྟེན་བྱུང་བས་དེ་སོགས་ཤི་བྱང་རྣམས་བསྲེགས། ཨོ་རྒྱན་དབང་མོའི་ཡིག་ལན་བསྐུར། ཕུར་བཟློག་ལས་གཏོར་ཞིག་པའི་ལྷག་ཞུས་སྡེ་དགེའི་གསུང་བྲིས་ཕེབས་པར་ལན་ཕུལ། གུ་རུ་ཆོས་འཛིན་སྐུ་སྐྱེའི་འཚམས་ཞུས་བྱུང་། ཕྱི་ཉིན་ཚོགས་དབུར་ཕྱིན། ཕག་མོའི་བདག་འཇུག་སོགས་རྗེས་ཆོག་[238B.5] བཅས་སྒྲུབ་མཆོད་གྲོལ། གནམ་སྟོང་ཉིན་གུར་བཀྲ་ཚང་གི་བྱང་བཞུར་ཚོགས་དབུར་ཕྱིན། ཀུན་རིག་བཏང་། ཟླ་བ་འདི་ངོས་ཉིན་ལྟར་དུ་ཡོངས་འཛིན་དྲུང་དུ་སྒྲ་ཙཱནྡྲ་བ་ཕུལ་བས་སྐབས་གཉིས་པའི་རྐང་བ་གཉིས་པ་རྫོགས། གསུམ་པ་མོ་རྟགས་མགོ་ནས་རྒྱང་ཙམ་སོང་། རྫོགས་ཆེན་ཁྲིད་[238B.6] ཉིན་ལྟར་བཏང་ནས་མཉན་བཙལ་སྐོར་རྫོགས། ཧོར་ཟླ་ལྔ་བའི་ཚེས་གཅིག་ཉིན་བདེ་མཆོག་སྒྲུབ་མཆོད་ཀྱི་སྟ་གོན་བཏང་། དཀྱིལ་འཁོར་བྲིས། གཉེར་བསོད་ནམས་ཀྱི་བརྟག་ཞུས་དང་དུང་ཡོན་རྡོ་ཚད་སོགས་སླེབ། ཕྱི་ཉིན་ཆོས་ཐུན་ལ་མ་ཞུགས་ནས་དབུ་བཙུགས། ཡོངས་འཛིན་ལ་སྒྲ་[238B.7] སྐབས་གཉིས་པའི་རྐང་པ་གསུམ་པ་རྫོགས། བཞི་པ་ཚུགས། ཆབ་མདོ་ཡབ་སྲས་མཛོད་པ་བཅས་ལ་གོས་ཡུག་རྟ་པགས་རིགས་སོགས་འཚམས་ཞུས་དང་ཇ་འཚོང་བར་འགྱུར་མེད་བརྫངས། གདོང་རིང་ཨེམ་ཆི་ཡང་ཐོན་སོང་། དཔལ་འཛིན་མདའ་མགོའི་དགོན་དོན་དུ་འབྱོར། ཐང་སི་[239A.1] དཀོན་ཅོག་གི་བང་མི་ལ་སྡེ་དགེར་རྒྱ་ཙང་ཡེ་ཞིག་སླེབས་པས་ངེད་ལ་རྒྱ་ལྷྭམ་བྱིན་འཕྲོས་ཞིབ་པ་བྱུང་། ལྕགས་ལ་བསྐལ་བཟང་སྒྲོལ་མའི་བརྟག་ཞུས་རྣམས་འདུག ཚེ་བཀྲ་སྒ་ཉ་བསྐྱལ་ཟིན་ནས་ཡར་སླེབ་པར་རྟ་གཅིག་བྱིན། དཀོན་ཅོག་ལ་ཡི་གེ་བཅས་ཐང་སིའི་བང་མི་[239A.2] བརྫངས། འགྲོན་སྐུ་ཙང་ཡེ་མཇལ་བར་སོང་། ལྷ་ཐོག་ཨོ་རྒྱན་དབང་མོ་ལམ་དུ་རྟས་བརྡབ་པ་དྲག་ཀྱང་གཞི་ནད་ལྡང་བས་བང་མི་བྱུང་བར་སྨན་དང་བརྟག་ལན་བསྐུར། ད་རས་ཕྱིར་ལོག་པ་འཐད་སྨས། བཀའ་རྒྱུད་ཀྱི་ཡིག་ལན་དང་། ཤཱཀ་ནོར་བསྔོ་ཞུས་ལན་བསྐུར། རྟ་ཚེ་འཕེལ་བུས་མཇལ། [239A.3] མར་སར་ཟོམ་དོ་ཕུལ། བྱམས་སྲུང་ཚང་གི་སྐྱབས་རྟེན་བྱུང་། བསོད་ནམས་དང་ལྷུ་ཕྲུག་ཚང་ཞོར་ལ་བྱུང་དངུལ་སྲང་ལྔ་ཕུལ། ཞབས་ཏོག་བྱས་ཕྲུག་བྱིན། ཚོགས་པས་བདེ་མཆོག་གི་སྦྱིན་སྲེག་མཛད། ཨོ་རྒྱན་མཚོས་མཇལ་རྟ་ཕུལ། མ་བུ་རྣམས་ལ་ཚེ་དཔག་དཀར་པོའི་དབང་བྱས། ཕྱི་ཉིན་[239A.4] ཚོགས་དབུར་ཕྱིན། བདེ་མཆོག་བདག་འཇུག་བླངས། རྗེས་ཆོག་དང་སྒྲུབ་མཆོད་གྲོལ། ཧྱོ་ལྷའི་གཡོག་པོས་མཇལ། ཧྱོ་ལྷར་དམ་རྫས་སོགས་བསྐུར། མཁན་དཔོན་ཞབས་ཕྱི་དང་ཨ་སྤུན་པ་ཞིག་གིས་བསྔོ་རྟེན་བྱུང་། ཨོ་རྒྱན་དབང་མོས་སྐྱབས་རྟེན་རྟ་གཅིག་བསྐུར་བྱུང་། རྨེ་ཤོད་དང་[239A.5] རག་ཆབ་དང་སྡེ་དགེས་གསོ་གྲོགས་མཛད་པའི་རྟ་རྣམས་སླེབ། སྐྱ་ཕྲུག་བུ་མོས་དབུ་ཐོན་ཕུལ། འགྲོན་སྐུ་སླེབ། ཙང་ཡེས་ཉྭ་མིན་ཆགས་གཉིས་བསྐུར་འདུག བཅུ་གསུམ་ཉིན་སྒང་མཁར་ཇོ་མོས་མཇལ། རྟ་མགྲིན་དབང་བྱས། ཨོ་རྒྱན་དབང་མོས་བརྟག་ལན་བསྐུར། [239A.6] མགོན་ལྷ་ལྷུན་གྲུབ་མའི་བྱང་ཞུས་དང་རག་ཆབ་ངོར་དགེ་བླ་མའི་བསྔོ་རྟེན་བྱུང་། རྒྱལ་བ་རྒྱ་མཚོའི་སྒྲུབ་མཆོད་སྟ་གོན་བཏང་། རྡུལ་ཚོན་བཞེངས། མགོ་ཚ་དཔོན་པོ་སླེབ། དབུ་ཐོན་རྟ་ཕུལ། བྱང་ཆུབ་སྐྱ་སྐྱེར་དགོན་གསུམ་དོན་བཀའ་ཤོག་བྱིན། ཁྲིད་ཞུ་ཚོར་དངོས་གཞི་ཀ་དག་ཁྲིད་རྫོགས་[239A.7] རུ་ཤན་ཕྱེ་བ་བཤད་ནས་མཚན་མོ་སྤྱོད་པ་ལ་སོང་། ཕྱི་ཉིན་རྒྱལ་བ་རྒྱ་མཚོའི་ཚོགས་སུ་ཕྱིན། ཚབ་ཚ་སྐུ་སྐྱེས་མཇལ། རྟ་དང་དྲེལ་སོགས་ཕུལ། ཚབ་ཚ་མགོ་ཚ་དཔོན་བཅས་ལ་སྟོན་མོ་བྱས། སྨན་འགའ་རེ་སྦྱར། ཉི་ཤུ་ཐམ་པར་ཆོས་ཐུན་ཤིན་ཏུ་དང་རབ་ཏུ་སྤྲོས་མེད་ཀྱི་དབང་གཉིས་[239B.1] བྱས། ཚེ་བླ་བུ་མོས་འབུལ་བ་བྱས། གསོན་བྱང་བསྲེགས། འདི་སྐབས་ནས་སྒྲ་སྐབས་གསུམ་པའི་རྐང་པ་གསུམ་པ་རྫོགས། ཚོགས་པས་དབང་གི་སྦྱིན་སྲེག་བྱས། ཕྱི་ཉིན་རྒྱལ་བ་རྒྱ་མཚོའི་ཚོགས་སུ་ཕྱིན། བདག་འཇུག་དང་རྗེས་ཆོག་སོགས་བྱས། རྡུལ་ཚོན་ཆུར་གཤེགས་སེར་སྦྲེང་བྱས། [239B.2] བསྟན་འཕེལ་ལ་གྲིབ་ཁ་བརྒྱབ་པས་དམ་རྫས་བསྐུར། ཉེར་གསུམ་དབྱར་ཉི་ལྡོག ཨ་ཁྲི་བའི་འདོད་པ་ཁང་སྟེང་ནས་བསངས་རི་ཁྲུས། ངག་དབང་དང་ཨ་མྱེས་ཁྲུས་དང་སྨན་དང་སྤྲིང་ཡིག་སོགས་བྱིན། འབུ་གྱིས་བསྟན་འཕེལ་སར་ཕྱིན། རྟ་མགྲིན་དང་སྒྲོལ་དཀར་དབང་བྱས་པས་འཕྲལ་དུ་བདེ། རག་[239B.3] ཆབ་གཙོ་བོས་ནས་ཁལ་བཅོ་ལྔ་ཕུལ། ཚོགས་པར་ནས་འགྱེད་བྱས། ཚབ་ཚ་སྐུ་སྐྱེ་སོགས་མང་པར་ཕྱག་ཆེན་ཁྲིད་དབུ་ཚུགས། ཉེར་བཞི་ཉིན་རྫོགས་ཆེན་ཐོད་རྒལ་དབུ་ནས་འདུག་སྟང་སོགས་ཁྲིད། ཡོངས་འཛིན་ནས་དངུལ་རྟ་རྨིག་སོགས་གནང་ནས་བདག་ལ་མངོན་པ་མཛོད་ཀྱི་ཊཱིཀ་ཞིག་མཛད་དགོས་[239B.4] ཞེས་བསྐུལ་ཏེ་ཁས་བླངས། སྨུག་སངས་རྡོ་རྗེ་ཀུན་བཟང་གི་དཔོན་བླས་མཇལ། ཡོན་ཏན་རྒྱ་མཚོས་ཚོགས་པར་ཀུན་རིག་བཏང་ནས་འགྱེད་བྱས། ངེད་ལ་བསྔོ་རྟེན་དང་རྟ་ཁལ་མར་ཐུད་སོགས་ཕུལ། གནམ་གང་ཉིན་རྣམ་གླིང་བླ་མ་དང་མཆོག་དགའ་སྤུན་གསུམ་གྱིས་མཇལ། ཚེས་བཅུའི་སྒྲུབ་མཆོད་[239B.5] ཕྱི་ཚོགས་བྱས། ཟླ་བ་འདི་རིང་གི་ཉིན་ལྟར་དུ་ཡོངས་འཛིན་ལ་སྒྲ་ཙཱནྡྲ་པ་ཕུལ་བ་དང་། རྫོགས་ཆེན་ཁྲིད་ཆོས་ཐུན་དང་། ཕྱག་ཆེན་ཁྲིད་འཆད་པ་རྣམས་བྱས། ཆུ་སྟོད་ཅན་གྱི་ཚེས་གཅིག་ནས་རྫོགས་ཆེན་ཐོད་རྒལ་གྱི་ཁྲིད་ཚང་བར་གྲུབ། ཕྱག་ཆེན་སེམས་འཛིན་སྐོར་ནས་ཁྲིད་པར་བྱས། ཚོགས་དབུར་[239B.6] སོང་། སྒྲ་སྐབས་བཞི་པ་ནས་དབུ་ཚུགས། འགྱུར་མེད་པས་མཇལ། འབྲི་ཁུང་གཉེར་པ་དང་འགག་པ་སླེབ། བེ་རི་ཇའི་སང་གིས་མཇལ། ཚེས་ལྔར་སྡེ་དགེ་སྐུ་ངོ་དང་དྲུང་སྐོར་རྣམས་ཕེབས། མཇལ་དར་དངུལ་རྡོ་ཚད་རྟ་དྲེལ་གསུམ་སོགས་ཕུལ། གསོལ་ཞབས་དྲངས། ཐང་སི་སྐལ་[239B.7] བཟང་དང་། བྲག་མགོ་སྙིང་རྗེ་དགོན་གྱི་གྲྭ་པ་འགའ་སོགས་ཀྱིས་མཇལ། འབྲི་ཁུང་པར་གསོལ་སྟོན་དྲངས། གཉེར་བསོད་ནམས་ཀྱི་བརྟག་ཞུས་ལན་དང་སྨན་ལེ་ཚན་བསྐུར། དགའ་རྗེ་འབུམ་ཕྱུག་ཚང་གིས་མཇལ་ཞིང་རྒྱུན་ནེ་དང་ལྷན་ཅིག་སྟོན་མོ་བྱས། རྡོ་པ་ཚོས་མཇལ། དཔལ་གྲུབ་བསྔོ་[240A.1] རྟེན་གོས་ལག་ཆ་ཚང་དང་། དཔོན་མོའི་ཡི་གེ་དང་རྟ་སོགས་འདུག རེ་མགོ་ཉ་མགོའི་ཡབ་དང་། བབཙན་ནེ་ཨོ་རྒྱན་ཚེ་བརྟན། འཕེལ་ཚ་མཐུ་སྟོབས་རྣམ་རྒྱལ། རྒྱ་མཚོ་འབུམ་སོགས་དང་ཀརྨ་མགོན། དོ་རྡ་ངག་དབང་། ཨ་སྡུག་བུ། དཔལ་ཡུལ་རོང་པོ་ཀརྨ་ལྷ་དབང་། རམ་[240A.2] ལུས་སྨན་སྒྲུབ་ཕུད་འབུལ་མཁན། སྨུག་སངས་པ་དང་། གླུ་གར་བླ་མ། སྐྱབས་ཆེ་ལྷུན་པོ། བསྟན་གསལ། གླིང་རུ་སོགས་དང་། རྨེ་ཤོད་དང་རག་ཆབ་གཉེར་བ། འབྲུག་པ་སྐུ་སྐྱེ། བསྟན་འཕེལ་སྐུ་སྐྱེ། གཡག་ཟེ་བ་སོགས་མཇལ་མི་མང་། རྫོགས་ཆེན་ཀུན་བཟང་དཔོན་སློབ་ཀྱིས་མཇལ། འབུལ་[240A.3] ཆེན་དང་། དགོན་པར་དུང་ཡོན་སོགས་འདུག འགུར་ཚ་དང་བསོད་བཀྲས་ལ་གཅོད་ཐུན་བྱས། ཚེས་དགུར་འཆམས་འགྲིགས་བྱས། ཚེས་བཅུར་སྡེ་དགེ་སྐུ་འཁོར་ཚང་མ་ཕེབས། མཁན་པོར་བཅས་ལ། གསོལ་སྟོན་ཞུས། དངུལ་སྲང་བརྒྱ་རེ་སོགས་ཕུལ། སྡེ་དགེ་མཆོད་ཡོན་འབྲི་ཁུང་རྒྱལ་[240A.4] སྲས་སོགས་ཀྱིས་འཆམས་གཟིགས་མཛད། སེང་རྩད་བཅས་གཟིགས་སོང་། ཚེས་བཅུའི་དངོས་གྲུབ་ལེན་པ་དང་རྗེས་ཆོག་བཏང་། འབྲི་ཁུང་རྒྱལ་སྲས་སྐུ་སྐྱེ། བདེ་ཆེན་བླ་མ། སྐྱབས་ཆེ་ལྷུན་པོ་སོགས་མང་པོར་སྟོན་མོ་བཏང་། འབྲུག་པ་སྐུ་སྐྱེ་བསྟན་འཕེལ་སྐུ་སྐྱེ་གཉིས་ལ་སྟོན་མོ་རྫོང་བ་ཕུལ། [240A.5] རྡོར་དཔོན་འབྲུག་པ་གླིང་རུ་སྐྱབས་དཔོན་རྣམས་སོགས་ལ་རྟ་མགྲིན་དབང་བྱས། ཀུན་བཟང་ལ་ཟླུམ་པོ་བཞི་དབང་བྱས། དཔལ་ཡུལ་བ་སྤེ་བར་བ་སོགས་མང་པོས་མཇལ། སྤོམ་བྲག་པ་དང་ཤོས་དཔོན་བརྫངས། ཀུན་བཟང་ལ་སྟོན་མོ་བཏང་། སྐུ་རིམ་ཡོན་རྟ་དང་དངུལ་བཟན་ལྕགས་རིམ་སོགས་[240A.6] མང་དུ་ཕུལ། ཙོང་མདའ་སྐུ་སྐྱེ་སོགས་ཆོས་སོག་གི་བླ་དཔོན་རྣམས་ཀྱིས་མཇལ། བཅུ་གསུམ་ཉིན་འབྲི་ཁུང་ཕྱག་མཛོད་སོགས་རྗེས་སླེབ་རྣམས་ལ་བཞུགས་གྲལ་བྱས། དཔལ་ཡུལ་བ་སོགས་དགུ་བཅུ་གོ་གཉིས་དགེ་ཚུལ་བྱས། ཕྱི་ཉིན་སྟོང་ནག་སྐུ་སྐྱེ་རྒྱལ་རོང་ངཤྩ་སོགས་དྲུག་ཅུ་རྩ་གཅིག་[240A.7] དགེ་ཚུལ་བསྒྲུབས། སྨུག་སངས་བ་ཞིག་གིས་རྟོགས་འབུལ་བྱས། འཕེལ་ཚ་བར་སྒྲོལ་མའི་དབང་དང་གནང་སྦྱིན་སྐུ་ངོ་གསུམ་པོར་རྟ་རེ་དང་མགོ་སྣམ་རེ་སྟེར། རྒྱ་དཀོན་ཅོག་བསྟན་སྐྱོང་གི་སྐྱབས་བརྟེན་འབུལ་བར་བྱུང་། བསོད་ནམས་འདས་པའི་མགྱོགས་བསྔོ་བྱུང་། རྩིས་བྱས། ཀརྨ་[240B.1] མགོན་དང་ཨ་སྡུག་བུ་བརྫངས། དོ་རྡ་ངག་དབང་ཆོས་བཤད། བཀོད་པ་བྱིན། བཅོ་ལྔར་འབྲི་ཁུང་བ་རྣམས་ཀྱིས་་བརྟན་བཞུགས། རྟེན་གསུམ་དངུལ་སྲང་བརྒྱ་ཚན་གྲངས་སྣམ་ཕྲུག་སོགས་ཕུལ། ཚོགས་པར་དངུལ་སྐར་ལྔ་རེ་དང་། བརྟན་བཞུགས་འདོན་མཁན་རྣམས་ལ་ཊཾ་ཕྱེད་རེ་འགྱེད་[240B.2] བཏང་། འཁོར་བཅས་ལ་མགུལ་དར་གཡོགས། ངཤྩ་སོགས་ཉེར་བདུན་བསྙེན་རྫོགས་བསྒྲུབས། ཡོངས་འཛིན་ལ་སྒྲ་སྐབས་བཞི་པའི་རྐང་པ་གསུམ་པ་ནས་ཕུལ། ཚབ་ཚ་བླ་མས་མཇལ། བསོད་བཀྲས་དང་གསོལ་དཔོན་ནུ་བོར་གཅོད་བྱས། ཕྱི་ཉིན་ཚབ་ཚ་སྐུ་སྐྱེ། དམ་ཚིག རྣམ་གླིང་[240B.3] ཆོས་རྗེས་སོགས་ལ་བེར་ནག་ཅན་གྱི་དཀྱིལ་འཁོར་དབང་བྱས། མཆོག་དགའ། རྣམ་གླིང་ཆོས་རྗེ། མེར་བླ། ཚབ་ཚ་སྐུ་སྐྱེ་རྣམས་ལ་གསོལ་ཞབས་དང་ཚབ་ཚར་སྐུ་རྫོངས་བྱས། ཨ་དགེ་བྱུང་། མེ་གླིང་དུ་ཡོང་དགོས་གསུངས། སྲས་ཀྱི་སློང་མོ་འདུག གསོལ་ནུབ་བསོད་བཀྲ་བཀྲ་ཤིས་གསུམ་[240B.4] ལ་གཅོད་ཐུན་བྱས། བཅུ་དྲུག་ཉིན་ཚབ་ཚ་སྐུ་སྐྱེས་སོགས་ལ་བྱང་སྡོམ་ཕོག འབྲི་ཁུང་རྒྱལ་སྲས་དང་འཕྲོས་བྱུང་། མི་འགྱུར་རྡོ་རྗེའི་སྒར་གྱི་ཁང་བཟོའི་རྩིས་ཞུ་མི་བྱུང་། སྡེ་དགེའི་སྒར་དུ་ཕྱིན། རྟ་མགྲིན་དབང་ཕུལ། ཚེ་དབང་རབ་བརྟན་གྱི་བསངས་ཡིག་བརྩམས། ཕྱི་ཉིན་སྡེ་དགེའི་སྐུ་ངོ་ཚོར་གཏུམ་[240B.5] ཆུང་། སྐྱེར་རྟ། རྟ་མགྲིན་ཡང་ཕྱུང་རྣམས་ཉེར་གཅིག་ཕུལ། གཏེར་སྒར་ལ་བདུན་པའི་ཚེས་བཅུ་གསུམ་ལ་ཁང་རྨིང་འདིང་ཆོག་ཚུལ་བསྐུར། སྡེ་དགེའི་སྐུ་ངོ་ཚོར་ཕྱག་རྡོར་ཁང་བརྩེགས། པད་གླིང་ཕྱག་རྡོར། གུར་དྲག་ལུག་རྒྱུད། འོ་བྲན་གུར་དྲག་རྣམས་ཀྱི་དབང་ཕུལ། འཛི་སྒར་གཉེར་[240B.6] པའི་བསྔོ་རྟེན་བྱུང་། ཕྱི་ཉིན་ཚེ་སྒྲུབ་རྡོར་ཕྲེང་གི་དབང་སུམ་ཅུ་རྩ་གསུམ་ཕུལ། བཀྲ་ལྟེམ་དཀོན་མཆོག་དང་། ལྕགས་རིའི་བཙན་བླའི་བསྔོ་རྟེན་བྱུང་། ལྷུ་ཕྱུག་གིས་མཇལ། གཟིགས་ལྤགས་ཕུལ། ལྷུ་མགོན་གྱི་བརྟག་ཞུས་བྱུང་། བྱ་བླའི་ཚ་བོས། བཀའ་བརྒྱད་དང་། མཛོད་བདུན་[240B.7] དགོངས་འདུས་པུསྟི་བཅུ་གཉིས་ཕུལ། ཉེར་གཅིག་ཉིན་ཚེ་དབང་སུམ་ཅུ་རྩ་གསུམ་ཕུལ། ལྷུ་ཕྱུག་ལ་སྐྱོས་མ་རྫོང་བ་བྱིན། སངས་རྒྱས་ལྷ་རྒྱལ་སོགས་ལ་གཅོད་བྱས། ཕྱི་ཉིན་དབང་སུམ་ཅུ་སོ་གསུམ་ཕུལ། གུ་རུ་སྲུང་དང་སྒྲུབ་མཆོད་བཅས་འབྲི་ཁུང་ཆིབས་བསུར་མངགས། ལེ་ཐང་སྡེ་བར་[241A.1] ཡི་གེ་རྟེན་བཅས་བསྐུར། ཉེར་གསུམ་ཉིན་སྡེ་དགེའི་སྐུ་ངོ་རྣམས་ལ་ཚེ་དབང་དགུ་ཕུལ། བརྒྱ་དང་བརྒྱད་སོང་། བླ་མ་ཚང་ལ་སྒྲོལ་དཀར་དབང་ཕུལ། སྐུ་རིམ་དགོས་ཚུལ་སོགས་གསུང་འཕྲོས་སྨར་བ་བྱུང་། གུར་ཆེན་དུ་སྟོན་མོ་དང་འབུལ་བ་བསྟབས། མགོན་ཆོས་ལ་སྒྲོལ་དབང་དང་། [241A.2] གཟུང་སྲུང་གྲིབ་ན་བར་བྱིན་རླབས་བྱས། གཅོད་ཐུན་ཡང་བྱས། ཉེར་བཞིར་སྡེ་དགེའི་སྐུ་འཁོར་བཅས་ལ་དར་མདུད། སྐུ་སྲུང་། བརྟག་ཡིག་ཕུལ། དཔལ་སྤུངས་གུ་འཁོར། ནང་ཆེན་བླ་མ། ཧོར་ཕྱག་རྡོར། རྡོ་དགོན་དཔོན་པོ། ཆོས་རྒྱ་མཚོ་རྣམས་ཀྱིས་མཇལ། དགེ་རྒྱས་རྗེ་དྲུང་སོགས་དེ་རྣམས་ལ་སྟོན་མོ་[241A.3] བྱས། རྗེ་དྲུང་ལ་དབུ་ཞྭ་མཆོད་ཆ་སོགས་བླ་ཆས་ཕུལ། སྡེ་དགེར་སྨན་ཕུལ། བསྟན་གསལ་ལ་ཁྲུས་བྱས། དམ་ཚིག་པའི་དུང་ཀར་སོགས་ལ་ཕྱག་ནས་བྱས། སྡེ་དགེའི་སྐུ་རིམ་རྟེན་དངུལ་རྡོ་ཚད་དང་རྟ་སོགས་འབྱོར། གཉེར་བོ་རྒྱལ་ལ་སྟོན་མོ་དང་གང་ཅིའི་འཕྲོས་ཞིབ་པར་བྱུང་། རྗེ་དྲུང་ལ་སྒྲོལ་དཀར་དབང་[241A.4] ཁྲིད་བྱས་ཐོན་སོང་། ཨོ་རྒྱན་དབང་མོ་ན་སར་གདན་འདྲེན་བྱུང་། རྡོ་ཁོ་བླ་མས་མཇལ། ཡོན་ཏན་ལ་རྟ་བྱིན་བརྫངས། ཇོ་མོ་དགོན་དཔོན་པོར་ཡིག་ལན། ལ་རང་རྟ་མགོ་སྣམ་ཕྲུག་སོགས་དང་། སྤྲུལ་སྐུ་བསོད་ནམས་ལ་དེ་བཞིན་བསྐུར། ཕྱི་ཉིན་དམ་ཚིག་པར་རྫོགས་ཆེན་ངོ་སྤྲོད་བྱས། སྤེ་དཔོན་དབང་[241A.5] ཁོས་མཇལ། ཞབས་ཏོག་དང་རྟ་བྱིན། བསོད་ནམས་སོགས་ཀྱིས་བྱང་མང་བཞུས། ནང་ཆེན་བླ་མས་དྲེལ་ཕུལ། ཕྱག་རྡོར་ཚང་། རྡོ་སྨ་དཀར་ལུ་འཁོར། ཨ་ཅོ་རྣམས། ནང་ཆེན་བླ་མ་སོགས་ལ་རྟ་མགྲིན་དབང་བྱས། འབྲི་ཁུང་པའི་སྐུ་སྲུང་འཁོར་ལོ་བཅོས། འདི་ནས་ཡོངས་འཛིན་ལ་སྐབས་བཞི་པ་[241A.6] རྫོགས། རྫོང་སར་བློ་གྲོས་ཀྱིས་མཇལ། གསོལ་ནུ་སོགས་ཀྱི་ཁར་བསྣན་ཏེ་གཅོད་ཐུན་བྱས། ཉེར་བརྒྱད་ཉིན་འབྲི་ཁུང་པ་ཕེབས་པའི་བང་མི་ཐོན། ཤཱཀྱའི་གྲྭ་པ་རྣམས་ཀྱིས་མཇལ། ཤཱཀྱ་དང་བསྟན་འཕེལ་སོགས་ཀྱི་ཡི་གེ་མང་དུ་འདུག བློ་གྲོས་ལ་རྟ་མགྲིན་དབང་བྱས། ཆབ་མདོ་ནས་འགྱུར་མེད་འཁོར། [241A.7] ཡབ་སྲས་མཛོད་བཅས་ཀྱི་ཡི་གེ་རྟེན་བཟང་འདུག གནས་པོའི་ཡི་གེའང་སྣང་། བློ་གྲོས་སོགས་ལ་གཅོད་བྱས། དམ་ཚིག་པར་སླེ་སོ་ཁ་སྲུང་དང་གཏོར་ནག་པར་བུའི་མན་ངག་བྱིན། གཏོར་རག་གོས་ཡུག་ཕུལ། བློ་གྲོས་ཁོ་ནར་གཅོད་ཐུན་བྱས། གནམ་གང་ཉིན་བློ་གྲོས་ལ་གྲར་དྲག་དབང་བྱས། [241B.1] བོ་རིས་མས་མཇལ། སྒྲུབ་མཆོག་འབྱོར། ཟླ་བ་འདིའི་ཁམས་གསེང་རྣམས་སུ་ཡོངས་འཛིན་ལ་སྒྲ་ཕུལ། གྲོ་བཞིན་ཅན་གྱི་ཚེས་གཅིག་གི་ཉིན། ཆིབས་བསུ་བ་མང་ཙམ་དང་། བྲག་རུག་མདར་ཐབ་བསུ་བཅས་འབྲི་ཁུང་མཆོག་སྤྲུལ་ཕེབས། དགོན་ནས་སེར་སྦྲེང་དང་བཅས། ངེད་དང་ཡོངས་འཛིན་[241B.2] རིན་པོ་ཆེར་ཕྱི་སྒོར་ཕེབས། གཟིམ་ཆུང་དུ་མཇལ། ཕྱག་དབང་ཞུས། ཕྱག་རྩེ་སྤྲོད་གནང་གྲོ་མ་སོགས་ཞུས། བཞུགས་ས་ཞྭ་དམར་གཟིམ་ཆུང་དུ་མཛད། གྲྭ་མང་གིས་མཇལ་ཕྱག་བྱས། སྤྲུལ་སྐུར་ཚེ་དཔག་སྐུ་ཕུལ། ཕྱི་ཉིན་མཆོག་སྤྲུལ་ལ་སྒྲོལ་དཀར་བཀྲུ་བྱབས་སྲུང་གསུམ་བརྒྱ་རྩ། སྔོན་[241B.3] འགྲོའི་རྗེས་གནང་ཆོས་འབྲེལ་ཐོག་མར་བྱས། ཡབ་དང་འཇང་བསྟན་འཕེལ་གཉན་ཚན་སོགས་ཀྱིས་མཇལ་དར་ཕུལ།  གོ་ཐའི་ཡེའི་ཡི་གེ་བསྟོད་པ་རྟོགས་འབུལ་འདུག བོ་རིལ་མར་གུར་དྲག་དབང་བྱས། འབྲི་ཁུང་སྤྲུལ་པའི་སྐུ་ནས་སྐུ་འཁྱོས། ཊཾ་ག་རྡོ་ཚད། གསེར་སྲང་ལྔ། རྟ་དྲེལ་སོགས་དང་། [241B.4] སྟོན་མོ་དང་གྲྭ་པ་ཚོར་ཡང་གནང་སྦྱིན་སྩལ། མཆོག་སྤྲུལ་ལ་ཚེ་དཀར་དབང་ཉེར་ལྔ་ཕུལ། གསུང་རབ་དང་བསྟན་འཕེལ་འཇུས་སྦྱིན་བདག་སོགས་ལ་ཡིག་ལན་དང་བང་མི་བཅས་བརྫངས། པདྨ་བཀྲ་ཤིས་དང་མི་ནུབ་རྒྱལ་པོར་ཡི་གེ་བསྐུར། འབྲི་ཁུང་པའི་ཞབས་ཕྱི་མང་མར་ཚེ་དབང་བྱས། དམ་ཚིག་[241B.5] ཚང་ལ་འབུལ་ནོད་བྱས། ཚུར་ངེད་ལ་ཞབས་བརྟན་ཕུལ་ནས་ཐོན་སོང་། ཁམས་ཆོས་དང་ཆོས་ལུའི་བླ་མཆན་འབྱོར། འབྲི་ཁུང་སྤྲུལ་པའི་སྐུ་སྐུ་འཁོར་ཚང་མ་ལྷ་རུ་ཀུན་ཁྱབ་བཅས་ལ་གསོལ་སྟོན་རྒྱས་པར་ཞུས། སྤྲུལ་པའི་སྐུར་ཚེ་དབང་ཞེ་བརྒྱད་དང་། ཕྱི་ཉིན་ཚེ་དབང་སུམ་ཅུ་ཕུལ། བརྒྱ་དང་[241B.6] གསུམ་གྲུབ། ཆོས་ལུའི་བླ་མཆན་ནས་འབྲུག་རྒྱལ་སྐུ་སྐྱེ་འདས་པའི་བསྔོ་རྟེན་འབྱོར། མགོན་ཆོས་མགོན་བླར་སྒྲོལ་མའི་སྲིད་སྤེལ་བུམ་སྒྲུབ་བསླབས། དགའ་རྗེ་དཔོན་གཉིས་བྱུང་། ལྷ་རུ་ཀུན་ཁྱབ་དང་འབྲི་ཁུང་རྒྱལ་སྲས་ལ་ཆོས་རྗེ་གླིང་པའི་ཛམ་དམར་དབང་དང་གཏེར་གཞུང་གི་ལུང་ཐམས་ཅད་ཚང་[241B.7] བར་བྱས། བར་དཔོན་སློབ། ཞབས་རྟོགས་བྱས། ཕྱི་ཉིན་འབྲི་ཁུང་མགོན་བླར་སྒྲོལ་དཀར་དབང་དང་ལུང་བཅས་བྱས། འབྲི་ཁུང་སྤྲུལ་སྐུར་གང་བློ་མའི་རྗེས་གནང་ཕུལ། འབྲི་ཁུང་ནས་ཚོགས་སུ་མང་སྦྱོར་བཞི་དང་རས་འགྱེད། མཁར་རྔ། བླ་བྲེའི་རྟེན་བཞག ཀརྨ་པར་གསེར་སྲང་ལྔ། [242A.1] གོས་ས་ལམ་ཡུག་སོགས་དང་། ཞྭ་དམར་པར་གསེར་སྲང་ལྔ་ཤེལ་གྱི་ཟ་མ་ཏོག་སོགས་འབུལ་རྒྱུའི་ཡི་གེ་བཅོས། ཚེས་དགུའི་ཉིན་འབྲི་ཁུང་ཞབས་དྲུང་འདུ་ཁང་དུ་སྤྱན་དྲངས་ཞབས་བརྟན་ཕུལ། སྐུ་གསུང་ཐུགས་རྟེན། གསེར་སྲང་ལྔ། དངུལ་སྲང་བརྒྱ། དགུ་ཚུན་[242A.2] གསུམ། རྟ་ལྔ། དྲེལ་ལྔ། མཛོ་ལྔ། ཁལ་ལྔ་སྟེ་བརྒྱ་དང་བརྒྱད་ཅུ་རྩ་ལྔ་དང་། ཡོངས་འཛིན་དྲུང་ནས་དང་གྲྭ་སྤྱི་ནས་འབུལ་བ་བྱས། ནོར་བུ་སོགས་སོ་སོར་སྟེར་ཆ་བྱས། ཞྭ་དམར་ནག་གི་མདུན་དུ་བང་མི་ཞུ་ཡིག་རྟེན་བཅས་རྣམས་བརྫངས། འབྲི་ཁུང་དུའང་སེང་གདོང་མའི་སྲུང་འཁོར་གསེར་སྲང་གང་དངུལ་རྡོ་ཚད་[242A.3] གོས་དར། རྟ་དྲེལ་སོགས་དང་ཞུ་ཡིག་དང་། སྒར་བླ་བརྒྱད་སྣང་གསལ་རྣམས་ལ་ཞུ་ཡིག་དྲེལ་དངུལ་སྲང་ལྔ་སོགས་ཕུལ། དྷོ་ན་ཀར་ལུ་བླ་མར་བསྐོས། དཔོན་མོ་གཉིས་ལ་སྐྱོས་མ་བསྐུར། གཞན་ལའང་སྟེར་ཆ་བྱས། བླ་མ་ནོར་བུ་ལ་སྨན་བླའི་རྗེས་གནང་ཕུལ། ཛམ་དམར་གྱི་དཔེ་ཕུལ། ལྷ་ཐོག་ཚང་དང་[242A.4] མདའ་ནག་ཚང་དུ་འབྲི་ཁུང་པར་ཞབས་ཕྱི་དགོས་པའི་ཡི་གེ་བསྐུར། བསོད་ཆོས་གྱིང་སྐུ་ཚེ་རིང་ཕུན་ཚོགས་རྣམས་ཀྱང་བརྫངས། བོ་ཆུང་ཨ་པོ་བསོད་ནམས་སོགས་ལ་ཚེ་དབང་བྱས། འབྲི་ཁུང་པ་ལྷན་རྒྱས་ནས་ངེད་ལ་ཁམས་བཟང་དངུལ་བྲེ་སོགས་རྩལ། པཱ་གསི་དཀར་པོ་ཡུག ཚན་གྲངས། དྲེལ་ཀར་[242A.5] བཅས་སྐྱེལ་དར་དུ་ཕུལ། སྐུ་སྲུང་སེང་གདོང་འཁོར་ལོ་དང་ཨོ་རྒྱན་སྐུ་དང་། ཞབས་ཕྱི་ཀུན་ལ་སྲུང་མདུད་ཕུལ། ཉི་དྲོས་སུ་འདེགས་པར་མཛད། སྤྲུལ་པའི་སྐུ་ཕྱི་སྒོའི་བར་ཕེབ་བསྐྱལ་ཞུས། སྟེང་ཐོག་ནས་དར་གྱིས་གཡབ་གཡུག་བྱས། རྟ་ཐབ་ཀྱི་བསྐྱལ་ཏེ་བཞི་ཁྲེ་མར་བཞུགས། བསོད་ནམས་བཀྲ་[242A.6] ཤིས་ལ་གཅོད་ཐུན་བྱས། བཅུ་བཞིའི་ཉིན། མཛོད་གཞུང་པར་ཞུས་བྱས། ཡོངས་འཛིན་ལ་སྐབས་ལྔ་པ་ནས་སྒྲ་ཕུལ། ནཱ་ག་རཀྴའི་རྗེས་གནང་ཕུལ། ཚེས་བཅུའི་ཉིན་ཡོངས་འཛིན་རིན་པོ་ཆེར་སྐྱེལ་དར་དང་གྲྭ་པ་རྣམས་ལ་ཕྱག་མདུད་ཕུལ། ངེད་སྒར་བཏེགས། པ་འོག་བརྒྱུད་སྒ་མཆུར་བསྡད་[242A.7] པ་འོག་བླ་མ་སོགས་ཀྱིས་མཇལ། རིམ་གྱིས་ཕེབས། བྱ་ཁྲ་སྟེང་དུ་སྡེ་དགེའི་སྒར་ཐོག་ཏུ་ཕྱིན། སྡེ་དགེ་དང་མཇལ། ཞབས་ཏོག་གནང་། མཁན་པོ་མཇལ། ཉེར་གསུམ་ཉིན་གཉེར་བ་ཚང་དུ་སླེབ། ཕག་མོའི་ལྷོ་སྒོ་སོགས་བགྱིས། གསོལ་སྟོན་ཞུས། དེ་ནུབ་སྐར་ཀར་འཛེགས་ཏེ་ཐོག་[242B.1] ཞིག་ཏུ་ཕྱིན། ཆོས་གོས་གསར་བ་ཞིག་གྱོན་པ་རྨིས། ཨ་ཁྲ་དང་ཨ་ཆོས་ཀྱིས་བསྔོ་རྟེན་བྱུང་། ཕྱི་ཉིན་མི་འཁྲུགས་པ་དང་ཕག་མོའི་ལྷོ་སྒོ་བགྱིས། སྐུ་ངོ་ཚོར་རྟ་མགྲིན་དང་ཚེ་སྒྲུབ་དང་སྐྱེར་རྟའི་དབང་བྱས། སྒོ་ནང་ནས་རབ་འབྱམས་པ་སླེབ། ཀྱང་ཀྱ་རིན་པོ་ཆེ་དང་འཇམ་བཞེད་སྐུ་ཞབས་བཀའ་ཤོག་འདུག [242B.2] ཕྱག་ཚའི་གྲྭ་པ་དང་། སྤྱི་བོ་གཏེར་སྟོན། རིགས་དྲགས་པ་སོགས་ཀྱིས་མཇལ། འཇམ་བཞེད་ཀྱི་བང་མིར་རྟ་སོགས་དང་། ཞབས་ཕྱི་མང་མར་རྟ་བྱིན། འདི་ནས་བཟུང་ཉིན་ལྟར་དུ། ཀར་གླིང་ཞི་ཁྲོའི་བསྐང་ཆོག་གནས་འདྲེན་བཅས་བཏང་། ཨོ་རྒྱན་སྦྱིན་པར་མི་འཁྲུགས་པའི་དབང་དང་། ཕུན་ཚོགས་སོགས་[242B.3] ལ་གཅོད་ཐུན་བྱས། ཨ་མཁར་སྐུ་སྐྱེས་མཇལ། སྐུ་ངོ་རྣམས་དང་རྡོར་བྲག་རོང་པོ་སོགས་ཞེ་དགུ་པ་ཀུན་ལ་སྣ་ཚོགས་ཡུམ་གྱི་རྗེས་གནང་བྱས། ཕྱི་ཉིན་ཀུན་རིག་གི་སྒོ་ནས་རུས་ཆོག་བསྒྲུབས། རྟེན་གསུམ་ལ་རབ་གནས་དང་། སྐུ་ངོ་ཚོར་ཚེ་དབང་བཅུ་གསུམ་བྱས། གསེར་སྲང་ལྔ། དངུལ་རྡོ་ཚད། ཇ་ཉི་ཤུ། [242B.4] རྟ་དྲེལ་གསུམ་སོགས། ཕྱེད་སུམ་བརྒྱའི་གྲང་ཕུལ། བསྔོ་སྨོན་བགྱིས། ཁྲུམས་ཟླའི་ཚེས་ལྔའི་ཞོག་པར། འབུལ་ལན། རྟ། པཱ་སི་ཡུག གཟིག་ལྤགས། དྲེལ་སོགས་བྱིན་ནས་བཏེགས། རྟ་ཐབ་ཀྱི་སྐྱེལ་མ་དང་བཅས། ལམ་བར་དུ་བསོད་ནམས་བཀྲ་ཤིས་ཀྱི་ཞབས་ཏོག་འབུལ་བ་བྱས། [242B.5] གྲུབ་ཚ་བླ་དཔོན་སྒར་དུ་འབུལ་ཞབས་བཅས་རང་སྒར་དུ་འཁོར། འབྲུག་པ་སྐུ་སྐྱེས་གཉེར་བའི་བསྔོ་རྟེན་རྟ་དང་གསེར་སྲང་གང་། དབང་ལྡན་གྱིས་ནོར་ལྔ་ཕུལ། གྲུབ་ཚ་བླ་གྲྭ་འགའ་རེས་རྟོགས་འབུལ་བྱས་སོང་། སྤྱིར་སྒྲོལ་མའི་རྗེས་གནང་དང་། བསོད་ནམས་བཀྲ་ཤིས་ལ་སྒེར་དབང་བྱས། གོ་ཆེའི་གནས་[242B.6] མདོའི་འབྱོར་ལན་རྣམས་དང་ཨ་རྡོར་ཚང་གིས་བྱང་ཞུས་བྱས་ནས་འབྱོར་ལན་བསྐུར། ཆོས་སྐྱིད་ལ་ཡི་གེ་དང་། ཛོ་གི་ལ་གསེར་དངུལ་བྱིན། བཏེགས་ནས་གཡུ་ལུང་མདར་བསྡད། ཕྱི་ཉིན་ཡིས་མཚོ་ཁར་བླ་མ་འཇམ་དབྱངས་བསུ་མ་བྱུང་། འབེ་ལུ་ཚང་དུ་མ་རྒན་ལ་གསོན་བྱང་དང་རྟ་མགྲིན་དབང་བྱས། [242B.7] དཔོན་ཚང་རུ་ཐོག་ཏུ་སླེབ། སྒྲེང་པ་དང་ལྕགས་ལའི་སྐུ་ཚབ་ཡི་གེ་རྟེན་བཅས་སླེབ། འབྲུག་ཚེ་རིང་དང་ཁང་སར་དཔོན་འཁོར་བཅས་ཀྱིས་མཇལ། གདབ་ལན་ཕུལ། དཔོན་ཚང་དུ་ཕག་མོའི་བྱང་ཆོག་བྱས། སྐུ་ངོ་ཚོར་ཚེ་དཔག་དཀར་པོའི་དབང་གསུམ་བྱས། ཡིད་ལྷུང་སྡེ་མང་གིས་དཀར་སྡོམ་[243A.1] དང་འབུལ་བ་བྱུང་། དར་མདོ་གནས་ཚང་གི་བུ་མོའི་བསྔོ་རྟེན་འབྱོར། སྐུ་ངོ་ཚོར་དཀོན་སྤྱིའི་ཚེ་དབང་གསུམ་དང་ནཱ་ག་རཀྴའི་དབང་སོགས་ཚེ་དབང་དང་དྲག་དབང་འགའ་བྱས། ཁྲོམ་མང་ལ་དཀོན་སྤྱིའི་རྩ་དབང་བྱས། སྒྲེང་པ་འབྲུག་ཚེ་རིང་ལ་སྒེར་དབང་དང་མ་ཎི་བསྒོམ་ལུང་བྱས། གཉེར་[243A.2] པའི་ཆུང་མར་གཅོད་ཐུན་བཏང་། ལྷ་རྗེ་འཇམ་དབྱངས་ཀྱིས་བོས། འཛམ་དམར་དབང་བྱས། རྟ་དང་དངུལ་སྲང་ཉི་ཤུ་ཕུལ། ཨ་གྲོ་མགོན་སྲུང་སར་ཕྱིན། གསོན་བྱང་བཞུས། རྟ་གཉིས་སོགས་ཕུལ། གེར་མཛོ་མདར་དགོན་དུ་བོས། ཐུབ་པའིའ་རྗེས་གནང་བྱས། བླ་མ་གཉིས་ཀྱིས་རྟ་སོགས་ཕུལ། [243A.3] དཔོན་ཚང་གིས་སྟོན་མོ། དངུལ་རྡོ་ཚད་སོགས་ཕུལ། ཡོན་བསྔོས། སྦྲ་གུར་རྣམས་ལ་རབ་གནས་བྱས། སྲུང་མདུད་དང་རྟ་གོས་ཡུག་པགས་རིགས་སོགས་བྱིན། སྒར་བཏེགས། གཡག་ཟེ་དགོན་པས་འདུ་ཁང་དུ་གཞི་ལེན་མཛད། གྲྭ་མང་ལ་སྤྱི་འདུས་དབང་བྱས། བླ་གྲྭས་འབུལ་ནོད་བསྟབས། ལེགས་[243A.4] སྐྱེས་ཕུལ། རོང་པ་ཚའི་སྒྲུབ་པ་བས་བོས། འབུལ་བ་བསྟབས། ལམ་དུ་ཝ་ཤུལ་ཆོས་ཁོ་ཁག་གིས་བོས། བྱང་མང་བཞུས། ཆོས་ཁོའི་སྐྲ་འཛིན་བྱས། སྒྲེང་པ་དཔོན་མོ་སོགས་ཀྱི་འབྱོར་ལན་དང་། སོ་སོར་རྟ་སོགས་གནང་སྐྱེས་བཅས་བརྫངས། འཛའ་ཆེན་དུ་ཀརྨས་ཆས་ཇ་བྱས། འཇང་པ་རྣམས་འབྱོར། ཡི་གེ་[243A.5] འགའ་འདུག ཀྱང་ཀྱ་དང་འཇམ་དབྱངས་བཞད་པར་ཞུ་ཡིག་དང་། མེར་གན་སོགས་ཀྱི་ཡི་གེ་རྣམས་བང་མིར་དཔལ་སྤུངས་སུ་བསྐུར། ཕྱི་ཉིན་སྟག་མོ་སྒང་དུ་ཕྱིན། ཉི་གྲགས་དང་མཇལ། སྟོན་མོ་དང་འབུལ་ནོད་བྱུང་། འབུམ་བྱེར། རྣམ་རྒྱས་འབུམ་གྱི་ཞབས་ཏོག་དང་བསྔོ་རྟེན་བྱུང་། སྟག་སྒང་དུ་ལེགས་[243A.6] སྐྱེས་དང་ལྷ་ཁང་ཞལ་འདེབས་དང་། སྟག་སྤམ་གཉིས་ལ་ཡོན་རྒྱག་བྱས། རུ་ཤལ་མདོར་རྡོ་ཁོ་བླ་མ་དང་ཨ་ཛི་བརྩོན་འགྲུས་སོགས་ཀྱིས་མཇལ། ལམ་དུ་ཨ་འཛི་ཐུབ་པ་སྐྱབས་ཀྱིས་བོས། རྟ་དང་དངུལ་སྲང་བཅུ་མར་ཤེ་ཕུལ། བན་སྒར་མདར་གུར་ཤུལ་ཉི་འབུམ་ནུ་བོས་གདན། ཨ་ཐུང་ཨོ་ཡོས་ཇ་[243A.7] འདྲེན་བཅས་བཏེགས། འཇང་དིལ་དུ་བསྡད། ཁྲོམ་མང་ལ་དབང་བགྱིས། འབུལ་ནོད་རྒྱ་ཆེར་བྱུང་། འཕོ་ལུང་དང་སྐྲ་འཛིན་གྱི་རང་བཞིན་ནོ༎ རེ་ཆེན་སྲང་དུ་ཆོས་ཀྱི་དབང་ཕྱུག་ཆིབས་བསུར་བྱུང་། ཐབ་བསུ་སར་མཐུ་སྟོབས་སླེབ། སེར་སྦྲེང་བཅས་འཕེལ་ཚ་རུ་ཐོག་ཏུ་སླེབ། ཕྱག་དབང་བྱས། རྒྱ་གར་བཟང་[243B.1] ཨ་ཆུང་སྤུན་གཉིས་སླེབ། དྲེལ་དང་སྨོན་ལམ་བསྔོ་རྟེན་རྟ་ཕུལ། སྒྲོལ་དབང་བྱས། ཀར་གླིང་ཞི་ཁྲོའི་བསྐང་ཆོག་ཚུགས། འཇང་བའི་ཡིག་ལན་རྣམས་བསྟན་འཕེལ་ལ་སྤྲད། དངུལ་སྲང་ཉི་ཤུ་བྱིན། འཇའ་བན་སྤྱིར་ཇ་འཁོར་དྲུག་བྱིན། ཕུར་ཚ་བླ་མ་དང་སྡེ་གཞུང་དཔོན་བླ་སོགས་ཀྱིས་མཇལ། ནག་ཤུལ་ཨ་རིས་[243B.2] སླེབ། ཕུར་ཚ་སོགས་འདུས་པར་རྟ་མགྲིན་དབང་བྱས། ཕུར་ཚ་སོགས་ཀྱི་བསྔོ་རྟེན་མང་པོ་ཕུལ། ཉག་རོང་པ་མང་པོ་བྱུང་། ཁྲོམ་ཐར་པ་དང་མང་པོར་ཁྲོམ་དབང་བྱས། བཞག་སར་བ་སྐྱ་སེར་མང་པོ་དང་འཕེལ་ཚ་བ་མང་པོས་མཇལ། གསར་སླེབ་རྣམས་ལ་དབང་བྱས། ཞི་ཁྲོ་གནས་འདྲེན་བཅས་བྱས། ཉིན་[243B.3] རྒྱབ་མར་དེར་ཚོགས་རྣམས་ལ་ཞི་ཁྲོའི་དབང་ཆེན་བསྐུར། ཤོལ་རྫོང་བ་བང་མི་འགའ་སླེབ། ཡི་གེ་མང་པོ་འདུག སྡེ་གཞུང་དཔོན་བླས་མཇལ། རྟ་ནོར་མང་པོ་ཕུལ། ཞི་ཁྲོ་གནས་འདྲེན་ཁྲོམ་དབང་བཅས་བགྱིས། བྱང་བུ་བཞུས། རྩ་རས་ལྷ་རྗེས་མཇལ། དཔལ་མགོན་ཡི་གེ་འདུག སྡེ་གཞུང་མ་རྗེས་མས་[243B.4] མཇལ། འཕེལ་ཚ་སྐུ་ངོ་ཚོར་སེང་གེ་སྒྲའི་དབང་བྱས། གུར་ཆིན་དུ་ངེད་དང་སྤུ་བོབ་བཅས་ལ་སྟོན་ཆེན་རྒྱས་པ་ཤིང་ཐོག་བཅས་དྲངས། སེར་སྐྱ་ཐམས་ཅད་ལ་ཚེ་དཔག་དཀར་པོའི་དབང་བྱས། སྐུ་ངོ་ཚོར་སྤྱི་འདུས་ཞི་དྲག་སེང་གསུམ་གྱི་དབང་དང་ནཱ་ག་རཀྴའི་རྗེས་གནང་བྱས། མཚོ་ཁ་སྐུ་སྐྱེ་དང་། ཨ་ཀི་སྤུན་གཉིས་[243B.5] སོགས་འབྱོར། བླ་མ་བསྟན་པའི་བྱང་རྟེན་བྱུང་། དབྱུག་ཟླའི་ཚེས་གཅིག་ལ། འཕེལ་ཚ་བླ་དཔོན་ཐུན་མོང་ནས། དངུལ་རྡོ་ཚད། གོས་ཡུག་སོགས་རྣམ་གྲངས་བརྒྱ། རྟ་བརྒྱ་སོགས་དང་། རྒྱ་མཚོ་འབུམ་གྱི་རྟ་སོགས་དགུ་ཚན་ཕུལ། བསྔོ་སྨོན་བགྱིས། ཕྱག་འགྲོ་གྲྭ་ཚང་སོགས་ལའང་ཡོན་ཆེར་བསྟབས། [243B.6] རྒྱ་མཚོ་འབུམ་གྱི་ཏིང་རྒྱལ་གྱི་དབུ་བྲིས། ལྷ་རྒྱལ་གྱི་མཆིས་བྲང་ལ་གཅོད་བྱས། མཚོ་ཁ་བ་དང་མེར་བ་སོགས་བརྫངས། བླ་མ་ཚང་ལ་ལེགས་སྐྱེས་གོས་ཡུག་མགོ་སྣམ་གསུམ། རྟ་ལྔ་སོགས་དང་སྲུང་མདུད་དམ་རྫས་བྱིན། རྒྱ་མཚོ་འབུམ་ལ་རྟ་སོགས་བྱིན། གྱོད་དོན་ལ་ཁྲ་དོན་ལྟར་གནས་པའི་བཀའ་[243B.7] བསྒོ་བྱས། བཏེགས། རྒྱ་མཚོ་དང་ལྷ་རྒྱལ་ཁག་ལ་ཕྱག་ནས་བཅས་དང་སྐྱེལ་མ་རིང་ཐུང་བཅས་ལམ་དུ་ནག་ཤུལ་ཨ་འཕེན་ཨ་རི་ལ་སོགས་ཀྱིས་མཇལ། ནག་ཤུལ་རྡོར་རྒྱལ་རུ་སྐོར་ལ་དབང་དང་འཕོ་ལུང་བྱས། འབའ་རེས་ཕྱག་ནས་ཞུས། ཚོ་འདུས་འབའ་རེ་སོགས་ལ་དབང་དང་འཕོ་ལུང་གནང་། ཆོས་སྐྱོང་[244A.1] མགོན་ཡབ་སྲས་ཀྱིས་འབུལ་ལེན་བྱས་སྒེར་དབང་གནང་། པདྨ་དཔལ་བཟང་དང་ཀརྨ་རྣམ་རྒྱལ་གྱིས་རྟོགས་འབུལ་བྱས། རྡོ་ཁོར་བླ་གྲྭས་མཇལ་འབུལ་བྱས། ལེགས་སྐྱེས་དང་རིམ་གྲོའི་ཡོན་སྦྱར། ཨ་འཛི་སངས་རྒྱས་སྐྱབས་དང་ཐུབ་པར་ཁྱུང་ཁྲའི་དབང་བྱས། ཚེས་བརྒྱད་ལ་ག་འཇོག་[244A.2] ལ་བརྒལ། བྱ་མཆུར་ཕྱིས་སྐྱབས་ཀྱི་ཐབ་བསུ། ལྷག་དཀྱིལ་བླ་མ་དང་སོན་ཆོས་ཀྱིས་ཇ་ཞུས་འབུལ་ནོད་བཅས་སྐྱེར་བྱེ་ཁུག་ཏུ་སླེབ། བོན་དགོན་ལ་ཁྲོ་རོལ་ཡོན་ཕུལ། གུ་རུ་འབུམ་གྱིས་བོས། ཆོས་འཕེལ་ཐར་གྱིས་མཇལ། ནོར་ཐམས་ཅད་ལ་ཕྱག་ནས་འཐོར། ཕུན་ཚོགས་ཀྱིས་བོས། མགོན་པོ་ཚེ་རིང་ཆིབས་[244A.3] བསུར་བྱུང་། རྣམ་སྣང་མཇལ། མཛེས་འབམ་དུ་སླེབ། ཆས་ཇ་བྱུང་། སྡེ་དགེ་དཔོན་སློབ་ཐམས་ཅད་ཕེབས་ནས་མཇལ་དར་གནང་། ཞག་གསུམ་སྡོད་དགོས་བྱུང་། སྐུ་ངོ་ཚོར་ཚེ་དབང་དང་དྲག་དབང་གང་མང་དང་། འཁོར་བཅས་ལ་རྟ་མགྲིན་དབང་བྱས། ར་ཅོའི་འཇམ་དབྱངས་བསྟན་པའི་ཉི་མས་[244A.4] མཇལ། སངས་རྒྱས་བཟང་པོར་མིག་སྨན་བྱིན། དཔོན་ཆུང་མས་མཇལ། རྟ་དྲེལ་སོགས་ཕུལ། སྟོན་མོ་གནང་། འཇམ་དབྱངས་བརྫངས། བཏེགས། དིལ་མགོར་མགོན་སྲུང་གིས་བོས། ཁང་སར་ལ་ཕྱག་ནས་འཐོར། འབུལ་ཆེན་བསྟབས། ཡོག་མགོ་མར་རྫོང་གི་ཐབ་བསུ་བཅས་སོག་མོར་བསྡད། [244A.5] རྟ་མགྲིན་དང་སྒྲོལ་དཀར་དབང་བྱས། ཡོན་བསྟབས། ཕྱག་མདུད་དང་སྟེར་ཆ་བྱས། མཁར་ཀེ་དང་ཁང་ལེབ་དང་། དགོན་དུ་བློ་གྲོས་བཟང་པོའི་གཤག་ཏུ་བོས། བླ་མ་གཉིས་དང་དབུ་ཆོས་ཀྱིས་མཇལ། སོ་སོར་ལེགས་སྐྱེས་ཕུལ། གདག་རོ་མགོན་སྐྱབས་ཀྱི་མིག་བསླུ་བའི་ཞུ་ཡིག་ཕུལ། སོག་[244A.6] མོར་བཀའ་ཐོ་དང་རིམ་གྲོ་སྨྲས། བློ་གྲོས་ལ་རིམ་གྲོ་སྨྲས། བཅུ་དྲུག་ཉིན་དཔལ་སྤུངས་སུ་སླེབ། སེ་ཕའི་ཨ་ཁྲོས་ཞིང་ནས་ཁལ་བརྒྱའི་མལ་འབུལ་མཁན་འདུག་ཟེར་བར་ལན་ཡིག་བསྐུར། སྟོང་ནག་སྤྲུལ་སྐུ་ལྕགས་མདུད་སྐུ་སྐྱེ་འཕེལ་ཚ་བ་སོགས་ལ་སྟོན་མོ་བྱས། སྡེ་དགེ་མདུན་སྐོར་བཅས་དགོན་དུ་ཕེབས། [244A.7] སྟོན་མོ་ཞུས། འཁྱོས་མ་ཕུལ། མཁན་རིན་པོ་ཆེ་་ནས་འགྲོན་གཉེར་སྩལ། གནང་སྐྱེས་འདུག བསམ་གཏན་མཇལ་འབུལ་ལ་སོང་། བོ་རྒྱལ་བྱོན། གསོལ་སྟོན་ཞུས། ལྕགས་མདུད་པར་འཁྲུགས་པའི་དུམ་ཡིག་བསྐུར་ནས་ནོར་བུ་སོང་། སྤོ་བོར་བར་ཡིག་ལན་དང་། ཚོགས་དུང་འཆམས་གོས། [244B.1] བྱིན་རྟེན་ན་བཟའ། རིང་བསྲེལ། མགོན་ཐང་། རྡོ་སྐུ། དངུལ་སྲང་བཅུ་རྟ་མཛོ་སོགས་བསྐུར། སྟེར་ཆ་བྱས། དེ་མོ། ཞྭ་དམར། དཔའ་བོ། རྒྱལ་བ། ལེགས་གྲུབ་སོགས་དེ་ཕྱོགས་ཀྱི་ཡི་གེ་རྣམས་སྤྲད། ཀརྨ་པའི་བཀའ་ལྟར་ཞི་ཁྲོའི་བསྐང་ཆོག་བཙུགས། ལྕི་སྟོད་རི་བ་བླ་མ་སོགས་སླེབ་པས་མཇལ། རྟ་ཕུལ། [244B.2] རྒྱ་ཚན་དབུ་པས་མདར་པོ་སྐོར་གསུམ་དང་ས་རུའི་གཅོད་དཔེ་རྣམས་བྲིས་འདུག ཡོན་རྟ་བྱིན། ཆོས་མཛོད་ནུ་བོ་འབྱོར། ཆོས་མཛོད་དང་ཡོན་ཏན་ན་བའི་སྐྱབས་རྟེན་འདུག འབྱོར་ལན་བརྫངས། ཚུལ་ཁྲིམས་རྡོ་རྗེའི་བརྟག་ཞུས་ལན་བསྐུར། ཞི་ཁྲོ་གནས་འདྲེན་རྗེས་ཆོག་བྱས། རྟ་ཟམ་སྟེང་ནས་ཞྭ་དམར་བསྙུན་པའི་ཡི་གེ་[244B.3] དང་ཕྱག་མཛོད་ཡི་གེ་ཐོན། གསོལ་སྨན་དང་མཛོད་པ་བཅས་ཀྱི་ཞུ་ལན། སྐུ་རིམ་བཅས་ཕུལ། རི་པ་བླ་མར་སྒྲོལ་དཀར་རྗེས་གནང་བྱས། སྟོང་ནག་སྤྲུལ་སྐུ། རྗེ་དྲུང་གཉིས་རི་པ་བཅས་ལ་ཞལ་སྦྱོར་དབང་ཆེན་བགྱིས། སྟོང་ནག་པས་རལ་གྲི་ཕུལ། དེ་སྟེང་ལྕགས་སྐུ་བཅས་ལ་བདེ་མཆོག་ལྷ་ལྔའི་དབང་སྟ་གོན་བཅས་[244B.4] བསྐུར། ཀུན་ཁྱབ་ཀྱི་འདོད་པ་ལྟར་ཨཱ་ཙ་ར་རཱམ་ཙནྡྲ་ལས་ནཱ་ན་གྫིའི་དཔེ་བསྒྱུར་བའི་དབུ་ཚུགས། ཨ་ཁྲོ་བླ་མས་དབུ་ཐོན་ཕུལ། ཨཱ་ཙ་ར་ཨུ་དཱ་སིའི་མོ་དཔེ་བསྒྱུར། སྨིན་དྲུག་ཟླ་བའི་ཚེས་གཅིག་ལ་མགོན་ཁང་དུ་ཁྲུས་གསོལ་དང་རབ་གནས་བགྱིས། དབང་ཞུ་སྔ་མ་རྣམས་དང་ཨ་ཁྲོ་བླ་མར་ཕག་མོའི་དབང་བགྱིས། [244B.5] ཀརྨ་ཚང་གི་བརྟག་ཞུས་བྱུང་ལན་སྨྲས། དབང་ཞུ་རྣམས་ལ་ཀུན་རིག་དང་མི་འཁྲུགས་པ་དང་རྒྱལ་བ་རྒྱ་མཚོའི་དབང་དང་། ཕྱག་བཞི་པ་བཅུ་གསུམ་མ་དང་། ཞིང་སྐྱོང་དང་། དུད་སོལ་མའི་བཀའ་གཏད་བྱས། འབའ་ཐོ་སྐལ་བཟང་གི་བསྔོ་རྟེན་དང་། བུ་ཁོ་དང་གུ་རུ་འབུམ་གྱིས་མཇལ། ཨུ་དཱ་སིས་ཨ་ཁྲོ་བླ་མའི་[244B.6] དབུགས་ཚང་བའི་སྨན་སྦྱར། ཟངས་ཐལ་དང་གཞན་སྒ་པི་ཕོ་གསུམ་ཨ་རུ་ར་བཅས་ཏོལ་རེ། རྒྱམ་ཚྭ་མཱ་ས་གཞི་བཅས་ལྔ་ངོ་བཏགས། སྔོན་དུ་སྨན་ལྔ་བསྐོལ་གྱིས་ཕུལ། རྗེས་སུ་ཟངས་ཐལ་སྦྱིན་ཟེར། ཏོལ་རེ་ལ་མཱ་ས་བཅུ་གཉིས་རེ། ཏོལ་ནི་རྒྱ་ཊཾ་གི་ཚད་ཡིན་ཟེར་རོ༎ ཨར་ཆུང་ཚེ་འབུམ་ཤི་བའི་བསྔོ་[244B.7] རྟེན་བྱུང་། རི་པ་དང་སྟོང་ནག་པར་སྨེ་བརྩེགས་གྲིབ་སེལ་བྱས། རྡོར་བྲག་ཚང་དུ་བོས། སྟོན་མོ་འབུལ་ནོད་བསྟབས། ཚེ་དབང་བསྐུར། ཁང་སར་ལ་རབ་གནས་བྱས་དགོན་དུ་འཁོར། རྫོང་ལྟག་བླ་སར་གྱིས་མཇལ། སྟོན་མོ་རྫོང་བ་བྱས། ལྷ་ཐོག་ནས་དཔོན་མོ་བསྙུན་པར་འབོད་ནན་བྱུང་། རི་བ་བླ་མར་[245A.1] རྟང་དགོས། བཟའ་ཚན་གྲངས་དང་། སྟོང་ནག་པར་རྟ་གོས་ན་བཟའ་སོགས་དང་སྟོན་མོ་བཅས་རྫོང་བ་ཕུལ། རྟ་མགྲིན་དང་སྤྱན་མའི་རྗེས་གནང་བྱས། ཚེས་བཅུར་སྒྲོལ་དཀར་ཉིན་ཐང་བྲིས། ཚབ་ཚ་དང་ཀུན་ཁྱབ་ཀྱི་ཡི་གེ་འབྱོར། སྡེ་དགེ་ནས་ལྕགས་མདུད་དཔལ་མགོན་གྱི་ཉེ་དོན་ཡི་གེ་བྱུང་[245A.2] བར་རྒྱུ་མཚན་ཞུས། མཁར་དཔོན་བརྟག་ཞུས་བྱུང་། རི་པ་བླ་མ་འཁོར་བཅས་བརྫངས། བག་ཡོད་སྤྲུལ་སྐུའི་སྐྲ་ཕུད་བླངས། ཀརྨ་ངེས་དོན་དར་རྒྱས་བཏགས། བསོད་རྒྱལ་ལ་ལྷ་ཐོག་གི་ཡིག་ལན་སྤྲད། རི་བོ་ཆེའི་འཕགས་མཆོག་གི་ཡིག་ལན་དང་། ངག་དབང་བསྟན་རྡོར་གྱི་གཅོད་པོ་དང་དགོངས་འདུས་[245A.3] ཀ་ཁ་པོད་གཉིས་ཤོག་བུ་བཅས་བྲིས་པ་དབང་རྒྱལ་ལ་གཏད་ནས་སོང་། སྟོང་ནག་བླ་མར་སྐུ་དང་མཁར་ནང་བླ་མར་སྨན་ཕུལ། སྡེ་དགེའི་སྲིད་ཀྱི་སྐོར་བརྟག་ཞུས་ལ་ལན་ཕུལ། རཱ་མ་ཙནྡྲ་ལས་དཔེ་བསྒྱུར་གྲུབ། བསྟན་འཛིན་རྡོ་རྗེའི་སྐུ་ཚ་བྱོན། རཱ་མ་ཙནྡྲ་ལས་མནྟྲ་པཱ་གཉིས་སོགས་མནྟྲ་འགའ་དང་ནིམ་པའི་བཅུད་[245A.4] ལེན་བསླབས། ཝ་ངའི་དགོན་བླའི་བསྔོ་རྟེན་འབྱོར། སྟོང་ནག་བླ་མར་རྩེ་ཟིལ་མདོར་བསྙུན་པའི་སྐྱབས་རྟེན་འབྱོར། ཨེམ་ཆི་དོན་ལྡན་སྨན་བཅས་བཏོང་བས་བླ་མ་བསྙུན་སེལ་ནས་ཕེབས་སོང་། མགོན་ཁང་རྟེན་གཏོར་ཉམས་པ་གསོས་ནས་བྱིན་རླབས་གསོས་ཀ་མཛད། རཱ་མ་ཙནྡྲ་ལས་བསྔོ་སྨན་འགའ་རེ་བསླབས། [245A.5] ཉག་རོང་བསོད་ནམས་སུ་བནྡེས་མཇལ། རྗེས་གནང་བྱས། རཱ་མ་ཙནྡྲས་བསམ་གཏན་རིམ་གྲོར་ལྷྭམ་གླུད་བཏང་གཞི་ཤ་པུ་རི་ལ་བྱིན། ཚེ་དབང་ཚེ་རིང་གིས་སྨན་ལན་སླེབ། སྨན་བྱིན། རྨོག་སྤྲུལ་གྱི་ཡི་གེ་བྱུང་། གསེར་ཞོ་དོ་སོགས་དང་ཡི་གེ་བསྐུར། ཇ་ཆུའི་ཡི་གེ་འབྱོར་ལན་བཏང་། སངས་རྒྱས་པད་[245A.6] དཀར་གྱིས་མཇལ། རྟ་དང་འབྲི་ཉི་ཤུ་སོགས་ནོར་དྲུག་ཅུ་སྐོར་ཕུལ། གཉེར་པ་གཉིས་དང་འབུམ་རྒྱལ་གྱིས་མཇལ། སྒྲེངས་པ་རྒྱལ་པོ་གཟུངས་གཞུག་ཚར་ཁ་ཤས་དང་བྱིན་རྟེན་པར་སྐུ་སོགས་བསྐུར། སྡེ་དགེའི་བཀའ་ཤོག་ཕེབས། དོགས་གཅོད་ཕུལ། གུ་རུ་འཕེལ་འདས་པའི་ཞག་གསུམ་བསྔོ་[245A.7] རྟེན་འབྱོར། བདག་ནམ་གུང་འོད་གསལ་ལ་མཉམ་པར་གཞགས། པད་དཀར་དང་མགར་ཚེ་རིང་འབུམ་ལ་རྟ་མགྲིན་རྗེས་གནང་བྱས། སྨན་འགའ་སྦྱར་པད་དབང་ལྷ་ཐོག་ཚང་དུ་འགྲོ་ཐབས་ཞུས། མཆིལ་བ་དང་སྨེ་དྲུང་བསོད་སྐྱབས་དང་། བཀྲ་ཤིས་ཆོས་འཕེལ་གྱིས་མཇལ། ཉེར་དགུར་མགོན་ཁང་དུ་[245B.1] སྐུ་ཞབས་དེ་ཉིད་ཀྱི་རྡོ་གཏོར་གྲུ་གསུམ་རྟེན་གསོར་དུ་བཞུགས། མཚོན་ཆ་སྣ་ཚོགས་བཞགས། བྱིན་རླབས་མཆོད་འབུལ་བྱས། ཕུག་ཐོག་པའི་འབྲུམ་བུ་འཛུགས་མིན་བརྟག་ཞུས་བྱུང་ལན་བཏང་། མགོ་ཉའི་ཚེས་གཅིག་ཉིན་གུང་ཐང་བདེ་བློའི་སྙན་འགྲེལ་ཞུ་དག་གྲུབ། མེ་ལོང་མའི་གཞུང་གཉིས་འབད་ཞུ་དག་ཚུགས། [245B.2] སྡེ་དགེ་དང་མཁན་པོར་ཡིག་ལན་ཕུལ། ཚེ་དབང་རྣམ་རྒྱལ་འབྱོར། ཚེ་བྷྲུཾ་དབུ་མཛད་ཀྱི་བསྔོ་རྟེན་དངུལ་སྲང་བཅུ་མཛོ་བཞི་སོགས་འབྱོར། ཚེ་བྷྲུཾ་སྤྲུལ་སྐུའི་མཚམས་འདྲི་དང་། ཤོས་དཔོན་གྱི་ཡི་གེ་འདུག བསོད་ནམས་བཀྲ་ཤིས་ལ་གཅོད་ཐུན་བྱས། ཆོས་འཕེལ་ཐར་གྱིས་མཇལ། དེ་དང་ཚེ་བྷྲུཾཔ་རྣམས་ལ་[245B.3] སྟོན་མོ་བྱས། རྫོང་བ་ཕུལ། མགོན་སྐྱབས་ཕ་བུས་མཇལ། ཕྱག་རྡོར་དབང་དང་གཅོད་ཐུན་བྱས། ཧར་དགེའི་མཆིས་བྲང་ཤི་བའི་བསྔོ་རྟེན་བྱུང་། ཡིག་ལན་དང་ཇ་སྤོབ་རྩེ་གཅིག་བསྐུར། ཤོར་བུ་བླ་མ་འདས་པའི་བསྔོ་རྟེན་ཕུལ། ཁམས་སྤྲུལ་ཕྱག་རིས་ཕེབས། ཚེས་བརྒྱད་ལ་ལྷ་བསངས་བཏང་བཅའ་བ་[245B.4] ཚུགས། ཤོར་ཕུ་ནམ་མཁའ་སོགས་ཀྱི་བྱང་མང་བཞུས། འབའ་སྡེ་བ་དང་གྲུ་དགོན་ལྷ་རྗེའི་བསྔོ་རྟེན་དང་། རྒྱུ་ནེ་བླ་མའི་སྐྱབས་རྟེན་རྣམས་འབྱོར། དེ་རྣམས་ལ་འབྱོར་ལན་བརྫངས། སྡེ་དགེའི་བརྟག་ཞུས་འབྱོར། རྗེ་དྲུང་སོགས་ཆིབས་བསུ་དང་། ཐབ་བསུ་དང་ཐོག་རོལ་བཅས་ཁམས་སྤྲུལ་ཕེབས། བརྒྱ་[245B.5] འབུལ་མཛད། གསོལ་སྟོན་ཞུས། དྲུང་དཔོན་དང་མགོན་པོ་སོགས་ཀྱིས་མཇལ། ལྷ་ཐོག་དཔོན་མོའི་བརྟག་ཞུས་བྱུང་ལན་བརྫངས། བཅུ་བདུན་ཉིན་ཁམས་པར་མངོན་པ་མཛོད་ཀྱི་གོ་ཁྲིད་ཚུགས། སྙན་ངག་མེ་ལོང་གི་དོགས་དཔྱོད་མཛད། རྒྱལ་བའི་དབང་པོ་དང་གྲུ་གུ་བླ་མའི་ཡི་གེ་འབྱོར། ཟུར་མང་གར་[245B.6] གཏེར་ལ་ཞུ་ལན་བཅས་དྲུང་དཔོན་བརྫངས། ལྕམ་སྤྱན་བསྙུན་པའི་བརྟག་ཞུས་ལ་ལན་དང་སྨན་ཕུལ། མཚོ་ཁ་ཉིན་སྲིབས་ཀྱི་དཔོན་པོ་རྣམས་དང་མ་རེ་བའི་གྲྭ་བ་རྣམས་ཀྱིས་མཇལ། ཞབས་ཏོག་བྱས་བཅུ་སྐོར་བསྒྲིགས་ལ་ཞུགས། ཁམས་སྤྲུལ་སོགས་ལ་འདི་ནས་ཉིན་ལྟར་དུ་མཛོད་ཕུལ། འགྲུ་[245B.7] འབུམ་རྒྱལ་ཐོན། ཤཱཀྱ་བྱང་ཆུབ་ཀྱི་བསྔོ་རྟེན་དྲེལ་སོགས་ཕུལ། འགུར་དྷིས་བྱང་བུ་བཞུས། མ་རེ་བ་རྣམས་དང་འབུམ་རྒྱལ་སོགས་ལ་ཕྱག་རྡོར་དབང་བྱས། དེ་དག་གི་བྱང་ཆོག་ཚོགས་ཆེན་དུ་བྱས་ནས་བདག་གིས་མིང་བྱང་རྣམས་བཞུས། འཇང་ཐར་མཆོག་སོགས་ཀྱིས་མཇལ། སྨན་རག་[246A.1] དང་གོས་སྤུ་མ་རྣ་ཆ་སོགས་ཕུལ། བཞུགས་གྲལ་བྱས། ཕུན་ཚོགས་ཀྱི་རྒྱ་ཁྱི་གཉིས་བསྐུར་འདུག མཆོད་རྟེན་བརྒྱ་གཅིག་ཏུ་འདུས་ཤིང་འོད་འབར་བ་ཤེལ་མིག་ནས་མཐོང་བ་རྨིས། སྤོམ་བྲག་པའི་མཚམས་ཞུས་རྟ་གཉིས་འདུག ཉེར་གསུམ་ཉིན་གཏོར་ཆེན་པར་བུའི་སྒྲུབ་པ་ཚུགས། [246A.2] རྡོ་སྟོད་རབ་བརྟན་ལྕགས་མདུད་ནོར་བུའི་ནུ་བོ་སོགས་ལ་བཞུགས་གྲལ་བྱས། ལྷ་ཐོག་ནས་རྒྱ་ཁོ་ཨ་བཀྲས་གསོལ་ཆས་ཁྱེར་བྱུང་། འབེ་ལུའི་བུ་ཤི་བའི་བསྔོ་རྟེན་བྱུང་། ལྷ་ཐོག་གི་འབྱོར་ལན་རྣམས་སྤྲད་ནས་ཨ་བཀྲ་བརྫངས། ཐར་མཆོག་གིས་བདེ་བ་སོགས་ཀྱི་བསྔོ་རྟེན་ཡིག་མང་ཁྱེར་འདུག དགོན་[246A.3] སར་བླ་མ་དང་རྫ་བསྟན་འཕེལ་གྱི་ཡི་གེ་སླེབ། རྡོ་ཕ་འཇང་པ་སོགས་ལ་སྟོན་མོ་དང་ནོར་བུའི་ནུ་བོར་དབང་བྱས། མཛོད་སྐབས་དང་པོའི་གོ་ཁྲིད་རྫོགས། རྡོ་པའི་ཡིག་ལན་རིག་འཛིན་ལྷ་མོར་རྟ་དྲེལ་སོགས་གནང་སྐྱེས་གཟུང་གཞུགས་བྱིན་རྟེན། དམག་ཟོར་ལ་སྨན་རྣམས་བསྐུར། མདོག་ལྷ་མགོན་བུ་སླེབ། བསྔོ་རྟེན་[246A.4] མང་པོ་ཕུལ། ཉེར་དགུར་བསྐང་གསོའི་གཏོར་རྒྱག་དང་ཞལ་ཏོམ་བྱས། ཧ་ལས་ཁྲོ་རོལ་གཏོར་རྒྱག་བྱས་སོང་། གནམ་སྟོང་ཉིན་ཉི་ལྡོག་ལ་ཡང་བསྒྲལ་ཆོག་མནན་པ་རྣམས་བྱས། རྒྱལ་ཉའི་ཚེས་གཅིག་ལ་གྲིབ་གཟུགས་ཆེར་འགྱུར། དགེ་རྒྱས་པར་ཡིག་ལན་དང་སྡེ་དགེར་ཞུ་ཤོག་འགྲོན་སྐུ་བཅས་ཐོན་སོང་། [246A.5] རྟ་ནག་ཁྱི་ནག་དང་མི་གཡོ་བའི་སྐུས་བར་ཆད་ཐམས་ཅད་བཟློག་པ་རྨིས། བསམ་གཏན་ལ་སྒྲོལ་དཀར་དབང་དང་། ཚེ་རྣམས་བཅས་ལ་སྒྲོལ་དཀར་ཁྲུས་བརྒྱ་བྱས། རྡོོ་སྟོད་བླ་མས་མཇལ། པདྨ་སྲུང་གིས་མཇལ། གོས་ཡུག་མགོ་སྣམ་རྟ་སོགས་ཕུལ། བསམ་གཏན་ལ་ཚེ་སྤྲུལ་དབང་བརྒྱ་བྱས། པདྨ་[246A.6] སྲུང་ལ་གསོལ་སྟོན་དང་ཚེ་དབང་བྱས། གསོལ་དཔོན་ཕའི་བསྔོ་རྟེན་ཕུལ། མཛོད་དབང་པོ་བསྟན་པ་ཚང་། འཇིག་རྟེན་བསྟན་པ་ཚུགས། གུར་བཀྲའི་མགོ་མགྲོན་བརྟག་ཞུས་བྱུང་ལན་སྨྲས། པདྨ་སྲུང་ལ་སྒྲོལ་མའི་མཚན་བརྒྱ་གསར་འགྱུར་དང་སྲུང་འཁོར་བྱིན། བཀའ་བསྒོ་བྱས། ཚེ་རྣམས་སྲིང་[246A.7] མོའི་སྐྱབས་རྟེན་བྱུང་། བརྟག་པ་སྨྲས། མགོན་སྐྱབས་ཀྱི་ཞག་གསུམ་བགྱིས། མཁར་མདོའི་ཨ་མཁར་སྐུ་སྐྱེ་ན་བའི་སྐྱབས་རྟེན་ཕུལ། སྨན་སོགས་བསྐུར། རྗེ་དྲུང་གིས་བོས། སྟོན་མོ་དང་འབུལ་ནོད་རྒྱས་པར་བྱས། འགུར་བཀྲ་ལ་སྣ་ཚོགས་ཡུམ་གྱི་སྔགས་བྱིན། ཁམས་པའི་ཕྱག་རྩ་[246B.1] བལྟས། ཀུན་ཁྱབ་ཀྱིས་ཡི་གེ་བྱུང་། ཚབ་ཚ་ཚང་གི་སྒྲིག་དོན་ཡིན་འདུག ཇ་ཆུ་བླ་དཔོན་གྱིས་མཇལ། གསོལ་སྟོན་ཞུས། བཅྭོ་ལྔར་གསོ་སྦྱོང་ལ་ཕྱིན། སོ་ཐར་མདོའི་ལུང་བྱས། ཧར་དགེ་མགོན་པོ་ན་བའི་རྐྱེན་འགྱུར་བྱུང་། སྨན་དང་རིམ་གྲོ་བསྐུར། ཇ་ཆུ་བླ་དཔོན་རྣམས་དང་བསོད་ཆོས་[246B.2] རྣམས་ལ་སྐུ་གསུམ་ལམ་རིམ་གྱི་ཁྲིད་བྱས། བསོད་ནམས་བཀྲ་ཤིས་དང་ཚེ་རྣམ་ལ་ཡེ་ཤེས་རབ་འབར་དབང་བྱས། མཛོད་སྐབས་གསུམ་པ་རྫོགས། ལས་བསྟན་པའི་དབུ་ཚུགས། རྣམ་གླིང་སྦྱིན་པ་ཤི་བའི་བསྔོ་རྟེན་གཡག་གསུམ་འབྱོར། ཚེ་རྣམ་དང་བསོད་ནམས་བཀྲ་ཤིས་ལ་ཡེ་འབར་གསང་སྒྲུབ་ལུང་[246B.3] བྱས། ཚེ་རྣམ་ལ་སྒྲོལ་དཀར་ཁྲིད་བྱས། མངོན་པ་མཛོད་ཀྱི་འགྲེལ་པ་གསར་བརྩམ་གྱི་དབུ་ཚུགས། མགོན་པོ་སྐྱབས་ཀྱི་བདུན་གཉིས་རྒྱས་པར་བྱས། འབུལ་ནོད་བསྟབས། ཛ་ཆུ་བླ་དཔོན་རྣམས་ལ་སྟོན་མོ་བྱས། སྒྲ་རམ་སླེབ་པས་མཇལ། ཡིད་ལྷུང་བླ་མ་འཇམ་དབྱངས་འདས་སར་ངེད་འབོད་མི་སླེབ་[246B.4] པས་ཁམས་སྤྲུལ་ཕེབ་ཐག་ཆོད། མགྱོགས་བསྔོ་གསེར་སྲང་གང་ཕུལ། དེའི་ཚུལ་ཡི་གེ་བྱས། ཆབ་མདོའི་ཁུ་བྱུང་གནས་པོ་སོགས་ཀྱིས་བསྔོ་རྟེན་མང་པོ་སླེབ། གཅོད་གདངས་བསླབས། གཅོད་ཚོགས་བཏང་། བླ་མ་འཇམ་དབྱངས་སོགས་ཀྱི་བྱང་ཞུས་བྱས། གནས་བཟང་ཞེ་འཛང་སོགས་ཀྱི་[246B.5] ཡིག་ལན་རྣམས་བསོད་ཆོས་ལ་སྤྲད། ཇ་ཆུ་སོགས་ལ་སྐུ་གསུམ་ལམ་རིམ་གྱི་ལོངས་སྐུའི་ཁྲིད་ཕྱེད་ཙམ་སོང་། ཁམས་སྤྲུལ་སོགས་ལ་མཛོད། རྣམ་གཟིགས་མར་མེ་རིན་ཆེན་གཙུག་ཞེས་པའི་མཚམས་སུ་བཞག ཉེར་དྲུག་ལ་བཏེགས། ཁང་དཀྲིས་སུ་བསྡད། མ་ཎིའི་སྒོམ་ལུང་བྱས། [246B.6] རྫོང་ལྟག་བླ་མས་མཇལ། འཛམ་ཐོག་ཕོ་བྲང་དུ་ཐོག་རོལ་དར་ཕྱར་བཅས་སླེབ། ཁུ་དཔོན་མདུན་སྐོར་བཅས་ཀྱིས་མཇལ། མཁན་རིན་པོ་ཆེ་མཇལ། མཇལ་རྟེན་ཕུལ། གནམ་བྲག་བླ་སར་དང་པོ་རྒྱལ་གྱིས་མཇལ། ཁྲལ་ཚོ་བླ་མའི་བསྔོ་རྟེན་འབྱོར་ལན་བརྫངས། འདམ་ཐོག་བླ་[246B.7] སར་དང་སྤྱི་པས་མཇལ། ཆོས་རྗེར་རྟ་དང་གྲྭ་མང་ལ་གདབ་ལན་ཕུལ། སྐུ་རིམ་གཅོད་ཚོགས་བཅས་ཉིན་རེ་ཚར་གཉིས་རེ་དང་། ཁུ་དབོན་ལྕམ་དང་བློན་བཅས་ལ་བསྟབས་པ་བྱས། ཡོངས་འཛིན་སྐྱ་བསུར་སྐུ་སྐྱེ་སོང་། ཀམ་ཐོག་གྲོང་ལྟག་ཏུ་སྒར་རྒྱབ། སྡེ་དགེས་ཇ་ཞུས་དང་། [247A.1] གཟན་ཤིང་གནང་སོང་། ཡོངས་འཛིན་མཇལ། ཡོངས་འཛིན་ནས་སྔ་དགེ་དང་མཁན་པོ་ཡང་མཇལ་སོང་། བླ་མ་སྐུ་རྐྱང་ལ་ལུས་སྦྱིན་བྱས། རབ་བརྟན་མགོན་བླ་དང་། ཆོས་ཁྲིམས་ཀྱིས་མཇལ། བླ་མ་ཚང་བསྙུན་ཐུ་རུ་སོང་འདུག རྒྱལ་ཉ་ཕྱི་མའི་ཚེས་[247A.2] གཅིག་སོགས་གཅོད་སྔར་ལྟར་ལ་རྨི་ལམ་འཁྲུག་པ་དང་བདག་གི་ཕོར་ཆག་པ་སོགས་ཚར་བསླང་འདྲེས་མ་བྱུང་། སྤེ་དཔོན་དང་སྤོ་ལུ་དཔོན་པོས་མཇལ། མདོར་རྒྱུད་ཨ་མྱེ་མགོན་ན་བའི་རྐྱེན་འགྱུར་རྟ་དང་ཀླུ་ཡག་ཀླུ་སྐྱིད་ཀྱི་བསྔོ་རྟེན་འབྱོར། ཧར་དགེ་མགོན་པོ་ཤི་བའི་བསྔོ་རྟེན་འབྱོར། གཅོད་ཀྱི་ཁྲུས་ཆུ་ལན་ཆགས་བྱས། སྲས་ནས་ཇ་ཞུས་དང་ཤ་[247A.3] དཀར་ནག་བཞི་གནང་། གླིང་ལྷ་འཕེལ་བུ་གཉིས་དང་ཝ་རའི་བསོད་ནམས་ཚེ་རིང་གིས་མཇལ། ཀམ་ཐོག་པ་མང་པོ་དང་པདྨ་སྲུང་ནང་མི་བཅས་ཀྱིས་མཇལ། སྐུ་ངོ་ཚོར་རྟ་ཕྱག་གི་དབང་དང་། སྲོད་ལ་བླ་མར་ལུས་ཚོགས་བྱས། ཧར་དགའི་བང་མི་བརྫངས། འབུལ་སློག་དངུལ་སྲང་གང་དང་མཛོ་བསྐུར། [247A.4] མཁར་དཔོན་བརྟག་ཞུས་ལན་བརྫངས། སྡེ་གཞུང་ཝ་ཤུལ་དང་ཀམ་ཐོག་པ་སོགས་མཇལ་མི་ཁ་ཤས་བྱུང་། འདན་གྱི་ཞིང་དོན་ལ་བཀའ་མཆན་གནང་། ཚེས་དྲུག་ནས་བཟུང་གཅོད་ཚོགས་ཟིན་ནས། རྐྱེན་སེལ་གྱི་དྲག་དབང་དང་ཚེ་དབང་སོགས་གང་ཟབ་བགྱིས། སྡེ་དགེ་བསྙུན་དངས། རི་བ་བླ་རྒན་འདས་པའི་[247A.5] བསྔོ་རྟེན་བང་མི་འབྱོར། རི་བ་གོང་མའི་བླ་མ་འདས་པའི་བསྔོ་རྟེན་འདུག སྡེ་དགེས་རྣལ་ལམ་གསུངས། གསང་གྲོས་འགའ་ཡང་མཛད། ཐར་འབུམ་དབུས་སུ་དཔའ་བོའི་དྲུང་དུ་བརྟག་ཞུས་ལ་མངགས་པའི་ཞུ་ཤོག་བྲིས། དྲན་ཐང་དབང་ཕྱུག་དང་འགྱུར་མེད་ནུ་བོས་མཇལ། སེ་མྱི་དང་། སེ་པོའི་[247A.6] བསྔོ་རྟེན་འབྱོར། ལན་བརྫངས། མཁན་རིན་པོ་ཆེ་ནས་གདབ་ལན་ཕུལ། མཁན་པོའི་ཞབས་ཕྱི་རྣམས་ལ་ཕྱག་མདུད་དང་ལེགས་སྐྱེས་ཕུལ། མཁན་པོ་དང་མཇལ་འཕྲད་བྱས་ནས་མགོན་ཆོས་ཀྱིས་འབོད་སར་ཕྱིན། ཕག་མོ་བཏང་། སྔོ་ཧྱེ། པདྨ་སྲུང་སོགས་དང་མགོན་ཆོས་ཚང་[247A.7] ལ་ཚེ་དབང་བྱས། སྟོན་མོ་དང་། རྟ་དྲེལ། ཟངས་དཀར། ཇ་སྤོབ་རྩེ་ཉི་ཤུ་སོགས་འབུལ་ཆེན་བསྟབས། བཅོ་བརྒྱད་ཉིན་གསོལ་སྟོན་དང་། སྐུ་འཁོར་ཚང་མར་སྤྱི་འདུས་ཚེ་དབང་བྱས། དངུལ་སྲང་བརྒྱ། ནས་ཁལ་བརྒྱ། རྟ་དྲེལ་སོགས་གནང་། ཆབ་མདོར་འཕགས་སྤྲུལ་ལ་[247B.1] མཚམས་ཞུས་དང་ཞི་སྤྲུལ་ལ་སྐུ་རྫོངས་དངུལ་རྡོ་ཚད་གོས་ཅེན། པགས་རིགས་སོགས་དང་། ཕྱག་མཛོད་ལ་མཚམས་ཞུས་རྟ་གཟིག་སོགས་དང་། ཡི་གེ་བཅས་དང་། ས་སྐྱ། དཔའ་བོ་རྣམས་ལ་ཞུ་ཡིག་དང་། བོ་རྒྱལ་དང་མགོན་ཆོས་ཀྱི་བརྟག་ཞུས་སོགས་ཕུལ། སྐུ་འཁོར་ཐམས་ཅད་ལ་སྲུང་མདུད་[247B.2] སོགས་ཕུལ་ནས་བཏེགས། ཁང་དཀྲིས་སུ་བསྡད། ཨ་ལོ་ཆུ་ཉིན་སྲིབ་ཀུན་ལ་སྤྱན་རས་གཟིགས་ཀྱི་རྗེས་གནང་བྱས། ཡུལ་སྤྱིའི་དོན་དུ་བསངས་ཁྲུས་བྱས་བཏེགས། ཐབ་བསུ་བཅས་དཔལ་སྤུངས་སུ་སླེབ། ཨ་དགེ་དང་ཀླུ་རྒྱལ་ལ་ཞབས་ཏོག་བྱས། བྲག་མགོའི་འབྲུག་བླ་ལོ་བརྒྱ་ལོན་ལས་དངུལ་སྲང་[247B.3] བཞི་ཕུལ། ཅོག་འགྱུར་ནས་ཇ་ཆུང་ཇུ་སྤོབ་གཅིག གཞུང་ཇ་གཉིས། མཛོ་བཅས་ཕུལ། གསོན་བྱང་བྱས། ཨ་མཆོད་ལ་ཞུ་ཡིག་རྣམས་སྤྲད། ཊཾ་ག་སུམ་ཅུ་དང་ཆུ་པ་བྱིན། ཆབ་མདོའི་ཞུ་ལན་སོགས་སྤྲད། རི་པའི་འབྱོར་ལན་དང་གནང་ཆ་རྟ་བཅས་བང་མི་རྣམས་བརྫངས། ཡོངས་[247B.4] འཛིན་ཕེབས་ནས་བཟན་སྤུ་ཆེན་དང་ནས་ཁལ་བརྒྱ་གནང་། ལོ་མཇུག་དུས་རིམ་མགོན་པོའི་སྒྲུབ་པ་ཚུགས། གྲལ་དབུར་ཕྱིན་སྡེ་དགེའི་སྐུ་རིམ་མགོན་ཁང་དང་གྲོ་ལོད་ཁང་དུ་གྲྭ་པ་རེ་འཇོག་པའི་གསོལ་ཆས་གནང་བ་ལྟར་བྱས། ཆགས་མེད་སྤྲུལ་སྐུ་བྱོན་པས་མཇལ། རྟ་ལྔ་མཛོ་ལྔ་སོགས་[247B.5] ཕུལ། ཟིན་ཐར་ཤ་ཉེ་ལ་སྨན་བསྐུར། ཆོས་འཛིན་སྐུ་སྐྱེ་འབྱོར། རྟ་ཕུལ། དབེན་ཐོག་འབུམ་ཕྱུག་དང་བསོད་ནམས་ཚང་དུ་སྨན་བྱིན། ཆོས་དར་ཤ་ཉེ་ཤི་བའི་བསྔོ་རྟེན་རྟ་འབྱོར། ཉེར་དགུར་འཆམས་གཏོར་རྒྱག་བྱས་སོང་། ཞལ་ཧམ་དང་། ཡས་ཟོར་དང་། གནམ་སྟོང་གི་[247B.6] བསྐང་གསོ་འཕར་མ། ༎ 
	ཆུ་བྱ་གནམ་ལོ་གསར་ཚེས་ཀྱི་ལྷ་བསངས། ལོ་སར་མཇལ་དར་རྣམས་སྔར་རྒྱུན་ལྟར་བྱས། ཆུ་ཆེན་ཚེགས་མེད་དུ་བརྒལ་བ་བནྡེ་མང་པོར་ཕྱག་དབང་དང་དམ་བཞགས་བྱས་པ་རྨིས། ཡོངས་འཛིན་ཕེབས་མཇལ་དར་དང་བཞེས་སྤྲོ་བྱུང་། ཚེ་དབང་[247B.7] ཐར་གྱི་གསོན་བྱང་བཞུས། བོ་ཙོག་ལ་ནའ་ག་རཀྴའི་རྗེས་གནང་བྱས་ཕེ་ལཾ་འདོན་བཅུག གནས་མདོ་སྐུ་སྐྱེ་སོགས་དྲུག་ལ་ལ་བསྙེན་རྫོགས་བསྒྲུབས། སྤྱི་ཁང་དུ་བོས། གསོལ་ཞབས་དང་འབུལ་ནོད་བསྟབས། མགོན་ཁང་དང་གྲོ་ལོད་ཁང་དུ་སྡེ་དགེའི་སྐུ་རིམ་པ་བསྣན། རྗེ་ཡོངས་འཛིན་དང་ཆགས་[248A.1] མེད་སྤྲུལ་སྐུ་སོགས་དང་རྗེ་དྲུང་སོགས་ལ་ལོ་སར་སྟོན་མོ་དང་། གྲྭ་མང་ལའང་སྟོན་མོ་རྒྱས་པ་བཏང་། གད་ཐོག་ནོར་བུ་དགྲ་འདུལ་བསྙུན་པའི་སྨན་དང་བརྟག་ལན་དང་། དབང་ཁོའི་མ་ན་བའི་བརྟག་ཞུས་ལན་དང་སྨན་བསྐུར། རེ་ནེ་ཤེས་རབ་ཀྱི་སྤུན་ཟླ་རྣམས་ཀྱིས་མཇལ། [248A.2] གཟུངས་སྲུང་ལེ་ཐང་དུ་ཆས་པར་བཀའ་བསྒོ་བྱས། འདི་སྐབས་རྣམས་སུ་མཛོད་འགྲེལ་བྲིས། ཚེས་བཞིར་ཁམས་ལ་ཕེབས། གནས་མདོ་ཆོས་དབྱིངས་སྐུ་སྐྱེ་ཕེབས་པར་རྫོང་བ་བྱས། སྤྲུལ་སྐུ་རྣམ་གཉིས་ལ་ཆོས་ཐུན་སྔར་ལྟར་ཕུལ། ཆོས་ཐུན་གཉིས་ཉིན་རེ་བཞིན་དུ་ཆག་མེད་ཡིན། ཡོངས་འཛིན་ལ་སྒྲ་ཕུལ། [248A.3] སྡེ་དགེ་ནས་ལོ་སར་འབུལ་མཁན་ཚེ་བརྟན་བཀྲ་ཤིས་འབྱོར། ལོ་ལྟར་གྱི་བརྟག་ཞུས་བཅས་འདུག་པར་ལན་ཕུལ། བོ་རྒྱལ་ཕེབས། རེ་ཞིག་འདིར་སྡོད་རྩིས་ཡིན་འདུག བོ་རྒྱལ་དང་ཚེ་བརྟན་བཀྲ་ཤིས་འབུམ་རྒྱལ་རྣམས་ལ་ཞབས་ཏོག་ཞུས། ལྕགས་ལའི་ཡི་གེ་དང་རྒྱ་ལི་བསྐུར་འདུག གནས་ཚང་གི་ཡི་གེ་འདུག [248A.4] བོ་རྒྱལ་གྱིས་སྐྱབས་རྟེན་དུ་གསེར་སྲང་ལྔ་ཕུལ། རིམ་གྲོ་དུང་ཕྱུར་གཉིས་སོགས་བཀྲལ་བ་འཕྲལ་བསྒྲུབ་མཛད་སོང་། རས་བུད་བཏང་མཁན་ཉི་ཤུ་རྩ་བདུན་བྱུང་བས་སྔར་འཁྱུད་ལྟར་བྱས། མཉན་སྤྲུལ་ཕེབས་པར་བསུ་བ་བཅས་སྟོབས་བཅུའི་གཤག་ཏུ་བཞུགས་པ་གནང་། ཟླ་འཛིན་བྱུང་བར་ཚོགས་ཐེབ་[248A.5] གསུམ་ལ་གཟུངས་མང་བཟླས། མཉན་སྤྲུལ་ནས་བརྒྱ་འབུལ་མཛད། གསོལ་སྟོན་ཞུས། བོ་རྒྱལ་ལ་གཅོད་ཐུན་ཆགས་མེད་དང་། འདི་ཉིན་སྐྱེར་སྒང་རྟ་མགྲིན་དབང་བྱས། གཟུང་སྲུང་ཕྱིན། དངུལ་སྲང་གང་བྱིན། རྗེ་བཙུན་དམ་པའི་སྤྲུལ་སྐུར་གསེར་སྲང་གང་མཛོད་ཐགས་བཅས་ཞུ་ཡིག་ཕུལ། [248A.6] བོ་རྒྱལ་ལ་སྤྱན་མའི་ཁྲུས་བརྒྱ་དང་རྗེས་གནང་། ཚེ་རིང་དབང་ཆེན་སྲིང་མོ་དང་ཁིས་ཐོག་རབ་བརྟན་གྱིས་མཇལ། བྱང་མང་བཞུས། ཝ་ཆོས་ཀྱིས་མཇལ། ཤིས་ལུ་སོགས་ལ་ཕྱག་རྡོར་དབང་བྱས། མཉན་པར་སྒྲོལ་དཀར་དབང་བྱས། སྐུ་ཞབས་གཉིས་ལ་སྒྲ་དང་མངོན་པ་ཉིན་རེ་བཞིན་གྱི་འཕྲོས་ཕུལ། [248A.7] ཀླུ་སྡིངས་ནས་དགོན་པར་སྐུ་རིམ་དང་ངེད་ལ་འཚམས་འདྲི་དང་སྡེ་དགེ་ནས་གསུང་ཤོག་གནང་། སོ་སོར་ཞུ་ལན་དང་ཡེ་འབར། མཚམས་བྱེད་མཁན་ཀཿཐོག་པ་བཟང་ཚུལ་ལེགས་ཞེས་ཕུལ། བོ་རྒྱལ་སྐུ་རིམ་ལན་ཆགས་བརྒྱ་མཇལ་བྱས། སྡེ་དགེའི་བཀའ་ལྟར་ཨ་བཀྲའི་བུ་འབོད་པར་ལྕགས་སྐུ་[248B.1] དང་ཨ་རབ་ཝང་ཐོར་ཡི་གེ་བཅས་མངགས། ཉི་གྲགས་འགྲོན་གཉེར་བྱུང་བར་མཛོ་ཁལ་བཅུ་གཉིས་བོར་བ་ཝང་ཐོ་ཚང་རེད་པས་ཡི་གེ་དགོས་ཟེར་བ་ལྟར་ཡི་གེ་བཏང་། ནང་ཆེན་སྒྲུབ་པ་བས་གཉེར་བར་གཅོད་ཚོགས་བཅའ་བཅུག དགའ་སྐྱིད་སོགས་ཀྱིས་རྡོ་རྗེ་ཕ་ལམ་སྒྲུབ་པ་ཚུགས། གཉེར་པར་[248B.2] རྐྱེན་སེལ་དབང་དང་གཅོད་ཐུན་ཆག་མེད་ཡིན། གཡུང་དྲུང་བུ་བསྟན་སྲུང་གིས་མཇལ། འདི་ནས་བཟུང་གཉེར་བའི་རིམ་གྲོ་གཅོད་ཚོགས་དང་བསྟབས་པ་བྱས། སྡེ་དགེའི་གསུང་ཤོག་དང་ཡེ་ཤེས་རབ་འབར་དང་རྡོ་རྗེ་སྙིང་པོའི་པུསྟི་བཞི་གནང་། སྡེ་དགེར་ཞུ་ལན་ཕུལ། དགེ་ཁྲོ་དང་མགོན་ཚེ་གཉེར་བའི་[248B.3] སྐུ་རིམ་ཡོན་སྦྱར་ལ་འབྱོར་བས་མཇལ། ལྷ་ཐོག་ནས་བསོད་རྒྱལ་དང་ནག་དྷིས་བྱུང་། དབྱར་ཀ་གདན་ཞུས་ལ་ཡིན་འདུག དགོངས་མོར་མཐའ་གཏད་ཡེ་ཡི་གཟེར་བུ་བྱས། དེ་ནུབ་ནས་གཉེར་བའི་ནད་སིང་དངས་སུ་གྱུར། ཡོངས་འཛིན་ལ་སྐབས་ལྔ་བའི་རྐང་པ་གཉིས་པ་རྫོགས། ཁམས་སྤྲུལ་[248B.4] ལ་གནས་བདུན་པ་རྫོགས། བོ་རྒྱལ་ལ་ཧོར་གྱི་མེ་བཙའ་བརྒྱབ། ཤ་དགེ་བྱུང་སྟོན་མོ་དང་རྟ་མགྲིན་དབང་བྱས། ཨ་རབ་སྲིང་མོའི་བྱང་བུ་བཞུས། གཉེར་པར་སེང་གདོང་མ་དང་། འགུར་དྲག་གི་རིགས་མང་པོའི་དབང་བྱས། རབ་བརྟན་གར་མེ་བས་མཇལ། རྨོག་ཚའི་ཡི་གེ་མཐོང་སྣང་མང་པོ་བྱུང་ཚུལ་[248B.5] ཅན་འབྱོར། མཉན་པར་རྣོན་པོ་ནང་གཅོད་ཀྱི་དབང་དང་། ཕྲིན་ལས་རྡོ་རྗེར་རྣམ་འཇོམས་བྱབས་ཁྲུས་བྱས། སྨེ་བར་བུ་ཆུང་སོགས་ཀྱི་བྱང་མང་བཞུས། བློ་གད་ཆོས་དར་ན་བའི་སྐྱབས་འཇུག་རྟེན་བྱུང་། གནམ་སྟོང་ཉིན། ཨ་ཚེས་བསྔོ་རྟེན་མཛོ་ཕུལ། ཁམས་པར་མཛོད་ཕུལ་བ་[248B.6] དང་སྙན་ངག་གི་དོགས་གཅོད་གནང་། འཛི་སྒར་གྲྭ་པ་སླེབ། བསྔོ་རྟེན་མང་པོར་འདུག་པ་ལན་བསྐུར། དབོ་ཟླའི་ཚེས་གཅིག་ཉིན། བུ་ཁོ་འབྱོར་དངུལ་རྡོ་ཚད་སོགས་ཕུལ། ཚེ་དབང་བྱས། ཡོངས་འཛིན་ལ་སྒྲ་ཕུལ། བུ་ཁོ་དང་ལྷ་ཐོག་པར་གསོལ་སྟོན་དྲངས། ཁམས་[248B.7] པར་མངོན་མཛོད་བཤད་པ་རྫོགས། སྙན་ངག་གི་དོགས་གཅོད་གནང་འདུག སངས་རྒྱས་ཀྱི་ཤ་ཉེ་ཤི་བའི་བསྔོ་རྟེན་བྱུང་། གད་ཐོག་ཕུན་ཚོགས་དབུས་འགྲོ་མི་ལེགས་ཚུལ་བསྐུར། བཙན་ནེ་ནག་དྷིས་ལ་བཀའ་བསྒོ་བྱས། སྟག་ལུང་པའི་ཕྱི་རྒྱུད་འགྲེལ་པ་བྲི་ཚར། བཅའ་བསངས་བཏང་དབྱར་[249A.1] བཅའ་ཚུགས། ཁམས་པར་གསོལ་སྟོན་གསེར་སྲང་གང་དངུལ་རྡོ་ཕྱེད་མཛོད་གོས་ཡུག་རྟ་དྲེལ་སོགས་སོ་གསུམ་ཕུལ། ཚེ་དཔག་དཀར་པོ་དང་སྨན་བླའི་དབང་ཕུལ། ཉི་འཛིན་རེད་ཟེར་ཡང་ཉི་འོད་གསལ་བ་རྨིས། མཉན་པར་ཚེ་དཔག་དཀར་པོའི་དབང་[249A.2] གསུམ་དང་ཚེ་དབང་བརྒྱ་རྩ་ཕུལ། འབུ་ཟིའི་མགྱོགས་བསྔོ་བྱུང་། རྫ་རྒྱུད་དུ་བཤད་གྲྭའི་ཁང་བཟོའི་གཟའ་སྐར་བརྩིས། རྒྱལ་པོ་པདྨ་ནོར་བུ་འདས་པའི་བསྔོ་རྟེན་འབུལ་མི་མི་ཟླ་བདུན་ཅུ་སྐོར་མེ་ཤོད་དུ་སླེབ་པའི་བང་མི་འབྱོར། སྡེ་དགེར་ཞུ་ཡིག་ཕུལ། ཁམས་པའི་ཞབས་ཕྱི་རྣམས་ལ་རྟ་མགྲིན་དབང་[249A.3] བྱས། ཁམས་སྤྲུལ་གསོལ་སྨན་དང་ཆོས་བཟང་སྨན། ཁང་བཟོའི་རིམ་གྲོ་སོགས་དང་ལྟོ་ཕྱེ་བརྟག་ཐབས་སྐུ་རིམ་ཚེ་སྒྲུབ་གནང་ཚུལ། སེར་སྲུང་ལེ་ཚན་རྣམས་དང་། ཐུབ་སྐུ་ལི་མ་རྣམས་ཕུལ་ནས་ཕེབས་སོང་། བཀའ་ཐང་རབ་གནས་ཞུ་མཁན་བྱུང་ནས་ལྟས་ལེགས། རྒྱལ་རོང་པར་ཁ་ལེའི་[249A.4] རྩྭ་གནང་ཆོག་པའི་དཀའ་ལན་གནང་འདུག ཇ་ཆུ་སོགས་ལ་ཚེ་ཁྲིད་ཀྱི་འཕྲོ་ནས་བཤད། མཉན་པ་དང་ཆགས་མེད་སྤྲུལ་སྐུ་འཇ་དཔལ་སྨྲ་བཤད་སོགས་ལ་ཕྱག་ཆེན་ཁྲིད་ཚུགས། དལ་འབྱོར་རྙེད་དཀའི་ཁྲིད་རྫོགས། ཇ་ཆུ་ཚང་སོགས་ལ་སྐུ་གསུམ་ལམ་རིམ་གྱི་ཁྲིད་རྫོགས། རྒྱལ་རོང་ངཤྩ་འབུམ་དང་ང་རོ་གཉིས། གསོལ་དཔོན་བཅས་འབྱོར་བས་མཇལ། པདྨ་ནོར་བུའི་[249A.5] དགོངས་རྫོགས་ཚོགས་དབུར་ཕྱིན། ཕག་མོའི་ལྷོ་སྒོ་བྱང་བཞུ་བྱས། འབུལ་ཆེན་རྒྱ་ཆེས་དར་གོས་དངུལ་རྟ་དྲེལ་སོགས་ཕུལ། ཚོགས་སུ་ཡོད་མེད་མ་ལྟོས་པའི་དཔལ་སྤུངས་པའི་གྲྭ་པ་ཀུན་ལ་བཞི་སྦག་རེ་འགྱེད། བསྟན་རྒྱས་ཤི་བའི་བསྔོ་རྟེན་བཅས་དང་རྒྱལ་པོ་དཀོན་ཅོག་སྐྱབས་དང་ཨ་མ་སང་གི་ཡི་གེ་རྣམས་བྱུང་། ཅོག་འགྱུར་སླེབ། [249A.6] ཆབ་མདོ་སྐུ་ཞབས་ཡབ་སརྶ་སོགས་ཀྱི་ཡི་གེ་འདུག གཉེར་བའི་རིམ་གྲོར་དེ་བཞིན་གཤེགས་པའི་ཡིག་བརྒྱ་སོགས་བཀྲལ། རྒྱལ་རོང་ངཤྩ་དང་ང་རོ་སོགས་བདུན་ཅུ་སྐོར་ལ་སྟོན་མོ་རྒྱས་པར་བཏང་། གཉེར་པར་ཚེ་དབང་དང་། ཡོངས་འཛིན་ལ་སྒྲ་ཕུལ། ཞོགས་པར་ཚོགས་དབུར་ཕྱིན། [249A.7] ངཤྩ་འབུམ་གྱི་ཞབས་བརྟན་དངུལ་རྡོ་ཚད། ཁར་མོ་གི་དགོ། མགོ་སྣམ་སོགས་འབུལ་ཆེན་བསྟབས། དར་འགྱེད་བྱས། དབུ་ཞྭ་བསྒྲོན། མ་ཎིའི་ལུང་དང་བསྔོ་སྨོན་བགྱིས། རྒྱལ་རོང་གསོལ་དཔོན་གྱི་དངུལ་སྲང་བཅུ་ཕུལ། རྒྱལ་རོང་། དཔལ་ཡུལ་གྲྭ་པ་སུམ་ཅུ་སྐོར་གྱི་སྐྲ་ཕུད་[249B.1] བླངས། རྣམ་རྒྱལ་བུ་སླེབ། འཕིས་ཁོས་ཐར་སྐུ་ཁྱེར་བྱུང་། སྐྱབས་སྒྲུབ་ནུ་མོ་ཤི་བའི་བྱང་ཞུས་བྱས། འཕྲུལ་ཐལ་སྦྱར། སྒྲུ་སྐབས་ལྔ་བའི་རྐང་པ་གསུམ་པ་རྫོགས། བསོད་ནམས་བཀྲ་ཤིས་ལ་གུར་ཕྲག་བསླབས། སྲས་ཀྱི་ཞོལ་ཆེན་སློང་མོ་བྱུང་། བསོད་ནམས་བཀྲ་[249B.2] ཤིས་ལ་འགུར་དྲག་བསྙེན་པ་བྱེད་བཅུག པད་དབང་གིས་བོ་རྒྱལ་གྱི་ལོང་རྩ་གཏར། མཛོད་འགྲེལ་བརྩམས། རྒྱལ་རོང་གཟིམ་དཔོན་རྡོར་རྒྱལ་གྱིས་བརྟག་ཞུས་དང་། འབུལ་བ་བྱས། དབང་ཁོའི་མ་ཤི་བའི་བསྔོ་རྟེན་དང་། ཁྲལ་ཚོའི་རྟ་མགྲིན་རྡོ་རྗེ་ཤི་བའི་བསྔོ་རྟེན་བྱུང་། ཉེར་བཞིར་[249B.3] སྒྲ་སྐབས་ལྔ་པ་རྫོགས། ལྷ་རྒྱལ་རྒྱ་ཁྱིས་རྨུགས་པའི་བརྟག་ཞུས་བྱུང་། བླ་མ་ཀུན་དགའ་རྒྱལ་མཚན་འདས་པའི་བསྔོ་རྟེན་སྲས་ཀྱི་ཕྱག་དྲིལ་དང་། བསྟན་འཛིན་ཕུན་ཚོགས་དང་གཟུངས་སྲུང་ཤི་བའི་བསྔོ་རྟེན་ཡི་གེ་འབྱོར། ལན་འཕྲལ་དུ་བསྐུར། ལི་ཐུའི་བཤད་པ་སོགས་བྲིས། རབ་[249B.4] འཕེལ་ལ་གསོན་བྱང་བྱས། རྒྱལ་རོང་རྡོ་རྗེ་རྒྱལ་སྤོ་བོར་འགྲོ་བའི་ཆབ་མདོ་ཕྱག་མཛོད་དང་། བླ་མ་བསྟན་འཛིན། ཤོལ་རྫོང་དང་གནམ་པར་ཡི་གེ་བསྐུར། ཁྲིད་ཞུ་ཚོར་མཎྡལ་ཡན་བཤད་ནས་བསྒོམ་བཅུག རྒྱལ་རོང་པ་སྐྱ་བོར་འགྲོ་མཁན་རྣམས་ལ་རྟ་མགྲིན་དབང་བྱས། རྒྱལ་རོང་[249B.5] པའི་སྣ་ཤན་སྤུ་བོ་དྲུང་ཡིག་པ་བཏང་བར་ཇ་སྤོབ་རྩེ། དངུལ་སྲང་བཞི་བྱིན། གནམ་སྟོང་ཉིན་སྐུ་ཞབས་ཡོངས་འཛིན་ལ་སྒྲ་ཙཱནྡྲ་པའི་སྐབས་དྲུག་པའི་རྐང་པ་དང་པོར་རྫོགས་པར་ཕུལ། ཧོར་ཟླ་གསུམ་པའི་ཚེས་གཅིག་ལ་ཡོངས་འཛིན་ལ་སྒྲ་ཕུལ། ཁྲ་འགུ་སྐུ་སྐྱེ་དབུས་ནས་[249B.6] འཁོར་བའི་གྲྭ་པ་བྱུང་། ཁྲ་ལེབ་འགུའི་ཞུ་ཡིག་དང་བསྔོ་རྟེན་འགའ་འདུག ལན་ཕུལ། ཞྭ་དམརདང་དཔལ་བེའུ་ཐུགས་དམ་ཕེབས། རྟ་མགྲིན་མགོན་པོའི་ཚེ་རྫས་བྱུང་། ཆོས་ཞུ་རྣམས་ལ་བླ་མའི་རྣལ་འབྱོར་བཤད། རས་ཆུང་ཚང་གི་གྲྭ་པ་གཉིས་སླེབ། གར་དབང་དང་[249B.7] རས་ཆུང་ཚང་གི་ཡི་གེ་འདུག བསྔོ་རྟེན་འགའ་ཡང་འདུག་པར་ལན་ཕུལ། སྒ་ལན་རོང་པའི་ཚ་བོས་མཇལ། འདི་སྐོར་ཡང་ངེད་ནས་བོ་རྒྱལ་བ་དབང་གང་མང་བགྱིས། ཚ་ལའི་འཕྲུལ་བཤལ་བཏང་། ལྷ་ཐོག་པའི་བང་མི་སླེབ་པར་ཡིག་ལན་དང་། ཞྭ་དམར་དང་དཔའ་བོའི་[250A.1] གསུང་བརྟག་སྡེ་དགེར་བསྐུར། སྨན་འགའ་སྦྱར། སྡེ་དགེ་ནས་དཔའ་བོའི་གསུང་བརྟག་གི་དོགས་གཅོད་འདུག་པས་ལན་ཕུལ། དབང་ཁོས་མཇལ། སྤོམ་བྲག་ཆོས་ཁྲིམས་ན་བའི་བརྟག་ཞུས་བྱུང་ལན་བཏང་། རམ་ལུའི་བརྟག་ཞུས་བྱུང་ལན་བྱས། [250A.2] གཉེར་པར་སྒྲོལ་དཀར་ལྷ་ཁྲིད་བཤད། ལྕགས་ཁུ་དང་སྟག་ལ་སོགས་ཀྱིས་མཇལ། སྟོན་མོ་བྱས། ཚེས་བཅུ་གསུམ་ཉིན་ས་གཡོས་ཆེར་བྱུང་། ཡོངས་འཛིན་ལ་སྒྲའི་རི་མོ་ཕུལ་ཚར་ནས་ལུང་ཕུལ། རྟ་ཟམ་ནས་ལྷོ་འབྲུག་གི་མཁན་པོ་དང་ཨེམ་ཆེའི་ཞུ་ཤོག་དང་སྨན་འགའ་རེ་འདུག་ལན་འཕྲལ་[250A.3] དུ་བརྫངས། མཁར་ནང་མགོན་པོ་ཤི་བའི་བསྔོ་རྟེན་བྱུང་། འབུ་ཟིའི་བྱང་བུ་བཞུས། ཁུ་བྱུག་སྐད་ཐོས། ཝ་ར་དཔོན་འབུམ་ཕྱུག་ཤི་བའི་བསྔོ་རྟེན་གོས་སྲབ་དང་རལ་གྲི་འབྱོར། དེ་སོགས་བྱང་མང་བཞུས། ཡོངས་འཛིནལ་སྒྲ་ཊིཀ་ལུང་རྫོགས། ཆོས་ཞུ་རྣམས་ལ་ཞི་གནས་སྐོར་གྱི་ཁྲིད་ཚར། [250A.4] ཡོངས་འཛིན་དང་རྗེ་དྲུང་སོགས་ལ་འཆི་མེད་མཛོད་འགྲེལ་འདོད་འཇོ་བཤད་པའི་དབུ་ཚུགས། གསེར་བྱ་མགོན་རྒྱལ་གྱི་བརྟག་ཞུས་དང་རིམ་གྲོ་རྟེན་བྱུང་། བོ་རྒྱལ་ལ་མེ་བཙའ་བཞགས། ལི་ཐར་སླེབ། དགའ་རྗེ་འབུམ་ཕྱུག་གི་བསྔོ་རྟེན་འབྱོར། རྣམ་གླིང་དང་འདི་གའི་གྲྭ་པ་སུམ་ཅུ་སྐོར་དགེ་ཚུལ་དང་བསྙེན་[250A.5] རྫོགས་བསྒྲུབས། གོ་འཇོའི་གེ་འཕེན་བུའི་བསྔོ་རྟེན་དང་ལྷ་ཐོག་བློ་གྲོས་ཡི་གེ་བྱུང་། མི་ཉག་སྲིང་མོས་ནས་ཁལ་བཅུ་ཕུལ། ཚོགས་པར་བྲེ་འགྱེད་བཏང་། ཁམས་པའི་བང་མིར་ཡིག་ལན་བརྫངས། ལི་ཐར་ལམ་ཡག་མཛོ་དྲེལ་གཟིགས་ལྤགས་སོགས་བྱིན། རྟ་མགྲིན་དབང་བྱས། [250A.6] རྡོ་ཚེ་བུ་དགས་མཇལ། མཛོ་སོགས་བྱིན། དྲུང་པའི་མ་ཤི་བའི་བསྔོ་རྟེན་དང་བློ་གྲོས་ཤི་བའི་བསྔོ་རྟེན་བྱུང་། ཁྲོ་རུ་གྲོ་སྒག་གི་བསྔོ་རྟེན་རྟ་སོགས་གཞན་ཡང་བསྔོ་རྟེན་མང་བོ་དང་བསོད་ནམས་ཉི་མའི་བསྔོ་རྟེན་གསེར་སྲང་དོ་ཕུལ། སྒྲ་རུམ་དང་མཁར་དཔོན་ལ་ཞབས་ཏོག་བྱས་བརྫངས། བློ་ལྡན་ལ་རྟ་མགྲིན་དབང་དང་སྒྲོལ་[250A.7] མའི་ཁྲུས་བྱས། སྒར་རྗེ་འབུམ་ཕྱུག བསོད་ནམས་ཉི་མ། མགོན་པོ་རྣམས་ཀྱི་བྱང་ཆོག་བགྱིས། མཁར་ནང་ནས་དངུལ་རྡོ་ཚད་རྟ་སོགས་ཕུལ། གར་དབང་ཚང་བསྙུན་པའི་སྐྱབས་རྟེན་སོགས་འབྱོར། དྲུང་སྤྲུལ་ངོས་འཛིན་དཔའ་བོའི་བཀའ་ཤོག་འདུག མཁར་ནང་བར་མ་ཡག་རྟ་[250B.1] དྲེལ་དང་འབུལ་ལན་རྟ་དྲེལ་སོགས་བྱིན། རབ་འཕེལ་ནས་ཚབས་ཆེ་བར་བཤལ་བཏང་། ལྷ་རྒྱལ་གྱི་བརྟག་ཞུས་བྱུང་ལན་བརྫངས། སངས་རྒྱས་ལ་སྡེ་དགེའི་སྲིད་དོན་ཡི་གེ་བསྐུར། ཟུར་མང་ཀུན་ཁྱབ་ཀྱིས་རྟ་དང་ཞྭ་དམར་སྐུ་ཕུལ། གར་དབང་ཚང་ལ་སྨན་དང་ཡིག་ལན་བསྐུར། མགོན་[250B.2] ཆོས་ཀྱི་མཆིས་བྲང་ལ་སེམས་ཅན་ཆགས་པས་ཡི་གེ་བྱུང་བས། ཟུར་མང་ཀུན་ཁྱབ་ལ་འཁོར་ལོ་བྲི་བཅུག་ནས་བསྐུར། ཆོས་སྤྱོད་གདངས་བསླབས། ཚེ་རྣམ་དང་རབ་འཕེལ་ལ་སྒྲོལ་མའི་དབང་ཁྲུས་དང་རྟ་མགྲིན་གསང་སྒྲུབ་ཀྱི་དབང་བྱས། མཉན་པ་དང་ཆགས་མེད་ལ་སྒྲོལ་དཀར་དང་ཇོ་[250B.3] ལུགས་སྨེ་བརྩེགས་རྗེས་གནང་རིགས་བྱེད་མའི་དབང་བྱས། པདྨ་སྲུང་སླེབ་པར་མཛོ་བྱིན། རྒྱལ་རོང་པ་རྣམས་སླེབ་པར་སྟོན་མོ་བཏང་། ང་རོ་ཀུན་དགའ་ལ་རྟ་གཡི་སོགས། བསམ་འགྲུབ་ལ་མཛོ་གཡི་སོགས་བྱིན། ཚེ་དབང་བགྱིས། སོ་མོར་རྟ་དང་མགོ་སྣམ། རྫི་འགག་རྒྱལ་པོ་ལ་[250B.4] མགོ་སྣམ། སྒྲོལ་མར་མགོ་སྣམ། ཨ་སང་ལ་བཟང་ཕྲུག སྲས་ལ་སྒྲོལ་སྐུ་རྣམས་དང་སོ་སོར་ཡི་གེ་རྣམས་སྤྲད་ནས་སོང་། ཚེ་དབང་རབ་བརྟན་ལ་སྨེ་བརྩེགས་དབང་ཁྲུས་བྱས། རྟ་མགྲིན་མགོན་པོས་རྒྱ་ཡི་རྡོ་སྟེགས་སོགས་བྱིན་ནས་སྐོར་ཚདད་སྒྲིག་དགོས་ཟེར་བར་འབེ་ཀུན་ཁྱབ་ལ་[250B.5] སྒྲིག་བཅུག ལྷ་ཁང་ལ་བསྐོར་ན་སྟོང་ཇག་ཕྱེད་གསུམ་དང་མཆོད་རྟེན་ལ་བསྐོར་བ་ཁྲི་ཚོ་ཕྱེད་གཉིས་ཀྱི་ཚད་སྨྲས། མཉན་པ་དང་ཆགས་མེད་ལ་འདོད་རྒྱལ་ཚོགས་བདག་དམར་ཆེན་ནཱ་ག་རཀྴའི་དབང་བྱས། ཨོ་རྒྱན་སྐུ་ལ་སྤྱན་འགྱེད་བྱས། ཚེས་བཅུ་བཏང་། ཀུན་ཁྱབ་ལ་རྒྱ་[250B.6] རྩིས་འགའ་རེ་བསྒྱུར་ནས་བསླབས། བན་ཆེན་བླ་མའི་གྲྭ་པ་ཤི་བའི་བསྔོ་རྟེན་བྱུང་བྱང་བུ་བཞུས། པི་ཐི་བུའི་མདང་ཨ་ཉག་ནུ་པོའོ་བསྔོ་རྟེན་བྱུང་། བཅུ་གཉིས་ཉིན་ཞི་ཁྲོའི་བསྐང་ཆོག་ཚོགས་དབུར་ཕྱིན། ཀརྨ་ཚང་གི་བརྟག་ལན་བསྐུར། དྷི་དྷི་ལྷོག་གི་ཕའི་བསྔོ་རྟེན་རྟ་བྱུང་། [250B.7] གྲགས་པ་སོགས་ལ་གཅོད་ཐུན་བྱས། མགོན་ཆོས་སྲིན་ན་བའི་བརྟག་ཞུས་བྱུང་། སྨན་དང་བརྟག་ལན་བསྐུར། ཡོངས་འཛིན་མཛོད་པ་སླེབ། ཁམས་ལ་དང་འབྲུག་པའི་ཐུགས་དམ་དང་མགོན་པོའི་རྒྱུད་དངོས་བ་འབྱུང་བའི་རྒྱ་དཔེ་འབྱོར། ད་ལྟའི་དངོས་གྲུབ་འབྱུང་བ་[251A.1] འདི་མ་རེད། མངོན་འབྱུང་དང་ཕལ་ཆེར་འདྲ་འདུག ཀར་ཤོད་ལྷ་བཟོ་རྣམས་འབྱོར། ཚེ་རིང་རྣམ་རྒྱལ་ཚང་གི་བསྔོ་རྟེན་འདུག ཀམ་ཀར་དྷིས་ཀྱི་བསྔོ་རྟེན་འབྱོར། འཇའ་བླར་སད་སྲུང་བསླབས། བེ་རི་བསོད་བརྟན་ཡར་གླིང་ཀར་བཀྲ་སོགས་དཔལ་སྤུངས་[251A.2] བ་དགེ་ཚུལ་ཞེ་བཞི་བསྙེན་རྫོགས་སོ་བདུན་བསྒྲུབས། ཕག་མོའི་རྡུལ་ཚོན་བཞེངས། ཀར་དྷིས་ནུ་བོ་ཕུན་ཚོགས་རབ་བརྟན་ལ་འབོག་ཡག་སྤྱི་པ་སྔར་ཤུལ་བཞིན་བྱེད་བཅུག རྟ་བྱིན། ཕག་མོ་སྒྲུབ་མཆོད་ཀྱི་ཚོགས་སུ་ཕྱིན། བསོད་ནམས་བཀྲ་ཤིས་ལ་གཅོད་བྱས། དགྲ་ཆོས་ཞུས་དག་[251A.3] བྱས། པན་ཆེན་བླ་མར་ཇ་སྦག་གཉིས་དང་ཕྲུག་བྱིན་བརྫངས། ཨཱ་ཙར་སེ་བ་དཱ་སི་ལ་ལམ་ཡག་དང་བལ་ཊཾ་ཉི་ཤུ་བྱིན། མཛོད་ཊིཀ་སྐབས་དང་པོ་རྫོགས། དཔལ་ཡུལ་ཀར་བཀྲའི་ཡིག་དོན་ལྟར་རིལ་བུ་རྒྱུ་སྨན་སྣ་བསྐུར། བོ་རྒྱལ་ལ་དབང་བྱས། སྡེ་དགེ་ནས་འབྲུམ་དོགས་བརྟག་[251A.4] པ་བྱུང་ལན་བརྫངས། ཕུར་པའི་ལྡིར་སྐུ་བཞེངས་པའི་རུས་ཤིང་ཚུགས། ཡེ་ཤེས་ཆོས་རྒྱལ་དང་སེ་ཁྲོ་སོགས་ལ་སྟོན་མོ་སྟར། གྲགས་པ་རིན་ཆེན་རིལ་བུ་བཏང་། སྤུན་གསུམ་དཔོན་པོ་བརྫངས། ཤོག་བུ་ཉོ་རིན་དངུལ་སྲང་ལྔ་དང་དགོན་པར་ལེའུ་བདུན་མའི་ཡོན་རྟ་དང་དངུལ་སྲང་གསུམ་[251A.5] བསྐུར། སེ་ཁྲོར་གནང་ཆ་དང་། ཞིང་འདན་ཁལ་ཕྱེད་ཉིས་བརྒྱ་འབུལ་མཁན་དཀོན་ཅོག་ཚེ་རིང་ལ་གནང་སྦྱིན་བྱས། གྲགས་པ་སོགས་ལ་རྟ་མགྲིན་དབང་བྱས། བསོད་ནམས་ཆོས་འཕེལ་གཡེར་མོ་ཆེའི་ཇོ་ཐོག་བཟོ་བར་རས་ནོར་གཡུ། དངོས་ཇ་བཅུ་གསུམ་སོགས་ཁྱོན་ཇ་བརྒྱའི་[251A.6] བབ། ཁོང་ལ་རྟ་དྲེལ་སོགས་དང་། མགོན་ཁང་པ་སྙན་ཤལ་གཙང་ཁང་ལ་འཕན་དངུལ་སྲང་བརྒྱ་ལྷག་འགྲོ་བ་བསྐུར་ནས་ཐོན་སོང་། ཕུར་པའི་སྲོག་ཤིང་དམ་རྫས་སོགས་བདག་དང་ཀུན་ཁྱབ་ནས་ལག་བསྟར་བྱས། སྐལ་བཟང་ནས་དར་བྱིན་པ་ལེགས་ཚོགས་སུ་གྱུར། རྡོར་[251A.7] དཔོན་གྱི་མཚན་བརྒྱད་ལ་རབ་གནས་བྱས། དཔོན་ཞར་སྐུ་སྐྱེར་སྟོན་མོ་དང་སྐྱེར་རྟའི་དབང་བྱས། ཚབ་ཚ་ཚང་འཁོར་བཅས་ཀྱི་ཡིག་ལན་བརྫངས། སྒྲུབ་མཆོད་རྡུལ་ཚོན་དཀྱིལ་འཁོར་སྟེང་ནས་མཉན་་པ་ཆགས་མེད་སོགས་ལ་ཕག་མོའི་དབང་བྱས། སྒྲུབ་མཆོད་གྲོལ། [251B.1] ཡེ་ཤེས་ཆོས་རྒྱལ་ལ་ཁམས་སྤྲུལ་ཞུ་ལན་བསྐུར། རིན་འོད་རྒྱལ་མཚན་གཡོག་པོའི་བྱང་རྟེན་བྱུང་། མཛོད་ལས་ནགས་དང་སྨན་གྱི་སྡེ་ཚན་རྫོགས། ཕུར་པའི་ཞལ་དབྱིབས་སོགས་བཟོས། ཨ་ཡུ་རྒྱུད་འཛིན་གྱིས་མཇལ། རྟོགས་འབུལ་མཛད། མཉན་པ་དང་ཨ་རཱ་གར་རྣམ་སྲས་སེར་[251B.2] ཆེན་དང་མདུང་དམར་ཅན་གྱི་དབང་བྱས། རྒྱལ་བ་རྒྱ་མཚོའི་དབང་དངོས་སྟ་སྦྲེལ་མ་བྱས། ཕུན་ཚོགས་ཀྱིས་ཐུད་དང་ཞེ་ཆེན་གྱིས་བློ་འདྲིའི་ཡི་གེ་འདུག གྲོ་ལོད་དང་ཏྲཀྴད་ཀྱི་སྐུ་བཞེངས་རྒྱུའི་རུས་ཤིང་དང་སྲོག་ཤིང་སོགས་བཅིངས། དྲའུ་པདྨ་མགོན་པོ་ཤི་བའི་བསྔོ་རྟེན་བྱུང་། ལན་[251B.3] བརྫངས། སྣྲོན་ཟླའི་ཚེས་གཅིག་ལ་བདེ་མཆོག་སྒྲུབ་མཆོད་སྟ་གོན་དང་རྡུལ་ཚོན་བཞེངས། ཁྲོ་རུ་བླ་མ་ན་བའི་སྐྱབས་རྟེན་བྱུང་། སྨན་དང་ལན་བསྐུར། ཚེ་བ་དང་སྔོ་ལུ་འབུམ་གྱིས་འབུལ་བ་བྱུང་། མཛོད་ཀྱི་མིའི་སྡེ་ཚན་ཕུལ། ཟངས་ལེབ་ལ་གནོད་སྦྱིན་འཁོར་[251B.4] ལོ་གསེར་གྱིས་བྲིས། ཀུན་ཁྱབ་ལ་ཛམ་ལྷ་ལྷ་མངས་ཀྱི་རིག་གཏད་བྱས་ནས་འོར་ལོར་བསྒྲུབ་བཅུག ལྕགས་སྐུ་སླེབ། ལྷ་ཐོག་དཔོན་དང་ཨོ་རྒྱན་དབང་མོའི་ཡི་གེ་སྐྱིད་མཚོའི་བསྔོ་རྟེན་སླེབ། གཞན་ཡང་བསྔོ་རྟེན་མང་པོ་འདུག་ལན་བརྫངས། ཨ་ཁྲི་བར་དམིགས་པའི་བསངས་[251B.5] དང་རི་ཁྲུས་བྱས། འདམ་དཀར་བདུད་མོ་བླ་མའི་ཤ་ཉེ་ཇག་པས་བསད་པའི་བསྔོ་ཞུས་དང་གྱོད་དོན་ལ་འབྱོར། ཞེའུ་དང་དྲའུ་བླ་དཔོན་དང་ཁྲ་ལེབ་སོགས་ལ་དེ་དོན་ཞུ་ཡིག་ཕུལ། སྡེ་དགེ་ཟི་ལིང་དུ་རྟ་ཉོ་འགྲོ་བའི་བརྟག་ཞུས་གནང་བར་ལན་ཕུལ། ཡེ་ཤེས་རྡོ་རྗེའི་བྱང་ཞུས་བྱས། མདོག་[251B.6] ཀར་བཀྲ་འབྱོར། འཇའ་མོའི་མཚམས་ཞུས་དང་དོན་བཟང་གིས་བསྔོ་རྟེན་འདུག་ལན་ཕུལ། སྒ་རྗེ་འབུམ་སྐྱབས་ཀྱིས་མཇལ། ལྷ་རྒྱས་དང་རྡོ་སྨད་བང་མི་རྣམས་ལ་རྟ་མགྲིན་དབང་བྱས། ལྕགས་མདུད་པར་རྫོང་བ་དང་དབང་བྱས། ཨ་བཀྲ་བཅས་ཐོན་སོང་། རྡོ་སྨད་པར་སྨན་[251B.7] དང་ལྷ་རྗེ་མངགས། ཟི་ལིང་དུ་འཇམ་བཞེད་སྐུ་ཞབས་སུ་ཞུ་ཡིག་གསེར་སྲང་གང་། བདེ་བློའི་སྙན་འགྲེལ། རང་བརྩམས་སྔགས་ཀློག་རྣམས་བསྐུར། སྒྲུབ་མཆོད་ཚོགས་སུ་ཕྱིན། རྡུལ་ཚོན་དེ་ཐོག་ནས་མཉན་པ་སོགས་ལ་བདེ་མཆོག་གི་དབང་དངོས་རྟ་སྦྲེལ་མ་བྱས། སྒྲུབ་[252A.1] མཆོད་གྲོལ། མཁན་པོའི་ཨེམ་ཆི་དབུས་འགྲོར། རྟ་མཛོ། ཀོ་ཙེ། བལ་ཊཾ། ཤིང་ཡེ་འཁོར་དྲུག བསམ་གཏན་ནས་ཆུང་ཇུའཁོར་དྲུག་རྣམས་བྱིན། སྒར་མཁར་ཨ་མྱེས་མཇལ། སྡིས་ཕུ་བླ་མ་བྱུང་། རྗེ་དྲུང་ནས་སྐྱིད་མཚོའི་བྱང་ཞུས་བྱུང་། མཛོད་[252A.2] མི་སྤྱིའི་སྡེ་ཚན་རྫོགས། རྒྱལ་བ་རྒྱ་མཚོའི་སྟ་གོན་ལ་ཕྱིན། གར་དབང་བསྙུན་གཞི་ཐུ་ནས་བང་མི་སྐྱབས་རྟེན་བཅས་འབྱོར། སྡེ་དགེ་ཁུ་དབོན་འཁོར་བཅས་ཕེབས། མཇལ་དར་དང་དངུལ་རྟ་རྨིག་རྟ་དྲེལ་ཙན་གྲངས་གནང་། གསོལ་ཆས་ཞུས། པད་དབང་ཟུར་མང་དུ་མངགས། སྨན་དང་[252A.3] བརྟག་པ་ཞུ་ལན་བརྫངས། དྲུང་རམ་སྐུ་སྐྱེས་མཇལ། རབ་འཕེལ་སྐྱབས་རྟེན་ཕུལ། དྲུང་རམ། རབ་འཕེལ། ལྷ་རུ་ཀུན་ཁྱབ་རྣམས་ལ་སྒྲོལ་དཀར་དབང་བྱས། བཅོ་བརྒྱད་ཉིན་ངེད་སྡེ་དགེའི་སྒར་དུ་ཕྱིན། མཇལ་འཕྲད་བྱས། ཉིན་རེ་བཞིན་སྐུ་ངོ་ཚོར་རྐྱེན་སེལ་གྱི་དྲག་དབང་[252A.4] དང་། ཚེ་དབང་གང་མང་བགྱིས། སངས་རྒྱས་བཟང་པོ་དང་མགོན་ཆོས་བྱུང་། ཉག་གཤིས་དཔོན་བྱུང་། ཕུར་པ་བླ་མས་མཇལ། ཉིན་སྨད་བཟའ་ལ་སྨན་བསྐུར། དཔལ་སྤུངས་སུ་རི་བ་ཙམ་ཕྱིན། ལྷ་རུ་ཀུན་ཁྱབ་ལ་དབུས་ཀྱི་ཡི་གེ་རྣམས་སྤྲད། ཀརྨ་པར་ཆིབས་ཆེན་དང་[252A.5] དྲེལ། མཛོད་པ་སོགས་ལ་བཟང་ཇ་སྦག་གཉིས་རེ་དང་རྟ་རེ། ཞྭ་དམར་ལ་གསེར་རྡོ་ཚད། ཆིབས་ཆེན། མཛོད་པར་ཀོ་ཙེ་འཁོར་དྲུག དྲག་གྲས་ལ་བཟང་ཇ་སྦག་གཉིས་རེ། འབྲུག་པར་གོས་རྒྱན་བཞི། དྲེའུ། དཔའ་བོར་མཛོད་གོས་ཡུག གསེར་སྲང་སོགས། ཏྲེ་ཧོར་[252A.6] གོས་ཡུག་དྲེལ། མཛོད་པར་ཇ་སྤོབ་རྩེ་སོགས་སྤྲད། ངཤྩ་དང་ཀུན་ཁྱབ་སོགས་ལ་རྫོང་བ་བྱས་ནས་སྒར་དུ་ལྡོག དབུས་འགྲོ་རྣམས་ལ་སྒྲོལ་དཀར་དབང་བྱས། ར་མ་ཙནྡྲ་དང་། བྷ་ག་བནྡཱ་སིལ། རྟ་དང་གསེར་ཞོ་ཉི་ཤུ་བལ་ཊཾ་ཉི་ཤུ་སོགས་བྱིན། ཞྭ་དམར་ལ་ལས་བཞིའི་ཕྱག་[252A.7] མཚན་སོགས་འབུལ་རྒྱུ་བསྐུར། ཐམས་ཅད་ལ་གནང་ཆ་དང་སྨ་དར་ཕུལ། གཅོད་ཚོགས་ཞུ་དག་བྱས། པདྨ་སྲུང་ལ་སྒྲ་མི་སྙན་གྱི་ཚེ་གཟུངས་ལུང་བྱས། ཁུ་དབོན་རྣམས་ལ་ཚེ་དབང་བརྒྱ་རྩ་སོགས་དབང་འབུལ་བའི་ཁོ་ར་ཁོར་ཡུག་བགྱིས། ཐར་འབུམ་དང་རྒྱ་མཚོ་སླེབ། ཞྭ་དམར་ནག་[252B.1] དཔའ་བོ་སོགས་ཀྱི་ཐུགས་དམ་རྣམས་མཇལ། ཀརྨ་པས་ངེད་ལ་ཞབས་བརྟན་གནང་སྐྱེས་ཆེན་པོ་འདུག ཆུ་སྟོད་ཅན་གྱི་ཚེས་གཅིག་ལ་སྡེ་དགེ་ནས་འབུལ་ཆེན་གནང་། དཔལ་སྤུངས་སུ་སླེབ། ཀརྨ་པ་ནས་རྒྱ་ཁྱི་ཊཾ་རྙིང་རྡོ་ཚད། ཆོས་དབྱིངས་རྡོ་རྗེའི་ཕྱག་རིས་མཛད་བཅུ་གནང་འདུག ཞྭ་[252B.2] དམར་ནག་དང་དཔའ་བོ་སོགས་ལ་འབྱོར་ལན་རྗེས་མ་རྗས་བསྙེགས་སུ་བསྐུར། ཕུར་པ་བླ་མ་བོས། སྟོན་མོ་དང་རྟ་སོགས་ཕུལ། སྲས་ཀྱི་སྣ་དུད་སོགས་སློང་མོ་སླེབ། བོ་རྒྱལ་དང་ཐར་འབུམ་ལ་སྟོན་མོ་བྱས། གཉེར་བར་བསྙུན་སེལ་དྲེལ་དང་མགོ་སྣམ་བྱིན། ཐར་འབུམ་ལ་རྟ་མགོ་སྣམ་[252B.3] ཝ་གཡི་སོགས་བྱིན། ཡེ་ཤེས་རྡོ་རྗེ་དང་ཝ་ཤུལ་གཅོད་ལུས་བྱང་ཞུས་བྱས། གསེར་བྱ་མགོན་རྒྱས་ཀྱི་བསྔོ་རྟེན་བྱུང་། ཚེས་བཅུའི་ཚོགས་སུ་ཕྱིན། དྷ་ལྷུང་བ་དང་ཁྲ་མ་བས་མཇལ། ལྷ་འབུམ་ཆུང་མ་ཤི་བའི་བསྔོ་རྟེན་བྱུང་། ཚེས་བཞིར་གར་དབང་སྐུ་གཤེགས་སོང་། གྲུབ་[252B.4] དབང་། དྲའུ་པད་མགོན། བསྟན་པ་རབ་འཕེལ། གཡུ་སྒྲ། ལ་དྭགས་བློ་གྲོས། ངག་དབང་བཀྲ་ཤིས་སོགས་ཀྱི་བྱང་མང་བཞུས། རྒྱུན་ནེ་བླ་མ་གཉིས་སོགས་ཀྱིས་མཇལ། སྲས་ལ་སྣ་ཐ་དང་རྒྱ་གྲི་སོགས་བསྐུར། བདུད་མོ་ཀར་འཛོགས་དང་སྐུ་སྐྱེའི་སྲིང་མོས་མཇལ། [252B.5] དགའ་རྗེ་དཔོན་ཁག དཔོན་ཀརྨ། དོན་གྲུབ་སོགས་ཀྱིས་མཇལ། འཆམས་འགྲིགས་རྒྱབ། མཁན་ཆེན་དང་། སྡེ་དགེ་སྐུ་འཁོར་ཚང་མ་ཕེབས། ཚེས་བཅུའི་འཆམས་བྱས། མཁན་ཆེན་ནས་དངུལ་རྡོ་ཚད། གསེར་སྲང་གསུམ་སོགས་གནང་སྐྱེས་བརྩལ། གསོལ་[252B.6] སྟོན་ཞུས། མཁན་ཆེན་ལ་དངུལ་སྲང་བརྒྱ། གོས་དང་རྟ་དྲེལ་སོགས་དང་། སྡེ་དགེར་དེ་དང་ཆ་མཚུངས་དང་། དྲུང་སྐོར་རྣམས་ལ་འབུལ་མཚོན་བྱས། མ་མ་སོགས་ཀྱིས་སྒེར་མཇལ་མང་པོ་བྱས། མཛོད་རྒྱལ་རིགས་སྡེ་ཡན་ཟིན་ནས་རྗེའུ་རིགས་ནས་ཕུལ། ཕྱོགས་ཀྱི་བླ་མ་[252B.7] རྣམས་དང་དགོན་པ་རྣམས་ལ་བཞུགས་གྲལ་བཏང་། དགའ་རྗེ་ཡེ་ཤེས་སོགས་སོ་ལྔ་བསྙེན་རྫོགས་དང་། རྒྱུན་ནེ་བླ་མ་སོགས་སོ་གཅིག་རབ་བྱུང་བྱས། མངའ་བདག་པར་ཞུ་ལེན་བཏང་། པདྨ་སྲུང་ལ་སྒྲོལ་ཐང་དང་རྫོང་བ་བྱས། ཇ་ཆུའི་ཡིག་ལན་དང་རི་ཆོས་བསྐུར། སྲས་པོ་ནས་[253A.1] ཁྱི་སོགས་ཀྱི་སློང་ཆེན་བྱུང་། སྡེ་གཞུང་ཐུབ་པ་བཀྲ་ཤིས་སོགས་བྱུང་། རྟ་ཕུལ། རྟ་མགྲིན་དབང་དང་འཕོ་ལུང་བྱས། གྲྭ་མང་ལ་ཇ་འཁོར་དྲུག་བཅོ་ལྔའི་མང་འགྱེད་འདུག རྡོ་སྨད་དཔོན་མོ་འདས་པའི་དགེ་རྩ་བྱེད་མི་རྣམས་ཀྱིས་མཇལ། ཆར་བ་བཀག་པ་དང་ལྟས་མོ་[253A.2] ལ་ཡོང་དགོས་གསུངས་པས། མཎྡལ་བཞི་ཆོག་བཏང་། གཏོར་ཆེན་ཕུལ་ནས་ཆོས་ཁྲིར་སོང་། མཁན་ཆེན་དང་སྡེ་དགེ་ཁུ་དབོན་མཇལ། རྟ་རྒྱུག་སོགས་ལྟ་ཚུལ་བྱས། དགོན་དུ་འཁོར། པད་དབང་སླེབ། གར་དབང་གཤེགས་སྐད་འདུག ཕྱི་ཉིན་ཡང་ལྟད་མོར་ཕྱིན། ཡར་སླེབ། བློ་[253A.3] གྲོས་ཆོས་དབང་སོགས་ལ་བཞུགས་གྲལ་དང་ཞལ་ཆེམས་སོགས་ཀྱི་ཡི་གེ་བལྟས། ཕྱི་ཉིན་མཛོད་འགྲེལ་ཕུལ། སྡེ་དགེའི་སྒར་དུ་བོས། རྒྱལ་གྱི་སྟོན་མོ་བཞུགས་གྲལ་གནང་། ངེད་དང་མཁན་ཆེན་ནས་སྲིད་འཛིན་མཛད་ན་སྲས་རྒྱུད་འབྱུང་ཞིང་། དེ་ལྟར་ན་ད་རུང་རྒྱལ་རབས་མང་པོ་ཞིག་ཏུ་[253A.4] བསྟན་སྲིད་མི་ཉམས་ཚུལ་དང་མགུར་དར་ཕུལ་ཀྱང་ཞལ་བཞེས་མ་གནང་བས། གསེར་སྲང་ལྔ་དངུལ་རྡོ་ཚད་རྟ་དྲེལ་སོགས་དང་། གཉེར་པ་གཉིས་ནས་ཀྱང་རྟ་དྲེལ་སོགས་ཞུ་རྟེན་བཅས་སྲིད་འཛིན་སྐོར་ལ་ཡང་སྐྱར་ཞུས་པས་རང་དོན་ལ་གཞན་ངོ་མ་སྡུག་ཟེར་བའི་དཔེ་ལྟར་དེ་བཞིན་ཐུགས་ལ་བབས་སོང་ཞིང་[253A.5] སྲས་དམ་པར་སྐུ་ཚེ་དང་སྐུ་བསོད་ཆེར་མི་འདུག་པ་མཐོང་ནས། དངུལ་རྡོ་ཚད་སགས་བཞག་ནས་སྡེ་དགེ་སྐུ་ཆེན་སྲིད་འཛིན་དགོས་པའི་རྒྱུ་མཚན་དང་། དེ་ཚུལ་ལ་ཁུ་དབོན་ཐུགས་ནང་གཤིན་པའི་ལུགས་ལེགས་དགོས་ཚུལ་ཞིབ་སད་ཞུས་པས་འཕྲལ་དུ་གསན་པ་ལྟར་གནང་ནའང་། དེ་ཕྱིན་ཆད། སྲས་[253A.6] དམ་པ་དང་སྐུ་འཁོར་ཕལ་ཆེར་བཅས་ཀྱི་བདག་ལ་སྡང་ཤུགས་གང་ཆེ་གནང་བྱུང་ནའང་། ཁོ་བོ་སྡེ་དགེའི་ཆུས་སྲིད་ལ་རྒྱར་བསམ་ནས་མི་ཞུ་ཐུ་མེད་འདི་ལྟར་གྱུར་སོང་བ་ལ། དེ་རིགས་ལ་མ་དགོངས་ཕྱིན་ཐུགས་ཁག་ཅི་ལ་ཡོད་བསམ་པ་བྱུང་། དེ་ནས་དགོན་དུ་འཁོར། ཕག་མོའི་ཚོགས་སར་[253A.7] དབང་བར་མཆོད་འབུལ་དང་མཚན་བྱང་བཞུས། ཞར་དུ་རྡོ་སྨད་དཔོན་མོ་དང་ཀཾ་འབུག་རྒྱལ་སོགས་ཀྱི་མིང་བྱང་བསྲེགས། ཡང་སྡེ་དགེའི་སྒར་དུ་ཕྱིན། ཁུ་དབོན་སྐུ་ངོ་བཅས་ལ་སྒྲོལ་དཀར་དབང་བྱས། བློ་གྲོས་ཆོས་དབང་བརྫངས། ལྕགས་མདུད་པ་དང་ཁྲོམ་ཐར་བ་སྦྱིན་པ་བཟང་པོ་[253B.1] བསོད་ནམས་བཀྲ་ཤིས་སོགས་དང་མཁན་དཔོན་གྱིས་མཇལ། གཉེར་དོན་གྲུབ་དང་འབྲུག་རྒྱལ་ལ་སྨན་བསྐུར། ཡོངས་འཛིན་ལ་མཛོད་ཕུལ། མཉན་པ་དང་ཆགས་མེད་ལ་སྒྲོལ་དཀར་ལྷ་དགུའི་དབང་དང་། གཡུ་ཐོག་བླ་སྒྲུབ་ཀྱི་དབང་ཆེན་དོན་དབང་ཚེ་དབང་བཅས་དང་བེར་གྱི་དཀྱིལ་འཁོར་གྱི་དབང་[253B.2] ཆེན་དང་ཆོས་གླིང་རྩ་གསུམ་དྲིལ་སྒྲུབ་ཀྱི་རྩ་དབང་བསྐུར། ཞྭ་དམར་བའི་ཐུགས་འདོད་ལས་དགོས་པ་ཆེར་མི་འདུག་མོད། ཀ་ནམ་པར་སྡེ་དགེ་ནས་ཕེ་ཐང་བའི་དོན་ལ་བཀའ་ཤོག་བསྐུར་སོང་། གཟུང་སྲུང་བྱུང་། དངུལ་སྲང་དང་ཝ་ལྤགས་བྱིན་ནས་སུ་ཏཱ་ལོ་ཡེར་རྡོ་སྨད་ཞུ་དོན་བསྐུར། མཉན་པ་དང་ཆགས་[253B.3] མེད་སོགས་ལ་ཀར་གླིང་ཞི་ཁྲོའི་དབང་བཞི་རྒྱས་པ་དེ་བསྐུར། མཁར་དཔོན་སྐུ་མཆེད་ལ་སྟོན་མོ་བྱས། རྒྱལ་རོང་ཚ་ཀོ་བསྟན་རྒྱས་ལ་སྟོན་མོ་དང་བསྐོས་འཇའ། མཉན་པ་ཆགས་མེད་མགོ་ལོག་སོགས་ཕྱོགས་འགྲོ་རྣམས་ལ་སྟོན་མོ་བྱས། རྡོ་དཔོན་མོ་དང་གང་འབུམ་བྱང་བུ་ཞུས། རྡོ་སྨད་པར་སྟོན་[253B.4] མོ་དང་རེ་ཀུན་དགར་གཅོད་བྱས། བྲག་དམར་ལེགས་དབང་ཕེབས། རྟ་དང་གསེར་ཞོ་གསུམ་སོགས་ཕུལ། སྟག་ལ་དང་ཨ་བཀྲ་ཕ་བུ་སླེབ་པར་སྟོན་མོ་བཏང་། གྲོ་བཞིན་གྱི་ཚེས་གཅིག་ལ། བྲག་དམར་བ་དང་རྡོ་སྨད་པ་སོགས་ལ་ཕྱག་རྡོར་དབང་བྱས། རྡོ་སྨད་ཚོ་པ་རྣམས་དང་། བསྟན་[253B.5] གསལ། ཐར་ཁོ་སོགས་ཐམས་ཅད་ལ་གནང་སྦྱིན་རྟ་གསུམ་སོགས་དང་། དཔོན་མོར་མ་ཡག་རྟ་དྲེལ། ཕྲུག ཚན་གྲངས་དང་ཡིག་ལན་རྣམས་སྤྲད། མཛོད་རྗེ་རིགས་ཀྱི་སྡེ་ཚན་རྫོགས། མགོན་ཆོས་མཆིས་བྲང་ལ་སྒྲོལ་དཀར་འཁོར་ལོ་བསྐུར། བྲག་དམར་བ་རྫོང་བདའ་བྱས། སྤྲུལ་སྐུའི་[253B.6] འཕྲོས་བྱེད་གི་འདུག འཇང་ཀུན་ཁྱབ་དང་དགོངས་པར་སློབ་དཔོན་གྱི་བེར་བྱིན། འོག་མིན་གླིང་པར་ཚེས་བཅུ་ཚུགས་པའི་ལེགས་སོ་བྱིིན། བསྟན་འཕེལ་ལ་བསམ་འཕེལ་སྐྱེ་སྐོར་ཡི་གེ་བསྐུར། ཡོངས་འཛིན་ཕེབས། མཇལ་དར་སྤྲོད་ལེན་བྱས། སྟག་ལ་ཨ་བཀྲ་སོགས་སྐུ་སྐྱེས་སྡེ་[253B.7] དགེའི་མདུན་དུ་ཁྲིད་སོང་། ངེད་བཀྲ་ཤིས་ལྟེམ་དུ་བཏེགས། ཨ་དགེ་ཚང་གིས་ཇ་ཞུས་རྟ་ཕུལ། ཀརྨ་ཅན་དུ་བསྡད། གཅོད་ཐུན་བྱས། སྲས་ཀྱི་སློང་མོའི་ཡི་གེ་སླེབ། བཏེགས། ལམ་དུ་བསོད་ནམས་བཀྲ་ཤིས་ཅན་དུ་བོས། སྟོན་འབུལ་བྱས། བར་དཔོན་ཚུལ་ཁྲིམས་[254A.1] དབང་ཕྱུག ལྷ་རྒྱལ་ནུ་བོ་རྣམས་ཀྱིས་ཇ་ཞུས་བྱས། རྨོག་ཆུང་གཉེར་ཁང་གི་ཇ་འདྲེན་བཅས་བཀྲ་ཤིས་ལྟེམ་དུ་སྔོ་ཧྱེ་ཚང་དུ་བསྡད། རྟ་མགྲིན་དབང་བྱས། ཆོས་ཁྲི་ཁར་ཕེབས། སྔོ་ཧྱེས། གསེར་དངུལ་རྡོ་ཚད་གཉིས་དར་གོས་རྟ་དྲེལ་སོགས་ཉིས་བརྒྱ་ལྷག་གི་འབུལ་ཆེན་ཞབས་[254A.2] བརྟན་ཕུལ། དབུ་ཞྭ་བསྒྲོན། མ་ཎིའི་སྒོམ་ལུང་བསྔོ་སྨོན་སོགས་བགྱིས། ཕྱག་རྡོར་དབང་དང་གཅོད་ཐུན་བགྱིས། སྣམ་འབྲང་བར་རིམ་གྲོ་རྟེན་རྟ་མཛོ་སོགས་ཕུལ། བླ་མ་པད་ཚེར་བཟང་སྤྱོད་ལུང་བྱས། ཞོགས་པར་མཆོད་ཁང་ལ་ཁྲུས་དང་རབ་གནས་མདོར་བསྡུས་བྱས། ཚེ་དཔག་དཀར་པོ་དང་[254A.3] སྣ་ཚོགས་ཡུམ་གྱི་རྗེས་གནང་བྱས། གསོལ་སྟོན་ཞུས། སྔོ་ཧྱེར་སྲུང་མདུད་དམ་རྫས་ཐོག་སྣམ་རྟ་གོས་ཡུག་སོགས་བྱིན། རྣམ་སྐྱབས་ལ་ཕྱག་ཆེན་སྨོན་ལམ་ལུང་བྱས། ཚེ་རིང་རྡོ་རྗེ་དང་ཁམས་རྒྱལ་ལ་གནང་ཆ་བྱས། ཕྱི་ཉིན་བཏེགས། དཔོན་སྟོད་པས་བཞུས་བཅས་གྲུར་ཐོན། ཀརྨ་པཀྵི་[254A.4] ཁང་ཤུལ་བརྩེགས་པ་དང་གྲུབ་ཆུར་ཀླུང་དར་བཅས་དིལ་ར་ཆུ་མིག་ཏུ་བསྡད། མཇལ་མི་མང་། རྒྱ་འགུ་ཚང་གིས་འབུལ་ནོད་བྱས། ཆུ་གཏོར་ཀླུ་གཏོར་བཏང་། ཞོགས་པར་བསངས་བཏང་། བཏེགས། སྤིས་མདར་ཇ་ཞུས། འཛིན་མདར་ས་དཀར་ཚང་སོགས་ཀྱིས་ཇ་ཞོ་དྲངས། འགིས་[254A.5] ཐོག་པས་ཚ་བབས་དྲངས། བླ་དགོན་ལ་སྟེར་ཆ་བྦཡས། ལས་དུ་ཤ་ཕུང་ཚང་དུ་བོས། ངོ་ཆེ་ཅན་དུ་གདན། ཤི་གསོན་བྱང་བུ་བཞུས། སྟོན་མོ་དང་དངུལ་རྡོ་ཚད་ཕུལ། སྡིང་ཆེན་མདར་བསྡད། ཀརྨ་ཚེ་དབང་གིས་གཞི་ལེན་བཅས་མཇལ། པདྨའི་དཔོན་རྣམས་སླེབ། སྐུ་སྐྱེ་[254A.6] འབྱོར། ཨ་བཀྲའི་གྱོད་དོན་ལ་ལེགས་པོ་བྱུང་འདུག གནས་མདོས་བོས། གླིང་རུར་ཞག་བཞུགས་བྱས་སྟོན་མོ་དང་དབུ་ཞྭ་བསྒྲོན། རྟ་ནོར་ལྔ་བཅུ་རྩ་གསུམ། ལུག་བརྒྱ། པགས་རིགས་བཅུ་དྲུག དངུལ་རྡོ་ཚད་སོགས་ཕུལ། རྒྱ་རྡོ་སོགས་འབུལ་མི་མང་། ཚེ་དཔག་དཀར་པོའི་[254A.7] དབང་དང་གཅོད་ཐུན་བྱས། ཞོགས་པར་སྐྱེར་རྟའི་དབང་དང་སྐུ་སྐྱེར་ཁྲུས་དང་སྦྲ་ལྷས་ལས་ཕྱག་ནས་བཅས་བཏེགས། སྒྲུབ་བརྒྱུད་དང་། རྒྱ་ཕིབ། བྲ་བོ། ཆབ་སར་རྣམས་སུ་ཕྱིན། བྱང་བཞུ་དང་དབང་སོགས་འདོད་སྦྱར་བགྱིས། ཐང་སྐོམ་བླ་མ་སོགས་མཇལ་མི་མང་། ཆུ་[254B.1] མཐར་ཀླུ་སྨན་བཏབ། གཏེར་སྟོན་ཚང་བྱུང་། བདེ་ལེགས་སྐུ་སྐྱེའི་སྒྲ་འཛིན་བླངས། ཀརྨ་བདེ་ལེགས་ཆོས་རྒྱལ་བཏགས། སྡོང་ངེ་འབུམ་ཕྱུག་སོགས་མཇལ་མི་མང་། གཡུ་ལུང་མདར་རུས་ལེབ་ཚང་དུ་ཕྱིན། ཚེ་དབང་ཐར་གྱིས་བོས། འབུལ་ཆེན་བསྟབས། ཀརྨ་བསོད་ནམས་[254B.2] ཀྱིས་གདན། འབུལ་བ་བྱས། མདོ་བོ་ཆེར་སྒར་བརྒྱབ། ཟླ་བ་རིལ་འཛིན་བྱུང་སོང་། ཡང་བཟློག་བྱས། དམར་མཛོ་མདར་ཨ་བསོད་སོགས་ཀྱིས་ཚ་བབ་དང་འབུལ་ནོད་བསྟབས། བསངས་དང་རི་ཁྲུས་བྱས། ཐོས་བསམ་གྱིས་སྟོན་མོ་འབུལ་ཆེན་བྱས། ཨ་ཏི་ཚང་ལ་བཀའ་ཤོག་བྱིན། [254B.3] ལམ་དུ་ཝ་ཚང་གིས་ཚ་བས་འབུལ་ནོད་བྱས། ཉག་ཤ་མདོར་འབྲོང་དཔོན་དབང་དྲག་གིས་གདན། ཆོས་མཛོད་རྡོ་ནང་དུ་གདན་འདྲེན་ལ་སླེབ། མཇལ་མི་མང་། རྨོག་ལར་གདོང་བླ་མ་དང་ཚེ་ཐར་གྱིས་མཇལ། རྟ་རེ་ཕུལ། དབུ་བ་གཡུ་དགུ་གུང་པ་སོགས་ཀྱིས་མཇལ། གསེར་དངུལ་[254B.4] རྟ་ནོར་འབུལ་ཆེན་བསྟབས། གསོན་བྱང་བཞུས། ཚེ་དཀར་དབང་བྱས། མཚོ་བྲན་ཕུར་བླ་བོ་དགོན་པ་དང་འབྲོང་དཔོན་རྣམས་ཀྱིས་མཇལ། རྡོ་ལ་བརྒལ་འཚམས་ཁྲ་ལེབ་དང་བྱ་བཏང་སྐྱ་སུས་ལ་ཕེབས། ཐབ་བསུས་སྟེང་དུ་མཇལ་དར་ཕུལ། བུ་སར་གྱིས་གདན། རྡོ་དགོན་དུ་སླེབ། [254B.5] འདུ་ཁང་དུ་གཞི་ལེན་བྱས། འབྲོང་པ་ལྷ་དར་གྱིས་དངུལ་རྡོ་ཕྱེད་ཕུལ། ཆོས་མཛོད་ཀྱིས་བོས། ཁྲ་ལེབ་དང་བྱ་བཏང་ལ་ཚེ་དཔག་དཀར་པོའི་དབང་བྱས། ཁྲ་ལེབ་གྲྭ་པ་སོ་སོས་འབུལ་ནོད་བསྟབས། ལྷ་དར་ལ་ལེགས་སྐྱེས་རྟ་དང་ཕྲུག་བྱིན། ཁྲ་ལེང་པས་འདུ་ཁང་དུ་དབུ་ཞྭ་བསྒྲོན། [254B.6] དངུལ་སྲང་སོ་གཅིག་གོས་ཡུག ཆོས་མཛོད་ཀྱིས་གསེར་སྲང་དོ། གོས་ཡུག ཡོན་ཏན་དངུལ་སྲང་ཉེར་ལྔ། བེ་རིས་གསེར་སརྔ་དོ་སོགས་འབུལ་ཆེན་བསྟབས། ཁྲ་ལེབ་པར་ལེགས་སྐྱེས་དང་རྡོ་དགོན་པར་སྒྲོལ་བསྙེན་རྟེན་ཇ་སྤོབ་རྩེ་དགུའི་བབ་བྱིན། ཆོས་གླིང་རྡོ་རྡོ་སྟེང་པ་དང་དྲག་པོ་ཚང་[254B.7] གིས་ཇ་ཞུས། སྡེ་པ་སོགས་ཀྱིས་སྐྱ་བསུ་བཅས་རྣམ་རྒྱལ་རྩེར་སླེབ། གདོང་བསྟན་འཛིན་དང་རོལ་རྡོར་གྱིས་མཇལ། སྣ་ལན་མཛད། མཇལ་མི་མང་། ཉེར་གསུམ་ཉིན་འདི་ནས་བཟུང་བདེ་མཆོག་གི་གདུང་མཆོད་དང་། སྐུ་གདུང་ལ་སྦྱོང་ཁྲུས་དང་དབང་བསྐུར་བྱས། ཀུན་ཁྱབ་ནས་[255A.1] བརྒྱ་མཆོད་ཕུལ། ངེད་ནས་མར་མེ་སྨོན་ལམ་བྱས། ཉེར་བདུན་ཉིན་གདུང་ལ་བདེ་མཆོག་གི་སྒོ་ནས་ཞུགས་ཕུལ། བསྟོད་པ་ཙམ་མིན་པའི་གདུང་མེ་རང་འབར་ལྷུན་གྲུབ་བྱུང་སོང་ལྟས་ལེགས། ཕྱི་ཉིན་བདེ་མཆོག་བཏང་། སྡོམ་མདོ་ཚ་དབོན། ཀརྨ་ལྷ་སྡེ། གནས་[255A.2] མདོ་དད་པ། ཁམས་སྨྱོན། དགའ་ལྡན་སྤྱི་ཚོས་རྣམས་ཀྱིས་མཇལ། དགའ་ལྡན་པར་སློག་དང་ཡོན་རྒྱག་བྱས། ཤཱཀྱ་དར་རྒྱས་ཀྱི་མ་ཡི་བསྔོ་རྟེན་མཚན་བརྒྱད་དགུ་ཐང་ཕུལ། བསྟན་སྤྲུལ་ལ་རྟ་མགྲིན་དང་རྡོར་གླིང་གུར་དྲག་དབང་བྱས། དཔས་ཚང་ཁྲི་སྤྲུལ་དང་བསྟན་གསལ་སོགས་ལ་ཕྱག་[255A.3] རྡོར་དབང་བྱས། རག་ཤུལ་པདྨ་དབང་དང་འབྱོར་རྒྱས་ཀྱིས་རྟ་གཉིས་དང་། རག་ཤུལ་ཕྱག་གཡོག་གིས་ཨ་ནམ་དཔོན་རྗེའི་བསྔོ་རྟེན་རྟ་གཉིས་སོགས་ཕུལ། བསྟན་སྤྲུལ་ལ་ཞི་ཁྲོའི་དབང་བཞི་རྒྱས་པ་དང་གཏོར་དབང་ཕུལ། འབྱོར་རྒྱས། རག་ཤུལ་བང་མི་དབང་འཛིན་རྣམས་ལ་ཕྱག་རྡོར་དབང་བྱས། [255A.4] ཧོར་ཟླ་བརྒྱད་པའི་ཚེས་གཅིག་ལ་བསྟན་སྤྲུལ་ཀར་དགེ་སོགས་ལ་ཚེ་དབང་བྱས། ཁྲ་འགྱེས་མར་སྡེ་བ་རིས་གསོས་པ་རྣམས་ལ་རབ་གནས་བསྡུས་པ་བྱས། མགོན་ཁང་དུ་སྙན་ཤལ་སྤྱན་གཟིགས་ཕྱག་བཞི་པའི་བསྐང་གསོ་ཕྲིན་བཅོལ་བྱས། གནས་མདོ་ཕུན་ཚོགས་བླ་ཆུང་གིས་མཇལ། རྟ་[255A.5] གསུམ་ཕུལ། རྣམ་རྒྱལ་རྩེར་རས་ཆུང་སྤྲུལ་སྐུ་ཆུང་ངུ་དེ་ཁྲི་འདོན་ཤིས་བརྗོད་བྱས། བདེ་རྩེར་སྤྱི་ཁང་དང་། གཞན་ཕན་ཅན་དུ་བོས། གདུང་ཁང་ཕྱེས། གདུང་རུས་འདུལ་སྦྱོང་སཱཙྪ་བྱེད་བཅུག རྩིབ་རུས་ལ་ཧཱུཾ་རང་བྱོན་ཅན་ཞིག་རྙེད། གླིང་པའི་འདུ་ཁང་དང་གསལ་བྱེད་ཅན་དུ་བོས། [255A.6] རས་ཆུང་ཚང་དུ་འཁོར་བཅས་ལ་གསོལ་སྟོན་རྒྱས་པ་བྱས། ཞག་བཞུགས་དང་། སྟག་ཤམ་འོད་དཔག་དབང་ཆེན་བླ་མ་གཉིས་དང་ཀུན་ཁྱབ་ལ་བྱས། མང་མར་བུམ་པ་དང་གཏོར་དབང་བྱས། རས་ཆུང་པའི་གཙུག་ཕུད་བླངས། ཀརྨ་འགྱུར་མེད་ཕྲིན་ལས་རྒྱ་མཚོར་བཏགས། རས་ཆུང་ཚང་[255A.7] གིས་གསེར་སྲང་ལྔ། རྟ་ལྔ་སོགས་འབུལ་ཆེན་བསྟབས། བསྟན་སྤྲུལ་གདན་ནས་ནང་ལུགས་བཟང་པོ་བྱས་སོང་། གོ་ཆེའི་འབྲུག་གྲགས་སྐུ་སྐྱེ་དང་ཨ་རྡོར་གྱིས་མཇལ། རྣམ་རྩེར་ཁྲི་དམར་དུ་སྟོན་མོ་དང་། གསེར་སྲང་བཅུ། དངུལ་རྡོ་ཚད། རྟ་གསུམ། དར་གོས་ན་བཟའ་[255B.1] སོགས་ཉིས་བརྒྱའི་གྲངས་ཕུལ། མཆོད་བསྔོ་བགྱིས། སྤྲུལ་སྐུ་མྱུར་འབྱོན་བྲིས། ཁྲི་དམར་དུ་བླ་སྡེ་གྲྭ་མང་བཅས་ལ་བཀོད་འདམ་བྱས། གོ་ཆེ་བ་སོགས་ལ་འོད་དཔག་རིགས་གཏད་བྱས། གདན་འདྲེན་རྣམས་སུ་ཕྱིན། རྣམ་རྩེར་འབུལ་སློག་དངུལ་རྡོ་ཚད། རྟ་དྲེལ་མར་རྒྱབ་གཉིས་སོགས་དང་། [255B.2] རས་ཆུང་ཚང་དུ་ཁྲི་འབུལ་རྡོ་ཕྱེད། རྟ་གཉིས་སོགས་དང་། འབུལ་སློག་ཆེ་བ་བྱས། རི་གླིང་ལ་ཇ་སྤོབ་བཅོ་ལྔའི་བབ་སྐུ་རིམ་ཡོན་ཕུལ། རྣམ་རྩེ་བླ་གྲྭར་ཚེ་དབང་བྱས། གདུང་ཚ་རྣམས་ལ་ཁྲུས་གསོལ་རབ་གནས་ཞུས། རས་ཆུང་ལ་མཚན་སྨོན་ལམ་ཕུལ། བླ་མ་རྣམས་ཀྱིས་གྲུ་ཁར་བསྐྱལ། [255B.3] ཤིས་ཉག་མདར་བསྡད། ངེས་ལེགས་གླིང་ཁྲི་བས་ཀར་སྐུ་འགའ་དང་ཡི་གེ་བྱུང་། ལན་བུ་རྟ་དང་ཡི་གེ་ཕུལ། ན་རོ་ཏ་པ་དང་ཇོ་བོ་རྗེ་གང་ལྷག་གསུངས་པར་དེ་གཉིས་བླ་སློབ་ཡིན་ཚུལ་ཞུས། མཆོག་གཞུང་བརྒྱུད་ཕེབས། ཀར་དགེ་ཚང་དུ་ཕྱིན། ཕྱག་ཆེན་སྤྲུལ་སྐུས་མཇལ། ཀར་དགེས་[255B.4] གསེར་སྲང་ལྔ་སོགས་འབུལ་ཆེན་བསྟབས། མཇལ་མི་མང་། སྐྱེ་རེ་ནང་དུ་སྐྱ་ཐབ་ཀྱི་བསུ་མ་དང་སྐྱབས་ཚང་གིས་བོས། བདུད་རྩི་དིལ་དུ་འབྱོར། གཞི་ལེན་མཛད། གད་ཐོག་ཨ་རྒྱས་ཀྱི་བསྔོ་རྟེན་བྱུང་། ཡོང་སྐད་ཚུལ་ཁྲིམས་ལས་གཅོད་ཀྱི་ཉེར་མཁོ་དཔེ་བུམ་ལུང་ཞུ་བའི་དབུ་ཚུགས། བླ་[255B.5] དཔོན་གཉིས་ལ་སྤྱི་འདུས་ཚེ་དབང་བཅུ་གསུམ་བྱས། སྒྲུབ་ཁག་རྣམས་དང་། སྔགས་ཁང་སོགས་འབོད་མི་ཐམས་ཅད་སར་ཕྱིན། རང་རང་གི་འདོད་སྦྱར་གསོན་བྱང་སོགས་བྱས། ག་དགའ་ཆིབས་བསུར་འབྱོར། འདུ་ཁང་དུ་དྲུང་དཔོན་གྱིས་སྟོན་མོ་དངུལ་སྲང་ཉེར་ལྔ་སོགས་ཕུལ། བླ་བྲང་གིས་[255B.6] གསེར་སྲང་དོ་དངུལ་སྲང་ཉེར་ལྔ་གོས་རྒྱན་བཞི་རྟ་བཅུ་སོགས་ཕུལ། བླ་གྲྭར་ཚེ་དབང་དང་བསྔོ་བ་བྱས། བླ་བྲང་ལ་འབུལ་ལན་རྟ་ལྔ། དངུལ་རྡོ་ཕྱེད་གོས་ཅེན་སོགས་ཆེར་ཕུལ། སྐུ་དྲག་འབོད་མི་སོ་སོར་རྟ་མཛོ་སོགས་སོ་སོར་བྱིན། ཇ་སྤོབ་བཅོ་ལྔའི་བབ་སྒྲོལ་སྙིང་ཡོན་བརྒྱབ། བཏེགས་[255B.7] ནས་དཀར་ཤུལ་དཔོན་སྒྲ་ཆེ་ཆུང་གིས་བོས། གཏེར་སྤྲུལ་ལ་སྐྱེས་དར་ཕུལ་ནས་ངང་ངའི་ལ་བརྒལ་གླང་ལེབ་ཐང་དུ་བསྡད། ཡོང་ཚུལ་ནས་བེ་བུམ་ལུང་ཚང་མ་ཞུས། རྟ་དང་ཝ་ཕུལ། སྐྱིས་གཅོད་ལའང་གནང་ཆ་བྱས་ཐེགས། སྒར་པ་ཡི་འུབ་ཡེས་ནས་བརྒྱུད་པེ་ཕུར་སླེབ། [256A.1] དཔོན་དབང་དྲག་གིས་བོས། ཨ་གྲོ་ཕྱུག་ལུ་ཅན་དུ་ཕྱིན། ཨ་ཏི་ཚེ་དབང་དར་རྒྱས་ནས་གསེར་རྡོ་ཚད་དང་དངུལ་སྲང་བཅུ་གཉིས་སོགས་ཕུལ། མི་འགྱུར་ཅན་དུ་ཁྲོ་ཐམ་སྐུ་སྐྱེ་འདས་སར་ཐུན་བཞི་དང་སྨོན་ལམ་བཏོན། ཁྲ་ཚང་མདོར་སྟག་ལུང་བླ་མས་བོས། [256A.2] ཕྱི་ཉིན་མདོག་ཚང་དང་སྐྱབས་ཚང་དང་། རབ་བརྟན་ཚང་རྣམས་སུ་ཕྱིན། དབང་དང་གསོན་བྱང་སོགས་འདོད་སྦྱར་བྱས། ཆོས་ཁྲིར་མགོན་པོ་ཆོས་བཟང་ཅན་དུ་ཕྱིན། ཨར་ཀུང་དང་། དཔོན་དགེ་ལེགས་ཚང་དུ་བོས། སྟག་ཆེན་ཕུར། སྟོང་ནག་རབ་གྲུབ་བན་ཆེན་བླ་མ་སོགས་ཀྱིས་[256A.3] མཇལ། ལྷ་ཐོག་དཔོན་ཆིབས་བསུར་ཕེབ་པས་མཇལ། རྒྱུན་ནེ་གྲྭ་ཚང་གིས་བོས། ཀུན་བཟང་ན་བར་གསོན་བྱང་བཞུས། བརྒྱ་འབུལ་བྱས། སྒར་གཞུང་གིས་འབུལ་ནོད་བསྟབས། དཔོན་བུ་ཟིས་བོས་བརྒྱ་འབུལ་བྱས། སེ་བོས་གསོན་བྱང་དང་། གུ་རུ་ཚང་དུ་ཕྱིན། ཀར་[256A.4] ལུ་ཚང་། ཨ་རབ་ཚང་རྣམས་སུ་ཕྱིན། ཁྱི་བཤའ་གང་འབུམ་ཤུལ་གྱིས་བོས། འབུལ་ཆེན་དང་རྒྱ་མདར་སྒར་བརྒྱབ། ཁམས་པའི་འགྲོན་གཉེར་ཆིབས་བསུར་ཐོན། ཕྱི་ཉིན་ཨག་དོར། གོང་མ། མདོག སྒྲུབ་མཆོག སྒང་མཁར། ཧར་དགེ་ཚང་རྣམས་སུ་བོས། [256A.5] ལྷ་ཐོག་དཔོན་གཡོག་ལ་ཕྱག་མདུད་ཕུལ། ཕྱི་་ཉིན་སླར་ཧར་དགེར་སོང་། ཚེ་དབང་བྱས། དངུལ་རྡོ་ཚད་རྟ་གསུམ་སོགས་འབུལ་ཆེན་བསྟབས། སྤྲེའུ་བླ་མས་བོས། བཙན་ནེ་ཨུ་རྒྱན་ཚེ་བརྟན་སོགས་ཀྱིས་བོས། གཉུ་གྱེན་དེད་ཀྱིས་བཏེགས། ཁྲ་བོ་མདོར་ཐབ་བསུ་དང་། ཨ་ཇུ་[256A.6] མས་ཇ་དང་། རྒྱ་ཁོས་གསོལ་ཚིགས་ཞུས། ལྷ་ཐོག་སྒང་དུ་ཕེབས། དཔོན་བློན་ཐམས་ཅད་ཀྱིས་མཇལ། སྟོན་མོ་དང་། ཉིན་ཕྱེད་ནས་སྐུ་རིམ་གཏོར་མའི་པར་བུ་ཚུགས། ཞག་གསུམ་སྒྲུབ་ནས་གཏོར་རྒྱག་བྱས། དཔོན་ཚང་གིས་ཤིང་ཐོག་བཞེས་གྲོ་དང་བཅས་སྟོན་མོ་རྒྱས་པ་དང་། [256A.7] རྗེ་དྲུང་ནས་དེ་ལས་ཀྱང་རྒྱས་ཙམ། ཨུ་རྒྱན་དབང་མོས་ཀྱང་དེ་དང་མཚུངས་པའི་སྟོན་མོ་བྱས། བསོད་ཆོས་ཀྱིས་ཀརྨ་ཕྱོགས་ཀྱི་ཡི་གེ་མང་པོ་འདུག་པར་ལན་སོ་སོ་དང་རྟ་བྱིན་ནས་བརྫངས། གྲུ་གུ་ནས་ཕྱིག་རིས་བྱུང་ལན་ཕུལ། གཡུ་ཤིས་གནས་མདོས་མཇལ། སྐྱིད་མཚོའི་བྱང་[256B.1] ཆོག་དང་། སྐུ་ངོ་རྣམས་ལ་བེར་གྱི་རྗེས་གནང་བྱས། འཇའ་མོ་སྤྲུལ་སྐུས་མཇལ། ཡང་ཨོ་རྒྱན་དབང་མོས་སྦྱིན་བདག་ཞུས་ནས་སྐྱིད་མཚོའི་བྱང་ཆོག་བཏང་། དཔོན་ཚང་ལ་ཚེ་སྤྲུལ་ཉེར་ལྔ་དང་། འཇའ་མོ་སྤྲུལ་སྐུར་ཚེ་དབང་གཅིག་བྱས། དཔོན་མོའི་གསར་བཞེངས་ལྟུང་བཤགས་ཀྱི་[256B.2] སྐུ་རབ་གནས་བགྱིས། ཡང་གསོལ་སྟོན་རྒྱས་པར་དྲངས། དཔོན་ནས་དངུལ་རྡོ་ཚད་དཔོན་མོ་ནས་དངུལ་རྡོ་ཚད། རྗེ་དྲུང་མིང་སྲིང་ནས་དངུལ་སྲང་བརྒྱ། ཚན་གྲང་རྟ་ནོར་བཅས་འབུལ་ཆེན་བསྟབས། ཞྭ་དམར་གྱོན་བསྔོ་བ་བྱས། སྐུ་ངོ་ཚོར་ཚེ་དབང་དང་། ས་སྙིང་གི་སྒོམ་ལུང་བྱས། མགོན་[256B.3] སྦྲར་མགོན་སྐུ་སོགས་ལ་སྙན་ཤལ་དང་གཏོར་བསྔོས་བྱས། དཔོན་རྗེ། རྗེ་དྲུང་མིང་སྲོང་སོ་སོར་དངུལ་སྲང་ཉེར་ལྔ་རེ་དང་རྟ་རེ་རེ་སོགས་བྱིན། ཕྱག་མདུད་དམ་རྫས་བཅས་ཕུལ་ནས་བཏེགས། དཔོན་ཚང་གིས་ཐབ་སྐྱེལ་དང་། ཁམས་སྤྲུལ་དཔོན་སློབ་ཆིབས་བསུར་ཕེབས། དར་སྦྲང་[256B.4] ལན་བྱས། བྲག་དཀར་དམར་ཐབ་བསུ་སེར་སྦྲེང་བཅས་འདུ་ཁང་དུ་ཤང་ལེན་མཎྡལ་སྟོན་མོ་མཛད། བླ་བྲང་དུ་བསྡད། བསྟན་སྐྱོང་གིས་མཇལ། རྡོ་རྗེ་རྫོང་པ་དང་ཕྲིན་རྡོར་གྱིས་བོས། ཁམས་སྤྲུལ་ལ་དཀོན་སྤྱིའི་ཚེ་དབང་བརྒྱ་རྩ་བྱས། སྟོན་ཆེན་གནང་། ཆོས་བཟང་ཁུ་མཚན་གྱིས་བོས། [256B.5] མཇལ་མི་མང་། ཀར་བླས་མཇལ། གེ་མོ་དཔོན་གྱི་ཞབས་ཕྱིས་ཡི་གེ་དང་ཇ་འདྲེན་བྱུང་། ལན་བཏང་། སྒང་མཁར། ཡོངས་འདུ། སྤྱི་པ། གྲྭ་སྤྱི། འགྲོན་སྐུ་སྐྱེ་རྣམས་ཀྱིས་ལྷན་རྒྱས་གདན། གྲྭ་གུ་བསོད་སྙིང་འཁོར་བཅས་ཀྱིས་མཇལ། ཆོས་རྒྱལ་ཕྱག་རིས་འདུག [256B.6] བསྟན་སྐྱོང་དང་ཨོ་རྒྱན་ཚེ་བརྟན་ཚང་ལ་ཚེ་དབང་བྱས། ཧོར་ཟླ་དགུ་བའི་ཚེས་གཅིག་ལ། གྲྭ་མང་ལ་རྟ་མགྲིན་གྲུབ་རྒྱལ་དབང་དང་། སྐུ་ཞབས་ལ་ཚེ་དབང་བརྒྱ་རྩའི་འཕྲོས་ཕུལ། འདུ་ཁང་དུ་ཞྭ་ཞལ་བསྟན། དངུལ་རྡོ་ཚད་གསུམ། རྟ་བཅུ་སོགས་ཕུལ། བསྔོ་བ་སྒོམ་[256B.7] ལུང་བྱས། ཚོམས་ཆེན་དུ་སྟོན་མོ་གནང་། ཁམས་སྤྲུལ་ནས་ཐུན་མིན་རྟོགས་འབུལ་མཛད། གྲོང་མགོ་དང་འགྲོ་ཕན་སར་བོས། སྐུ་གདུང་མཇལ། མཆོད་པ་དང་སྙན་ཤལ་ཕུལ་ནས་བཏེགས། ཁམས་སྤྲུལ་ཆིབས་སྐྱེལ་ལ་ཕེབས། ཐབ་སྐྱེལ་[257A.1] དང་སྐྱེལ་དར་འབུལ་ལེན་བྱས། གཡབ་གཡུག་གི་ལེགས་ཚོགས་བསྒྲིགས། དཀར་ལེབ་དུ་འབྱོར། སེ་བླས་མཇལ། པུསྟི་གཉིས་སོགས་ཕུལ། རྒྱབ་རིར་བུམ་གཏེར་སྦས་བསངས་བཏང་། དཔོན་དང་རྗེ་བཙུན་མར་གཡང་རྟེན་བུམ་གཏེར་རེ་རེ་ཕུལ། [257A.2] མཇལ་མི་མང་། བཏེགས། རིན་ཆེན་ཆོས་འཕེལ་གྱིས་ཇ་ཞུས་དང་པུསྟི་གཉིས་བྱིན། མཛོ་རྫི་དགོན་དུ་ཕྱིན། ཡོན་དགེར་བསྡད། བྲག་ཤི་སྤྲིའུ་སོགས་ཀྱིས་བོས། དཔོན་ལྕམ་གྱི་ཐུགས་བཞད་ལྟར་ལྷ་ཁང་གསར་བཞེངས་ཀྱི་ཡོན་དང་བཀོད་་པ་བགྱིས། བླ་གྲྭ་རྣམས་ལ་[257A.3] ཤཱཀྱ་ཤྲིའི་སྒྲོལ་དཀར་དབང་བགྱིས། ཡུལ་འབྲོག་མཇལ་འབུལ་མང་། ལྷ་ཁང་བཞེངས་རྐྱེན་དངོས་ཇ་སྤོབ་བཅུ། མར་ཁལ་ཉི་ཤུ། ནོར་སུམ་ཅུ་སྐོར་བཞགས། བཏེགས་ནས་རུ་ཤོད་དུ་འབོ་རྡོག་གིས་བོས། ཞབས་ཐོག་རྒྱས་པ་བྱུང་། ཝ་མགོའི་མདོར་གཡུ་གཤིས་[257A.4] འབྲུག་པས་མཇལ། ཤཱཀྱ་ནོར་བུས་མཇལ། གཉིས་ཀར་རྫོང་བ་བྱས། ཨོ་རྒྱན་དབང་མོས་ཁམས་བཟང་ཞུས། ཡི་གེ་བྱིན། ཁྲ་བོ་ལེབ་ཏུ་དཔོན་ཚང་གིས་ཐབ་སྐྱེལ། སྐུ་མཆེད་སོ་སོ་ནས་སྐྱེལ་དར་ཕུལ། ཕར་ཡང་སོ་སོར་རྟ་དང་གོས་ཡུག་རེ་ཕུལ། གཉུ་ལ་བརྒལ་ནས་ཕེབས། [257A.5] ལུག་དར་རུས་ལེབ་པདྨ་དང་། བསྟན་པ་དར་རྒྱས་ཚང་དུ་བོས། འཛི་སྒར་དང་ཧ་ར་བླ་མས་མཇལ། ལྷ་བསངས་བཏང་། པདྨ་པའི་རྟ་རྒྱུག་དང་ལྷ་རྒྱལ་བྱས་སོང་། དགའ་རྗེ་རྟ་མགྲིན་སྲུང་ཤི་བའི་མགྱོགས་བསྔོ་སླེབ། མི་འཁྲུགས་པའི་བྱང་བཞུ་བགྱིས། ཚེས་[257A.6] དགུར་ཁ་ཆེན་བབས། འགར་ར་ལྷ་ཕྲུག་དང་། གསར་ཅན་དུ་བོས། བློ་གྲོས་གནང་སྦྱིན་དང་མགོན་ཁང་ཐེས་སྡར་འཁྱུད་དེ་ཕུལ། དགའ་རྗེ་ཡེ་ཤེས་བརྫངས། རག་རྒྱང་ལ་བརྒལ་ནས་ཕེབས། བྲ་བོ་ཚང་དུ་བོས། ཁྲོ་རུ་དགོན་དུ་སླེབ། འདུ་ཁང་[257A.7] དུ་གཞི་ལེན། གུ་ཕུ་བླ་གྲྭས་མཇལ། དབང་བྱས་ཐེགས། མགོན་ཁང་དུ་གཏོར་བསྔོས་བྱས། བླ་མ་གསུམ་ལ་སྐྱེར་རྟའི་དབང་དང་། གྲྭ་མང་ལ་སྒྲོལ་དཀར་དབང་བྱས། བཏེགས། སྦྲེའུ་ངག་དབང་ཚང་དུ་བོས། སེ་མྱི་ལྷ་རྗེ་དང་དམར་ཚ་[257B.1] རྣམས་ཀྱིས་བོས། བཏེགས། སྐྱབས་ཆེ་ལྷུན་པོས་བོས། གཏེར་སྒར་དུ་སླེབ། རབ་གནས་དམིགས་གཏད་བྱས། དོང་བྲ་བླ་མས་མཇལ། གཏེར་དིལ་དུ་སོང་བསངས་དང་གཏོར་ཆེན་བཏང་། བདུད་མོ་དཔོན་གྱིས་གདན། ཚེ་དབང་ཚེ་རིང་བུ་དཔལ་སྤུངས་[257B.2] སུ་འོང་བར་བྱས། གཏེར་སྤྲུལ་ཚང་ལ་གནང་ཆ་དང་རིམ་གྲོའི་རྟེན་སྦྱར། རྒྱ་ཡེ་ཤེས་རྡོ་རྗེས་མཇལ། རྐྱལ་པ་ཚང་གང་། གནས་མདོས་བོས། བློ་གྲོས་ཚ་བོ་གནས་མདོ་བླ་མའི་ཡང་སྲིད་ཡིན་ཚུལ་སྨྲས། བློ་དགའ་ལ་དཔའ་བོར་འབུལ་རྒྱུའི་ཞུ་ཡིག་དང་ལམ་ཡིག་སྤྲད། [257B.3] རྐྱལ་ཤོབ་ཅན་དུ་གསོན་བྱང་བྱས། གཡུང་དྲུང་གླིང་པས་གསོལ་ཚིགས་དང་། ཨ་དོན་ཁང་སར་ཕྱག་ནས་བྱས། དཔོག་ནང་དུ་རྟ་རར་བསངས་དང་བུམ་གཏེར་སྦས། ཇོ་སྟག་སོགས་མང་པོས་མཇལ། བཏེགས། ཨ་ཁྲོའི་མ་ཤི་སར་བྱང་ཞུས་དང་། [257B.4] ཨ་ཉག་དང་ཁྲི་ནག ཕོ་བྲང་རྣམས་སུ་བོས། དུམ་མདོར་དགོན་པས་མཇལ། རིམ་གྲོ་རྟེན་བྱིན། རི་དཔོན་ལ་རྟ་བྱིན། སྒེས་ཕུར་བསྡད། ཝ་ར་དགོན་པས་མཇལ། དགོན་དང་ཐར་རྩེའི་ཁང་པར་རྣ་བ་རྒྱུག་པའི་རྟགས་ཞུས་བྱུང་། གནང་སྐྱེས་བརྫངས། [257B.5] ཀམ་ཐོག་ཕོ་བྲང་དུ་འབྱོར། མགོན་སྲུང་གིས་ཆས་ཇ་བྱུང་། ཉི་ཤུ་ཉིན་གྲུར་ཐོན། ཁང་དཀྲིས་སུ་བསྡད། ཐམས་ཅད་ཀྱི་རྩ་བཟན་རབ་མང་བསྡུས་ནས་ཕུལ། སྤྱི་དགེ་བྱས་པས་ལོ་ལེགས་པའི་ལེགས་སྐྱེས་ཡིན་ཟེར། ཐབ་བསུ་བཅས་དཔལ་སྤུངས་སུ་འཁོར། འཇའ་ཁྲ་[257B.6] འབུ་ཐང་པ་སོགས་ཀྱི་ཡི་གེ་རྣམས་དང་། ཚེ་རིང་འབུམ་ཟི་ལིང་ནས་སླེབ། འཇམ་བཞེད་སྐུ་ཞབས་ཐུགས་དམ་འདུག སྡེ་དགེ་ཁུ་དབོན་དང་མཁན་ཚེན་དཔོན་སློབ་རྣམས་ཕེབས་པར་སྟོན་མོ་ཞུས། མཇལ་དར་གནང་བར་སྐྱེས་ལེན་ཕུལ། སྡེ་དགེ་ནས་མགོན་ཁང་དང་གྲོ་ལོད་ཁང་དུ་མར་མེ་རྒྱུན་[257B.7] འབར་དང་སྤྱན་གཟིགས་སྣ་ཚོགས་གནང་། མགོ་ལོག་དམག་ཟོར་དང་ཨ་ལི་དཔོན་པོའི་ཡི་གེ་འདུག མགོ་ལོག་དམག་ཟོར་བང་མིར་ཡིག་ལན་དང་སྨན་དང་ཆོས་སོགས། ཨ་ལི་ཆོས་རྗེའི་དཔོན་པོར་ཡིག་ལན་དང་རྩིས་དཔེ། གྲུ་མོ་པུའི་ཡིག་ལན་སོགས་བསྐུར་ནས་[258A.1] བརྫངས། ལྷ་རྗེ་ཚེ་རིང་དབང་ཤི་བར་འཕོ་དམིགས་བྱས། གྲོ་ལོད་བཟློག་པ་ཚུགས། འབུམ་རྒྱལ་སླེབ། སྟོན་མོ་དང་གནང་ཆ་བྱས། གྱིང་སྐུ་ལ་ཞི་འཛར་དང་དམ་ཚིག་པ་སོགས་ཀྱི་ཡིག་ལན་རྣམས་སྤྲད། མོ་གོར་རྒྱན་དཔོན་ལ་ཡི་གེ་དང་། རྡོ་[258A.2] རྗེ་ཚེ་རིང་གི་འབྱོར་ལན་སྤྲད། བླ་ཆས་ཐམས་ཅད་བསྐྱར་ནས་བརྫངས། སྡེ་དགེས་རྨོག་སྤྲུལ་སྐོར་བཀའ་འདྲི་ཕེབས་པར་ལེན་ཕུལ། འགྲོན་ཚ་ཚང་དུ་ཕྱིན། ཕག་མོའི་ལྷོ་སྒོ་བཏང་། དངུལ་སྲང་ཉེར་ལྔ་རྟ་གོས་སོགས་འབུལ་ཆེན་བསྟབས། འཇང་རབ་གསལ་དང་རྟ་[258A.3] མགྲིན་སྲུང་སོགས་ཀྱི་བྱང་བཞུ་བྱས། རེ་ནེ་ཤེས་རབ་འདན་ལ་སོང་། བུ་དགར་ཡི་གེ་བྱས། ཉེར་དགུར་གྲོ་ལོད་གཏོར་མ་འཕང་། སྨིན་དྲུག་ཅན་གྱི་ཚེས་གཅིག་ལ་གྲོ་ལོད་ཀྱི་སྐུ་སོགས་ལ་ཡེ་ཤེས་གསང་བ་དང་ཡེ་ཤེས་རབ་འབར་གྱི་རབ་གནས་སྦྱར་བའི་རབ་གནས་བྱས། [258A.4] དར་འགྱེད་དང་། སྤྱན་གཟིགས། མདའ་གཞུ། སོག་ཐག རལ་གྲི། མེ་མདའ། པགས་རིགས། དར་སྣ་ལྔ་སོགས་ཕུལ། སྤོམ་བྲག་རྒྱལ་མཚན་ཤི་བའི་བསྔོ་རྟེན་བྱུང་། དགའ་སྐྱིད་ཀྱིས་རྟ་ཕུལ། རབ་གནས་བྱས། འཇང་ཕྱོགས་ཉི་ནག་སྐོར་གྱི་ཡི་གེ་རྣམས་དང་། བསྟན་འཕེལ་ལ་ཚེ་སྒྲུབ་[258A.5] རྒྱུ་གསེར་སྲང་གང་། དངུལ་སྲང་བཅུ་སོགས་བསྐུར་ནས། དམ་ཆོས་དང་ཉི་ནག་པའི་གྲྭ་བ་སོགས་ལ་སྟོན་མོ་བྱས། གཟི་བརྗིད་དང་བརྡ་ལྷུང་གི་བླ་མར་བསྐོས། མཁར་མདོ་དཔོན་ལ་ཞུ་ཡིག་ཕུལ། མཚོ་ཁའི་གྲྭ་རྒྱུན་དང་མཚོ་ཁ་སྐུ་སྐྱེའི་ཕྱག་རིས་དང་དཔོན་པོ་འདས་པའི་བསྔོ་རྟེན་བྱུང་། དྷག་རོ་བནྡེའི་[258A.6] བསྔོ་རྟེན་བྱུང་། ཡེ་རྡོར་སྤྲུལ་སྐུ་འདས་པའི་བསྔོ་རྟེན་འབྱོར། རྒྱལ་རོང་རྫོང་འགག་གི་ང་རོ་དཔོན་གཡོག་རྣམས་འབྱོར། དཀོན་མཆོག་སྐྱབས་ཀྱི་བརྟག་ཞུས་དང་ཚེ་སྒྲུབ་རྟེན་དང་སོ་མོའི་ཡི་གེའང་འདུག དེ་རྣམས་ལ་སྟོན་མོ་བྱས། ཏྲེ་ཧོ་སྤྲུལ་སྐུ་སོགས་ལ་དམིགས་པའི་བདག་ཞི་ཁྲོའི་བསྐང་[258A.7] ཆོག་གི་དབུར་སོང་། མགོན་ཚེ་སླེབ་པར་བོ་རྒྱལ་སྨན་དང་ལུང་ཡིག་སྤྲིངས། དགའ་རྗེ་ཡེ་ཤེས་ན་བའི་བརྟག་ཞུས་ལན་དང་སྨན་བསྐུར། ཚེ་རིང་ནོར་བུ་ན་བའི་སྐྱབས་རྟེན་བྱུང་། རྟེན་སྒམ་རྣམས་ཀྱི་ཐོ་ཡིག་བརྒྱབ། སངས་རྒྱས་བཟང་པོའི་བསྔོ་རྟེན་བྱུང་། མ་ཡག་དང་ལུང་བཅས་ལན་བརྫངས། [258B.1] རྫོང་ལྟག་བླ་མས་མཇལ། ཀ་མདའི་ཀརྨའི་ནུ་བོ་ཤི་བའི་བསྔོ་རྟེན་དྲེལ་བྱུང་། འགྲོན་ཚ་ཚང་ལ་ཕག་མོའི་བྱང་ཆོག་བྱས། རྡོ་ཁོག་བླ་མ་དང་རྡོ་རྗེ་ཚེ་རིང་གིས་མཇལ། པདྨ་མཐར་གྱི་ཁུ་བོའིི་བསྔོ་རྟེན་འབྱོར། སངས་རྒྱས་བཟང་སོགས་ཀྱི་བྱང་མང་བཞུས། དར་མདོའི་ཐའི་ཐའི་སོགས་[258B.2] དང་ལྕགས་ལའི་དཔོན་མོ་སོགས་ལ་ཡི་གེ་བསྐུར། ཉ་ལྷུང་དུ་ཤ་བ་གསར་སླེབ་འགའ་ཡོད་འདུག་པར་སྡེ་དགེར་རྔོན་ཁྲིམས་དགོས་པའི་ཞུ་ཡིག་ཕུལ། བུ་ཁོའི་བརྟགས་ཞུས་ལན་བརྫངས། རྟ་མགྲིན་སྲུང་གི་ཞེ་དགུ་དང་རིག་འཛིན་གྱི་བྱང་བུ་བཞུས། ངོད་ཟ་བླ་མ་ན་བར་རྟ་མགྲིན་[258B.3] དབང་བྱས། སྡེ་དགེའི་ཉ་ལྷུང་རྔོན་རྒྱའི་ཡི་གེ་དང་ཅུང་ཟད་བསྙུན་ཚུལ་འདུག་པར་གློ་སྨན་ཕུལ། པད་དབང་གི་སྔོ་སྨན་བསྐུར་འདུག ཨ་འབུམ་སླེབ། ཚེ་བྷྲུཾ་གྲྭ་པ་གཉིས་དང་འགུ་དབྲའི་བུས་མཇལ། དེ་རྣམས་ཀྱི་སྐྲ་ཕུད་བླངས། ཕུར་ཚ་དཔོན་སློབ་ཀྱིས་མཇལ། ཨོ་རྒྱན་[258B.4] དོན་གྲུབ་ཀྱིས་མཇལ། ལྷུ་གྲུབ་ཤི་བའི་བསྔོ་རྟེན་དངུལ་རྡོ་ཕྱེད་སོགས་ཕུལ། སྟོན་མོ་བྱས། དེ་རྣམས་ལ་རྟ་མགྲིན་དབང་བྱས། ཕུར་ཚ་ཚང་ལ་ཕྱག་ཆེན་འབྲིང་པོའི་ལུང་དང་ལྷག་མཐོང་ཁྲིད་བྱས། ཨོ་རྒྱན་དོན་གྲུབ་ལ་རྟ་མཛོ་སོགས་བྱིན་ནས་བརྫངས། ཕུར་ཚར་ཆོས་ཐུན་[258B.5] དང་། སྒྲུབ་མཆོག་གི་སྐྱབས་འཇུག་རྟེན་འབྱོར། རྒྱལ་པོ་དཀོན་མཆོག་སྐྱབས་ཀྱི་དོན་དཀོན་སྤྱིའི་ཚེ་སྒྲུབ་ཀྱི་སྒྲུབ་པ་བྱས། ཨ་འབུམ་ལ་གླིང་ལ་ཡི་གེ་བྱས་ནས་སོང་། མགོ་ཉའི་ཚེས་གཅིག་ལ་བསམ་གཏན་ལ་ཚེ་དབང་བྱས། མཚམས་གྲོལ། ཚེ་དབང་ཚེ་རིང་དང་གཟུངས་[258B.6] སྲུང་གིས་མཇལ། ལྷ་བསངས་བཏང་ནས་བཅའ་བ་ཚུགས། དྲུང་ཡིག་དགོན་ཨ་དབྲ་བླ་མ་འདས་པའི་བསྔོ་རྟེན་བྱུང་། ཇ་ཆུ་སྤྲུལ་སྐུ་དཔོན་སློབ་ཀྱིས་མཇལ། སྤྱི་བོ་གཏེར་སྟོན་འདས་པའི་བསྔོ་རྟེན་འདུག གཏེར་སྲས་ལ་མྱུར་འབྱོན་བྱིན། བླ་རྒན་ལ་སྡོམ་གསུམ་འབྲེལ་བ་གཡར། [258B.7] སྤུ་བོ་ནས་གཟིམ་དཔོན་རྡོ་རྗེ་རྒྱལ་འཁོར། བླ་མ་བསྟན་འཛིན་དང་། རྒྱལ་བ་དང་། ཆབ་མདོ་ཕྱག་མཛོད་ཀྱི་ཡི་གེ་འདུག རྒྱལ་རང་རྒྱལ་པོར་ཚེ་རྫས་དང་ཀརྨ་པཀྵིའི་སྐུ་སོགས་དང་ཡི་གེ་སྤྲད་ནས་རྡོ་རྗེ་རྒྱལ་ལ་སྟོན་མོ་དང་། ང་རོར་རྟ་སོགས་དང་། ཐང་སིར་མཛོ་སོགས་བྱིན། མང་མར་མཛོ་དང་དུ་[259A.1] སྒམ་བྱིན། ཇ་ཆུ་སྐུ་སྐྱེས་སོགས་ལ་ཕྱག་ཆེན་ཁྲིད་བཙུགས། ཕུར་ཚ་ཚང་ལ་ཁྲིད་འཕྲོས་བཤད། ཤ་དགེའི་བཏགས་ཞུས་བྱུང་ལན་བཏང་། གྲྭ་མང་གིས་ཕུར་བསྙེན་ཚུགས། གྲོ་ལོད་ཁང་དུ་ངེད་དཔོན་སློབ་བརྒྱད་ཀྱིས་གྲོ་ལོད་གཏོར་བཟློག་ཚུགས། འཇོ་[259A.2] ཕུ་བླ་མ་འཕྲིན་ལས་ཀྱི་བསྔོ་རྟེན་དང་བརྟག་ཞུས་སླེབ། ཚེས་བཅུར་ཉི་ལྡོག་ལ་གཏོར་མ་འཕང་། ཀར་ལུས་དངུལ་སྲང་བཅོ་ལྔ་ཕུལ། ཕུར་ཚ་དང་གྲུབ་ཚར་ཆོས་ཐུན་སོ་སོར་བཤད། དགའ་རྗེ་ཡེ་ཤེས་ན་བའི་སྐྱབས་རྟེན་རྟ་འདུག སྨན་བསྐུར། ཕུར་ཚང་ལྷག་མཐོང་གི་ཁྲིད་ཚར། སངས་རྒྱས་[259A.3] བཟང་པོའི་བསྔོ་རྟེན་ཇ་བརྒྱད་དང་ལུས་ཆ་སོགས་བྱུང་བར་གོས་ཡུག་དང་རྟ་བཅས་མ་སྐུར། གཞན་ཕན་གྱིས་གཅོད་ཁྲིད་བྱས་སོང་། ཐོ་རང་ཞྭ་དམར་པ་བཞུགས་ཁྲིར་བཞུགས་ནས་ན་བཟའ་འགན་སྦྱར་དམར་སེར་འོད་ལྡན་མཆོག་ཏུ་གྱུར་པ་བཞེས་པ་རྨིས། བུད་མེད་གོས་མཐིང་ཀ་བཀྲ་ཤིས་རི་མོ་ཅན་གྱི་ཐོག་[259A.4] ཏུ་རས་དཀར་གྱོན་པ་ཞིག་ཀྱང་རྨིས། ཕུར་ཚར་བདེ་མོཆག་ལྷ་ལྔའི་དབང་སྟ་གོན་བཅས་བྱས། མཛོད་འབྲེལ་བརྩམས། ལྷ་རྗེ་ཨ་དགའ་སླེབ། ཀླུ་གར་མགོན་བླའི་སྨན་ལེན་ལ་སྨན་བྱིན། ཚེ་རྣམ་སླེབ། ཕུར་ཚར་སྟོན་མོ་དང་བརྫང་བདའ་བྱས། ཤ་དགེ་ན་བའི་བརྟག་ཞུས་དང་གྲྭ་མང་ལ་རིམ་གྲོ་བྱུང་། [259A.5] སྨན་སོགས་བརྫངས། གྲྭ་མང་ནས་གདུགས་དཀར་འདོན་རྒྱུ་བྱས། ཇ་ཆུ་བར་བླ་མའི་རྣལ་འབྱོར་བཤད། སྤྲེའུ་ཨི་ཟིས་བསྔོ་རྟེན་རྟ་ཕུལ། ཉེར་བཞིར་རྡོ་སྨད་གྲྭ་པ་གསུམ་གྱིས་མཇལ། དཀར་ལུ་འདས་པའི་བསྔོ་རྟེན་དང་དཔོན་མོའི་ཡི་གེ་འདུག ཇ་ཆུ་བར་སེམས་འཛིན་སྐོར་བཤད། བྲབ་ཤི་བླ་མ་དང་རྗེ་དྲུང་[259A.6] དཔོན་སློབ་རྣམས་ཀྱིས་མཇལ། གཟུངས་རིས་ཤ་ཉེའི་བསྔོ་རྟེན་བྱུང་། འདི་ནུབ་སྲོད་ལ་སྡེ་དགེའི་སྲིད་རིམ་ཚུགས་པར་བྱས། པད་དཀར་གྱིས་ནས་ཁལ་བརྒྱ་དང་ཉི་ཤུ་ཕུལ། མཛོ་ཆོས་ཞེ་དགུའི་བྱང་བུ་བཞུས། སྐུ་སྐྱེ་དང་ཨ་འབུམ་སླེབ། སྡེ་དགེའི་བཀའ་ཤོག་ཕེབས། བྲབ་ཤི་དང་པད་དཀའ་དང་ལྷ་[259A.7] ཐོག་འགྲུལ་བར་སྟོན་མོ་བཏང་། པད་དཀར་ལ་རྟ་དང་གོས་ཅེན་བྱིན། རྒྱལ་ཟླའི་ཚེས་གཉིས་ལ་རྡོ་སྨད་བང་མིར་ཡིག་ལན་རྣམས་སྤྲད་ནས་བརྫངས། ཕྱག་ཆེན་ཁྲིད་བཤད། རྗེ་དྲུང་ལ་སྟོན་མོ་བྱས། འདི་སྐབས་རྣམས་སུ་སྨན་མང་བོར་སྦྱར་བ་དང་མཛོད་འགྲེལ་བརྩམས་པའི་སྐབས་ཤཡིན། འདིར་[259B.1] ཆ་བུ་འདུའི་བསྔོ་རྟེན་དང་། ནོར་བཟང་ཤ་ཉེ་གཟུངས་སྲུང་གིས་བསྔོ་རྟེན་རྟ་མཛོ་གཉིས་དང་ཞིང་ཕུལ་བར་བྱང་བཞུ་བྱས། སྐྱབས་ཆེ་བློ་གྲོས་སྤུན་གྱིས་མཇལ། མགོན་པོའི་བསྒྲལ་ལས་བརྩམས། ཆོས་ཞུ་ཚོར་ཞི་གནས་སྐོར་སོང་། སྡེ་དགེའི་ཡི་གེ་འབྱོར། སྡེ་དགེའི་རྒྱལ་རོང་ཆབ་མ་དང་གཞུ་ལ་བགེགས་[259B.2] བསྐྲད་བྱས། འདི་རེ་ཞིག་ལྕམ་གྱིས་བཞེས་པའི་མི་ལེགས་ཚུལ་ཡི་གེ་དང་བང་མི་བཏང་། ཚོགས་སུ་སྡེ་དགེའི་བཀའ་འགྱུར་གསུང་སྒྲོགས་ཚུགས། ཆོས་འཛིན་སྐུ་སྐྱེའི་སྐྱབས་རྟེན་རྟ་མཛོ་དང་། གྲྭ་མང་ལ་དུང་ཡོན་འདུག སྨན་དང་རིམ་གྲོ་བསྐུར་ནས་མགོན་པོར་ཕར་སོང་། འཇང་དགེ་ཆེན་སླེབ། ཞྭ་དམར་[259B.3] ནག་ཐུགས་དམ་དང་ལྷ་ལྕམ་གྱི་ཡི་གེ་འདུག དཔའ་བོའི་དབུ་ཞྭ་བཟོ་བའི་དཔེ་འདུག རོང་སུམ་གུར་མགོ་བུས་མཇལ། ཞིང་ཁང་རང་སྐལ་ཚང་མ་ཕུལ། བླ་མ་དཀར་ལུ་དང་མགོ་འདོས་ཀྱི་བྱང་བུ་བཞུས། དམ་ཆོས་སོགས་ལ་གཅོད་དམིགས་བྱས། སྡེ་དགེ་ནས་གླིང་ཚང་དོན་ཡི་གེ་བྱུང་། ཉག་རོང་ནས་སྐྱ་[259B.4] ལུག་བླ་མ་འབྱོར། རྟ་གཉིས་ཕུལ། ཐང་སྒོམ་བླ་མ་དཀོན་མཆོག་བསྟན་འཛིན་འདས་པའི་བསྔོ་རྟེན་བྱུང་། གཞན་ཕན་གྱིས་དབུ་མཛད་བྱས་ནས་ངེད་བཅས་ཀྱིས་གཅོད་ཚོགས་བཏང་། དམ་ཆོས་སོགས་ལ་བསྟབས་པ་བྱས། ཡིད་ལྷུང་མ་རྒན་ཤི་བའི་བསྔོ་རྟེན་བྱུང་། སྐྱ་ལུག་བླ་མར་ཕྱག་རྡོར་དབང་[259B.5] བྱས། སྡེ་དགེར་སྲིད་སྤེལ་བུམ་ཆུ་ཕུལ་རྒྱུ་ཞུ་ཡིག་བཅས་སྐུ་སྐྱེ་བརྫངས། ཁྲ་འགུ་བས་ལུག་པ་དགོས་དོན་དང་དབུ་མཛད་འདས་པའི་བསྔོ་རྟེན་བྱུང་། ཡིག་ལན་བཅས་བརྫངས། མགོན་ཆོས་ཀྱིས་གསོལ་བཅས་དང་ཞུ་ཡིག སྡེ་དགེས་གསོལ་སྨན་དགོས་པའི་ཡི་གེ་བྱུང་། ལན་སོ་སོར་བསྐུར། ཨ་[259B.6] འབུམ་ན་བའི་སྐྱབས་རྟེན་བྱུང་། སྨན་སོགས་བསྐུར། དབྱངས་འགྲིག་བྱས། ཁྲིར་བསྡད་ནས་བནྡེ་མང་པོས་བསྒོ་བ་ཉན་པ་སོགས་རྨིས། སྐུ་སྐྱེ་སླེབ། ལེགས་སྐྱེས་གསེར་སྲང་ལྔ་བྱུང་། གོ་ཆེའི་གནས་མདོའི་བང་མི་སླེབ། ཀརྨ་པའི་ཐུགས་དམ་དང་སྐྱོ་བྲག་ཡི་གེ་འདུག འཆམས་སྦྱང་སར་ཕྱིན། ཡོངས་[259B.6] འཛིན་བྲག་རུག་མདར་ཕེབས་ཟེར། རྟ་ཐབ་ཀྱི་བསུ་མ་ཐོག་རོལ་བཅས་ཕེབས་པ་དང་མཇལ། རྟ་དྲེལ་མར་ཐུད་སོགས་བརྩལ། སྟོན་མོ་ཞུས། དབུ་ཆོས་སོགས་ལ་བསྐང་གསོ་གསར་བསྒྲིགས་ཀྱི་ཆོག་ཁྲིམས་བསླབས། ལོ་མཇུག་དུས་རིམ་གྲལ་འཛིན་བྱས། ཚོགས་དབུར་ཕྱིན། སྐུ་སྐྱེ་ནང་ཐུ། སླར་ཡང་[260A.1] གློ་ཚད་བྱུང་ནས། གླུད་འབྱུང་བཞི། ཚོགས་སུ་སྒྲོལ་མ་དང་གསོལ་ཀ་བཏང་། བཤལ་བཏབ། སྒྲོ་དཀར་དབང་དང་ཁྲུས་བརྒྱ་སོགས་བགྱིས། སྡེ་དགེ་བསྙུན་པའི་ཡི་གེ་དང་ཨ་དགེ་བྱུང་། སྨན་དང་ལན་བསྐུར། བསམ་གཏན་འཛམ་ཐོག་ཏུ་སོང་། འཛམ་ཐོག་[260A.2] ནས་བང་མི་ཕྱག་རིས་དང་སྐུ་རིམ་རྟེན་ན་བཟའ་འདུག མ་རེ་ཀུན་དགའ་སོགས་སླེབ། ཀརྨའི་ཡི་གེ་བྱུང་། རས་་པའི་དཔལ་ལྡན་གཉེར་པ་ན་བའི་སྐྱབས་རྟེན་རྟ་བྱུང་། དོན་མཆོག་སྨན་སྦྱར། རྡོ་རྗེ་རྒྱལ་གྱིས་འཕེལ་གདུང་བསྟན། ཉེར་བརྒྱད་འཆམས་འགྲིག་རྒྱས་པར་བལྟས། ཕྱི་ཉིན་འཆམས་[260A.3] དང་གཏོར་རྒྱག ཞལ་ཧོམ་དང་། ཡས་ཟོར། གནམ་སྟོང་གི་འཕར་མ་དང་། ༎
	མེ་ཁྱི་གནམ་ལོ་གསར་ཚེས་ཀྱིས་བསངས་རྣམས་སྔ་འཁྱུད་ལྟར་ལ། ཡོངས་འཛིན་ཕེབས། མཇལ་དར་ཕུལ། གྲྭ་མང་གིས་མཇལ་དར། ལྷན་རྒྱས་སུ་སོ་སོར་བཏང་། གསོལ་འབྲས་ཞུས། གྲོ་ལོད་ཀྱི་ཚེ་རྫས་[260A.4] བསྟན་པ་དར་རྒྱས་ཀྱིས་ཕུལ། དོན་མཆོག་དང་དམ་ཆོས་ན་བར་སྤྱན་མའི་ཁྲུས་བྱས། མགོན་ཆོས་ཀྱི་གཟུངས་ཆུ་ལན་མཁན་སླེབ། གོ་ཆེ་བ་དང་སྐྱོ་བྲག་པའི་སྤྲུལ་སྐུའདོན་དཔའ་བོར་ཞུ་བའི་ཡིག་ལན་བཅས་བརྫངས། ཡོངས་འཛིན་དཔོན་སློབ་དང་དོང་ཟ་བླ་མ། ཇ་ཆུ་སོགས་དང་། དབུ་ཆོས་སོགས་ལ་ལོ་[260A.5] སར་སྟོན་མོ་བཏང་། སྦྱིན་བཟང་བརྟག་ཞུས་སླེབ་ལན་སོང་། དོན་མཆོག་དང་དམ་ཆོས་གཉིས་ལ་རིན་ཆེན་རིལ་བུ་བཏང་། ཡོངས་འཛིན་ལ་མཛོད་བཤད་དམངས་རིགས་ནས་དབུ་ཚུགས། སྐུ་སྐྱེ་དང་དོང་ཟ་སོགས་ལ་རྟ་མགྲིན་དབང་བྱས། སྡེ་དགེའི་བསུ་མ་རྟ་དྲེལ་སླེབ། དོང་ཟ་བླ་མ་རྟ་གཉིས་སོགས་[260A.6] དང་། ཞབས་ཆགས་བྱིན་རྟེན་སྒྲོལ་སྐུ་གནང་། ཚེས་བདུན་ལ་ངེད་བཏེགས། ཞེ་ཞེར་མི་འཁྲུགས་པའི་བྱང་བཞུ་བྱས། རྟ། ཇ། ནས་ཁལ་བརྒྱ་སོགས་ཕུལ། མཁན་འགྲོན་དང་མགོན་པོ་ཚེ་རིང་བསུ་མར་གནང་། དགོན་ཆེན་དུ་སླེབ། གསེར་ཁང་དུ་བསྡད། མཇལ་འཕྲད་དང་། མཇལ་རྟེན་བཅུ་གཅིག་[260A.7] ཚན་ཕུལ། སྔོ་ཧྱེས་རྡོ་རྗེ་ཚེ་འཕེལ་གྱི་བསྔོ་རྟེན་ཕུལ། བརྟག་ཞུས་བྱུང་། ཕུར་ཚ་བླ་མ་རྡོར་བྲག་པ། འཇུ་ལི་ཕྱག་རྡོར་རྣམས་ཀྱིས་མཇལ། སྔོ་ཧྱེས་བརྟག་ལེན་སོང་། ཨ་བུ་རྒྱལ། གུ་མ། རོང་བོ་བླ་མ་སོགས་ཀྱིས་མཇལ། འདི་ནས་བཟུང་སྐུ་རིམ་གཅོད་ཚོགས་ཚར་གཉིས་རེ་དང་། བླ་མར་བསྟབས་པ་ཕུལ། [260B.1] བཅུ་གཅིག་ཉིན་ལོ་སར་གསོལ་སྟོན་རྒྱས་པར་གནང་། མགོན་ཆོས་སོགས་ལ་གཅོད་ཐུནའང་བྱས། ནོར་བུ་དགྲ་འདུལ་སྤྱན་གྱིས་མཇལ། རྟ་སོགས་ཕུལ། ཚེ་རིང་བཀྲ་ཤིས་ཀྱིས་མཛོད་སོགས་ཕུལ། ས་སྐྱའི་བླ་སར་གྱིས་མཇལ། གླིང་སྐྱ་བུ། ལྷ་རྒྱལ། ཚེ་དབང་རབ་བརྟན་སོགས་ཀྱིས་[260B.2] མཇལ། ངེད་ནས་འདུ་བའི་ཚོགས་སུ་མང་ཇ་འབུལ་འགྱེད་རྣམ་གཞག་བྱས། བོ་རྒྱལ་གྱིས་མཇལ། གོང་སའི་སྤྲུལ་སྐུར་ངེད་ནས་ཤིན་ཏུ་དགའ་གུས་ཀྱིས་དཀར་མཚན་ཕུལ་བ་རྨིས། ས་སྐྱའི་བརྟག་ཡིག་དང་། ཞེའུ་མདོ་བླའི་གུར་མགོན་གྱི་སྐུ་ཇོ་ཙེ་ཅན་བསྟན་བྱུང་། དཔའ་སྔོན་བླ་[260B.3] མས་མཇལ། དཔའ་བོ་རིན་པོ་ཆེ་དང་གྲྭ་པ་མང་པོས་བསྟན་དགྲ་མང་པོ་བསྒྲལ་བ་རྨིས། ཟླ་འཛིན་བྱུང་། བཟླས་པ་བྱས། ཉི་ཕྱིན་འདུ་བ་གྲོལ་སོང་། ཕུར་པའི་རྩ་འཆམས་འགྲིག་རྒྱག་ལ་བལྟས། དཔའ་བོའི་ཞབས་ཕྱི་གཉིས་དང་འཕྲད། བཀའ་ཤོག་མཇལ། སྡེ་དགར་གཅོད་[260B.4] ཀྱི་མེ་གཟེར་བརྒྱབ། བཅོ་བརྒྱད་ཞོགས་པར་སྡེ་དགེར་མཁའ་འགྲོ་བྱིན་འབེབས་དང་རྗེས་ཆོག་བྱས། བསོད་ནམས་བཀྲ་ཤིས་ཀྱིས་མཇལ། རྩ་འཆམས་དངོས་གཞི་མཇལ། སྔོ་ཧྱེས་ཚེ་རིང་རྡོ་རྗེའི་འབུལ་བ་བྱས། ཕར་རྟ་མཛོ་ཝ་གཟིག་སོགས་བྱིན། མགོན་ཆོས་བསོད་བཀྲས་ཨ་ཁྲོ་[260B.5] རྣམས་ལ་གཅོད་བྱས། ཆོས་འཛིན་སྐུ་སྐྱེའི་སྨན་དང་བརྟག་ལན་སྤྲིངས། སྡེ་དགེ་བསྙུན་དངས་འདུག་པས་སྐུ་རྐྱང་ལ་སྒྲོལ་དཀར་ཁྲུས་བརྒྱ་གནང་། སྡོང་ངེ་ཀརྨ་རིན་ཆེན་གྱི་སྐྱབས་རྟེན་རྟ་སྒ་འཁོར་ཚང་མ་བྱུང་བར་ལན་བརྫངས། སངས་རྒྱས་ཀྱི་ཇ་སྤོབ་དང་དངུལ་སྲང་བཅུ་ཕུལ། སྐུ་ངོ་[260B.6] རྣམས་ལ་རྐྱེན་སེལ་དྲག་དབང་དང་ཚེ་དབང་རྣམས་ཉིན་རེ་བཞིན་གྲང་མང་བྱས། མགོན་པོ་ནོར་བུའི་བསྔོ་རྟེན་རྟ་དྲེལ་སོགས་བཅོ་ལྔ་ཙན་བྱུང་། མ་ཡག་དང་བརྫངས་བདའ་བྱས། བློ་གྲོས་བཟང་པོའི་མགྱོགས་བསྔོ་བྱུང་། ནུབ་རེ་བཞིན་མང་པོར་གཅོད་ཐུན་ཕྱེད་དགོས་བྱུང་། བློ་གྲོས་ཤི་[260B.7] བའི་རྩིས་བྱས་ཉི་ཤུ་ལྔར་སྲེག་ཆོག་བྱེད་པ་བབས། ཨ་ཁྲོར་མཛོ་བྱིན་བརྫངས། སྡེ་དགེར་སྐུ་རིམ་འདི་དགོས་ཀྱི་ཐོ་ཕུལ། རྣམ་གླིང་བེ་རིའི་འབྱོར་ལན་ཁྲ་འབིག་བརྫངས། སྡོང་ངེ་འབུམ་ཕྱུག་གི་བསྔོ་རྟེན་འདུག འདི་ནས་བཟུང་སྡེ་དགེར་གཅོད་ཐུན་ནུབ་ཨ་མང་པོར་བྱས། པདྨ་སྲུང་དང་ལྷ་རྒྱལ་གྱི་[261A.1] རིམ་གྲོ་ཞུས། ནོར་འཕེལ་གྱི་སྐྱབས་རྟེན་བྱུང་། སྨན་བསྐུར། དོན་མཆོག་ཤི་བའི་མགྱོགས་བསྔོ་དང་། འོད་ཟེར་གྱི་སྐྱབས་འཇུག་བྱུང་། ཉེར་བདུན་ལ་ཕུར་བའི་འཆམས་འགྲིས་རྒྱག་ལ་བལྟས། ཉེར་བརྒྱད་ལ་ཕུར་བའི་ཞྭ་ནག་འཆམས། འབག་[261A.2] འཆམས་སོགས་མཇལ། དཔའ་བོའི་བང་མི་གཉིས་ལ་ཞུ་ཤོག་མ་བུ་ལེགས་འབུལ་ནང་མཛོད། གསེར་གྱི་རྡོ་རྗེ། མཛོད་གོས་སོགས་བསྐུར། སྡེ་དགེས་ཞུ་ཡིག་ཕུལ་སོང་། དེ་ནུབ་སྡེ་དགེར་གཅོད་ཀྱི་མཐའ་གཏད་བགྱིས། གནམ་སྟོང་ལ་མཁའ་འགྲོ་བྱིན་འབེབས་དང་ཚེའི་ཁ་བསྒྱུར་[261A.3] ཕུལ། ས་སྨད་སྐུ་ཚབ་ཟུང་གིས་མཇལ། འོད་ཟེར་འདས་པའི་མགྱོགས་བསྔོ་བྱུང་། རྩིས་བྱས། དབོ་ཟླའི་ཚེས་གཅིག་ལའང་སྐུ་ངོ་ཚོར་རབ་འབར་ཚེ་དབང་ཉི་ཤུ་ཕུལ། ལྕགས་ལའི་མ་དང་སྐལ་བཟང་སྒྲོན་སོགས་ལ་ཡི་གེ་དང་ཚོང་ཐོ་བཅས་ཚོང་དཔོན་རྣམས་བརྫངས། [261A.4] མངའ་རི་བླ་མ། བཟང་པོ། དབུ་མཛད་རྣམས་ཀྱིས་མཇལ། སྡེ་དགེ་བླ་མར་མེ་བཙའ་མང་པོ་བཞགས། སྒྲུབ་ཁང་དུ་བོས། གསོལ་སྟོན་དང་གནང་སྐྱེས་རྒྱ་ཆེར་གནང་། དྷ་ལུང་བའི་མཚམས་ཞུས་བྱུང་། ལན་བཏང་། དབོན་སྟོད་མགོན་ལུའི་བརྟག་ཞུས་ལ་ལན་བཏང་། བཅུ་གཅིག་ཞལ་གྱི་སྐུ་[261A.5] ཞིག་ལེགས་ཉེས་བསྟན་བྱུང་། ཆགས་མེད་སྤྲུལ་སྐུ་ཞིང་དུ་ཕེབས་པའི་མཆོད་བསྔོ་བྱུང་། མཁར་ནང་ཚང་དུ་བོས། གསོལ་སྟོན་དང་འབུལ་བ་བསྟབས། སྡེ་དགེར་གུར་དྲག་གསང་སྒྲུབ་ཀྱི་དམིགས་པ་ཁྲིད། དཔོན་ལྷ་རྒྱལ་དང་བར་དཔོན་གཉིས་ཀྱིས་དངུལ་སྲང་བཅུ་རེ་དང་ཚན་གྲངས་ཇ་ཞུས་[261A.6] མཛད། གྲྭ་ཚང་སྤྱིས་དངུལ་སྲང་དོ་དང་ཇ་ཞུས་བྱུང་། མདུན་ནས་སྟོན་མོ་དང་། རྡོར་དྲིལ། ན་བཟའ་སྐོར། སྒ་ཆས། གསེར་སྲང་ལྔ། དངུལ་རྡོ་ཚད། རྟ་དྲེལ་ལྔ། དར་གོས་པགས་རིགས་སོགས་ཕུལ། བསྔོ་བ་དང་བཀྲ་ཤིས་བྱས། གྲྭ་མང་ལ་གསོལ་ཀའི་ཡོན་དང་། མདུན་སྐོར་[261A.7] སོགས་ལ་ཚེ་དབང་བྱས། སྲས་ལྕམ་སོ་སོས་འབུལ་ལན་བསྟབས། སྐུ་ངོ་ཚོར་ཕྱག་མདུད་ཕུལ་ནས་བཏེགས། ཁང་དཀྲིས་སུ་འབྱོར། ཕྱི་ཉིན་སྤྱི་བསངས་བཏང་ནས་བཏེགས། དཔལ་སྤུངས་སུ་སླེབ། ཆིབས་སྐྱེལ་བ་བསོད་ནམས་འཕེལ་བརྫངས། ཡོངས་འཛིན་ལ་གསོལ་[261B.1] ཚིགས་ཞུས། ཤ་དགེ་ཕ་བུ་དང་འཕྲད། ཚེ་དབང་དང་རྟ་མགྲིན་དབང་བྱས། སྟོན་མོ་བཅས་བརྫངས། མགོན་ཆོས་ཀྱི་བརྟགས་ལན་བྲིས། པད་དབང་ལ་སྨན་མང་པོ་བྱིན། ཡོངས་འཛིན་རིན་པོ་ཆེར་མཛོད་དམངས་རིགས་མཇུག་ནས་ཕུལ། ཚེ་འདས་མང་པོའི་བྱང་བཞུའི་[261B.2] ཆེད་དུ་མི་འཁྲུགས་པ་བཏང་། འབུམ་རིས་མ་སོགས་ཀྱིས་གསོན་བྱང་བཞུས། གནས་མདོ་བར་ཞབས་ཏོག་དང་རྟ་གོས་ཡུག། ཇ་སོགས་དང་ཡི་གེ་བྱིན། རེ་ནེའི་བླ་མ་དགོས་ཚུལ་བཀོད་པ་བྱས། ཆབ་མདོ་མཛོད་བར་གསེར་ཞོ་གསུམ། རེ་ནེ་བར་དངུལ་སྲང་ལྔ། [261B.3] གནས་མདོ་བར་དངུལ་སརྔ་དོ་བཅས་ཀྱི་ཡི་གེ་སོ་སོ་རྣམས་སྤྲད་ནས་བརྫངས། ཨོ་རྒྱན་ཚེ་རིང་སྲིང་མོའི་བྱང་བུ་བཞུས། དར་མདོ་གནས་པོས་རྒྱ་ཟས་དང་ལི་ཐུ་བསྐུར་བ་འཕྲོད་བློ་དགའ་དཔོན་གཡོག་གིས་མཇལ། སྟོན་མོ་བྱས། འདོད་འཇོའི་སྐབས་གཉིས་པ་རྫོགས། གསུམ་[261B.4] པའི་དབུ་ཚུགས། དྲུང་དཔོན་ནས་དཔའ་བོའི་བཀའ་ཤོག་ཕེབས་པ་མཇལ། དྲུང་སྤྲུལ་སྐྱབས་རྒྱུད་ཚང་གི་དེ་ལ་ཐག་ཆོད་འདུག ཕག་མོའི་སྒོ་ནས་དོན་ཡོད་བྱང་བཞུ་བྱས། ཆོས་འཕགས་ལ་རྟ་མགྲིན་དབང་དང་། ཆོས་འབྱོར་དང་ཚེ་དབང་ཚེ་རིང་ལ་བཀའ་བསྒོ་བྱས། དྷིལ་ཕུའི་ཁང་[261B.5] བཟོའི་བརྟག་ཞུས་ལ་ལན་བརྫངས། དྲུང་སྤྲུལ་ལ་བརྟན་བཞུགས། ན་བཟའ། ཕྱག་ལྷམ་སྐུ་རགས་དམ་རྫས་སྔགས་མདུད་སོགས་བྱིན་ནས་ནག་པའི་ཚེས་བརྒྱད་ལ་འབུལ་བའི་བཀོད་པ་དང་། ཟུར་མང་ཁག་གི་ཡིག་ལན་རྣམས་བཅས་དྲུང་དཔོན་ཐེགས་སོང་། ཕག་མོའི་སྒོ་ནས་འོད་ཟེར་ཕུང་པོར་[261B.6] ལྷོ་སྒོ་དབང་བསྐུར་བྱས། དངུལ་རྡོ་ཕྱེད་དང་ཇ་བཞི་སོགས་ཕུལ། ཀར་མགོན་དང་ཤིས་ལུར་འབུལ་ལེན་དང་ཕྱག་མདུད་སོགས་བྱིན། ཧོར་བ་སངས་རྒྱས་བུ་ཤིང་གིས་བསད་པའི་བསྔོ་རྟེན་འབྱོར། ཀརྨ་ཚང་གིས་ཤ་ཐུད་བསྐྱལ་བྱུང་། མཛོད་གཞུང་སར་བ་བར་བཏབ། གསུང་རབ་དང་སྤྱིས་[261B.7] ཆགས་སོགས་ལ་ཡི་གེ་དང་། བདེ་བ་དང་རབ་གསལ་གྱི་བསྔོ་རྟེན་འབྱོར་ལན་རྣམས་སྤྲད་ནས་རྒྱ་ལོག་སོགས་བརྫངས། ཨ་ཁྲོ་སྤུན་གྱིས་མཇལ། བློ་གྲོས་བཟང་པོའི་འབུལ་ཆེན་བསྟབས། བྱང་བཞུ་བྱས། སྟོན་མོ་བྱས་ནས་བརྫངས། སྡེ་དགེའི་བག་རྩིགས་དང་ཁང་བཟོའི་རྩིས་བྱས། སྲིད་སྤེལ་[262A.1] བུམ་སྒྲུབ་ཁ་གསོས་ནས་བུམ་ཆུ་དང་ཞུ་ཡིག་བཅས་བརྫངས། མཛོད་བྱེ་བྲག་གཞན་དབང་གི་སྡེ་རྫོགས། གྱང་དམར་གྲྭ་བ་ན་བའི་སྐྱབས་རྟེན་དང་ཀརྨ་མགོན་གྱི་སྨན་ལན་བྱུང་། ལན་དང་སྨན་བསྐུར། ཐེག་མཆོག་གླང་ཐབས་ན་བར་སྨན་བཏང་། དགའ་རྗེ་ཡེ་ཤེས་[262A.2] སྐེད་པ་ན་བར་སྨན་བསྐུར། སྨན་མང་པོ་སྦྱར་ཨ་ལྷུན་བུ་ནོར་བུ་ན་བའི་སྨན་ལེན་ལ་ཨ་ཉོག་སླེབ་པར་སྦར་དུག་སྨན་དང་ཡི་གེ་ཞིབ་ཆ་བསྐུར། འགར་ར་མི་འགྱུར་ལམ་དུ་རྩིབ་མ་ཆག་པའི་སྐྱབས་རྟེན་བྱུང་། མེ་ཁྱི་ཧོར་ཟླ་གསུམ་པའི་ཚེས་གཅིག་ཉིན་བཅའ་བ་བསྡོམས། ཧ་ཡ་ནཱ་ཐས་[262A.3] སྒྲོལ་དཀར་སྐུ་འབུམ་ཐེར་བཅས་དེད་ལ་ཞབས་བརྟན་ཕུལ། ཡོངས་འཛིན་རིན་པོ་ཆེར་འཆི་མེད་མཛོད་ཀྱི་འགྲེལ་བ་འདོད་འཇོའི་བཤད་པ་ཕུལ། མགོན་པོའི་དགྲ་ཆོས་ཀྱི་དཔེ་ལ་ཞུ་དག་བྱས། ཚེས་བཞིའི་ཉིན་སྡེ་དགེའི་འབྲུམ་པའི་བརྟག་ཞུས་བྱུང་། སྲས་ཆུང་ཚེ་རབ་ལས་རྩིས་[262A.4] འབྲས་དེ་རྩམ་མི་ལེགས་པར་འདུག ཞུ་ཤོག་ཕུལ། ཨ་ལྷུན་བུར་གྱུར་དུག་སྨན་དང་ཡི་གེ་ཞིབ་རྒྱས་བཅས་ཨ་རྡོག་བརྫངས། དགྲ་ཆོས་ཞུས་དག་གྲུབ། ཟུར་གཅོད་ལ་ཆོག་བསྒྲིགས་བྱས། དེ་ནུབ་རི་ལ་འཛེགས་པ་དང་སཱཙྪ་འགའ་ཞིག་རྨིས། ཚེས་བདུན་ཉིན་མཚམས་བསྡམས། [262A.5] ཚོགས་པས་བསམ་གཏན་གྱི་རིམ་གྲོ་སྒྲོལ་དཀར་བསྙེན་པ་གྲུབ། ཚེས་བརྒྱད་ཉིན་ཡོངས་འཛིན་རིན་པོ་ཆེ་ཕེབས། ཆོས་མགོན་སྤྲུལ་སྐུའི་སྐོར་བསླབ་སྟོན་ཕེབས་པར་སྐུ་ཞབས་འབྲུག་པའི་བཀའ་ལྟར་ཁམས་སྤྲུལ་གྱི་སྐུ་ཚར་ཐག་བཅད་ནས་ལེགས་ཚུལ་ཞུས། ཚེ་དབང་རབ་བརྟན་གྱི་ཡིག་[262A.6] ལན་དང་། ཆོས་འཕེལ་ཚང་གི་བརྟག་ལན་བརྫངས། སྡེ་དགེའི་ཕྱག་རིས་དང་བུམ་པ་སླེབ། ཚབ་ཚའི་བང་མིར་ཡིག་ལན་བཅས་བརྫངས། བླ་མ་ཀུན་བཟང་གིས་མཚམས་ཁོང་དུ་མཇལ། འབུལ་ཆེན་ཕུལ། ཚེ་དཔག་དཀར་པོའི་དབང་བྱས། ཚེ་སྒྲུབ་ཡོན་དངུལ་སྲང་[262A.7] བཅུ་སོགས་ཕུལ། བཀའ་རྒྱུད་མགུར་མཚོའི་པར་གཞི་བྲི་བཅུག འདི་སྐོར་ཞེ་དགའི་གནས་བརྟན་བྱམས་གྲུབ་ཚང་ནད་ངན་གྱིས་གཏིབས་སོང་བའི་བསྔོ་ཞུས་རྣམས་བྱུང་། ནོར་བུ་ན་བའི་ཆུ་རྟགས་བྱུང་བས། གསེར་བཤལ་སྨན་དང་། བོད་དམར་བརྒྱད་པ་སོགས་བསྐུར། [262B.1] གུང་པཎྟི་ཏས་དགོས་ཚུལ་གསུངས་བཞིན་ཙཱནྡྲ་པི་ཊཱིཀ་དང་། འདོད་འཇོའི་པུསྟི་རྣམས་བསྒྱུར། རྒྱ་ཚན་དབུ་བར་གཟའ་ལྔའི་རེ་མིག་རྒྱ་མཚོ་བྲི་བཅུག ཉེར་གསུམ་ཉིན་མཛོ་རྫིའི་ལྷ་ཁང་བཟོ་བར་མགོ་བ་སྒྲུབ་མཆོག་དང་ཤིང་གཟོ་ཆོས་སྐྱབས་བཅས་མངགས། ཆས་ཀ་ནས་ཁལ་ལྔ་[262B.2] བཅུ་སོགས་བསྐུར། ཡོངས་འཛིན་ལ་མཛོད་ཀྱི་སྒྲ་གཅིག་དོན་དམ་རྫོགས། མི་ཟད་པའི་མགོ་ཚུགས། ཉེར་ལྔ་ཉིན་ཤེས་རབ་ལ་སྣ་སྨན་སྦྱར་ནས་བསྐུར། བཟལ་རོལ་ལམ་རྨོག་སྤྲུལ་རྣམས་ཀྱི་ཡི་གེ་བྱུང་། ཚེ་རིང་རྒྱས་ཀྱི་ཞག་གསུམ་བྱང་ཞུས་བྱས། བཟའ་པདྨ་དབང་རྒྱལ་གྱི་སྐུ་སྐྱེ་རྨོག་[262B.3] ཚའི་ཚ་བོ་ཡིན་མིན་མ་ངེས་པས་དཔའ་བོར་མ་ཞུས་པར་ཁྲི་འདོན་མ་བྱས་ན་ལེགས་ཚུལ་སྨྲས། རྨོག་ཚར་སློབ་དཔོན་སྐུ་བཞེངས་པའི་ནང་རྟེན་དུ་པད་འབྱུང་གསེར་སྐུ་དང་ཀ་གདམས་མཆོད་རྟེན་བསྐུར། གཞན་བཟལ་རོ་ལམ་རྣམས་ཀྱི་ཡིག་ལན་བསྐུར། ཟླ་བ་འདི་ངོས་ཀྱི་ཉིན་ལྟར་དུ་ཡོངས་འཛིན་[262B.4] རིན་པོ་ཆེར་འཆི་མེད་མཛོད་ཕུལ། བཞི་པའི་ཚེས་གཅིག་ཉིན་ཡོངས་འཛིན་ལ་མཛོད་རྟགས་བསྡུ་བསླབ་མགོ་ཚུགས། ཕུར་བ་ལྷ་ཁང་བཞེངས་པའི་སྐར་འཛིན་ལྷ་བསངས་བྱས། དེར་ཡོངས་འཛིན་ནས་གྲོ་མ་དྲངས། སྤོས་སྦ་དར་སོགས་རྟེན་འབྱུང་སྒྲིག་པ་གནང་། ཨ་རག་[262B.5] སོགས་ཀྱིས་གྲྭ་ཁང་གི་རྨིང་བཏིང་། མགོན་པོ་ཆོས་བཟང་གི་བུན་པའི་སྐྱབས་རྟེན་དངུལ་སྲང་ལྔ་སོགས་བྱུང་ལན་སྨྲས། ཚེས་གསུམ་ཉིན་འཕེལ་ཚ་བླ་མ་རྣམས་གཉིས་དཔོན་སློབ་ཉི་ཤུ་སྐོར་གྱིས་མཇལ། ལྷ་རྒྱལ་ནུ་བོ་སོགས་ལ་ཚེ་དབང་བྱས། འཁྲི་འདུའི་རྣམ་དག་ནུ་བོ་དང་མོ་གོར་ཇན་[262B.6] དཔོན་བླས་མཇལ། ཁྱུང་ཁྲ་རྒྱུད་ལུགས་ཀྱི་དབང་བྱས། ཚེས་བཞི་ཉིན་འགྲེལ་པ་འདོད་འཇོའི་གཤམ་ཅུང་ཟད་མ་ཚང་བས་འགྲེལ་པ་ཚིག་ཟླ་ནས་རྟགས་བསྡུའི་ལྷག་མ་རྣམས་ཕུལ། ཚེས་དྲུག་གི་ཐོ་རངས་རིགས་བྱེད་མའི་ཐུན་བསྡུས་སྒྲོལ་དཀར་ཚུགས། སྦོམ་གཏའ་བསྡུས་པ་དང་། བསངས་[262B.7] བྱས། ཕུར་ཁང་རྨང་བཏིང་། ཟུར་མང་གཅོད་པས་གཅོད་ཚོགས་བཙུགས། ནམ་ལང་། ཉི་མ་ཤར། ཚེ་དཔག་མེད་ཀྱི་དཀྱིལ་འཁོར་ཉིན་རེ་བཞིན་གོ་ལ་བསྐོར་ནས་ནུབ་རིར་སོང་བ་རྨིས། ཕྱི་ཉིན་རྨེ་ཤོད་གཉེར་བས་ཆར་ཞུས་བྱུང་། ཀླུ་སྨན་བསྐུར། དེ་ནུབས་རིབ་ནས་ཆར་བ་ཝ་ཐོན་ཙམ་བབས། [263A.1] འཕེལ་ཚད་དཔོན་སློབ་སྒྲེངས་པ་སོགས་ལ་ཕྱག་ཆེན་ཁྲིད་ཚུགས། དལ་འབྱོར་རྙེད་ཀ་སོང་། སོག་མོ་བའི་བྲན་ཤི་བའི་བསྔོ་རྟེན་རྟ་དང་བསྔོ་རྟེན་རྟ་དང་དྷ་ལྷུང་བའི་བསྔོ་རྟེན་འགའ་རེ་བྱུང་། སྒར་རྗེ་ཡེ་ཤེས་ལ་སྒྲོལ་དཀར་གྱི་དབང་ཁྲུས་བྱས། ཡིད་ལྷུང་ནོར་བུ་ན་སར་ངེད་འབོད་མཁན་བསུ་རྟ་[263A.2] སོགས་སླེབ། ཚེས་བཅུར་ཡོངས་འཛིན་ལ་མཛོད་འགྲེལ་སྒྲ་སྒྲུབ་མཐའ་དཔྱད་བཅས་ལེགས་པར་ཕུལ་གྲུབ་ནས་དབུས་སུ་ཕེབས་པའི་གསུང་འཕྲོས་བྱུང་། ཚེས་བཅུ་གསུམ་ཉིན་ཡོངས་འཛིན་རིན་པོ་ཆེར་དབང་ཕྱུག་རྡོ་རྗེའི་སྒྲོལ་དཀར་དབང་ཁྲུས་རྒྱས་པར་ཕུལ། དབང་སྒྲུབ་སྐབས་སྒྲོལ་དཀར་[263A.3] སྐུ་སུམ་ཅུ་ཙམ་ཕྱག་ནས་ཞུ་རྒྱུ་བྱུང་བས་ལྟས་ལེགས་གསུངས་འདུག་པས་དེ་ནས་བཟུང་དགུང་ལོ་སུམ་ཅུ་ཙམ་བཞེས་རྒྱུར་གོ ཏྲེ་ཧོའི་དགོངས་རྫོགས་འབྱོར་ལན་དང་སྤྲུལ་སྐུ་མྱུར་འབྱོན་ཞྭ་དམར་བར་ཞུ་ཤོག་བཅས་འབུམ་རྒྱལ་ལ་བསྐུར་བཏང་། བཅོ་ལྔ་ཉིན་མཚམས་གྲོལ་བཏེགས་ཏེ་ཕུ་ཡོན་[263A.4] དུ་བསྡད། སྤོམ་བྲག་གི་གྲྭ་པ་ཞིག་གིས་མཇལ། དེ་གར་ཤི་བས་འཕོ་འདེབས་བྱས། དེ་ནས་ཡོག་མགོ་མའི་གཤམ་དུ་བསྡད། ཕྱི་ཉིན་རྔ་མང་སྣར་གཉེར་བོ་རྒྱལ་ཚང་གིས་ཇ་ཞུས་བྱས། དུ་ཕུད་མཚེར་དུ་བསྡད། དེ་ནས་རིམ་པར་དཔོན་ཚང་དུ་སླེབ། འཁོར་བཅས་ཀྱིས་མཇལ། ནོར་བུ་[263A.5] ཡང་བདེ་འདུག ཕྱི་ཉིན་ནོར་བུ་ལ་སྒྲོལ་དཀར་བཀྲུ་བྱབས་སྲུང་གསུམ་བརྒྱ་རྩ་སྔོན་དུ་འགྲོ་བའི་རྗེས་གནང་དང་། སྐུ་ངོ་རྣམས་ལའང་སྒྲོལ་དཀར་རྗེས་གནང་བྱས། ཕྱི་ཉིན་སྐུ་ངོ་རྣམས་ལ་སྒྲོལ་དཀར་དང་གྲུབ་རྒྱལ་རྟ་མགྲིན་དང་སྐྱེར་རྒང་རྟ་མགྲིན་དབང་བྱས། བོ་རྒྱལ་ལ་ཡི་གེ་བསྐུར། འདི་ཉིན་ནས་[263A.6] བཟུང་དཔོན་སློབ་རྣམས་ཀྱི་ཉི་ཤུ་བརྒྱད་པར་ཉིན་ལྟར་དུ་གཅོད་ཚོགས་བྱས། ཨ་སྡུག་སྐལ་དོན་བྱུང་བས་མཇལ། ཇ་ཕུལ། དེ་སྐབས་སུ་སྐུ་ངོ་ཚོར་སྒྲོལ་དཀར་ལྷ་དགུ། གཏུམ་ཆུང་། སངས་རྒྱས་སྤྱན་མ། གཏུམ་པོ་དམར་པོ། སྒྲོལ་ལྗང་། གཙུག་གཏོར་འབར་བ་རྣམས་ཀྱི་རྗེས་གནང་བྱས། [263A.7] ཉེར་བརྒྱད་ཉིན་གཅོད་ཀྱི་མཁའ་འགྲོ་བྱིན་འབེབས་སོགས་བྱས་ནས་གྲོལ། མཐར་ཚེ་དཔག་སྤྲུལ་སྐུའི་རྗེས་གནང་ཉེར་གཅིག་བྱས། རོང་བ་ཚའི་བོན་དགོན་དང་དགོན་གསར་བའི་གྲྭ་བ་གཉིས་འབྱོར། ཕུག་ཐོག་དཔོན་ལ་རོང་པ་ཚའི་དགོན་པ་གཉིས་ལ་ལེགས་སྐྱོང་དགོས་ཚུལ་གྱི་ཡི་གེ་དངུལ་[263B.1] སྲང་གསུམ་དང་ཝ་ལྤགས་བསྐུར། ནོར་བུ་སྒྲོལ་མའི་དམིགས་བཟླས་མང་རབ་བགྱིས། ཨ་སྡུག་སྐལ་དོན་ཕ་བུ་ལ་ཚེ་དབང་བགྱིས། སྐལ་བཟང་དོན་གྲུབ་ནད་དྲག་འདུག་ཀྱང་མང་སྦྱོར་སོགས་སྨན་བསྐུར། བླ་མ་ཐར་མཆོག་སླེབ། རྟ་པ་རྣམས་ལ་གཅོད་ཐུན་བྱས། སྣྲོན་ཟླའི་ཚེས་གཅིག་ཉིན། ནོར་བུར་[263B.2] ཚེ་སྒྲུབ་གསང་འདུས་ཀྱི་དབང་བརྒྱ་བྱས། ཕྱི་ཉིན་ཀྱང་སྐུ་ངོ་ཚོར་གསང་འདུས་ཚེ་སྒྲུབ་ཀྱི་དབང་ཆེན་དང་གཏོར་དབང་གསུམ་བྱས། ཡོངས་འཛིན་ཕྱག་མཛོད་དང་འཕྲད། ཚེས་གསུམ་དང་བཞིར་གསང་འདུས་ཚེ་དབང་བརྒྱ་དང་ལྔ་འགྲུབ། ཉག་རོང་ཨར་གོ་ཟོན་ཐར་འབུམ་སོགས་ཉག་རོང་པ་མང་པོས་[263B.3] མཇལ། ཚེས་དྲུག་ཉིན་གེར་མཛོའི་མདུན་དུ་བསངས་བརྔན་རྒྱས་པར་བཏང་། རྩེར་བ་དན་དང་བུམ་གཏེར་སྦས། རྣམ་ཀུན་ཤིས་པའི་སྨོན་ལམ་ཤིས་བརྗོད་བྱས། ཡུལ་ལྷ་དགྱེས་པའི་ཉམས་ཆེ་བར་བྱུང་། སྐྱ་ཡི་ཨ་ལུག་ཚང་སར་ཕེབས། དེར་བཞུགས། སྤྱན་རས་གཟིགས་དང་ཚེ་དཔག་དཀར་[263B.4] པོའི་རྗེས་གནང་དང་ཚེ་དཔག་སྤྲུལ་སྐུའི་དབང་བྱས། རྟ་མཛོ་སོགས་ཕུལ། བཏེགས། ལམ་དུ་ཁམ་རིས་ཚང་གིས་ཞུས། ཇ་སྤོབ་ཙེ་ཕུལ། དཔོན་ཚང་དུ་སླེབ། མགོན་བླས་གཅིག་ཞུས་བྱས། ཕྱི་ཉིན་ཐོ་རང་ནོར་བུར་མང་སྦྱོར་དང་རྡོ་ཞུན་སྦྲག་ནས་བཏང་། ཕག་མོའི་སྒོ་ནས་ཀླུ་སྐྱིད་ཀྱི་མའི་བྱང་ཞུས་བྱས། [263B.5] ཚེ་སྤྲུལ་དབང་བརྒྱ་བརྒྱད་གྲུབ། ནོར་བུ་ལ་གསངས་འདུས་ཡང་གསང་གུད་སྦས་ཉམས་ལན་བྱེད་པའི་དམིགས་སྐོར་བསླབས། བོ་འདི་དང་གྲྭ་པ་རྣམས་ལ་ཕྱག་ཆེན་ཁྲིད་བསྡུས་བཏང་། ཚེས་བཅུར་དཀོན་སྤྱི་བཏང་། དཔོན་ས་སོགས་ཚང་མར་དེའི་ཚེ་དབང་བྱས། སྨྲ་ཁམས་ཚུལ་ཁྲིམས་སར་[263B.6] ཕེབས། མང་བར་ཚེ་དབང་། སྒེར་དུ་འཇམ་དཀར་དབང་བྱས། གསེར་སྲང་དོ་ཕུལ། ཨ་རིག་ཚེ་དབང་སྐྱབས་ཀྱིས་བོས། སྒྲོལ་དཀར་རྗེས་གནང་དང་། མི་འཁྲུགས་པས་བྱང་ཆོག་བྱས། དངུལ་སྲང་ཉི་ཤུ་ཕུལ། ཕྱི་ཉིན་དཔོན་ཚང་གིས་གསོལ་སྟོན་ཞུས། རྡོ་དྲིལ། མཛོ་འབྲི་བཅུ། དངུལ་སྲང་ཉེར་ལྔ། [263B.7] གསེར་སྲང་ལྔ་སོགས་ཕུལ། བསྔོ་སྨོན་བྱས། ཕྱག་མདུད་དང་རྫས་འབུལ་སློག་རྟ་གཉིས་མཛོད་གོས་དངུལ་སྲང་བཅུ་སོགས་བྱིན་ནས་བཏེགས། ལམ་དུ་ཡེ་རྡོར་དང་བསྟན་འཛིན་དབང་རྒྱལ་གཉིས་ཀྱིས་མཇལ། དམར་ཧང་མདར་བསྡད། ཨ་ལྷུན་གྱིས་ཞིབ་མོལ་གནང་འདུག ཕྱི་ཉིན་དམར་ཧང་ལ་བརྒལ། བོ་[264A.1] རྒྱལ་རུ་ཐོག་དུ་བསྡད། རྟ་མགྲིན་དབང་བྱས། སྟོན་མོ་ཞུས། ཕྱི་ཉིན་སྒྲོལ་དཀར་དབང་བྱས། རྟ་དྲེལ་མཛོ་སོགས་འབུལ་ནོད་བཅས་བཏེགས། རི་ཕུན་པས་ཇ་ཞུས། འབའ་འབར་མདོར་བསྡད། དཔོན་ཀརྨ་དང་། མགོན་བསམ། མགོན་སྲུང་རྣམས་ཀྱིས་མཇལ། རི་ཕུན་བོན་[264A.2] པོར་ཁྲོ་རོལ་གྱི་ཡོན་ཕུལ། ཕྱི་ཉིན་དཔལ་སྤུངས་སུ་འབྱོར། ཡོངས་འཛིན་རིན་པོ་ཆེ་དང་མཇལ། ཕྱི་ཉིན་ཨ་ནོར་ལ་ཚེ་སྒྲུབ་མཆན་ཅན་དང་། ཨ་ལྷུན་ལ་མང་སྦྱོར་གསུམ་བསྐུར། སྐྱེལ་མི་ཨ་ལྡོག་དང་། གཞན་བཞི་ལ་དངུལ་སོགས་བྱིན་ནས་བརྫངས། དམར་ལོག་བླ་མའི་མཆོད་དཔོན་དང་འཕྲད། [264A.3] དམར་ལོག་བླ་མ་ཁུ་དབོན་དེ་རྣམས་སྨིན་གླིང་སྐུ་མཆེད་ཀྱི་ཐུགས་སྲས་དབང་ཁྲིད་མན་ངག་གི་མཛོད་སྔ་འགྱུར་གྱི་ལྟ་གྲུབ་སོགས་ལ་མཁས་པ་ཆེན་པོ་ཞིག་ཡིན་འདུག་ནའང་། འགྲོ་དོན་ཆེན་པོ་མ་བྱུང་འདུག དེང་སྐབས་འདི་རིགས་ཤིན་ཏུ་མང་། བཅུ་དྲུག་ཉིན་ནས་བཟུང་ཡོངས་འཛིན་མདུན་དུ་དབང་[264A.4] ཕྱུག་རྡོ་རྗེའི་སྒྲོལ་པོད་དང་མཎྡལ་བཞི་ཆོག་གི་ལུང་དང་སྐུ་གསུམ་ཞིང་སྦྱོང་གི་ཁྲིད་རྣམས་རིམ་པར་ཕུལ། ཆབ་མདོ་ཕྱག་མཛོད་དང་གནས་མདོའི་ཡི་གེ་འབྱོར། འཕེལ་ཚ་བ་རྣམས་ལ་མཎྡལ་ནས་ཕྱག་ཆེན་ཁྲིད་འཕྲོ་ཚུགས། འདི་ནས་བཟུང་ཞག་འགར་ཛ་ཆུ་སྐུ་སྐྱེར་གཅོད་ཐུན་བྱས། པད་དཀར་དང་ཀླུ་གར་[264A.5] མགོན་བླར་རྟ་མགྲིན་དབང་བྱས། བཅུ་དགུ་ཉིན་ཡོངས་འཛིན་རིན་པོ་ཆེར་སྒྲོལ་མ་འབྱུང་བའི་རྒྱུད་ཕྱི་མར་བཅས་པ་དང་ཡིག་ཕྲན་རྣམས་ཀྱི་ལུང་ཕུལ། རྒྱ་ཚན་དབུ་པ་སགས་ཟི་ལིང་འགྲོ་མཁན་རྣམས་ལ་སྒོ་མང་སྤྲུལ་སྐུའི་ཞུ་ཡིག་སུ་ཝརྣ་སྲང་གང་། རྒྱ་གར་ཊཾ་ག་བཅུ་བཅས་བསྐུར། ཡེ་ཤེས་[264A.6] ཆོས་རྒྱལ་ལ་ཁམས་པར་ཞུ་ཡིག་ཕུལ། རི་ཁྲོད་དུ་འོད་ཆུང་གིས་གསོལ་སྟོན་འབུལ་ཞབས་བྱས། དཔལ་ཡུལ་བའི་གདན་ཞུས་པ་བྱུང་ཡང་འདི་ལོར་མི་འོང་ཞུས། གཟུངས་སྐྱབས། ཀརྨ་དོན་གྲུབ་སོགས་ཀྱིས་མཇལ། སྤྱན་རས་གཟིགས་ལྷ་མང་གི་དབང་བྱས། ཞེ་ཆེན་གཉེར་བའི་བསྔོ་རྟེན་འབྱོར། [264A.7] ལམ་བླ་མར་ཞུ་ཡིག་གཟིག་ཝ་ལྤགས་བཅས་བསྐུར། འདི་སྐབས་དཔོན་སློབ་བཅུས་ཇ་ཆུ་སྐུ་སྐྱེར་གཅོད་ཚོགས་ཉིན་ལྟར་དུ་ཚར་གཉིས་རེ་བཏང་མཐར་གཏོར་རྒྱག་བྱས། ཡོངས་འཛིན་རིན་པོ་ཆེར་ཀློང་གསལ་གཏེར་བྱོན་གུར་དྲག་ཡེ་ཤེས་རབ་འབར་གྱི་ལུང་ཚུགས་པར་བྱས། ཨོ་རྒྱལ་གྱི་[264B.1] ཕ་ཤི་བའི་ཞག་གསུམ་བྱས། འབུལ་ཆེན་སྟོབས། རི་ཁྲོད་ང་དགེ་ཁྲོས་མཇལ། ཁྲིད་ཞུ་ཚོར་ཞི་གནས་སེམས་འཛིན་སྐོར་ཚར་ནས་མེ་གླིང་དུ་སྡེ་དགེས་བོ་སར་ཕྱིན། དཔོན་བློན་ཀུན་གྱིས་མཇལ་ཕྱག་བྱས། སྐུ་ངོ་ཚོར་སྒྲོལ་དཀར་ཇོ་ལུགས། ཤཱཀྱ་ཤྲཱི་ལུགས། ཉིན་ཞི་མཚན་ཁྲོའི་རྗེས་གནང་བྱས། [264B.2] གཉེར་མགོན་ཚེས་མཇལ། རྟ་ཕུལ། ཕྱི་ཉིན་སྐུ་ངོ་ཚོར་གཏུམ་ཆུང་ཁ་ཐོག གཏུམ་ཆེན་སྲུང་བའི་མཁར། ཁང་བུ་བརྩེགས་པ་རྣམས་ཀྱི་དབང་བྱས། ཁམས་པའི་གྲྭ་པ་དང་སྒྲ་ང་མཁར་དཀོན་དར་གྱིས་མཇལ། གྲྭ་པ་ཤི་བའི་བསྔོ་རྟེན་དངུལ་རྡོ་ཚད་སོགས་འདུག ཁམས་པའི་ཕྱག་རིས་དང་། [264B.3] འབྲུག་པའི་ཐུགས་དམ། མཁའ་འགྲོ་རྒྱ་མཚོའི་རྒྱ་དཔེ། མགོན་པོ་མངོན་འབྱུང་གི་རྒྱ་དཔེ་བཅས་འབྱོར། འདི་མངོན་འབྱུང་རྭ་འགྱུར་དང་ཆེས་མི་མཚུངས་པ་དང་རྒྱུད་ཀྱི་མཚན་ཡང་དངོས་གྲུབ་ཐམས་ཅད་འབྱུང་བ་ཟེར་བ་འདུག རྒྱལ་རོང་བང་མི་འབྱོར། འདི་རྣམས་སུ་སྡེ་དགེར། རྟ་[264B.4] མགྲིན་གྲུབ་རྒྱལ་ལུགས། གཏུམ་པོ་དམར་པོ། ཕྱག་རྡོར་ལྷན་སྐྱེས། མཱ་མ་ཀཱི། རྟ་མགྲིན་དཀར་པོ། མི་ཏྲའི་ཚེ་དཔག་དཀར་པོ། མི་གཡོ་བ་དམར་པོ། ཚེ་དབང་འཆི་མེད་རྡོ་རྗེ་ལྷ་མོ། ཚེ་དཔག་དཀར་པོ་རྣམས་ཀྱི་དབང་ཕུལ། ཁམས་སྤྲུལ། ཆོས་བཟང་། ཕྲིན་རྡོར་རྣམས་ཀྱི་འབྱོར་ལན་[264B.5] དང་། འབྲུག་པའི་དྲིས་ལན་དང་ཞུ་ལན་བཅས་ཕུལ། དེ་སྐབས་སྡེ་དགེ་དཔོན་བློན་རྣམས་ཀྱི་མདའ་རྒྱག་ཆིབས་རྩལ་རྩེད་སྣ་སོགས་མཛད་པར་བལྟས། ཚེས་བདུན་ཉིན་སྒར་ནས་བཏེགས། རེས་མཚོ་ཁར་སྨན་བཏུང་སོང་ཞིང་དཔལ་སྤུངས་སུ་འབྱོར། གུ་རུ་ཚེ་བརྟ་ལ་ཞག་འགར་གཅོད་[264B.6] བྱས། རྣམ་གླིང་པ། དབྱར་དགོན་པ། ཨ་ཁུ་བུ། རྡོ་སྨད་པ་སོགས་ཀྱིས་མཇལ། བླ་མ་དཔལ་གྲུབ་འདས་པའི་འབུལ་ཆེན་འདུག ཡོངས་འཛིན་ལ་ཡེ་འབར་ལུད་འགྲོ་ཚུགས། དེ་ནུབ་རང་ལུས་མགོན་པོ་བེར་ཅན་དུ་གྱུར་ནས་ནམ་མཁར་འཕྱོ་བ་རྨིས། ཚེས་དགུར་ཚེས་བཅུའི་[264B.7] ཚོགས་སུ་ཕྱིིན། ཨ་ཁྲ་སོགས་ཁྲོ་ཟིལ་མཇལ་མི་མང་། འཆམས་སྒྲིག་ལ་བལྟས། ཚེས་བཅུར་སྡེ་དགེར་གསོལ་སྟོན་རྒྱས་པར་ཞུས། ཚེས་བཅུའི་འཆམས་རྒྱས་པར་བསྒྲུབས། ཡེ་ནའི་སྲས་སླེབ། དབྱར་དགོན་བླ་མར་འཕོ་ལུང་བྱས། ཕྱི་ཉིན། ཟུར་མང་དྲུང་དཔོན། རས་ལུ། [265A.1] ཨ་ཁུ་སོགས་དང་། སྐྱབས་ཆེ་བ་རྣམས་སོགས་ལ་སྟོན་མོ་བྱས། འཛི་སྒར་སྤྲུལ་སྐུར་ཕུར་བའི་རྒྱུད་འདེབས་བྲིས། རྟ་གོས་ཡུག་སོགས་བསྐུར། ཚེས་བཅུ་གསུམ་ཉིན་ཡོངས་འཛིན་རིན་པོ་ཆེར་གྲྭ་མང་ནས། གསེར་སྲང་དོ། དངུལ་རྡོ་ཚད། རྟ་དྲེལ་སོགས་ཕུལ་ནས་[265A.2] བདེ་མཆོག་ལྷན་རྒྱས་ཀྱི་དབང་ཞུས། ཁྲོམ་ལ་སྤྱན་རས་གཟིགས་ཀྱི་དབང་མཛད་སོང་། ལྕམ་དྲུང་ཕེབས་པར་གསོལ་ཆས་ཞུས། སྒྲོལ་དཀར་གྱི་ཁྲུས་བརྒྱ་དང་རྗེས་གནང་བྱས། སྒྲོལ་མའི་འཁོར་ལོ་དངུལ་གྱི་ཟ་མ་ཏོག་ཏུ་བཅུག་པའང་བཏགས། གུ་རུ་ཚེ་བརྟན་དང་ཨ་ཁྲར་རྗེས་གནང་བྱས། [265A.3] དྲུང་དཔོན་ལ་སྤྲུལ་སྐུའི་བསླུ་ཡོན་དངུལ་རྡོ་ཚད་བསྐུར་ངེད་ད་ལོ་མི་འོང་སྨྲས། བཅོ་ལྔ་ཉིན་སྡེ་དགེ་ཁམས་བཟང་ཞུ་བར་ཕེབས་བྱུང་། དར་དང་སྲུང་མདུད་ཕུལ། འདི་སྐབས་ཀྱང་གུ་རུ་ཚེ་བརྟན་ཤིས་ལུ་སོགས་ལ་གཅོད་ཐུན་ཡང་ཡང་དང་། ཆར་འཁོད་བསྐོར་བ་དང་ཀླུ་སྨན་བཀྲ་མ་བ་སོགས་དང་། ཡོངས་འཛིན་[265A.4] རིན་པོ་ཆེར་ལུང་འཕྲོས་ཕུལ་བ་རྣམས་དང་། ལྕགས་མདུད་སྐུ་སྐྱེ་དང་ཝང་ཐོ་སོགས་ལ་ཚེ་དབང་བྱས། བཅོ་བརྒྱད་ཉིན་ཆར་འབེབས་ལ་མེ་གླིང་ང་འདྲའི་ཆུ་མིག་ཏུ་བསྡད། གནམ་ཆོས་ཆར་ཆོག་བྱས། ནང་བར་བསངས་སོགས་བགྱིས། ལྷ་སྲུང་ན་བའི་སྐྱབས་རྟེན་བྱུང་། ཕྱི་ཉིན་ཞེ་དའི་རི་[265A.5] རྩེར་ཡུལ་སྤྱིར་དམིགས་པའི་བསངས་རི་ཁྲུས་བྱས། དེ་ནུབ་ཆར་བ་ཆེ། ལྷ་ཐོག་པ་བརྫངས། ཕྱི་ཉིན་མཎྡལ་བཞི་ཆོག་བཏང་། ཉེར་གཅིག་ཉིན་སྨུག་སངས་རྩེར་ཕྱིན། ཡུལ་སྤྱིར་དམིགས་པའི་བསངས་དང་རི་ཁྲུས་སོགས་དང་། རེས་མཚོར་ཆབ་གཏོར་བཏང་། ཆར་པ་ཤིན་ཏུ་[265A.6] ཆེ་བར་བབས། ཕྱི་ཉིན་བསངས་དང་རྗེས་ཆོག་བྱས་དགོན་དུ་འབྱོར། མིག་མཐོང་བླ་མའི་གྲྭ་པ་སྤྲུལ་སྐུའི་དོན་ལ་འབྱོར། ཨ་ཁྲོ་བླ་མས་མཇལ། ཉེར་བཞི་ཉིན་ཨ་ལྷུན་དང་ཨ་ནོར་གཉིས་ལ་ཕྱག་རྡོར་དབང་བྱས། ཨ་ལྷུན་དཔོན་གཡོག་དང་ཆོས་ཕུག་བླ་མར་སྟོན་མོ་བྱས། དམག་[265A.7] ཟོར་གྱི་སྐྱབས་རྟེན་དང་སྲིང་མོའི་བསྔོ་ཞུས་སླེབ། ཡོངས་འཛིན་ལ་ལུང་ཕུལ། ལྷ་སྲུང་ལ་རྟ་མགྲིན་དབང་དང་སྒྲོལ་དཀར་ཁྲུས་དབང་གསོན་བྱང་བཞུས། འཇང་པ་སླེབ་བསྟན་འཕེལ་སོགས་ཀྱི་ཡི་གེ་འདུག སྒྲེངས་འབུག་ཚེ་སོགས་འབྱོར། དཔོན་གྱི་ཡི་གེ་དང་། ཚོང་བསྐུར་སྨན་དང་[265B.1] རོལ་ཆས་སོགས་འདུག ཉིན་སྨད་དབང་རབ་དང་ཤིས་ལུ་སྤུན་གྱིས་མཇལ། འབུལ་བ་དང་གསོན་བྱང་བསྲེགས། ཨ་ལྷུན་ཁུ་མཚན་ལ་སྒྲོལ་དཀར་དབང་བྱས། བཞུགས་གྲལ་དང་སྨན་དང་འཇའ་ཚོན་རྫ་སྐུ་སོགས་དམ་རྫས་དང་། རྟ། སྤུ་ལའི་ལྷྭམ། གོས་རྒྱན་བཞི་[265B.2] དམར་པོ་གོས་འདངས། དངུལ་རྣ་སོགས་བྱིན། ཞྭ་དམར་པའི་ཐུགས་དམ་སྤུ་པོའི་གནས་ཚུལ། རྒྱལ་བ་ཤི་བའི་བསྔོ་རྟེན་འབྱོར། རྡོ་པ་སྒྲེངས་པ་རྣམས་ལ་སྒྲོལ་དཀར་རྗེས་གནང་བྱས། སྒྲེངས་པ་རྒྱལ་པོར་ཕྲུག རྟ། མགོ་སྣམ། འཆམས་ཡིག་རྣམས་[265B.3] བསྐུར། འབག་གསུམ་གཡར། འབྲུག་ཚེ་རིང་ལ་རྟ་དང་འཕྲུག་སྒྲོལ་མའི་སྐུ། དམ་རྫས། དངུལ་སྲང་གསུམ་སོགས་བསྐུར། རྡོ་པ། མགོ་ལོག དམག་ཟོར་སོགས་ཀྱི་ཡིག་ལན་རྣམས་སྤྲད། ཟླ་བ་འདི་རིང་ལ་ཡོངས་འཛིན་དྲུང་དུ་ལུང་འཕྲོས་རིམ་པར་ཕུལ་བ་དང་། ནུབ་[265B.4] མོར་བཞིན་དོན་གཉེར་རྣམས་ལ་གཅོད་ཐུན་བྱེད་དགོས་བྱུང་། གྲོ་བཞིན་ཅན་གྱི་ཚེས་གཉིས་ལ་ཨ་ཁྲི་བའི་བླ་རྡོ་རྣམས་ལ་ཁྲུས་དབང་བསྐུར་དང་བསངས་བཀའ་ཐོ་སོགས་རེ་བ་བསྐངས། ཆབ་མདོ་འཕགས་ལྷའི་དྲུང་དུ་ཆིབས་པ། ཀོ་ཙེ་འཁོར་དྲུག མཛོད་པ་གཉེར་[265B.5] གནས་པོ་རྣམས་ལ་གཞུང་ཇ་སྤོག་ཙེ་རེ་བསྐུར། ཡོངས་འཛིན་ལ་ཡེ་འབར་ལུང་རྫོགས། ཆགས་མེད་ཁྲོ་ཆུའི་ཟིན་བྲིས་ལུང་དབུ་བཙུགས། ངཤྩ་ཨ་འབུམ་འབྱོར། ཀརྨ་པས་ངེད་ལ་བརྟན་བཞུགས་དང་། ཞྭ་དམར་བའི་ཡི་གེ་འདུག ཤིས་ལུ་སྤུན་ལ་ཚོགས་བརྒྱ་བཙུགས། [265B.6] གླིང་ཚང་དྲུང་ཡིག་གིས་རྟ་ཕུལ། རྟ་མགྲིན་དབང་བྱས། ཚེས་ལྔར་ཤིས་ལུ་སྤུན་ལ་ཚོགས་གཏོར་རྒྱག་བཅས་གྲུབ། འཆི་མེད་མཛོད་གཞུང་ཞུས་དག་འགྱུར་བཅོས་བགྱིས། ཀ་དཔལ་དུ་རིམ་གྲོ་བསྐུར། ཚེ་དབང་ལེགས་པའི་ཕ་མ་ཤི་བའི་བྱང་བཞུ་བྱས། ཡོངས་འཛིན་ལ་ཁྲོ་ཆུའི་[265B.7] སྐོར་ལུང་གྲུབ་ནས་འཆི་མེད་མཛོད་ཀྱི་དོགས་གཅོད་གནང་། ཚེས་དགུར་ངེད་དཔོན་སློབ་རྣམས་ཆར་འབེབས་ལ་ཚེ་བཀྲུ་ཀླུ་མཁར་ཆུ་མགོར་སོང་། བཅས་བསྒྲིགས། ཀླུ་ཆོག་བཏང་། ཕྱི་ཉིན་རག་ཆབ་ཀྱི་འཁྲིས་རི་རྩེར་སོང་། བསངས་རི་ཁྲུས་རླུང་དར་བཙུགས། འོ་མའི་མཚོར་ཀླུ་སྨན་དང་[266A.1] ཆབ་གཏོར་བཏང་། བཅུ་གསུམ་ཉིན་འོར་ནང་བརྒྱུད་འོར་མཚོ་རི་ཁྲུས་ཀླུ་སྨན་བཏབ། ཆུ་དཀར་དམར་བསྡད། ཀླུ་ཆོག་བཏང་། ཕྱི་ཉིན་བསངས་རི་ཁྲུས་སོགས་བགྱིས། རྒྱལ་རོང་སྐུ་ཚབ་རྣམས་ཀྱིས་མཇལ། རྫོང་བ་དང་བཀོད་འདོམས་བྱས། རིམ་པས་དཔལ་[266A.2] སྤུངས་སུ་འབྱོར། རྒྱལ་རོང་ངཤྩ་དཔོན་སློབ་རྣམས་ལ་བཞུགས་གྲལ་བྱས། ཡོངས་འཛིན་དྲུང་དུ་སྦྱོར་དྲུག་ལྷན་ཐབས་ལུང་བྱས། མཐུ་སྟོབས་རྣམ་རྒྱལ་གྱིས་རྟོགས་པ་ཕུལ། ཁ་ཀར་གྲྭ་པ་གཉིས་ཐོན། གསུང་རབ་བསྟན་འཕེལ་གཉིས་ཀྱི་ཡི་གེ་སོགས་འདུག ཉི་ཤུ་ཉིན་ངཤྩ་དང་[266A.3] མོ་མ་ལ་ཚེ་དཔག་དཀར་པོའི་དབང་བྱས། སེ་པའི་བུར་ཕྱག་ཆེན་བཤད། ཚེས་བཅུའི་ལུང་ཡང་བྱས། རྟོགས་འབུལ་བྱེད་མཁན་མང་པོ་བྱུང་། ཡོངས་འཛིན་ལ་སྦྱོར་དྲུག་ལྷན་ཐབས་ལུང་གྲུབ། སྟན་ཐོག་གཅིག་མ་དང་འཁྲུལ་འཁོར་རྟགས་ཡིག་རིན་ཆེན་རྒྱན་འདྲའི་ལུང་འཕྲོ་རྣམས་[266A.4] བྱས། ཉག་རོང་མཚོ་ཁ་དང་མ་རེ་བ་སོགས་ཀྱིས་མཇལ། མོ་མ་རྒྱ་གར་འབུམ་ལ་སྟོན་མོ་དང་། སྦུ་ཧར། སྲབ་རྨེད་རྟ་མཛོ་ཝ་དབྱི་སོགས་བྱིན། ཆོས་གྲགས་དཔོན་པོར་རྟ་དང་། མ་རེའི་བནྡེར་ཁལ་སོགས་བྱིན་བརྫངས། ཉེར་བདུན་ཉིན་ནས་བཟུང་ཚེས་གསུམ་བར་དུ་སྒྲོལ་མ་མཎྡལ་ཆོ་ག་[266A.5] བཏང་། ཡོངས་འཛིན་རིན་པོ་ཆེ། ཐར་མཆོག་རྗེ་དྲུང་བཅས་ལ་སྤྱན་སྔའི་ཡིག་ཆ་ལ་བརྟེན་ནས་བདེ་མཆོག་དྲིལ་བུ་ལུས་དཀྱིལ་གྱི་དབང་ཕུལ། ཡིག་ཆའི་ལུང་ཡང་ཕུལ། ཉེར་དགུའི་ཉིན་ཡོངས་འཛིན་ལ་མི་བསྐྱོད་ཞབས་ཀྱི་ཡིག་ཆ་ལས་དྲིལ་བུ་རིམ་ལྔའི་ཁྲིད་ཚུགས། ཧོར་ཟླ་བརྒྱད་[266A.6] པའི་ཚེས་གཅིག་ལ། དབུས་ནས་ཀུན་ཁྱབ་ཀར་བཀྲ་སོགས་དང་འབྲི་ཁུང་བའི་རྒྱལ་དར་སོགས་སླེབ། མཇལ། དམར་ནག་གཅོད་པན་འཛིན་པ་ཟུང་དང་དཔའ་བོའི་ཡི་གེ་རྣམས་མཇལ། འབྲི་ཁུང་པ་གཤེགས་པའི་དགོངས་རྫོགས། ཧོར་སྦུག ཏིར་ཁྲ། བུམ་པ་ཆ། དངུལ་རྡོ་ཚད་སོགས་དང་དྲུང་[266A.7] སྐོར་རྣམས་ཀྱི་ཡི་གེ་སོགས་འདུག ཕྱི་ཉིན་ཀརྨ་པ་དང་འབྲི་ཁུང་བས་བརྟན་བཞུགས་གནང་སྐྱེས་ཆེར་འདུག་པས་བརྟན་བཞུགས་བྱས། དམ་ཚིག་པར་སྐུ་འདྲ་བཞེངས་པའི་ནང་རྟེན་ཐུབ་སྐུ་དང་ཨོ་རྒྱན་པར་སྐུ་དམ་རྫས་ཡི་གེ་སོགས་བསྐུར། རྒྱལ་བ་དང་། ལེགས་བཤད་སོགས་ཀྱི་ཤི་བྱང་མང་པོ་མི་འཁྲུགས་པའི་སྒོ་ནས་བཞུས། འཕེལ་ཚར་[266B.1] ལྷག་མཐོང་ཁྲིད་ཚུགས། ཚེས་བདུན་ལ་ཡོངས་འཛིན་དྲུང་དུ་དྲིལ་བུ་རིམ་ལྔའི་ཁྲིད་གྲུབ། དཔལ་ཡུལ་བས་ཚེ་སྒྲུབ་ཀྱི་ཚེ་རྫས་རྣམས་བྱུང་པ་རོལ། འབྲི་ཁུང་པའི་དགོངས་རྫོགས་ཚོགས་སུ་རྒྱལ་བ་རྒྱ་མཚོའི་ཚོགས་དབུར་ཕྱིན། ཡོངས་འཛིན་དྲུང་དུ་སྤྱན་སྔའི་ཡིག་ཆ་ལ་བརྟེན་མ་ཧཱ་[266B.2] མཱ་ཡཱའི་དབང་གི་སྟ་གོན་དང་། ཕྱི་ཉིན་དབང་གི་དངོས་གཞི་དང་། ཕྱི་དྲོ་གདན་བཞི་རྣལ་འབྱོར་ནམ་མཁའི་སྟ་གོན་ཚུགས། ཕྱི་ཉིན་ཆོས་རྒྱལ་རྒྱ་མཚོའི་ཞབས་ཆགས་པའི་སྐྱབས་རྟེན་སླེབ། རྣལ་འབྱོར་ནམ་མཁའི་དབང་དངོས་གཞི་ཕུལ། གདན་བཞི་ལྷ་མང་གི་སྒྲུབ་དཀྱིལ་[266B.3] མདོར་བསགས་འདི་ལ་རྒྱ་དཔེ་བོད་དཔེ་གང་ལས་ཡིན་ཀྱང་འགོས་གྱུར་ལ་འགྱུར་ཆ་ཆེན་པོ་འདུག་པའི་སྐྱོན་གྱི་བོད་གཞུང་རྣམས་ལ་ནོར་འཁྲུལ་ཆེན་པོ་འདུག་པར་འབྲུག་པ་རིན་པོ་ཆེ་ནས་མདོར་བསགས་ཀྱི་རྒྱ་དཔེ་བཙལ་ནས་གནང་བའི་སྟེང་ནས་གཞི་འགྱུར་བྱས་ཏེ་དག་པར་བཅོས་[266B.4] པའི་ལུགས་ཡིན་ནོ༎ ཕྱི་ཉིན་གདན་བཞི་ཡེ་ཤེས་དབང་ཕྱུག་མའི་དབང་ཕྱུག འདི་རྩ་བའི་དཀྱིལ་འཁོར་ཡིན། འཇང་པ་ཚོར་ཕྱག་ཆེན་ཞི་གནས་ཁྲི་ཡན་གྲུབ། བཅུ་གསུམ་ཉིན་ཡོངས་འཛིན་དྲུང་དུ་སྒྲོལ་མགོན་ཡིག་ཆའི་སྟེང་ནས་གདན་བཞིའི་ཁྲིད་ཕུལ། ཕྱི་ཉིན་ཚོགས་ཆེན་གྱི་[266B.5] དབུར་ཕྱིན། ཡོངས་འཛིན་རིན་པོ་ཆེ་ནས་ཞབས་བརྟན་ལི་སྐུ་གཉིས། དངུལ་སྲང་ཉིས་བརྒྱ། གསེར་སྲང་ལྔ། དགུ་ཚན་དགུ། རྟ་བཅུ་བདུན། དྲེའུ་བརྒྱད། ཇ་སྤོབ་ཙེ་ཉི་ཤུ། སྣམ་ཐེར་ན་བཟའ་སྐོར་སོགས་རྒྱ་ཆེན་ཕུལ། ཁོ་བོས་ཞྭ་དམར་གྱོན་ཏེ་བསྔོ་སྨོན་བྱས། ལས་སྣེ་དང་གྲྭ་ཚང་[266B.6] སོགས་ལའང་གནང་སྦྱིན་ཤིན་ཏུ་ཆེ་བར་མཛད་སོང་། བཅོ་ལྔ་ཉིན་ཚོགས་སུ་ཕྱིན། འབྲི་ཁུང་པའི་དགོངས་རྫོགས་སུ་ལྷ་ཆེན་སོགས་ལ་སྙན་ཤལ་དང་བརྒྱ་མཆོད་ཁ་ཤས་ཕུལ་སྨོན་ལམ་བགྱིས། ཡོངས་འཛིན། རྗེ་དྲུང་། དྲུང་པ། ཐར་མཆོག་སོགས་ལ་ཡེ་ཤེས་རབ་འབར་གྱི་སྟ་གོན་དང་། ཕྱི་ཉིན་དངོས་[266B.7] དངོས་སྨིན་དབང་རྒྱས་བསྡུས་དང་། རྗེས་གནང་རྒྱལ་ཐེབས་ཀྱི་དབང་། ཚེ་དབང་བཅས་ཕུལ། གུ་རུ་ཤིས་ལུ་བསོད་ནམས་བཀྲ་ཤིས་རྣམས་ལ་དབང་བསྡུས་དང་ཚེ་དབང་བྱས། ཆོས་དབང་གི་ཕུར་པ་སྤུ་གྲིའི་གཞུང་པོད་ལ་བལྟས། ཕྱི་ཉིན་གུ་རུ། ར་ཁྱི་སྐུ་སྐྱེ་སོགས་ལ་གཏུམ་ཆུང་རྗེས་གནང་བྱས། ར་ཁྱི་བུ་དང་མགོན་རབ་[267A.1] བུ་གཉིས་ལ་རྟ་དང་དངུལ་སྲང་བཅོ་ལྔ་བྱིན། གུ་རུ་ཀུན་མཁྱེན་སོགས་ལ་རྣམ་འཇོམས་དཀར་པོའི་ཁྲུས་དབང་དང་སྨེ་བརྩེགས། རྣམ་རྒྱལ་མ། གཤེད་དམར་རྣམས་ཀྱི་དབང་དང་། ཆར་ཆོག་དབང་བྱས། ཉི་ཤུའི་ཉིན་དཔོན་བསམ་གཏན་དཔོན་གཡོག་རྣམས་སླེབ། གླིང་[267A.2] ཚང་གི་གྲ་ཐོག་ཚང་མཚུར་སྤྲོད་པའི་སྔོ་ཧྱེ་ཚབ་ཚ་གྲུབ་ཚ་རྣམས་ཀྱིས་བར་ཐོག་ཏུ་འགྲིགས། སྡེ་དགེས་ཁྲ་མའི་རྒྱབ་ནོན་བྱས་འདུག དམག་ཟོར་གྱི་མ་ཤི་བའི་བསྔོ་རྟེན་བྱུང་། ཉེར་གཉིས་ཉིན་ཡོངས་འཛིན་ལ་སྒྱུ་མ་སུམ་བརྒྱུད་སོགས་གདན་བཞིའི་ཁྲིད་ཚང་མ་ཕུལ་གྲུབ། སྤོ་བོ་ཤོལ་རྫོང་བ་རྣམས་[267A.3] ཀྱིས་མཇལ། བླ་མས་སྤུ་ཐེར་འདོམ་བརྒྱ། ཡིད་བཞིན་གྱི་བསྔོ་རྟེན་དང་སོ་སོ་ནས་ཡི་གེ་དང་སྣམ་བུ་མང་པོ་དང་། རྟག་བརྟེན་ཚེ་བསྙེན་གཉིས་ཀྱི་ཡི་གེ་འདུག ཀརྨ་བཀྲ་ཤིས་ཀྱིས་དབུས་འཁྱོས་དང་ཕའི་བསྔོ་རྟེན་འབུལ་ཆེན་འདུག གུ་རུ་ལ་སོག་བཟློག་ཀིང་ནག་གི་ལུང་བྱས། གུ་རུ་ཀུན་[267A.4] མཁྱེན། བསོད་ཆོས་པ། མགོ་ལོག་བློ་གྲོས་རྣམས་ལ་སྟོན་མོ་དང་སོ་སོར་གནང་སྦྱིན་བྱས། ངཤྩ་དང་བསོད་ཆོས་གཉིས་ལ་ཚེ་དཔག་དཀར་པོའི་རྗེས་གནང་དང་། རྡོ་སྟོད་སྨད་དུ་འགྲོ་མཁན་མང་མར་སྒྲོལ་དཀར་རྗེས་གནང་བྱས། འདི་ནས་བཟུང་ཞག་ཤས་སྒྲོལ་དཀར་བུམ་སྒྲུབ་བྱས། [267A.5] ཡོངས་འཛིན་དཔོན་སློབ་རྗེ་དྲུང་རྒྱལ་དར་སོགས་ལ་གསོལ་སྟོན་ཞུས། རྒྱལ་རོང་པ་བཀྲ་ཤིས་བཟང་པོ་ལས་འཇིགས་བྱེད་གདངས་བསླབས། ཨ་སེ་ཐུགས་རྗེ་སླེབ། ཉེར་བརྒྱད་ཉིན་སྒྲོལ་མའི་བུམ་ཆུ་རྒྱས་བཏབ་ཏེ། ལྷུ་སྲུང་ལ་ཞུ་ཤོག་བཅས་རོག་ཏམ་དུ་བསྐུར། རྡོ་སྟོད་སྨད་རྒྱལ་[267A.6] རོང་ཚ་ཀོ་ཁག་རྣམས་ཀྱི་ཡི་གེ་རྣམས་སོ་སོར་སྤྲད། གུ་རུ་དང་ངཤྩ་གཉིས་ལ་སྟག་ཤམ་ཚེ་སྒྲུབ་ལུང་བྱས། ཐ་སྐར་ཅན་གྱི་ཚེས་གཅིག་ལ། ཡོངས་འཛིན་ནས་གདན་བཞིའི་ཁྲིད་ཀྱི་དོགས་གཅོད་མཛད། དབྱངས་ཅན་མའི་རབ་བྱེད་རྒྱ་དཔེ་དང་། སྐྱོག་ལོའི་ཙཱན་ཊིག་གཡར་[267A.7] ཕུལ། ཕྱི་ཉིན་ཡོངས་འཛིན་དཔོན་སློབ་རྣམས་ལ་ཕེབས་རྫོང་དང་བཅས་ཚེ་དབང་རྣམ་རྒྱལ་ཆིབས་སྐྱེལ་དུ་སོང་། ཐབ་སྐྱེལ་བཅས་དྲུང་སྤྲུལ་ཁྲི་འདོན་དུ་ཟུར་མང་དུ་ཕེབས་སོང་། སྤུ་བོ་ཤོལ་རྫོང་བླ་མར། ཞྭ་ཁྲ་ཆོས་གོས། འདུས་སྡེར་དུང་དཀར་གཤོག་ལྡན། བང་མི་ཚོར་མཛོ་དང་ཇ་སྤོབ་ཙེ་དང་ཡིག་[267B.1] ལན་སོ་སོར་ཕུལ། ཚེས་བདུན་ཉིན་ཐབ་བསུ་དང་། འགྲོན་སྐུ་བསུ་མར་སོང་སྟེ་གླིང་དཔོན་རྗེ་ཚེ་རིང་འབུམ་སོགས་བྱོན། གུར་ལ་བཞུགས་སོང་། མཇལ་སྤྲད་སྟོན་མོ་བཏང་། འགྲོན་སྐུ་སྐྱེ་ཟུར་མང་དྲུང་སྤྲུལ་ཁྲི་འདོན་ལ་ཐེགས། མཚན་དང་ཁྲི་འབུལ་སྐུ་གསུང་ཐུགས་རྟེན། གསེར་སྲང་གང་། ན་[267B.2] བཟའ་རྟ་ལྔ། དྲེལ་གཉིས། མཛོད་གོས་པགས་རིགས་བདུན་བཅས་བསྐུར། གླིང་དཔོན་རྗེ་རྣམས་ལ་རྟ་མགྲིན་རྗེས་གནང་དང་། སྒྲོལ་དཀར་གྱི་ཁྲུས་བརྒྱ། སྒྲོལ་དཀར་ལྷ་དགུ། ཚེ་དཔག་དཀར་པོ། དཀོན་མཆོག་སྤྱི་འདུས་ཚེ་དབང་། གྲུབ་རྒྱལ་ཚེ་དབང་རྣམས་རིམ་པར་བྱས། ནུབ་རེ་བཞིན་མགོན་[267B.3] པོ་དོན་གྲུབ་སྤུན་བཅས་ལ་གཅོད་ཐུན་བཏང་། ཚེས་དགུའི་ཉིན་གསོལ་སྟོན་ཞུས། གསུང་འཕྲོས་ཞིབ་པར་བྱུང་། ཕུར་ཁང་དུ་དཔག་བསམ་སོགས་ཀྱིས་ཕུར་སྒྲུབ་བཙུགས། མགོན་པོ་དོན་འགྲུབ་ཀྱིས་མཛོ་གཅིག་ཕུལ། ངོར་མི་ཉག་མཁན་པོའི་དབོན་པོས་མཇལ། ཀརྨ་པར་ཞབས་བརྟན་[267B.4] གསེར་སྲང་གང་། དངུལ་སྲང་བརྒྱ། མཛོད་གོས་ཡུག ཞྭ་དམར་པར་གསེར་སྲང་ལྔ། དངུལ་སྲང་ཉིས་བརྒྱ། གོས་ཡུག ཡུས་ཀྱི་དམ་འབེ་སོགས་དང་། འབྲི་ཁུང་བར། གསེར་སྲང་གང་། དངུལ་རྡོ་ཚད། གོས་ཡུག རྟ་བདུན། དྲེལ་སོགས་དང་། དེ་ཁག་གསུམ་གར་སྐུ་གསུང་ཐུགས་[267B.5] རྟེན་དང་ནང་མཛོད་རེ་ཞུ་ཡིག་བཅས་ནོར་འཕེལ་མངགས། ཕྱི་ཉིན་རྡོ་བྲག་བླ་མ་འདས་སར་ཕྱིན། ཕག་མོའི་ལྷོ་སྒོ་འཕོ་འདེབས། ཞག་གསུམ་གྱི་བྱང་ཞུས་བྱས། ཐབ་གསོས་ཕུལ། འབུལ་ནོད་རྒྱས་པར་གནང་བྱུང་། ཚུར་ལམ་དགའ་ལྡན་གྱིས་གསོལ་ཞབས་ཞུས། ཕྱི་ཉིན་ཨ་སྡུག་[267B.6] སྐལ་བཟང་གིས་མཇལ། འཇང་རྟེན་འཕེལ་ལ་གསེར་སྲང་གསུམ། སྨུག་པོར་དངུལ་སྲང་བརྒྱ་སོགས་འཇང་པའི་ཡིག་ལེན་རྣམས་བསྐུར། རྒྱལ་དར་དཔོན་གཡོག་ལ་སྟོན་མོ་དང་རྒྱལ་དར་ལ་རྟ་དང་། ཀོ་ཙེ་སྤོབ། སྦུ་ཧར། གཟིག་ལྤགས། གཡོག་ཟུང་ལ་རྟ། གཞུང་ཇ་སྤོབ་ཙེ་རྣམས་བྱིན་[267B.7] བརྫངས། སེ་ཁྲོའི་ནུ་བོས་རྒྱལ་དབང་ལྔ་བའི་གཟིམ་ཆུང་མ་སིནྡྷུ་རྒྱ་མཚོའི་ཐང་ཀ་ཕུལ་བྱུང་། ནོར་འཕེལ་དང་། འབྲི་ཁུང་པ། གླིང་ཚང་ཕྱག་གཡོག་རྣམས་ལ་ཕྱག་རྡོར་དབང་བྱས། དཔའ་སྔོན་བླ་ཆུང་གིས་མཇལ། སྐྲ་ཕུད་བླངས། བྲག་དམར་དོན་ལྡན་དང་འཕེལ་ཚའི་རྒྱགས་སྐྱེལ་བ་རྣམས་[268A.1] ཀྱིས་མཇལ། འདི་སྐབས་གླིང་དཔོན་བསྙུན་ཚབ་ཆེན་པོ་བྱུང་བས་སྐུ་རིམ་མཎྡལ་བཞི་ཆོག་བཏང་། ཕྱི་ཉིན་ནས་བཟུང་གླིང་གི་སྐུ་རིམ་གཅོད་ཚོགས་དང་། བྱུག་སྨན་དང་སྔགས་བཅོས་སོགས་བྱས། ཉེར་གཅིག་ཉིན་སྡེ་དགེ་ཆོས་ཁྲིར་ཕེབས། དཔོན་གཡོག་རགས་བསྡུས་ཀྱིས་[268A.2] མཇལ། མཇལ་དར་བཅུ་གསུམ་ཚན་འདུག གསོལ་སྟོན་དང་གདབ་ལན་འབུལ། གླིང་དཔོན་ཆེར་ཐུ་འདུག་པས་རིམ་གྲོ་སྨྲས་པ་བཞིན་མཛད་སོང་། དཔོན་རྗེ་ལ་ཕྱག་རྡོར་དབང་བྱས། ག་ནེ་ཤར་སྡེ་དགེའི་ཐང་ཀ་དང་བུ་ཏྲ་སོགས་ཀྱི་སྐུ་ལྔ་བསྐུར། གླིང་དཔོན་ལ་རིམ་པར་སྒྲོལ་དཀར་ལྷ་དགུ་དང་སྐྱེར་རྟ། ནཱ་ག་རཀྴ། [268A.3] སངས་རྒྱས་སྤྱན་མ། ཕྱག་རྡོར། གཏུམ་ཆེན་རྣམས་ཀྱི་རྗེས་གནང་བྱས། བསྙུན་གཞི་སེང་དྭངས། ཉེར་དྲུག་ཉིན་དཔལ་ཡུལ་ཀརྨ་བཀྲ་ཤིས་བྱོན་པས་མཇལ། འབུལ་ཆེན་དང་དཔལ་ཡུལ་རག་ཆབ་གྱིང་འདྲེན་ཡང་སྣང་། ཀརྨ་བཀྲ་ཤིས་ནས་རྟོགས་འདུལ་སོགས་གསུང་འཕྲོས་སྨར་པོ་བྱུང་། [268A.4] འཕེལ་ཚ་བར་ལྷག་མཐོང་སེམས་ཚོལ་སོགས་བཤད། ཀརྨ་བཀྲ་ཤིས་ལ་ཟླུམ་པོ་བཞི་དབང་བྱས། གསོལ་སྟོན་རྫོང་བ་བྱས་ཕེབས་སོང་། སྐྱོ་བྲག་གསས་ཆེན་སྐུ་སྐྱེ་དང་སྐུ་སྐྱེ་གཉིས་ཀྱིས་མཇལ། རྟ་ལྔ་དང་གཞན་ཡང་རྟ་བཅུ་སོགས་ཕུལ། ཕུར་ཚ་ངག་དབང་གིས་མཇལ། རྟ་གཉིས་ཕུལ། དེ་[268A.5] ཀུན་ལ་སྟོན་མོ་བྱས། སྨིན་དྲུག་ཟླ་བའི་ཚེས་གཅིག་ཉིན། འཕེལ་ཚ་བླ་མར་དྲང་སྲོང་ལོཀྟྲིའི་ལུང་དང་། ལྷག་མཐོང་ཁྲིད་རྫོགས། གླིང་དཔོན་རྗེ་ལ་བཞུགས་གྲལ་སྟོན་ཆེན་དང་གྲྭ་ཐོག་གི་ལེགས་འབུལ། དངུལ་རྟ་རྨིག རྟ་དྲེལ་བཞི། པགས་རིགས་གོས་ལག་སོགས་དང་། དཔོན་མོར་ཟུར་འབུལ། [268A.6] ཇའི་སང་ཚོར་རྟ་སོགས་སོ་སོར་བྱིན། དཔོན་རྗེར་སྤྱན་རས་གཟིགས་ལྷ་མང་གི་དབང་བྦཡས། རང་ཤར་སྲས་དང་ཇ་ཆུ་བ་སོགས་ཀྱིས་མཇལ། འཕེལ་ཚ་བར་བོག་འདོན་སྐོར་སོགས་ཕྱག་ཆེན་ཁྲིད་རྫོགས་ཅིང་། དཔོན་སློབ་རྣམས་ཀྱིས་ཉམས་བཞེས་བཟང་པོ་བྱས་སོང་བས་ཉམས་རྟོགས་ཀྱང་རྗེས་མཐུན་[268A.7] པ་སྐྱེ་གིན་འདུག ཚེས་ལྔར་འགྲོན་སྐུ་སླེབ། དྲུང་སྤྲུལ་ཁྲི་འདོན་གྲུབ་འདུག ཁྲོ་རུ་སྐུ་སྐྱེའི་སྐྱབས་རྟེན་རྟ་དང་། ཉི་གྲགས་མགྲོན་གཉེར་གྱི་མཚམས་རྟེན་འབྱོར། དཔོན་རྗེར་ལོཀྟྲི་དང་བྱང་ཆུབ་གླིང་པའི་ཕྱག་རྡོར་དབང་དང་། སྐྱོ་བྲག་བར་ཕྱག་ཆེན་ཁྲིད་ཚུགས། དམ་ཚིག་པས་མཇལ། གསེར་[268B.1] སྲང་ལྔ་སོགས་ཞབས་བརྟན་ཕུལ། མཉན་པའི་སྲིང་མོའི་བསྔོ་རྟེན་བྱུང་། ཝ་འབྲུག་ཤི་བའི་འཕོ་དམིགས་བྱས། ཚེས་བཅུའི་ཉིན་སྒྲོལ་དཀར་ཉིན་ཐང་བྲིས། མཚན་ལ་རབ་གནས་བྱས། སྡེ་དགེས་ཚེ་རིང་མ་སྒྲུབ་དགོས་གསུངས་པའི་རྫས་ཆ་རྣམས་དང་། མཚན་བརྒྱ་བྱེ་བ་དང་ཡིག་[268B.2] བཅུའི་དུང་ཡོན་བཅས་སླེབ། གླིང་དཔོན་རྗེ་དང་ཁམས་རྒྱལ། སྐྱོ་བྲག་བླ་མར་རྩ་གསུམ་དྲིལ་སྒྲུབ་དབང་བྱས། ཀུན་གྲོལ་དགོངས་རྫོགས་འབྱོར་ལན་རྟ་གོས་ཡུག་དང་ཇ་ཆུ་དང་སྤྱི་བོའི་འབྱོར་ལེན་བསྐུར། ཚེས་བཅུ་གསུམ་ཉིན་གླིང་དཔོན་རྗེ་འཁོར་བཅས་ཀྱི་ཁམས་བཟང་ཞུ་རྟེན་ཕུལ། [268B.3] བཀའ་བསྒོ་མགུལ་དར་སྲུང་མདུད་དམ་རྫས་ཚན་གྲང་ཕུལ། ཕེབས་སོང་། སྔོ་ཧེར་སྟོན་མོ་བཏང་། ཝ་ནག་ཞྭ། རྒྱན་བཞིའི་གོས་བྱིན། སྐྱོ་བྲག་བར་ཞི་གནས་ཀྱི་ཁྲིད་ཡན་གྲུབ། འཕེལ་ཚ་དཔོན་སློབ་རྣམས་ཀྱིས་སྟག་ཤམ་སེང་གདོང་མའི་སྒྲུབ་ཟློག་ཚུགས། དྲན་ཐང་པར་དྲན་ཕྲུག་གི་[268B.4] སྐྱེ་བ་བར་ཐང་གི་དེ་ཡིན་རྒྱུ་བྱས། བཅུ་དྲུག་ཉིན་སྐྱོ་བྲག་བླ་ཟུང་ལ་ཚེ་སྒྲུབ་གསང་འདུས་དབང་ཆེན་བགྱིས། དགའ་རྗེ་དཔོན་གཡོག་རྣམས་ཀྱིས་མཇལ། སྟོན་མོ་བྱས། རྟ་ནག་ཞོན་ནས་གྱེན་ལ་སོང་བ་ཞིག་རྨིས། ཕྱི་ཉིན་སྐྱོ་བྲག་པ་དང་། ཀུན་ཁྱབ་སྐུ་སྐྱེར་བདེ་མཆོག་ལྷ་ལྔའི་དབང་བྱས། [268B.5] ཨ་ལྷུན་དཔོན་གཡོག་འབྱོར། སྟོན་མོ་བྱས། དམ་ཚིག་པར་གཅོད་དམིགས་བཤད། སྐྱོ་བྲག་བླ་མ་ཟུང་དང་སྒ་བླ་ཟུང་ལ་རིན་འབྱུང་ནས་ཕྱག་བཞི་པ། ཕག་གྲུའི་ལུགས་ཀྱི་དབང་དདང་དུད་སོལ་མའི་རྗེས་གནང་བྱས། སྐྱོ་བྲག་པ་རྣམས་ལ་ཆོས་རྗེ་གླིང་པའི་རྫོགས་ཆེན་གྱི་ཁྲིད་ཚུགས། སྒྲེངས་པའི་གྲྭ་[268B.6] པ་ཚོར་སེམས་བསྐྱེད་དང་། འཕོ་བའི་དམིགས་པ། ཚེས་བཅུའི་བསྐྱེད་རིམ་བཤད། སྐྱོ་བྲག་པར་ཀ་དག་གི་སྔོན་འགྲོའི་ཁྲིད་ཡན་ཚར། ཉེར་གཉིས་ཉིན་མགོན་པོའི་གཏོར་མའི་པར་བུ་ཚུགས། ཚོགས་དབུར་ཕྱིན་ཏེ་ཉུ་ཤུ་དགུ་བར་སྒྲུབ་པ་བཙུགས། ཕྱི་ཉིན་ཐོ་རངས་སྲིད་སྤེལ་བུམ་[268B.7] སྒྲུབ་བསྙེན་ཁ་གསོས། སྲུང་འཁོར་རབ་གནས་བསྐྱར་ནས་བང་མི་འཛམ་ཐོག་ཏུ་བཏང་། དེ་སྐབས་བདག་གི་རྟ་གྲོ་གར་ཞིག་ཞོན་ནས་བསོད་ནམས་ལས་གྲུབ་པ་ཡིན་བྱས་པ་དང་སྡེ་དགེར་ནོར་ཁྱད་ཅན་ཞིག་ཕུལ་བ་རྨིས་པས་ངེས་པར་རྒྱལ་སྲིད་འབྱུང་བའི་ལྟས་མཚན་བཟང་བར་སེམས་[269A.1] ལུག་ནག་སྤྱི་དཀར་ཞིག་ཀྱང་འབྱོར་བྱུང་། ཉི་ཤུ་བརྒྱད་ཉིན་གཏོར་རྒྱག་དང་། ཉེར་དགུ་དང་གནམ་སྟོང་ཉིན་ཀྱང་བསྐང་གསོ་ལིང་སྒྲོལ་སོགས་བགྱིས། བསོད་ནམས་རྒྱལ་མཚན་གྱི་ཞག་གསུམ་བྱས། ཟླ་བ་བཅུ་གཅིག་པའི་[269A.2] ཚེས་གཅིག་ལ་བསངས་མདའ་གསོལ་གཡག་ནག་དང་ལུག་ནག་བཙན། སྐྱོ་བྲག་པར་ཀ་དག་དངོས་གཞི་ཚང་བར་བཤད། དམ་ཚིག་ཀུན་ཁྱབ། ལྷ་རུ་ཀུན་ཁྱབ་བཅས་ལ་དཀར་གླིང་ཞི་ཁྲོའི་དབང་རྒྱས་པ་དངོས་སྟ་བཅས་བྱས། སྐྱོ་བྲག་པ་དང་གནས་མདོ་བླ་མར། [269A.3] ཡོན་དགེའི་ཚེ་སྒྲུབ་ཐབས་ཤེས་ཁ་སྦྱོར་གྱི་དབང་ཆེན་བྱས། སྐྱོ་བྲག་པར་སྟོན་མོ་དང་རྫོངས་སྟོབས། མ་རེ་འཇའ་འུ་ཕ་བུས་མཇལ། རྟ་གཉིས་ཕུལ། ཕྱི་ཉིན་སྐྱོ་བྲག་པ། དམ་ཚིག་པའི་གྲྭ་པ་རྣམས་དང་མ་རེ་བ་སོགས་མང་པོར་རྟ་མགྲིན་དབང་བྱས། དམ་ཚིག་པར་[269A.4] བསྒྲལ་ལས་དང་གཅོད་ལུང་བྱས། སྐྱོ་བྲག་པའི་བརྟག་ཞུས་རྣམས་བྱིན། དམ་ཚིག་པར་སྟོན་མོ་དྲངས། རྟ་དང་ཐོག་སྣམ་སོགས་སྟེར་ཆ་བྱས། དེ་རྣམས་ཐེགས་སོང་། ཆོས་སྐྱོང་མགོན་དཔོན་གཡོག་རྣམས་ཀྱིས་མཇལ། ཕྱག་རྡོར་དབང་བྱས། དཔོན་ལ་རྟ་གཉིས། [269A.5] གོས་ཅེན་གོས་སོགས་དང་གཡོག་སོ་སོར་མཛོ་སོགས་སྟེར། ཚེས་བཅུར་འགྲོན་གཉེར་སྐུ་སྐྱེས་ཁང་གསར་དུ་བོས། སྟོན་མོ་འབུལ་ནོད་བྱས། ཟུར་མང་གདོང་བསྟན་འཛིན་དཔོན་སློབ་ཕེབས་ཕུར་ཁང་དུ་བཞུགས། ཕུར་ཚ་དཔོན་སློབ་ལྔར་ཕྱག་ཆེན་ཁྲིད་ཚུགས། གདོང་བསྟན་[269A.6] འཛིན་དཔོན་སློབ་རྣམས་ཀྱིས་མཇལ། རྟ་ལྔ་མཛོ་བཅུ། འབྲི་བཅུ་སོགས་འབུལ་ཆེན་འདུག ལྕི་སྟོད་སྟོང་ནག་སྐུ་སྐྱེ་དང་ཟུར་མང་ཀུན་ཁྱབ་ཀྱིས་མཇལ། ལྷ་རུ་ཀུན་ཁྱབ། ཐར་མཆོག དཔལ་བཟང་། རྡོ་རྗེ་རྒྱལ་རྣམས་ལ་ཚེ་རིང་མའི་སྒྲུབ་ཡིག་ལུང་བྱས། སྡེ་དགེའི་སྐུ་རིམ་ཚེ་[269A.7] རིང་མའི་སྒྲུབ་པ་བཙུགས། བསྟན་འཛིན་དཔོན་སློབ་དང་གོ་ཆེ་བ། ཀུན་ཁྱབ་སོགས་ལ་སྒྲོལ་དཀར་ལྷ་དགུའི་རྗེས་གནང་བྱས། གོ་ཆེ་བའི་གནས་མདོ་བླ་མའི་སྐུ་སྐྱེ་ཨ་མྱེ་དབང་རྒྱལ་གྱི་བུར་ཐག་བཅད་པའི་མཚན་སྨོན་ལམ་དང་། བདུད་རྩི་དིལ་དུ་ལས་སྣེ་བཀོ་བ་སོགས་དེ་ཕྱོགས་ཀྱི་ཡིག་[269B.1] ལན་ཀུན་བྲིས། ཟུར་མང་ཀུན་ཁྱབ་ཀྱི་རི་བོ་ཆེ་ནས་ལྷ་མོ་དངོས་གྲུབ་བསྟན་གཟིགས་ཀྱི་རྒྱུད་དང་། སྔགས་བདག་གི་ཡིག་རྙིང་དང་། ལི་དམར་ཚེ་དཔག་མེད་ཀྱི་སྐུ་སོགས་དང་། ཡོངས་དགོན་གྱི་ཡི་གེ དགོན་བར་དངུལ་སྲང་བརྒྱའི་མལ་དང་ཁ་བཏགས་མང་པོ་ལྕགས་སྤྱད་སྣ་ཚོགས་ཚེ་གཟུངས་[269B.2] ཡོན་འདུག དགེ་རྒྱལ་རྗེ་དྲུང་དཔོན་གཡོག་རྣམས་ཀྱིས་མཇལ། རྟ་ལྔ་སོགས་འདུག རྒྱལ་རོང་དཀོན་མཆོག་སྐྱབས་ཀྱི་ཡུམ་ཨ་མ་སང་འདས་པའི་བསྔོ་རྟེན་བང་མི་སླེབ། དགེ་རྒྱལ་རྗེ་དྲུང་ལ་རྟ་མགྲིན་དབང་བྱས། འགུར་རྒྱལ། ཀརྨ་དོན་གྲུབ། ཆོས་རྒྱལ་རྣམས་ལ་ཡི་གེ་བསྐུར། རྫོང་བ་[269B.3] མགུལ་དར་བཅས་ཕེབས་སོང་། རྒྱལ་རོང་བའི་ཡིག་ལན་དང་བང་མི་བརྫངས། ཉི་ཤུ་གཅིག་ཉིན་ཉི་མ་ལྡོག་རྟགས་ལ་སླེབ། འདུས་སྡེ་ནས་ཡང་བཟློག་བྱས། དེ་ནུབ་རོལ་རྡོར་བཀའ་བསྒོའི་གཏེར་ཆོས་ཞིག་རྙེད་པ་རྨིས། མར་མང་པོ་དང་སྤོས་ཤེལ་མང་པོ་སྟེར་བྱུང་བའང་རྨིས། ཉེར་[269B.4] དྲུག་ནུབ་མོ། བདག་ཚེ་དཔག་མེད་དུ་གྱུར་པ་རྨིས། ཐོ་རངས་ས་གཡོས། པདྨ་སྲུང་གི་སྐྱབས་རྟེན་དངུལ་སྲང་ལྔ་བྱུང་། ཉེར་བདུན་ནུབ་མོ་བདག་སྒྲོལ་མར་གྱུར་པ་རྨིས། པདྨ་སྲུང་ཤི་བའི་བསྔོ་རྟེན་དངུལ་སྲང་ལྔ་བྱུང་། རྒྱལ་ཟླའི་ཚེས་གཅིག་ལ་ཚེ་རིང་མའི་སྒྲུབ་པ་གྲོལ། ཚེ་[269B.5] རྫེས་མདའ་དར་སོར་གདུབ་སོགས་སྡེ་དགེར་ཞུ་ཡིག་བཅས་ཕུལ་རྒྱུ་བསྐུར། ལྷ་ཐོག་ནོར་མ་གོ་འཇོས་དེད་པའི་ཡིག་ལན་དང་གོད་ཤུག་ཝ་གཡི་གཟིག་ལྤགས་འབྲི་བཅོ་ལྔ་བཅས་ཡོད་ཆད་བྱས། ལྷ་རུ་ཀུན་ཁྱབ་ལ་ཕག་མོའི་ལྷ་ཁྲིད་བཏབ། མགོན་པོའི་རྒྱུད་ཀྱི་ལེའུ་དང་པོ་བསྒྱུར་གྲུབ། [269B.6] གཉིས་པའི་དབུ་ནས་དབང་བསྐུར་དང་སྤྱོད་པའི་ལེའུ་སོགས་བསྒྱུར། ཀུན་ཁྱབ་ཀྱིས་བསྐུར་ནས་གདན་བཞིའི་དཀྱིལ་ཆོག་འགྱུར་བཅོས་དབུ་ཚུགས། ཀུན་ཁྱབ་ཀྱིས་ཀླུ་གར་བླ་མའི་དཔེ་རྣམས་ཐོར་བཀོད་པ་བྱས། པདྨ་སྲུང་གི་བསྔོ་རྟེན་དངུལ་རྡོ་ཚད། པགས་རིགས། རས་ཡུག་དྲུག རྟ་ཕོ་སྒ་[269B.7] རྟེན་སྲབ་བཅས། ཆེ་དྲེལ། མཛོ་སོགས་ཡི་གེ་བཅས་སླེབ། དགེ་མཐུད་རྟེན། ཝ་མཛོ། འབུལ་སློག་རྟ་གཟིག་སོགས་བྱིན། མི་འཁྲུགས་པས་བྱང་ཆོག་དང་བསྔོ་སྨོན་བྱས། བཅུ་བཞི་ཉིན་གདན་བཞིའི་དཀྱིལ་ཆོག་སྙིང་པོ་མདོར་བསགས་འགྱུར་བཅོས་གྲུབ། ཡང་ཀུན་ཁྱབ་ཀྱི་བསྐུར་ནས་[270A.1] སྐར་རྩིས་རཏྣ་མཱ་ལཱའི་འགྱུར་འཕྲོ་མཐུད་པ་ཚུགས། བློ་ལྡན་གྱི་ཞབས་ཏོག་རྒྱས་པར་དྲངས། ཀརྨ་བཀྲ་ཤིས་ཀྱིས་ཤོག་དཔེ་རྣམས་བསྟན་པར་བལྟས། ཉེར་གཉིས་ཉིན་མཚམས་གྲོལ། བསྟན་འཛིན་དཔོན་སློབ་རྣམས་དང་། ཐམས་ཅད་ལ་མཇལ་ཀ་[270A.2] བཏང་། གྲྭ་པ་ཚོར་བསྒྲལ་ལས་གདོངས་བསླབས། དགྲ་ཆོས་སོགས་བཅས་བཤམས་ཟིན་ནས་གྲལ་འཛིན་གཏོར་བསྔོས་ལ་སོང་། དེ་ནས་ཉིན་ལྟར་ཚོགས་སུ་ཕྱིན། ཕྱི་ཉིན་འབའ་ལུང་ནས་བང་མི་སླེབ། མགོན་པོ་ནོར་བུས་མཇལ། དགའ་རྗེ་ཡེ་ཤེས་དང་འཕྲད། དམར་བརྟན་བུར་སྣ་ཁྲག་[270A.3] སྨན་སྦྱར། ཚ་རི་བའི་ཡིག་ལན་རྟ་སོགས་བྱིན་ནས་བརྫངས། ཉི་ཤུ་བདུན་ཉིནའབུམ་རྒྱལ་ནས་ཞྭ་དམར་བའི་ཐུགས་དམ་ཕྲེང་བའི་བཅའ་ལག་དང་། རྩེ་དྲུང་སྦྱང་ཁུ་རྗེ་དྲུང་གི་བདག་གི་བཀའ་འབུམ་ཞུ་རྟེན་དང་ཡི་གེ་འབྱོར། དེ་ནུབ་དཔལ་མཆོག་གི་དཀྱིལ་འཁོར་འཇའ་ལྟར་ཤར་[270A.4] ནས་རང་གཞན་གནས་ཡུལ་ཐམས་ཅད་ཁྱབ་པ་ཡུན་རིང་དང་། རང་བྱབོན་མང་པོ་མཇལ་བ་རྨིས། ཕྱི་ཉིན་ཁྲོ་རུ་བླ་མ་གཉིས་ཀྱིས་མཇལ། འཆམས་འགྲིག་བརྒྱབ། ཕྱི་ཉིན་དགུ་གཏོར་འཆམས་དང་གཏོར་རྒྱག་ཞལ་ཧམ། གནམ་སྟོང་གི་བསྐང་གསོ། ༎
	མེ་ཕག་གནམ་ལོ་གསར་ཚེས་ཀྱི་[270A.5] ལྷ་བསངས་། ལོ་སར་མཇལ་དར་ལེན་པ། ཕྱོགས་ཀྱི་འགྲུལ་བ་ངེད་རང་ཚང་གི་དབུ་ཆོས་སོགས་གྲྭ་ཚང་ལ་ལོ་སར་སྟོན་མོ་སྔར་རྒྱུན་ལྟར་བྱས། བདག་མཚམས་བསྡམས། མགོན་ཆོས་ནས་བཀྲ་ཤིས་མཚོའི་ལུང་ཞུས་ལན་སོང་། ཚེས་ལྔར་ཕུན་ཚོགས་སྲིང་མོའི་བྱང་ཞུས་བྱས། [270A.6] ལྕགས་མོ་ཨེམ་ཆི་དང་འཕྲད། ཕུག་ཐོག་པའི་ཡིག་ལན་དང་རྟ་གཟིག་སོགས་དང་། ཁང་སར་དཔོན་ལ་རྟ་དང་ཝ་བསྐུར། བློ་ལྡན་གྱིས་ཞབས་བརྟན་སྤོབ་ཙེ་བཅུ་གསུམ་རྩིས་སྒྲོལ་སྙིང་ཚོགས་འདོན་བྱས། ཚེས་དགུར་འཇིགས་མེད་ཀྱིས་སྟོན་མོ་ཞབས་ཏོག་རྒྱས་པར་ཞུས། ཨ་[270A.7] སྡུག་སྐལ་བཟང་དོན་གྲུབ་ལ་སྤྱན་མའི་རྗེས་གནང་དང་ལུང་བྱས། དེ་ནུབ་བདག་མགོན་པོ་བེར་དཀར་པོ་གྱོན་པར་གྱུར་ནས་གྱེན་དུ་སོང་བ་རྨིས། དཔལ་འབར་དུ་ཐར་འབུམ་གླང་ཐབས་ན་བའི་ལུང་ཞུས་བྱུང་བས་སྨན་དང་ཡིག་ལན་བསྐུར། ཧོར་ཁང་སར་བ་དཔོན་གཡོག་མང་ཙམ་བྲག་རུག་མདར་[270B.1] སླེབ། དར་དང་ཝ་གསོལ་ཆས་སོགས་འབུལ་བར་མངགས། སེར་སྐྱ་སོ་སོ་ནས་དམ་རྫས་སློང་གི་འདུག་པ་ལྟར་ཕུལ། སྡེ་དགེ་ནས་ལོ་སར་དང་ལོ་ལྟར་གྱི་ལུང་ཞུས་བྱུང་། ཞུ་ལན་དང་གོས་ཡུག་བཅས་བརྫངས། དེ་ཉིན་རས་ཆོས་པ་བཅོ་བརྒྱད་ཀྱིས་རས་བུད་བཏང་། ཕྱི་ཉིན་སེར་སྦྲེང་[270B.2] ཚོགས་འཁོར་སོགས་ལོ་ལྟར་བྱས་སོང་། ཐུགས་རྗེ་དང་དགེ་རྒྱས་ལ་ཕྱག་རྡོར་དབང་བྱས། ཀརྨ་ཚང་གི་ལོ་རིམ་ལུང་ཞུས་བྱུང་ལན་བཏབ། ཕུར་ཚར་ཞི་གནས་ཆོས་ཐུན་རྫོགས། ལྷ་ཐོག་བང་མི་བརྫངས། ཡི་གེའང་ཕུལ། གར་དབང་བའི་གདུང་ཚར་རབ་གནས་ཕུལ། ཐུགས་རྗེར་བཤལ་[270B.3] བཏང་། ཉི་ཤུ་གཅིག་ཉིན་ཨ་སྡུག་ཕ་བུས་གསེར་དངུལ་རྟ་དྲེལ་ཇ་སོགས་བརྒྱ་འབུལ་བྱས། གཟིམ་ཆུང་དབུ་ཞྭ་བསྒྲོན། བཟླས་ལུང་བསྔོ་སྨོན་བྱས། ཨ་སྡུག་ཕ་བུ་དང་ཕུར་ཚར་མཚན་བརྗོད་དང་སྒྲོལ་མའི་ལུང་བྱས། ཡ་མ་སོགས་ལ་རྟ་མགྲིན་དབང་བྱས། གྲྭ་བ་གཉིས་ལ་སྨན་ཁུག་དང་[270B.4] བཟང་དྲུག་སོགས་བྱིན། སྐལ་དོན་ལ་རྒྱུན་སྨན་རྣམས་དང་། ཡ་མ་ལ་རྟ་དྲེལ། མགོ་སྣམ། པགས་རིགས་རྣམས་དང་། གཡོག་པོ་གཉིས་ལ་སོ་སོར་བྱིན། ཆབ་མདོ་ཞི་ལྷར་ཕེབས་ཞུས། རྟ་དྲེལ། ཀོ་ཙེ་སྤོབ་སོགས། ཨཱརྱ་དེ་བར། མཚམས་ཞུས། རྟ། གོས། གསེར། [270B.5] ཀོ་ཙེ་སྤོབ། མཛོད་པར་བཟང་ཇ་སྤོབ་ཙེ་སོགས་དང་སོ་སོར་ཞུ་ཡིག་བཅས་ཆོས་འཕེལ་བརྫངས། ཞྭ་ནག་དཀོན་མཆོག་ཤི་བའི་བསྔོ་རྟེན་བརྒྱ་འབུལ་དང་གྲྭ་མང་ལ་དུང་ཡོན་ཁྱེར་བྱུང་། གསུང་རབ་ཀྱི་གྲྭ་བ་གཉིས་དང་འཕྲད། ཀ་ཐོག་པ་དང་དྲུང་སྤྲུལ་ཡབ་རྣམས་འབྱོར། འདི་[270B.6] སྐོར་ལ་ཕན་ཚུན་སོ་སོ་ནས་རང་འདོད་འཐེན་འཁྱེར་ཁོ་ན་བྱས་སོང་ཞིང་ངེད་ནས་དྲུང་སྤྲུལ་ཞེ་འདོད་མེད་ཀྱང་མི་འདོད་པ་ཐོག་བབས་སུ་སྤྲུལ་སྐུ་འདིར་བཞག་འདུག ཕྱི་ཉིན་དྲུང་སྤྲུལ་ཡབ་དང་བཅས་ལ་ཀ་ཐོག་པ་རྣམས་སོགས་ཀྱིས་མཇལ། སྟོན་མོ་བྱས། ལྷ་སྟེང་ཆོས་རྒྱ་མཚོའི་སྐྱབས་[270B.7] འཇུག་འབྱོར་ལན་དང་སྟོང་ནག་པའི་འབྱོར་ལན། ཇོ་ཐོག་བཟོ་བའི་ཐེས་སུ་དངུལ་སྲང་ཉེར་ལྔ་བསྐུར་བང་མི་བརྫངས། རྩིས་འབྲས་རིན་ཆེན་ཕྲེང་བ་བསྒྱུར་ཚར། ཀུན་ཁྱབ་ཀྱིས་ཞུས་ནས་སྐར་རྩིས་མྱུར་དུ་རྟོགས་པ་བསྒྱུར་བ་ལ་སླར་ཡང་འགྱུར་ཞུས་ཀྱི་དབུ་ཚུགས། སྒྲོན་མོ་དང་། [271A.1] མགོན་ཚེ་ན་བའི་ལུང་ཞུ་བྱུང་ལན་སྤྲིངས། ཕུར་ཚ་ལ་རི་ཆོས་འོད་ཟེར་ཅན་མའི་ལུང་བྱས། དབང་ཁོ་དཔོན་གཡོག་གིས་མཇལ། སྟོན་རྫོངས་བྱས། དབོ་ཟླའི་ཚེས་གཅིག་ལ་མྱུར་དུ་རྟོགས་པའི་འགྱུར་ཞུས་ཚར། ཐར་འབུམ་དང་ཞྭ་ནག་དཀོན་[271A.2] ཆོག་སོགས་ཀྱ་བྱང་མང་བསྲེགས། འབུམ་རྒྱལ་གྱིས་མཇལ། འཁྱོས་མ་མགོ་སྣམ་དང་བསྔོ་རྟེན་རྟ་མཛོ་ཕུལ། ཞབས་ཏོག་བྱས། ཕྱི་ཉིན་བསྟན་འཛིན་སྤྲུལ་སྐུར་འཁོར་ལོ་ལྔའི་ལུང་བྱས། སྐུའི་འཁོར་ལོའི་ལུང་དབུ་ཚུགས། འབུམ་རྒྱལ་ལ་སྟོན་མོ་དང་ཕྱག་རྡོར་དབང་བྱས། [271A.3] རྟ་གཉིས་དང་གཟིག་བྱིན་བརྫངས། མགོན་ཆོས་ཚང་ལ་ལྟ་བསྒྱུར་འཁོར་ལོ་བཅོས་ནས་བསྐུར། ཚེས་བཞིར་སངས་རྒྱས་ཀྱི་ཞག་གསུམ་སྟོང་ཆོག་ཚོགས་དབུར་ཕྱིན། བྱང་བུ་བཞུས། ལྕམ་གློ་ཚད་བསྙུན་པར་སྨན་དང་རིམ་གྲོ་བསྐུར། དྲུང་སྤྲུལ་ཡབ་སྲས་ནས་རྟ་དང་དངུལ་སྲང་ལྔ་[271A.4] བཅུ་སོགས་ཕུལ། ཨ་ཙ་ར་བཞི་སླེབ། འབའ་ལུང་ཐའི་ཡེས་ལ་དངལ་རིན་གཡི་ལྤགས་བཅུ་གཉིས་དང་། ཡིག་རྟེན་བྱེར་ཟླུམ་ཤིན་ལེགས། ཐོད་སྣུམ། གསེར་ཞོ་ལྔ། ཙོང་ཡེལ་ཝ་གཉིས་གཡི་གཉིས་བསྐུར། ཞི་ལུ་སླེབ། ལྕམ་བསྙུན་དངས་ཟེར་ངེད་ལ་སྐྱབས་རྟེན་དང་། [271A.5] ཚོགས་པར་ཕུར་པ་དུང་ཡོན་འདུག ཕྱི་ཉིན་འཇུསཔ་རྣམས་དང་གསིའུ་ཚས་ལ་སྤྱན་རས་གཟིགས་ཀྱི་དབང་བྱས། ལྕགས་ལའི་ཡི་གེ་དང་ལིའུ་ཐོ་འབྱོར། བན་ཆེན་སྐུ་སྐྱེས་མཇལ། དྲུང་ཡབ་ལ་རྟ་གཉིས། གོས་ལ་སྤུ་མའི་ཆུ་བ། སྲབ་སྨེད། སྤུ་ཧར་སོགས་དང་། ཨ་བརྟན་ལ་[271A.6] གོས། སྲབ་སྨེད། སྤུ་ཧར། རྟ་སོགས་དང་། གཡོག་རྣམས་ལ་རྟ་སོགས་བྱིན། ཨ་ཙ་ར་བཞི་ལ་གསེར་ཞོ་རེ་བལ་ཏཾ་བཅུ་རེ་བྱིན། ཕྱི་ཉིན་བོ་རྒྱལ་ཡབ་སྲས་གསུམ་བྱོན་མཇལ། སྒྲུབ་མཆོག་ལ་ཉི་ནག་དང་སྡོམ་འཇུས་འབའ་སོགས་ཀྱི་ཡི་གེ་རྣམས་སྤྲད། ཤེས་རབ་གྲུ་བ་ཤི་བ་[271A.7] དང་། འབེ་ཀུན་ཁྱབ་ཀྱི་སྤུན་ཡ་གཉིས་ཤི་བའི་མགྱོགས་བསྔོ་དངུལ་སྲང་གང་ཕུལ། གཉེར་རྒན་ཡབ་སྲས་རྣམས་ལ་སྒྲོལ་དཀར་དང་རྟ་མགྲིན་དབང་བྱས། རྟ་དང་གཟིག་ལྤགས་ཕུལ། ཐེགས་སོང་། འབྲང་བ་བསོད་ལྷུན་གྱིས་མཇལ། སྟོང་ནག་པའི་ཡི་གེ་འདུག སྒྲུབ་མཆོག་ཐར་[271B.1] མཆོག་སོགས་ལ་རྟ་མགྲིན་དབང་བྱས། གསིའུ་ཚས་ལ་རྟ་དང་མགོ་སྣམ་བྱིན། སྒྲུབ་མཆོག་དཔོན་གཡོག་རྣམས་ཐོན་སོང་། ཀུན་ཁྱབ་ནས་པུསྟི་བཅོ་ལྔ། དངུལ་སྲང་བཅུ་སོགས་ལྔ་བཅུ་ཚན་པ་ཕུལ། ཕྱི་ཉིན་འབེ་ཀུན་ཁྱབ་ཀྱི་སྟོང་ཆོག་ཚོགས་དབུར་སླེབ། ལྷོ་སྒོ་བྱང་བཞུ་བྱས། [271B.2] སྡེ་དགེར་བརྟག་ལན་དང་སྨན་བཅས་བང་མི་བརྫངས། འབྲང་པ་བསོད་ལྷུན་ལ། གོས་ཅེན་གོས་དང་ཆུང་ཇ་སྦག་བྱིན། སྟོང་ནག་པའི་ཡིག་ལན་བསྐུར་སོང་། ཀུན་ཁྱབ་ཀྱི་འདོད་པ་དབྱངས་ཀྱི་མོ་བསྒྱུར། བཅོ་ལྔའི་ཉིན་དྲུང་སྤྲུལ་སྐྲ་ཕུད་བླངས། མིང་ཀུན་བཟང་དབང་ཕྱུག་བདེ་ཆེན་[271B.3] བཏགས། ཐུགས་རྗེ་དང་གཞན་ཕན་ལ་རྟ་དང་ཇ་སྦག ནང་གཞུག་བྱིན་རྟེན་སོགས་སྟེར། གདུང་རྟེན་བཞེངས་པའི་བཀོད་པ་བྱས་བརྫངས། བསྟན་སྤྲུལ་གསུང་འཁོར་ལུང་ཚུགས། བཅུ་བདུན་ཉིན་སྤོ་འགུར་བླ་མ་རྣམ་རྒྱལ་འབུམ་འདས་པའི་བསྔོ་རྟེན། གུར། དངུལ་སྲང་[271B.4] ལྔ་སོགས་བྱུང་། ངེད་དཔོན་སློབ་བཅུ་གསུམ་གྱིས་ཞི་ཁྲོའི་བསྐང་ཆོག་བཏང་། ཆབ་མདོའི་སྐུ་ཚབ་ཀྱིས་མཇལ། འཕགས་ལྷ་དང་མཛོད་པའི་བཀའ་ཤོག་དང་། ཞི་བ་ལྷའི་གནང་སྐྱེས་ཆེན་པོ་དང་ཕྱག་རྡོར་མགོན་པོའི་གཅེས་བཏུས་སོགས་འདུག ཕྱི་ཉིན་རབ་བརྟན་བླ་མར་ཕྱག་[271B.5] རྡོར་དབང་བྱས། སྡེ་དགེའི་གོས་ཅེན་སློང་མོ་སླེབ། ཉེར་གཅིག་ཉིན་ཀུན་ཁྱབ་ཀྱིས་གཞི་ལེན་ཞི་ཁྲོ་སྔར་བཞིན་གནས་འདྲེན་བྱུང་བཞུ་བྱས། གྲུ་མོ་བུས་མཇལ། ཕྱི་ཉིན་ཞི་ཁྲོ་བསྐང་ཆོག་མཐའ་རྒྱས་འགྱེད་དང་བཅས་པ་བྱས། བདུད་དིལ་དྲུང་སྤྲུལ་གཤེགས་པའི་མགྱོགས་[271B.6] བསྔོ་བྱུང་། པན་ཆེན་བླ་མར་ཕྱག་ཆེན་སྔོན་འགྲོ་དང་སྒྲོལ་དཀར་ལུང་བྱས། ཆབ་མདོ་ཨེམ་ཆི་འགྱུར་མེད་ལ་སྨན་ཁྲིད། པན་ཆེན་བླ་མ་ལ་ཞི་གནས་སྐོར་བཤད། ཤིས་ལུང་ངེད་ཀྱིས་འདི་ནས་བཟུང་ཉིན་ལྟར་དུ་གཅོད་ཚོགས་ཚར་བཞི་རེ་བསྟབས་པ་བཅས་བྱས། མཉན་[271B.7] ཡབ་ཤི་བའི་བསྔོ་རྟེན་དང་མཉན་པ་བསྙུན་པའི་སྐྱབས་རྟེན་བྱུང་། མགོན་ཚེ་ན་བའི་བརྟག་ཞུས་བྱུང་ལན་བསྐུར། ཉེར་བདུན་ཉིན་མགོན་པོ་དོན་གྲུབ་ན་བའི་དམིགས་རྟེན་དང་གྲྭ་མང་ལ། ནུ་བོ་གྲྭ་པ་ཤི་བའི་བསྔོ་རྟེན་རྣམས་སླེབ། ཤིས་ལུ་ལ་གཅོད་གཏོར་རྒྱག་དང་མེའི་གཟེར་བུ་རི་ཁྲིད་[272A.1] མཐའ་གཏད་རྣམས་རིམ་ཅན་དུ་བྱས། ཆབ་མདོ་བར་སྨན་ཁྲིད། མགོན་པོ་དོན་གྲུབ་ཤི་བའི་བསྔོ་རྟེན་འབྱོར། ནག་ཉའི་ཚེས་གཅིག་ལ་ཤིས་ལུར་མཁའ་འགྲོ་བྱིན་འབེབས་བཀྲ་ཤིས་སོགས་བྱས། ངེད་ལ་ཕྲུག་བུབས་གཉིས། [272A.2] ཇ་ཀོ་ཙེ་འཁོར་དྲུག་ལྔ། ཇ་ཀོ་ཙེ་འཁོར་དྲུག་ལྔ། མཛོ་དར་བཅས་ཕུལ། ཕྱི་ཉིན་མགོན་པོ་དོན་ཞག་གསུམ་དང་། གཞན་མཉན་ཡབ་སོགས་མང་པོའི་བྱང་བུ་བཞུས། ཚེས་གསུམ་ཉིན་བཅའ་བསངས་བཅའ་ཐུན་སོགས་སྔར་རྒྱུན་ལྟར་བྱས། ལི་ཐུ་བཅོས། བདུད་དིལ་དུ་ཐུགས་གསོས། དར་[272A.3] གོས་ཚན་གྲངས། པགས་རིགས། རྟ་གསུམ་དྲེལ། ཀོ་ཙེ་འཁོར་དྲུག་གཉིས་གཞུང་ཇ་སྤོབ་ཙེ་གཉིས་ཞུ་ཡིག་བཅས་བློ་ལྡན་བརྫངས། ཚེས་བརྒྱད་ཉིན་ཚེ་སྒྲུབ་ཐབས་ཤེས་ཁ་སྦྱོར་གྱི་སྒྲུབ་པ་ཚེས་བཅུ་ཕྱི་མའི་ཉིན་བར་བྱས། ཁ་ཆུ་ལྷ་འཕེལ་ཚང་གི་བརྟག་ཞུས་བྱུང་ལན་བཏང་། [272A.4] ཡོངས་འཛིན་རིན་པོ་ཆེའི་ཐུགས་དམ་དང་། རྒྱལ་རོང་རྒྱལ་པོ་དཀོན་མཆོག་སྐྱབས་ཀྱི་ཡི་གེ་རྣམས་བྱུང་། འདི་སྐོར་ལྷན་ཐབས་ཁྲིད་ཚར་ནས་རྒྱ་ཡི་རྩ་ལྟ་ལུག་བཤད། པད་དཀར་དང་སྤོམ་བྲག་པས་མཇལ། གུར་མགོ་བུས་འབུལ་ཆེན་བྱས། ཤོར་ཕུ་བླ་རྒན་འདས་པའི་བསྔོ་[272A.5] རྟེན་དང་འབེ་ལུའི་བསྔོ་རྟེན་ཞིང་མང་པོ་ཕུལ། ཚེས་བཅུ་ཕྱི་མར་ཚེ་སྒྲུབ་པ་དག་འདུག་དང་རྗེས་ཆོག་བྱས། ཆོས་ཀྱི་དབང་ཕྱུག་དཔོན་སློབ་རྣམས་ཀྱིས་མཇལ། ཞབས་ཏོག་བྱས། བདུད་མོ་དཔོན་གྱིས་མཇལ། རྒྱལ་རོང་བའི་བང་མི་བརྫངས། འབེ་ལུང་དང་ཤོར་ཕུ་བླ་རྒན་་སོགས་[272A.6] ཀྱི་བྱང་མང་བཞུས། ཤིས་ལུ་དང་དགའ་རྗེ་ཚེ་རིང་འབུམ་ལ་རྟ་མགྲིན་དབང་བྱས། ཉེར་གཅིག་ཉིན་གླིང་རུ་ཚེ་དབང་ཚེ་རིང་། ཚེ་རིང་འབུམ། ཤིས་ལུ་རྣམས་ལ་སྤྱི་འདུས་ཚེ་དབང་བྱས། བསྟན་སྤྲུལ་ལ་འཁོར་ལོ་ལྔའི་ལུང་གྲུབ། མདོས་ཆེན་བརྒྱད་དུ་སོགས་གི་ལུང་བྱས། ཉ་དགེ་[272A.7] སྐུ་སྐྱེ་དཔོན་སློབ་རྣམས་ཀྱིས་མཇལ། ཨ་གྲོ་ཆོས་སྐྱོང་འདས་པའི་བསྔོ་རྟེན་སླེབ། རྣམ་གླིང་བང་མི་དང་བསོད་ནམས་བརྟན་པའི་ཡི་གེ་འབྱོར། བསྟན་སྤྲུལ། རྗེ་དྲུང་། ཁྲོ་རུ་སྐུ་སྐྱེ་གཉིས་བཅས་ལ་བདེ་མཆོག་ལཱུ་ཡི་པའི་དངོས་སྟ་སྦྲེལ་བའི་དཀྱིལ་འཁོར་གྱི་དབང་བྱས། སྒྲེངས་པའི་རྒྱལ་[272B.1] མོན་པའི་བརྟག་ཞུས་བང་མི་གཉིས་འབྱོར། བཞུགས་གྲལ་སྟོན་མོ་བྱས། ཡིག་ལན་རིམ་གྲོའི་ལུང་བསྐུར། བསྟན་འཛིན་པ་སོགས་ལ་བསྙེན་རྒྱུད་མཆོག་དབང་བྱས། ས་གའི་ཚེས་གཉིས་ལ་དྷིས་ཕུ་བླ་མ་བསྟན་པའི་བརྟག་ཞུས་བྱུང་། བསྟན་སྤྲུལ་ལ་ཕག་མོ་བརྡ་[272B.2] བཞིའི་དབང་བྱས། སྒྲེངས་པ་དང་ཟུར་མང་བང་མི་བརྫངས། མགོན་པོ་དོན་འགྲུབ་སྤུན་དང་། འབར་ཆུང་གླ་ཁོའི་བུའི་བསྔོ་རྟེན་བྱུང་། ཚེས་གསུམ་གྱི་ཞོགས་སྲིང་སྤེལ་བུམ་སྒྲུབ་ཟིན། གླིང་ཚང་དཔོན་རྗེ་ཐུན་མང་དུ་འཚམས་རྟེན་དགུ་ཚན་དང་ཆོས་སྐྱིད་ལའང་ཡིག་རྟེན་བཅས་[272B.3] སྔོ་ཧེ་དང་མགྲོན་སྐུ་སྐྱེ་རྣམ་གླིང་དུ་གྲ་ཐོག་རྩིས་ལེན་ལ་འགྲོ་བར་བྱས། ཚེས་ལྔའིའ་ནང་པར་ཉ་དགེ་སྐུ་སྐྱེ་དང་འཕེལ་ཚ་་དབོན་སོགས་ལ་ཕྱག་ཆེན་སྔོན་འགྲོ་དབུ་འཛུགས་བྱས། དཔོན་སློབ་དགུ་ཕེབས། ཁང་དཀྲིས་སུ་བཞུགས། གླིང་ཚང་སྟག་ཚང་པདྨ་སྲུང་མཚམས་ཞུས་[272B.4] ལ་སླེབ་པ་ལན་བཅས་བརྫངས། ཕྱི་ཉིན་འཇམ་ཐོག་ཏུ་འབྱོར། སྡེ་དགེ་དང་མཇལ། མཁན་པོས་གསུང་ཤོག་བྱུང་། ཕྱི་ཉིན་རབ་འཕེལ་སྨན་ལེན་ལ་སྨན་དང་། གླིང་ཇའི་སང་ཚེ་རིང་འབུམ། བདེ་མཆོག་ཚ་ཞང་བྱུང་བར་གནང་སྦྱིན་བཅས་བརྫངས། ཚེས་བརྒྱད་ཉིན་ཕུག་[272B.5] ཐོག་ཇའི་སང་དང་ཡུ་ཁེ་བསོད་ནམས་སོགས་ན་བའི་སྐྱབས་རྟེན་བསྔོ་ཞུས་བྱུང་བར་སོ་སོར་ལན་བགྱིས། ལྷ་ཁང་ལ་རབ་གནས་སུ་དཔོན་སློབ་བཅུས་ཕག་མོའི་ལྷ་སྟ་གོན་བྱས། དངུལ་ཆུ་བཙོ་བཀྲུ་ཆེན་མོའི་ཆས་ཚ་བ་གསུམ་སོ་སོར་སྲང་བརྒྱད་རེ་བཏེགས། ཚེས་དགུར་ཕག་[272B.6] མོ་དང་རབ་གནས་སྟ་གོན་བྱས། དངུལ་ཆུ་སྲང་བརྒྱ་ལ་ཚབ་གསུམ་གྱིས་གཡའ་ཕྱི་ཚུགས། ཞེ་འཛང་དགོན་པའི་བཀའ་ཤོག་སྡེ་དགེར་ཞུས། ཤ་རྗེས་དམག་དོན་བརྟག་ཞུས་བྱུང་། ཚེས་བཅུའི་ཐོ་རེངས་ནས་ཚོགས། ཉི་དྲོས་ལྷ་ཁང་དང་གཟིམ་ཆུང་གསར་རྙིང་མགོན་ཁང་བཅས་[272B.7] ལ་འཐོར་ནས་དང་སྐུ་འཁོར་ལ་སྦྱིན་བདག་བགོ་བ་དང་ཤིས་བརྗོད་རྒྱས་པར་བྱས། གཡའ་ཕྱི་གྲུབ་རྫས་དོར། ངེད་ནས་རབ་བརྟན་དང་། དགོན་ཆེན་མཁར་དཔོན། ཨ་གྲོ་ལྷ་རྗེ། དཔལ་སྤུངས་ནས་ཚེ་འབུམ། ཀར་བཀྲ་གཉིས་སོགས་འཛོམ། གནམ་བྲག་བླ་གྲྭ་རྣམས་[273A.1] ཀྱིས་མཇལ། དམ་ཚིག་པའི་ཡི་གེ་སླེབ། ཚེས་བཅུ་བཏང་། ཕྱི་ཉིན་ཤར་རྗེས་དམག་དོན་བཤོལ་ཀྱང་མི་བྱེད་ཀ་མེད་ཀྱི་གསུང་འཕྲོས་བྱུང་། འཁོར་ལོའི་རབ་གནས་བྱས། ཉི་དྲོས་ནས་དགོངས་མོ་བར་དངུལ་ཆུ་ཚ་རྙིང་གིས་བཏུལ། རྡོར་བྲག་བླ་[273A.2] མ་སོགས་ཀྱིས་མཇལ། བཅུ་གཉིས་ཉིན་ཞོགས་པ་ཚྭཁུ་དོར། ལོ་བརྒྱད་ཆུས་བཀྲུ་འདུལ་བྱས། རི་ཁུ་ལན་གསུམ་དོར། མཚན་ཏར་ཆུར་བསྙལ། ཧ་དགེ་བླ་མར་མཎྡལ་དང་བླ་མའི་རྣལ་འབྱོར་བཤད། གནས་བཟང་གི་དོན་ཞུ་བ་དང་སྡེ་དགེ་དང་སངས་རྒྱས་ལ་སྨན་དྲངས། རི་མདའི་[273A.3] དཔོན་གྱིས་མཇལ། བཙོ་བཀྲུ་བསླབ་པར་གུ་མ་འབྱོར། ཕྱི་ཉིན་གསེབ་སྔོ་ནག་ཆུས་བཀྲུས། དྲི་ཁུ་ལན་གསུམ་དོར། མཚན་བསྙལ། བུམ་གཏེར་འགའ་རེ་བཅོས། མགོན་ཆོས་ནས་ཇ་འདྲེན་བྱུང་། བཅུ་བཞིར་བ་ཆུས་སྔར་བཞིན་འདུལ། ཐག་མདའི་ཨ་བོ་དོན་འགྲུབ་ཀྱི་བསྔོ་རྟེན་[273A.4] དངུལ། རྟ། གཟིག་སོགས་འབྱོར་བའི་ལན་གོས་ཡུག་བཅས་བསྐུར། མགོན་ཆོས་མིག་ལ་ཚུགས་བརྒྱབ། སྐུ་སེ་དཔོན་གྱི་ཇ་འདྲེན་ཕུལ། བཅོ་ལྔར་མཚུར་ཆུས་སྦྱངས། སྡེ་དགེ་དང་ངེད་དཔོན་སློབ་སེང་གནམ་བྲག་རྩེར་སོང་། དགོན་པས་ཇ་ཞུས་བགྱིས། རི་རྩེར་བསངས། [273A.5] གཏོར་ཆེན། ཀླུང་དར་འཛུགས་པ་དང་བུམ་གཏེར་སྦས། བཀྲ་ཤིས་བརྗོད་པ་དང་ཁུ་བྱུག་གི་སྐད་ཀྱང་ཐོས། ཕྱིར་ལམ་ལྕང་མ་ནང་དུ་བོས། ཉིན་མོ་དང་ཁག་གཉིས་ལ་ཚེ་དབང་བྱས། སྟོན་མོ་དང་དངུལ་རྟ་རྨིག ཇ་སྤོབ་ཙེ་བཅུ། དྲེལ་སོགས་ཕུལ། ཕོ་བྲང་དུ་འབྱོར། ཕྱི་ཉིན་དངུལ་[273A.6] ཆུ་དར་མའི་ཆུས་སྦྱངས། ལྕམ་ལ་བུམ་ཆུ་ཕུལ། ཤུཀླ་ཏཱ་རའི་ཁྲུས་དབང་བྱས། ཆབ་མདོའི་ཡི་གེ་བྲིས། བ་བླ་ལྡོང་རོས་ལྷ་བ་ཚེར་་རྣམས་སྤངས། ཉ་འགེར་ཞིག་ནས་བཤད། ལྷ་ཐོག་ཇའི་སང་སླེབ། བུ་ཁོར་གཟིག་དང་མགོན་པོ་ཚེ་རིང་ལ་རྟ་དྲེལ་སོགས་བྱིན། བཅུ་བདུན་[273A.7] ཉིན་ཚྭ་སྣས་སྦྱངས། རྡོ་ལྔ་དང་བབ་ལྡོང་སོགས་ཀྱི་བཙོ་བསྙལ་གྲུབ་ནས་བཏུལ། ཟངས་བཙོ་བཀྲུ་དང་ལྕམ་ལ་དབང་ཁྲུས་བགྱིས་པས་རྨི་ལམ་དུ་ཁང་སྟེང་ཕྱིན། སྤོས་ཤེལ་དར་དཀར་དྲིལ་བ་བྱིན་ཟེར། ཉ་དགེར་ཆོས་ཐུན་དང་ངན་ཁྲད་དུ་བོས། སྒྲོལ་མའི་དབང་ཁྲུས་དང་ལུས་སྦྱིན་རྒྱས་[273B.1] བར་བྱས་འབུལ་བ་བསྟབས། སྤེ་དཔོན་ཤི་བའི་བསྔོ་རྟེན་རྟ་སོགས་བྱུང་། བཅོ་བརྒྱད་ཉིན་མཚུར་ལྟར་བ་ཆུས་སྦྱངས། ཟངས་ས་སྒྲོམ་དུ་བསྡམས། ལྕམ་ལ་དབང་ཁྲུས་དང་། གསེར་དངུལ་བསྙལ། ལྷ་ཐོག་པ་བརྫངས། བཅུ་དགུར་སོ་ཕག་ཕྱེ་མས་སྦྱངས་པ་དང་། [273B.2] གསེར་དངུལ་བཙོ་སྦྱངས་བྱས། ཟངས་སྲེག་པ་དང་དངུལ་སྲེག་གྲབས་ཁམས་བརྒྱད་བཏུལ་བ་ཞ་ཉེ་དཀར་ནག་དུག་འདོན་བཅས་བགྱིས། ཉི་ཤུར་དངུལ་ཆུ་ཆང་དུ་་འདུལ། ཞ་ཉེ་ཏི་ཚ་གཡའ་ཕྲོག་གཉེན་པོ་སྦྱར། སྒམ་དུ་བཅུག མཚོ་དང་རྫིང་བུ་སོགས་ལ་ཀླུ་སྨན་བསྐུར་བ་[273B.3] སྡེ་དགེ་དཔོན་གཉེར་གསུམ་ལ་སྨན་སྦྱར་ཞིང་འཁར་རག་དུག་འདོན་ཞ་ཉེ་བཙོ་བ་བཅས་བགྱིས། ཉེར་གཅིག་ཉིན་ལ་དངུལ་ཆུ་ཆང་། ཏི་ཚ་ཞ་ཉེ་བསྲེགས། འཁར་རག་སྒམ་དུ་བཅུག་པ་དང་ཁམས་བརྒྱད་སྲེག་གྲབས་བྱས། ཁམས་སྤྲུལ་བང་མི་ཕྱག་བྲིས་དང་། ཨ་[273B.4] ཤག་བནྡེའི་བསྔོ་རྟེན་དང་དགེ་རྒྱལ་དཔོན་གྱི་ཡི་གེ། ཚབ་ཚའི་བཀྲ་ཤིས་འབུམ་དང་རྫ་རྒྱུད་ཀྱི་བསྔོ་རྟེན་མང་པོ་བྱུང་། ཕྱི་ཉིན་དངུལ་ཆུ་སྒགག་འདུལ་ཚུགས། འཁར་རག་བསྲེགས། ལྷར་ཚེར་སྔ་མ་བཏུལ། ཕྱི་མ་བསྙལ། ཉ་དགེར་ཆོས་དྲུག་སྔོན་འགྲོ་བཤད། ཨ་ཁྲོས་[273B.5] མཇལ། ཛཱ་ཏི་བསྲེགས་ཚར་བ་དབྱེ་བསལ་བྱས། ཉེར་གསུམ་ལ་སྒོག་འདུལ་དང་གཤའ་བསྲེགས། འཁར་ལྕགས་བཙོ་བཀྲུ། རྡོ་རྗེ་བཟོ་བ་བྱས། བཀྲ་ཤིས་འབུམ་བརྫངས། འཇམ་དབྱངས་བཤད་པར་ཞུ་ཡིག་གསེར་སྲང་སོགས་འབུལ་རྒྱུ་བསྐུར། ཉེར་བཞིར་[273B.6] ཤ་ཁུར་འདུལ། གསེར་ལ་སྲེག་རྫས་སྦྱར། ཀོང་བུར་བཅུག ངེད་དཔོན་སློབ་འབེབ་ཡུའི་ལམ་བསྟན་ལ་ལྕགས་རར་ཕྱིན། ཕག་མོའི་ཆོ་ག་ལྷོ་སྒོ་བཅས་བགྱིས། བླ་མ་དབུ་ཆོས་སོགས་མཇལ་མཁན་མང་། གཉེར་སྔོ་ཧེ་སོགས་ལ་གཅོད་བྱས། ཉེར་ལྔར་འབེབ་ལུ་[273B.7] སོགས་ཚེ་འདས་མང་པོའི་མིང་བྱང་བཞུས། སྔོ་ཧེས་རྟ་ནོར་དངུལ་དྷིས་ཚང་སོགས་འབུལ་ཆེན་བསྟབ། བསྔོ་སྨོན་དང་ངོ་བོ་རྣམས་ལ་ཚེ་དཀར་དབང་བྱས། འཛམ་ཐོག་ཏུ་ཕྱིན། དངུལ་ཆུ་མར་འདུལ་དང་། ཁམས་བརྒྱད་བསྲེག གླིང་ནས་སྟག་ལོ་མའི་མཆིན་པ་ཡང་འབྱོར། [274A.1] ཕྱི་ཉིན་ལྕགས་ཐབ་ཏུ་ལྕི་མེས་རྡོ་རྗེའི་ནང་དུ་དངུལ་ཆུ་ཅོང་ཞི་སྐྱུར་གསུམ་ཚིལ་ལྔས་བཅོས། ཆབ་མདོ་ཞི་སྤྲུལ་གྱི་ཕྱག་བྲིས་དང་སྨན་འགའ་རེ་འབྱོར། གསེར་བསྲེགས། ལྷང་ཚེར་ཐེབ་བཅུ་བཟོས། རི་མདའ་དཔོན་སོགས་ཀྱིས་མཇལ། [274A.2] སྲོད་ལ་མགོན་ཆོས་ལ་གཅོད་ཐུན་བྱས། ཉེར་བརྒྱད་ཉིན་དངུལ་ཆུ་བཙོ་མུས་དང་འཁར་ལྕགས་ལྷང་ཚེར་སྲེག་གྲབས་བྱས། ཁམས་སྤྲུལ། དགེ་རྒྱལ། ཨ་ཤག་སོགས་ལ་ཡིག་ལན་སྤྲད། བང་མི་བརྫངས། གཅོད་སྔར་བཞིན་དང་ཕྱི་ཉིན་དངུལ་ཆུ་བཙོ་མུས་ལྷང་ཚེར་བསྲེགས། [274A.3] གཤའ་བཀྲུས། ཉ་དགེར་གཏུམ་མོ་བཤད། མགོན་ཆོས་ལ་གཅོད་བྱས། གནམ་སྟོང་ཉིན་དངུལ་ཆུ་སྔར་བཞིན་ལ་འཁར་དང་ལྕགས་བསྲེགས། སུ་ཁ་དེ་ཝ་གི་རི་བརྫངས། ཨ་ཙ་ར་ཞིག་སླེབ། སྣྲོན་ཟླའི་ཡར་ཚེས་ལ་དངུལ་ཆུ་བཙོ་ཆེན་གྲུབ། ཅོང་ཞི་དང་ཕྱེས། [274A.4] ཁམས་བརྒྱད་བཏུལ། བོང་དམར་སྣུམ་ནག་སོགས་ཀྱི། ནང་དུ་སླར་བཙོས། གསེར་བསྲེག གནམ་བྲག་བླ་མས་རྟོགས་འབུལ་དང་ཕུར་པ་བླ་མ་དབུས་འབྱོན་ཁམས་བཟང་ཞུ་བར་བྱུང་། འདི་ཉིན་དངུལ་ཆུ་བཙོ་མུས། གཤའ་བསྲེགས། ཞ་ཉེ་སྲེག་གྲབས་དང་ལྕགས་ཐལ་ཕྱེས། [274A.5] ཕུར་བླ་བརྫངས། རྟ་མཛོ་ཚན་གྲངས་བྱིན། མགོན་ཆོས་ལ་གཅོད་དང་གཉེར་རྒན་ལ་བཤལ་བཏང་། ཕྱི་ཉིན་ཞ་ཉེར་རྫས་བྱུང་། དངུལ་ཆུ་ཕྱེས། སྟར་ཆུར་བསྙལ། བཀྲ་ཤིས་མཚོ་ལ་སྒྲོལ་མའི་དབང་ཁྲུས་མགོན་ཆོས་ལ་གཅོད་བྱས་དཔལ་སྤུངས་སུ་ཡི་གེ་བསྐུར་བ་སོགས་[274A.6] བགྱིས། གཤའ་སྙལ་གྲུབ། ཚེས་བཞིར་དངུལ་ཆུ་ཕྱེས། སླར་སྣུམ་བཙན་དུག་ལྕགས་བརྒྱད་བཅས་བཙོས། ཟངས་རག་ཞོ་གསུམ་བསྲེགས། ཚེ་ཚ་དབོན་པོ་དང་ཁྲལ་ཚོ་དཔོན་གྱིས་སྨན་ལེན་འབྱོར། ཚེས་ལྔར་དངུལ་ཆུ་ཕྱེས་བེར་ཀ་འཛིན་པ་གྲུབ་འདུག་པས་མུ་ཟི་[274A.7] དང་བཅས་རྡོ་གཞོང་དུ་བསྣུར། ཁྲལ་ཚོ་བ་བརྫངས། སྨན་བསྐུར། གྲུ་ཆོ་ཨ་མྱེས་བཀའ་གུར་པོ་ཏི་གཉིས་ཕུལ། མགོན་པོ་སྲུང་གི་ཇ་འདྲེན་སོགས་མཇལ་མི་མང་། ཕྱི་ཉིན་དངུལ་མུ་སྐམ་འདུལ་དང་གསེར་དངུལ་ཏི་ཚ་བཅས་དུག་བཏོན། གསེར་བསྙལ། སྨན་ཞུ་མང་[274B.1] པོར་སྨན་བྱིན། ཨ་འབུམ་དང་རིན་འོད་དཔོན་གྱི་སྐྱབས་རྟེན་རྟ་ཕུལ། ཚེས་བདུན་ལ་དངུལ་མི་འདུལ་གྲུབ་ནས། ལྕགས་བརྒྱད་ཁམས་བརྒྱད་གྲུང་ཆུས་འདམ་ཐག་བྱས། ཟླ་ཤེལ་ཁྱུང་ཁྲ་ནག་གི་རིལ་བུ། དམར་པོ་རྟ་ཟི་སོགས་སྨན་མང་སྤྱན། ཉག་ཤིས་གསལ་འབུམ་བསྔོ་རྟེན་བྱུང་། [274B.2] སྡེ་དགེ་སྐུ་ངོ་ཚོར་སྒྲོལ་མའི་དབང་ཁྲུས་དང་མགོན་ཆོས་ལ་གཅོད། དངུལ་ཏི་ཚ་བཀྲུ་སྦྱངས་གསེར་བཙོ་བ་རྣམས་བྱས། ཚབ་ཚར་ཆོས་དྲུག་ཁྲིད། ཚེས་བརྒྱད་ཉིན་སྐུ་ངོར་དབང་དང་དངུལ་ཆུ་འདམ་ཐག་བྱས། ཆོས་དྲུག་ཁྲིད་རྫོགས། ཏི་ཚ་དངུལ་གཉིས་བསྲེགས། [274B.3] གསལ་འབུམ་དང་རིན་འོད་པ་བརྫངས། འདན་བླ་བསྐོས་སླེབ། དངུལ་ཆུ་སྲང་ལྔ་ཚ་འདུལ་བགྱིས། མགོན་ཆོས་དཀར་ཆེན་སོགས་ལ་ལུས་སྦྱིན་བྱས། བརྒྱད་རྫས་མར་དངུལ་ཆུ་སྔར་བཞིན་དང་སྐུ་ངོར་དབང་། མགོན་ཆོས་གཅོད་བཅས་དང་། རབ་བརྟན་མགོན་བླ་སོགས་[274B.4] མང་པོ་སླེབ། ཚེས་དགུར་སྡེ་དགེར་སྒྲོལ་དབང་། མུ་དངུལ་འདམ་ཐག ཏི་དངུལ་སྲེག་པ། ཚབ་ཚ་ལ་ཚེ་དབང་དང་ལྷ་རྒྱལ་ལ་གཅོད་བྱས། དོ་བ་བླ་མའི་རྐྱེན་འགྱུར་རྟ་དང་སྨན་ལན་བྱུང་བ་བརྫངས། ཕྱི་ཉིན་དངུལ་ཆུ་སྐམ་འདུག གསེར་དང་དངུལ་བསྲེག་པ་ལེགས། [274B.5] ཨ་འབུམ་ལ་རིན་རིལ་བཏང་། རྒྱལ་རོང་ཁྲོ་སྐྱབས་ཀྱི་ཡི་གེ་སླེབ། འབོ་ཉ་གནས་ནས་འབུལ་བྱུང་། ལྷ་རྒྱལ་ལ་མཆོད་སྦྱིན་བཏང་། བཅུ་གཅིག་གི་ཕྱི་དྲོར་དངུལ་ཆུ་སྐམ་འདུལ་ཐེམ། སྲང་བརྒྱ་དང་བདུན་ཅུ་འདུག བ་མདུན་དུ་ཕུལ། སྲང་ཉེར་ལྔ་བདག་ལ་གནང་། [274B.6] ལྕམ་ལ་དབང་ཁྲུས་དང་རབ་བརྟན་མགོན་བླ་གུར་མགོ་པདྨ་སོགས་ཀྱིས་མཇལ། གསེར་དང་ཏི་ཚ་བསྲེགས། མགོན་བླ་བརྫངས་བ་དང་། འདི་ནས་བཟུང་ཚེས་བཅུ་བཞི་བར་དགོངས་མོར་མགོན་ཆོས་ལ་གཅོད་བྱས། འདི་ཉིན་སྐུ་ངོར་ཚེ་དབང་ཉེར་གཅིག་དང་ལྕམ་ལ་སྒྲོལ་མའི་ཁྲུས་དབང་[274B.7] གསེར་དང་འཕྲུལ་ཐལ་ལྷང་ཚེར་འདོང་གསུམ་བཅས་སྲེག་གྲབས། རྐྱང་བནྡེ་སོགས་མཇལ་མཁན་མང་། འདི་ཉིན་སྡེ་དགེར་ཚེ་དབང་དང་ལྕམ་ལ་ཁྲུས་དབང་སྔར་བཞིན་དང་། སྲིད་སྦེལ་བུམ་སྒྲུབ་བྱས། སྲོད་ལ་བུམ་ཆུ་དྲངས། སྨན་ལེན་མང་པོ་བྱུང་བར་སྨན་བྱབིནབ། བཅུ་བཞི་ཉིན་གྱེམ་ཙེར་[275A.1] བཞུགས་གྲལ་སྟོན་མོ་དང་། སྐུ་ངོ་ཚོར་གུར་དྲག་དབང་དང་ལྕམ་ལ་ཁྲུས་བུམ་ཆུ་དྲངས། འཕྲུལ་ཐལ་འཕྲོ་བསྲེགས། ཟུར་མང་བདུད་རྩི་དིལ་ནས་གསེར་བསམ་གཏན་དང་། ཡོབ་རུ་ཕྲིན་ལས་དར་རྒྱས། གཡུ་དགུ་བསྟན་སྐྱོང་སོགས་ཤི་བའི་བསྔོ་རྟེན་འབུལ་མི་སླེབ། [275A.2] བཅོ་ལྔར་རྩེར་བསངས་བརྔན་རྒྱས་པར་བཏང་། དབང་སྐྱེད་དར་ཕྱོགས་ཀུན་ཏུ་བཙུགས། སྐུ་ངོ་ཚོར་ཚེ་སྤྲུལ་དབང་ལྔ་བཅུ་དང་ལྕམ་ལ་སྒྲོལ་མའི་ཁྲུས་དབང་དང་བུམ་ཆུ་དྲངས། ལྟས་ལེགས་པ་ཤར། ཨ་གདོན་གྱི་ནས་དང་ཀམ་ལྷའི་བུས་འབུལ་བ་བྱས། ཟུར་མང་ཡིག་ལན་བཟོས། [275A.3] འཛམ་ཐོག་པ་འགའ་རེས་མཇལ། འདི་ཉིན་སྡེ་དགེར་ཚེ་དབང་སུམ་ཅུ་སྒྲོལ་དཀར་རྗེས་གནང་ཕུལ། མགོན་ཆོས་ལ་གུར་དྲག་དང་སྒྲོལ་དཀར་ཁྲིད་བྱས། བཅུ་བདུན་ཉིན་གྱེམ་ཙེར་སྟོན་མོ་དང་དངུལ་སྲང་བརྒྱ་ནས་ཁལ་བརྒྱ་སོགས་འབུལ་ཆེན་བསྟབས། ཡོན་བསྔོས། སྡེ་དགེར་[275A.4] འཕྲོས་མང་དང་ཞབས་ཕྱི་ཚོར་ཕྱག་མདུད་བྱིན། མགོན་ཆོས་ཚང་ལ་ཚོགས་བརྒྱ་བྱེད་བཅུག སྤོམ་བྲག་དབུ་མཛད་ཀྱི་སྐྱབས་རྟེན་བྱུང་བར་བརྫངས། འཁོར་མང་རྟ་དྲེལ་བཅས་ཆུ་ཕ་རིར་ཐོན། ཕྱི་ཉིན་སྡེ་དགེ་དང་ལྷན་དུ་གྲུ་ཐོན། དར་འབུལ་རེས་བྱས། ཐེག་འོང་སྟེ་ཁང་དཀྲིས་སུ་བསྡད། ལྕགས་[275A.5] ར་བས་ཆས་རྔ་སྤྲད། སྐྲ་ཕུད་ཕུལ་མཁན་འགའ་རེ་བྱུང་། སྤྱི་དགེ་བསངས་བྱས་ནས་ཕྱི་ཉིན་བཏེགས། བིལ་ཀམ་དུ་ཐབ་བསུ་བཅས་དཔལ་སྤུངས་སུ་འབྱོར། ཁྲ་ལེབ་སྤྲུལ་སྐུའི་སྐྱབས་རྟེན་དང་དུང་ཡོན་བྱུང་། མཉན་པའི་ཡི་གེ་འདུག ཚབ་ཚ་བསྟན་པ་རབ་འཕེལ་སོགས་མཇལ་མཁན་[275A.6] འགའ་རེ་བྱུང་། ཉི་ཤུ་ཆད་པའི་ཉེར་གཅིག་ལ་ཉང་དགེ་སྐུ་སྐྱེ་ལ་བསྐོ་ཇ་གནང་སྦྱིན་བཅས་རྡོ་སྟོད་དུ་བླ་མར་བཏང་བའི་བཀོད་པ་སོགས་དང་བསྟན་རབ་བཅས་ལ་ཞབས་ཐོག་བྱས། བསྟན་འཕེལ་སྤྲུལ་སྐུ་སྨན་བསླབ་པར་ཕེབས། རབ་བརྟན་དབུ་ཆོས་སྤྱི་པ་དཔོན་ཁག་གཉིས་བཅས་ལ་ཡི་གེ་བྱས། [275A.7] བུ་རྒྱལ་དང་དབང་སྐྱབས་ནད་ཐུ་བའི་སྐྱབས་རྟེན་མཛོ་བྱུང་། རྒྱལ་རོང་ཁྲོ་སྐྱབས་བནྡེས་མཇལ། ཁྲ་མཉན་ར་མདའ་བ་སོགས་ལ་སྟོན་མོ་དེང་ཡིག་ལན་སྤྲད། དབང་སྐྱབས་ཤི་བའི་བསྔོ་རྟེན་རྟ་བྱུང་། བསྔོ་སྨོན་བྱས། འདི་ཉིན་དགེ་རྒྱལ་ཡི་གེ་དང་ཁྲ་མ་གསུམ་ལ་ཐེའུ་བརྒྱབ་ནས་[275B.1] ཨ་རབ་སྡེ་དགེར་བརྫངས། བསྟན་སྤྲུལ་ཕུར་ཚ་ཟུང་ལ་མ་ཎི་བཀའ་འབུམ་དང་འཕེལ་ཚ་བ་ཀུན་ལ་ཆོས་དྲུག་ཁྲིད་ཚུགས། ཨ་ཁྲི་བསེར་སྲུང་ཞུ་བར་བྱུང་། ཆོས་འཁོར་དཔོན་དང་ཨ་ཁྲོས་མཇལ། བསྟན་འཕེལ་སྐུ་སྐྱེས་རྒྱུད་བཞིའི་དོགས་གཅོད་བྱས། ཕྱི་ཉིན་ཨ་ཁྲི་བའི་དོན་དུ་[275B.2] བསངས་ཁྲུས་དང་། བསྟན་སྐུ་དང་བསོད་རྒྱལ་བུ། ཨ་ཁྲོ་བཅས་ལ་བཞུགས་གྲལ་སྟོན་མོ་དང་སོ་སོར་གདབ་ལན་དང་ཨ་ཁྲོ་ལ་སིནྟུ་རྒྱ་མཚོའི་ཞལ་ཐང་རིན་རྟ་བྱིན་ནས་བརྫངས། བསྟན་སྐུར་སྨན་དང་འཕེལ་ཚར་གཏུམ་མོ་ཁྲིད། བསྟན་སྤྲུལ་སོགས་ལ་མ་ཎི་བཀའ་འབུམ་ལུང་བྱས། [275B.3] ཉེར་ལྔར་བསོད་ནམས་རྒྱལ་མོས་མཇལ། ཉག་རོང་དཔལ་མགོན་བང་མི་བཅུ་སྐོར་གྱིས་མཇལ། བརྟག་ཞུས་ཡི་གེ་འདུག ཆབ་མདོ་ཨེམ་ཆིར་ལྷན་ཐབས་གསང་སྨན་བསླབས། བསྟན་སྤྲུལ་སོགས་ལ་ལུང་སྔར་བཞིན་དང་ཨ་དཀར་ལ་རྟ་མགྲིན་དབང་བྱས། ཆོས་འཕེལ་ཐར་གྱི་ཞེ་དགུ་[275B.4] ཚང་བའི་འབུལ་བ་དང་སྟོང་ཆོག་ཡོན་འདུག ཕྱི་ཉིན་དབྱར་ཉི་ལྡོག ཚོགས་ཆེན་ཀུན་རིག་དབུར་ཕྱིན་ཆོས་འཕེལ་ཐར་གྱི་བྱང་ཞུས་བགྱིས། འཕེལ་ཚ་བར་གཏུམ་མོ་རྫོགས། བསྟན་ཕུར་གཉིས་ལ་མ་ཎི་ཀ་འབུམ་རྫོགས། བསྟན་སྐུ་ལ་སྨན་ཁྲིད་དང་ཨ་དཀར་བསོད་ནམས་རྒྱལ་མོ་གཉིས་ལ་ཚེ་[275B.5] དབང་བགྱིས། ཉེར་བདུན་ཉིན་དར་མདོ་ལྕགས་ལའི་དཔོན་མོ་ན་བའི་བརྟག་ཞུས་བྱུང་བར་སྨན་དང་རིམ་གྲོ་སྨྲས། ཇ་ཆུའི་ཆོས་ཁྲིམས་ལ་ཞབས་ཏོག་དང་བསྟན་སྐུ་ཆབ་མདོ་བ་སོགས་ལ་སྨན་ཁྲིད། ཕྱི་ཉིན་བསྟན་སྤྲུལ་དང་འཕེལ་ཚ་བླ་མ་སོགས་མང་པོར་ཕྱག་ཆེན་ངེས་དོན་རྒྱ་མཚོའི་[275B.6] ལུང་བྱས། ཆབ་མདོ་བར་རྒྱ་སྨན་ངོ་སྤྲད་པ་དང་ཅུང་ཟད་རེ་བྱིན། འཆམས་སྦྱོང་ཐོ་བཀོད་ལྟ་བར་ཕྱིན། ཕྱི་ཉིན་བསྟན་སྤྲུལ་འཕེལ་ཚ་སོགས་ལ་ཀུན་རིག་དང་ཏྲེ་ཧོའི་གྲུབ་རྒྱལ་ཚེ་དབང་ལུང་བྱས། ཕུར་ཚ་བླ་མ་རླུང་ཐམ་ན་བར་སྨན་བྱིན། ཆབ་མདོ་བར་རྒྱ་སྨན་འཕྲོ་བསླབས། འཆམས་བལྟས། [275B.7] གཙོ་མདོ་བ་ཉག་རོང་གིས་བསད་པའི་བསྔོ་རྟེན་བྱུང་། གནམ་སྟོང་ཉིན་ཨ་དཀར་ལ་སྒྲོལ་དབང་དང་བསྟན་སྐུ་ལ་སྨན་བཤད། ཆབ་མདོ་བར་རྒྱ་སྨན་འཕྲོ་ཐམས་ཅད་བསྟན་ནས་རྒྱ་ཡིག་བྲིས་སོང་། དགེ་ཁྲོ་སྙིང་རླུང་ན་བར་གཅོད་ཐུན་བྱས། ཉ་ལྷུང་རྟ་བ་སོགས་ཀྱིས་མཇལ། ཟླ་བ་དྲུག་པའི་ཡར་[276A.1] ཚེས་ལ་ཚེས་བཅུའི་ཚོགས་དབུར་སོང་། གུ་རུ་འཕེལ་གྱི་རྟ་མགྲིན་རྒྱུད་འདེབས་དང་ཕྱག་འདོན་བྲིས། ཉག་རོང་དཔལ་མགོན་ཡིག་ལན་དང་བདུད་མོ་དཔོན་ལ་བརྟག་ལན་སྨྲས་བརྫངས། ཨ་ཁྲོ་ཚེ་དོན་སོགས་ལ་གཅོད་དང་རྔ་ལྟུང་བླ་མ་བརྫངས། ཕྱི་ཉིན་[276A.2] འཕེལ་ཚ་བར་ལོག་ཏྲིའི་སྐོར་ལུང་འཕྲོ་གྲུབ། བསྟན་སྐུར་སྨན་བཤད། དགའ་རྗེཚེ་རིང་འབུམ་སླེབ་པར་བཟལ་དང་རོལ་ལམ་ནས་གསུང་ཤོག་དྲེའུ་བཅས་བྱུང་། འབག་དིང་བུའི་བསྔོ་རྟེན་རྟ་ཕུལ། ཨ་ཁྲོ་སོགས་ལ་གཅོད་དང་ཕྱི་ཉིན་སྡེ་དགེ་མེ་གླིང་དུ་ཕེབ་བསུར་བསམ་གཏན་སོང་། [276A.3] བསྟན་འཛིན་ལ་དྲུང་པའི་བཀའ་འབུམ་ཉ་བའི་འཐོར་ལུང་ཕུལ། ཞང་རྒྱལ་སོགས་ཀྱི་བྱང་བུ་བཞུས། མགོན་ཚེ་ཤེས་རབ་གཉིས་ཨ་ཁྲོ་བཅས་ལ་གཅོད་བཏང་། ཚེས་བཞིའི་བསྟན་སྤྲུལ་སོགས་ལ་བཀའ་འབུམ་ཁ་བའི་ལུང་གྲུབ། རྩིས་དཔེར་རིན་ཕྲེང་ཞུ་དག་དང་ཨ་ཁྲོར་[276A.4] ནུབ་གསུམ་འགྲོས་དང་པོ་ལན་ཆགས་བསྐུར། ཕྱི་ཉིན་སྡེ་དགེ་དཔོན་གཡོག་ཕེབས། དངུལ་སྲང་ལྔ་བཅུ་རྟ་དྲེལ་གསུམ་སོགས་གནང་། ཞབས་ཏོག་ཞུས། དཔོན་སློབ་དགུས་ཨ་ཁྲོ་ཚེ་དོན་གཉིས་ལ་གཅོད་ཚོགས་བསྟབས་པ་བགྱིས། [276A.5] ནུབ་གཉིས་ལན་ཆགས་བསྐུར། རིན་ཕྲེང་ཞུ་དག་དང་རོང་མོ་བུ་སོགས་ལ་མཇལ་ཁ་བཏང་། ཚེས་དྲུག་ཉིན་བསྟན་སྤྲུལ་ལ་བཀའ་འབུམ་པའི་ལུང་གྲུབ། བུ་དགའ་སོགས་ཀྱིས་མཇལ། གཅོད་ཚོགས་མཐར་ནུབ་གསུམ་ལན་ཆགས་དང་མཐའ་གཏད་བྱས། [276A.6] ཕྱི་ཉིན་ཚེས་བཅུའི་སྔ་ཚོགས་ལ་སོང་། རྩིས་ཞུ་དག་དང་ནད་པ་གཉིས་ལ་གཅོད་གཏོར་རྒྱག་བཅས་བགྱིས། བཀྲ་ཤིས་ཚེ་བསྟན་སོགས་མང་པོས་མཇལ། ཕྱི་ཉིན་ནད་པ་གཉིས་བདེ་འདུག་པས་བྱིན་འབེབས་དང་པདྨ་ཁ་ཟླུམ་བྱས། བསྟན་སྤྲུལ་སོགས་ལ་བཀའ་འབུམ་ཅ་བའི་[276A.7] ལུང་གྲུབ། རྩིས་ཞུ་དག་དང་ཀ་ཞིང་གི་ཡིག་ལན་སོང་། རྒྱུ་ནེ་བླ་མ་སོགས་ཡུལ་འབྲོག་མང་པོས་མཇལ། རྟ་དྲེལ་གསུམ་སོགས་ཕུལ། ཚེས་དགུར་བཀའ་འབུམ་ཆ་བའི་ལུང་གྲུབ། འཆམས་འགྲིག་བྱས། ཕྱོགས་འགྲུལ་མི་དྲག་མང་པོས་མཇལ། ཨ་ཁྲོ་རོང་མོ་བུ་བཅས་ལ་སྐྱེར་རྟའི་དབང་[276B.1] བགྱིས། ཚེས་བཅུར་བསངས་གཏོར་ཆེན་བགྱིས། སྡེ་དགེ་ཁུ་དབོན་འཁོར་བཅས་ཕེབས། གསོལ་སྟོན་དང་འབུལ་ནོད་བགྱིས། འཆམས་ཁང་གསར་བ་འཆམ་པ་དོན། ངེད་ལྔ་པ་བཅས་རོལ་ཁང་དུ་བསྡད། སྡེ་དགེ་ཕྱོགས་འགྲུལ་ཁྲོམ་ཚོགས་བཅས་ཀྱི་མཇལ། འཆམས་གྲུབ་ནས་[276B.2] ཧོར་ཁང་སར་བླ་མས་མཇལ། རྟ་སོགས་འབུལ་སྟོན་མོ་བགྱིས། ཁྲོམ་ཚོགས་ཤིན་ཏུ་མང་པོར་མཇལ་ཁ་བཏང་། ཕྱི་ཉིན་ཨ་ཁྲོ་བླ་མ་སོགས་ཕྱོགས་ཀྱི་མི་གྲགས་ཐམས་ཅད་ལ་སྟོན་མོ་བྱས། ཨ་ལོ་ཚེ་ཚ་བ་སྐུ་སེ་ཧོར་པོ་སྐྱབས་ཆེ་རིན་འོད་པ་སོགས་མཇལ་མི་ཤིན་ཏུ་མང་། བཟལ་ཡིག་[276B.3] ལན་བཟོས། རྩིས་ཞུ་དག་དང་ར་ཁྱི་སྐུ་སྐྱེར་གཅོད་བྱས། སྤོམ་བྲག་པ་དང་ར་མདའ་བ་སོགས་མང་པོ་སླེབ། ཕྱི་ཉིན་ཁྲོ་རུ་རྒྱུ་ནེ་སྐྱབས་རིན་སྤོམ་བྲག་རོལ་ལམ་པ་བཅས་ཞབས་ཏོག་དང་བརྫངས་བདའ་དང་། པར་དཔོན་དབུས་འགྲོ་དཔོན་གཡོག་ལ་སྟོན་མོ་དང་རྟ་ཇ་སྒམ་རེ་སོ་སོར་བརྫང་བདའ་བྱས། [276B.4] ཁོ་པའི་ཀར་སྐྱབས་ཀྱིས་བརྒྱ་འབུལ་བྱས། གསོན་བྱང་དང་ཤི་བྱང་མང་པོ་ཞུས། སྡེ་དགེའི་ཡི་གེ་བྱུང་བཞིན་བུམ་ཆུ་དང་དམག་འགྲོའི་ཚེས་རྩིས། སྲིད་སྤེལ་རིམ་གྲོ་སོགས་ཕུལ། བསྟན་སྤྲུལ། ཁྲོ་རུ་བླ་མ། གླིང་རུ་སྐུ་སྐྱེ་གསུམ་ལ་རབ་བྱུང་བསྒྲུབས། སྡེ་དགེའི་མ་མགོན་ལ་སྙན་[276B.5] དར་གསོལ། བཅུ་གསུམ་ཉིན་དཔལ་ཡུལ་དང་འཕེལ་ཚ་དཔལ་སྤུངས་སོགས་ཀྱི་གྲྭ་བ་བརྒྱད་ཅུ་རྩ་བཞི་ལ་རབ་བྱུང་དགེ་ཚུལ་བསྒྲུབས། ཀུན་རིག་ཚོགས་དབུར་ཕྱིན། བྱང་ཞུས་བྱས། སྤོམ་བྲག་པ་སོགས་ཐམས་ཅད་བརྫངས། སྡེ་དགེར་གསོལ་སྨན་ཕུལ། བཅུ་བཞིར་གྲུ་མོ་བུར་[276B.6] མཚོན་སྲུང་སྒྲོལ་སྐུ་བྱིན། ཀརྨ་སྐྱབས་ལ་རྟ་མགྲིན་དབང་བྱས། གོང་གྲྭ་པ་རྣམས་སོགས་ཀི་གྲྭ་པ་བརྒྱད་ཅུ་རྩ་བརྒྱད་ལ་བསྙེན་རྫོགས་བསྒྲུབས། དཔལ་ཡུལ་བ་བརྫངས། སྡེ་དགེའི་བཅུད་ལེན་སྨན་བཟོས། བཅོ་ལྔར་སྡེ་དགེར་དམག་གི་རིམ་གྲོ་ཕུལ། རབ་བརྟན་མགོན་བླ་སྨན་ཞུ་བྱུང་། [276B.7] ཕུར་ཚ་བླ་མ་འབམ་གྲགས་ནས་བྱུང་། མཐུ་སྟོབས་རྣམ་རྒྱལ་སོགས་ལ་ཆོས་དྲུག་འཕྲོ་དང་ལུང་འགའ་རེ་བྱས། ཕྱི་ཉིན་མཐུ་སྟོབས་ཕུར་བླ་སོགས་ལ་སྟོན་མོ་དང་སྡེ་དགེར་བཅུད་ལེན་ཕུལ། གཡེ་བའི་ལྷ་བཟོ་དང་ཀ་ཐོག་པ་འགའ་རེ་མཇལ། སྡེ་སྲས་ནས་ཕྱག་མདུད་མང་པོ་རྒྱག་རྒྱུ་[277A.1] བྱུང་བ་རྣམས་ཕུལ། སྨན་མང་སྦྱར། ཕྱི་ཉིན་མཐུ་སྟོབས་རྣམ་རྒྱལ་ལ་འགན་སྦྱར་སྟོད་འགག་རྟ་མཛོ་སོགས་དང་། ཕུར་ཚ་ངག་དབང་བསྟན་འཛིན་ལ་སྟོད་འགག་བཟན་སོགས་སོ་སོར་གནང་སྦྱིན་བྱས་ཐོན་སོང་། བསྟན་སྤྲུལ་འབྲུག་བསྟན་དཔོན་[277A.2] སློབ་སོགས་མང་པོར་སྟོན་མོ་དང་། ཆབ་མདོ་ཨེམ་ཆི་འབྲུག་བསྟན་སོགས་བརྫངས། ར་མདའ་བློ་བཟང་ལ་ཕྱག་མདུད་མགོ་སྣམ་བཅས་བྱིན། ཕྱི་ཉིན་བྲག་དམར་དཔོན་པོ་སླེབ། སྨད་ཕྱོགས་ཡི་གེ་འགའ་རེ་འདུག རྡོ་ཁོར་སྤྱི་ཆོས་ལྔས་མཇལ། ཨ་འགེམ་བླ་མའི་འཚམས་ཞུས་[277A.3] བྱུང་། རི་བོ་ཆེའི་རྗེ་དྲུང་དང་འཕགས་མཆོག་སྤྲུལ་སྐུའི་འབྱོར་ལན་བྲིས། བཅུ་དགུར་རབ་བརྟན་ཆོས་འཕེལ་སོགས་ཀྱི་བུམ་གཏེར་ལྔ་བཅོས། སྡེ་དགེའི་དམག་དཔོན་གཉིས་དང་དམག་མི་བཅུ་སྐོར་བྱུང་བར་རྟ་མགྲིན་དབང་དང་ཐམས་ཅད་ལ་སྲུང་མདུད་རིལ་ནག་བཅས་དང་། དཔོན་[277A.4] གཉིས་ལ་སྟོད་འགག་རེ་དམ་རྫས། དཔའ་བོ་རིན་པོ་ཆེའི་ཕྱག་པར་ས་སྐུ་རེ་འཕེལ་གདུང་བཅས་བྱིན་བརྫངས། སྡེ་དགེའི་དྲུང་ནས་མཚོན་སྲུང་དང་ཀླུང་དར་ལ་རབ་གནས་རྒྱུ་སླེབ། ཕྱི་ཉིན་མཚོན་སྲུང་། ཀླུང་དར། རབ་གནས། བསངས། བཀའ་བགོ་བྱས་སྡེ་དགེར་སོ་འབྲང་སྲུང་འཁོར། [277A.5] བཅུད་རིལ་སོགས་ཕུལ། རྒྱལ་རོང་བང་མི་སླེབ་པས་མཇལ། ཡི་གེ་མང་པོ་འདུག བསྟན་སྤྲུལ་ལ་ཀུན་རིག་དབང་དང་དཔོན་སློབ་ཀུན་བཞུགས་གྲལ་བགྱིས། བླ་མར་མཆོད་ཆ་ན་བཟའ་རྟ་དྲེལ་ཚན་གྲངས་སོགས་དང་། གྲྭ་པ་ཚོར་གནང་སྦྱིན་བགྱིས། ཉེར་གཅིག་ཉིན་སྡེ་དགེའི་དམག་ཐོན་[277A.6] པའི་རིམ་གྲོ་བསངས་གཏོར་ཆེན་བགྱིས། ཟུར་མང་བླ་གྲྭ། འབེ་ཀུན། ཀར་རྒྱལ། ཤོས་དཔོན་སོགས་ལ་སྒྲོལ་དབང་བྱས། ཟུར་མང་བ་ཐེགས་སོང་། ཤོས་དཔོན། ཀར་རྒྱལ་བཅས་ལ་སྟེར་ཆ་བྱས་ཐོན་སོང་། བྲིས་པ་བུ་ལུག་གི་འགྲིབ་རྩ་བཅད། གནས་སྒོ་སྐུ་སྐྱེ་འཇང་དཔལ་འབྱོར་སོགས་[277A.7] སླེབ་པས་མཇལ། ཕྱི་ཉིན་སྡེ་དགེའི་བཀའ་ལྟར་ཆར་བཀག་བསངས་བགྱིས། གནས་སྒོ་དང་འཇང་པ་སོགས་ཀྱིས་འབུལ་ནོད་བྱས། མཛའ་ཀ་སྐུ་སྐྱེ་འཇམ་དབྱངས་ཀྱིས་མཇལ། རྩིས་དཔེ་ཞུ་དག་བྱས། ཉེར་གསུམ་ཆད་པའི་བཞི་ལ་རྒྱལ་རོང་དམ་པའི་ང་རོ་དཔོན་གཡོག་བཅོ་ལྔ་འབྱོར་བས་[277B.1] མཇལ། རྒྱལ་པོའི་ཞྭ་གོས་ཚང་མ་དངུལ་དྲེའུ་སོགས་དང་། ནང་སོ་ཡུ་རུ་ཟེ། ང་ཤི་མ་སོགས་སོ་སོའི་ཡི་གེ་དང་བརྟག་ཞུས་འདུག གདན་བཞིའི་མདོར་བསགས་ཞུ་དག་བྱས། བསྔོ་རྟེན་འབུལ་མི་འགའ་རེ་བྱུང་བར་བསྔོ་སྨོན་བྱས། ཕྱི་ཉིན་ཤིས་ལུ་སོགས་གསུམ་[277B.2] ལ་ཡེ་ཤེས་རབ་འབར་དབང་དང་མདོར་བསགས་ཞུ་དག སྤྲང་བན་སྨྱོ་བའི་བརྟག་ཞུས་ལན་བཅས་བགྱིས། ཕྱི་ཉིན་གདན་བཞི་ཞུ་དག་དང་། ཆབ་མདོ་ལྷ་རྗེ་འགྱུར་མེད་དཔོན་གཡོག་ལ་སྟོན་མོ་དང་རྫོང་བ་རྟ། ཇ་སྒམ། ཚན་གྲངས་བཅས་དང་། གྲྭ་པར་མཛོ་དང་ཤིང་ལོ་སྤོབ་ཙེ་སོགས་བྱིན། ཨོ་རྒྱན་[277B.3] དོན་གྲུབ་སྔོ་ཧེ་སོགས་ཀྱིས་མཇལ། བན་ཆེན་དངོས་གྲུབ་ན་བའི་སྐྱབས་རྟེན་བྱུང་། ཉེར་བདུན་ཉིན་གནས་སྒོ་དཔོན་སློབ་རྒྱ་རོང་བ་སོགས་ལ་སྤྱི་འདུས་དབང་བགྱིས། སྨན་ལེན་འགའ་རེ་སླེབ་པར་སོ་སོར་སྨན་བྱིན། ཕྱི་ཉིན་དམ་པ་ཀརྨ་བསོད་ནམས་རྣམ་རྒྱལ་གྱི་གུར་དྲག་ཞལ་ཐང་བྲིས། [277B.4] གཟུགས་དོད་ཀྱིས་འབུལ་ནས་རྒྱབ་་ལྔ་བཅུ་སྐོར་དང་འབུལ་ཟོག་སླེབ། སྟོན་མོ་སྟེར་ཆ་བྱས། གནས་སྒོ་བར་སྨན་བླའི་དབང་དང་གཅོད་ལུང་བགྱིས། རྡོར་བྲག་བླ་མ་ན་བའི་རྟགས་ཞུས་བྱུང་ལན་སྨྲས། ཚོགས་སུ་སྡེ་དགེའི་སྲིད་རིམ་ཚེ་རིང་མ་བཏོན། ཉེར་དགུར་གདན་བཞིའི་[277B.5] དཀྱིལ་ཆོག་ཞུ་དག་གྲུབ། རྟ་མགྲིན་མགོན་པོར་རོལ་རྡོར་མ་ནིང་སྲོག་དབང་བགྱིས། དེའི་མན་ངག་ལུང་བྱས། ཕྱི་ཉིན་དམ་པའི་ང་རོ་ཡོན་ཏན་སོགས་ལ་གནང་སྦྱིན་དང་། རྒྱལ་པོ་སྐུ་ངོ་ཐམས་ཅད་ལ་ཡིག་ལན། དམ་རྫས། རྫ་སྐུ། སྟོད་འགག་རྟ་སོགས་བསྐུར། མགོན་རྒྱུད་གསར་[277B.6] འགྱུར་ཞུ་དག་བྱས། མགོན་ཆོས་ལ་སྨན་བསྐུར། བདུན་པའི་ཡར་ཚེས་ཉིན་བསངས་གཏོར་བཏང་། ཨ་ཁྲོར་མེ་བཙའ་བཞག། མགོན་རྒྱུན་ཞུ་དག་དང་ཀརྨ་ཚེ་དབང་བྱུང་། ཆོས་བཟང་མ་ཤི་བའི་བསྔོ་རྟེན་འབྱོར། ཨ་འབུམ་སོགས་དང་ར་མདའི་ཡིག་ལན་དྲེའུ་བཅས་བསྐུར། ཕྱི་ཉིན་[277B.7] མགོན་རྒྱུད་བསྒྱུར་ཟིན་ཞུ་དག་གྲུབ། རིན་ཕྲེང་ཞུ་དག་བྱས། སྡེ་དགེ་སྐུ་ངོ་མདུན་སྐོར་བཞི་བཅུ་སྐོར་ལ་སྒྲོལ་དཀར་དབང་དང་སྟོན་མོ་དྲངས་ཕྱག་མདུད་ཕུལ་ཕེབས་སོང་། སངས་རྒྱས་ལ་གསར་བའི་བཀོད་འདོམས་ཕུལ། གླིང་དང་ཇ་ཆུས་གདན་འདྲེན་སླེབ། མགོན་ཆོས་ནས་སྲིང་མོའི་བསྔོ་[278A.1] ཞུས་བྱུང་། ཕྱི་ཉིན་ལྷ་ཐོག་ནས་རྒྱ་དཀོན་སྐྱབས་རྒྱ་མཇལ་འགྲོ་བའི་ཡི་གེ་དང་བློ་འདྲིར་སླེབ། གླིང་ཇ་ཆུ་སོགས་ལ་སྟོན་མོ་བཅས་བརྫངས། སྡེ་དགེའི་སྲས་ཀྱིས་བདག་གི་ཕྲེང་བ་དང་འབྲི་ཁུང་གི་འཁོར་ལོ་ཐེབ་སྒྲིལ་དགོས་གསུང་པར་འཁོར་ལོ་དང་པད་[278A.2] མ་རཱ་གའི་ཕྲེང་ཆེན་ཡི་གེ་བཅས་བསྐུར། རིན་ཕྲེང་ཞུ་དག་བྱས། དབུས་ནས་ནོར་འཕེལ་འབྱོར་བས་མཇལ། མགོ་ཐོན་ལེགས་པོ་བྱུང་འདུག གཉེར་པ་རྒྱལ་ལ་སྟོན་མོ་དང་ཨ་ཁྲོ་ནད་གྲགས་པའི་ལེགས་འབུལ་རྟ་དང་ནས་མང་པོ་ཕུལ། བོ་རྒྱལ་ཨ་ཁྲོ་སོགས་ལ་སྒྲོལ་དབང་བྱས། [278A.3] བུ་ཁོ་ལ་སྲིད་ཀྱི་རིམ་གྲོ་བསྐུར། དབུས་ཀྱི་ཡབ་སྲས་རྣམས་ཀྱི་རྟེན་བཅས་ཐུགས་དམ་རྣམས་མཇལ། ཞྭ་དམར་ནག་ནས་བརྟན་བཞུགས་གནང་འདུག འབྲི་ཁུང་པ་གཤེགས་པའི་དགོངས་རྫོགས་དང་འབྲུག་པ་གཤེགས་སོང་འདུག ཨ་ཁྲོར་སེང་གདོང་མའི་དབང་དང་གནས་སྒོ་སྐུ་སྐྱེ་ལྷ་ཐོག [278A.4] པ་སོགས་ལ་སྟོན་མོ་བསླབ་བྱ་བ་རྫང་བདའ་བྱས། ཚེས་ལྔར་ཨ་ཁྲོ་ལ་མཛོ། བུ་ཧར་ལྷམ་སོགས་བྱིན། བཀའ་བགོ་བྱས། ནོར་འཕེལ་སོགས་དབུས་པ་དང་ཚབ་ཚ་བར་སྟོན་མོ་བགྱིས། དབུས་ཡིག་བྲི་མགོ་ཚུགས། ཀླུ་གར་འདས་པའི་བསྔོ་རྟེན་བྱུང་། འཁོར་འཐེན་ཞིག་གིས་ནས་ཁལ་[278A.5] བཅུ་མཛོ་གཉིས་ཁལ་གཉིས་བཅས་ཕུལ་བ་སོགས་པར་བྱང་བཞུ་བགྱིས། རྗེ་དཔའ་བོའི་སངས་རྒྱས་དཔའ་བོ་བདུན་བྲིས་སྟོན་གྱི་ཚོགས་པ་ཚུགས། ཕྱི་ཉིན་དཔའ་བོ་རིན་པོ་ཆེའི་གྲུབ་བརྒྱའི་མཚན་ཁྲོལ་བྲིས། མདོ་འགྲོན་སླེབ་པའི་ཚོང་དཔོན་གཡོག་ཚོས་མཇལ། རག་ཆབ་བླ་མའི་ཡི་གེ། སྐྱ་ཐང་སྐུ་[278A.6] སྐྱེའི་བསྔོ་རྟེན་དང་རང་བོ་འགའ་རེ་བསྔོ་རྟེན་འབུལ་མཁན་སླེབ། དགེ་མྱི་ལོ་གྱ་གསུམ་པ་དང་མགོན་གྲུབ་སོགས་མཇལ་མི་མང་། ཕྱི་ཉིན་ཞྭ་དམར་དང་དཔའ་བོའི་ཡིག་ཆུང་རྣམས་བྲིས། ལྷ་ཐོག་དཔོན་བསྙུན་པའི་རྐྱེན་འགྱུར་བྱུང་། གཡུ་ཐོག་དང་ཨ་ཁྲི་བ་སོགས་བསྔོ་རྟེན་འབུལ་མི་དང་མཇལ་[278A.7] མཁན་མང་པོ་བྱུང་། ཚེས་བརྒྱད་ཉིན་རྡོ་རྗེ་ཕུར་བའི་ལྡེར་སྐུ་རྣམས་ཕུར་ཁང་དུ་གདན་དྲངས། ལྷ་ཚེ་ལ་རིམ་གྲོ་སྨན་སོགས་བསྐུར། ཚེ་དོན་སྦྱིན་བདག་མང་པོར་སྟོན་མོ་བྱས། ཚེ་རིང་འབུམ་གྱི་མདོ་ཐའི་ཐའི་ཡི་གེ་དང་ཤཱཀྱའི་བུ་མོའི་བསྔོ་རྟེན་གནས་ཚང་གི་གཡི་གེ་སོགས་འདུག་པ་བླངས། དབུས་ནས་[278B.1] འཇང་ཡིག་བྱུང་། ཚོགས་ཆེན་ནས་བྱང་མང་བཞུས། ཡིག་ཆུང་རྣམས་བྲིས། བདུད་དིལ་གཉེར་པ་སླེབ། བླ་མ་བློ་གྲོས་སོགས་ཀྱི་ཡི་གེ་དང་དཔོན་སྤྲུལ་ལ་ལེགས་འབུལ་འདུག མཁར་པོ་དང་བསྟན་འཛིན་འདས་པའི་བསྔོ་ཞུས་བྱུང་། ཆབ་མདོ་ནས་ཚོང་དཔོན་འབྱོར། ཕྱི་ཉིན་ལྷ་མོའི་ལས་བྱང་[278B.2] བརྩམས། བཀྲས་ལྷུན་རྩེ་ཤོད་ལ་ལེགས་འབུལ་ཡི་གེ་བྲིས། མགོན་ཆོས་སྨན་ལེན་བང་མི་དང་ཨ་ཁྲིའི་སྨན་ལེན་རྣམས་ལ་སྨན་བསྐུར། དཔོན་རུ་དཔོན་གྱི་བསྔོ་རྟེན་དང་གཡུ་གཤིས་འབྲུག་པའི་ཡི་གེ་འབྱོར། ཚེས་བཅུར་མགོ་ལོག་མཁའ་རི་སིང་དཔོན་སོགས་ཀྱིས་མཇལ། རྟ་བཞི་སོགས་[278B.3] འབུལ་ཆེན་དང་མགོ་ལོག་ཏུ་རྒྱ་དམག་བྱུང་ཟེར་དེ་རྣམས་བརྫངས། རྒྱལ་བའི་དབང་པོའི་བཀའ་ལྟར་ཕྱག་ཆེན་དོན་བསྡུས་ཤློ་ཀ་ཉེར་གསུམ་བརྩམས། བོ་ཐར་སོགས་མཇལ་མཁན་སྨན་ཞུ་མང་བཞིན་བྱུང་། ཕྱི་ཉིན་ཐོ་རེངས་སྐུ་སྐྱེར་རིན་རིལ་བཏང་། ཟུར་མང་བའི་ཡིག་ལན་སྤྲད་བརྫངས། མགོ་[278B.4] ལོག་པའི་བྱང་བུ་རྣམས་བཞུས་ཐོན། ཀརྨ་པའི་ཆོས་དྲུག་དང་ཐང་ཆུང་བཅུ་བདུན་གྱི་རྒྱབ་ཡིག་བྲིས། བོ་ལྷོག་མར་འཁོར་ལོ་བྱིན། ཕྱི་ཉིན་ཉི་ཤར་ཕུར་ཁང་དུ་ཕྱིན། ལྷ་རྣམས་ལ་བགེགས་བསྐྲད་རབ་གནས་བྱས། ལྟས་ལེགས། དབུས་ཡིག་དང་ཞྭ་དམར་ལ་ཞབས་བརྟན་བྲིས། ཧོར་པ་དབང་[278B.5] ཁོ་དང་ས་སྟོད་བསོད་ནམས་དཔོན་གཡོག་ཉི་ཤུ་སྐོར་བྱུང་བར་ཕྱག་དབང་ཞབས་ཏོག་བྱས། ཕྱི་ཉིན་དབང་ཁོ་དང་ཉག་རོང་པ་རྣམས་ལ་དབང་བྱས། ཚབ་ཚ་བས་ཇག་ཤོར་བའི་ཇ་ཉི་ཤུ་མཛོ་དྲུག་སོགས་ཚུར་སྤྲད་བྱུང་། ཐམས་ཅད་ལ་གནང་སྦྱིན་བཅས་བརྫངས། མཚོ་ཁ་སྲིབས་དཔོན་སོགས་[278B.6] དང་། བསོད་ཆོས་ཀུན་མཁྱེན་སོགས་རྡོ་ནས་ཚུར་འཁོར་རྣམས་ཀྱིས་མཇལ། འབྲི་འབྲུག་གི་ཡིག་ལན་རྣམས་བྲིས། བཅུ་བཞིར་ཞོགས་ཕར་ཚར་གཅོད་བསངས་གཏོར་བཏང་། རྒྱལ་རོང་རྒྱལ་སྲས་ཕེབས་བསུར་མཁར་དཔོན་དཔོན་གཡོག་སོང་། རྒྱལ་སྲས་དང་ང་རོ་ཉི་ཤུ་སོགས་དཔོན་གཡོག་[278B.7] སུམ་བརྒྱ་སྐོར་སླེབ། དུང་རྒྱ་གླིང་གི་བསུ་བ་བཅས་མཇལ་འཕྲད་བྱས། མཇར་དར་བཅུ་གསུམ་ཚན་འདུག རྡོ་སྟོད་གྲྭ་པ་གསུམ་གྱིས་རྟ་གསུམ་ཕུལ། རྒྱལ་རོང་ང་རོ་ཞིག་དང་ཨ་མཆོད་ཀྱི་བསྔོ་བྱང་བགྱིས། བཅོ་ལྔར་འདུ་ཁང་དུ་ཕྱིན། ཚོགས་པ་ཉུང་ཤས་ཀྱིས་ཞབས་བརྟན་དང་མཎྡལ་ཕུལ། རྒྱལ་[279A.1] རོང་སངས་རྒྱས་འབུམ་གྱིས་དར་གོས་དངུལ་དྲེལ་མཆོད་ཆ་སོགས་བརྒྱ་དང་དོན་གསུམ་ཕུལ། དབུ་ཞྭ་བསྒྲོན། བསྔོ་སྔོན་ཤིས་བརྗོད་དང་། འདུ་ཁང་དུ་སྟོན་མོ་བྱས། སྟེང་དུ་ཨ་ཡུ་བླ་མ་དང་ཤུ་བྷའི་གྲྭ་པ་རྣམས་ཀྱིས་འབུལ་བ་བྱས། ང་རོ་ནམ་མཁའ་[279A.2] རྒྱལ་དང་། མགོ་ལོག་སྙིང་དཀར་གསུམ་དང་། རྒྱལ་རོང་བའི་ས་རྙིང་གི་བླ་མ་རྣམས་ཀྱིས་མཇལ། སྒྲོལ་མ་དང་ཀོང་ལའི་ཡི་གེ་འདུག ལྷ་ཐོག་དཔོན་འདས་པའི་མགྱོགས་བསྔོ་བྱུང་། ལྕང་མ་ནང་པའི་བྱང་ཞུས་ལ་པདྨ་དབང་ཕྱུག་བྱུང་བ་དང་འཕྲད། ཀརྨ་པར་མཛོད་ཐགས། [279A.3] ཕག་མོའི་སྐུ། གོས་ཡུག ཇ་སྒམ། རྒྱན་དྲུག་ལྔ་ཐང་། གནས་བརྟན་སུམ་ཐང་སོགས་དང་། ཞྭ་དམར་ལ་བཟང་ཇ་ཉེར་གཅིག གཞུང་ཇ་བདུན། ཐང་སྐུ་རྒྱ་དྲེལ་གཉིས་སོགས། དཔའ་བོར་མཛོད་གོས། གསེར་ཞོ་ལྔ། ལྷུན་པོར་དངུལ་སྲང་བརྒྱ། ཆིབས་ཆེན། ཤོད་[279A.4] དུ་དངུལ་རྡོ་ཚད་རྟ་སོགས། འབྲུག་པའི་གདུང་མཆོད་དུ། གསེར་རྡོ་ཚད། འབྲི་ཁུང་པར་དངུལ་རྡོ་ཚད། འབྲི་ཁུང་པར་དངུལ་རྡོ་ཚད། གོས་ཡུག དར་རྒྱ་ས་ལ་ཇ་དང་རྟ་སོགས་བཅས་ཞུ་ཡིག་རྣམས་ཕུལ། རྗེ་དྲུང་ལམ་ཡག་རྟ་དྲེལ་སོགས་ཕུལ་ནས་སོང་། ཁྲོ་ཆུ་ངཤྩ་བླ་མ་དང་འབྲུག་རྒྱལ་འབྲུག་རྒྱལ་སྤུན་གྱིས་དངུལ་རྡོ་[279A.5] ཚད་དྲེལ་བཞི་དང་ཚན་གྲངས་སོགས་ཞབས་བརྟན་ཕུལ། དཀར་ཐུབ་རྒྱལ་གྱིས་དྲེལ་སོགས་དང་། རྡོ་སྟོད་བླ་མས་རྟ་བཅུ་གཉིས་སོགས་ཕུལ། གཞན་འབུལ་བ་དང་བརྟག་ཞུས་མང་། ཆོས་བཟང་གི་མ་དང་བཀའ་བརྒྱུད་སོགས་ཀྱི་བྱང་མང་བཞུས། རྒྱལ་སྲས་ལ་ཚེ་དཔག་དཀར་[279A.6] པོའི་དབང་དང་མང་མར་ཚེ་དབང་བྱས། རྒྱལ་རོང་བས་སེང་རྩེད་བྱས། ངཤྩ་་འབུམ་དང་འབྲུག་རྒྱལ་དང་སྐུ་སྐྱེར་སྒྲོལ་དཀར་དབང་ཁྲུས་བྱས། ཨ་ལྷུན་གྱི་ཡིག་ལན་དང་དཔའ་བོའི་བརྟག་ཡིག་བཅས་བརྫངས། ལྷ་བཟོ་རྣམས་དང་རྒྱལ་རོང་བ་རྣམས་ལ་སྒྲོལ་དཀར་ལྷ་[279A.7] དགུའི་དབང་བྱས། རྒྱལ་སྲས་ལ་གྲོ་ལོད་ལུང་བྱས། འགྲོན་སྐུ་སྐྱེར་སེང་གེ་སྒྲའི་དབང་ཁྲུས་དང་ངཤྩ་འབྲུག་ལ་གཅོད་བྱས། དྲི་མེད་ལ་བཀའ་གདམས་མི་མ་ཐུབ་སྐུ་བསྐུར། ངཤྩ་འབྲུག་རྒྱལ་ལ་ཚེ་དཔག་གསེར་སྐུ་དང་ཕུར་མདུད་དམ་རྫས་སོགས་བྱིན། རྒྱལ་སྲས་ཕེབས་པར་ཉེར་[279B.1] མཁོ་མགུལ་སྲུང་དམ་རྫས་སོགས་ཕུལ། དེ་ནུབ་རྗེ་ཞྭ་དམར་བརྒྱད་པ་མཇལ་བས་དགའ་སྤྲོ་ཆེན་པོ་ཐོབ། ཡི་གེ་ཞིག་གནང་བྱུང་བར་མཇལ་བས། རྒྱལ་རོང་རྒྱལ་སྲས་སྐུ་མཆེད་གསུམ་དེ་རྗེ་ཆོས་ཀྱི་དབང་ཕྱུག་གིས་བྱིན་གྱིས་བརླབས་པ་རེ་ཡིན་ཟེར་བ་འདུག་པ་རྨིས། རྨི་ལམ་དེའི་རྒྱུ་མཚན་གྱིས་[279B.2] ཕྱེས་རྒྱལ་སྲས་ལ་མིང་ཆོས་ཀྱི་སེངྒེ་བཏགས་པ་ཡིན། སྤྲུལ་སྐུ་བསོད་ནམས་སླེབ་པས་མཇལ། འོད་ཟེར་དགུ་ཕྲུག་གི་དབང་བྱས། སྟོན་མོ་བཏང་། ཀཿཐོག་པ་ཆེན་པོའི་དཀོན་མཆོག་སྤྱི་འདུས་ཀྱི་ཁྲིད་ཚུགས། མགོན་པོ་ཆོས་བཟང་དང་ཤིས་ལུར་གཅོད་ཐུན་ནུབ་ལྟར་བྱས། ལྕགས་[279B.3] མདུད་སྐུ་སྐྱེ་དང་མཁའ་འགྲོའི་བུས་མཇལ། བསོད་ནམས་ལ་ཚེ་དཔག་སྤྲུལ་སྐུའི་དབང་དང་ཚེ་ཁྲིད་དང་དཀོན་སྤྱིའི་ཁྲིད་ཡིག་གི་ལུང་དང་། རང་བརྩམས་ཕྱག་ཆེན་སྨོན་འགྲེལ་གྱི་ལུང་ཕུལ། འདི་སྐོར་རྩིས་དཔེ་གསར་འགྱུར་ལ་ཞུ་དག་བྱས། སྡེ་དགེའི་བཀའ་ཤོག་ཕེབས་པར་[279B.4] ལན་ཕུལ། ཁྲུམས་ཟླའི་ཚེས་གཅིག་ལ་སྐར་རྩིས་རིན་ཆེན་ཕྲེང་བ་ཞུ་དག་གྲུབ། བསམ་འཕེལ་སྐུ་སྐྱེ། ཡབ། ཞང་པོ་བཅས་བྱོན། རྟ་ཐབ་ཀྱི་བསུ་མ་སེར་སྦྲེང་བཅས་དགོན་དུ་ཕེབས། མཇལ་འཕྲད་བགྱིས། ཟླ་མཛེས་སུ་བཞུགས། དབོན་སྤྲུལ་ཡབ་[279B.5] བཅས་ནས་ངེད་ལ་ཞབས་བརྟན་ཕུལ། དབུ་ཞྭ་བསྒྲོན། སྡེ་དགེའི་ལྕམ་དོན་ཡི་གེ་ཕེབས་པར་ལན་ཕུལ། འཇང་འགྲུལ་འཁོར་བཅས་ལ་སྟོན་མོ་དྲངས། བསྟན་འཛིན་མིང་སྲིང་ནས་ཞབས་བརྟན་ཕུལ། དབུ་ཞྭ་བསྒྲོན། བསྔོ་སྨོན་བྱས། ཡབ་ལ་རྟ་དྲེལ་དངུལ་སྲང་ལྔ་[279B.6] བཅུ། གསེར་སྲང་གང་། གོས་ཅེན། ཞྭ་གོས་སོགས་དང་། ཞང་བོར་གོས་རྟ་སོགས། བསྟན་འཛིན་ལ་གོས་ཡུག་སོགས་བྱིན་ནས་འཇང་འགྲུལ་རྣམས་བརྫངས། སྡེ་དགེས་བོས་ནས་ངེད་བཏེགས། རིམ་པར་ལེ་ལ་བརྒལ། བསོད་ནམས་བཀྲ་ཤིས་ཚང་དུ་བོས། སྟོན་[279B.7] འབུལ་བྱས། ལྷ་ཁང་ལུང་སྡེ་དགེའི་སྒར་དུ་འབྱོར། དཔོན་བློན་གྲྭ་ཚང་བཅས་ཀྱིས་མཇལ། རྫོགས་ཆེན་ཚང་གིས་ཇ་འདྲེན་བྱུང་། ལན་བྱས། ཕྱི་ཉིན་བཞུགས་གྲལ་སྟོན་མོ་གནང་། སྐུ་ངོ་ཚོར་ཚེ་དབང་དང་། སྐུ་ངོ་མདུན་སྐོར་བཅས་ལ་སྒྲོལ་དཀར་དབང་བྱས། ཕྱག་མདུད་[280A.1] དང་རྟགས་ཡིག་སོ་སོར་དམ་རྫས་སོགས་ཕུལ། འབུལ་ནོད་གནང་། ངེད་རང་བཏེགས། ཞེ་ཆེན་དགོན་དུ་སླེབ། སྟོན་མོ་བྱས། འཁོར་བཅས་ལ་སྒྲོལ་དཀར་དབང་བྱས། མཛེས་ཡུལ་དགོན། ཁྲམ་བཟང་རྣམས་ཀྱི་ཇ་ཞུས་དང་། སྐྱ་[280A.2] ཐབ་ཀྱི་བསུ་མ་སེར་སྦྲེང་བཅས་ཚབ་ཚ་དགོན་དུ་འབྱོར། འདུ་ཁང་དུ་གཞི་ལེན་བྱས། གཅོད་ཚོག་བཏང་ནས། བླ་གྲྭ་འཁོར་བཅས་ལ་ཚོགས་བསྟབ་རྒྱས་པ་དང་རྟ་མགྲིན་དབང་བྱས། སྟོན་མོ་རྒྱས་པ་སྟོབས། ཁྲོམ་དབང་བགྱིས། མཇལ་མི་མང་། རྟོགས་[280A.3] འབུལ་བྱེད་མཁན་ཡང་འགའ་བྱུང་། ཚབ་ཚ་སྤྲུལ་སྐུར་ཚེ་དབང་བདུན་བྱས། གནས་སྤྲོ་བསྟན་རྒྱས་སོགས་ཀྱིས་མཇལ། འདུ་ཁང་དུ་སྤྱི་པས་གསོལ་སྟོན་ཞུས། བསྟན་པ་རབ་འཕེལ་སོགས་འབོད་མི་རྣམས་སར་ཕྱིན། གཅོད་ཚོགས་ཉིན་གསུམ་སོང་། མཁའ་འགྲོ་[280A.4] བྱིན་འབེབས་བྱས། བཅོ་བརྒྱད་ཉིན་སྨོན་ལམ་ཁྲག་ཏུ་བོས་སྤྲུལ་སྐུར་ཁྲུས་དང་མང་མར་བཅས་ལ་རྗེས་གནང་བྱས། རྟ་ཐབ་ཀྱི་བསུ་མ་སེར་སྦྲེང་བཅས་བསྟན་འཕེལ་དགོན་དུ་འབྱོར། འདུ་ཁང་དུ་གཞི་ལེན་དང་གྲྭ་མང་དང་དད་འདུས་རྣམས་ལ་ཁྲོམ་དབང་བྱས། རིགས་གྲགས་[280A.5] དགོན་པ་སོགས་ཀྱིས་མཇལ། ཝ་ཤུལ་བླ་མའི་བསྔོ་རྟེན་རྟ་དྲེལ་སོགས་འབྱོར་ལན་བཏང་། ལྷ་ཁང་དང་གཙང་ཁང་ལ་རབ་གནས་མདོར་བསྡུས་བགྱིས། བླ་གྲྭ་འཁོར་བཅས་ལ་གཅོད་ཐུན་རྒྱས་པར་བྱས། ངེད་ནས་སྒྲོལ་དཀར་རྗེས་གནང་དང་། ཁྲོམ་ལ་སྤྲུལ་སྐུ་རྣམ་གཉིས་དང་[280A.6] ངེད་བཅས་ཀྱིས་རྗེས་གནང་བྱས། འདུ་ཁང་དུ་བླ་བྲང་དང་གྲྭ་ཚང་ནས་སྟོན་ཆེན་ལན་གཉིས་དང་། བླ་བྲང་ནས་རྟ་ལྔ་དྲེལ་ལྔ་སོགས་འབུལ་ཆེན་བསྟབས། གྲྭ་ཚང་སྤྱི་སྒེར་ནས་འབུལ་ཆེན་ཕུལ། མི་འཁྲུགས་པའི་བྱང་ཞུས་བྱས། ལེགས་སྐྱེས་ཀྱང་སོ་སོར་བསྟབས། ཡ་དིང་བས་[280A.7] རྟ་ཐབ་ཀྱི་བསུ་མ་བཅས་ཕེབས། ཀརྨ་དགེ་ཚང་དུ་སྟོན་མོ་འབུལ་ཆེན་བྱུང་། རྟ་མགྲིན་དབང་བྱས། ཡ་དིང་བས་སྤྱི་སྟོན་དང་སོ་སོ་ནས་འབུལ་ནོད་བསྟབས། ཁྲོམ་དབང་བྱས། སྐྲ་འཛིན་མང་པོ་ཡང་བྱས། གླིང་གི་བང་མི་སླེབ། བསངས་དང་གཏོར་ཆེན་བཏང་། བསངས་[280B.1] བསྐོར་དང་རྟ་རྒྱུག་སོགས་བྱས་སོང་། བསྟན་འཕེལ་དང་ངག་དབང་འབྱུང་གནས་ལ་སྐྱེལ་དར་ཕུལ། ཕེབས་སོང་། སོས་མདའི་དགོན་དུ་འཁོར། ཁྲོ་ཤུལ་གཡུང་དྲུང་གིས་དངུལ་རྡོ་ཚད་དང་རྟ་སོགས་ཕུལ། འབོད་མི་རྣམས་སུ་ཕྱིན། སོ་སོའི་འདོད་སྦྱར་གྱི་དབང་སོགས་བགྱིས། [280B.2] བོན་དགོན་པའི་བྱེས་སྒར་དུ་བོས། སུམ་ལུང་བ་དང་ཀ་ཐོག་པ་རྣམས་དང་བྱང་ཆུབ་སྐུ་སྐྱེ་སོགས་ཀྱིས་མཇལ། གྲྭ་མང་སོགས་ལ། ཐུན་བཞི། འཕོ་ལུང་། གཅོད་ལུང་། ཆོས་དྲུག་བདུད་རྩི་ཉིང་ཁུ། འཛམ་དཀར་སྒྲུབ་ཐབས་རྣམས་ཀྱི་ལུང་བྱས། ཉེར་ལྔར་ཆོས་ཁྲིར་ཕེབས། ཚབ་ཚ་བ་[280B.3] གསེར་སྲང་ལྔ། དངུལ་རྟ་རྨིག རྟ་བཅུ། དྲེལ་བཅུ། མཛོ་བཅུ། མཛོ་མོ་བཅུ། འབྲི་ཁལ་བཅུ་བཅུ་སོགས་དང་གྲྭ་མང་སྤྱི་སྒེར་གྱིས་འབུལ་ནོད་བསྟབས། བསྔོ་བ་དང་དགེ་བསྐུལ་བྱས། ཁྲོམ་ལ་བསྟན་པ་སྤྱི་དབང་བྱས། འདུ་ཁང་དུ་སྟོན་མོ་བྱུང་། ཚབ་ཚར་ལེགས་སྐྱེས་རྟ་དྲེལ་དར་སོགས་[280B.4] དང་། དགོན་པར་ལེགས་སྐྱེས་དང་དུང་ཡོན་ཕྱག་མདུད་སོགས་ཕུལ། དགོན་པ་གཞན་རྣམས་ལའང་སྟེར་ཆ་བྱས། གནས་སྒོ་བསྟན་རྒྱས་སོགས་ལ་འཇང་ཕྱོགས་ཀྱི་ཡིག་ལན་རྣམས་སྤྲད་ནས་བརྫངས། གྲྭ་པ་བརྒྱ་དང་བཅུ་བཞི་དགེ་ཚུལ་བསྒྲུབས། ལྷ་ཆེན་རྣམས་ལ་སྙན་[280B.5] དར་ཕུལ། འཐོར་ནས་བྱས་ནས་བཏེགས། འབོད་མི་མང་པོར་ཕྱིན། སྟག་རེ་མདུན་དུ་བསངས་བྱས། ཨ་ཕྱུག་པ་སྤྱིར་རྗེས་གནང་བྱས། འབུལ་ནོད་བསྟབས། རྟ་ཐབ་ཀྱི་བསུ་མ་བཅས་མྱེ་ཤམ་དར་བསྡད། ཁྲོམ་དབང་དང་འབུལ་ནོད་བྱས། ཆོས་ལུ་སྤྲུལ་སྐུས་མཇལ། [280B.6] སྒྲོལ་མའི་ཁྲུས་བྱས། ལྷ་བསངས་བཏང་། ཕྱི་ཉིན་ཚབ་ཚས་སྐྱེལ་ཐུང་བཅས་མགོ་ཚ་དགོན་དུ་སླེབ། བླ་རྒན་དང་འཕྲད། ཞི་ཁྲོའི་བསྐང་ཆོག་བཏང་། བླ་གྲྭར་ཞི་ཁྲོའི་སྤྲོས་བཅས་བུམ་དབང་ཆེན་མོ་བསྐུར། འབོད་མི་འགར་ཕྱིན། ཧོར་ཟླ་དགུ་པའི་ཚེས་གཅིག་ཉིན། [280B.7] འདུ་ཁང་དུ་རབ་གནས་བསྡུས་པ་བྱས། འབུལ་བ་བསྟབས། ལེགས་སྐྱེས་དང་རིམ་གྲོ་རྟེན་ཕུལ། བཏེགས། བསམ་ཁོག་བླ་མའི་མདའ་ཐད་དུ་བསྡད། ཁམས་རྒྱལ་དང་ཇ་ཆུ་བ་བྱུང་། འབྲོང་རུ་མདར། མགོན་པོ་སྲུང་དང་འུག་ལི་སོགས་ཀྱིས་མཇལ། དབང་བྱས། དཔོན་རྗེའི་[281A.1] ཆིབས་བསུ་བཅས་རིན་ཆེན་སྟེང་དུ་སླེབ། ལྷ་ཁང་དུ་གཞི་ལེན་བྱས། དཔོན་ལ་རྒྱ་སྨན་ཕུལ། དཔོན་རྗེར་ཚེ་དབང་དང་རྐྱེན་སེལ་དྲག་དབང་འགའ་དང་། མགོན་པོ་དང་ཚེ་རིང་མའི་གསོལ་ཀ་དང་། དགོངས་རེ་བཞིན་གཅོད་ཐུན་རྣམས་[281A.2] བྱས། སེངྒེ་དང་ལྷ་ཐོག་བང་མི་དྲན་ཐང་བ་སོགས་འབོད་མི་རྣམས་འབྱོར་བས་མཇལ། འཕྲལ་དུ་ལན་བཅས་བརྫངས། དོར་དྷ་བླ་མ་ངག་དབང་གིས་མཇལ། དཔོན་རྗེར་རྣོན་པོ་ནང་གཅོད་ཀྱི་དབང་དང་བྱད་ཁྲོལ་གསེར་གྱི་སྡེ་མིག་བྱས། སྐུ་སྐྱེར་སྟར་པུ་ལྔ་དང་ཤིན་ཧུན་གྱི་[281A.3] བཤལ་སྦྱར། གྱིང་སྐུས་འབུལ་བ་བྱས། ཚེས་བརྒྱད་ཉིན་གཅོད་ཚོགས་རྒྱས་པས་དཔོན་རྗེར་བསྟབ་པ་དང་གདོན་ཚོགས་དགུ་མ་བཅས་བྱས། ཕྱི་ཉིན་ཡང་དེ་ལྟར་ལ། འགྲོ་ལྡིང་ལུགས་ཀྱི་ཕྱག་རྡོར་དབང་དང་། ཚེ་དབང་བདུན་བྱས། གྱིང་སྐུ་དང་གནས་དཔོན་སོགས་ལ་ཚེས་[281A.4] བཅུའི་དབང་དང་དཔོན་རྗེར་གཅོད་སྟབ་པ་གཏོར་རྒྱག་མཁའ་འགྲོ་བྱིན་འབེབས་བྱས། ཇ་ཆུར་ཕྱིན་འདུ་ཁང་དུ་གཞི་ལེན་བྱས། བླ་མའི་དགོངས་རྫོགས་ཞི་ཁྲོའི་བསྐང་ཆོག་གནས་འདྲེན་དང་དང་བླ་སྤྲུལ་གྲྭ་མང་བཅས་ལ་འོད་དཔག་སོགས་ཀྱི་རྗེས་གནང་བྱས། གཟུངས་མགོན་[281A.5] གྱིས་རྟ་དང་དངུལ་སྲང་བཅུ་ཕུལ། རྫོང་མགོ་གཏེར་ཁག་གཉིས་ཀྱིས་མཇལ། མགོ་ཟི་མཁན་སྤྱིས་ཇ་འདྲེན་བྱུང་། ཇ་ཆུ་བས་དབུ་ཞྭ་བསྒྲོན། བརྒྱ་འབུལ་སྟོབས། མ་ཎིའི་སྒོམ་ལུང་དང་བསྔོ་བ་བྱས། སྐྲ་འཛིན་མང་པོ་ཡང་བྱས། བླ་གྲྭ་རྣམས་ལ་ལེགས་སྐྱེས་[281A.6] བསྟབས། རིམ་གྲོའི་རྟེན་ཕུལ། དཔོན་རྗེར་གཅོད་དང་མ་གཟེར་བྱས། ཕོ་བྲང་སྟེང་ནས་ལྷ་བསངས་བཏང་། དཔོན་རྗེ་དང་ལམ་ས་རྒྱལ་ལ་སྒྲོལ་དཀར་དབང་བྱས། སྟོན་ཆེན་དང་དངུལ་སྲང་བརྒྱ་སོགས་ཉིས་བརྒྱ་ཚན་ཕུལ། ཡོན་བསྔོས་ལེགས་སྐྱེས་བཏབ་ནས་བཏེགས། [281A.7] དཔོན་རྗེ་དང་ཇ་ཆུ་བླ་མས་སྐྱེལ་ཐུང་བྱས། ཕྱག་མདུད་ཕུལ། རྣམ་གླིང་པའི་སྐྱ་ཐབ་ཀྱི་བསུ་མ་སེར་སྦྲེང་བཅས་བླ་བྲང་དུ་བསྡད། སྟོན་མོ་བྱུང་། གྲྭ་པ་རྣམས་ལ་བདེ་མཆོག་དབང་བྱས། སྦྲ་ཆེན་དཔོན་དང་བསོད་ནམས་རྒྱལ་མོས་མཇལ། རྟ་དང་མཛོ་བྱིན། འབུར་ལི་མགོ་དང་[281B.1] ཡར་གླིང་སོགས་འབོད་མི་མང་པོར་ཕྱིན། སོ་སོའི་འདོད་སྦྱར་གསོན་སྦྱང་སོགས་བགྱིས། ཁྲོམ་དབང་དང་སྡོམ་བུ་བླངས། ལྷ་ཁང་རྣམས་ལ་རབ་གནས་བསྡུས་པ་བྱས་ནས་བཏེགས། ཕྱིང་ཁོར་འགྲུ་ཁོ་ཚང་དུ་བོས། འབའ་གར་དྷ་ལྷུང་བ་རྣམས་ཀྱིས་མཇལ། [281B.2] ཀ་ཕུ་དགོན་པས་ཇ་ཞུས་བྱུང་། གླང་ཐང་དུ་བུ་དགས་ཐབ་བསུ་འདུག དབེན་ཐོག་ཏུ་སླེབ། ཆོས་འཁོར་དཔོན་དང་དགོན་པས་ཇ་ཞུས་དང་། ཤོས་སུ་བླ་དཔོན་གྱི་ཆས་ཇ་དང་དཔོན་ཚང་དུ་བོས། སྟོན་མོ་དང་ནས་ཁལ་ཉེར་ལྔ་ཕུལ། མེ་རེ་དགོན་དུ་ཀརྨ་རྒྱལ་པོས་གཞི་ལེན་དང་། [281B.3] ལྷ་ཁང་ལ་རབ་གནས། གྲྭ་ཁང་རྣམས་ལ་འཐོར་ནས་བགྱིས། བཙུན་སར་བདུན་གྱི་སྐྲ་འཛིན་བླངས། ར་མདར་བོས། སྟོན་འབུལ་སྟོབས། རབ་གནས་བྱས། བུའི་སྲ་འཛིན་བླངས། ཆོས་སྡེ་ཕོ་བྲང་དུ་བསྡད། ཚོགས་པས་མཎྡལ་ཕུལ། ཆོས་སྡེ་སྤྱི་སོས་འབུལ་ནོད་དང་། བུ་[281B.4] དགས་གསོལ་སྟོན་བྱུང་། ར་ཅོ་སྤྱི་པ་དང་འཇམ་དབྱངས། ས་སྐྱ་བླ་མ་རྣམས་ཀྱིས་བོས། ཆོས་སྡེའི་བླ་གཡེར་ཁྲོམ་དབང་བསྐུར། སྲིན་གསོལ་དཔོན་དང་ཧོ་པས་བོས། དྲན་ཐང་པའི་སྐྱ་ཐབ་ཀྱི་བསུ་མ་སེར་སྦྲེང་བཅས་དྲན་ཐང་དུ་སླེབ། འདུ་ཁང་དུ་ཤང་ལན་བྱས། [281B.5] དགོན་པའི་འབུལ་ནོད་ཞབས་བསྟན་ཕུལ། ཞྭ་ཞལ་བསྟན། ཁྲོམ་དབང་བྱས། ལྷ་ཁང་སྟེང་དུ་བསངས་གཏོར་ཆེན་བཏང་། ལྷ་གཉེར་ཚང་སོགས་འབོད་མི་རྣམས་སར་ཕྱིན། བཏེགས། མེ་ལེ་ཁག་གཉིས་ཀྱིས་བོས། དྲན་ཐང་པའི་སྐྱ་ཐབ་ཀྱིས་བསྐྱེལ། [281B.6] ཐང་སྒོམ་ཚང་སོགས་ཀྱིས་ཤང་ལེན་བཅས་མཇལ། འགུ་དབྲང་ཕྱིན། བྱང་ཞུས་བྱས། རྟ་དྲེལ་དངུལ་རྟ་རྨིག་སོགས་ཕུལ། མོ་སྐྱོ་དང་། ཡེ་ཤེས་རིན་ཆེན་སར་བོས། མཁར་མགོར་ཕྱིན། དབང་དང་རབ་གནས་བྱས། འབུལ་ནོད་བསྟབས། ཁང་སྟོན་ཚང་[281B.7] དུ་ཕྱིན། ཚེ་བྷྲུཾ་དུ་ཕེབས། འདུ་ཁང་དུ་མཎྡལ་ཤང་ལེན་འགྲུ་ཁོ་བླ་མ། དབུ་མཛད་ཤུལ་སོགས་སུ་ཕྱིན། མཎྡལ་བཞི་ཆོག་བཏང་། ཞེའུ་འབྲི་བླའི་འབུལ་བ་སླེབ། འབྱོར་ལན་ཕུལ། ཁྲོམ་དབང་བྱས། ཚེ་བྷྲུཾཔས་འདུ་ཁང་དུ་བརྟན་བཞུགས་ཕུལ། བླ་གྲྭར་[282A.1] ཚེ་དབང་བྱས། གསེརརུ་སོགས་མཇལ་མི་མང་། ཞམ་པ་དང་ཀླུ་ཕྱུག་བླ་མས་མཇལ། ཉེར་དགུར་ལྷ་བསངས་བཏང་། ལྷ་ཁང་རྣམས་ལ་ཕྱག་ནས་བཅས་བཏེགས། བླ་མ་རྣམས་ཀྱིས་སྐྱེལ་ཐུང་བཅས་ཕེབས། མཁན་ལུང་ལ་རྩར་[282A.2] རོང་ཐས་བོས། ཁ་བ་ཆེ། དགུ་པ་ཕྱི་མའི་ཚེས་གཅིག་ལ། ཉག་ཐ་མའི་མདར། སྒང་དོན་གྲུབ་ཚང་དང་ཨོ་རྒྱན་ཚེ་ཐར་གྱིས་ཇ་ཞུས་འབུལ་བ་བྱུང་། གཡུ་དགུ་ཚང་དུ་བྱང་ཞུས་བྱས། རེ་རྒྱབ་ཏུ་སྤྲུལ་སྐུ་གཉིས་ཀྱི་ཆིབས་བསུ་དང་མདར་ཐབ་བསུ་བཅས་བདུད་རྩི་དིལ་[282A.3] དུ་འབྱོར། འདུ་ཁང་དུ་གཞི་ལེན་བྱས། ཚེས་བཞི་ནས་བཟུང་དྲུང་སྤྲུལ་གྱི་གདུང་ལ་ལྷོ་སྒོ་དབང་བསྐུར་བགྱིས། ཕྲིན་ལས་འདས་པའི་གཤག་ཏུ་བྱང་ཆོག་བཏང་། དངུལ་རྡོ་ཚད་སོགས་ཕུལ། གསེར་བསམ་གཏན་གྱི་བྱང་ཆོག་བྱས། གསེར་རྡོ་ཚད་སོགས་ཕུལ། ག་[282A.4] བསོད་གཅོད་པས་རྟོགས་འབུལ་བྱས། ཨ་དབང་ནད་ཐུ་བའི་སྐྱབས་རྟེན་རྟ་སོགས་བྱུང་། ཚེས་བདུན་ཉིན་ཕག་མོའི་སྒོ་ནས་དྲུང་སྤྲུལ་གྱི་སྐུ་གདུང་འོད་བཞུ་བྱས། མཉན་སྤྲུལ་དང་བྱ་བཏང་རས་ཆུང་སྐུ་སྐྱེ་དྲུང་རམ་སོགས་ཀྱིས་མཇལ། མཉེན་པ་དང་བྱ་བཏང་ཚང་གིས་འབུལ་ཆེན་[282A.5] བྱས། བླ་མ་གསུམ་དང་སྡེ་པ་ཆོས་མཛོད་སོགས་ལ་སྒྲོལ་དཀར་དབང་བྱས། བསྟན་འཛིན་དང་གཏེར་སྤྲུལ་གཉིས་ལ་ཚེ་དབང་བདུན་འབུལ། མཉན་པར་ཁྱུང་ཁྲ་རྒྱུད་ལུགས་ཀྱི་དབང་དང་སྤྱན་མའི་དབང་བྱས། འདུ་ཁང་དུ་སྟོན་མོ་དང་འབུལ་བ་ཉིས་བརྒྱའི་ཚན་གྲངས་ཕུལ། [282A.6] བླ་གྲྭ་ཐམས་ཅད་ལ་སྒྲོལ་དཀར་ལྷ་དགུའི་རྗེས་གནང་བྱས། ཟུར་མང་སྡེ་པ་གཉིས་དང་དྲུང་དཔོན་སོགས་ནས་སོ་སོའི་འབུལ་ནོད་བསྟབས། མཉན་སྤྲུལ་ལ་རྩ་སྡོད་འདུག་པར་སྐུ་རིམ་སྨྲས། སྔགས་ཁང་དུ་སྙན་ཤལ་ཕུལ། སྨོན་ལམ་སོགས་བགྱིས། འབོད་མི་རྣམས་[282A.7] སར་ཕྱིན། ཟུར་མང་དགོན་ཕན་ཚུན་དུ་འབུལ་སློག་སྐུ་རིམ་སོགས་སྟེར་ཆ་བྱས། བླ་གྲྭ་ལས་སྣེ་ཐམས་ཅད་ལ་ལུགས་གཉིས་ཀྱི་བཀོད་འདོམས་བྱས། གཟིམ་ཁང་ལ་ཕྱག་ནས་བཅས་བཏེགས། བླ་ཁག་རྣམས་ཀྱིས་སྐྱེལ་ཐུང་མཛད། ལམ་དུ་གོ་བ་རུ་བ་དང་ཀེ་རོང་བ་རྣམས་དང་[282B.1] དཔོན་རུ་རྣམས་ཀྱིས་མཇལ། གདོང་དྲུག་མདར་ཨ་ལོག་དང་གསས་འབུམ་ཐུན་མོང་ནས་བོས། གསོན་བྱང་བྱས། ཆོས་ཁྲི་ཐང་དུ་ཁྲོམ་མང་ལ་མ་ཎིའི་སྒོམ་ལུང་བྱས། དཔོན་ཨོ་རྒྱན་ཚེ་བརྟན་སོགས་བསུ་མར་སླེབ། གཡུ་གཤིས་འབྲུག་བླས་བོས། གསོན་[282B.2] བྱང་བྱས། གནས་མདོ་བླ་མར་བསྙུན་སར་གསོན་བྱང་བྱས། འཇའ་མོ་སྤྲུལ་སྐུས་མཇལ། བཅོ་ལྔ་ཉིན་ལྷ་བསངས་བཏང་། ལྷ་ཐོག་པའི་བསུ་མ་འབྱོར། འཇའ་མོར་འབུལ་ལན། ལྷ་ཁང་ཇོ་ཐོག་གྲུབ་པའི་ལེགས་སྐྱེས། སྐུ་རིམ་ཡོན་མགོན་[282B.3] གསོལ་སྙན་ཤལ་སོགས་བསྐུར་ནས་ཐེགས། གཡུ་ཁོག་མདོར་མཛོ་རྫི་བའི་ཐབ་བསུ་ཇ་འདྲེན་བཅས་དཀར་ལེགས་སྒར་དུ་སླེབ། དཔོན་གྱི་དགེ་རྩ་ཕག་མོའི་བྱང་ཞུས་དང་། ཞི་ཁྲོ་གནས་འདྲེན་བཅས་ཉི་མ་གཉིས་དང་། ཀུན་རིགས་གི་རུས་ཆོག་དང་ལྷོ་སྒོ་བྱང་བཞུ་[282B.4] བཅས་དང་ཨོ་རྒྱན་དབང་མོ་སར་མི་འཁྲུགས་པའི་བྱང་ཆོག་རྣམས་བགྱིས། དེ་དག་གི་རིང་དུ་ཉིན་རེ་བཞིན་མགོན་ཁང་དུ་གཏོར་བསྔོས་བྱས། སྟོན་མོ་བྱུང་། གྲོང་སྟོད་པ་དང་དབང་རབ་ཀྱི་ཡི་གེ་བྱུང་། ཕྲིན་རྡོར་གསུང་ཤོག་བཅས་འབོད་ནན་ལ་བྱུང་། སྟོང་ནག་རབ་གྲུབ། [282B.5] ཆོས་སྐུ། ཆོས་རྒྱ་མཚོ་སོགས་ཀྱིས་མཇལ། རིན་ཆེན་ཆོས་འཕེལ་ལ་དབང་བྱས། གཏེར་ཧྲུལ་སོགས་ཀྱི་དཔེ་ཆ་དང་འབུལ་ནོད་བྱས། རེ་ནེ་སྤྱི་པས་མཇལ། རྗེ་དྲུང་གསོལ་སྟོན་རྒྱས་པ་བྱུང་། མཎདལ་བཞི་ཆོག་བཏང་། སྐུ་ངོ་ཚོར་ཚེ་དབང་བརྒྱ་རྩ་བྱས། འབྲུག་པའི་དགོངས་[282B.6] རྫོགས་དང་ནང་ཆེན་དཔོན་མོའི་བསྔོ་རྟེན་སོགས་བྱུང་། ལྷ་ཐོག་དཔོན་མོ་ལ་གསེར་སྲང་གང་དང་དྲེལ་སོགས་ཕུལ་བསྟན་སྐྱོང་ལ་རྟ་བྱིན་སོ་སོར་བཀོད་པ་བྱས། གྲོ་ལོད་ཀྱི་གཏོར་བཟློག་བྱས། རྗེ་དྲུང་མི་སྲིད་སོ་སོར་རྟ་དང་དངུལ་སྲང་ལྔ་རེ་བྱིན། སྐུ་ངོ་རྣམས་ལ་རྣོན་པོ་ནང་གཅོད་དབང་[282B.7] བྱས། ཕྱི་ཉིན་མཛོ་རྫི་དགོན་དུ་སོང་། ལྷ་ཁང་གསར་་པར་ཞབས་ཏོག་བྱས། སྒྲོལ་མའི་དབང་དང་རབ་གནས་བསྡུས་པ་བྱས། ནང་ཆེན་དང་བརྒྱ་སྟོན་པའི་བསྔོ་རྟེན་བྱུང་ལན་བརྫངས་ནས་ཚུར་འཁོར། དཔོན་མོར་རྩ་བལྟས་སྨན་བྱིན། མཛོད་རྩིར་ལྷ་བཞེངས་རྟེན་ཇ་བཞི་བཅུའི་བབ་[283A.1] དང་རྟེན་བཞག་བྱས། སྤྱིས་གཅོད། སེ་བླ། རིན་ཆོས་རྣམས་ལ་སྟེར་ཆ་བྱས། སྒར་དུ་སླེབ། ལྷ་ཐོག་སྤྱི་དང་རྗེ་དྲུང་། དཔོན་མོ། ཨོ་རྒྱན་དབང་མོ་རྣམས་སོ་སོ་ནས་འབུལ་བ་བསྟབས། ཡོན་བསྔོས། སོ་སོར་ལེགས་སྐྱེས་བཏབ། སྦྲ་ཁང་[283A.2] རྣམས་ལ་ཕྱག་ནས་བྱས། བཏེགས། རེ་ཚེམ་དུ་ཡོངས་འཛིན་རིན་པོ་ཆེ་དང་ཁམས་པ་དཔོན་སློབ་རྣམས་ཆིབས་བསུར་ཕེབ། ཐབ་བསུ་སེར་སྦྲེང་བཅས་འདུ་ཁང་དུ་ཤང་ལན་གནང་། སྤྲུལ་སྐུ་གཉིས་ནས་གནང་སྐྱེས་རྩལ། སྤྲུལ་སྐུ་གསུམ་ལ་སྒྲོལ་མའི་དབང་དང་ཁྲུས་བྱས། ཚེ་[283A.3] དཀར་དབང་བརྒྱ་ཕུལ། སྦྲ་རམ་པ་སོགས་འབོད་མི་རྣམས་སར་སོང་། ཆོས་མགོན་སྤྲུལ་པའི་སྐུར་ངེད་དང་ཡོངས་འཛིན་བཅས་ཀྱིས་རབ་བྱུང་དང་དགེ་ཚུལ་བསྒྲུབས། གསེར་སྲང་གང་དངུལ་རྡོ་ཚད། རྟ་དྲེལ་བཅུ་སོགས་ཕུལ། འདུ་ཁང་དུ་སྟོན་མོ་དང་འབུལ་ཆེན་མཛད། [283A.4] སྤྱི་སྒེར་ཐམས་ཅད་ལ་སྟེར་ཆ་དང་རིམ་གྲོའི་རྟེན་སོགས་ཕུལ། གཙང་ཁང་དང་སྐུ་གདུང་ལ་བརྒྱ་མཆོད་སྙན་ཤལ་ཁྲུས་གསོལ་དང་མཎྡལ་ཕུལ། སྐུ་ཞབས་གཉིས་དང་སྒྲུབ་ཆེན་པ་བཅུ་གསུམ་ལ་རས་གོས་སྒོམ་ཐགས་བྱིན་རླབས་ཕུལ། ཡོངས་འཛིན་དང་ཆོས་མགོན་སྤྲུལ་[283A.5] སྐུར་ཁམས་བཟང་ཞུ་རྟེན་ཕུལ། ཁམས་སྤྲུལ་ནས་སྐྱེལ་ཐུང་བཅས་བཏེགས། འཛི་འགྱུ་མར་གྲུ་ཕུ་ཆོས་རྒྱལ་གྱིས་མཇལ། བརྒྱ་དང་ཉེར་ལྔ་ཚན་གྱི་འབུལ་བ་སྟོབས། སྐུ་འཁོར་བཅས་ལ་ཚེ་དབང་ཕུལ། སྡེ་དགེ་ནས་འཕིས་ལུ་ཕྱག་རིས་བཅས་འབོད་མིར་འབྱོར། ཡིག་[283A.6] ལན་བཅས་བརྫངས། གནམ་སྟོང་ཉིན། གྲུ་གུ་ཚང་ལ་འབུལ་སློག་རྟ་གཉིས་དངུལ་སྲང་བཅུ་སོགས་དང་རིམ་གྲོ་རྟེན་དང་། བརྟག་ལན། སྔགས་མདུད་དམ་རྫས་སོགས་ཕུལ་ནས་ཆས། སྨིན་དྲུག་ཅན་གྱི་ཚེས་གཉིས་ལ་ལྷ་ཐོག་བསྟན་སྐྱོང་དང་དཔོན་ཨོ་རྒྱན་[283A.7] ཚེ་བརྟན་གྱིས་བོས། ཨག་དོར། ཚབ་སར། འབྱོ་སེ་སོགས་དེ་ཕྱོགས་རྣམས་ཀྱིས་མཇལ། འབུལ་བའི་ཆར་ཕབ། རོག་མོས་ཞི་ཁྲོའི་ཐེས་སུ་འབྲི་ལྔ་བཅུ་ཕུལ། ཁྲལ་ཚོ་འབུ་ཐང་བསྡད། དཔོན་ཚང་དུ་བོས། བྱང་ཞུས་བྱས། སྟག་གཅིག་རྫོང་དཔོན་སྐྱོ་སྡེ་བས་མཇལ། ཞི་ལྷའི་གསུར་[283B.1] ཤོག་དང་ཀན་མཛོ་མོའི་སྐྱབས་རྟེན་བྱུང་། ལན་འཕྲལ་དུ་ཕུལ། འཇོ་ཕུ་བ་སོགས་མཇལ་མི་མང་། སྐྱ་བོ་སྟེང་དུ་ཕུར་མགོ་བུ་པདྨས་བོས། འབུལ་ཆེན་བྱས། སྐྱ་བོ་སྟོད་སྨད་སོགས་མཇལ་མི་མང་། པད་དཀར་གྱིས་ནས་ཁལ་བརྒྱ། དངུལ་སྲང་བདུན་དང་ཤང་མགོན་གྱིས་དངུལ་[283B.2] རྟ་རྨིག ནས་ཁལ་དྲུག་བཅུ་སོགས་ཕུལ། དབུ་ཞྭ་བསྒྲོན། མ་ཎིའི་སྒོམ་ལུང་བྱས། འབྲུ་ཁལ་བཞི་བརྒྱ་ལྷག་བྱུང་། ཝར་བླ་དགོན་དང་ཧར་བླ་མ་སོགས་མཇལ་མི་མང་། ཤང་བྲག་མགོན་པོས་བོས། ཚེ་དབང་དང་རབ་གནས་བྱས། ཝར་དགོན་དང་ཐར་རྩེས་བོས། དགོན་པ་ལ་ཁྲོམ་[283B.3] དབང་བྱས། རབ་བརྟན་སླེབ། སྲིང་མོ་ཤི་བའི་བསྔོ་རྟེན་འདུག སྡིས་ཕུ་བླ་མའི་སྲིན་རྩ་གཏར་བ་མཆོད་པའི་བརྟག་ཞུས་བྱུང་། ཐབས་གདམས་དང་སྨན་བསྲིངས། སྡིས་ཕུར་ཁྲོམ་དབང་བྱས། ཚེས་བཅུ་གཉིས་ཉིན་འཛམ་ཐོག་ཕོ་བྲང་དུ་སླེབ། དཔོན་སློབ་ཉུང་ཤས་བཞུགས། ལྕམ་དང་[283B.4] མཇལ། མཇལ་དར་བཅུ་གཅིག་ཚན་ཕུལ། དར་མདོར་ཐའི་ཐའི་ལ་ཡི་གེ་བསྐུར། ལྕམ་ལ་སྒྲོལ་དཀར་དབང་དང་ཁྲུས་བྱས་ཕྱག་རྩ་བལྟས། ཉིན་རེ་བཞིན་མཎྡལ་བཞི་ཆོག་དང་། ཕྱི་དྲོ་སྲུང་འཁོར་བཏང་། བསྐང་གསོ་དང་། ལན་ཆགས་བརྒྱ་མཇལ་བཏང་། མགོན་ཆོས་ཀྱིས་བུ་ཡོད་[283B.5] ཕྱེ་མར་རྟ་ཕུལ། སྲུང་མདུད་བྱིན། ལྕམ་གྱི་གསེར་སྐུ་རྣམས་འབྱོར། བགེགས་བསྐྲད་བྱས་ནས་བླངས། ཀྱད་གྱ་དང་འཇམ་བཞེད་ཀྱི་བཀའ་ཤོག་ཕེབས། ཉེར་གཅིག་ཉིན་ལྕམ་གྱི་གསེར་སྐུ་རྙིང་པ་དང་གསེར་བཞེངས་རྣམས་ལ་རབ་གནས་བྱས། སངས་རྒྱས་ཀྱི་འབུལ་བ་དང་སྡེ་[283B.6] དགེའི་བཀའ་ཤོག་འབྱོར། ལྕམ་ནས་སྟོན་མོ་དང་གནང་ཆ་བྱས། ལྕམ་ལ་སྲུང་མདུད་དང་སྒྲོལ་མའི་སྲུང་འཁོར་ཕུལ། ཞུ་དག་པར་སྤྱན་སྔགས་ཕུལ། སྐུ་རིམ་དགོས་ཚུལ་སོགས་སྡེ་དགེར་ཞུ་ཡིག་ཕུལ་ནས་ཚེ་རྣམ་མངགས། བཏེགས། ཐབ་བསུ་བཅས་དཔལ་སྤུངས་སུ་འབྱོར། [283B.7] སྤྲམ་དྲུང་། རྒྱལ་སྲས། དབང་རྡོར། རྒྱལ་ཚབ་སྐུ་མཆེད་སོགས་ཀྱིས་མཇལ། རྟ་མགྲིན་སོགས་ལ་གནང་ཆ་བྱས་བརྫངས། སྡེ་དགེར་རག་གི་སཱོས་ཕོར་དང་། སངས་རྒྱས་ལ་སྨན། བོ་རྒྱལ་ལ་རྒྱ་ནག་མ་བསྐུར། ངེད་ནས་ཁྲོ་རོལ་བཟློག་པ་ཚུགས། དགོན་སར་ར་བླ་མའི་བསྔོ་རྟེན་བྱུག མཆོག་དབྱངས་[284A.1] ཀྱིས་རྒྱ་ཟས་དྲངས། ཚེ་རྣམ་ལ་ཀོ་ཙེ་སྤག་དང་འབའ་ཇི་བྱིན། ཐོན་སོང་། རྒྱལ་ཚབ་སྐུ་མཆེད་ལ་དའི་ཝ་སླག་དང་ཝའི་འགག་རིང་ཕུལ། བསྟན་འཛིན་རྟས་བརྡབ་པའི་སྐུ་རིམ་བྱས། གླིང་ཚང་གིས་དབུ་ཐོན་དར། མཁར་རྡོག་བུས་བསྔོ་རྟེན་ཕུལ། གནམ་[284A.2] སྟོང་ལ་རྗེ་དྲུང་གིས་མཇལ། མགོ་ཟླའི་ཚེས་གཅིག་ལ་ཁྲོ་རོལ་གཏོར་ཟློག་ཕུལ། ཚེ་འགུག་སོགས་རྗེས་ཆོག་བྱས། བཟོད་པ་སླེབ། གཏེར་སྤྲུལ་ཡི་གེ་འདུག ཨ་པི་དང་གྲུ་མོ་བུས་མཇལ། ཉི་ལྡོག་ཚད་ལ་སླེབ། ཚེས་གཉིས་ལ་བསྟན་འཛིན་ཞག་གསུམ་དང་ཅོག་ཙེ་རྒྱལ་པོ་[284A.3] སོགས་ཀྱི་བྱང་མང་བཞུས། ཅོག་ཙེའི་བང་མི་སུམ་ཅུ་སྐོར་གྱིས་མཇལ། རྟ་མགྲིན་དབང་དང་སྟོན་མོ་བྱས། ཡི་གེ་རྣམས་སྤྲད་ནས་བརྫངས། བསངས་བཏངས་བཅའ་བ་ཚུགས། རྫོང་འགག་བང་མི་དང་ཡི་གེ་སླེབ། དམ་ཚིག་ཚང་སླེབ་པས་མཇལ། མགོན་ཆོས་བུར་འཁོར་ལོར་[284A.4] བསྐུར། བཀྲས་ལྟེམ་ནས་སྲས་བསྙུན་པའི་བརྟག་ཞུས་དང་བསམ་གཏན་འབོད་པའི་བང་མི་སླེབ། ལན་ཕུལ། བསམ་གཏན་སོང་། དམ་ཚིག་པའི་འབུལ་བ་བྱས། སྐུ་སྐྱེས་དངུལ་རྡོ་ཚད་ཕུལ། ཚེ་དབང་བརྒྱ་བརྒྱད་བྱས། རི་བ་བླ་མས་མཇལ། དམ་ཚིག་ཚང་དང་བཅས་ལ་སྟོན་མོ་[284A.5] བྱས། སྐུ་སྐྱེར་སྒྲོལ་མའི་དབང་ཁྲུས་བྱས། རྒྱལ་སྲས་ངཤྩ་སོགས་ལ་སྤྱི་འདུས་དབང་སེང་གདོང་མའི་བཀའ་གཏད་ཚེ་དབང་བཅས་བྱས། བུ་ཁོས་རྟ་དང་ནས་ཁལ་བརྒྱ་ཕུལ། རྟ་མགྲིན་དབང་དང་ཚེ་དབང་བདུན་བྱས། ཐུགས་རྗེ་འདས་པའི་བསྔོ་རྟེན་བྱུང་། ལྕམ་ལ་སྲུང་འཁོར་ཕུལ་རྒྱུ་[284A.6] བསྐུར། བཅུ་གཉིས་ཉིན་རྒྱལ་ཚབ་ཚང་གིས་གུར་ཐོག་སོ་གསུམ་པ་ཕུབ་པའི་ནང་དུ་ངེད་ལ་ཞབས་བརྟན་སུམ་བརྒྱ་ཞེ་ལྔའི་ཚན་གྲངས་ཕུལ། དབུ་ཞྭ་བསྒྲོན། ཚོགས་པར་མང་འགྱེད་བྱས། རྒྱལ་སྲས་ནས་ཀྱང་བླ་མ་ཚོར་འབུལ་བ་དང་ཚོགས་པ་འགྱེད་ཆེན་བཏང་། འཇང་གྲྭ་རྣམས་ཀྱིས་འབུལ་[284A.7] བ་ཡང་བྱས། བུ་ཁོར་དྲེལ་སོགས་བྱིན། རྒྱལ་ཚབ་དཔོན་སློབ་སོགས་ལ་གསོལ་སྟོན་བྱས། བསམ་གཏན་ནས་སྲས་བསྙུན་ཆེས་ལྕི་བའི་རྩ་ཆབ་བབ་ལྷོད་ཚུལ་ཡི་གེ་དང་སྲས་ཀྱི་ཆབ་རྟགས་བྱུང་། བཅུ་བདུན་ཉིན་སྲས་འདས་པའི་མགྱོགས་བསྔོ་སླེབ། ཚ་བ་སྒང་པར་བདེ་མཆོག་གི་[284B.1] བྱིན་རླབས་བྱས། ཚ་བ་སྒང་པ་སོགས་བཅུ་གཉིས་ལ་དགེ་ཚུལ་བསྒྲུབས། འཕེལ་ཚ་བར་སྒྱུ་ལུས་ཁྲིད་བྱས། ངེད་དཔོན་སློབ་རྣམས་བཅོ་བརྒྱད་ཉིན་བཀྲས་ལྟེམ་དུ་བཏེགས། ལྕགས་རར་རྫོང་པས་གསོལ་ཚིགས་དྲངས། བཀྲས་ལྟེམ་དུ་ཇ་འདྲེན་སྔོ་ཧེས་བཞུས་ཏེ་དཔོན་སྟོད་དུ་འབྱོར། སྡེ་[284B.2] དགེས་མཇལ། གཤིན་གསོན་ལ་རྩིས་བྱས། མཁན་པོ་དང་མཇལ། དངུལ་སྲང་ཉེར་ལྔ་སོགས་ཕུལ། གླིང་རུ་སྐུ་སྐྱེ་བྱུང་། ཉིན་རེ་བཞིན་དུད་སྲས་ཀྱི་སྤུར་ལ་ལྷོ་སྒོ་དབང་བསྐུར་ལམ་བསྟན་བཅས་བགྱིས། སྡེ་དགེས་གློ་ཚད་བསྙུན་པར་སྨན་ཕུལ། དུང་ཡོན་བཞི་སོགས་ཀྱི་སྐུ་རིམ་བཀྲལ་[284B.3] ཀརྨ་ཚེ་དབང་གིས་བསྔོ་རྟེན་ཕུལ། ཉེར་བཞིར་མཁན་པོས་ཀུན་རིག་དང་བདག་གིས་མི་འཁྲུགས་པའི་སྦྱིན་སྲེག་གིས་སྲས་ཀྱི་སྐུ་སྤུར་འོད་བཞུ་བྱས། དེ་ཕྱོགས་མཇལ་མི་མང་། གཉེར་མདུན་སྐོར་བཅས་སོ་སོ་ནས་སྲས་ཀྱི་བསྔོ་རྟེན་ཕུལ། ཕྱི་ཉིན་ནས་བྱང་ཆོག་ལྷོ་སྒོ་བཅས་བྱས། སྤོམ་བྲག་[284B.4] སྤྱི་པས་དངུལ་རྡོ་ཚད་རྟ་མཛོ། ཆོས་ཁྲིམས་ནས་དངུལ་སྲང་བཅུ་མཛོ་མོ་སོགས་ཕུལ། བཀྲས་ལྟེམ་དུ་སླེབ། དཔལ་འབྱོར་དུ་བསྡད། སྡིས་ཕུ་བླ་མ་བསྙུན་པའི་སྐྱབས་རྟེན་དང་། སྡོང་ངེ་སྨོན་ལམ་གྱི་རྐྱེན་འགྱུར་བྱུང་། སྡེ་དགེ་བསྙུན་དངས་འདུག་ཀྱང་། རྨི་ལམ་འཁྲུགས་པས་འདི་[284B.5] ནས་བཟུང་ནུབ་མོ་གཅོད་ཐུན་བྱས། ཕྱག་རྩ་བལྟས། བསོད་ནམས་རྒྱལ་འདས་པའི་བསྔོ་རྟེན་བྱུང་། རྒྱལ་ཉའི་ཚེས་གཅིག་ལ་མི་འཁྲུགས་པའི་བྱང་ཆོག་དང་རུས་ཆོག་བྱས། ངེད་ནས་དངུལ་སྲང་བརྒྱ། རྟ་དྲེལ་བཅུ་གཅིག ཚན་གྲངས། ཇ་སོགས་མ་ཡག་[284B.6] ཕུལ། གླིང་ཚང་ནས་བང་མི་སླེབ་པར་དཔོན་མོར་སྲིད་ཆགས་ཚུལ་འདུག གླིང་ཚང་བང་མི་བརྫངས། ལྕམ་ནས་བསྔོ་རྟེན་ཕུལ། སྡེ་དགེར་མཁའ་འགྲོ་བྱིན་འབེབས་བྱས། སྐྱབས་ཆེ་ཨ་བསོད་དང་། རྣམ་སྐྱབས་ཀྱིས་མཇལ། ཁམས་རྒྱལ་དང་ཆོས་ཁྲིམས་གཉིས་ཀྱིས་ནས་[284B.7] ཁལ་ཉེར་ལྔ་དང་ཇ་སོགས་ཕུལ། ཉིན་རེ་བཞིན་སྡེ་དགེར་རྐྱེན་སེལ་གྱི་དབང་འགའ་རེ་བྱས། བདག་དང་མཁན་པོ། གཉེར་རྣམས་བཅས་ཀྱིས་སྐུ་རིམ་དགོས་པའི་སྙན་གསན་ཕབ། བསོད་ནམས་རྒྱལ་དང་འཇུ་ཚ་སོགས་ཀྱི་བྱང་མང་བཞུས། རབ་བརྟན་ཆོས་ཁྲིམས་ཀྱི་བསྔོ་རྟེན་བྱུང་། སྐུ་ངོ་གསུམ་ལ་[285A.1] ཚེ་དབང་བརྒྱ་རྩ་བྱས། སྔོ་ཧེ་ཚང་དུ་བོས། རྟེན་རྣམས་ལ་ཁྲུས་དང་རབ་གནས་བྱས། ནད་མར་ཚེ་དབང་གསུམ་དང་གཅོད་ཐུན། མང་མར་ཡང་དབང་བྱས། ངར་དང་ནསཁལ་བརྒྱ་ཕུལ། སྡེ་དགེར་ཁྱུང་ཝའི་དབང་དང་། ནོར་འཕེལ། སྐལ་བཟང་དོན་གྲུབ་[285A.2] པད་དབང་རྣམས་ལ་གཅོད་ཐུན་བྱས། ཚེ་དབང་འཕེལ་ནས་སྲས་ཀྱི་བསྔོ་རྟེན་བསྐུར་བ་སོན། འབྱོར་ལན་བསྐུར། སྡེ་དགེར་དཀོན་སྤྱིའི་ཚེ་དབང་བཅོ་ལྔ་ཕུལ། དགོངས་རྫོགས་འབུལ་ཆེན་ཕུལ་བྱུང་། བསྔོ་བ་བྱས། བཅུ་གཅིག་ཉིན་སྐུ་ངོ་རྣམས་ལ་སྲུང་མདུད་ཕུལ། བསངས་བྱས། བཏེགས་[285A.3] ནས་རྡོ་ཁོ་མར་སླེབ། མཁར་ནང་དང་སྤྱི་དུད་ཁག་རྣམས་ཀྱིས་ཇ་ཞུས་སོགས་བྱུང་། སོ་སོར་ལན་བཏང་། བསོད་བཀྲར་གཅོད་བྱས། ལྕགས་རར་བཟང་པོས་ཇ་ཞུས་འདུག རྨོག་སྤྲུལ་དང་མཇལ། ཆོས་རྗེ་གཉིས་དང་སྤྱི་བས་ཇ་ཞུས་བྱུང་། ལན་ཕུལ། བཅུ་དྲུག་ཉིན་དཔལ་སྤུངས་སུ་འབྱོར། ཡོངས་[285A.4] འཛིན་ཕེབས། གསོལ་ཚིགས་ཞུས། རྒྱལ་སྲས་ཕེབས། སྡེ་དགེར་ཙཀྲ་བཅུ་གསུམ་དང་ཚེ་སྒྲུབ་བྱེད་དགོས་ཀྱི་ཞུ་ཡིག་བཅས་རྟ་མགྲིན་བརྫངས། ཨ་བསོད་ཀྱི་བུད་མེད་ཤི་བའི་བསྔོ་རྟེན་འབྱོར། ཟུར་མང་ཀུན་ཁྱབ་ཀྱིས་མཇལ། མདོ་ལམ་རྐྱང་པས་སངས་རྒྱས་འཐོན་མིན་དང་ཐེག་ཆུང་པས་[285A.5] འཕགས་པ་བཤད་ཚོད་འཐོན་མིན་གྱི་དྲི་བ་མང་པོ་བྱུང་། དམ་ཚིག་པར་ཛ་བརྡུང་ཁྲིད། འཕེལ་ཚར་སྒྱུ་ལུས་བཤད། དམ་ཚིག་པར་ཐོན་པ་གཅིག་ཐུན་བསླབས། དབྱངས་འགྲིག་བརྒྱ་བ། ཁྲ་འགུ་སྐུ་སྐྱེ་བསྙུན་པའི་རྐྱེན་འགྱུར་དང་བང་མི་སླེབ། ཉི་གྲགས་ཆོས་ཁྲིར་ཕེབས་པར་ཇ་འདྲེན་བཏང་། [285A.6] འཕེལ་ཚ་ཀརྨ་ལྷ་རྒྱལ་འབྱོར་བས་མཇལ། དམ་ཚིག་པར་བར་བུ་ཁྲིད། དབོན་བསྟན་འཛིན་ཞེ་དགུ་ཚང་བའི་སྔ་ལེན་ངེད་དང་ཟུར་མང་ཀུན་ཁྱབ་ཀྱིས་བྱས། ཁྲ་འགུ་བ་ལ་བརྟག་ལན་བཅས་བརྫངས། མཆིལ་བའི་བརྟག་ཞུས་བྱུང་ལན་སོགས་བསྐུར། སྤྲུལ་སྐུ་རྣམས་ལ་ཕག་མོའི་དབང་བྱས། གླིང་[285A.7] ཚང་དུ་འཁོར་ལོ་བསྐུར་ནས་བང་མི་བརྫངས། སྤྲུལ་སྐུ་རྣམས་སོགས་ལ་མ་མགོན་གྱི་དབང་ཆེན་བྱས། ཡོངས་འཛིན་དང་། རྒྱལ་ཚབ་སྒྲུབ་དཀར་ཕེབས། དབྱངས་འགྲིག་ཚར་ནས་ལོ་མཇུག་མགོན་སྒྲུབ་ཚུགས། ཚོགས་དབུར་ཕྱིན། རྨོག་སྤྲུལ་དང་འཕྲད། འབུལ་ལན་དང་རིམ་གྲོ་རྟེན་འབུལ་[285B.1] སྲང་བཅོ་ལྔ་ཕུལ། བོ་རིས་མས་མར་ཞུན་དང་ཤ་སར་བསྐུར་བྱུང་། རྒྱལ་རོང་རྒྱལ་སྲས་དང་རྒྱལ་ཚབ་པས་ཚོགས་སུ་མང་ཇ་རྣམ་བཞག་མཛད། གྲོང་སྟོད་མགོན་ཚེའི་བསྔོ་རྟེན་བྱུང་། ཨ་སྡུག་བུའི་ཡི་གེ་བྱུང་ལན་བསྐུར། ཉེར་བརྒྱད་ཉིན་འཆམས་འགྲིག་བརྒྱབ། བྲག་མགོའི་[285B.2] ལུང་ཞུས་བྱུང་ལན་བརྫངས། ཉེར་དགུར་འཆམས་གཏོར་རྒྱག་ཞལ་ཧོམ། གནམ་སྟོང་གི་བསྐང་གསོ་འཕར་མ་དང་། ༎
	ས་བྱི་གནམ་ལོ་གསར་ཚེས་ཀྱི་ལྷ་བསངས་བཅས་སྔར་འཁྱུད་ལྟར་བྱས། སྡེ་དགེར་གུར་དྲག་གི་སྲུང་འཁོར་གསུམ་བསྐུར། ཡོངས་འཛིན་ནས་[285B.3] བཞེས་གྲོ་ཕྱེ་མར་མཇལ་དར་དང་། རྒྱལ་ཚབ། རྒྱལ་སྲས་སོགས་དང་གྲྭ་མང་ནས་མཇལ་དར་ཕུལ། ཡོངས་འཛིན་ལ་དབང་རྡོར་སོགས་ཀྱིས་མཇལ་དར་ཕུལ། ཞུ་དག་པའི་དཔོན་འདས་པའི་བསྔོ་རྟེན། རྟ། དངུལ་སྲང་བདུན་སོགས་འབྱོར། ཞུ་ལན་ཕུལ་ནས་གླ་པ་བརྫངས། [285B.4] ཡོངས་འཛིན་ལ་ཛཾ་དམར་སྐོར་གྱི་ལུང་རྣམས་ཕུལ། ཚེ་དབང་རབ་བརྟན་གྱི་ཡི་གེ་དང་སྡེ་དགེའི་ལུང་ཞུས་བྱུང་། ཚེས་ལྔར་ཡོངས་འཛིན་དང་སྤྲུལ་སྐུ་རྣམས་དང་རྒྱལ་སྲས་སོགས་དང་ཚོགས་པར་ལོ་སར་གསོལ་སྟོན་རྒྱས་པར་ཞུས། ཕྱི་དྲོ་སྲས་ཀྱི་ཞེ་དགུའི་ཕག་མོའི་ཚོགས་དབུར་[285B.5] ཕྱིན། འབུལ་ཆེན་དང་གྲྭ་མང་ལ་ནས་འགྱེད་འདུག ཡོངས་འཛིན་ལ་དྲིལ་བུ་རིམ་ལྔའི་ཁྲིད་དཔེའི་ལུང་ཕུལ། ཆོས་འཕེལ་ཐར་གྱི་བུས་ཞིང་ཕུལ། དམ་ཚིག་པ་དང་འོད་ཆུང་སོགས་ལ་སྒྲོལ་དཀར་དབང་དང་། རྣམ་སྐུ། ཚེ་ལེགས་སོགས་ལ་སྒྲོལ་མའི་ཁྲུས་བྱས། རྣམ་དག་ཚང་[285B.6] དུ་ངེད་དང་དཔོན་སྤྲུལ་སོགས་གདན། སྟོན་འབུལ་བྱས། ཐར་མཆོག་གིས་རྒྱུ་རིས་མཚར་པོ་བྱིན། ཡོངས་འཛིན་ལ་ཁྲོ་ཆུའི་ལུང་ཕུལ། འཕེལ་ཚ་བར་སྟོན་མོ་རྫོང་བ་བྱས། ཀརྨ་ལྷ་རྒྱལ་དང་བསོད་དར་ལ་དབང་བྱས། སོ་སོར་འཇའ་ཚོན་པའི་པར་སྐུ་སོགས་མཚོན་སྲུང་བྱིན་ནས་ཐོན་སོང་། [285B.7] མཆིལ་བའི་བསྔོ་རྟེན་བྱུང་། སྡེ་དགེའི་བརྟག་ལན་དང་ལམ་ཡག་མགོན་པོའི་བསྔོ་རྟེན་འབྱོར་བར་ལན་བསྐུར། ཁང་སར་བླ་དཔོན་ཆོས་ཁྲིར་སླེབ། བཀྲ་ཤིས་ཆོས་འཕེལ་མངགས་ནས་ངེད་དང་ཡོངས་འཛིན་སོགས་སྤྲུལ་སྐུ་ཐམས་ཅད་མཇལ་སོང་། ཕར་ཟུར་ཆས་དང་ཚན་གྲངས་[286A.1] བསྐུར། སྔོ་ཧེས་བུ་ཆུང་ལ་རྟ་མགྲིན་དབང་དང་གཅོད་ཐུན་བྱས། ཡོངས་འཛིན་ལ་ཟུར་མཁར་བའི་ཀིང་ཀང་གཞུང་སྤོད་ལུང་བྱས། འཇིགས་བྲལ་གྱིས་རྟོགས་འབུལ་བླངས། བཅུ་བཞི་ཉིན་རས་པ་ཉི་ཤུ་སྐོར་ལ་རས་བྱིན་རླབས་དང་མོས་[286A.2] གུས་ཆེན་མོའི་ཁྲིད་བྱས། སེར་སྦྲེང་དང་ཚོགས་འཁོར་སོགས་སྔར་རྒྱུན་ལྟར་བྱས་སོང་། རྒྱལ་སྲས། དྲུང་པ། སྟོང་ནག་སྤྲུལ་སྐུ། རྒྱལ་ཚབ། སྒྲུབ་དཀར་སོགས་ལ་རབ་བྱུང་དགེ་ཚུལ་བསྒྲུབས། ཏྲེ་ཧོ་དཔོན་རྗེ་རྣམས་ཀྱིས་མཇལ། སྟོན་མོ་བྱས། ཐམས་ཅད་ལ་ཚེ་[286A.3] དབང་དང་། སྐུ་ངོ་ཚོར་རྣོན་པོ་ནང་གཅོད་ཀྱི་དབང་བྱས། ལེགས་སྐྱེས་བསྟབས། བརྟག་ཞུས་ལན་དང་སྨན་བསྐུར། བསོད་ནམས་འཕེལ་གྱིས་སྡེ་དགེའའི་ལོ་སར་དང་གསུང་ཤོག་འབྱོར། ཞུ་ལན་ཕུལ་ནས་བང་མི་བརྫངས། ཕུག་ཐོག་པར་སྨན་གྱི་དྲི་ལན་སྤྲད། རྒྱལ་སྲས་[286A.4] ཀྱི་བརྟག་ཞུས་བྱུང་། ཁ་བབ་ནེའི་སྐྱབས་རྟེན་དང་སྨན་བསྐུར། འཇང་གྲྭ་ཉི་ཤུ་ལ་བསྙེན་རྫོགས་བསྒྲུབས། རྒྱལ་སྲས་སོགས་ལ་ཚེ་སྤྲུལ་དབང་ཉེར་གཅིག་བྱས། འཕེལ་ཚ་བར་ཆོས་དྲུག་གི་རྨི་ལམ་བཤད། ཡོངས་འཛིན་དང་རྒྱལ་སྲས། རྗེ་དྲུང་དང་སྐུ་སྐྱེ་ཐམས་ཅད་ལ་[286A.5] གྲོ་ལོད་དབང་བྱས། ཞག་འགར་འོད་ཆུང་བླ་མར་གཅོད་ཐུན་བྱས། ཆོས་སྐྱོང་མགོན་གྱི་བང་མི་དང་ཡི་གེ་བྱུང་། བསྟན་འཕེལ་ཚང་གི་བླ་མཆན་གྱིས་མཇལ། ཡི་གེ་འདུག དཔེ་དཔོན་གྱི་ལོ་སར་དང་བརྟག་ཞུས་བྱུང་ལན་བརྫངས། སྐུ་སྐྱེ་དང་འོད་ཆུང་ལ་གཅོད་ཐུན་དང་གསོན་[286A.6] བྱང་བྱས། ཉེར་གཅིག་གི་ཞོགས་པར་མི་འགྱུར་རྡོ་རྗེའི་སྤྲུལ་སྐུས་མཇལ་ནས། བཏེགས། ཁང་དཀྲིས་སུ་ལྕགས་ར་བའི་ཚ་བབ་བཅས་འཛམ་ཐོག་ཏུ་སླེབ། ལྕམ་དང་མཇལ། སྒྲོལ་དཀར་ཁྲུས་བརྒྱ་དང་རྗེས་གནང་བྱས། སྡེ་དགེར་ཞུ་ཤོག་བཅས་རྟ་ཆུང་བརྫངས། ལྕམ་ནས་ལོ་སར་[286A.7] གནང་། གཅོད་ཐུན་ཕུལ། བྲོ་རྡུང་བླ་མའི་དཔོན་འདས་པའི་བསྔོ་རྟེན་བྱུང་། བུ་ཁོས་ཝ་གཡི་ཕུལ། ཉིན་ལྟར་དུ་ལྕམ་ལ་སྒྲོལ་དཀར་དཔང་ཁྲུས་དང་གཅོད་ཐུན་བྱས། སྐུ་རིམ་པ་རྣམས་ལ་སྲི་བཟློག་ལུང་བྱས། སྡེ་དགེའི་མ་མ་གང་འགབ་བརྟག་ཞུས་བྱུང་། བརྟག་ལན་ཞུ་ཡིག་ཕུལ། [286B.1] གཟུང་སྲུང་ཚེ་འཕོས་བར་འཕོ་བ་རྒྱང་འདེབས་བྱས། ལྕམ་གྲིབ་བསྙུན་པར་སྨན་བྱིན། གནམ་སྟོང་ཉིན། གཅོད་ཀྱི་ཚངས་བུ་བརྒྱ་རྩ་ཡང་སྦྱར། སིས་ཐོག་གནས་པོས་རྒུན་དོས་བྱུང་ལན་བསྐུར། སྡེ་དགེའི་གསུང་ཤོག་འབྱོར། མ་མ་དགེ་མཚོར་བབ་འདུག [286B.2] དབོ་ཟླའི་ཚེས་གཅིག་ཉིན་ལྕམ་ལ་མཁའ་འགྲོ་བྱིན་འབེབས་དང་སྒྲོལ་མའི་དབང་ཁྲུས་བྱས། སྙིང་རླུང་དང་ཞལ་འབྲུམ་ཡང་བདེ་འདུག རྒྱ་མཚོས་ཚེ་སྒྲུབ་དཔེ་སགས་ཁྱེར་བྱུང་། ས་སྨད་དཔོན་གྱིས་ཝ་སོགས་དང་། ཀུ་སེ་དཔོན་གྱིས་ཞིབ་རྐྱལ་དང་གྲོ་དང་བྲ་ཞིབ་ཡ་བདུན། ཤ་བུབས་[286B.3] བཅས་ཕུལ། ལན་སྨན་དང་སྲམ་པགས་སོགས་བསྐུར། སྡེ་དགེའི་མ་མའི་སྐོར་ཡང་སྐྱར་ཞུ་ཤོག་ཕུལ། ལྕམ་བསྙུན་པར་རིམ་གྲོ་ཆེར་སྨྲས། བུ་ལུ་བླ་མས་མཇལ། སྡེ་དགེའི་གསུང་ལན་ཕུལ། མངའ་རི་བླ་མས་གསེར་ཐར་ལ་ཡི་གེ་དགོས་ཟེར་བ་ལྟར་ཡི་གེ་བྱིན། ཡང་ལྕམ་[286B.4] གྱི་བརྟག་ཞུས་བྱུང་བར་ལན་ཕུལ། སྡེ་དགེའི་བཀའ་ཤོག་བྱུང་བར་ལྕམ་ལ་སྐུ་རིམ་དུང་ཡོན་བཞི་སོགས་དགོས་ཚུལ་ཞུ། འདི་ནས་བཟུང་ཏེ་མཎྡལ་བཞི་ཆོག་དང་། ཕྱི་དྲོ་བསྐང་གསོ་དང་། ཚེ་རིང་མ་བཏང་བ་རྣམས་ཉིན་ལྟར་དུའོ༎ དཔལ་ཡུལ་ར་མ་ལུའི་བསྔོ་རྟེན་དང་། དྷ་[286B.5] ལུང་མགོན་བླའི་བསྔོ་རྟེན་འབྱོར་བར་སོ་སོར་ལན་བརྫངས། བསྐང་གསོ་དང་ཚེ་རིང་མའི་གཏོར་མཆོད་རྣམས་གཡང་རྟེན་དུ་འཇོག་པའི་བཅའ་ལག་བསྒྲིགས། གཟུངས་སྲུང་བསྔོ་རྟེན་དྲེལ་དང་ཇ་འཁོར་དྲུག་སོགས་བྱུང་ལན་བཏང་། ལྷ་ཐོག་པའི་ཡི་གེ་དང་གནས་མདོའི་བླ་མའི་བསྔོ་རྟེན་འབྱོར། [286B.6] ཚེས་བཅུ་གསུམ་ཉིན་མཚུར་ཕུའི་བང་མི་འབྱོར། ཀརྨ་པ་སོགས་ཀྱི་བཀའ་ཤོག་རྣམས་མཇལ། རྗེ་དགུ་པའི་བཀའ་འབུམ་པུསྟི་གཉིས་འདུག གཏམ་སྙན་འདུག དཔལ་སྤུངས་ནས་རྒྱ་ཡི་ལི་ཐུ་སོགས་འབྱོར། འདི་ཉིན་ནས་མཎྡལ་བཞི་ཆོག་སོགས་གྲུབ་པར་བྱས། སྒྲོལ་[286B.7] མའི་དབང་ཁྲུས་ཉིན་རེ་བཞིན་བྱས། གནམ་བྲག་བླ་མས་མཇལ། ཚེ་སྒྲུབ་གསང་འདུས་དབང་བསྡུས་བརྒྱ་རྩ་བྱས། མགུལ་ནད་ཐུ་བར་སྨན་ཕུལ། རྣམ་སྐུ་ནད་ཐུ་ནས་བདེ་མཆོག་སྨན་ལེན་ལ་བྱུང་། ལྕམ་ལ་གཅོད་ཐུན་བྱས། ཤཱི་གྷྲཾ་གསལ་བྱེད་བརྩམ་འགོ་ཚུགས། ལྷ་[287A.1] ཐོག་དང་གནས་མདོའི་ཡིག་ལན་དང་ཅོག་རོ་སྐུ་སྐྱེར་བཀའ་ཤོག་བཅས་ནག་དྷིས་བརྫངས། སྒྲོལ་མའི་སྲུང་འཁོར་བྲིས། ལྕམ་ལ་གསང་འདུས་ཚེ་དབང་བཅུ་གསུམ་བྱས། ཕྱི་དྲོ་སྒྲོལ་དཀར་དབང་ཁྲུས་ཡང་བྱས། དགོན་ཞབས་བླ་མ་[287A.2] རིན་ཆེན་དང་བློ་གྲོས་ཆོས་དབང་གི་ཡི་གེ་འདུག དགོན་ཞབས་དཀོན་མཆོག་བསྟན་རྒྱས་འདས་པའི་བསྔོ་རྟེན་བྱུང་། སྡེ་དགེར་སྨན་དང་ཞུ་ཡིག་བསྐུར། ཚེ་རྣམས་ལ་སྒྲོལ་དཀར་དབང་ཁྲུས་དང་གཅོད་ཐུན་བྱས། སྐལ་བཟང་དོན་གྲུབ་དབུས་འགྲོའི་བརྟག་ཞུས་བྱུང་བར་[287A.3] འགྲོ་ཆོག་པར་བྱས། ལྕམ་ལ་སྤྱན་རས་གཟིགས་ཀྱི་དབང་བྱས། ཡང་ཚེ་རྣམ་ལ་སྒྲོལ་དཀར་དབང་ཁྲུས་དང་གཅོད་བྱས། སོག་མོར་རིམ་གྲོའི་ལུང་ཡིག་བསྐུར། གླིང་ཚང་གི་ཡི་གེ་བྱུང་ལན་བརྫངས། ཚྭ་སྲེག་སྦྱར། མགོན་པོ་ཚེ་རིང་གི་ལུང་ཞུས་བྱུང་། ལན་དང་[287A.4] སྨན་བསྐུར། ཚེ་རྣམ་ཅུང་ཟད་བདེ། དགོན་ཞབས་བར་ཡིག་ལན་རྣམས་སྤྲད། ཉེར་བདུན་ཉིན་རྣམ་སྐུ་འདས་པའི་བསྔོ་རྟེན་བྱུང་རྩིས་བྱས། ཕུང་པོ་བསྲེག་ཆོག་པར་བབས། ལི་ཐུའི་མགོ་བརྗོད་བྲིས། ལྕམ་གྱི་ཞལ་ལ་སྨན་སྦྱར། རྒན་པོ་གློ་ལོངས་བྱས། ལྕམ་ལ་[287A.5] དྲང་སྲོང་ཨར་བརྒྱད་སྦྱར་ནས་ཕུལ། ཉེར་དགུར་སྐུ་སྐྱེའི་ཞག་གསུམ་བྱས། ལྕམ་ལ་སྨན་ཅུ་གང་བརྒྱད་པ་བཏང་། གཅོད་ཐུ་བྱས། ནག་ཟླའི་ཚེས་གཅིག་ནས་ཉིན་རེ་བཞིན་ལྕམ་ལ་དབང་ཁྲུས་བྱས། དགོང་མོ་རེ་མཆོད་སྦྱིན་དང་བྲག་བཙན་གསོལ་ཀ་བཏང་། [287A.6] རྣམ་བྲག་གཟུངས་ཆུང་གི་རྟོགས་འབུལ་བྱས། ས་གཡོས་ལན་གཉིས་བྱུང་། ལྕམ་ལ་སྨན་སྤང་རྒྱན་བཅོ་ལྔ་བཏང་། ཤང་མཚལ་ལ་སྔགས་སྨན་དང་སྒྲོལ་མའི་ཁྲུས་དབང་དང་ཐུགས་འཁྲུགས་པར་སྦྱོང་ཁྲུས་རྣམས་བྱས། ཕག་དུས་ལ་སྲས་འཁྲུངས། ཧྲཱིཿབྲི་བ་སོགས་[287A.7] བཙས་མ་ཐག་པའི་ཆོ་ག་ཐམས་ཅད་ཨ་དགར་བྱེད་བཅུག སྡེ་དགེར་གནས་ཚུལ་ཞུ་ཤོག་ཕུལ་བར། མ་མའི་དོན་བཀའ་ཤོག་ཕེབས། སླར་ལན་ཕུལ། ལྕམ་ལ་གཙོ་བརྒྱད་གློ་ཚད་ཁ་བསྒྱུར་ཅན་དྲངས། བྱིས་པའི་རིམ་གྲོར་འབྱུང་བཞི་བཏང་། དགོངས་འདུས་ཀྱི་སྲུང་འཁོར་[287B.1] གཉིས་དང་སྒྲོལ་མ་འབྱུང་བའི་སྲུང་འཁོར་དཀར་པོ་རབ་གནས་བཅས་བཏགས། སངས་རྒྱས་ལ་ཡི་གེ་བསྐུར། སྡེ་དགེའི་ཡིག་ལན་དང་ཀླུང་རྟ་བྱེད་ལུགས་བསླབ། འདི་ནས་བཟུང་ཉིན་ལྟར་དུ་སྲས་ཀྱི་རིམ་གྲོར་མཎྡལ་བཞི་ཆོག་བཏང་། སྡེ་དགེ་ནས་ས་སྐྱའི་དམ་རྫས་སོགས་[287B.2] བྱུང་བ་ལྕམ་ཡུམ་སྲས་ལ་དྲངས་བཅུག ཟིན་ཐར་ཤ་ཉེའི་བསྔོ་རྟེན་འབྱོར་ལན་བརྫངས། ལྕམ་ལ་སྙིང་ཚད་བཏབ་པ་དེ་ལུགས་སྨན་དྲངས། སྡེ་དགེར་སྐུ་རིམ་དགོས་ཚུལ་ཞུ་ཡིག་བཏང་། ཚེ་དབང་རབ་བརྟན་མཆིས་བྲང་ལ་བུ་བཙས་པར་སྲུང་འཁོར་དང་དམ་རྫས་སོགས་བསྐུར། ཚེས་[287B.3] བཅུ་གཅིག་ཉིན་མ་མ་ཨ་ཁྲོའི་སྲིང་མོ་ཉི་དྲོས་ལ་ཕོ་བྲང་དུ་སླེབ། འཛི་སྒར་ཡི་གེ་འབྱོར་ལན་བརྫངས། མ་མར་གོས་གསར་བཅས་སྒྲོལ་མའི་ཁྲུས་བྱས་ནས། སྲས་ཀྱི་ཞབས་ཕྱི་བཅོལ། བསངས་བྱས། སྤོ་བོ་གནམ་བྲག་སོགས་ལ་ལྷ་གཉེན་ཐམས་ཅད་ཀྱི་རྩེར་ཀླུང་དར་བཙུགས། ཡུམ་སྲས་[287B.4] གཉིས་ཀར་སྒྲོལ་མའི་སྦྱོང་བ་བཀྲུ་བྱབས་སྲུང་གསུམ་བགེགས་བསྐྲད་དང་རྗེས་གནང་རྒྱས་པར་བྱས། མཚན་བཏགས། ཤིས་བརྗོད་བྱས། འདི་ནས་བཟུང་ཡུམ་སྲས་ལ་སྒྲོལ་མའི་དབང་་ཁྲུས་ཉིན་ལྟར་བྱས། རྡོ་རྗེ་འཕེལ་གྱི་བསྔོ་རྟེན་བྱུང་། སྡེ་དགེའི་གསུང་ཤོག་དང་ཕུག་ཐོག་པའི་ཡི་གེའི་[287B.5] འདྲ་བཤུས་དང་། ཐར་མཆོག་གི་ཚེ་རྩིས་བྱས་པའི་ཡི་གེ་བྱུང་། ཀརྨ་རྒྱལ་པོའི་ཡི་གེ་ཡང་སླེབ་པར་ལན་བྱས། སྡེ་དགེའི་བླུགས་སྐུ་རྣམས་ལ་བལྟས། ཕྱག་མཚན་འགའ་རེ་ནོར་འདུག་པ་ཡི་གེ་ཕུལ། འོད་ཆུང་འདས་པའི་མགྱོགས་བསྔོ་བྱུང་། སྐུ་གདུང་བསྲེག་པར་བགོས། ལྕམ་[287B.6] སྙུན་གཞི་ཇེ་ལོད་དུ་སོང་བས་བསམ་གཏན་འབོད་པར་སོང་། ངེད་ནས་གཅོད་ཐུན་སོགས་གང་དྲག་བྱས། རྒྱ་རྡོ་བླ་མ་ཆོས་ཕྱུག་གི་བསྔོ་རྟེན་རྟ་ཕུལ། ཡན་བརྫངས། བཅོ་བརྒྱད་ཉིན་ཀུ་སེ་བླ་མའི་སྨན་ལེན་པར་མང་སྦྱོར་བསྐུར། བསམ་གཏན་སླེབ། ཁུ་བྱུག་གྲགས། བསམ་གཏན་གྱིས་[287B.7] ལྕམ་གྱི་ཕྱག་རྩ་བལྟས་བས་མི་ལེགས་ཟེར། སྲིབས་གནས་ལྷ་བཟོའི་བདེ་མཆོག་ལྷ་ལྔའི་སྐུ་གྲུབ་འདུག་པར་བལྟས། དཀྱིལ་འཁོར་བློས་བསླང་གི་བཀོད་པ་ཀུན་ཁྱབ་ལ་ཡི་གེ་བསྐུར་ནས་སོང། ཁྲོ་རུ་བསྟན་སྐྱོང་གི་སྐྱབས་རྟེན་བྱུང་ལན་བསྐུར། ཀུན་དགའ་ཤེས་་རབ་སྲས་ཀྱི་སྐུ་རིམ་རྒྱུན་སྡོད་པར་[288A.1] མངགས་བྱུང་། བདེ་ཆོས་གྲྭ་པ་ཞིག་གི་གསོན་བསྔོ་རྟེན་བྱུང་། སྒྲོལ་དཀར་ཆོག་ཁྲིག་བཀོད། ཉེར་བརྒྱད་སྲོད་ནས་མི་འཚོ་བའི་རྣམ་པ་ཤར་བས་དམ་རྫས་སོགས་དྲངས། སྨན་བླ་དང་སྤྱན་རས་གཟིགས་ཀྱི་དབང་བྱས། གནམ་སྟོང་ལ་སྡེ་དགེ་[288A.2] ཕེབས་བྱུང་གསུང་མོལ་མཛད། མཁན་པོས་འབྱུང་འདུལ་རྗེས་གནང་མཛད། ས་གའི་ཚེས་གཅིག་གི་ནམ་གུང་ཙམ་ལ་ལྕམ་ཚེ་ཡི་འཕེན་པ་བཏང་སོང་། མཁན་ཆེན། ཞུ་དག་པ། ངེད་བཅས་ཀྱིས་འཕོ་འདེབས་བྱས། སྤུར་ལ་མི་འཁྲུགས་པའི་དབང་དང་སྲས་ལ་སྐྱེར་[288A.3] རྟའི་དབང་བྱས། ཚེས་བཞིར་མཁན་ཆེན་ནས་སྤུར་ལ་ལྷོ་སྒོ་མཛད་ནས་སྲེག་ཁང་དུ་དྲངས། དེ་ཚེ་བདག་གིས་སྲས་ལ་བསྲུང་དམིགས་བྱས། ཞོགས་པར་ཚེ་དོན་གྱིས་སྒོ་མོ་ཆིངས་དང་སྤམ་རྟ་སོགས་བྱས། བདག་གིས་སྤུར་ཁང་ལ་སྦྱོང་ཁྲུས་བྱས། བསམ་གཏན་དང་ཆོས་འཕེལ་[288A.4] གཉིས་ལ་དཔལ་སྤུངས་སུ་སོང་། དབུས་འགྲོའི་ལམ་བརྟག་ཞུས་བྱུང་བར། བྱང་ལམ་ལེགས་ཚུལ་དང་། ཞྭ་དམར་བའི་ཐུག་འདོད་སྤོ་བོའི་དོན་སྡེ་དགེའི་སྐུ་ཚབ་མངགས་དགོས་ཞུས། དཔའ་བོའི་མདུན་དུ་རྒྱུས་ཡོད་ཞིག་མངགས་དགོས་གསུང་པར་ནོར་འཕེལ་འགྲོ་རྩིས་བྱས། [288A.5] སྲས་ཆུང་བཞུགས་ས་གསར་པར་བགེགས་བསྐྲད་དང་ཤིས་བརྗོད་བྱས། སྔས་སྲུང་དུ་ལིམ་གང་ལེགས་བལྟས་ནས་བཤམས། ཚེས་བཞིའི་ཐོ་རེངས་སྲས་བཞུགས་ས་སྤོ་བར་མཛད། སྤུར་ཁང་ལ་སྦྱོང་ཁྲུས་ཉིན་རེ་བཞིན་བགྱིས། ཀུན་ཁྱབ་ནས་བློས་བསླང་སྐོར་ཇོ་ལུགས་དང་ཕྲེང་[288A.6] བ་གཉིས་ལ་མི་མཚུངས་པ་འདུག་ཚུལ་སོགས་དང་ཡང་ཏིག་འདི་འདྲ་དགོས་འདུག་པ་སོགས་བྱུང་བར་དངོས་འཕྲད་སྐབས་མོལ་བར་བྱས། སྲས་ཆུང་ལ་ཚེ་དབང་དང་དྲག་དབང་། ལྕམ་དྲལ་ལ་ཚེ་དབང་གང་མང་ཕུལ། གླིང་ཚང་ལ་ཡིག་ལན་བཏང་། ཨ་འོད་བུ་ཡི་བསྔོ་རྟེན་བྱུང་། སྐུ་[288A.7] སྐྱེ་འོད་ཆུང་སོགས་མང་པོའི་བྱང་བཞུ་བྱས། ཞྭ་དམར་ནག་དཔའ་བོ་དར་རྒྱས་རྣམས་ལ་ཞུ་ཡིག་དང་། སྡེ་དགེ་ནས་ས་སྐྱ་བདག་ཆེན་དང་དཔའ་བོ་སོགས་པར་སྐྱབས་ཞུ་དང་བསྔོ་ཞུས་འབུལ་ཡིག་རྣམས་བྲི་རོག་བྱས་ནས་སྤྲད། ནོར་འཕེལ་སོགས་དབུས་འགྲོ་རྣམས་ལ་དབང་དང་[288B.1] བརྫངས་བདའ་བྱས་ནས་ཐོན་སོང་། ལྕམ་དྲལ་ལ་ཚེ་དབང་བརྒྱ་བརྒྱད་གྲུབ་སོང་། སྡེ་དགེར་གསོལ་སྨན་སྦྱར། བཅུ་དྲུག་ཉིན་སྐུ་སྐྱེ་དང་ལྕམ་འདས་མའི་བྱང་ཆོག་བྱས། མ་ཡག་དངུལ་རྟ་རྨིག་སོགས་དང་། མཁན་པོར་དངུལ་སྲང་ཉེ་ལྔ་སོགས་ཕུལ། ལྕམ་བྲལ་ལ་སྨེ་བརྩེགས་ཁྲུས་[288B.2] དབང་དང་། སྲས་དང་མ་མར་སྒྲོལ་དཀར་དབང་ཁྲུས་ཕུལ། ངེད་ལ་དངུལ་སྲང་བརྒྱ་དང་སྐུ་ཆས་སོགས་ཕུལ། སྲས་འཁྲུངས་པའི་ལེགས་སྐྱེས། གསེར་དངུལ་རྡོ་ཚད་རེ་རེ། ནས་ཁལ་བརྒྱ། མཛོད་གོས་སོགས་བརྩལ། ལྕམ་དྲལ་ལ་ཕྱག་མདུད་ཕུལ་བཏེགས། ཁང་དཀྲིས་སུ་བསྔགས། [288B.3] ཨ་རྡོས་ཤང་ལེན། མི་འཁྲུགས་པའི་ལྷོ་སྒོ་བཏང་། དུ་ཁོ་ལ་སྤྲིང་ཡིག་བྱིན། ཞོགས་པར་མི་འཁྲུགས་པའི་བྱང་ཆོག་བཅས་བཏེགས། དཔལ་སྤུངས་སུ་འཁོར། ཡོངས་འཛིན་སོགས་དང་མཇལ། བློས་བསླང་གི་བཀོད་པ་བལྟས། ཕྱི་ཉིན་ནས་བཟུང་ཞེ་དགུའི་བར་དུ་ལྕམ་གྱི་ལྷོ་སྒོ་ཆག་[288B.4] མེད་བྱས། དེ་ཡང་བཅུ་དགུ་ཉིན་མི་འཁྲུགས་པ་དང་། སྐུ་སྐྱེའི་བྱང་ཆོག་ཞི་ཁྲོ་བྱས། ཉི་ཤུ་ཉིན་ཞར་ལ་བྱང་མང་བཞུས། འདི་ནས་བཟུང་ཡོངས་འཛིན་ལ་མངོན་བརྗོད་ཀྱི་དོགས་གཅོད་བྱས། འགོ་ལོག་ཁྲ་རྒྱལ་ཁོ་སོགས་ཀྱི་བསྔོ་རྟེན་འབྱོར་བར་ལན་བཏང་། རྗེ་དྲུང་ནས་སྐུ་སྐྱེའི་བྱང་ཆོག་[288B.5] རྟ་ཕུལ། མགར་དར་ཕུན་ཚོགས་ཤི་བའི་བསྔོ་རྟེན་བྱུང་། ཀྲེ་ཧོར་རྡོ་སྟོད་དོན་གྱི་ཡི་གེ་བསྐུར། སྡེ་དགེ་ནས་འདས་མའི་སྐྱེ་བརྟག་ཞུས་བྱུང་བར་བྱང་ལུང་ཕུལ། ཚེ་རྣམ་ཁྱིམ་དུ་སོང་བར་དངུལ་སོགས་བྱིན། རྡོ་སྨད་དུ་ཡི་གེ་དང་བང་མི་མངགས། སྐུ་སྐྱེའི་རུས་ཆོག་དང་། ཡོངས་འཛིན་ལ་འཇིགས་མཛད་[288B.6] རོ་ལང་བརྒྱད་སྐོར་རྭ་ལུགས་ཀྱི་སྟ་གོན་དང་། རས་བྲིས་ལ་བརྟེན་དངོས་གཞི་བྱས། ས་གཡོས་བྱུང་། ཉེར་བརྒྱད་ལ་ཡོངས་འཛིན་ལ་སྙན་ངག་མེ་ལོང་གི་བཤད་པ་ཕུལ། རྒྱ་མཚོའི་བདུན་བཞི་པ་བྱས། ཇ་ཆུ་སྐུ་སྐྱེའི་བརྟག་ཞུས་བྱུང་ལན་ཕུལ། ཡོངས་འཛིན་དཔོན་པོ་དང་། དགའ་[288B.7] ཉག་བང་མིས་མཇལ། ལྷ་སྲུང་སོགས་ལ་དཔོན་པོ་ནས་ཆོས་བྲོ་བསླབ་བཅུག ཡོངས་འཛིན་ལ་རད་གླིང་ཕུར་པའི་དོན་དབང་ཕུལ། ཡངས་ཅན་ནས་རང་བཞིན་དཔོན་སློབ་སླེབ་པ་དང་མཇལ། ཞྭ་དམར་ནག་དང་འབྲི་ཁུང་པའི་བཀའ་བརྒྱ་ཕེབས། སྡེ་དགེ་རྩ་འགྱུར་བསྙུན་པའི་བརྟག་ཞུས་སླེབ། [289A.1] ཚོགས་སུ་བདེ་མཆོག་སྒྲུབ་མཆོད་ཀྱི་སྟ་གོན་ཚུགས། ཡོངས་འཛིན་ལ་སྙན་ངག་གི་འཕྲོས་ཕུལ། ཧོར་ཟླ་ལྔ་བའི་ཚེས་གཅིག་ལ་རང་བཞིན་དཔོན་གཡོག་ལ་སྦ་དར་གཡོགས་པ་དང་ཡོངས་འཛིན་ལ་སྙན་ངག་དང་མངོན་[289A.2] མཛོད་དོགས་གཅོད་མཛད། ཡོངས་འཛིན་སོགས་ལ་སྒྲོལ་མ་རྣལ་འབྱོར་མའི་སྟ་གོན་བྱས། དངོས་གཞི་རྡུལ་ཚོན་ལ་བརྟེན་ནས་ཕུལ། གྲུ་གུ་དང་ལྷ་སྟེང་ཕྱོགས་ཀྱི་ཡིག་ལན་རྣམས་བརྫངས། རི་བོ་ཆེ་ཡི་དཔོན་མགྲོན་རྩེའི་སྐུ་ཚབ་རྣམས་ཀྱིས་མཇལ། ཁག་གཉིས་ཀྱིས་[289A.3] འཚམས་འདྲི་འདུག ལྕགས་ར་སྤྲུལ་སྐུའི་ཡི་གེ་སླེབ། ལན་ཕུལ། འོད་ཆུང་ཞེ་དགུ་བྱང་ཆོག་དང་ཆོ་ལེ་ཤེས་རབ་ལ་བཀའ་བསྒོ་དང་། རི་བོ་ཆེ་བ་རྣམས་ལ་རྟ་མགྲིན་དབང་བྱས། རྫོང་བ་དང་ཞབས་དྲུང་ཚང་ལ་རྟ་ཇ་སྤོབ་ཙེ་དང་། རྗེ་དྲུང་ལ་ཆིབས་རྟ་བཟང་ཇ་སྤོབ། པགས་རིགས་[289A.4] རྣམས་དང་ཡི་གེ་ཕུལ། ཤེས་རབ་ལ་ལྷ་སྟེང་དགོན་ཁྲལ་དོན་བཅོལ་དམ་བྱས། ཀ་བླ་ཆོས་འཕེལ་ན་བའི་རྐྱེན་འགྱུར་བྱུང་ལན་བརྫངས། ཡོངས་འཛིན་ལ་སྙན་ངག་གྲུབ་ནས། སྒྲོལ་མ་རྣལ་འབྱོར་མའི་ཁྲིད་ལུང་ཕུལ། དོགས་གཅོད་གནང་། དཔལ་ཡུལ་བླ་མ་བསྙུན་པའི་[289A.5] བརྟག་ཞུས་དང་སྨན་ལེན་བྱུང་ལན་འཕྲལ་བརྫངས། རྟ་ཟམ་ནས་འབྲུག་པའི་ཡི་གེ་སྡེ་དགེའི་བཀའ་འགྱུར་པར་མའི་དོགས་དཔྱོད་དྲི་བ་སླེབ། ཨ་ཁྲོ། ཡོངས་འཛིན་སོགས་དང་སྤྲུལ་སྐུ་རྣམས་ལ་བསྔོ་རྟེན་ཕུལ་བར་བྱུང་། ཞབས་ཏོག་བྱས། དམ་པ་རྒྱལ་པོའི་བང་མིས་མཇལ། བདེ་མཆོག་[289A.6] སྒྲུབ་མཆོད་གྲོལ། གོ་འཇོའི་བང་མིས་མཇལ། ལྷོ་འབྲུག་གི་ལན་སྔ་མ་ཕུལ། བཀའ་འགྱུར་སྐོར་གྱི་དོགས་གཅོད་སླད་ནས་འབུལ་ཆད་ཀྱི་ཞུ་ཡིག་བརྫངས། ཚོགས་དབུར་རྒྱལ་ཚབ་དང་སྒྲུབ་དཀར་བྱོན། ཀུན་རིག་བྱང་ཆོག་བྱས། ལྕམ་གྱི་བསྔོ་རྟེན་ཕུལ། ཡོངས་འཛིན་[289A.7] དང་བླ་མ་དྲུང་། དཔོན་སྤྲུལ་རྣམས་ལའང་བསྔོ་རྟེན་འདུག རྡོ་མཚན་ཚུལ་བར་རྟ་དང་ཇ་འཁོར་དྲུག་སོགས་ཕུལ། བརྒྱད་ཉིན་རྒྱལ་བ་རྒྱ་མཚོའི་སྟ་གོན་དང་ཨ་ཁྲི་བའི་སེར་བསངས་རི་ཁྲུས་བྱས། ཡོངས་འཛིན་ལ་འཇིགས་མཛད་སྙན་རྒྱུད་ཁྲིད་ཚུགས། མངོན་བརྗོད་དོགས་གཅོད་[289B.1] མཛད། ཨ་ཁྲོར་གནང་སྦྱིན་བྱས་ནས་ཐོན་སོང་། ཡོངས་འཛིན་ནས་བླ་མ་དབུ་ཆོས་སོགས་ལ་ཚེ་དབང་གནང་སོང་། ཉི་གྲགས་ཀྱི་དངུལ་རྡོ་ཚད་བྱུང་། སིནྟུ་རྒྱ་མཚོའི་ཐང་ཀ་དགོས་གསུང་པར་ཐང་ཀ་དང་ཡིག་ལན་ཕུལ། ཡོངས་འཛིན་རིན་པོ་ཆེ་ནས་ཚེ་དཀར་ལྷ་དགུའི་[289B.2] དབང་བྱས། ཕྱག་བཞི་པའི་མགོན་དཀར་དབང་དང་། ཚེ་རིང་མའི་ཡིག་རྙིང་ལུང་ཞུས། ཀརྨ་ན་བའི་ལུང་ཞུས་བྱུང་ལན་བསྐུར། གཏོ་རུ་དགོས་ཁོས་བོས་ཀྱང་མ་སླེབ། ཡོངས་འཛིན་ལ་ཚེ་སྒྲུབ་གསང་འདུས་དབང་བཅོ་ལྔ་ཕུལ། འཛིགས་མཛད་རྫོགས་རིམ་ཁྲིད་ཕུལ་[289B.3] གྲུབ། སྒ་བླས་མཇལ། གསེར་སྲང་ལྔ་ཕུལ། ཡོངས་འཛིན་ལ་སྡེབ་སྦྱོར་གྱི་ཕྱོགས་ཁྲིད་ཕུལ། རྒྱུན་ལ་དགོངས་པ་ཡིན་འདུག ཨ་ཡུ་བླ་མ་དང་ཨ་འཕན་དབོན་པོས་མཇལ། རྨུག་སངས་བླ་མས་མཇལ། སྔོ་ཧེས་བརྟག་ཞུས་སོགས་བྱུང་། བརྟག་ལན་དང་[289B.4] སྨན་བསྐུར། འཆམས་ཁང་དུ་དུས་འཁོར་དབང་གྲྭ་བསྒྲིགས། ཡོངས་འཛིན་དཔོན་སློབ་ཀུན་ལ་གསོལ་སྟོན་ཞུས། ཞབས་བརྟན་ཕུལ། སྟོན་པ་ཤར་གླིང་མའི་སྐུ། སྐུ་ཆས་རྟེན་མཆོད་རོལ་ཆ། གོས་དར། ཇ་ཀོ་ཙེ་སྤོབ་ཉི་ཤུ། ཆུང་ཇུ་སྤོབ་སུམ་ཅུ། [289B.5] གཞུང་ཇ་སྤོབ་ལྔ་བཅུ། ཆིབས་ཆེན་གཉིས། རྟ་བརྒྱད། དྲེའུ་བདུན། མཛོ་ལྔ། ཁལ་ཉི་ཤུ། གསེར་དངུལ་རྡོ་ཚད་སོགས་རྣམས་གྲངས་ཉིས་བརྒྱ་དང་ཉེར་གསུམ་ཕུལ། དགོན་ཕུ་བླ་མར་སྟོན་མོ་དང་རྫོང་བ། དམ་པའི་བང་མིར་སྟོན་མོ་རྫོང་བ་དང་ཡིག་ལན་[289B.6] རྣམས་སྤྲད། ལྕགས་སྐུ་སྤུན་དང་ཀརྨ་བཀྲ་ཤིས་ལྷ་ཁང་བྲི་བར་སོང་། འཆམས་ཁང་དུ་དུས་འཁོར་ས་ཆོག་དང་སྟ་གོན་སོགས་བཏང་། འཇང་སྤྲུལ་རྣམས་དང་རྒྱལ་སྲས་དང་འཇང་པ་དེར་ཡོད་ཚད་བཅས་ལ་སྟ་གོན་བཏང་། བཅོ་ལྔའི་ཉིན་དུས་འཁོར་དབང་[289B.7] དངོས་གཞི་རས་བྲིས་ལ་བརྟེན་ནས་བྱས། སྲོད་ལ་ཡོངས་འཛིན་ལ་རྡུལ་ཚོན་གྱི་དབང་སྟེགས་དང་རིག་མ་བཅུའི་ཙ་ཀ་ལི་བཅས་དུས་འཁོར་བདག་པོ་དང་བདག་པོ་ཆེན་པོའི་དབང་ཕུལ། ཚོགས་འཁོར་ཞུས། བཅུ་དྲུག་ཉིན་རྒྱལ་བ་རྒྱ་མཚོའི་སྒྲུབ་[290A.1] མཆོད་གྲོལ། རྡུལ་ཚོན་ཆུར་གཤེགས། དཔལ་ཡུལ་རོང་བོ་རྣམས་དང་། འདི་གའི་བྱེས་གྲྭ་བཅས་བཞི་བཅུ་སྐོར་ལ་དགེ་ཚུལ་དང་། བཞི་བཅུ་སྐོར་བསྙེན་རྫོགས་བསྒྲུབས། སྐུ་སྐྱེའི་ཚ་ཆོག་བྱས། ཡོངས་[290A.2] འཛིན་ནས་རྭ་ཁྲིད་དང་མཛོད་ཀྱི་དོགས་གཅོད་མཛད། རྒྱ་མཚོའི་ཞེ་དགུའི་བྱང་ཞུས་དང་། གླིང་ཚང་ལ་སྲས་འཁྲུངས་པའི་ཡི་གེ་བྱུང་བར་ལན་བསྐུར། གཟུངས་སྤུང་དང་ཀརྨ་འབྱོར། བྲག་དམར་འགྱུར་དགེའི་བང་མིར་སྨན་དང་བརྟག་ལན་བསྐུར། ཡོངས་འཛིན་[290A.3] ལ་འཇིགས་མཛད་སྙན་རྒྱུད་ཁྲིད་ལུང་དོགས་གཅོད་གནང་། སྒྲུབ་ཐབས་རྡོ་རྗེ་འབར་བདག རྟ་ཁ་ཁ་མ། སྒྲུབ་ཐབས་སྙིང་བོ་རྣམས་ཀྱི་ལུང་ཕུལ། དོགས་གཅོད་མང་པོ་མཛད། ལྕམ་གྱི་ཞེ་དགུ་ཚང་བའི་བྱང་ཞུས་དང་། བླ་མ་སྐྱབས་ཀྱི་ཞག་གསུམ་བྱས། [290A.4] ཡོངས་འཛིན་ལ་ནཱ་ག་རཀྴའི་ཞལ་ཤེས་དང་སྒྲོལ་མ་རྣལ་འབྱོར་མའི་སྒྲུབ་ཐབས་ལུང་ཕུལ། ཚུར་པད་དཀར་གྱི་ཚེ་དཀར་ལྷ་དགུའི་སྒྲུབ་དཀྱིལ་དང་མགོན་དཀར་སྒྲུབ་ཐབས་ཀྱི་ལུང་ཞུས། ཀརྨ་པར་གསེར་སྲང་གང་དངུལ་རྟ་རྨིག་བཅས་ཡིག་རྟེན་དང་། ཐང་ཆུང་གསུམ། ཀརྨ་བཀྲ་ཤིས་[290A.5] ལ་ཐང་སྐུ་ཆེ་ཆུང་གཉིས་བསྐུར་བ་བཅས་ཁ་རྒྱབ་གཟུངས་སྨོན་ལམ་ཐེབ་རྗེས་བཅས་དང་ཞུ་ཡིག་ཕྱི་ནང་བཅས་ཕུལ། མཛོད་དཔོན་སོགས་ལ་ཡི་གེ་བཅས་ཞབས་ཕྱི་སྦྲ་ཤོག་པ་བརྫངས། ཡོངས་འཛིན་ལ་ཀུན་མཁྱེན་གྱི་ཡེ་ཤེས་རབ་འབར་གྱི་ཟིན་རིས་ཀྱི་ལུང་དང་། རྗེ་ཉིད་ཕྱག་མཛོད་བཅས་ལ་[290A.6] ཆགས་མེད་འཛམ་དམར་དབང་དང་། མཆན་བརྒྱག་སར་འགྱུར་གྱི་ལུང་ཕུལ། གྲྭ་བ་བཞིའི་དུང་རྒྱུགས་བླངས། བསོད་ནམས་ཆོས་འབྱོར་ལ་ཇ་ཀོ་ཙེ་སྦག་དང་སྦ་དར་གཡོགས། ཡོངས་འཛིན་ཞབས་ཕྱི་རྣམས་ལ་སྒྲོལ་དཀར་ལྷ་དགུའི་རྗེས་གནང་བཅས། རྗེ་དཔོན་[290A.7] རྫོང་སར་ས་དང་བྱང་འགྲོན་པ་ལྷ་དྲུང་སོགས་ཀྱི་ཆོས་བྲོ་བསླབས། དཔོན་བོར་དངུལ་སྲང་ལྔ་དང་དར། སློབ་མ་རྣམས་ལ་ཊཾ་ག་དང་དར་བྱིན། ཡོངས་འཛིན་ལ་དབྱངས་ཅན་གཞུང་གི་ལུང་དང་། བཀའ་འདྲི་འགའ་རེ་གནང་། བུ་ནཿ པུ་ན་རྡརྴ་[290B.1] ནཾབྷ་སིཥྱ་མི། སླར་དང་སླར་ཡང་མཇལ་བར་འགྱུར་རོ་ཞེས་པར་ཚིག་མཚམས་བྱས། ཞོ་བྱུང་། ཞལ་ཐང་གསར་བཞེངས་རྣམས་ལ་རྒྱབ་གཟུངས་དང་རབ་གནས་བགྱིས། ཉེར་བདུན་ཉིན་ཡོངས་འཛིན་དྲུང་དུ། སྤྱན་རས་གཟིགས་ཀྱི་སྐུ། གོས་རྡོ་རྗེས་ལམ། དངུལ་[290B.2] རྡོ་ཚད་སོགས་ཕུལ། བརྟན་བཞུགས་ལུང་དང་དཔོན་སློབ་ཐམས་ཅད་ལ་ཕྱག་མདུད་མགུལ་དར་ཕུལ། རྟེན་འབྲེལ་ལེགས་ཚོགས་བཅས་ཕེབས་སོང་། མཆོད་རྟེན་དྲུང་དུ་གྲྭ་མང་དང་སྤྲུལ་སྐུ་རྣམས་ཀྱིས་སྐྱེལ་དར་ཕུལ། ཕྱག་དབང་ཞུས། བསམ་གཏན་[290B.3] སོགས་ཀྱིས་བསྐྱལ། བཞི་ཁྲོ་མར་བཞུགས་སྒར་གནང་སོང་། ལྷུན་གྲུབ་དང་ཁོང་གཉིས་ཀརྨ་པའི་དྲུང་དུ་བཀའ་ཕེབས་ལྟར་མངགས། ཀརྨ་བཀྲ་ཤིས་ལ་རིན་ཆེན་རིལ་བུ་བསྐུར། རྨུག་སངས་བླ་མ་བརྫངས། རིས་ཐར་བླ་མས་ནས་ཁལ་བཅུ་སོགས་ཕུལ། འབའ་[290B.4] རོང་ཉིན་རྣམ་ཚ་བོ་སྨན་བསླབ་པར་བྱུང་། ཤཱི་གྷྲཾ་བོ་དྷིའི་དོན་བསྡུས་འཕྲོས་བརྩམ། ཚུལ་གནས་འཕེལ་རྒྱས་ཚ་བོ་སོགས་ཀྱིས་མཇལ། ནོར་ལུག་སོགས་འགུལ་ཆེན་འདུག ཕྱག་རྡོར་རྗེས་གནང་བྱས། ཁྲོ་རུ་སྐུ་སྐྱེའི་ནུ་བོ་ཇག་པས་བསད་པའི་བསྔོ་རྟེན་འབྱོར། [290B.5] འཕེལ་ཚ་གྲྭ་པ་གཉིས་ལ་ལྷག་མཐོང་ཁྲིད་དང་འཇང་པ་རྣམས་ལ་སྦྱོར་དྲུག་སོར་སྡུད་ཁྲིད་བྱས། སྤྲུལ་སྐུ་རྣམ་དང་རྒྱལ་སྲས་ལ་མི་འཁྲུགས་པའི་དབང་བྱས། སྤོ་ལུ་དབོན་པོ་དང་རྒྱས་ཁྲི་རྟ་ར་བུས་མཇལ། སྡེ་དགེ་འཁོར་བཅས་ཕེབས། མཇལ་དར་དངུལ་དང་རྟ་དྲེལ་སོགས་[290B.6] འདུག གསོལ་སྟོན་ཞུས། འདི་ནས་བཟུང་འཇང་པ་རྣམས་ལ་ཉིན་ལྟར་དུ་སྦྱོར་དྲུག་ཁྲིད་བཤད། རྡོར་བྲག་རིག་པ་འཛིན་པ་དཔོན་སློབ་ཉོབ་རོང་དགོན་དུ་ཕེབས་པར་འགྱུར་མེད་ཚན་གྲངས་ཁུར་ནས་མཇལ་བར་སོང་། ཨ་སྡུག་བུ་སོག་ལ་གཅོད་བྱས། རྒྱལ་རོང་བང་མི་སླེབ། [290B.7] དཀོན་མཆོག་སྐྱབས་བསྙུན་པའི་སྐྱབས་རྟེན་སོགས་འདུག བརྟག་ལན་དང་སྨན་བསྐུར་ནས་བརྫངས། རྒྱལ་སྲས་སོགས་ལ་ཀུན་རིག་དབང་བྱས། གནས་སྒོ་བསྟན་འཛིན་གྱིས་མཇལ། བོ་ལྷོག་མ་བུས་མཇལ། ཨ་སྡུག་བུ་བཅས་ལ་རྟ་མགྲིན་དབང་བྱས། མགོན་ཚེ་དང་ཤེས་རབ་ཀྱིས་མཇལ། [291A.1] ཧོར་ཟླ་དྲུག་པའི་ཚེས་གཅིག་ལ་ཚེས་བཅུའི་སྒྲུབ་མཆོད་འཚོགས། ངེད་དང་རྒྱལ་སྲས་སོགས་ཚོགས་ལ་ཕྱིིན། བསྟན་རྒྱས་མའི་བསྔོ་རྟེན་བྱུང་། རྡོར་བྲག་འགྲོན་གཉེར་བྱུང་། དགུ་ཚན་འདུག སྡེ་དགེའི་སྒར་དུ་ཕྱིན། མཇལ་འཕྲད་བྱས། སྡེ་དགེ་ལྕམ་[291A.2] དྲལ་དང་ལྕམ་ཆུང་བཅས་ལ་ཉིན་ལྟར་ཚེ་དབང་གྲངས་གང་མང་དང་དགོང་མོ་གཅོད་དང་། བར་དུ་དྲག་དབང་སོགས་བགྱིས། རྒྱ་ལོའུ་ཡེ་ཞིག་མཇལ་བར་བྱུང་། གནང་ཆ་བྱས། ཀརྨ་ཚེ་དབང་། སྦྱིན་བཟང་སོགས་ལ་རྟ་མགྲིན་དབང་བྱས། ལྕམ་གྱི་སྐྱེ་བརྟག་ཡང་བསྐྱར་ཞུས་བྱུང་བར་ལན་[291A.3] ཕུལ། སངས་རྒྱས་ཀྱི་མའི་བསྔོ་རྟེན་རྟ་དང་དངུལ་རྡོ་ཕྱེད་ཕུལ། ངེད་རྡོར་བྲག་དགོན་དུ་བོས། གཡུང་དྲུང་གིས་མཇལ། རྟ་ར་གསར་པར་རབ་གནས་བཅས་བཏེགས། དཔལ་སྤུངས་སུ་འཁོར། འཁྲི་འདུ་བླ་མས་མཇལ། དངུལ་རྟ་རྨིག་གསུམ་སོགས་ཕུལ། དྷ་ལྷུང་བླ་མ། [291A.4] མེ་རེ་བླ་མ། རྣམ་གླིང་ཆོས་རྗེ། རྒྱུན་ནེ། བན་ཆེན། ཁྲོ་རུ། ཇ་ཆུ་སོགས་ཀྱིས་མཇལ། འགྱུར་མེད་སླེབ། ཡོངས་འཛིན་ནས་གསུང་ཤོག་དང་དཔེ་གཡར་རྣམས་གནང་འདུག ཚེས་དགུར་གཏོར་ཆེན་བཏང་། ཁྲི་འདུ་རིན་ཆེན་གྱིས་གསེར་སྲང་གང་ཕུལ། རྒྱལ་རོང་རྒྱལ་སྲས་རྡས་མང་[291A.5] ཇ་དང་འགྱེད་སྣ་ཚོགས་བཏང་སོང་། མཇལ་མི་མང་པོ་འདུག འཆམས་འགྲིག་ལ་བལྟས། ཚེས་བཅུའི་ཉིན་སྡེ་དགེ་འཁོར་བཅས་ཕེབས། གསོལ་སྟོན་ཞུས། དངུལ་སྲང་བརྒྱ་སོགས་འབུལ་ཆེན་བསྟབས། ཚེས་བཅུའི་འཆམས་བྱས། ཕྱི་ཉིན་སྔོ་ཧེ་དང་དགའ་རྗེ་བ་ལ་[291A.6] སྟོན་མོ་བྱས་བརྫངས། སྐྱབས་ཆེ་བ་དང་འབྲང་པ་དཔོན་རྣམས་དང་། བདུད་མོ་སྔ་བརྒྱུད་སྐུ་སྐྱེ། ཨ་མི་སོགས་ཀྱིས་མཇལ། མི་འཁྲུགས་པ་བཏང་། ལྷ་ཐོག་དཔོན་བཀའ་བརྒྱུད་ཀྱི་དུས་དྲན་སོགས་བྱང་མང་བཞུས། ཧོར་པ་ཝ་ཤུལ་རོང་པ་མང་པོས་མཇལ། ཆོས་འཛིན་སྐུ་སྐྱེ་དང་། [291A.7] གུ་རུ་སོགས་རྔོ་པ་རྣམས་སླེབ་པས་མཇལ། ཡོན་དགེ་བརྫངས། འཕེལ་ཚ་དང་བཞག་པ་མང་པོར་སྟོན་མོ་བྱས་བརྫངས། མཁར་དཔོན་བསོད་ནམས་སྐུ་མཆེད་དབུས་འགྲོའི་རྫོང་བ་དྲེལ་དང་ཇ་སྤོབ་ཙེ་བྱིན། དཔལ་ཡུལ་བ་དང་དཔལ་སྤུངས་གྲྭ་པ་བདུན་ཅུ་སྐོར་དགེ་ཚུལ་བསྒྲུབས། ཁྲི་འདུ་ལ་[291B.1] རྣམ་གླང་པ་སོགས་དྲུག་ཅུ་སྐོར་ཚིགས་གསུམ་གྱིས་བསྙེན་པར་རྫོགས། སུམ་ཅུ་སྐོར་དགེ་བསྙེན་བྱས། རྡོ་སྨད་པའི་འབུལ་བ་དང་ཡི་གེ བླ་མ་གུ་རུས་འབུལ་ཆེན་འདུག རྡོ་སྨད་དང་ཚབ་ཚར་སྟོན་མོ་བྱས། ཟུར་མང་བའི་བང་མི་རྣམས་ལ་ཡིག་ལན་བཅས་བརྫངས། ཞེ་འཛང་པར་ཚེ་དབང་དང་[291B.2] སྟོན་མོ་ཞུས། ཕྱག་མདུད་ལེགས་སྐྱེས་བསྟབས། བླ་མར་དྲེལ་དང་ཇ་སྒམ། པཀྴིའི་སྐུ་རོལ་མོ་སོགས་དང་། རྣམ་དག་ལ་ཞུ་ཡིག་དང་པར་སྐུ། དཔོན་ལ་པར་སྐུ་དམ་རྫས་སོགས་རྒྱས་པར་ཕུལ་ནས་ཐོན་སོང་། རྗེ་དྲུང་ལ་མཛོ་རྫིའི་སྐོར་བཀོད་མ་བྱས་ཕེབས། དཔལ་ཡུལ་གྲྭ་པ་ལྔ་བཅུ་[291B.3] སྐོར་བསྙེན་རྫོགས་བསྒྲུབས། གཙང་མདའི་ཆོས་གྲགས་འདས་པའི་བསྔོ་རྟེན་དང་བསྟན་གསལ་གྱི་བྱང་ཞུས་འབུལ་བ་བྱས། ཀརྨ་རྒྱལ་པོར་ཁྲོས་ནག་དབང་དང་གཟི་བརྗིད་སོགས་ལ་དབང་བྱས། མི་འཁྲུགས་པ་བཏང་། སངས་རྒྱས་ཀྱི་མ་དང་ཆོས་གྲགས་སོགས་ཀྱི་བྱང་མང་བཞུས། བཅོ་བརྒྱད་[291B.4] ཉིན་སྡེ་དགེ་ཕེབས་པར་གསོལ་སྟོན་ཞུས། ཕྱག་མདུད་ཕུལ། མགོན་པོ་ཚེ་རིང་དང་མགོན་ཆོས་བྱོན། གནས་སྒོ་བསྟན་འཛིན་སོགས་ལ་དབང་བྱས། གནས་དཔོན་ལ་རྟ་དང་མགོ་སྣམ་བྱིན། བསྟན་རྒྱས་སོགས་རྒྱལ་ཐང་པའི་ཡི་གེ་རྣམས་བརྫངས། པདྨ་དབང་ཕྱུག་དང་བསོད་བཀྲས་ལ་ཉིན་[291B.5] མ་འགར་གཅོད་ཐུན་བྱས། ཞོགས་པར་སྡེ་དགེའི་ལམ་ལྷར་བསངས་དང་གཏོར་འབུལ་བྱས། རྒྱལ་སྲས་སོགས་ལ་བེར་དང་རང་བྱུང་མ་རྣམ་སྲས་སྔགས་བདག་སྲིན་མགོན་ཞིང་སྐྱོང་དམ་ཅན་རྣམས་ཀྱི་རྗེས་གནང་དང་ཚེ་དཔག་ལྷ་དགུའི་དབང་བྱས། བསོད་ནམས་ཆོས་འཕེལ་གྱི་སྐྱབས་རྟེན་[291B.6] བཟན་ཕུལ། དྲེལ་དང་མཛོད་གོས་བྱིིན། བོ་རྒྱལ་བྱོན། ཞབས་ཐོག་ཞུས། པདྨ་དབང་ཕྱུག་སོགས་ལ་རྟ་མགྲིན་དབང་བྱས། ཧོར་ཁང་སར་མཁན་པོ་ཆོས་ཁྲིར་ཕེབས། མི་མངགས་བྱུང་། པདྨ་དབང་ཕྱུག་སོགས་ལ་རྟ་མགྲིན་དབང་བྱས། པདྨ་དབང་ཕྱུག་ལ་མེ་བཙའ་བྱས། ཚེ་རིང་རྒྱལ་གྱི་ཞག་གསུམ་དང་[291B.7] འབུམ་སྐྱབས་ཀྱི་བདུན་གསུམ་བྱང་བུ་བཞུས། ཉེར་བཞིར་རྒྱལ་རོང་རྒྱལ་པོ་དཀོན་མཆོག་སྐྱབས་འདས་པའི་བསྔོ་རྟེན་སྔོན་མ་རྣམས་འབྱོར། བདུན་ཚིགས་དྲུག་པའི་བྱང་བཞུས་བྱས། སིང་གནམ་བྲག་བསངས་བརྩམ། སྤེ་དཔོན་གྱིས་མཇལ། འཛི་སྒར་མཆོག་ལྡན་སྨན་ར་ན་བརྫངས། པདྨ་དབང་ཕྱུག་དང་[292A.1] བསོད་བཀྲས་ལ་བཀའ་བསྒོ་དང་གནང་ཆ་བྱས་ཐོན་སོང་། རྒྱལ་རོང་པའི་ང་རོ་དཔོན་གཡོག་མང་པོ་སླེབ་པས་མཇལ། སྟོན་མོ་བཏང་། ཡི་གེ་རྣམས་བལྟས། འབུམ་རྒྱལ་སླེབ། སྟོན་མོ་དང་རྟ་མགྲིན་དབང་བྱས། རྒྱ་དྲེལ་དང་མགོ་སྣམ་བྱིན། སྤོ་བོའི་དོན་[292A.2] ཞིབ་ཆ་བགྱིས། གདོང་ཐོག་བུ་ན་བའི་སྨན་ལེན་ལ་སྨན་བསྐུར། ཨ་ཡུ་བླ་མས་རྟོགས་འབུལ་བྱས། སོ་མོ་བསམ་གཏན་གྱིས་གོས་ཡུག་ཕུལ། སྤྲུལ་སྐུ་རྣམས་དང་རྒྱལ་སྲས་གུ་རུ་སོགས་ལ་ཡེ་ཤེས་རབ་འབར་གྱི་སྨན་དབང་སྟ་གོན་བཅས་དང་ཚེས་བཅུའི་ཟླུམ་པོ་བཞི་དབང་བྱས། [292A.3] རང་བཞིན་ལ་སྒྲོལ་དཀར་དམིགས་པ་བསླབས། རྒྱལ་རོང་བླ་མ་འགས་རྟོགས་པ་ཕུལ། བཟང་ཚ་སླེབ། བཟང་པོའི་བསྔོ་རྟེན་བྱུང་། གྲོ་བཞིན་ཅན་གྱི་ཚེས་གཅིག་ལ། རྒྱལ་སྲས་སོགས་ལ་བདེ་མཆོག་ཚེས་བཅུ། སྒྲོལ་དཀར། ཕྱག་ཆེན་སྔོན་འགྲོ། [292A.4] རྒྱལ་བ་རྒྱ་མཚོ་དང་ཕག་མོའི་ལུང་བྱས། ཕྱི་ཉིན་དཀོན་མཆོག་སྐྱབས་ཀྱི་ཞེ་དགུ་ཕག་མོ་བཏང་བྱང་བཞུ་ལམ་བསྟན་སོགས་བྱས། འབུལ་ཆེན་བསྟབས། སྤྲུལ་སྐུ་ཚོར་འབུལ་བ་དང་ཚོགས་འགྱེད་བྱས། ངེད་དང་རྒྱལ་ཚབ་ནས་བསྔོ་པ་བཏང་། རྒྱལ་རོང་རྒྱལ་སྲས་ནས་ཞབས་[292A.5] བརྟན། དངུལ་རྡོ་ཚད། གོས་ཡུག ངོ་མཚར་བའི་སྒྲོལ་གཉིས་སོགས་ཆེར་ཕུལ། སྨན་འགའ་སྦྱར། སཱཙྪ་དང་ཕྱག་རྗེས་མང་པོ་བཏབ། བུ་ཟིའི་མ་ན་བའི་སྐྱབས་རྟེན་རྟ་བྱུང་། རང་བཞིན་ལ་རྟ། ཇ་འཁོར་དྲུག གཡག་གཉིས་དང་། བང་མི་རྗེས་མར་བཅས་[292A.6] ཞབས་ཕྱི་བཞིར་རྟ་དང་ཇ་སྤོབ་ཙེ་སོགས་དང་སྟོན་མོ་བྱས། རྒྱལ་སྲས་སོགས་ལ་ཚེ་རིང་མའི་རྗེས་གནང་ཨ་རཱ་གའི་ལུགས་གནང་། རྒྱལ་སྲས་ཀྱིས་བརྟག་ལན་ཕུལ། བསོད་ནམས་བརྟན་པ་དབུས་འགྲོའི་རྫོང་བ་དྲེལ་གསར་དང་སྨན་དང་རིམ་གྲོ་བསྐུར། རྡོར་བྲག་མཛོད་པའི་དོན་བསྔོ་རྟེན་བྱུང་། རྒྱལ་[292A.7] སྲས་དཔོན་བློན་ལ་གསོལ་སྟོན་དང་སྐུ་གསུང་ཐུགས་རྟེན་བཟའ་མཆོད་ཆས་གསེར་དངུལ་དར་གོས་རྟ་དྲེལ་སོགས་རྒྱ་ཆེར་ཕུལ། ང་རོ་རྣམས་སོ་སོར་སྟེར་ཆ་ཆེ་བར་བྱས། རྒྱལ་སྲས་ལ་ཚེ་དབང་ཉེར་གཅིག་སོགས་ནས་བརྒྱ་བརྒྱད་ཕུལ། ཤང་བྲག་མགོན་པོའི་མཆིས་བྲང་གི་བསྔོ་རྟེན་བྱུང་། འཛི་སྒར་[292B.1] བང་མི་ལ་ལན་བཅས་བརྫངས། གླིང་ཚང་གི་བརྟག་ལན་དང་སོ་འབྲང་འཁོར་ལོ་བསྐུར། རྒྱལ་སྲས་དང་ང་རོ་རྣམས་ལ་ཚེ་དབང་བྱས། རང་བཞིན་ལ་ཚེ་དབང་བྱས། སྨན་ཉོ་རིན་གསེར་སྲང་གང་དང་། ཞྭ་དམར་ནག་སྒར་ཕྱག་ཟུར། འབྲི་ཁུང་པའི་དགོངས་རྫོགས་འབྱོར་ལན། ཡངས་ཅན་མཛོད་པ་[292B.2] སོགས་ཀྱི་ཞུ་ཡིག་རྣམས་སྤྲད་ནས་སོང་། རྒྱལ་རོང་བླ་མ་འགའ་དང་འབྲོང་བ་བསོད་ལྷུན་ལ་སྟོན་མོ་བྱས། རྒྱལ་རོང་རྒྱལ་ཁག་རྣམས་ཀྱི་ཡིག་ལན་རྣམས་དང་། རྡོ་སྟོད་ལ་དངུལ་རྡོ་ཚད་དང་ཡི་གེ་སོགས་ཀུན་ཁྱབ་དང་སྒྲུབ་མཆོག་གཉིས་ལ་སྤྲད། བསམ་གཏན་ལ་ཐུབ་སྐུ་བྱིན། རྒྱལ་སྲས་དཔོན་གཡོག་[292B.3] རྣམས་ལ་ཕྱག་མདུད་ཕུལ། རྒྱལ་སྲས་ལ་ཕྱགས་ལྷམ་དང་བྱིན་རྟེན་སྣ་མང་ཕུལ། གཞན་ཚོར་དམ་རྫས་བྱིན། རྣམ་རྒྱལ་ལ་ཚེ་དཔག་གསེར་སྐུ་གོས་ཡུག་རིང་བྱིན། རྒྱལ་སྲས་ལ་བཀའ་བསྒོ་མགུལ་དར་ཕུལ་ནས་ཕེབས་སོང་། སྤྲུལ་སྐུ་རྣམས་དང་དབུ་ཆོས་སོགས་ཀྱིས་བསྐྱལ། གཡབ་གཡུག་[292B.4] བཅས་ཆོས་ཁྲིར་བཞུགས། ནང་ཆེན་པའི་ནང་མི་འཐོར་བའི་ཐབས་དྲག་སྡེ་དགེར་ཞུ་ཡིག་བགྱིས། སྟེང་དུ་སྒྲོལ་མའི་གཏོར་འབུལ་དམིགས་གཏད་བྱས། པཤྩ་འབུམ་ལ་ཨོ་རྒྱན་པར་སྐུ་དང་སྦ་དར་བྱིན་ནས་བརྫངས། བསོད་ལྷུན་དང་ཨ་གྲོ་དཔོན་ལ་ཡིག་ལན་བཅས་བརྫངས། གུ་རུ་དཔོན་གཡོག་ལ་[292B.5] བཞུགས་གྲལ་དང་ཕྱག་མདུད། དམ་རྫས་བྱིན། རྡོ་སྨད་ཀྱི་ཡིག་ལན་རྣམས་སྤྲད། དཔོན་མོར་དངུལ་སྲང་དྲུག་དང་དྲེལ་བསྐུར། དཀོན་སྤྱི་དང་ཡང་བཟློག་གི་ལུང་བྱས། ཨོ་རྒྱན་འཕེལ་གྱིས་རྟ་ཕུལ། ཕ་བུར་མི་འཁྲུགས་པའི་དབང་བྱས། མགོན་པོ་སྲུང་གིས་སྨན་ལེན་ལ་སྨན་བསྐུར། ཚེ་[292B.6] རིང་འབུམ་གྱིས་དར་མདོའི་ཡི་གེ་འབུལ་བ་རྣམས་སོགས་ཕུལ། ཤཱི་གྷཱམ་མཇུག་བརྩམ། གཏེར་སྤྲུལ་བསྙུན་པའི་སྨན་ལེན་དང་བཟོད་པའི་བསྔོ་རྟེན་འབུལ་བར་གྲྭ་པ་གསུམ་བྱུང་། ཡིག་ལན་དང་སྨན་བསྐུར། འཛི་སྒར་སྤྲུལ་སྐུ་ཕེབས། སྐུ་འཁྱོས་དང་མཇལ་རྟེན་ཕུལ། ནང་ཆེན་བླ་མ་དང་བསྟན་རྡོར་གྱི་[292B.7] ཡི་གེ་བྱུང་། ཚེ་དབང་རབ་བརྟན་གྱིས་མཇལ། ཤིས་ལུ་དང་གཉིས་ལ་གཅོད་ཐུན་བྱས། དབུས་ནས་འཇང་པ་འགའ་སླེབ་པ་ས་མཇལ། ཀརྨ་པའི་ཐུགས་དམ་འདུག འགྱུར་མེད་ཆབ་མདོར་ཐེགས་པར། ཆབ་མདོ་ཡབ་སྲས་དང་མཛོད་པ་སོགས་ཀྱི་ཞུ་ཤོག་འབུལ་རྒྱུ་བསྐུར། དཔོན་ལྷ་རྒྱལ་ཚང་བསོད་[293A.1] བཀྲ་ན་བའི་སྐྱབས་རྟེནབརྟག་ཞུས་བྱུང་བར་ལན་ཕུལ། བསོད་ནམས་རྒྱ་མཚོ་དང་སྐུ་སྐྱེ་གཉིས་ལ་སྟོད་འགྲེལ་བདེ་མཆོག་གི་དབང་དངོས་སྟ་བཅས་ཕུལ། རྫི་ཁོ་བ་དང་ལིང་ཤོད་པ་རྣམས་ལོ་རིམ་ཞུ་བར་བྱུང་། བུ་ཟི་ཐུ་བའི་སྨན་ལེན་པར་སྨན་བསྐུར། བུ་ལོད་ཞེ་དགུ་ཚང་བའི་བྱང་ཞུས་བྱས། ཚེ་དབང་[293A.2] རབ་བསྟན་དང་སྐལ་བཟང་དོན་གྲུབ་སོགས་ལ་ཡེ་འབར་དབང་འགྲིང་བ་བྱས་ནས་ཚེ་རབ་ལ་སྟར་བུ་ལྔ་བཤལ་བཏང་། གུ་རུ་འཕེལ་བྱུང་། ཨ་འཛི་གྲྭ་པ་གཉིས་ཚེ་རྒྱལ་སོགས་ལ་མི་འཁྲུགས་པའི་དབང་བྱས། ཨ་ཡུ་ཀརྨའི་བརྟག་ཞུས་དང་སྨན་ལེན་བྱུང་བ་བརྫངས། གུ་རུ་འཕེལ་དང་འཇང་པ་རྣམས་ལ་ཞབས་ཏོག་བྱས། [293A.3] འཛི་བླ་མཆོག་ལྡན་བསྙུན་པར་བང་མི་འབྱོར་བས་ལན་བཏང་། དཔོན་ལྷ་རྒྱལ་ཚ་བོའི་འཆི་བསླུ་བརྒྱ་རྩ་དགོས་པའི་ཡི་གེ་བྱུང་། ལག་ཤིས་རབ་བཏན་ཐང་སྐུ་གཉིས་བྲིས། དྲུང་རམ་བླ་རྒན་གྱི་དྲུང་ཡོན་དང་། ཨ་ཁུ་ཚང་གི་བུད་མེད་གསུམ་དང་། གླ་ཆོས་དར། ཨ་ཁྲོའི་མ་སོགས་ཀྱི་བྱང་རྟེན་དང་། ཨ་རྒོད་[293A.4] བུས་མའི་བསྔོ་རྟེན་རྟ་སོགས་ཕུལ། འཛི་སྒར་སྤྲུལ་སྐུ་གཉིས་སོགས་ལ་དགེ་ཚུལ་དང་བསྙེན་རྫོགས་བསྒྲུབས། མཆོག་ལྡན་འདས་པའི་བསྔོ་རྟེན་དྲེལ་སོགས་འབྱོར། མ་རེ་ཚུལ་ཁྲིམས་སོགས་འདས་པའི་བསྔོ་རྟེན་འབྱོར། དཔལ་ཡུལ་ཀརྨ་བཀྲ་ཤིས་དཔོན་གཡོག་རྣམས་ཀྱིས་མཇལ། ཉེར་ལྔ་[293A.5] ཚན་ཕུལ། དཔལ་ཡུལ་རག་ཆབས་པའི་འབུལ་བ་དང་ལྷུ་ཆུང་གིས་རྟ་ཕུལ། ངོ་ཆེའི་མ་ཤི་བའི་བསྔོ་རྟེན་དངུལ་རྡོ་ཕྱེད་བྱུང་། འཛི་སྒར་མཆོག་ལྡན་སོགས་ཀྱི་བྱང་ཆོག་བྱས། གནས་སྒོ་བསྟན་འཛིན་གྱིས་མཇལ། སྤྲུལ་སྐུ་འདས་འདུག་པས་མི་འཁྲུགས་པའི་བྱང་ཆོག་བྱས། ཀརྨ་བཀྲ་ཤིས་དང་མ་རེ་[293A.6] བ། གནས་དཔོན་སོགས་ལ་སྟོན་མོ་བྱས། ཨ་ཉེའི་ཚ་བོར་ཆོས་གླིང་ཕུར་བའི་འདོན་འགྲིག་བསླབས། འཇང་པ་བསྟན་འཕེལ་དང་། ར་ཡོན་པདྨ་སོགས་ཀྱིས་མཇལ། སྟོན་མོ་བཏང་། དཔའ་བོའི་དབུ་ཞྭ་ཐོན་འདུག འཛི་སྤྲུལ་ལ་ལྔ་ལྡན་ཁྲིད་ལུང་དང་གཏོར་ཆེན་ལུང་བྱས། སྐུ་ཤམ་དང་རྟ་དྲེལ་གསུམ་སོགས་[293A.7] སྟེར་ཆ་བྱས། མ་རེ་ཀུན་དགའ་ལ་བུམ་གཏེར་གཉིས་སོགས་ཉག་རོང་བར་སྟེར་ཆ་དང་། ཀརྨ་བཀྲ་ཤིས་ལ་རྟ་མགྲིན་དབང་དང་གྲུབ་རྒྱལ་ཚེ་དབང་གཅོད་ཐུན་ཕུལ། དཔག་བསམ་སོགས་ཀྱིས་ཕུར་པ་དང་ཡང་ཕྱུང་གཏོར་རྒྱག་བྱས་སོང་། ཁྲུམས་ཟླའི་ཚེས་གཅིག་ལ་འཛི་སྒར་བླ་མར་རྡོ་རྗེ་རྒྱ་མདུད་ཀྱི་དབང་[293B.1] བྱས། ཀརྨ་བཀྲ་ཤིས་ལ་སྟོན་མོ་དང་སྟེར་ཆ་བྱས། ཡིག་ལན་རྣམས་དང་ལུང་ཞུས་ལན་སོགས་སྤྲད། རྟོགས་འབུལ་བྱས། གནས་དཔོན་ལ་འཇའ་ཚོན་པར་སྐུ་དང་མྱུར་འབྱོན་བྱིན། ཆོས་མཆོག་དང་དགེ་རྒྱལ་ཁུ་བོའི་བྱང་ཞུས་བྱས། ཚེ་དབང་རབ་བརྟན་དང་ཨ་སྡུག་བུར་ཚེ་དབང་དང་སྒྲོལ་མའི་དབང་བྱས། གཅོད་ཐུན་ནི་[293B.2] ཆག་མེད་ཡིན། གེ་རྣ་ཡ་མའི་བསྔོ་རྟེན་མེ་མདའ་དང་བུ་ཟི་ཤི་བའི་རྟ་འབུལ་བྱུང་། བྱང་བཞུ་བྱས། པར་དཔོན་དང་གུ་རུ་ཚེ་བརྟན་གཉིས་ཀྱིས་མཇལ། མགོ་སྣམ་སོགས་སོ་སོ་ནས་དགུ་ཚན་རེ་སྐྱོས་མར་ཕུལ། དེ་ནུབ་ནས་བཟུང་གཅོད་བྱས། སྟོན་མོ་བཏང་། ཨ་ཁུ་ཚང་བནྡེ་ཤི་བའི་བསྔོ་རྟེན་བྱུང་། ཆབ་མདོའི་[293B.3] ལྕགས་ཚོང་བས་མཇལ། མགོན་པོ་སྲུང་ལ་སྨན་བྱིན། དགེ་རབ་ལི་འགུ་བུ་དང་ལྷ་འཕེལ་གྱིས་མཇལ། མགུར་དཔེ་པར་ཞུས་གྲུབ། བསོད་རྒྱས་བུ་སླེབ། ཆོས་དབང་རིན་ཆེན་གྱི་སྨན་བསྐུར། ཨ་དྷོས་ཀྱི་བཀའ་འགྱུར་དང་འཇང་པའི་ཐང་སྐུ་རྣམས་ལ་བགེགས་བསྐྲད་རབ་གནས་དང་། འཕེལ་ཚ་བར་ཆོས་དྲུག་[293B.4] བར་དོའི་ཁྲིད་བྱས། ཨ་འཁུར་ཇོ་མོའི་བསྔོ་རྟེན་བྱུང་། སྤྲུལ་སྐུ་རྣམས་དང་ལ་གཤིས་པ་རྣམས་ལ་ཞི་ཁྲོའི་དོན་དབང་བྱས། ཡང་རྒྱལ་བ་རྒྱ་མཚོ་བདེ་བར་གཤེགས་བཞི་སྒྲིལ་གྱི་བྱིན་བརླབས་བྱས། མང་མ་ཀུན་ལ་འཇམ་དཀར་དབང་བྱས། འཇང་འགྲུལ་རྣམས་ལ་སྟོན་མོ་ཕྱག་མདུད་གནང་ཆ་བྱས། ཡིག་ལན་[293B.5] བརྒྱ་ལྷག་སོགས་སྤྲད་ནས། འཇའ་དཔོན་བསྟན་འཛིན་ཆོས་འཕེལ་བསྟན་སྐྱོང་རྣམས་ལ་བསྐོས་འཇའ་བྱིན། འཇིགས་བྲལ་གྱིས་རྟོགས་འབུལ་བྱས། ལ་གཤིས་བུམ་གཏེར་བསྐུར། བདེ་མཆོག་ནད་ཐུ་བའི་སྐྱབས་རྟེན་རྟ་ཕུལ་བས་དམིགས་འདུན་བྱས། ཀླུ་དེལ་རྩེར་གཏོར་ཆེན་དང་བསངས་བཏང་། དགའ་[293B.6] རྗེ་འབུམ་སྐྱབ་སླེབ། བསྔོ་རྟེན་དངུལ་རྡོ་ཚད་སོགས་ཕུལ། བླ་མར་ཚེ་དབང་ལྔ་དང་གྲྭ་པར་ཚེ་དབང་གཅིག་བྱས། བཙུན་ཆུང་གཉིས་སྐྲ་འཛིན་བྱས། མི་འཁྲུགས་པའི་སྒོ་ནས་དགའ་རྗེ་བ་དང་པདྨ་ཐར་སོགས་ཀྱི་བྱང་བཞུ་བྱས། གདོང་ཐོག་བུ་ངན་བུ་ལ་སྨན་བྱིན། བཅུ་དྲུག་ཉིན་ལྷ་རྗེ་རྣམས་དང་བཅས་སྨན་[293B.7] ཐུར་ཕྱིན། ཚེ་དབང་རབ་བརྟེན་གྱིས་ཤ་མར་ཕུལ། བསངས་དང་གཏོར་ཆེན་བཏང་། སྔོ་སྨན་མང་པོ་བཏུས། ཉེར་གཅིག་ཉིན་དཔལ་སྤུངས་སུ་འཁོར། འཇམ་དབྱངས་བསྔོ་རྟེན་དངུལ་སྲང་བཅོ་ལྔ་རྟ་མཛོ་སོགས་དང་། འཛི་སྒར་ཆོས་ཁྲིམས་བསྔོ་རྟེན་འབྱོར། བསོད་ནམས་བཀྲ་ཤིས་ཀྱིས་མར་ཕུད་དང་[294A.1] མཛོ་ཕུལ། ཚེ་རྣམ་བྱུང་། འཕེལ་ཚའི་དཀྱིལ་འཁོར་གྲྭ་ཆས་ཀུན་ཁྱབ་ཀྱི་ངག་བཀོད་དེ་བཟོ་གྲུབ། ཐོག་ཏུ་འབྱུང་བོ་ཐམས་ཅད་པའི་གཏོར་ཆེན་བཏང་ནས། ཁ་བ་མི་འབབ་པའི་ཕྲིན་ལས་བཅོལ། བསོད་ནམས་བཀྲ་ཤིས་ལ་ཞབས་ཏོག་དང་རིན་ཆེན་རིལ་བུ་བྱིན། སྐྱབས་ཆེ་ཆོས་[294A.2] ཁྲིམས་པས་མཇལ། ཤཱི་གྷྲཾ་གསལ་བྱེད་བརྩམ་གྲུབ། ར་མྱེ་བླ་མའི་མ་ཤི་བའི་བྱང་རྟེན་རྟ་ཕུལ། ཚེ་རྣམ་ལ་ཕོར་བ་བཅུད་ལྡན་བྱིན། དངུལ་རྡོ་ཚད་གཡར། བཀའ་བསྒོ་བྱས་ནས་སོང་། མྱུར་ཆུབ་ཞུས་དག་སོང་། དཔག་བསམ་ནས་ཕུར་བའི་གཏོར་རྒྱག་དང་སྲི་མནན་བྱས། དཔལ་འཛིན་བྱུང་[294A.3] ཞེ་འཇང་བླ་མའི་ཡི་གེ། མང་དགེར་ཁལ་ཤོར་བའི་རྩ་བ་དགོས་ཟེར་འདུག འཕྲལ་དུ་བརྫངས། ཤོལ་རྫོང་གྲྭ་བ་དྲུག་གིས་མཇལ། བླ་གྲྭས་རྗེ་དཔོན་སྐུ་སྐྱེའི་ཁྲི་འབུལ་སོགས་སྤོ་སྣམ་འགའ་་དང་མཛོ་གཉིས་འདུག སོ་སོའི་མཇལ་དར་ཕུལ། སངས་རྒྱས་ནུ་བོ་དང་ར་མྱེའི་བྱང་ཞུས་བྱས། [294A.4] ཐ་སྐར་ཅན་གྱི་ཚེས་གཅིག་ལ། ལྷ་སྡེ་སྤྱི་པ་སོགས་སླེབ་པས་མཇལ། འཇང་མཆོག་བཟང་གི་བདུན་ལྔ་བྱས། ཚེ་རྣམ་པུས་མོ་ན་བའི་སྨན་ལེན་བྱུང་། བརྟག་པ་དང་སྨན་བསྐུར། མངོན་མཛོད་རེག་བྱའི་སྐོར་གྱི་འགྲེལ་བ་བྲིས། གླིང་ཚང་ལ་འཁོར་ལོ་དམ་རྫས་མགོ་སྣམ་སོགས་[294A.5] བསྐུར། སྲས་ལ་མཚན་བཏགས། འཇང་པར་ཆོས་དྲུག་རླུང་སྦྱོར་་བཤད། ཡི་དམ་དགོངས་འདུས་ཀྱི་ལས་བྱང་ནོར་བུ་པད་ལྗོང་ཀྱི་འགྲེལ་པ་ཚེ་དབང་ཀུན་ཁྱབ་ཀྱིས་བརྩམ་པར་བདག་གིས་ཞུ་དག་བྱས། འཕེལ་ཚ་བར་འཕོ་བ་གསང་མཆོག་མ་དང་མཁའ་སྤྱོད་མའི་ཁྲིད་ལུང་བྱས། མི་ཏྲའི་དབང་གི་[294A.6] མཚམས་སྦྱར་བརྩམས། དཔའ་བོར་ཞུ་ཤོག་དང་དར་སྣ་ལྔ་པད་ཕྲེང་རྣམས་ཕུལ། སྤོ་བོ་བར་སྟོན་མོ་དང་། རྫོང་བ་ཤན་ཇ་སྦག་གཉིས་རེ། དགེ་འདུན་ལ་དངུལ་སྲང་དོ། བླ་མར་བཟང་ཇ་སྦག་གཉིས། གྲྭ་སྤྱིར་བཀའ་འབུམ་པོད་དྲུག་སོགས་དང་། ཡིག་ལན་རྣམས་སྤྲད། བུ་དྷིར་དཔའ་བོའི་དབུ་ཞྭ་དང་ཞུ་[294A.7] ཡིག་སོགས་དང་། ཞྭ་དམར་ནག་ལ་ཞུ་ཡིག་འཇང་ཡིག་རྣམས་སྤྲད་གནང་སྦྱིན་བཅས་སོང་། ངེད་ཕུར་ཁང་དུ་སོང་ནས་བསྡད། དཔག་བསམ་གྱི་ཞབས་་ཏོག་རྒྱས་པར་ཕུལ། བདག་ཁོ་ནས་ལྷ་ཁང་ལ་ཕུར་བའི་སྒོ་ནས་རབ་གནས་གནད་སྨིན་བྱས། ཡང་ལྷ་སྲུང་སོགས་འཁོར་བཅས་ཀྱི་ཡེ་ཤེས་རབ་འབར་རབ་[294B.1] གནས་དང་སྦྱར་བའི་རབ་གནས་རྒྱས་པའང་ལན་གཉིས་བྱས། སྡེ་དགེ་བསྙུན་པའི་ཕྱག་རིས་བྱུང་། རྟེན་རྣམས་ལ་དམིགས་པའི་རད་ཕུར་ལས་བྱང་བཏང་། སྙན་ཤལ་སྤྱན་གཟིགས་རྒྱས་པར་ཕུལ། དཔལ་མཆོག་གིས་དངུལ་རྡོ་ཚད་ཕུལ། དཔག་བསམ་གྱིས་ཞབས་བརྟན་དང་། ཚོགས་པར་ཊཾ་འགྱེད་[294B.2] སོགས་བྱས། ལེགས་མཆོག་གིས་མཇལ། རོལ་རྡོར་གསུང་ཤོག་འདུག བསྙུན་དངས་ནས་བཅད་རྒྱར་བཞུགས་ཟེར། ཞུ་ལན་བཅས་བང་མི་བརྫངས། ཀརྨ་པས་བཞེངས་པའི་་རྡོ་རྗེ་འཆང་གི་སྐུ་གྲུབ་བརྒྱ་བཀྲག་ཅན་མཐོང་བ་རྨིས། དཔག་བསམ་ལ་ལེགས་སྐྱེས་ཕུལ། བུ་ཟིའི་བུས་བྱང་རྟེན་བལ་ཊཾ་ཉེར་[294B.3] གཅིག་འདུག དྲག་ཁྲོས་རྫས་རྒོད་བསྡུས། སྤྱི་ལེའི་གཤག་ཏུ་ཕྱིན། མ་ཡི་བྱང་ཆོག་བྱས། འཇང་པ་རྣམས་ལ་ཐིག་ལེ་སྦྱངས་པ་བཤད། དཔལ་མཆོག་ལ་ཚེ་དབང་ལྔ་དང་ཕྱག་རྡོར་དབང་བྱས། རྟ་དང་ཝ་ལྤགས་བྱིིན། ལྷ་བཟོས་བློས་བསླང་གི་ལྷ་རྣམས་ལ་སྤྱན་འབྱེད་བྱས། སྤ་དར་དང་འགྱེད་བྱས། ཨ་རབ་[294B.4] ཉ་སྐྱབས་ཀྱི་བསྔོ་རྟེན་བྱུང་། འོད་དཔག་དབང་གི་མཚམས་སྦྱར་བརྩམས། སྡེ་དགེ་མཆོད་ཡོན་ཕེབས་པར་སྟོན་མོ་ཞུས། མཁན་པོས་དངུལ་སྲང་ཉི་ཤུ་སོགས་གནང་། དངུལ་རྡོ་ཚད་རྟ་དྲེལ་སོགས་ཕུལ། སྡེ་དགེའི་ཕྱག་རྩ་བལྟས། གསུང་འཕྲོས་ཞིབ་ཆ་བྱས། ཧ་འཚོ་བླ་མས་མི་མངགས་དང་དཔེ་[294B.5] གཡར་བྱུང་། བཻ་དཀར་དང་གོས་ཆེན་དགོས་ཟེར་སྟོན་མོ་དང་། གོས་ཇུས་དམར་ཡུག་དང་བཻར་སྔོན་པོད་གཉིས་བསྐུར། བོ་རིས་མ་བྱུང་། སྟོན་མོ་དང་དབང་བྱས་བརྫངས། ལྷ་བཟོ་རྣམས་ལ་སྟོན་མོ་དང་ཡོན་སྟེར། ལྷ་མོ་བཅུ་དྲུག་གི་དཔེ་དང་ཙནྡན་བསྐུར། མཛོ་རྫིའི་ཐུབ་སྐུ་ཨོ་རྒྱན་མི་འགྱུར་རྡོ་རྗེའི་སྐུ་རྣམས་[294B.6] བཞེངས་པའི་ནང་རྟེན་པར་སྐུ་བཞི་དང་དམ་རྫས་སགས་རྒྱ་ལྡན་ལྷ་བཟོར་སྤྲད། འཕེལ་ཚེས་སེང་གདོང་མའི་བཟློག་པ་ཚུགས། སྐུ་སྐྱེའི་གྲྭ་པ་དབུས་འགྲོ་དགུའི་སྐྲ་འཛིན་བྱས། ལམ་ཡིག་བྱིན། ལྷ་རྒྱལ་ཚ་བོའི་སྨན་ལེན་སླེབ། སྨན་བྱིན། མཛོད་འགྲེལ་བྲིས། བསམ་གཏན་དགོན་ཆེན་དུ་སོང་། བློས་བསླང་[294B.7] མཇལ། བགེགས་བསྐྲད་རབ་གནས་བྱས། ཨ་ཁྲས་མཇལ། རྟ་བཟང་། ཤ་མར་ཐུད་སོགས་ཕུལ། སྟོན་མོ་དང་། སྤྱན་མའི་དབང་བྱས། སྡེ་དགེས་ལྷ་རྒྱལ་ཚ་བོའི་ལུང་ཞུས་བཀའ་ཤོག་གནང་བར་ཞུ་ལན་ཕུལ། ཉེར་དགུར་འཕེལ་ཚས་སེང་གདོང་མའི་གཏོར་རྒྱག་དང་སྦྱིན་སྲེག་མཛད། ལྷ་རྒྱལ་ཚ་བོ་ཤི་[295A.1] བའི་མགྱོགས་བསྔོ་བྱུང་། ཨ་ཁྲར་སྟན་མོ་དང་སྒྲོལ་དཀར་དབང་བྱས། མཛོད་འགྲེལ་བྲིས། སྨིན་དྲུག་ཅན་གྱི་ཚེས་གཅིག་ལ་འགྱུར་མེད་སླེབ། ཆབ་མདོ་རྩེ་ཕྱག་གཉེར་གསུམ་ནས་མཚམས་ཞུས་གནང་འདུག ལྷ་རྒྱལ་ཚ་བོའི་ཞགས་གསུམ་བྱས། རྒྱ་མཚོ་འབུམ་གྱིས་མཇལ། [295A.2] བསམ་གཏན་ལ་གསོལ་སྨན་འཕྲུལ་ཐལ་བསྐུར། ཆོས་ཀྱི་དབང་ཕྱུག་དཔོན་སློབ་ལ་ཕག་མོའི་དབང་བྱས། ཀརྨ་དང་རི་ཁྲོས་མཇལ། ཞྭ་དམར་དང་དཔའ་བོའི་ཐུགས་དམ་ཕེབས། ཕྲེང་གིས་པ་ཊན་བཟུང་ཟེར་བ་འདུག སྟོན་མོ་དང་ཞིབ་མོལ་བྱས། མཛོ་བྱིན། སྡེ་དགེར་ཞུ་ཡིག་བསྐུར། འཇང་པ་རྣམས་[295A.3] ལ་ཆོས་དྲུག་ཉིན་ལྟར་ཁྲིད། འཕེལ་ཚར་སྟོན་མོ་དང་། བླ་མར་གཟན་ལྕགས་རི་མ་སྟོད་འགག དཔོན་པོ་རྣམས་ལ་སྤུ་ཐེར་རེ་བྱིན། སྤྱི་ཐེས་སུ། ཀུན་རིག་དཀྱིལ་ཐང་། གྲུབ་བརྒྱད་ཐང་དགུ། རི་ཆོས་སོགས་པུསྟི་ཁ་ཤས་བྱིན། ལྷ་ཐོག་དཔོན་མོར་ཡིག་ལན་བཅས་བརྫངས། ཆོས་ཀྱི་དབང་ཕྱུག་[295A.4] གིས་རྟོགས་འབུལ་བྱས་པར་ངོ་སྤྲོད་གདབ་དམ་རྫས་བྱིན་ཐེགས་སོང་། འབོ་གངས་དཀར་བ་གཉིས་ལ་སྔོན་འགྲོ་འཕོ་ལུང་གི་ཁྲིད་ལུང་བྱས། རྒྱལ་དབང་མ་ཡི་ཞེ་དགུའི་བྱང་ཞུས་བྱས། མཛོད་འགྲེལ་གཟུགས་ཕུང་རྫོགས། ཨ་ཁྲལ་ཚེ་དབང་བདུན་བྱས། རྩ་བལྟས་ཅུང་ཟད་བདེ་འདུག དཔལ་ཡུལ་ཀླུ་[295A.5] རྒྱས་བུ་མོ་ཤི་བའི་བསྔོ་རྟེན་སླེབ། ཞི་ཁྲོའི་བསྐང་ཆོག་གི་ཚོགས་དབུར་སླེབ། འདི་ནས་བཟུང་ཚེས་བཅུ་གསུམ་པར་ཞི་ཁྲོའི་བསྐང་ཆོག་བྱས། སྡེ་དགེའི་གསུང་ཤོག་གསེར་སྲང་གང་དང་དར་གནང་། འཆི་བསླུ་བརྒྱ་རྩ་དགོས་ཕེབས། རྒྱ་ཚན་དབུ་བ་ཟི་ལིང་ནས་འཁོར། འཇམ་དབྱངས་བཞད་[295A.6] པའི་གསུང་ཤོག་ཕེབས། རྒྱ་དང་རྒྱ་སེར་གཉིས་འཁྲུགས་ཟེར་བ་སོགས་འདུག དགེ་ཚེའི་ཆུང་མའི་བསྔོ་རྟེན་ཞིང་སོགས་བྱུང་། སློབ་དཔོན་དང་སྒྲོལ་དཀར་གྱི་ཉིན་ཐང་ཀརྨ་བཀྲ་ཤིས་ལ་བྲི་བཅུག གང་ཤམ་བཅས་གྲུབ། ཡོན་ཕུལ་རབ་གནས་གྲུབ། ལྷུན་པོ་བརྫངས། སྤེ་དཔོན་གྱི་བརྟག་ཞུས་བྱུང་། ལན་[295A.7] སྨྲས། སྡེ་དགེར་ཞུ་ཤོག་དང་བང་མི་བརྫངས། བཅུ་གསུམ་ཉིན་ཞི་ཁྲོའི་བསྐང་ཆོག་གྲོལ། བྲག་མགོའི་མགོ་པའི་བུ་སོགས་ལ་མཇལ་ཁ་ཞབས་ཐོག་བྱས། དངུལ་སྲང་བཅུ་དང་འགོ་སྣམ་ཕུལ། གདན་འདྲེན་ལ་མི་འགྲོ་བར་བྱས། སྲས་ལ་འདེགས་མཚོན་གོས་ཡུག་གཡི་ལྤགས་སྨན་[295B.1] དང་རིམ་གྲོ་རྒྱས་པར་བསྐུར། ཚུལ་ཁྲིམས་རྡོ་རྗེར་བརྟག་ལན་ཕུལ། སྡེ་དགེའི་གསུང་ཤོག་དང་གླུད་རྫས་དང་བསྙུན་ཚུལ་རྣམས་བྱུང་། ཅེ་རྡོ་ཚང་གིས་བྱང་ཞུས་བྱས། སྡེ་དགེའི་སྐུ་རིམ་འཆི་བསླུ་འཇའ་ཚོན་ལུགས་བརྒྱ་རྩ་བྱེད་པའི་དབུ་ཚུགས། ཁྲི་འདུ་རྣམ་དག་བསྙུན་པའི་རྐྱེན་འགྱུར་གསེར་སྲང་གང་། [295B.2] སྐུ་རིམ་རྟེན་གསེར་རྡོ་ཚད། ཡང་བསྔོ་རྟེན་གསེར་སྲང་དོ་སོགས་དང་། རྡ་ལྷུང་ནས་བསྔོ་རྟེན་འགའ་རེ་བྱུང་། ཀླུ་བསེ་ཨ་རྡོར་བསྔོ་རྟེན་བྱུང་། བསམ་གཏན་རིམ་གྲོར་ཀཿཐོག་ཏུ་ཡེ་ཤེས་རབ་འབར་ཡོན་ཏུ་ལུས་ཆས་གང་བཟང་དངོས་ཇ་བཅོ་ལྔའི་བབ་དང་ཞིང་སྐྱོང་ལ་འབུལ་བ་བཅས་ཕུལ་རྒྱུ་བསྐུར། འགྱུར་[295B.3] མེད་ལ་ཧོར་དཔོན་ཁག་ལྔ་དང་ཨ་སྡུག་དོམ་མདའ་ཨ་ལྷུན་བཅས་ལ་ཡི་གེ་བསྐུར། ཕྱག་མདུད་དམ་རྫས་སོགས་བྱིན། ཉག་རོང་ས་བདག་འབུམ་དང་ཀླུ་རྒྱལ་འབུམ་སོགས་ཀྱིས་མཇལ། གླིང་ཚང་གི་བརྟག་ཞུས་ལན་བརྫངས། ཨ་ཁྲ་ལ་མགོ་སྣམ། སྨན་བྱིན་རྟེན་སོགས་བྱིན། ཕུན་ཚོགས་ལ་[295B.4] སྒྲོལ་མའི་པར་སྐུ་དང་རིལ་ནག་སོགས་གཟུངས་གཞུག་རྒྱུ་བསྐུར། ཀླུ་རྒྱལ་འབུམ་སོགས་བརྫངས། སྡེ་དགེས་གྲི་དར་བཤའ་དཀར་དགོས་གསུངས་པ་བསྐུར་བཏང་། མཛོད་འགྲེལ་བྲིས། ཀར་ལུའི་ཤ་ཉེ་ཤི་བའི་བྱང་ཞུས་བྱས། ཉེར་ལྔ་ཉིན་ནས་གྲོ་ལོད་སྲིད་གསུམ་གཏིང་བཟློག་ཚུགས། སེ་མི་ལྷ་རྗེས་[295B.5] མཇལ། ཤ་མར་ཕུལ། བདུད་མོ་རྒྱ་ཕིག་ཚང་གིས་མཇལ་རྟེན་བྱུང་། བདུད་མོ་བདེ་མཆོག་གསོན་བྱང་བཞུས། སུམ་པའི་བུར་སྨན་བསྐུར། བྲབ་ཤི་སྐུ་སྐྱེ་སླེབ། ཡོན་དགེ་དང་བྲབ་ཤིའི་ཡི་གེ་འདུག ལན་བརྫངས། དཔོན་རུ་ཀར་ཚེ་ཤི་བའི་རྟ་འབུལ་ལན་བསྐུར། ཉེར་དགུར་གཏོར་མ་ཕུལ། བར་གྱི་དར་ཆེན་བསླངས་བ་[295B.6] སོགས་རྨིས། ལྟས་ལེགས། ལྕགས་ལའི་ཐང་སི་གཉིས་ཀྱིས་མཇལ། ལྷ་འཕེལ་ཕ་བུ་དང་། ནོར་བུའི་ཤ་ཉེ་གཉིས་ཀྱིས་མཇལ། རྟ་མགོན་དང་འཕྲོས་ཞིབ་བྱས། དྲན་ཐང་བླ་མ་དང་། སྒྲེང་པའི་བླ་གྲྭ་གསུམ། རྒྱ་ཟས་བཟོ་མཁན་དང་། རྒྱ་རོལ་བརྡུང་མཁན་རྣམས་ཀྱིས་མཇལ། ཡི་གེ་རྣམས་བལྟས། དཔོན་གྱི་མཁར་རྔ་[295B.7] གཉིས་སྦུབ་ཆོལ། གསིང་དང་ཟས་སྣ་སོགས་འདུག འཇང་པ་རྣམས་ལ་ཆོས་ཐུན་བཤད་གཏུམ་མོ་རྫོགས། མགོ་ཉའི་ཚེས་གཅིག་ལ་དཔོན་ལྷ་རྒྱལ་གྱི་ལུང་ཞུས་དང་། ཉིན་མདའ་བ་དང་བསྙེན་སྒྲེལ་ལུང་ཞུའི་ལན་བཅས་བཏང་། གནས་མདོ་བླ་ཆུང་ཀརྨ་དོན་ཡོད་དཔོན་གཡོག་ལ་རྒྱལ་བ་རྒྱ་མཚོའི་གཏེར་དབང་དང་བདག་བ་སྐྱེ་[296A.1] ལུང་བྱས། དམ་ཚིག་པའི་འབྱོར་ལན་དྲེལ་དང་ཀོ་ཙེ་འཁོར་དྲུག དཔོན་བསམ་གཏན་ནས་དངུལ་སྲང་དོ་གོས་ཡུག མཁར་རྔ། སྦུ་ཆོལ། སྤེན་ཕོར། གསེར་ཤོག་སོགས་བསྐུར། གནས་བཟང་དབུ་ཆོས་ལ་ཡི་གེ་བྱས། ལྷུན་གྲུབ་སྐུ་སྐྱེ་དཔའ་བོའི་བཀའ་བཞིན་བྲེ་བོའི་དེར་ཐག་བཅད། སྡེ་དགེའི་བཀའ་[296A.2] ཤོག་དང་། སྐུ་རིམ་ཆས་ཀ་ཇ་མར་སོགས་བསྐུར། ལྷ་བསངས་བཏང་། བཅའ་བ་བསྡོམས། དགའ་སྐྱིད་ཀྱིས་རྡོ་རྗེ་ཕ་ལམ་ཚུགས། སྤོམ་བྲག་རྟོགས་ལྡན་གྱིས་མཇལ། སྒྲོལ་སྙིང་བྱེ་ཆུང་སོ་དྲུག་གི་ཞབས་བརྟན་འབུལ་ཟེར། ཨོ་རྒྱན་དབང་མོ་སྣ་ཁྲག་རྡོལ་བའི་སྐྱབས་རྟེན་རྟ་གཟིག་སོགས་བྱུང་། སྨན་དང་བརྟག་པ་[296A.3] བསྐུར། ཨེ་ལྷ་བཟོར་ཇ་སྤོབ་ཙེ་བྱིན། དབོན་ལྷ་རྒྱལ་ཚ་བོའི་བསྔོ་རྟེན་དངུལ་སྲང་སུམ་ཅུ། གྲྭ་ཆས་རྟ་དྲེལ་སོགས་འབྱོར། འབུལ་སློག་རྟ་གཟིག མ་ཡག་དྲེལ་སོགས་ཡི་གེ་བསྐུར། ངེད་ནས་རོལ་རྡོལ་ཁྲོ་རོལ་གཏོར་བཟློག་ཚུགས། རྟ་ཆུང་ངེད་འབོད་པར་ཕྱིན་པས་ཞག་ཤས་འགྱང་ཞུས། ཚབ་ཚའི་དཔལ་བཟང་ན་[296A.4] བའི་སྐྱབས་རྟེན་འབྱོར། སྤོམ་བྲག་སྙན་གྲགས་ལ་བཀའ་ཤོག་བྱིན། བཅུ་གསུམ་ཉིན་ཉི་ལྡོག་གྲིབ་གཟུགས་འགྱུར་ནས་ཁྲོ་རོལ་གཏོར་བཟློག་འཕང་། གླིང་རུ་སྐུ་སྐྱེས་མཇལ། བཅོ་ལྔར་བཏེགས། ཁང་དཀྲིས་སུ་སྡེ་དགེའི་ཚབ་བཅས་ལྕགས་རར་བསོད་ནམས་ཕུན་ཚོགས་གཟིམ་ཁང་དུ་བསྡད། དགོན་པའི་[296A.5] སྤྱི་ཆོས་སོགས་ཀྱིས་མཇལ་དར་ཇ་ཞུས་བྱུང་། སྡེ་དགེ་ལྕམ་དྲལ་སྐུ་འཁོར་བཅས་ཀྱིས་མཇལ། སྲོད་འཁོར་ཟླ་བ་རིལ་འཛིན་བྱུང་། གཟུངས་བཟླས་ལ་འབད། སྡེ་དགེར་མཇལ་དར་བསྙུན་འདྲི་སྦྲག་མར། དངུལ་རྡོ་ཚད། པགས་རིགས་ལྔ། རྟ་སོགས་ཕུལ། མཁན་ཆེན་མཇལ། ལྕགས་རའིའ་དྲུང་ཡིག་གི་[296A.6] མའི་བསྔོ་རྟེན་བྱུང་། དགའ་རྗེ་ཡེ་ཤེས་ཀྱི་བརྟག་ཞུས་བྱུང་བར་ལན་བསྐུར། འདི་ནས་བཟུང་སྡེ་དགེར་ཚེ་དབང་དང་རྐྱེན་སེལ་དྲག་དབང་ཉིན་རེ་བཞིན་གང་མང་དང་། ནུབ་རེ་བཞིན་གཅོད་ཐུན་རྣམས་གཟབས་པར་བྱས། ཡེ་ཤེས་རིན་ཆེན་ཚ་བོས་མཇལ། གྱོ་སྟག་བུ་ཤི་བའི་བསྔོ་རྟེན་རྟ་དང་། སུ་དུ་བུ་ན་བའི་སྐྱབས་[296A.7] རྟེན་རྟ་ཕུལ། ལན་བརྫངས། ཉི་ཤུ་ཐམ་པ་ཉིན་ནས་ཆངས་བུ་བརྒྱ་རྩ་སྦྱར། གླིང་ཚང་བརྟག་ཞུས་བྱུང་ལན་ཕུལ། ཉི་ཤུ་གཉིས་ནས་བསྟབ་པ་དྲག་པོ་སྦྱར། ཁམ་རྒྱལ་ཚང་གི་བསྔོ་རྟེན་བྱུང་། མཉན་པའི་གྲྭ་བ་ཞིག་གི་བསྔོ་རྟེན་གསེར་སྲང་གང་འབྱོར། ཉེར་བཞིར་མཐའ་གཏད་མེ་ཡི་གཟིར་བ་བྱས། ཕྱི་ཉིན་མཁའ་[296B.1] འགྲོ་བྱིན་འབེབས་བྱས། གཅོད་ཚོགས་བཞག འཇམ་དབྱངས་བཞད་པའི་འགྲོན་གཉེར་བྱུང་། གསུང་ཤོག་དང་ཁྱུ་རྫི་གནང་བ་འབྱོར། རྟ་དང་ཕྲུག་བྱིན། དམག་ཟོར་ལ་ཡིག་ལན་བསྐུར། བཞད་པའི་རྡོ་རྗེར་ཞུ་ཡིག་གསེར་སྲང་དོ་སོགས་ཕུལ་རྒྱུ་བསྐུར། སྡེ་དགེ་སྐུ་ངོ་གསུམ་ལ་ཚེ་དབང་དང་དྲག་དབང་སྣ་ཚོགས་ཉིན་[296B.2] ལྟར་བྱས། བོ་རྒྱལ་དང་བསམ་གཏན་ལ་གཅོད་དང་མགོན་ཆོས་ལ་སྒྲོལ་མའི་དབང་བྱས། སྡེ་དགེར་ཡིག་རྒོད་ཆུ་བསྒྱུར་བྱས། རྒྱལ་ཉའི་ཚེས་གཅིག་ནས་འཇའ་ཚོན་ཚེ་སྒྲུབ་གནམ་ལྕགས་རྡོ་རྗེའི་སྒྲུབ་པ་ཚུགས། ཉིན་ལྟར་གྱི་སྲོད་ལ་གཅོད་ཐུན་བྱས། སྐུ་ཆས་ཆ་ཚང་རྐྱེན་འགྱུར་གནང་། གསོན་བསྔོ་བགྱིས། [296B.3] རེ་ཁྲོའི་བུ་བནྡེ་ན་བར་སྨན་བསྐུར། རོལ་རྡོར་གློ་ཚད་བསྙུན་པའི་སྐྱབས་རྟེན་དང་སྨན་ལེན་བྱུང་བར་སྐུ་རིམ་དང་སྨན་བསྐུར། ཇ་ཆུ་བར་གཏེར་སྲས་དང་རྒྱལ་མཆོག་བླ་ཚབ་བྱེད་པའི་ཡི་གེ་དཔོན་ལ་ཕུལ། བཀོད་པ་བྱས་བང་མི་བརྫངས། གཅོད་ཚོགས་ལན་མང་མེ་གཟེར་བཅས་དང་། ཕྱི་ཉིན་སྡེ་དགེར་མཁའ་འགྲོ་[296B.4] བྱིན་འབེབས་བྱས། ཉིན་རེ་བཞིན་འཇའ་ཚོན་ཚེ་སྒྲུབ་ཀྱི་དབང་བཅོ་ལྔ་རེ་བྱས། རོལ་རྡོར་གཤེགས་པའི་མགྱོགས་བསྔོ་བྱུང་། སྡོང་ཁྲ་ཉིན་སྲིབས་ཀྱི་ཡ་ལྷ་ལ་བཀའ་བསྒོ་བྱས། དེར་དུས་མཁྱེན་གྱི་ཀཾ་བུ་དགོན་ཡོད་ཚུལ་ཟེར། མགོན་པོ་དང་བགྲོས་ནས་ཟུར་མང་དུ་རྒྱལ་ཚབ་ཕེབ་རྒྱུ་བྱས། ཚེ་སྒྲུབ་དང་བླ་[296B.5] བསླུ་བཙུགས། ཐུན་གཉིས་རེ་བྱས། བདེ་མཆོག་ཤི་བའི་མགྱོགས་བསྔོ་བྱུང་། མགོན་པོ་དཔལ་སྤུངས་སུ་རྒྱལ་ཚབ་གདན་འདྲེན་ལ་སོང་། གཟུངས་སྲུང་གི་འདོད་དོན་ལྟར་འཁོར་ལོ་བྱིན། གུ་རུ་དོན་གྲུབ་ལ་དབུ་ཐོན་དར་གཟིག་ཝ་བྱིན། འདི་སྐོར་ལྷ་རྒྱལ་ཚ་བོ་སོགས་གཅོད་ཐུན་ཞུ་མི་རྣམས་ལ་གཅོད་ཐུན་བྱས། [296B.6] མགོན་ཆོས་དང་ལྷ་རྒྱལ་ཚ་བོར་སྒྲོལ་དཀར་དབང་བྱས། རབ་བཟང་ལ་བཀའ་བསྒོ་བྱས་སྨན་བྱིན། བཅུ་གསུམ་ཉིན་བླ་བསླུ་གྲོལ། ཚེ་དབང་བརྒྱ་དང་བརྒྱད་གྲུབ། ཕྱི་ཉིན་ནས་རྐྱེན་སེལ་རྗེས་གནང་སོགས་དང་། བར་སེང་འཁོར་ལོ་རྡོར་གཅོད་བསྒྲུབས་ནས་སྐུ་སྲུང་དུ་གསོལ། སྤོམ་བྲག་སྤྱི་པ་དང་རྒྱལ་མཚན་གྱིས་[296B.7] མཇལ། བཅུ་དྲུག་ཉིན་སྡེ་དགེ་རླུང་ཁམས་ལྡང་འདུག ཚེ་པའི་བུ་བནྡེའི་བསྔོ་རྟེན་བྱུང་། རྫོང་ལྟག་བླ་མ་དང་། ཉ་སྲུང་། ལྷ་ཁོའི་བུ་རྣམས་ཀྱིས་མཇལ། སྐུ་ངོ་ཚོར་འགུར་དྲག་སོགས་ཀྱི་དབང་བྱས། ཨ་དགེ་ཚང་གི་མནའ་མ་ཤི་བའི་བསྔོ་རྟེན་བྱུང་། རྩིས་བྱས། བཅུ་དགུར་སྡེ་དགེ་དང་ངེད་བཅས་[297A.1] དགོན་ཆེན་དུ་བཏེགས། མཁན་ནང་ཚང་སོགས་ཇ་ཞུས་མང་པོ་བྱུང་། ཞུ་དག་བླ་མས་དར་གནང་། སྐུ་ངོ་ཚོར་རྟ་མགྲིན་ཁྱི་གདོང་མ་བཞི་སྐོར་གྱི་དབང་ཕུལ། རིན་ཆེན་ཆོས་འཕེལ་ནས་དངུལ་སྲང་གསུམ་དང་མཛོ་ཕུལ་ནས་བར་དོའི་སྐྱབས་འཇུག་ཞུས་འདུག ལྷ་ཐོག་བང་[297A.2] མི་ལ་འབྱོར་ལན་བཏང་། ཕྱི་ཉིན་སྡེ་དགེར་དྲག་དབང་དང་གཅོད་ཐུན་དྲག་དམིགས་བསྒྱུར། ཉེར་གསུམ་ལ་ཆངས་བུ་བརྒྱ་རྩ་དང་གཏོར་མའི་ཕྲིན་ལས་བྱས། ཉེར་བཞིར་བསྟབ་པ་དྲག་པོ་བཏགས། ཚ་རུ་དཔོན་པོས་མཇལ། ཁྲ་ལེབ་གྲྭ་བ་བྱུང་། དཔོན་གྲོལ་མཆོག་ན་བའི་སྐྱབས་རྟེན་[297A.3] དངུལ་རྟ་རྨིག་ཕུལ། དགོན་དུ་དྲེལ་ཕུལ། དེ་ཕྱོགས་ཀྱི་ཡི་གེ་འགའ་འདུག འབྱོར་ལན་བརྫངས། ཉེར་བདུན་ཉིན་འབྱུང་བཞི་མཐའ་གཏད་སྦྱར། སྨར་ཁམས་ཚུལ་ཁྲིམས་གྱི་མགོའི་ཐིག་སྨན་ལེན་མི་འབྱོར། སྨན་བྱིན། དེ་ཉིན་ཡང་འབྱུང་བཞི་མཐའ་གཏད་བྱས། ཉེར་[297A.4] དགུར་དྲུག་བཅུའི་འཆམས་མཇལ་དང་ཚེ་བདག་གི་འཆམས་མཇལ། རྡོར་གྲགས་གྲྭ་པའི་བསྔོ་ཞུས་བྱུང་། སྡེ་དགེར་གཉན་ཆེན་མཐའ་གཏད་དང་སྤུར་གཟུགས་མེར་བསྲེགས། སྐུ་དྲག་རྣམས་ཀྱི་ཇ་ཞུས་མང་པོ་སོགས་བྱུང་། ༎
	ས་གླང་གནམ་ལོ་གསར་ཚེས་ལ་མཁའ་འགྲོ་བྱིན་འབེབས་[297A.5] བྱས། བདག་ལ་མངོན་ཤེས་མེད་མོད་ད་རེས་སྡེ་དགེ་བསྙུན་གཞི་འདིས་མི་སྐྱོན་ཞེས་ཐག་བཅད་བྱས། ནང་ཆེན་སྟག་སར་བུས་མཇལ། བསོད་རྒྱལ་གྱི་ཡི་གེ་འདུག མགོན་པོ་བསམ་གྲུབ་དང་། ཨ་སད་མགོན་སྤུང་སླེབ། ཚུལ་ཁྲིམས་དབང་ཕྱུག་གིས་ཇ་ཞུས་ཤ་དཀར་ནག་བྱིན། ལོ་རིམ་[297A.6] གྱི་བརྟག་ཞུས་མཛད་པར་ལུང་སྨྲས། ཞུ་དག་པར་ཝ་གཡི་སོགས་ཕུལ། སྡེ་དགེར་ཁྲུས་དང་ཚེ་དབང་གང་ཟབ་བགྱིས། གླིང་ཚང་སྲས་འདས་པའི་བསྔོ་རྟེན་བྱུང་། ལན་འཕྲལ་དུ་་བརྫངས། ཆོས་དབང་རིན་ཆེན་གྱིས་གསེར་ཞོ་གསུམ་ཕུལ། གཅོད་ཐུན་དགོས་ཟེར་ལྟར་བགྱིས། ཕུར་པ་བླ་མ་བྱོན་པས་སྐུ་[297A.7] སྐྱེས་དང་མཇལ་དར་གནང་། མགོན་ཆོས་ལ་སྒྲོལ་དཀར་དབང་ཁྲུས་བྱས། རྒྱལ་རོང་བང་མིས་མཇལ། ཕུན་ཚོགས་རྫོང་མ་ཡུམ་སྲས་རྣམས་དང་དམ་པ་རྒྱལ་པོའི་ཡི་གེ་རྣམས་དང་ཐུགས་འདོད་ལྟར་དཀོན་སྤྱིའི་སེང་གདོང་མའི་བསྐུལ་བརྩམས་ནས་ཕུལ། ཚེས་བདུན་ལ་སྟོན་ཆེན་གནང་། འཇམ་[297B.1] དབྱངས་བཟང་པོ་དང་པད་དབང་ལ་སྒྲོལ་མའི་དབང་བྱས། རལ་གྲི་བརྟག་རྒྱུ་མང་པོ་བསྟན་བྱུང་། སྡེ་དགེར་རིན་ཆེན་རིལ་བུ་དྲངས། ཉི་གྲགས་འགྲོན་གཉེར་དང་། ཆབ་མདོ་བྱམས་ཚ་དང་། ས་སྐྱ་བླ་མས་མཇལ། ལྷ་རྒྱལ་གྱི་ལུང་ཞུས་བྱུང་ལན་ཕུལ། ཆོས་སྐྱོང་དཔལ་ལྡན་བསྙུན་པའི་སྐྱབས་རྟེན་དྲེལ་[297B.2] གཉིས། མཛོ། སྐུ་འདྲ། དྲིལ་བུ་སོགས་འབྱོར། ཨེརྑེའི་ཡི་གེའང་འདུག རྨོག་སྤྲུལ་ཡི་གེ་བྱུང་། དེ་རྣམས་ལ་ལན་བཏང་། ཆོས་སྐྱོང་ལ་གསེར་ཞོ་མགོ་སྣམ་བསྐུར། སྲོད་ཡོལ་ལ་ས་གཡོས་བྱུང་། མཆོད་དཔོན་ཚུལ་ཁྲིམས་ནས་ཤ་དཀར་ནག་དང་ཝ་སོགས་བྱིན། ནང་ཆེན་རྒྱལ་པོར་ཡིག་ལན་དང་གཟིག་སོགས་[297B.3] ཕུལ། མཁན་པོའི་བཀས་ངེད་སྒྲུབ་ཁང་དུ་སོང་། གསོལ་སྟོན་དང་། དངུལ་རྡོ་ཕྱེད། ཚན་གྲངས་རྟ་དྲེལ་སོགས་གནང་། སྡེ་དགེ་ནས་སིལ་སྒྲུབ་མང་བོ་བརྟག་རྒྱུ་སྟོན་པ་གནང་། སྲས་ཆུང་ལ་སེང་གདོང་འཁོར་ལོ་དང་སོ་འབྲང་འཁོར་ལོ་བཏགས། ཙོང་ཡེ་ནས་གོས་ཡུག་གཉིས། ཐང་སིས་དོམ་དོམ་གཉིས་[297B.4] སོགས་ཕུལ། སྐྱལ་ཤོབ་མཆིས་བྲང་གི་བསྔོ་རྟེན་འབྱོར། འབྱོར་ལན་སོང་། སྡེ་དགེར་མགུལ་ཆམ་བཏབ་པས་སྨན་དྲངས། ངེད་ཡ་མ་ན་བའི་རིམ་འགྲོར་འདུས་སྡེར་མང་འགྱེད་བཏང་། དུ་བ་ཀོ་ཁྲ་བདུན་སོང་། ཚ་རུ་མགོ་བའི་དཔོན་པོས་མཇལ་བཀའ་ཤོག་དགོས་ཟེར། བདག་གི་རྩ་རྩུབ་པར་གྱུར། དམ་ཆོས་ཚང་[297B.5] གི་མཆིས་བྲང་ལ་སེམས་ཅན་ཞུགས་པའི་སྲུང་བ་དམ་རྫས་བྱིན། ཆོས་རིན་འདས་པའི་མགྱོགས་བསྔོ་བྱུང་། སྐུ་ངོ་རྣམས་ལ་སྤྱན་མའི་རྗེས་གནང་བྱས། ཆོས་ཁྲིམས་གཤེགས་པའི་འབུལ་བསྟོད་གོས་མཛོ་སོགས་བྱུང་། སྡེ་དགེར་སྒྲོལ་དཀར་ལྷ་དགུའི་དབང་བྱས། གྲགས་པས་ཤ་དཀར་ནག་དང་ཇ་ཞུས་བྱུང་། བེ་[297B.6] རི་དཀར་བཅུས་མཇལ། བདེ་མཆོག་ཞེ་དགུས་འབུལ་བ་བྱུང་། སྐུ་ངོ་ཚོར་ཨུ་རྒྱན་སྒྲོན་མའི་དབང་ཕུལ། པདྨ་དབང་ཕྱུག་གིས་ཆོས་རིན་བསྔོ་རྟེན་ཕུལ། སྤོམ་བྲག་སྤྱི་པས་མཇལ། ནུབ་རེ་བཞིན་སྡེ་དགེར་གཅོད་ཐུན་བྱས། སྐུ་ངོ་ཚོའི་དཔེ་མེད་འཚོའི་སྤྱན་རས་གཟིགས་དབང་ཕུལ། ཚེ་རིང་བཀྲ་ཤིས་ལ་གཅོད་ཐུན་བྱས། [297B.7] སྐུ་ངོ་ཚོར་རྒྱལ་བ་རྒྱ་མཚོས་བྱིན་རླབས་དང་དྲག་མཐིང་། དྲག་དམར་ལུག་རྒྱུད། རང་བྱུང་རྒྱལ་མོའི་རྗེས་གནང་བེར་དང་ལེགས་ལྡན་གྱི་རྗེས་གནང་རྣམས་རིམ་པར་བྱས། སྡེ་དགེར་འཁྲུགས་གློ་ཀུན་སེལ་དྲངས། ཨ་ཁྲོ་བུར་སྨན་བྱིན། ཀླུ་ཕྱེ་ཆོས་དབྱིངས་ཀྱིས་མཇལ། དྲུང་གོང་མའི་གཉན་གཅོད་རྡོ་རྗེ་བྱིན་བྱུང་བར་ཇ་བག་དང་[298A.1] རྡོར་དྲིལ་བྱིན། ཉེར་བརྒྱད་ཉིན་ཕུར་བའི་འཆམས་འགྲིགས་རྒྱག་མཇལ། བུ་ཁོས་མཇལ། ཝ་གཡི་སོགས་བྱིན། འབེ་ལུ་ཁུ་མཚན་གྱི་ཝ་དང་ཤ་སོགས་ཕུལ། གཉེར་དོན་གྲུབ་ནས་ཤ་དཀར་ནག་བདུན་ཝ་སྲམ་སོགས་ཕུལ། ཕུར་འཆམས་མཇལ། གནམ་གང་ཉིན་ཕུར་བའི་གཏོར་རྒྱག་བྱས་[298A.2] སོང་། དབོ་ཟླའི་ཚེས་གཅིག་ལ་སྡེ་དགེར་མཁའ་འགྲོ་བྱིན་འབེབས་ཚོ་ཤམ་ཅན་བྱས། སྐུ་ངོ་ཚོར་བདེ་མཆོག་དཀར་པོའི་ཚེ་དབང་གང་གང་བགྱིས། འཇམ་དབྱངས་བཟང་པོའི་ནེ་གུའི་ཁྲིད་དཔེ་དང་འཛམ་དམར་སོགས་ཀྱི་དཔེ་ཆ་ཕུལ། ཨོ་རྒྱན་སྲུང་གི་ཆུང་མའི་བྱང་རྟེན་མཛོ་ཕུལ། སངས་རྒྱས་དང་པདྨ་དབང་ཕྱུག་[298A.3] ལ་སྲུང་འཁོར་བྱིན། སྔོ་ཧྱེ་ལ་རིམས་འགོག་བྱིན། རིམ་གྲོ་སྨྲས། མཁར་ནང་ནས་ཝ། རས། ཤ་དཀར་ནག་སོགས་ཕུལས། སྐུ་ངོ་ཚོར་ཕག་འཁོར་བཏགས། སངས་རྒྱས་ཀྱི་བརྟག་ཞུས་ལན་སྨྲས། བྲག་མགོའི་ཇའི་སང་གཉིས་ཀྱིས་མཇལ། ཕུག་ཐོག་ཇའི་སང་གཉིས་ཀྱིས་མཇ། ཧོར་དཔོན་[298A.4] རྣམས་དང་མདོ་གནས་ཁག་གི་ཡི་གེ་རྣམས་ཚེ་རིང་འབུམ་ལ་སྤྲད། རྒྱ་གླིང་དང་རྒྱ་རོལ་སོགས་ནོར་བུ་དང་ཚེ་དབང་ལེགས་པ་གཉིས་ལ་བསླབ་བཅུག བྲག་མགོའི་ཇའི་སང་གཉིས་ལ་ཁྲུས་བྱས། དཔོན་པོར་ཡིག་ལན་བཅས་བརྫངས། སྡེ་དགེ་ཡ་མ་བསྙུན་པར་ཤངས་སྨན་བླུགས་པའི་ཕྱི་ཉིན་ཤངས་ནས་[298A.5] སྲིན་འབུ་ཕྲའུ་བཅུ་སྐོར་དོན་བྱུང་། མདོར་གཏེར་སྤྲུལ་བསྙུན་པའི་རྐྱེན་འགྱུར་རྟ་སོགས་བྱུང་། རིམ་གྲོ་སོགས་དང་བྱིན་རྟེན་ཕུལ། སྔོ་ཧྱེའི་མཆིས་བྲང་ཤི་བའི་བསྔོ་རྟེན་བྱུང་། ཚེ་དབང་རབ་བརྟན་སོགས་ལ་བདེ་མཆོག་དཀར་པོའི་ཚེ་དབང་བྱས། སྡེ་དགེའི་ཚོང་དཔོན་རྣམས་ལ་བཀའ་བསྒོ་དང་ཕྱག་མདུད་བྱིན། མངའ་[298A.6] བདག་པའི་ཚོང་དཔོན་གྱིས་མཇལ། ཕྱག་བྲིས། མགོ་སྣམ། འགྱུར་མེད་རྡོ་རྗེའི་བཀའ་འབུམ་སྤོད་བཞི་བཅས་འབྱོར། ཁང་སར་དཔོན་ཕ་བུས་མཇལ། རྟ་དང་ཚན་གྲངས་ཕུལ། ས་སྨད་སྐུ་ཚབ་དང་དཔལ་ཡུལ་ཨ་བསོད་ཀྱིས་མཇལ། རྟ་སོགས་དགུ་ཚན་ཕུལ། སྡེ་དགེར་རྒན་པོ་གློ་ལོངས་བྱས། ཁང་སར་བའི་བརྟག་[298A.7] ཞུས་བྱུང་ལན་སྨྲས། བསོད་ནམས་བཀྲ་ཤིས་ལ་གཅོད་བྱས། སྡེ་དགེར་སྐུ་རིམ་ལན་ཆགས་བརྒྱ་འཇམ་བཏང་། དབོན་སྟོད་ཀླུ་ཕྲུག་གི་སྐྱབས་རྟེན་བྱུང་། སྨན་དང་རིམ་གྲོ་བསྐུར། སྐུ་ངོ་ཚོར་བདེ་མཆོག་ཚེ་དབང་བརྒྱ་རྩ་གྲུབ། རྟ་མགྲིན་དབང་བྱས། ཉི་མ་འགར་ལན་ཆགས་བརྒྱ་འཇལ་བྱས། ཚེ་སྐྱབས་ཚང་བུའི་བྱང་རྟེན་[298B.1] དངུལ་སྲང་བརྒྱད་དང་དགོན་ཆེན་སྤྱི་དུད་ཁག་བརྒྱད་རྙིང་པས་དཀོར་ཕུད་པགས་རིགས་སོགས་དགུ་ཚན་ཕུལ། གདང་ལན་ཇ་འཁོར་དྲུག་བྱིན། དགེ་ལེགས་ཞེ་དགུ་དང་ཚེ་སྐྱབས་བུས་ཞག་གསུམ་སོགས་ཀྱི་བྱང་ཞུས་བྱས། རྒྱལ་ཚབ་ནས་ཡི་གེ་འབྱོར་བར་ཨ་ལྷ་དབུས་ནས་འཁོར་བ་དང་མཉམ་དུ་ཕེབས་ཀྱིན་ཡོད་གསུངས། རྒྱ་[298B.2] དཔོན་ངེད་སར་བྱུང་རྟ་དང་པགས་རིགས་སོགས་ཚན་གྲངས་མང་ཞིག་བྱིན། སྲས་ཆུང་བསྙུན་པར་བརྟག་ཞུས་བྱུང་རིམ་གྲོ་འཕྲལ་བསྒྲུབས་དགོས་པ་དང་སྨན་བསྐུར། ཡང་ཅུང་ཟད་ཐུ་ཟེར་སྨན་སྦྱར། ལྕགས་མོའི་བང་མི་བྱུང་། མཇལ་རྟེན་ཕུལ། སྡེ་དགེའི་ཚེམས་བསྙུན་པར་སྨན་སྦྱར། དཔལ་སྤུངས་སུ་ཚེ་རིང་མ་བརྒྱ་[298B.3] རྩའི་ཡོན་ཕུལ་སོང་། དཔའ་བོའི་ཐུགས་དམ་ཕེབས་པ་མཇལ། ཐང་སི་གཉིས་ལ་ཞབས་ཐོག་དང་དབང་བྱས། དཀོན་མཆོག་ལ་དངུལ་སྲང་བཞི། སྐལ་བཟང་ལ་དངུལ་སྲང་གསུམ་བྱིན། རྒྱ་རོལ་མཁན་གསུམ་ལ་ཕྱག་མདུད་བྱིན། ཡབ་སྲས་སྐུ་རིམ་ལན་ཆགས་བརྒྱ་བསྔོ་ལྷག་པོ་བྱས། ཁང་སར་དཔོན་ཕ་བུས་མཇལ། ཕྱག་མདུད་སོགས་བྱིན། མཁན་[298B.4] མཛོད་ཚ་བོར་གནང་སྦྱིན་དང་གྲྭ་བ་ཚོར་གདབ་ལན་བསྐུར། སྲས་ཆུང་ལ་སྲུང་འཁོར་འགའ་རེ་དང་བདུག་རྫས་བསྐུར། ཉེར་དགུ་ཉིན་གཅོད་ཚོགས་ཚར་གཉིས་ཀྱི་ཕྱི་མར་བསྟབ་པ་དྲག་པོ་སྦྱར། ཨུ་རྒྱན་ཚེ་བསྟན་གྱི་ཨ་དབང་ན་བའི་སྐྱབས་རྟེན་དང་ལྷ་ཐོག་བསྟན་སྐྱོང་ན་བའི་སྐྱབས་རྟེན་འབྱོར་ལན་བརྫངས། གནམ་སྟོང་ཉིན་གཅོད་སོགས་སྔར་ཉིན་ལྟར་བཏང་། [298B.5] ནག་ཟླའི་ཚེས་གཅིག་ཉིན་སྡེ་དགེར་མཁའ་འགྲོ་བྱིན་འབེབས་སོགས་བྱས། སྐུ་ངོ་ཚོར་བདེ་དཀར་ཚེ་དབང་གསུམ་བྱས། ཨ་མཆོད་རྣམ་སྐྱབས་ཤི་བའི་བསྔོ་རྟེན་བྱུང་། འདི་ནས་བཟུང་ཡང་བདེ་མཆོག་དཀར་པོའི་ཚེ་དབང་བརྒྱ་རྩ་ཚུགས། ཨ་བུ་རྒྱལ་གྱི་ཁྱིམ་འཛིན་མའི་ཞེ་དགུ་ཚང་བའི་རྟེན་དངུལ་སྲང་ལྔ་ཕུལ། པདྨ་སྐྱིད་དང་རྣམ་སྐྱབས་[298B.6] བཅས་ལ་མི་འཁྲུགས་པའི་བྱང་ཆོག་བྱས། སྐྱབས་ཚེའི་གསེར་ཆོས་རྒྱལ་གྱི་སྐྱབས་རྟེན་རྟ་བྱུང་། གསས་རིས་གློ་ཚད་ན་བར་སྨན་སྦྱང་བསྐུར། རྒྱ་སྒྲ་སྙན་མཁན་ལ་འཕྲད་གླིང་འབུད་བཅུག ཊཾ་ག་བཞི་རེ་བྱིན། རྒྱལ་མཚན་དབོན་པོར་ཟླ་ཤེལ་བྱིན། ཞྭ་དམར་ཐུགས་དམ་ཕེབས་པ་མཇལ། འགུར་ཚེར་གཅོད་བྱས། དར་མདོ་[298B.7] གནས་ཚང་གི་ཡི་གེ་དང་ལི་ཐུ་སླེབ། ཨ་འགུས་ཇ་ཐུག་དང་གཟིག་སོགས་བྱུང་། གསས་རིས་ཤི་བའི་མགྱོགས་བསྔོ་བྱུང་། གླིང་ཚང་ལ་ཡིག་ལན་བསྐུར། ཀརྨས་མཇལ། ཟུར་མང་རྣམ་རྩེ་སོགས་ཀྱིས་ཡིག་ལན་རྣམས་སྤྲད་ནས་འགན་སྦྱར་སོགས་བསྐུར། ཚེས་བདུན་ཡན་ལ་ཚེ་དབང་བརྒྱ་རྩ་གཅིག་སོང་། དཔལ་སྤུངས་འགྲོ་[299A.1] བའི་དགོངས་ཞུས་ལན་གཉིས་ཡིན་ཀྱང་མ་གནང་། སྡེ་དགེའི་སྐུ་རྒྱབ་ཏུ་མེ་བུམ་བརྒྱབ། ཡང་འདི་ནས་བཟུང་སྐུ་ངོ་ཚོར་དྲག་དབང་སྔོན་འགྲོ་ཚེ་དབང་བརྒྱ་རྩ་ཚུགས། བདེ་ཆེན་གྱིས་མཇལ། ཐང་སྐུར་ཕྱག་ནས་བྱས། འཇམ་དབྱངས་བཟང་པོར་དངུལ་རྡོ་ཕྱེད་བསྐྱིས། གུ་རུ་ཚེ་བརྟན་ལ་ཡེ་འབར་གསང་སྒྲུབ་ལུང་ཁྲིད་[299A.2] བྱས། ཟམ་ཆེན་འཆོས་པའི་གཟའ་སྐར་བལྟས། ཐུགས་རླུང་ལ་ཨ་དཀར་ཉི་ཤུ་དྲངས། ལྷ་རྒྱལ་གྱིས་རྟ་གཟིག་སོགས་བཅུ་གཅིག་ཚན། ཤ་བཞི། ཇ་ཐུག་སོགས་བྱུང་། ཕུར་ཚེ་ལ་རབ་འབར་དབང་བྱས། མགོན་ཆོས་དང་བསོད་བཀྲ་ལ་རབ་འབར་ཚེ་དབང་བྱས། སྡེ་དགེར་ངེད་ཀྱི་འཁོར་པར་ཁྲལ་ཞིང་མི་སྦྱར་བ་ཞུས་ཀྱང་མ་གནང་། [299A.3] ཨ་ཁྲོའི་སྨན་ལེན་དང་རྡིས་ཕུ་བླ་མའི་བསྔོ་རྟེན་དང་། མགོན་འཕེལ་མ་ཤི་བའི་བསྔོ་རྟེན་བྱུང་། འབྱོར་ལན་རྣམས་བཏང་། པར་དཔོན་གྱི་ཝ། གཡི། དར། ནས། ཤ་དཀར་ནག་དང་ཇ་ཐུག་བྱུང་། ཀླུ་མགོན་གྱིས་གནམ་སྐྱབས་བསྔོ་རྟེན་བཅུ་གསུམ་ཚན་བྱུང་ལན་བཏང་། དྲུང་དཔོན་བློ་དགའི་བསྔོ་རྟེན་རྟ་སྒ་སྲབ་བཅས་འབྱོར། གདུང་[299A.4] བཞུའི་ཚེས་རྩིས་བཅས་བསྐུར། ཉིན་སྨད་རྣམ་རྒྱལ་གྱིས་མཇལ། ལྕམ་གྱི་སྐུ་གདུང་ལོ་འདིར་བཞུ་མི་རུང་བའི་བརྟག་ལན་ཕུལ། དུས་འཁོར་སྦྱིན་སྲེག་དང་གར་མཇལ། རྡིས་ཕུ་བླ་མ་སོགས་དེ་སྐོར་གྱི་བྱང་བུ་མང་པོ་མི་འཁྲུགས་པའི་ཆོ་གས་བཞུས། ཉིན་མོ་བཀྲ་ཤིས་ཤི་བའི་བསྔོ་རྟེན་བྱུང་། སངས་རྒྱས་ཀྱི་བརྟག་[299A.5] ཞུས་བྱུང་ལན་བགྱིས། མདའ་ཞགས་ལྷ་བཟོས་མཇལ། མཛད་བཅུའི་ཐང་སྐུ་ལ་གསོལ་རས་དགོས་ཟེར། བསྟན་པ་རབ་འཕེལ་ཚབ་ཚའི་ཇ་འདྲེན་ལ་བྱུང་། གདབ་ལན་གཟིག་བསྐུར། ཁྲོ་རུ་ངོ་ཆེ་སྐུ་སྐྱེ་འདས་པའི་བསྔོ་རྟེན་བྱུང་། འབྱོར་ལན་བཅས་བརྫངས། དཔལ་ཡུལ་ཨ་བསོད་ཕ་ཤི་བའི་བྱང་རྟེན་དངུལ་སྲང་བཅུ་གཅིག་བྱུང་། [299A.6] འབྱོར་ལན་སྤྲིངས། སྡེ་དགེས་སྨན་ཡིག་བྱེ་རིང་སོགས་པར་དུ་བཞེངས་པའི་མ་དཔེ་ལེན་པའི་ཡི་གེ་དཔལ་སྤུངས་སུ་བསྐུར། རྣམ་ཚས་བསྔོ་རྟེན་ཕུལ། ལྷ་ཐོག་བསྟན་སྐྱོང་གི་སྐྱབས་རྟེན་བྱུང་། དམ་རྫས་དང་སྲུང་འཁོར་སོགས་བསྐུར། གླིང་དཔོན་མོར་ཡི་གེ་ཕུལ། གཙོ་མདོ་སྒྲུབ་རྒྱུད་ཀྱིས་མཇལ། འདི་ཡན་ལ་ཡེ་འབར་ཚེ་དབང་[299A.7] བརྒྱ་རྩ་སོང་། ཆེ་ཡོ་དབུ་མཛད་ནད་མཇུག་ལག་བུར་བཏང་། སྡེ་དགེའི་སྨན་སྒྲོམ་ནས་སྨན་འགའ་སྦྱར། རྒྱ་དཀོན་སྐྱབས་ཀྱིས་མཇལ། ཟག་རིས་ལ་སྨན་བསྐུར། སྡེ་དགེར་སྨན་ཕུལ། འདི་ནས་བཟུང་སྐུ་ངོ་ཚོར་དྲག་དབང་བརྒྱ་རྩ་བཙུགས་པའི་ཡེ་འབར་དབང་བྱས། ས་སྨད་སོགས་སུ་རྒྱུ་རིམས་ཡོད་པར་ལུང་ཞུས་མཛད་པར་རིམ་[299B.1] གྲོ་སྨྲས། དཔལ་སྤུངས་ནས་སྨན་དཔེ་རྣམས་བྱུང་བས་ཞུ་དག་ཚུགས། ཀཿཐོག་གྲྭ་བ་གཉིས་ཀྱིས་མཇལ། རྟ་ཟམ་ནས་དགའ་པན་གྱིས་ཉི་སྡེ་སྤྲུལ་སྐུ་འདས་པའི་བསྔོ་རྟེན་གསེ་རག་ཕྱག་ཕྲེང་སྟོད་གོས་སོགས་འདུག ས་སྐྱའི་བརྟག་ཡིག་ཕེབ་པ་ངེད་ལ་བསྟན་ནས་བཀའ་འདྲི་གནང་བྱུང་། བླུགས་རིང་མས་ཀོ་ལ་ཕོར་གཉིས་ཕུལ། བྱ་སྐད་ཐོས། [299B.2] རྡོ་སྟོད་ཉ་དགེའི་ཡི་གེ་དང་ཚབ་ཚའི་ཡི་གེ་བྱུང་། དེ་རྣམས་དང་དམག་ཟོར་བཅས་ལ་ཡིག་ལན་བརྫངས། དགའ་བཞིའི་འབྱོར་ལན་དགོངས་རྫོགས་རྟེན་གསེར་སྲང་དང་། གོ་འཇོའི་བང་མི་བརྫངས། པར་དཔོན་ཟུང་དང་གྲྭ་ཚང་རྣམས་ལ་ཕྱག་མདུད་དང་སྟེར་ཆ་བྱས། ཨ་ཏི་ཚེ་དབང་དར་རྒྱས་ཀྱིས་མཇལ། བསོད་ནམས་བཀྲ་ཤིས་ལ་དྲག་ཁྲོས་རིལ་བུ་[299B.3] བསྐུར། འཁོར་བ་ལྷ་གཟུང་ལ་ཞིང་གཏད་པར་ཞུ་སྦྱོར་བྱས། སྔོ་ཧེ་ཚང་གི་ཞེ་དགུ་ཚང་བའི་བྱང་རྟེན་དངུལ་རྟ་རྨིག་དྲེལ་གཉིས་རྟ་དང་ཞིང་སོགས་ཕུལ། བྱང་ཞུས་བྱས། ཀཾ་ཐོག་མགོན་པོ་སྲུང་ཚང་གི་བརྟག་ཞུས་བྱུང་ལན་བསྐུར། སངས་རྒྱས་ཀྱི་བརྟག་ཞུས་ལ་ལན་དང་། སྔོ་ཧྱེ་ལ་གཅོད་ཐུན་བྱས། བོ་ཆུང་མར་རིམས་འགོག་དང་མགོན་[299B.4] ཆོས་ལ་སྨན་རིལ་ཕུལ། ཀླུ་རྒྱལ་ཤི་བའི་བསྔོ་རྟེན་དངུལ་སྲང་བཞི་ཕུལ། ལན་སོང་། སྔོ་ཧྱེ་ལ་རྟ་གཟིག་མགོ་སྣམ་བྱིན། གཞན་ཕན་སླེབ། དགོན་ཕན་ཚུན་ཀུན་གྱི་ཡི་གེ་འདུག ས་གའི་ཚེས་གཅིག་ལ་ཧོར་པོ་ལྷ་ཁོའི་བུ་མོ་ཤི་བའི་བསྔོ་རྟེན་དང་བརྟག་ཞུས་བྱུང་ལན་བསྐུར། ཟུར་མང་བླ་དགོན་རྣམས་ཀྱི་ཡིག་ལན་སོ་སོར་སྤྲད་ནས་གཞན་[299B.5] ཕན་བརྫངས། གར་དབང་སྤྲུལ་སྐུ་དབུ་པའི་དེར་ཐག་ཆོད། དམ་རྫས་སོགས་ཕུལ་རྒྱུ་བསྐུར། མགོན་འཕེལ་མའི་བྱང་རྟེན་འབྱོར། སྡེ་དགེའི་སྤྱན་སྐྲང་བར་བྱུག་འཇར་བྱས། སྔོ་ཧེར་སྒྲོལ་དཀར་ལུང་དང་རིམ་གྲོ་སྨྲས། སྤྱི་དཔོན་གྱི་ཝ་ཇ་ཞུས་བྱུང་། ཝ་དང་རས་ཡུག་བྱིན། ཨ་རྒྱལ་བསྔོ་རྟེན་བྱུང་། འཛི་སྒར་སྤྲུལ་སྐུའི་ཐུགས་བསྙུན་པར་[299B.6] སྐྱབས་རྟེན་དྲེལ་བྱུང་སྨན་དང་སྐུ་རིམ་ཕུལ། རོལ་མོ་མཁན་རྒྱ་ལ་ཟས་སྣ་དང་ཇ་བག་བྱིན། ཨ་འཕན་བསྟན་གྱི་སྐུ་འདྲ་ལ་རབ་གནས་བྱས། རག་ཆབ་ཡ་འཕེལ་གྱིས་མཇལ། དབྱངས་ཅན་ནས་སྡེ་དགེའི་བརྟག་ཞུས་བྱུང་། ཡང་སྡེ་དགེར་ཤངས་སྨན་སྦྱར། འགུ་རུ་འཕེལ་གྱིས་མཇལ། ཨ་ཁྲའི་སྨན་ལེན་ཀར་མགོན་བྱུང་། སྨན་[299B.7] བསྐུར། ལ་འབྲས་དང་མངར་ཁམས་ཕུལ། ཚེ་དབང་རྣམ་རྒྱལ་བཏང་། མགོན་ཆོས་ནས་མར་དང་ཤ་གཟུག་གསུམ་ཕུལ། ཐང་སི་དཀོན་ཅོག་ལ། ལྟུང་བཤགས་སྒྲོལ་མ་ཆགས་མེད་བདེ་སྨོན་རྣམས་ཀྱི་ལུང་བྱས། དར་དང་ཕྱག་མདུད་བྱིན། ཏེ་ནོ་སོགས་ལྔར། དངུལ་སྲང་ལྔ་དང་ཏེ་ནོར་ཁ་བཏགས་ཆེ་བ། ཐམས་ཅད་ལ་རིལ་ནག་[300A.1] སོགས་བྱིན། རོལ་མོ་བ་དྲུག་ལ་ཝ་གཉིས་གུང་བྱིན། བྱེ་རིང་ཞུ་དག་བྱས། བསོད་ནམས་བཀྲ་ཤིས་ཀྱི་སྐྱབས་རྟེན་ཝ་དང་ཇ་སྤོབ་རྩེ་ཕུལ། ཆུང་ཇུ་ཁག་བྱིན། རྒྱ་རོལ་བ་གསུམ་ལ་དངུལ་ཁ་བཏགས་རེ་བྱིན། སྡེ་དགེའི་དཔྲལ་རྩ་གཏར། ཚེས་བཅུ་བཏང་། སྡེ་[300A.2] དགེ་ཚེམས་བསྙུན་འདུག བ་རིང་བ་ཞིག་དང་རབ་བརྟན་མགོན་བླའི་བསྔོ་རྟེན་བྱུང་། བྱེ་རིང་ཞུས་དག་གྲུབ། གླིང་དཔོན་རྗེའི་ནང་ཁུལ་ལ་ངེད་ནས་སོ་སོར་ཞལ་དའི་ཡི་གེ་བསྐུར། སྡེ་དགེར་སྲིན་བཅོས་ཀ་གཟེར་བརྒྱབ། སྤོམ་བྲག་ཆོས་ཁྲིམ་ཡི་གེ་བྱུང་། གུ་དགས་མཇལ། སྲིན་[300A.3] སྨན་ཤ་ཚིལ་ཅན་དྲངས། གུ་རུ་ཚེ་བརྟན་གླང་ཐབས་བསྙུན་པར་སྨན་ཕུལ། ཚེས་བཅུ་བདུན་ལ་ལྕགས་རར་ཕེབས་ཆོག་ཞུས། ངེད་དགོངས་པ་ཞུས་ཀྱས་མ་ཁྲོལ། སྡེ་དགེའི་ཚེམས་ལ་བདག་གིས་ལག་ལེན་བྱས་ནས་སྲིན་སྨན་གྱིས་བསྲེགས་པས་འཇམ་སོང་། གཟིམས་ཁང་སྡང་བར་[300A.4] ཡང་སྐྱར་དུ་བསྲེགས། གཅོད་ཐུན་བྱས། སྐུ་རྐྱང་ལ་སྨེ་བརྩེགས་ཁྲུས་དབང་བྱས། ཚེམས་ཅུ་བར་སླར་ཡང་ལྕགས་གཟེར་བརྡུང་། ཚེ་རྣམ་ལ་བཤལ་ཅུང་ཟད་ཐེབས། སྡེ་དགེ་དང་ཚེ་རྣམ་ལ་གཅོད་བྱས། ཚེ་རྣམ་གཟེར་ཐུང་ན་བས་ངེད་འགྲོ་མ་ཐུབ། སྒྲོལ་དཀར་དབང་ཁྲུས་དང་[300A.5] གཟེར་སྨན་ལྔ་པ་བྱིན་པས་བཤལ་ཐེབས། ལན་ཆགས་བརྒྱ་འཇལ་དང་གཅོད་སོགས་བྱས། དཔལ་སྤུངས་སུ་རིམ་གྲོ་ཡི་གེ་བསྐུར་ཀྱང་མཚན་ལ་ཤིན་ཏུ་ཐུ་བས་སྒྲོལ་མ་དང་སྤྱན་མའི་དམིགས་གཏད་བྱས། བདག་གི་མིག་ལ་སྨན་བླུགས་པས་ལིང་ཏོག་ལ་ཕན་འདུག ལྕགས་[300A.6] ར་སྤྲུལ་སྐུའི་གྲྭ་བ་རྣམས་དང་འཕྲད། ཡི་གེ་འདུག ཞུ་ལན་རྟ་དྲེལ་ཇ་སྤོབ་གསུམ་སོགས་དང་ཞུ་ལན་ཕུལ། ཚེ་རྣམ་ལ་རྟ་མགྲིན་དབང་བྱས། ལྷ་རྒྱལ་སོགས་ཇ་ཞུས་བདག་པོ་སོགས་ལ་སྟེར་ཆ་བྱས། ཡང་ཚེ་རྣམ་ལ་སྒྲོལ་མའི་དབང་ཁྲུས་ལན་ཆགས་བརྒྱ་མཇལ། གཅོད་[300A.7] སོགས་བགྱིས། ཁྱིམ་ཚང་ནས་རིམ་གྲོ་རྒྱ་ཆེར་བསྒྲུབས། ཡར་སྒྲོལ་མའི་དབང་ཁྲུས་དང་སྤྱན་མའི་ནད་འདོན་བྱས། མཆོད་ཡོན་ལྷན་ཅིག་པས་བཏེགས། ལྕགས་རར་སྒར་ཕབ། ཡང་ཚེ་རྣམ་ལ་དབང་བྱས། ལྕང་རའི་བླ་ཆོས་རྣམས་ཀྱིས་དར་ཇ་ཞུས་བྱུང་། བྲིས་པ་རྣམས་[300B.1] ཀྱི་ཡིག་ཚད་བལྟས། ལྕགས་རར་གསས་རིས་ཞེ་དགུའི་བྱང་ཞུས་ལ་སོང་མི་འཁྲུགས་པས་བྱང་ཞུས་བྱས། བདག་གི་ལིང་རྟོག་དང་ཟ་ཁུ་ཅུང་ཟད་བདེ་འདུག མགོན་པོ་རྒྱལ་ལ་འབུལ་སློག་རྟ་ཝ་དར་བྱིིན། བདག་གི་མིག་ལ་ལིང་ཏོག་ལན་གཉིས་བྱུང་བ་འདི་ནས་དྭངས། དགོངས་ཁྲོལ་[300B.2] ཞུས་པར་ཚེས་གསུམ་ལ་འགྲོ་ཆོག་ཕེབས། མགོན་པོ་རྒྱལ་གྱི་མ་ཤི་བའི་བསྔོ་རྟེན་བྱུང་། ཉེར་བདུན་ཉིན་སྡེ་དགེས་འབུམ་བྲི་བའི་དབུ་ཚུགས། དགའ་རྗེ་ཡེ་ཤེས་དང་འགྱུར་མེད་ཀྱིས་མཇལ། ཝ་རའི་སད་སྲུང་བ་ཉིན་མོ་ཆོས་ལྡན་ལེགས་སྨྲས། ཉིན་མོ་བཀྲ་ཤིས་ཀྱི་བྱང་རྟེན་བྱུང་། སློག་[300B.3] བྱིན། མགོན་ཆོས་མ་དང་ཆུང་མར་སྨན་བསྐུར། གནམ་གང་འདི་ཡན་ལ་སྐུ་ངོ་ཚོར་ཉིན་ལྟར་དུ་དྲག་དབང་ཁོ་ན་བྱས་པ་བརྒྱར་ཉེ་བར་སོང་། སྣྲོན་ཟླའི་ཚེས་གཅིག་ལ་བུ་ལུགས་བྱུང་། བྲིས་ཚད་རྣམས་ལ་ཨངྐི་ཕྱེས། འཇམ་དབྱངས་བཟང་པོ་བྱུང་། རས་ཡུག་བྱིན། སྡེ་དགེའི་བརྟག་ཞུས་[300B.4] ལན་དང་སངས་རྒྱས་གཟིར་ཆབ་ཚན་ལ་འགྲོ་བའི་བརྟག་ཞུས་བྱུང་བས་འགྲོ་རུང་བར་བྱས། འདི་ཡན་ཆད་སྡེ་དགེ་བསྙུན་མ་སེལ་བར་དུ་གཅོད་ཚོགས་ཁོ་ན་བྱེད་དགོས་བྱུང་བས་ངེད་ལ་ཐུགས་མི་མཉེས་པ་འགས་ནི་ད་ལོ་ཕཊ་ཕཊ་མང་པོས་ས་ཕྱོགས་འདི་ན་ལྷ་འདྲེ་ནི་ཅིག་ཀྱང་ཡོད་ཚོད་མིན་ཟེར་[300B.5] བའི་ཀྱལ་ཀ་དང་སྦྲག་པའི་བཀའ་བསྐྱོན་མང་བོ་གནང་གི་འདུག་ཟེར། ཁོང་རྣམས་ལ་ཐུགས་ཁག་ག་ལ་ཡོད་སྙན་ཚ་བ་ཡིན་ཡོད་མོད། ཁོ་བོས་ཀྱང་བསྙུན་གཞི་འདི་ལ་ཕན་དུ་རེ་ནས་མི་བྱ་ཀ་མེད་ལགས་པས་བཀའ་བསྐྱོན་དེ་ཙམ་གནང་དགོས་ཀྱང་མི་འདུག་གོ། ད་ནི་དཀྱུས་ལ་འཇུག་པར་[300B.6] བྱ་སྟེ། རྫོང་ལྟག་བླ་མས་མཛོ་དང་མཛོ་མོ་ཕུལ་བར་རྟ་དང་ཇ་སྒམ་བྱིན། སྡེ་དགེས་སྟོན་མོ་དང་། གསེར་དངུལ་རྡོ་ཚད་བཞི་དང་། པགས་རིགས། རྟ་དྲེལ་མཛོ་གཡག ནས་ཁལ་བརྒྱ་སོགས་བཞི་བརྒྱའི་ཚན་པ་ཕུལ། བསྔོ་བ་བྱས། ཕུར་པ་བླ་མ་དང་། བསྐལ་བཟང་ཚེ་རིང་[300B.7] སོགས་པས་མཇལ། གསོལ་སྨན་དང་སྐུ་འཁོར་བཅས་ལ་ཕྱག་མདུད་ཕུལ། ཟ་མའི་སྐོར་སྤང་བླང་ཞུས། ཚེས་གསུམ་ལ་སྡེ་དགེས་ཕྱག་ཕྲེང་རྒྱན་ལྡན་རྒྱུན་འཆང་བྱིན། དར་སྤྲད་ལེན་བྱས་བཏེགས། ཁང་དཀྲིས་སུ་བསྡད། ཉིན་མོ་བཀྲ་ཤིས་ཚང་གི་ལྷ་མཚོའི་བྱང་ཞུས་བྱས། [301A.1] ཕྱི་ཉིན་ལྷ་བསངས་གཏོར་ཆེན་བཏང་། ཐབ་བསུ་བཅས་དཔལ་སྤུངས་སུ་སླེབ། སྤྲུལ་སྐུ་རྣམས་དང་ཚ་རུ་སྐུ་སྐྱེ་སོགས་ཀྱིས་མཇལ། དབུས་ཕྱོགས་ཡི་གེ་རྣམས་བལྟས། ཀརྨ་བས་མགོ་སྣམ་གོས་ཡུག་དང་། བཀྲ་ཤིས་ལྷུན་རྩེ་ནས་མཛོད་གོས་གཉིས་དང་ཤོད་ནས་གོས་ཡུག་གཉིས་འདུག ཞི་[301A.2] བ་ལྷའི་སྐུ་རྫོང་ཊཾ་ག་རྡོ་ཚད། ཆིབས་ངང་པ། དྲེལ་ཨ་མདོ་བཅས་ཞུ་ཡིག་ཕུལ། ཟུར་མང་ཀུན་ཁྱབ་ཀྱིས་རྟ་དང་གོས་སར་ཡུག་རིང་དངུལ་སྲང་བཅུ་སོགས་ཕུལ། མཛོ་རྫིས་རྟེན་བཞེངས་ཆ་རྐྱེན་བསྐུར། ཚེས་དྲུག་ནུབ་མོ་བཅད་རྒྱ་བྱས། ཐུན་གཉིས་བཟུང་། ཉིན་གུང་བྱེ་རིང་ཞུས་དག་བྱས། གླིང་ཚང་གི་བང་མི་སོགས་བརྫངས། [301A.3] རྟ་མགྲིན་མགོན་པོར་ཡེ་འབར་སྦྱིན་སྲེག་གི་ལུང་དང་ཚོགས་བདག་གི་སྒྲུབ་ཐབས་ཕྲིན་ལས་བཅས་ཀྱི་ལུང་བྱས། ཚེ་རྣམ་ལ་འབུ་ཟི་བུ་ཡི་ཁང་བ་གནང་། བསྟན་འཕེལ་ལ་ཆུ་སྦྱང་བཏང་། ཚོགས་སུ་རྒྱལ་བ་རྒྱ་མཚོའི་སྟ་གོན་ཚུགས། འབུ་ཟིའི་ཁྱིམ་དུ་ཚེ་རྣམ་ལགས་སྤོས་པར་རྫབ་ཕོར་བཅུད་ལྡན་ཚེ་ལེགས་ལ་[301A.4] བསྐུར། གླིང་ཚང་གི་ཡིག་ལན་བསྐུར། འགྱུར་མེད་ཀྱི་སྡེ་དགེའི་མདུན་ནས་གྲྭ་བའི་སྐོར་ཞུ་དོན་བྱུང་ཟེར། ཏི་སེའི་གངས་རྩེ་མོ་ན་བུན་གྱིས་གཡོགས་པའི་རྩ་ནས་རྩེར་འགྲོ་རྩིས་བྱེད་པ་རྨིས། ཨ་སྡུག་བུས་དངུལ་རྡོ་ཚད་ཕུལ། བསམ་གཏན་སྡེ་དགེའི་སྒར་དུ་ལྕམ་བསྙུན་སར་སོང་། རིམ་གྲོར་གླུད་ཆ་གསུམ་[301A.5] སོགས་འདོན་བཅུག ཚ་རུ་ཚང་གི་དོན་དུ་ཁམས་སྤྲུལ་ལ་ཡི་གེ་སོང་། བོ་རྒྱལ་ལ་མཆེར་གྲང་སྨན། པདྨ་དབང་ཕྱུག་ལ་ཨར་བརྒྱད་རྣམས་བསྐུར། མཉན་སྤྲུལ་གྱི་མཚམས་ཞུས་དང་རྟ་བྱུང་། ཨ་ཁྲི་བས་ལོ་ལྟར་གྱི་མར་ཐུད་བྱུང་། སེར་བསངས་རི་ཁྲུས་སོགས་བགྱིས། བདག་གི་ཆུ་ཉོག་པས་ཨ་རུ་[301A.6] བཅོ་བརྒྱད་ཟོས། རྒྱལ་བ་རྒྱ་མཚོའི་སྒྲུབ་མཆོད་གྲོལ། རྡུལ་ཚོན་ཆུར་གཤེགས། ཀརྨའི་རྩིས་དཔེའི་པར་ཞུས་བྱས། ཨ་རྒྱལ་བདུན་གྲངས་ཚང་པ་སོགས་ཀྱི་བྱང་མང་བཞུས། སྒྲེང་པས་རྒྱ་རོལ་བྱས། རོལ་མཁན་ལ་ཊཾ་ག་རེ་དང་དར་རེ་བྱིན། འཁྲི་འདུ་རྣམ་[301A.7] དག་གི་སྨན་ལེན་པ་སླེབ། སྨན་དང་ཡི་གེ་བསྐུར། ཉི་མ་ཤར་བ་དང་། ཚེ་དཔག་གི་སྐུ་དང་རྡོ་རྗེ་རྣམས་རྨིས། འཕགས་སྤུལ་ལ་ནང་མཛོད། དྲེལ། གོས་ཡུག་དང་། མཛོད་པར་གཙོ་འཁོར་དྲུག གཉེར་ཐུན་མོང་ལ་ཤར་ཇ་སྤོབ། གནས་པོར་ཆུང་ཇུ་འཁོར་དྲུག་རྣམས་དང་ཞུ་ཡིག་རྣམས་ཕུལ། [301B.1] ཉེར་བཞིར་བསྟེན་འཕེལ་འདས་སོང་། དམིགས་གཏད་བགྱིས། ཁྲི་འདུ་བ་དང་ཟུར་མང་བ་རྣམས་བརྫངས། རྩིས་ཞུས་གྲུབ། ཀརྨའི་སྨན་ཡིག་ཞུ་དག་ཚུགས། ཁམས་སྤྲུལ་དགོན་སྤྱིའི་སྒྲུབ་ཆེན་ཞལ་འདེབས་འབྱོར་ལན་འབྱོར། ལྷ་ཐོག་རྗེ་དྲུང་ནས་བསྔོ་རྟེན་ཞིག་དང་། དཀོན་མཆོག་དཔལ་[301B.2] བཟང་དཔོན་པོའི་བསྔོ་རྟེན་བྱུང་། ཚ་རུ་བའི་དོན་ཁམས་སྤྲུལ་ཕྱག་རིས་འབྱོར། ཚབ་ཚ་ཚང་དང་དབོན་ཞར་སྐུ་སྐྱེ་དང་དམག་ཟོར་གྱི་ཡི་གེ་རྣམས་བླངས། ཆུ་སྟོད་ཅན་གྱི་ཡར་ཚེས་ལ། བུ་ལུག་སླེབ། གསེར་ཆོས་དབུ་དང་། པར་གཞི་སོགས་ལ་བལྟས། ཆ་ལག་བཅོ་བརྒྱད་ཀྱི་པར་བྱང་[301B.3] བརྩམས། ཀ་གདམས་གླེགས་བམ། བྱེ་རིང་རྣམས་ཀྱི་པར་བྱང་གཏད། བལ་ཊཾ་ལྔ་བྱིན། བཅད་རྒྱ་གྲོལ། ཀུན་ཁྱབ་ཀྱིས་མཇལ། ལྷ་བཟོ་ནས་པར་དཔེ་ཚེ་དཔག་དང་ཐུབ་སྐུ་ཁྲུ་ཚད་རེ་བཟོ་བཅུག བསྟན་པ་རབ་འཕེལ། ཀརྨ་རྒྱལ་པོ། མཁར་ནང་བླ་མ་རྣམས་ཀྱིས་མཇལ། ཚབ་[301B.4] ཚའི་ཡིག་ལན་དང་། དམག་ཟོར་ལ་ཝ་དང་ཕྲུག་བསྐུར། རྡོ་སྟོད་པར་རྟ་བསྐུར། ཡིག་ལན་རྣམས་བརྫངས། ཀམ་ཐོག་ཏུ་གླ་ཐན་རྒྱུག་པར་རིམ་གྲོ་སྨྲས། སད་སྲུང་དགོས་ཕེབ་པར་དེ་མི་ལྕོགས་ཚུལ་ཞུས། ཁྲ་ལེབ་དཔོན་པོའི་བསྔོ་རྟེན་གསེར་སྲང་གང་སོགས་བྱུང་། འབྱོར་ལན་བཏང་། མ་[301B.5] ཡག་རྟ་གོས་ཡུག་སོགས་ཡི་གེ་བཅས་བརྫངས། མགོན་ཆོས། པདྨ་དབང་ཕྱུག ཀརྨ་ཚེ་དབང་རྣམས་ལ་སྟོན་མོ་དང་རྟ་མགྲིན་དབང་བྱས། པདྨ་དབང་ཕྱུག་དང་ཨ་སྡུག་བུ་ལ་ནུར་རེ་བཞིན་གཅོད་བྱས། ཀར་ཚེ་ལ་རྒྱ་སྨན་བྱིན། འཕེལ་ཚ་དབོན་པོས་མཇལ། ཇ་ཆུ་དང་གླིང་གི་ཡི་གེ་བྱུང་། [301B.6] ཡོན་ཏན་རྒྱ་མཚོས་མཇལ། རྫ་བསྟན་འཕེལ། ཁྲོ་མཐར་པ། ཡིད་ལྷུང་འཇམ་དབྱངས། བསོད་ནམས་བཀྲ་ཤིས་སྤུན། འཇུ་བསོད་བཅས་མང་པོས་མཇལ། སྟོན་མོ་བྱས། གུ་རུ་འཕེལ་བྱུང་། སྡེ་དགེ་ཁྲག་རླུང་བསྙུན་ཟེར། སོ་ལྔ་དང་ཉི་ཤུ་བསྡུར། ཟུར་མང་གཞན་ཕན་སླེབ། བླ་སྡེ་རྣམས་[301B.7] ཀྱི་ཡི་གེ་འདུག བསངས་དང་གཏོར་ཆེན་བཏང་། སྡེ་དགེ་འཁོར་བཅས་ཕེབས། མཇལ་སྤྲད་བྱས། དངུལ་རྡོ་ཚད་སོགས་འདུག ཀརྨ་བཀྲ་ཤིས་སར་བཞུགས། ཕུན་ཚོགས་མིང་སྲིང་། བོ་རིས་མ་མ་བུ་སོགས་འབྱོར། སྟོན་མོ་བྱས། ཚེས་བཅུའི་ཞོགས་པར་སྡེ་དགེ་འཁོར་བཅས་ལ་སྟོན་[302A.1] མོ་འབུལ་བ་ལོ་ལྟར་བཞིན་བྱས། བསྙུན་སེལ་གསེར་སྲང་གསུམ་དངུལ་རྡོ་ཚད། རྟ་དྲེལ། དར་གོས། པགས་རིགས་སོགས་ཕུལ། ཚེས་བཅུའི་འཆམས་བསྒྲུབས། སྣམ་ཚང་འདྲ་དཔོན་པོས་མཇལ། གནས་མདོ་ལྷུན་གྲུབ་དང་ར་རྡའི་བསྔོ་རྟེན་བྱུང་། ཚེ་རྣམ་ཀྱི་[302A.2] བརྟག་ལན་སྤྲད། བསོད་ནམས་བཀྲ་ཤིས་སོགས་ལ་གཅོད་ཐུན་དང་ཆངས་བུ་བརྒྱ་རྩ་བྱས། བསམ་གཏན་སྡེ་དགེའི་སྒར་དུ་སོང་། སྡེ་དགེས་ཀ་ཇི་སློང་བར་ཀ་ཤེའི་རས་ཕུལ། ཕུན་ཚོགས་དང་པོ་རིས་མ་འཁོར་བཅས་ལ་ཚེ་དབང་བྱས། བསྟན་འཕེལ་ཚང་ལ་བླ་བྲེ། རྡོ་ཁབ་ལེན། [302A.3] བཞིན་གསོན་སོགས་བསྐུར། བསོད་བཀྲས་སོགས་ལ་གཅོད་བསྟབས་པ་གཏོར་རྒྱག་བྱས། དགྲ་ལྷ་ཚང་གི་བྱང་བུ་བཞུས། པདྨའི་དཔོན་རྣམས་ཀྱིས་མཇལ། ཚ་རི་བྲག་ཤི་སྐུ་སྐྱེ་སོགས་བཞི་བཅུ་བསྐོར་ལ་དགེ་ཚུལ་དང་བསྙེན་རྫོགས་བསྒྲུབས། ཕུན་ཚོགས་ཚང་དང་བོ་རིས་མར་སྟོན་མོ་དང་། [302A.4] ཕུན་ཚོགས་མིང་སྲིང་ལ་རྟ་དང་ཚན་གྲངས་དང་། བོ་རིས་མ་མ་བུར་ཡང་དེ་བཞིན་བྱིན། ཡང་བྷུ་ཧར་རྒྱ་ལྷམ་ཁུག་མ་སོགས་ངོ་སར་བྱིན། པདྨ་དབང་ཕྱུག་ལ་བྷུ་ཧར་ལྷམ་སོགས་བྱིན། བསྟན་པ་རབ་གསལ་སོགས་ལ་གནང་ཆ་བྱས་བརྫངས། བླ་མ་བསྟན་འཕེལ་གྱི་བདུན་གསུམ་བྱས། [302A.5] རུས་པ་ལ་རང་ཁྲུས་དང་དབང་བསྐུར། དྲུང་པ་དང་ཚ་རུ་སྐུ་སྐྱེར་ཞི་དྲག་སེང་གསུམ་གྱི་དབང་ཚེ་དབང་བཅས་བྱས། གཞན་ཕན་ལ་གར་དབང་སྟག་ལོར་ཁྲི་འདོན་རུང་ཞེས་སྨྲས། ཡིག་ལན་ཐམས་ཅད་གཏད། མཉན་པ་ལ་ཞུ་ལན་དང་སྐུ་ཤམ་བསྐུར། འཇམ་དབྱངས་ཁུ་ཚན་ལ་འཇིགས་[302A.6] མཛད་སྒྲུབ་ཐབས་སྙིང་པོའི་ལུང་བྱས། འཇིགས་བྱེད་ཁྲིད་བྱེད་པའི་དབུ་ཚུགས། བསྐྱེད་རིམ་གྱི་སྙན་རྒྱུད་མགོ་ནས་བཤད། ཇའི་སང་ཨོ་རྒྱན་ཚེ་ཐར་སླེབ་པས་མཇལ། དཔོན་རྗེས་དོན་སྡེ་དགེར་ངེད་ནས་ཞུ་དགོས་ཟེར། སྡེ་དགེར་དེ་དོན་ཞུ་ཡིག་དང་། དཔོན་རྗེ་སོ་སོར་ཞུ་ཡིག་བཅས་ཇའི་སང་[302A.7] གཉིས་བརྫངས། ར་ནུ་ཡོན་ཏན་ཚང་གིས་བྱང་ཞུས་བྱས། དགའ་རྗེ་ཡེ་ཤེས་ནས་དངུལ་རྡོ་ཕྱེད་ཕུལ། གཏུམ་ཆུང་དབང་བྱས། འཇང་པར་སྒྱུ་ལུས་བཤད། བྲམ་དྲུང་ལ་འཕོ་ལུང་བཤད། ཚ་རུ་སྐུ་སྐྱེར་སྟོན་མོ། མགོ་སྣམ། གཟན། རྟ། ཇ་སོགས་ཕུལ། མངའ་བདག་པར་ཇུས་ལྗང་ཡུག ལིང་[302B.1] ཆེན། རྟ་དྲེལ་དང་བཅས་ཞུ་ལན་ཕུལ། རྡོར་བྲག་བླ་མ་ཕེབས། སྟོན་མོ་དང་རྟ་དྲེལ་ཀོ་ཙེ་སོགས་ཕུལ། པད་དཀར་གྱིས་ནས་ཁལ་བརྒྱད་ཅུ་མར་རྒྱབ་ཅིག་འབྲི་ལྔ་སོགས་ཕུལ། མཆིལ་པས་རྩིས་དཔེ་སོགས་ཕུལ། དཔའ་བོར་འབུལ་རྒྱུའི་ཞུ་ཡིག་དང་། སྡེ་དགེར་གསོལ་སྨན་དང་ཞུ་ཡིག་ཕུལ། བྲམ་དྲུང་[302B.2] དང་ཨ་སྡུག་བུ་སོགས་ལ་སྐྱེར་རྟའི་དབང་བྱས། རྟ་མགྲིན་མགོན་པོ་ནས་བདག་ལ་ཁྲུས་བྱས། ཚེ་རྣམ་ལ་གཅོད་ཚོགས་གདོན་ཚོགས་དགུ་མ་བཅས་ཉིན་རེ་བཞིན་དུ་བྱས། རྟ་མགྲིན་མགོན་པོར་གར་དབང་པར་ཚེ་རིལ་དམ་རྫས་སྲུང་མདུད་ཞྭ་དམར་བརྒྱད་པའི་ཕྱག་རིས་བདེ་མཆོག་ལྷན་སྐྱེས་ཞལ་ཐང་[302B.3] རྣམས་བསྐུར། དྲུང་སྤྲུལ་མཁར་དཔོན་སོགས་བྲམ་གཞུང་དུ་ཕེབས་སོང་། ཚེ་རིང་འབུམ་ཞེ་དགུ་ཚང་། བྱང་ཆོག་བྱས་རྡོ་ཚད་སོགས་ཕུལ། འཇམ་དབྱངས་ལ་སྙན་རྒྱུད་བསྐྱེད་རིམ་སྐོར་ཚར་ནས་རྫོགས་རིམ་དབུ་ཚུགས། སྒྲེང་པ་བླ་མ་དང་འཇང་པ་སོགས་ལ་ཕྱག་ཆེན་ཐུན་མོང་སྔོན་འགྲོ་བཤད། [302B.4] ཚེ་རྣམ་ལ་གཅོད་གཏོར་རྒྱག་སོགས་བྱས། དབང་ཁོས་གཟིག་ལྤགས་ཤ་བུབས་སོགས་ཕུལ། ལྷ་རུ་ཀུན་ཁྱབ་སྲིང་མོ་ཤི་བའི་བསྔོ་རྟེན་བྱུང་། འཇམ་དབྱངས་ལ་མཚན་མ་གྱེན་བསྒྲེང་སྐོར་རྫོགས། བཟལ་བཀྲ་ཤིས་རབ་བརྟན། བསོད་ནམས་ནོར་བུ། དར་རྒན་ཆོས་རྗེའི་སྐུ་སྐྱེ་བཅས་དཔོན་གཡོག་[302B.5] འཁོར་བཅས་ཀྱིས་མཇལ། ཆོས་སྐྱོང་དཔལ་ལྡན་གྱིས་དགོངས་རྫོགས་རྟེན། སྐུ་ཆས་ན་བཟའ་མཆོད་ཆ་རྟ་དྲེལ་སོགས་དང་། ཁོང་རང་ཚོའི་མཇལ་དར་བཅས་ཕུལ། སྟོན་མོ་བྱས། བཟལ་བའི་དོན་སྡེ་དགེར་ཞུ་ཡིག་ཕུལ། སྡེ་དགེའི་བཀའ་ཤོག་དང་སྲས་ལ་ཤ་རྙིང་བཏང་ཆོག་མིན་དང་། གནས་བཅུ་[302B.6] ལྔ་ཐང་ལ་སྦྱིན་བདག་བྲི་ཚུལ་བཀའ་འདྲི་གནང་བར་ལེན་འཕྲལ་དུ་ཕུལ། ཆོས་ཞུ་ཚོར་ཁྱད་པར་སྔོན་འགྲོ་བཞི་ཕུལ། ཚེ་རྣམ་ལ་ནུབ་གསུམ་ཐ་མ་ལ་ཀུན་ཁྱབ་ཀྱིས་འཁྱམས་གཅོད་བྱས། ཁམས་སྤྲུལ་ཞུ་ལན་དང་གྱིང་དབོན་འབྱོར་ལན་ཕུལ། གྲོ་བཞིན་ཅན་གྱི་ཚེས་གཅིག་ལ་བུ་ལི་བླ་མ་དང་འཛམ་ཐོག་བང་[302B.7] མི་སླེབ། བུ་ལི་དང་ཁྲོ་ཁོ་སོགས་ལ་སྟོན་མོ་བྱས། བུ་ལི་ལ་གཏད་ཧྲུལ་ལུང་བྱས། ཚེ་རྣམ་ལ་གཅོད་ཀྱི་བྱིན་འབེབས་དང་བཀྲ་ཤིས་བརྗོད། པདྨ་དབང་ཕྱུག་གིས་མཇལ་སྟོན་མོ་བྱས་སྨན་བྱིན། སྒྲེང་པྲར་ཡི་གེ་སྤྲད་ནས་རྟ་ཕོ་རྒོད་མཛོ་དངུལ་སྲང་བཞི་སོགས་བྱིན། ནོར་འཕེལ་སླེབ། ཞྭ་དམར་ནག་གི་གསུང་[303A.1] ཤོག་ཕེབས། ཀརྨ་པས་བརྟན་བཞུགས་དང་སྐུ་རིམ་རྟེན་འདུག ཕྱག་ཆེན་དངོས་གཞི་དང་འཇིགས་མཛད་རྫོགས་རིམ་བཤད། ཞྭ་དམར་ནག་ལ་ནོར་འཕེལ་གྱི་འབྱོར་ལན་བརྡ་མཚོན་རེ་བསྐུར། དཔལ་ཡུལ་གཉེར་བའི་བརྟག་ཞུས་འབྱོར་ལན་བརྫངས། ཨ་ཙ་ར་གསུམ་ལ་ཞྭ་གོས་ཊཾ་ག་སུམ་ཅུ་བྱིན། [303A.2] ཡར་མ་ཧེནྡྲ་ལ་ཕུལ། གུ་རུ་དོན་གྲུབ་སླེབ། སྟོན་མོ་རྫོང་བ་བྱས། ཨོ་རྒྱན་པར་སྐུ་དམ་རྫས་དར་མདུད་བཅས་བྱིན། ཕྱག་ཆེན་པར་ཞུས་བྱས། ཚེ་རྣམ་ལ་རིམ་གྲོ་སྨྲས། ཁྲོ་ཁོ་བུ་ལ་བལ་ཊཾ་ལྔ་བྱིན། ཚེ་རྣམ་ལ་སྒྲོལ་དཀར་ཁྲུས་དབང་བྱས། བྲག་དམར་ཐོག་རྡུག་བླ་མའི་བསྔོ་རྟེན་འབུལ་མཁན་དཔོན་པོ་དེས་མཇལ། [303A.3] འཇང་པ་སོགས་ལ་ཕྱག་ཆེན་ཞི་གནས་ཁྲིད་དང་ལུང་བཅས་རྫོགས། བསྟན་སྐྱོང་ནད་ཐུ་བའི་སྐྱབས་རྟེན་དངུལ་སྲང་ལྔ་སོགས་དང་རྗེ་དྲུང་གི་ཡི་གེ་བྱུང་བར་དམ་རྫས་འབྱོར་ལན་དང་རྗེ་དྲུང་ལ་ཞུ་ལན་ཕུལ། ཐོག་རྡུག་དཔོན་པོར་སྟོན་མོ་བྱས་བརྫངས། བཟལ་བར་འབུལ་ལན་མཆོད་འབུལ་བསྒྲགས། དངུལ་སྲང་ལྔ། [303A.4] རྟ་དྲེལ། ཝ་གཟིག་སོགས་ཕུལ། ག་ལྷ་ར་སྐྲ་འཛིན་དང་འཕོ་ལུང་བྱས། འཇམ་དབྱངས་ཁུ་ཚན་ལ་འཇིགས་མཛད་རྭ་ལུགས་རོ་ལངས་བརྒྱད་བསྐོར་དབང་སྟ་གོན་དང་ཚེ་རྣམ་ལ་སྒྲོལ་དཀར་དབང་བྱས། ཉིན་མོ་རབ་བརྟན་གྱིས་མཇལ། འཇམ་དབྱངས་སོགས་ལ་འཇིགས་མཛད་དབང་དངོས་གཞི་བྱས། ཚེ་རྣམ་[303A.5] གྱི་སྐྱབས་རྟེན་རྡོར་དྲིལ་ཕུལ། ཐོག་སྡུག་དང་ཨ་དབང་སོགས་ཀྱི་བྱང་མང་ཞུས། ཚེ་རྣམ་སྒྲུབ་མཆོག་སོགས་ལ་སྤྱན་མའི་དབང་བྱས། འཇམ་དབྱངས་སོགས་ལ་རྟོག་བདུན་ལུང་དང་ལས་གཤིན་རྗེས་གནང་བྱས། བཟལ་དང་རོལ་ལམ་ཐུན་མོང་ལ་ཡི་གེ་རྟེན་ལྡན། མ་ཡག་དངུལ་སོགས་ཕུལ། དཔོན་མོ་[303A.6] སོགས་ལ་ཡིག་ལན་སྤྲད། ཚེས་བརྒྱད་ལ་དཔལ་འབྱོར་དུ་བཏེགས། འབྲི་ཁུང་སྒང་དུ་བསྡད། སྡེ་དགེའི་ཕྱག་རིས་སྲས་ཆུང་བ་རྒྱལ་བའི་ལུང་ཞུས་འདུག ལན་ཕུལ། དཔལ་འབྱོར་དུ་འབྱོར་སྣང་ལེན་སྟོན་མོ་བྱས། དཔེ་ཆ་རྣམས་ལ་ཁ་ཡིག་བརྒྱབ། བོ་ཐར་གྱི་སྒྲུབ་ཁང་དུ་བོས། སྟོན་མོ་བྱས། ཁྲོམ་ཟས་རྟ་[303A.7] ཕུལ། འགྱུར་མེད་ངག་དབང་རྒྱལ་སོགས་དང་དཔལ་འབྱོར་བ་རྣམས་ལ་ཀུན་རིག་དབང་བྱས། ཕོ་རོག་རྫོང་རྩར་ཕྱིན། བསངས་དང་གཏོར་བསྔོས་ཡུལ་དགོན་སོགས་བདེ་བའི་ཕྲིན་བཅོལ་བྱས། ཆོས་ཁྲིར་ཕེབས། བོ་ཐར་དང་དཔལ་འབྱོར་གྲྭ་མང་གིས་འབུལ་ནོད་བསྟབས། ཞྭ་དམར་གྱོན། བསྔོ་བ་དང་དགེ་བསྐུལ་[303B.1] མ་ཎིའི་སྒོམ་ལུང་དང་ཕྱག་དབང་བྱས། དབྲེ་ཞོམ་བླ་མ་གཉིས་ཀྱིས་རྟོག་འབུལ་བྱས། སེ་ཚ་བླ་མ་དང་དཔལ་འབྱོར་བར་ཕག་མོའི་དབང་བསྐུར། མཆོད་ཁང་གི་རྟེན་མཆོད་རྣམས་ཐོ་བསྡུར་བྱས། མགོན་ཁང་དུ་གཏོར་སྔོས་བྱས། བུམ་གཏེར་མང་པོ་བཟོས། ཚོགས་པར་མང་སྐོལ་དང་མར་ཐུད། དར། སྲུང་མདུད་[303B.2] འགྱེད། མཛོ་གཡག་བཞི་སོགས་བྱིན། བོ་ཐར་འགྱུར་མེད་ཀར་ལུ་སོགས་ལ་སྟེར་ཆ་བྱས། སྲད་མཁར་སྒང་དུ་བསང་གཏོར་ཆེན་བུམ་གཏེར་སྦས། གྲྭ་མང་ལ་ཕྱག་ཆེན་སྔོན་འགྲོའི་ལུང་བྱས། བསླབ་བཀོད་གནང་། མགོན་སྐུ་དང་ལྷ་ཁང་རྣམས་ལ་སྙན་ཤལ་ཕུལ། བརྟན་བཞུགས་འཐོར་ནས་[303B.3] བྱས། རག་ཕྲམ་མདུན་དུ་རྣ་རུ་བའི་ཚ་བབ་དང་། བསངས་བུམ་གཏེར་སྦས། གཡུ་ཐོག་ཁར་བསྡད། གཟུངས་རིས་སོགས་ནས་ཇ་དང་ཤ་སོགས་དྲངས། ལྷ་བསངས་བཏང་། བྲག་དཀར་མདོར་ནོར་མ་རྣམས་ཀྱིས་གཞི་ལེན་དང་། འགུར་བཀྲ་ཚང་དུ་བོས། ཚེ་དབང་བྱས། རྟ་དང་ཕྲེང་བ་རྒྱན་ལྡན་སོགས་ཕུལ། [303B.4] དཔལ་སྤུངས་སུ་འབྱོར། ཚེ་རབ་མ་བུ། སྐལ་བཟང་སྒྲོན་རྣམས་ཀྱིས་མཇལ། ཕྱག་རྡོར་དབང་བྱས། ཨ་ཡུ་བླ་མས་མཇལ། དཔལ་ཡུལ་བླ་དགོན་གྱི་མཚམས་ཞུས་འདུག དཔལ་ཡུལ་མགོ་ལོག་གྲྭ་བ་ཕྱིར་བྱོན་རྣམས་ཀྱིས་མཇལ། ལམ་ཡིག་དང་སྟེར་ཆ་བྱས། ཨ་ཡུར་རྒྱལ་བོར་ཆོས་སེང་ལ་ཞུ་ཡིག་[303B.5] བསྐུར། རྫིས་གཅོད་ཀྱིས་མཇལ། རྟ་གཉིས་སོགས་ཕུལ། ནང་ཆེན་བསོད་རྒྱལ་གྱི་ཡི་གེ་དང་། གསང་ཕུ་སྐུ་སྐྱེའི་སྔོ་རྟེན་དཀར་དྲིལ་ལེགས་པ་འདུག ཞེ་འཛང་ལྕགས་བླས་མཇལ། འབུལ་ཆེན་དང་། རྣམ་དག་ནས་བདག་ཆེན་དགོས་ཚུལ་འདུག གུར་བཀྲས་ཀོ་ཙེ་སྦག་སོགས་ཕུལ། གཅོད་པ་སོགས་[303B.6] ལ་གསོལ་སྟོན་དང་། ལྕགས་བླར་མ་མགོན་དབང་དང་དགྲ་ཆོས་ལུང་བྱས། ཤམ་ཐབས་ཆོས་གོས་བྱིན་ནས་བརྫངས། འབུམ་རྒྱལ་ནས་དཔའ་བོའི་བཀའ་ཤོག་དང་། ཀ་ཚེ་བསྔོ་རྟེན་བྱུང་། ཚེ་རྣམ་ནད་ཐུ་བསམ་གཏན་འབོད་པ་དང་བརྟག་ཞུས་བྱུང་ལན་བྱས། ལྷ་འཚོའི་ཡི་གེ་བྱུང་། འཇང་པ་སོགས་ལ་རྨི་[303B.7] ལམ་བཤད། ཚེ་རིང་རྡོ་རྗེའི་ཞག་གསུམ་སོགས་བྱང་མང་བཞུས། འཇང་ཀུན་མཁྱེན་སོགས་འཇང་པ་དབུས་ནས་སླེབ་པ་རྣམས་ཀྱིས་མཇལ། ཀརྨ་པ། འབྲི་ཁུང་བ། བོན་གྲོང་ནས། ལྷུན་གྲུབ་ཀྱི་ཡི་གེ་རྣམས་འདུག སྒྲེང་བ། རྡོ་པ་རྣམས་ལ་ཆོས་དྲུག་གཏུམ་མོ་བཤད། དབུས་སླེབ་འཇང་པ་རྣམས་[304A.1] ལ་སྟོན་མོ་བྱས། ཟོན་ཐར་གྱིས་ཚེ་རྣམ་གོས་དང་ཕོར་བ་གཡུ་བཅས། བླ་བསླུ་རྟེན་དར་དང་གསེར་སྲང་ལྔ་ཁྱེར་བྱུང་། འབྱོར་ལནེ་སྔགས་མདུད་དང་། ཐེར་དྲིལ་གཉིས་བསྐུར། མཁར་དཔོན་དབུས་བྱོན་གཉིས་ཀྱིས་མཇལ། འཁྱོས་མ་ཕུལ་འདུག སྟོན་མོ་བྱས། གཅོད་ཐུན་[304A.2] བཏང་། འཇང་པར་གཏུམ་མོ་བཤད། མཁར་དཔོན་ལ་དར་དང་རྟ་བྱིན། གཏོར་ཆེན་བཏང་། སྡེ་དགེའི་བཀའ་ལྟར་ཉག་རོང་དུ་ཕུག་ཐོག་ཚང་དང་ཆིངས་བྱེད་པར་ནོར་འཕེལ་མངགས། སྤ་དར་དང་དངུལ་སྲང་གསུམ་བྱིན། དགའ་སྐྱིད་ལ་ཚེ་རྣམ་རིམ་གྲོ་དམིགས་གཏད་ཀྱང་ཞུས། ཚེས་གཅིག་ལ་ཚེ་རྣམ་[304A.3] ལ་རིན་ཆེན་རིལ་བུ་བཏང་། ཚེས་གསུམ་ལ་ཞག་བདུན་སོང་། བླ་ནས་དང་རྨིས་ལྟས་འབྲིང་ཀྱང་བླ་བླུ་གྲོལ། བླ་གཡུ་དང་ཤ་སོགས་བསྐུར་མངགས། ཨ་ཙ་ར་སླེབས། ཕུན་ཚོགས་རྫོང་གི་ལུང་ཞུས་འདུག ཚེས་བཞིར་སྔ་གྲོ་ཚེ་སྒྲུབ་དང་། ཕྱི་གྲོ་འཆི་བསླུ་བཏང་བ་ཞག་གསུམ་བར་བརྒྱ་རྩ་སོང་། [304A.4] འགྱུར་མེད་སླེབ། ཆབ་མདོའི་ཡིག་ལན་བྱུང་། རྡོ་སྨད་དང་གུ་རུའི་ཡི་གེ་བྱུང་། འཇང་པ་བསྟན་རྒྱས། དགེ་རྒྱས་སོགས་མང་པོས་མཇལ། བསྟན་རྒྱས་ནས་དངུལ་སྲང་སུམ་ཅུ་རྫབ་ཕོར། དགེ་རྒྱས་ནས་དྲེལ་ཕུལ། ར་ཡོན་པ་གཉིས་ཀྱིས་མཇལ། སྟོན་མོ་བྱས། འཇང་པའི་ཡི་གེ་མང་པོ་འདུག རྒྱལ་[304A.5] ཐང་སྡེ་པ་དཀའ་ཐུབ་ཤི་བའི་བསྔོ་རྟེན་བྱུང་། ཏྲེ་ཧོ་ཚང་ལ་བོན་དགོན་དོན་ཡི་གེ་ཕུལ། བསྟན་རྒྱས་ཀྱིས་ཚོགས་འགྱེད་བྱས་སོང་། ཚེ་རྣམ་ཐུ་བའི་སྐྱབས་རྟེན་གསེར་སྲང་ལྔ་བྱུང་། ཡིག་ལན་དང་རིམ་གྲོ་ཚེ་རིལ་སོགས་བསྐུར། བསྟན་རྒྱས་ལ་འཇང་གི་འབྱོར་ལན་རྣམས་བྲི་བཅོལ། སྤྲུལ་སྐུ་བསོད་ནམས་འདས་[304A.6] པའི་བསྔོ་རྟེན། ཀར་སྐུ། བཀའ་ཐང་། རྡོར་དྲིལ། རྟ་སྒ་གདན་སོགས་འབུལ་མི་བྱུང་། ཝ་གཟིག་སོགས་བྱིན་ནས་བརྫངས། ཆོས་དར་ཤི་བའི་བདུན་གསུམ་བྱང་བུ་བཞུས། སྡེ་དགེས་ཝང་ཐོ་སྤུན་ཡར་འབོད་དགོས་གསུངས། ཀླུ་རྒྱས་ཀྱིས་མཇལ། དགའ་སྐྱིད་ཀྱི་ཚེ་རྣམ་རིམ་གྲོ་སྒྲོལ་དཀར་སྒྲུབ་པ་[304A.7] བསྐྱར་བཅུག དཀའ་དགེ་དང་མགོན་པོ་སོགས་ཀྱིས་མཇལ། རོལ་རྡོར་མཆོད་འབུལ་རྟེན་གསེར་རྡོ་ཚད་དངུལ་སྲང་ཉི་ཤུ་སོགས་འབུལ་ཆེན་བྱུང་། ཞབས་ཏོག་བྱས། ས་དཀར་འབྱོར་བའི་བུད་མེད་ཤི་བའི་བསྔོ་རྟེན་རྟ་བྱུང་། ཟུར་མང་དུ་སྒྲུབ་དཀར་ངེད་ཀྱི་སྐུ་ཚབ་ལ་བཞགས། ཁམས་སྤྲུལ་ཞི་དགར་ཕེབས་[304B.1] འདུག་པ་ཟུར་མང་ཀུན་ཁྱབ་མཚམས་གྲོལ་དགོས་སྨྲས། ངེད་བཏེགས། ཐབ་བསུ་བཅས་སོག་མོར་འབྱོར། མགོན་ཚེ་བྱོན་འདུག རུ་ཐོག་ཏུ་འབྱོར། བདག་གིས་སྒྲོལ་དཀར་གྱི་ཁྲུས་ལྔ་བཅུ་དང་རྗེས་གནང་བྱས། ཟངས་ཐལ་ཞེ་གསུམ་དང་བསེ་རུ་ཉེར་ལྔ་སྦྱར་ནས་བཏང་། ཕྱི་ཉིན་སུརྱའི་རྣག་རྡོལ་འདུག [304B.2] བདག་གིས་སྒྲོལ་དཀར་ཁྲུས་བརྒྱ་དང་རྗེས་གནང་བྱས། གཤམ་དུ་ཕྱིན། ལྷ་དགེ་བླ་མ་གཉིས་དང་འཁོར་མང་པོ་ལ་མཇལ་ཁ་བཏང་། པད་འབྱུར་སྐུ་དང་རྟ་བཞི་སོགས་ཕུལ། ཕྱག་མདུད་བྱིན། ཕྱི་གྲོ་ཡང་སྒྲོལ་དཀར་ཁྲུས་བརྒྱ་དང་རྗེས་གནང་བྱས། བཅུ་བདུན་ཉིན་ཀྱང་སྒྲོལ་མའི་ཁྲུས་བརྒྱ་དང་རྗེས་གནང་སྔ་ཕྱིར་[304B.3] ལན་གསུམ་བྱས། སྲོད་ལ་གཅོད་ཐུན་རྒྱས་པ་བྱས། སྨན་གསར་དུ་སྦྱར་ནས་བྱིན། གཉེར་པས་དངུལ་སྲང་ཉི་ཤུ་དར་ཡུག་ཕུལ་ནས་མ་འཚོ་ན་ཅི་དགོས་ཟེར་བར་ཕུང་པོ་སྲེག་ན་རུང་སྨྲས། སྒྲོལ་མའི་ཁྲུས་བརྒྱ་དང་རྗེས་གནང་བྱས། བདུན་པ་གཏད་ལུགས་ཀྱི་བསླབ་བྱ་བྱས། སྨན་བླ་[304B.4] དང་སྤྱན་རས་གཟིགས་ལྷ་མང་གི་རྗེས་གནང་བྱས། ཕྱི་ཉིན་བདེ་མཆོག་དཀར་པོའི་རྗེས་གནང་དགུ། འོད་དཔག་མེད་ཀྱི་དབང་བྱས། ཉིན་གུང་དུས་ལས་ཡོལ་སོང་བས་སྐྱབས་འགྲོ་སྨོན་ལམ་བྱས། དེ་ནས་བཟུང་ཕུང་པོར་མི་འཁྲུགས་པའི་དབང་བསྐུར་ལྷོ་སྒོ་སོགས་བྱས། ཕུང་པོར་[304B.5] སྤུར་ཆས་དང་། གནས་ཡིག་སོགས་གཟབས་པར་བྱས། ཕྱི་ཉིན་གཉེར་པ་ཚང་གི་གཤིན་གསོན་གྱི་རྩིས་བྱས། རིམ་གྲོའི་ཐོ་བཀོད། ཉེར་གསུམ་ཉིན་ཞག་གསུམ་ལྷོ་སྒོ་དབང་བསྐུར་རྒྱས་པར་བགྱིས། ངེད་ནས་ཐབ་གསོས། མར་རྒྱབ་གཅིག ཆུར་བ་རྒྱབ་གཅིག གྲོ་མ་རྒྱབ་[304B.6] གཅིག་བྱིནི། པདྨ་དབང་ཕྱུག་གི་བསྔོ་རྟེན་ཨ་མགོན་དང་ཚེ་སྒྲུབ་བླ་མས་བསྔོ་རྟེན་ཕུལ། ཚེས་བཞིའི་ཉིན་ངེད་ཀྱིས་ཕག་མོའི་སྒོ་ནས་བསྲེག་ཆོག་བྱས། རྒྱལ་རོང་སོག་མོའི་འགྲུལ་པ་དང་འཕྲད། ཕྱི་ཉིན་མི་འཁྲུགས་པའི་བྱང་ཆོག་བྱས། སྐུ་ངོ་ཚོར་རྟ་མགྲིན་དང་ཡེ་ཤེས་རབ་[304B.7] འབར། སྒྲོལ་དཀར། ཚེ་དཔག་དཀར་པོ། སྐྱེར་རྟ་རྣམས་ཀྱི་དབང་དང་ཚེ་དཔག་སྤྲུལ་སྐུའི་དབང་བརྒྱ་བྱས། ཉིན་ལྟར་དུ་མི་འཁྲུགས་པའི་ལྷོ་སྒོ་བགྱིས། ལྷུ་ཕྲུག་གི་དར་ཡུག་དངུལ་སྲང་གསུམ་སོགས་ཕུལ། ནུབ་ལྟར་དུ་གཅོད་ཚོགས་རྒྱས་པ་རེ་བྱས། སྟོན་མོ་དང་[305A.1] གསེར་སྲང་གང་དངུལ་རྡོ་ཚད་རྟ་ཆིབས་ཆིབས་རོལ། དྲེལ་ཨ་མདོ་མཛོ་བཞི་སོགས་འཕུལ་ཆེན་བཏབ། བསྔོ་སྨོན་རྒྱས་པ་བྱས། གྲྭ་པ་ཚོར་ཇ་འཁོར་དྲུག་རེའི་བབ་ཕུལ། ཞོགས་པར་སྐུ་ངོ་ཚོར་གཅོད་ཀྱི་བྱིན་འབེབས་བྱས། ཕྱག་མདུད་[305A.2] ཕུལ་སྒྲ་ལྟས་ཐམས་ཅད་ལ་རབ་གནས་བགྱིས་བཏེགས། རོ་རྡ་ལ་ཁར་ཚ་འབོག་བཅས་སོག་མོར་བསྡད། སྲས་པོ་རྣམས་ཀྱི་བསྔོ་རྟེན་སོ་སོར་ཕུལ། ཡོན་ཏན་གྱིས་རྟ་ཕུལ། སོ་སོར་གདབ་ལན་བྱིན། ལྷ་ཁང་དང་ཁྱིམ་ཀུན་ལ་རབ་གནས་བྱས། བུ་ཁོ་ཚང་གིས་[305A.3] བོས། རྟ་མགྲིན་དབང་བྱས། ཚེ་རིང་འབུམ་ཤི་སར་སླེབ། བསྔོ་སྨོན་བྱས། ཉ་ལྟུ་ཆུ་དམར་མདོར་བཞུགས། སྔོ་ཧེས་བརྟག་ཞུས་བྱུང་ལན་བྱས། ཁྲ་ལེབ་དཔོན་མོ་པ་དང་བདུད་མོ་སྒྲུབ་རྒྱུད་བྱུང་། ཐ་སྐར་ཅན་གྱི་ཚེས་གཅིག་ལ་དཔལ་སྤུངས་སུ་འབྱོར། ཁམས་སྤྲུལ་[305A.4] དང་མཇལ། འབུལ་ཆེན་མཛད། སྟོན་མོ་ཞུས། དེ་བར་དུ་ཀུན་ཁྱབ་ཀྱིས་རིན་འབྱུང་གི་ཕྱག་ལེན་སོགས་ཕུལ་ནས་ཐུགས་མ་སུན་པར་འདུག དབོན་ཞར་སྐུ་སྐྱེས་མཇལ། ཁྲ་ལེབ་པར་འབྱོར་ལན་ཕུལ། ཀརྨ་ཚེ་དབང་ལ་ཡི་གེ་བྱས། སྒྲུབ་རྒྱུད་བརྫངས། འཇང་[305A.5] པའི་བྱང་ཞུས་བྱས། ཁམས་སྤྲུལ་དང་སྤྲུལ་སྐུ་རྣམས་སོགས་ལ་སྨྱུག་ལའི་སྒྲོལ་དཀར་ཚེ་ཁྲིད་ཚུགས། གཟུངས་སྲུང་དང་མགོན་བསམ་གྱིས་མཇལ། རྒྱལ་ཚབ་ཚང་གི་རྒྱ་ཟས་རྒྱས་པ་དྲངས། ཁམས་སྤྲུལ་ནས་སྙན་ངག་དོགས་གཅོད་མཛད་པ་ཚུགས། ཕྱི་ཉིན་ཁྲིད་དང་དོགས་[305A.6] གཅོད་ཕུལ། གླིང་ཚང་གི་བང་མི་ཡི་གེ་སླེབ། ཤེས་རབ་ན་བའི་བརྟག་ཞུས་ལན་དང་སྨན་བསྐུར། ཚེ་རྣམ་བདུན་གཉིས་བྱས། ཁྲ་འབུ་རྒྱལ་རོང་སོགས་མང་པོའི་བྱང་བུ་བཞུས། རྟ་ཟོག་སོགས་དངོས་ནོར་གྱི་རྙེད་པ་མང་པོ་བཅས་བྲམ་དྲུང་དཔོན་དཔོན་ཚུར་འཁོར། གླིང་ལ་[305A.7] སྨན་དང་ཟ་ཡིག་བསྐུར། ཨརྒའི་ཡིག་ལན་སྲས་ལ་ཆུང་གླུང་གཏོང་ཐབས་བསྐུར། མགོན་ཆོས་ཀྱི་མཚམས་ཞུས་ཤ་ཐུད་སོགས་བྱུང་ལན་དང་སྨན་བསྐུར། འཇང་པ་རྣམས་དང་འུག་ཚོགས་བུ་སོགས་ལ་རབ་བྱུང་སྙན་རྫོགས་བསྒྲུབས། དམ་པའི་བླ་མ་ཞིག་སླེབས་[305B.1] པས་མཇལ། དམ་པ་དཔོན་རྗེའི་ཡི་གེ་འབུལ་བ་དང་རྡོ་སྨད་རྟ་ཀོའི་སྡེ་བརྒྱ་སྐོར་ཁྲོ་སྐྱབས་ལ་ཤོར་བའི་ཡི་གེ་འདུག ཚེས་ལྔར་ཁམས་སྤྲུལ་སོགས་ལ་སྒྲོལ་དཀར་ཁྲིད་འབུལ་གྲུབ། སྤྲུལ་སྐུ་རྣམས་ལ་ཞི་བ་སྦས་པའི་སྦྱོར་དྲུག་བཤད། འོག་མིན་གླིང་དུ་རྗེ་སྟོད་པའི་[305B.2] མཚན་བརྒྱད་ཐང་ཀ ཁྲ་འབུ་ཐང་ལ་སྐུ་འདྲ་མཆོད་ཆ་སོགས་རྟེན་བཞག་མང་པོ་དང་སྨུག་པོར་དངུལ་རྡོ་ཚད་གཉིས་རྣམས་བསྟན་རྒྱས་དང་འཇའ་དཔོན་སོགས་ལ་སྤྲད། ར་ཁྱི་སྐུ་སྐྱེ་བཅས་ལ་སྟོན་མོ་དང་རྫོངས་བཏབ། ར་ཁྱི་དང་བསྟན་རྒྱས་སོ་སོར་རྟ་རེ་བྱིན། ཐམས་ཅད་[305B.3] ལ་འོད་ཟེར་ཅན་མའི་རྗེས་གནང་དང་ལུང་བྱས། བསྟན་རྒྱས་ལ་དྲིལ་བུ་གསེར་རྩེ་མ་བྱིན། གཉེར་དོན་གྲུབ་སྙུན་པར་སྡེ་དགེའི་བརྟག་ཞུས་བྱུང་ལན་དང་སྨན་བསྐུར། དམ་པ་བ་རྣམས་ལ་སྟོན་མོ་བྱས། ཁ་བ་རྟ་འདྲ་སོགས་ཡུལ་ལྷའི་སྤྱི་བསངས་བྲིས། དམ་པ་རྒྱལ་[305B.4] པོར་ཡི་གེ་གསེར་ཞོ་བརྒྱད་སོགས་བཅས་དང་། བན་ལུགས་བྱེད་པ་ལེགས་མོད། བོན་ཡང་ཅུང་ཟད་མ་སྐྱུར་སྨྲས། ཅོག་ཙེ་བཟང་མིང་བཏག་པ་སོགས་རྫོང་ད་བྱས། ཨོ་རྒྱན་སླེབ། ཤེས་རབ་ལ་སྨན་མུས་བསྐུར། ཁམས་པར་དོགས་གཅོད་དང་། བརྗིད་པའི་དཔེར་བརྗོད་དུ། [305B.5] རཏྣ་ཤྲཱིའི་ཚིགས་བཅད་བསྒྱུར། བྲག་དམར་འགྱུར་དགེའི་བསྔོ་རྟེན་དྲེལ་སོགས་བྱུང་ལན་བསྐུར། འཇང་པ་ཀུན་མཁྱེན་དང་བདེ་ཆེན་རབ་བརྟན་སོགས་ལ་སྟོན་མོ་དང་རྫོངས་པ་བྱས། ལེགས་དབང་དང་གཡུང་དྲུང་གཉིས་ལ་ཡིག་ལན་གདབ་ལན་བཅས་བྲག་དམར་བ་བརྫངས། [305B.6] ཚེས་བཅུ་གསུམ་ཉིན་ཞི་སྦས་སྦྱོར་དྲུག་ཁྲིད་རྫོགས། ཁམས་སྤྲུལ་སོགས་ལ་ཀརྨ་སྙིང་ཐིག་གི་ཁྲིད་ཚུགས། འབོ་གངས་དཀར་བ་བཞི་ལ་བེར་གྱི་རྗེས་གནང་དང་འཕོ་ལུང་བྱས། ནོར་འཕེལ་སོག་མོར་མ་ཡག་དང་དམ་རྫས་སོགས་སྐྱེལ་བར་མངགས། བདག་དབུ་ཆེ་མགོར་[305B.7] ཕྱིན། གཏོར་ཆེན་ཆེན་པོ་བཏེགས། ཚོགས་སུ་གྲྭ་པ་བདུན་ཅུ་ཙམ་གྱི་དབུར་ཕྱིན་ཀུན་རིག་གིས་ཚེ་རྣམ་ཀྱི་རུས་ཆོག་བྱས། ཕུར་པ་བླ་མ་དང་པར་དཔོན། པད་དབང་རྣམས་ལ་སྟོན་མོ་བྱས། སྟེར་ཆ་ཕུལ་ཕེབས་སོང་། ཨར་དཔོན། བླ་མ་འགའ་སྨོན་ལམ་ཚང་རྣམས་ལ་[306A.1] ཡི་གེ་བྱས་ནས་འབོ་གངས་དཀར་བ་རྣམས་སོང་། ཚོགས་དབུར་ཕྱིན། ཚེ་རྣམ་བདུན་བཞི་ཀུན་རིག་བྱང་ཆོག་བྱས། ལྷ་སྟེང་བ་དང་རྟ་རྣ་བས་མཇལ། འབྲོ་དཔོན་ཆོས་སྐྱོང་དར་རྒྱས་དང་རི་ཕའི་སྐུ་སྐྱེ་སོགས་བྱུང་། རྟ་བཅོ་ལྔ་སྐོར་ཕུལ། གུ་རུ་འཕེལ་ལ། སྡེ་དགེར་ཡ་མའི་སྣ་སྨན་[306A.2] ཕུལ། གནས་མདོ་སྐུ་སྐྱེ་བྱོན་པས་མཇལ། ཡི་གེ་འགའ་རེ་འདུག སྡེ་དགེ་འཁོར་བཅས་ཕེབས། སྐུ་ངོ་གསུམ་ལ་སྒྲོལ་དཀར་དབང་ཁྲུས་ཕུལ། གསོལ་སྟོན་ཞུས། མཇལ་དར་གནང་སྐྱེས་ཀྱི་གདབ་ལན་ཕུལ། སྐུ་རྐྱང་དང་ས་སྐྱ་དང་དཔའ་བོའི་གསུང་བརྟག་སྐོར་སོགས་གསུང་འཕྲོས་ཡུན་རིང་བྱུང་། [306A.3] འབྲོང་པ་རི་བ་རྣམས་ལ་སྟོན་མོ་བྱས། སྔོ་ཧྱེས་ཤ་མང་པོ་ཕུལ། བརྟག་ཞུས་བྱུང་ལན་སྨྲས། བོ་རྒྱལ་ཚེ་སྒྲུབ་རྟེན་འབྱོར། མཁན་ཆེན་དཔོན་སློབ་སྤྱན་དྲངས་གསོལ་སྟོན་ཞུས། དངུལ་སྲང་ཉེར་ལྔ་གནང་བྱུང་། དངུལ་རྡོ་ཚད་སོགས་ཕུལ། ཛམྦུའི་ཨ་ཙར་བརྫངས། གནས་མདོ་དང་ཧོར་པར་སྟོན་མོ་བྱས། ཁང་[306A.4] སར་ཡ་མ་དོན་གྲུབ་ཀྱི་བུ་ཤི་བའི་བསྔོ་རྟེན་དངུལ་དང་རྟ། བུ་ཧར་ལྷམ་སོགས་ཕུལ། རྫོང་བ་བྱས། ནོར་བུ་དགྲ་འདུལ་བྱོན་ནས་བཞུགས་སོང་། གུ་རུ་འཕེལ་ལ་བརྒྱ་མཁར་གྱི་འདོད་གསོལ་རྒྱ་སྐད་དང་རིམས་སྲུང་ཕག་འཁོར་གཉིས་རྟ་སྲུང་རྣམས་ཕུལ། ནོར་བུ་དགྲ་འདུལ་ལ་རྩ་བལྟས་སྨན་ཕུལ་བརྫངས། [306A.5] ཁམས་སྤྲུལ་ལ་སྙན་ངག་དོགས་གཅོད་ཕུལ། རི་འབྲོང་ཚོར་ཐུབ་པ་རྡོར་གདན་དང་ཨ་ར་པ་ཙའི་རྗེས་གནང་བྱས། བུ་ཁོས་མཇལ། ཞབས་ཏོག་བྱས། ལྷ་རུ་ཀུན་ཁྱབ་ལ་སྒྲོལ་དཀར་དབང་ཁྲུས་བྱས། སྟོང་ནག་སྤྲུལ་སྐུས་མཇལ། ཆོས་གྲགས་འདས་པའི་བསྔོ་བྱང་རྟེན་དུ་ཧོར་སྦུབ་ཆེ་ལེགས་དང་རྟ་གསུམ་[306A.6] ཕུལ། སྟོན་མོ་བྱས། ཁམས་སྤྲུལ་དང་ངེད་རང་ཚང་གི་སྤྲུལ་སྐུ་རྣམས་དང་རི་ཕ། འབྲང་དཔོན་སོགས་ལ་རཏྣའི་ཚེ་སྒྲུབ་གསང་འདུས་ཀྱི་དབང་བཞི་དངོས་སྟ་འབྲེལ་མ་བྱས། བུདྷི་སླེབ། ཡབ་སྲས་ཀྱི་ཐུགས་དམ་ཕེབས་པ་མཇལ། ཀརྨ་ཚེ་དབང་ན་བའི་སྐྱབས་རྟེན་འགོ་སྣམ་ཝ་ཞྭ་སོགས་བྱུང་ལན་ཕུལ། [306A.7] གཉེར་དོན་གྲུབ་འདས་པའི་བསྔོ་རྟེན་གསེར་ཞོ་ལྔ་བྱུང་། ཚེ་རྣམས་བདུན་ལྔ་བའི་བྱང་ཞུས་བྱས། ཞར་དུ་རྒྱལ་རོང་འཇང་སོགས་བསྔོ་ཞུས་འབྱོར་ཚད་ཀྱི་བྱང་མང་བཞུས། ལྷ་རུ་ཀུན་ཁྱབ་དང་སོ་མོ་བ་རྣམས་ལ་སྟོན་མོ་ཐོན་རྫོངས་དང་རྡོ་རྒྱལ་རོང་སོགས་ཀྱི་ཡིག་ལན་ཐམས་ཅད་སྤྲད། རེ་ནེ་བར་རྟ། གནས་མདོར་[306B.1] དྲེལ་གཅིག་སོགས་བསྐུར། ལྷ་རུ་ཀུན་ཁྱབ་ལ་སྨན་དང་མང་སྦྱོར་སོགས་དང་རྡོ་སྨན་དོན་ལ་རྒྱལ་ཁག་ཚོར་ཡི་གེ་བསྐུར། གནས་མདོར་རྒྱལ་མཚན་རྒྱུའི་གོས་ལིང་མང་པོ་དང་རེ་ནེར་རས་དཀར་སེར་དམར་ལྗང་འཆམས་གོས་བརྒྱད་འདོང་ངེས་བསྐུར། སྐུ་རིམ་རྒྱུ་ཡང་མང་པོ་བསྐུར། རི་ཕ་སྐུ་སྐྱེ་གཉིས་ལ་དགེ་[306B.2] ཚུལ་དང་འབྲང་དཔོན་སོགས་གསུམ་ལ་བསྙེན་རྫོགས་བསྒྲུབས། རྫོགས་ཆེན་ཁྲིད་གྲུབ་པོ༎ ཁམས་སྤྲུལ་དང་ངེད་རང་གི་སྤྲུལ་སྐུ་ཐམས་ཅད་ལ་དཀོན་མཆོག་སྤྱི་འདུས་ཁྲིད་ཚུགས། རི་ཕ་བླ་མ་སྟོང་ནག་འབྲོང་དཔོན་སོགས་ལ་ཕྱག་བཞི་པ་ཕག་གྲུ་ལུགས་ཀྱི་དབང་བྱས། དབེན་ཐོག་ཇོ་མོས་མཇལ། [306B.3] གནམ་སྟོང་ཉིན་མོ་རི་ཕ་དཔོན་སོགས་རྣམས་ལ་གུར་དྲག་དབང་དང་། བདེ་མཆོག་ལྷན་སྐྱེས་ཀྱི་བྱིན་རླབས་བྱས། ཁམས་པས་དོགས་གཅོད་མཛད། དོན་གཞན་གྱི་རྒྱན་དང་པོ་གཉིས་ཀྱི་འགྲེལ་པ་བསྒྱུར། སྤམ་བྲག་ཆོས་ཁྲིམས་ཀྱི་བརྟག་ཞུས་བྱུང་ལན་བརྫངས། སྨིན་དྲུག་ཅན་གྱི་ཚེས་གཅིག་ལ་སྤྲུལ་[306B.4] སྐུ་རྣམས་སོགས་པར་ཁྲོ་ཆུའི་ལས་བྱང་གཉིས་དང་གཅོད་ཀྱི་ལུང་བྱས། སླར་ཕྱག་ཆེན་སྔོན་འགྲོའི་ཁྲིད་བྱས། ཆགས་མེད་ལུགས་ཀྱི་ཚེ་རིང་མའི་དབང་བྱས། རི་ཁག་གཉིས། འབྲོང་དཔོན་སོགས་ཐམས་ཅད་ལ་ཞབས་ཏོག་དང་། སྐུ་སྐྱེ་གཉིས་སོ་སོར་རྟ་རེ་དང་ཆུང་ཇུ་བག་རེ་དང་གཞུང་ཇ་བག་གཉིས་རེ་སོགས་[306B.5] དང་། དཔོན་ལ་དྲེལ་དང་གཞུང་ཇ་སྤོབ་ཆུང་ཇུ་བག གྲྭ་པ་སོ་སོར་གནང་སྦྱིན་བཅས་བརྫངས། ཁམས་པར་དོགས་གཅོད་ཕུལ། ཕུལ་བྱུང་གི་ཕུལ་བྱུང་སོགས་དཔེར་བརྗོད་ཤློ་ཀ་བཞི་བསྒྱུར། ཁྲིད་ཞུ་ཚོར་སྤྱི་འདུས་གུར་དྲག་དང་སེང་གདོང་མའི་ཁྲིད་བྱས། ཁམས་པར་དོགས་གཅོད་ཕུལ། སྔོན་མེད་[306B.6] བསྡུས་བརྗོད་ཀྱི་འགྲེལ་པ་བསྒྱུར། མཛེས་མདའ་བསམ་གྲུབ་ཤི་བའི་བསྔོ་རྟེན་རྟ་ཕུལ། སྤྱི་འདུས་བསྐྱེད་རིམ་ཁྲིད་རྫོགས། གཏུམ་མོ་སོགས་ཕུལ། ཟོན་ཐར་ལ་སྨན་བསྐུར་དངུལ་བྱིན་བརྫངས། ཁམས་པར་དོགས་གཅོད་བྱས། ཤེས་བྱེད་འགྲུབ་པའི་དཔེར་བརྗོད་ཤློ་ཀ་གཉིས་བསྒྱུར། སྡེ་དགེ་ནས་ཀླུ་[306B.7] མགོན་ཤི་བའི་བསྔོ་རྟེན་བྱུང་། སྙན་ངག་དོགས་གཅོད་མཛད། རྒྱུ་རྒྱན་ཤློ་ཀ་གསུམ་བསྒྱུར། དངོས་མེད་རྒྱུར་ཤེས་བྱེད་ཀྱི་རྒྱུའོ༎ བསོད་ནམས་བཀྲ་ཤིས་སླེབ། དོན་གྲུབ་ཀྱི་བསྔོ་རྟེན་གསེར་ཞོ་ཉེར་ལྔ་དངུལ་སྲང་ཉེར་ལྔ་རྟ་དྲེལ། ཞྭ་གོས། ཕྲེང་བ། མེ་མདའ། བཀས་རིགས་སོགས་ཕུལ། ནང་ཆེན་པར་[307A.1] འབྱོར་ལན་དང་གསང་ཕུ་སྐུ་སྐྱེའི་བསྔོ་རྟེན་འབྱོར་ལན་གཅོད་པར་སྤྲད། ཁམས་སྤྲུལ། གཅོད་པ་བཅས་ལ་གཅོད་དབང་ནོར་བུ་རྒྱ་མཚོ་བགྱིས། ཚེ་རྣམ་ཞེ་དགུ་དང་གཉེར་དོན་གྲུབ་བདུན་གཉིས་སོགས་ལ་མི་འཁྲུགས་པའི་བྱང་ཞུས་བྱས། སྤྱི་འདུས་ཐོད་རྒལ་ཁྲིད་ཕུལ་གྲུབ། རྟ་[307A.2] ཕག་ཡིད་བཞིན་ནོར་བུའི་ཐོད་རྒལ་ཁྲིད་ཕུལ། ངག་དབང་འབྱུང་གནས་སྤྲུལ་སྐུའི་མཇལ། སྟོན་མོ་བྱས། སློབ་དཔོན་དང་སྒྲོལ་མའི་ཉིན་ཐང་བྲིས། སྲོད་ལ་རབ་གནས་བྱས། ཁམས་པར་དོགས་གཅོད་ཕུལ། ཀུན་ཁྱབ་ནས་བསོད་ལ་མངགས། གླིང་ཚང་གི་རུས་སྦལ་གཡུང་དྲུང་དང་གདུགས་དཀར་[307A.3] འཁོར་ལོ་གཉིས་གྲུབ། ཡིག་ལན་བཅས་བརྫངས། ཀརྨས་མཇལ། ཀརྨ་དང་བསོད་བཀྲ་ལ་གཅོད་བྱས། སྒྲུབ་དཀར་དང་ངག་དབང་འབྱུང་གནས་འཛམ་དཀར་དབང་བྱས། ཁམས་པའི་གྲྭ་པ་གསེར་སླེབ་རྣམས་ཀྱིས་མཇལ། སྟོང་ནག་སྐུ་སྐྱེ་དང་ངག་དབང་འབྱུང་གནས་གཉིས་ལ་འཛམ་དཀར་དབང་བྱས། [307A.4] དགའ་སྐྱིད་ཀྱིས་བོས། ཞབས་ཏོག་དང་མ་ཎི་དུང་གི་ཞབས་བརྟན་ཕུལ། སྟོང་ནག་ཤེས་རབ་ངག་འབྱུང་རྣམས་ལ་གྲྭ་མངོན་འཛམ་དམར་དབང་བྱས། ཞེ་ཆེན་ལ་བི་དཀར་བུ་ཡིག་གཡར་རང་བརྩམ་སྒྲ་པོད་ལྔ་ཡིག་ལན་བཅས་བསྐུར། ངག་འབྱུང་ལ་བརྟག་ལན་ཕུལ། སྒྲུབ་དཀར་དཔོན་སློབ། བདུད་[307A.5] དིལ་པ། སྟོང་ནག་བཅས་ལ་སྟོན་མོ་བྱས། སྟོང་ནག་པར་སྟག་ཤམ་འོད་ཆོག་དབང་ཆེན་བྱས། དེ་རྣམས་ལ་རྫོང་བ་གནང་སྦྱིན་འབྱོར་ལན་རྣམས་སྤྲད། སྒྲུབ་དཀར་སོགས་ལ་མི་འཁྲུགས་པ་དང་ཐང་ལྷའི་ལུང་བྱས། དྭགས་ཞྭ་དང་དམ་རྫས་བྱིན། སྟོང་ནག་པར་བསྐོས། འཇའ་དང་བརྟག་ལན་རྣམས་སྤྲད། [307A.6] དྲན་ཕྲུག་སྐུ་སྐྱེས་མཇལ། བཀྲ་ཤིས་འབུམ་གྱི་ཚ་བོའི་བསྔོ་རྟེན་ཕུལ། རྫོགས་ཆེན་སྤྲོས་བཅས་ཀྱི་དབང་ཁམས་སྤྲུལ་དང་སྤྲུལ་སྐུ་རྣམས་ལ་བྱས། འབུམ་རྒྱལ་གྱིས་ལ་རང་ཕུལ། སྟོན་མོ་བྱས། ཙོང་ཡེས་ཀྱི་སེང་བཀུར་བའི་འབྱོར་ལན་དང་ཚང་བཅོལ་དངུལ་བསྐུར། དྲན་ཕྲུག་སྐུ་སྐྱེའི་སྐྲ་ཕུད་བླངས། [307A.7] སྟོན་མོ་དང་སྒྲོལ་དཀར་དབང་བྱས། དེ་ནས་རྫོགས་ཆེན་སྙིང་ཐིག་གི་ཁྲིད་འཕྲོ་བསྐྱངས། ཨ་ཚབ་ཚེ་དབང་རྒྱལ་ཤི་བའི་བསྔོ་རྟེན་རྟ་དང་སྦུལ་བྱུང་། ལུགས་སྐུའི་གྲྭ་བ་དབུས་འགྲོ་བཅུ་དྲུག་གིས་མཇལ། སྐྱབས་སྡོམ་དང་སྐྲ་ཕུད་བླངས། སོག་པོ་ཚེ་བརྟན་ཤི་བའི་བསྔོ་རྟེན་བྱུང་། སྤོམ་བྲག་དབུ་མཛད་པ་སོགས་ཀྱི་[307B.1] བྱང་མང་བཞུས། སྟོང་སྐོར་རྒྱ་མཚོ་བརྫངས། ཁྲེག་ཆོད་འཁྲིད་ཚར། ཁམས་པར་རིག་འཛིན་ཆེན་པོའིའ་ཞལ་ལུང་རྣམས་ཕུལ། དོགས་གཅོད་མཛད་སྙན་ངག་ཁྱད་བརྗོད་ཤློ་ཀ་གསུམ་བསྒྱུར། ཚེ་རྣམ་གྱི་བསྔོ་རྟེན་ཞྭ་དམར་ནག་དཔའ་བོ་བཅས་ལ་བསྐུར། ཁྲིད་ཞུ་རྣམས་ལ་རྫོགས་ཆེན་སྤྲོས་མེད་དབང་བྱས། [307B.2] བསོད་ནམས་བཀྲ་ཤིས་དང་ཨ་སྡུག་བུ་ལ་གཅོད་ཐུན་ནི་དུས་རྒྱུན་དུའོ༎ ཁྲིད་ཞུ་རྣམས་ལ་རུ་ཤན་དབྱེ་བའི་ཁྲིད་བྱས། ཤིན་ཏུ་རབ་ཏུ་སྤྲོས་མེད་ཀྱི་དབང་གཉིས་བསྐུར། ནམ་མཁའ་སུམ་སྲོག་གི་ཁྲིད་བྱས། ཨ་སྡུག་བུ་དཔོན་གཡོག་རྣམས་ལ་སྟོན་མོ་བྱས། འཇུ་དཔལ་ལྡན་ཤི་བའི་བསྔོ་རྟེན་རྟ་ཕུལ། [307B.3] ཆོས་ཞུ་ཚོར་ཐོད་རྒལ་ཀྱི་ཁྲིད་གནང་ཚར། ཁམས་པར་པད་འབྱུང་སྐུ་སྐྱེ་རིས་བྱས། སྡེ་དགེའི་ཕྱག་བྲིས་སླེབ། སྨན་བསྐུར། སྒྲུབ་མཆོག་གིས་བོས། ནུ་བོ་ཤི་བའི་བྱང་ཞུས་བྱས། བླ་དགོན་གྱི་དྲག་འགོས་རྣམས་བཅས་ལ་རྒྱ་ཟས་བོད་ཟས་མང་པོས་སྟོན་མོ་དང་། མཛོ་སོགས་རྔ་བྲན་དགུ་ཕུལ། ཤི་གསོན་ལ་བསྔོ་སྨོན་བྱས། [307B.4] སྡེ་དགེར་ཞུ་ཡིག་བཅས། ལྕགས་སྐུ་དང་ཀརྨ་བཀྲ་ཤིས་གཉིས་ལྕགས་རར་སོང་། ཨ་སྡུག་བུར་སྨན་དང་འཇའ་ཚོན་སྐུ་བྱིན། བཀའ་བསྒོ་བྱས། ཁམས་སྤྲུལ་སྐུ་རྐྱང་ལ་རང་བྱུང་བའི་རྫོགས་ཆེན་ཁྲིད་ཡིག་གོ་དོན་ཞིབ་པར་ཕུལ། ཀུན་ཁྱབ་ཀྱིས་བརྡའ་བསྒོས་ཀྱང་ཡིན་འདུག ངེད་དང་རྒྱལ་ཚབ་བཅས་རབ་བརྟ་གྱིས་[307B.5] བོས། སྟོན་མོ་དང་མཛོ་གཉིས་ཕུལ། རྒྱུ་ནེ་སྐུ་སྐྱེ་དང་བུ་ཟིས་ནུ་བོས་མཇལ། དཔལ་བྲོ་རྣམ་རྒྱལ་གྱིས་སྒྲོལ་དཀར་ཐང་ཀ་ཕུལ། འབྲོག་པའི་གྲྭ་པ་མང་པོས་མཇལ། རྟ་མགྲིན་མགོན་པོས་རྟ་གསུམ་སོགས་ཕུལ། ཁམས་སྤྲུལ་ལ་ཟབ་མོ་ནང་དོན་གྱི་བཤད་པ་ཚུགས། སྙན་ངག་དོགས་གཅོད་དང་སྦྲག་རྒྱག་ཡིན་[307B.6] འགལ་རྒྱན་སྐབས་མཚན་ཉིད་ཀྱི་དཔེར་བརྗོད་ཤློ་ཀ་གཉིས་བསྒྱུར། ཚེ་དབང་རབ་བརྟན་ལ་གཅོད་བྱས། མགོ་ཟླའི་ཚེས་གཅིག་རྟ་མགྲིན་མགོན་པོ་བྱུང་། རོལ་རྡོར་ཐེམ་མེད་སྐོར་ལས་མཐའི་ལུང་བྱས། ཨ་ཏི་ཚང་གི་བསྔོ་རྟེན་དངུལ་སྲང་ཉེར་བརྒྱད་དང་ཡང་དངུལ་རྟ་རྨིག་འདུག ཕོ་ཏེ་བནྡེ་སོགས་ལ་རྟ་མགྲིན་[307B.7] དབང་བྱས། ཁམས་པའི་ཆོས་བཟང་དང་ཕྱག་མཛོད་སོགས་བྱོན། ཁམས་པར་འདི་ནས་བཟུང་ནང་དོན་ཁྲིད་དང་སྙན་ངག་གི་དོགས་གཅོད་ནི་ཆགས་མེད་ཡིན། དབོན་ཕྲུག་ཚེ་དབང་རབ་བརྟན་ལ་གཅོད་བྱས། ཆང་བཅད་ཕྱག་མདུད་བྱིན། ལྷ་བསངས་དང་བཅའ་བ་བསྡམ། བཅད་རྒྱ་བྱས། ཕག་རུའི་གནས་མདོ་བླ་མ་འདས་[308A.1] པའི་བསྔོ་རྟེན་རྟ་དྲེལ་དང་དཔོན་རུ་ཚེ་དབང་གི་རྐྱེན་འགྱུར་བྱུང་། གནས་མདོ་བར་རྟ་དང་ཇ་སོགས་བྱིན། ཆོས་མཛོད་ལ་སྨན་བསྐུར། རྒྱལ་ཐང་དགོན་པར་མགོ་པ་སུ་རུ་དགོན་པས་བཅོམ་པ་ཐོས། ཁམས་པར་ནང་དོན་ལེའུ་དང་པོ་རྫོགས། སྡེ་དགེའི་ཡི་གེ་སླེབ། སྨན་ཕུལ། བཅུ་གཅིག་ཉིན་ཚེ་དཔག་ཐབས་[308A.2] ཤེས་ཁ་སྦྱོར་གྱི་སྒྲུབ་མཆོད་ཚུགས། ཁྲོ་རུ་དོན་དམ་གྱི་སྐྱབས་རྟེན་བྱུང་། འབྲང་པ་དཔོན་ལ་མཚོན་སྲུང་ཨོ་རྒྱན་སྐུ་བྱིན་ནས་སོང་། ཨ་སྡུག་གི་སྐྱབས་རྟེན་བྱུང་། སྨན་བསྐུར། སྙན་ངག་དོན་རྒྱན་སྐོར་གྱི་དོགས་གཅོད་གྲུབ། ཆོས་མཛོད་ན་བའི་སྐྱབས་རྟེན་སོགས་བྱུང་། འབྱོར་ལན་སོགས་བསྐུར། སྡེ་དགེས་རིམས་འགོག་[308A.3] དགོས་པའི་ཡི་གེ་བྱུང་། འགོག་དང་ཞུ་ལན་བསྐུར། སྙན་ངག་དོགས་གཅོད་ཕུལ། ཟོལ་བསྟོད་ནས་ཤློ་ཀ་གསུམ་དང་། རབ་སྤེལ་གཅིག་བསྒྱུར། རྨོག་ཚའི་ཡི་གེ་བྱུང་ལན་བསྐུར། ཚེ་སྒྲུབ་བདག་འཇུག་བླངས། སྒྲུབ་པ་གྲོལ། ཨ་འགྲུབ་སླེབ། དཔའ་བོའི་ཡི་གེ་འདུག སྙན་ངག་ཚིགས་བཅད་འགའ་རེ་བསྒྱུར། ཟུང་ལྡན་ནས་[308A.4] ཕུལ། རྗེ་དྲུང་མཚམས་ཞབས་བཏང་། ལྷ་ཐོག་ཡི་གེ་དང་ཤ་མར་བྱུང་། བརྟག་ཞུས་འབྱོར་ལན་སོགས་བརྫངས། བསྟན་སྐྱོང་ལ་འཁོར་ལོ་ཟ་ཡིག་སོགས་བསྐུར། སྡེ་དགེར་བཤང་སྲིན་སྨན་དང་རིམས་འགོགས་སོགས་ཕུལ། མགོན་ཆོས་ཀྱི་མཚམས་ཞུས་ཤ་དཀར་ནག་དྲུག་སོགས་བྱུང་། ཨ་ཇ་བུ་ཚང་གི་ནོར་གློན་[308A.5] བར་བཀའ་ཐོ་བྱིན། ཁམས་པར་ནང་དོན་ལེའུ་དྲུག་བདུན་ཕུལ་གྲུབ། སྙན་ངག་བྱ་དཀའི་བཤད་པ་ཕུལ། ནང་དོན་ལེའུ་དགུ་པ་ཕུལ། ཞེ་ཆེན་སྤྲུལ་སྐུ་གཤེགས་པའི་སར་ངེད་འབོད་མི་སླེབ། བསམ་གྲུབ་བུ་ལྷུན་གུ་དང་ཤ་དགེ་བུ་སྡད་ན་བའི་བརྟག་ཞུས་བྱུང་སྨན་དང་དམ་རྫས་བསྐུར། ཞེ་ཆེན་དུ་མི་འགྲོ་བར་ཐག་བཅད། ནང་དོན་[308A.6] ལེའུ་བཅུ་པ་ཕུལ། སྡེ་དགེར་སྨན་ཕུལ། ཉེར་བཞིར་གྲིབ་གཟུགས་འགྱུར། གསར་བུའི་སྐྱབས་རྟེན་ཕུལ། ནང་ཆེན་པའི་སྲས་དང་བླ་མའི་སྲིང་མོ་འདས་པའི་བསྔོ་རྟེན་འབྱོར། ཝ་གཟིག་སོགས་འབྱོར་ལན་ཕུལ། ཐར་མཆོག་གི་སྐྱབས་རྟེན་བྱུང་། བསོད་ནམས་བརྟན་པ་དབུས་ནས་འཁོར་བའི་འཁྱོས་མ་ཕུལ། མཆོག་[308A.7] དགའ་སླེབ། ཟུར་དགོན་ས་གཡོས་ཀྱིས་བཤིག་ཟེར། རྒྱལ་ཟླའི་ཚེས་གཅིག་ལ་ཁམས་པའི་གསན་ཡིག་འགའ་རེ་བྲིས། སྙན་ངག་གི་ལེའུ་དང་པོའི་དོགས་དཔྱོད་ཕུལ་གྲུབ། ངེད་ལ་ལེགས་འབུལ་གསེར་སྲང་གང་དངུལ་རྡོ་ཕྱེད་སོགས་གནང་། གྲྭ་པ་རྣམས་ལ་སྲུང་མདུད་ཕུལ། དཔེ་གཡར་རྣམས་ཕུལ། དར་[308B.1] འབུལ་ལེན་བྱས། བདག་གི་གཡི་སྟོད་དང་མགུལ་དཀྲིས་ཕུལ། བསམ་གཏན་གྱིས་ཕེབ་བསྐྱལ་བཅས་བཏེགས། ཞེ་ཆེན་དུ་མ་ཡག་འབུལ་བ་དང་ཁམས་པའི་ཆིབས་བསྐྱེལ་ལ་འགྱུར་མེད་བཏང་། གཞན་ཕན་གྱིས་མཇལ། ཆོས་མཛོད་ཀྱི་བསྔོ་རྟེན་གསེར་སྲང་ལྔ་དང་གོས་ཡུག། རས་ཆུང་ཚང་ནས་ཀུན་དགའ་རྣམ་[308B.2] རྒྱལ་གྱི་ཕྱག་རྐང་རྒྱུན་བསྣམས་སེར་མོ་རྟ་སྡུད་ཟེར་བ་དེ་འབྱོར། སྟོང་ནག་སྤྲུལ་སྐུས་མཇལ། འཇམ་དཔལ་དབང་རྒྱལ་བྱུང་། གནམ་པ། རི་བོ་ཆེའི་རྗེ་དྲུང་སྤྲུལ་སྐུ། བདུད་འདུལ་བ་སོགས་ཀྱི་ཡིག་ལན་དང་ཆབ་མདོི་རྩེར་གོས་པཱ་སི་ཡུག་སོགས་དང་། མཛོད་པར་གོས་ཡུག་སོགས་མཚམས་ཞུས་རྣམས་སྤྲད། ཇ་སྒམ་[308B.3] བྱིན། བོ་རྒྱལ་བརྟག་ཞུས་སླེབ། ལན་ཕུལ། ཆོས་མཛོད་དགེ་མཐུད་པགས་རིགས། རྟ་སོགས་ཟུར་མང་ཕྱོགས་ཀྱི་འབྱོར་ལན་ཐམས་ཅད་བརྫངས། ཞྭ་དམར་བའི་སྤོ་བོའི་དོན་དང་། བྱང་གླིང་སྤྲུལ་སྐུའི་དགོངས་རྫོགས་འབྱོར་ལན་དང་ཀརྨ་པ་དང་དཔའ་བོར་ཞུ་ཡིག་སོགས་བུ་རྡིར་སྤྲད་ནས་ཐོན་སོང་། གླིང་ཚང་[308B.4] དཔོན་གྱི་ཞུ་ལན་རྣམས་བསྐུར། ཀརྨའི་མཆིས་བྲང་ལ་སེམས་ཅན་ཡོད་པའི་བརྟག་ཞུས་ལ་བུ་ཡིན་པར་བབས། བྱང་གླིང་ཞེ་ཆེན་སོགས་ཀྱི་བྱང་མང་བཞུས། ལྷ་ཐོག་ཚང་གིས་རྒྱ་ཡི་ཐམ་ཀ་བརྗེ་དགོས་ཟེར་བར་ཅི་བྱེད་ཡི་གེ་འབྱོར་ལན་བརྫངས། གད་བྲུག་ལ་གཅོད་ཐུན་བྱས། སྒིས་སྣ་བླ་མ་སོགས་ལ་རྒྱལ་བ་རྒྱ་མཚོ་ལྷ་ལྔའི་[308B.5] དཀྱིལ་འཁོར་དབང་དངོས་སྟ་སྦྲེལ་མ་བྱས། བྲམ་དྲུང་པས་ཚོགས་མང་ལ་མི་འཁྲུགས་པའི་བྱང་བཞུ་དང་མང་འགྱེད་བཏང་བའི་ཚོགས་དབུར་སླེབ། བསོད་ནམས་བསྟན་པ་ན་བའི་ལུང་ཞུ་བྱུང་། བརྟག་པ་དང་སྨན་བསྐུར། ཁྲོ་རུ་དོན་དམ་འདས་པའི་བསྔོ་རྟེན་དྲེལ་བྱུང་། འབྱོར་ལན་བཏང་། སྒིས་སྣ་རྒྱུན་ནེ་སོགས་ལ་མ་མགོན་[308B.6] རྗེས་གནང་བྱས། ཉེར་གཉིས་ལ་དུས་རིམ་མགོན་སྒྲུབ་གྲལ་འཛིན་བྱས། སྐུ་རིམ་ཚོགས་དབུར་རྒྱུན་དུ་ཕྱིན། རྒྱལ་ཚབ་པས་ཉིན་ལྟར་དུ་ཚོགས་སུ་མང་ཇ་རྣམས་བཞག་བཏང་། མཆོད་རྟེན་དཀར་པོའི་བདུད་མོ་དཔོན་པོ་དང་། རྒྱལ་རང་ཅོག་ཙེའི་ཏ་རོ་དཔོན་གཡོག་གིས་མཇལ། ཡི་གེ་མང་པོ་འདུག སྟག་ལུང་བླ་མའི་[308B.7] རྐྱེན་འགྱུར་རྟ་བྱུང་། བུ་ལོད་ཀྱི་བྱང་བུ་བཞུས། ཉི་གྲགས་གཉེར་པས་མཇལ། ཀ་དཔལ་ནས་རིམ་གྲོའི་འབྱོར་ལན་བྱུང་། ཞེ་ཆེན་ནས་འགྱུར་མེད་འཁོར། ཡི་གེ་དང་། དབུས་ནས་མདའ་དཔོན་གྱི་ཡི་གེ་འབྱོར། ཉེར་བརྒྱད་ལ་འཆམ་འགྲིགས་རྒྱག་དང་། དགུར་འཆམས་གཏོར་རྒྱག ཞལ་ཧམ། གནམ་སྟོང་གི་འཕར་མ། ༎
[309A.1] ལྕགས་སྟག་གནམ་ལོ་གསར་བཞད་ཀྱི་ལྷ་བསངས། སྤྲུལ་སྐུ་རྣམས་དང་ཕྱོགས་འགྲུལ་རྣམས་དང་གྲྭ་མང་གིས་མཇལ་དར་རྣམས་སྔར་འཁྱུད་ལྟར་བླངས། སྡེ་དགེའི་གསུང་ཤོག་བྱུང་། ཏིང་གཟུང་བུ་ལ་ཞུ་ལན་བསྐུར། རྟ་མགྲིན་མགོན་པོས་ཀུན་བཟང་གཏེར་སྒྲོམ་དང་ཚེ་དཔག་སྐུ་འབུམ་ཕུལ། ཀརྨ་[309A.2] པའི་སྐུ་རིིམ་ལྷ་གཡག་དགུ་མ་མགོན་ལ་བརྩེམ། རྒྱལ་ཚབ་སོགས་སྤྲུལ་སྐུ་རྣམས་དང་སྒིས་སྣ་བ་སོགས་དང་དབུ་ཆོས་སོགས་དང་གྲྭ་མང་རྣམས་ལ་ལོ་སར་སྟོན་མོ་བྱས། ལྷ་སྲུང་གིས་བོས། གསོན་བྱང་བཞུས། དངུལ་སྲང་ལྔ་དང་མཛོ་ཕུལ། སྒིས་སྣ་བར་རྣམ་སྲས་དབང་དང་ཕྱག་ཆེན་ཁྲིད་བསྡུས་པ་བྱས། སླར་བཅད་[309A.3] རྒྱ་བྱས། བོ་རྒྱལ་ཕ་བུ་བྱོན། སྟོན་མོ་བྱས། རྒྱལ་རོང་ང་ཤི་མར་རྟ་གཉིས་དང་ཝ་སོགས་དང་། རྡོ་སྨད་དཔོན་མོར་ཆས་ཀ་སོགས་དང་ཡི་གེ་བསྐུར། མཚམས་ནང་ལས་བོ་རྒྱལ་ལ་སྒྲོལ་མའི་ཁྲུས་ལྔ་བཅུ་བྱས། རྩ་བལྟས། གཟིམས་ཟིན་འདུག སྨན་བྱིན། རྒྱ་རག་ཕུལ། ཕྱི་ཉིན་ཡང་བོ་རྒྱལ་ལ་ཁྲུས་ལྔ་བཅུ་[309A.4] བྱས། རྒྱལ་རོང་བ་དང་སྒིས་སྣ་བ་རྣམས་ལ་སྟོན་མོ་དང་སྟེར་ཆ་བྱས། ཡི་གེ་རྣམས་སྤྲད། ཕྱི་ཉིན་བོ་རྒྱལ་ལ་ཁྲུས་ལྔ་བཅུ་དང་རྗེས་གནང་བྱས། སྡེ་དགེར་མོ་རྩིས་སོགས་ཀྱིས་ལུང་ཐོ་ཕུལ། བོ་ཆུང་མར་སོ་འབྲང་འཁོར་ལོ་བསྐུར། སྨན་དཔེ་ཞུ་དག་བྱས། གཉེར་པར་ནུབ་ལྟར་གཅོད་ལུས་སྦྱིན་རྒྱས་པར་བྱས། [309A.5] ཀརྨ་བཀྲ་ཤིས་ནས་འཇའ་མོ་སྤྲུལ་སྐུའི་མཚམས་རྟེན་རྟ་གཉིས་སོགས་འདུག སྒང་མཁར་ཀརྨ་བཟང་མོའི་བསྔོ་རྟེན་འབྱོར་ལན་བསྐུར། ཡིད་ལྷུང་ཨ་གནམ་ན་བའི་ཡི་གེ་བྱུང་། བརྟག་ལན་དང་སྨན་བསྐུར། དཔག་བསམ་གྱི་སྐྱབས་རྟེན་བྱུང་། བསོད་རྒྱལ་སྡེ་དགེར་བྲོས་ཡོད་འདུག འབྲང་པ་དཔོན་ལ་བསོད་རྒྱལ་གྱི་[309A.6] རྟ་སོགས་བསྐུར་ནས་སྐད་བཤད་བྱུང་། ཕར་ཆས་ཀ་སོགས་བསྐུར། ཀརྨ་ན་བའི་བརྟག་ཞུས་ལ་ལན་བཏང་། དཔོན་ལྷ་རྒྱལ་ལ་བརྟག་ལན་བརྫངས། མགོན་ཚེས་སྡེ་དགེའི་ལོ་སར་དང་། སངས་རྒྱས་དང་འགུ་རུ་འཕེལ་གྱི་བརྟག་ཞུས་བྱུང་ལན་བསྐུར། བོ་རྒྱལ་ལ་གཏོར་རྒྱག་བྱས། སྡེ་དགེར་སྐྱེས་ལན་བསྐུར། བཅུ་[309A.7] བཞིར་རས་ཆོས་པ་ཉི་ཤུ་རྩ་དྲུག་འདུག སེར་སྦྲེང་སོགས་ལོ་ལྟར་བཞིན་བྱས། ཆོས་བྲོ་བརྡུང་། ངེད་རྩར་ཡང་རྗེ་དྲུང་སོགས་ཆོས་བྲོ་བ་རྣམས་ཀྱིས་ཆོས་བྲོ་བསྐྲབས་སོང་། ཐུད་དང་ཊཾ་གཉིས་རེ་འགྱེད། སྒྲུབ་དཀར་གྱི་ཡི་གེ་དང་བསྔོ་རྟེན་འགའི་འབྱོར་ལན་བརྫངས། ལྷ་སྟེང་པར་ཡིག་ལན་དང་འཕན་གདུགས་བླ་བྲེ་རྒྱུ་སྤྱི་ཐེས་སོགས་སྤྲད་ནས་[309B.1] སོང་། བརྒྱ་མཆོད་གསུམ་ཕུལ། བོ་རྒྱལ་ལ་སྤྱན་མའི་ཁྲུས་རྗེས་གནང་བྱས། སྨན་ཡིག་ཞུས་དག་དང་། ཟུར་དཀོན་པར་བུམ་གཏེར་བཟོས། མགོན་ཆོས་ལ་སྨན་བསྐུར། མཆོག་སྦྱིན་མཚམས་འོག་བཏང་། ཞྭ་དམར་ནག་བཀའ་ཐ་མ་མཇལ། ས་མནྟ་བྷ་དྲའི་ཡི་གེ་རཏྣ་ལྔ། བུཉྫར་ཛའི་རྒྱ་དཔེ། ར་མ་ནནྡའི་ཡི་གེ་དང་དགྲ་[309B.2] ནག་གི་རྒྱུད་ཀྱི་རྒྱ་དཔེ་དང་སྒྲུབ་ཐབས་ཀྱི་དཔེ་བྱུང་། སྨན་ཉོ་རྒྱུ་ཕལ་ཆེར་འདུག ཁྱུང་པོ་བླ་མར་མིག་སྔགས་བྱིན། ཡངས་ཅན་ཕྱག་ཟུར་སོགས་ཀྱི་ཡི་གེ་འདུག དབུས་སླེབ་རྣམས་ལ་སྟོན་མོ་བྱས། བོ་རྒྱལ་ལ་དབང་དང་གཅོད་ཐུན་ལན་ཆགས་བརྒྱ་འཇལ་ནི་ཉིན་རེ་བཞིན་དུའོ༎ ཆོས་སྐྱོང་ཤི། འཕོ་དམིགས་གཏད། ཀུན་[309B.3] ཁྱབ་ལ་རྡོ་རྗེ་མཁའ་འགྲོའི་ཞིང་སྐྱོང་ཉེར་བཞི་ཞུས་དག་བྱས། སྡེ་དགེར་སྨན་ཕུལ། ཆོས་སྐྱོང་གི་ཞག་གསུམ་བྱས། སྡེ་དགེར་སྨན་ལྷ་རྒོད་དགུ་པ། དྲག་སྦྱོར་དང་གར་ནག་བཅུ་གཅིག་སོགས་སྦྱར་ནས་གུ་རུ་འཕེལ་ལ་ཡི་གེ་བཅས་བསྐུར། ཚོགས་སུ་ཡང་བཟློག་ཚུགས། ཀླུ་གར་བླ་མ་དང་ཁ་རྟོག་བུའི་ལུང་ཞུས་བྱུང་། བྱང་[309B.4] ཆུབ་སྣ་ཁྲག་ཟག་པར་སྨན་སྦྱར། མཆོད་རྟེན་རྒྱབ་ཏུ་ཀུན་ཁྱབ་སོགས་ཀྱིས་བོ་རྒྱལ་ལ་མཐའ་གཏད་བྱས། ཕྱི་ཉིན་མཁའ་འགྲོ་བྱིན་འབེབས་པདྨ་ཁ་ཟླུམ་བྱས། པད་དབང་ཡི་གེ་དང་ཤོག་དྲིལ་སྐོར་གསུམ་བྱུང་། འདི་ནས་བཟུང་ཉིན་རེ་བཞིན་བོ་རྒྱལ་ལ་ཡེ་ཤེས་རབ་འབར་དབང་བྱས། དྷ་ལྷུང་ཆོས་དབྱིངས་ན་བའི་སྐྱབས་རྟེན་[309B.5] བྱུང་ལན་བསྐུར། གཟུངས་སྲུང་ཁྱིམ་ནས་ལུང་ཞུས་བྱུང་། དབོ་ཟླའི་ཚེས་གཅིག་ལ་རྣམ་གླིང་བར་སྨན་དང་ཡིག་ལན། ཁྲ་མ་བླ་མའི་བསྔོ་རྟེན་འབྱོར་ལན་སོང་། བུ་སྡད་ཤི་བའི་མགྱོགས་བསྔོ་རྟེན་བྱུང་། དབང་ལྡན་ལ་མཇལ་ཀ་བཏང་། བོ་རྒྱལ་ལ་ཆ་གསུམ་བཏང་། བཤལ་སྨན་སྦྱར། མཆོག་[309B.6] དགའ་དཔོན་སློབ་བརྫངས། བདག་གིས་ཀོང་ཐེར་བྱིན། ཟུར་དགོན་བླ་མ་རྣམས་དང་གྱིང་སྐུར་ཡིག་ལན་རྣམས་བསྐུར། བསྟན་རྒྱལ་གྱིས་སྐྱབས་རྟེན་ཇ་སྦག་ཕུལ། དོན་གྲུབ་ཤི་བར་འཕོ་དམིགས་བྱས། མཆོག་སྦྱིན་ནས་ཛཱ་ཏི་ལི་སུག་སོགས་ཁྱེར་བྱུང་། བ་དོར་ཚང་གིས་བསྔོ་རྟེན་བྱུང་། བསྟན་[309B.7] རྒྱས་ལ་གཅོད་ཉི་མ་འགར་བྱས། ཀུན་ཁྱབ་ལ་བུཉྫ་ར་ཛ་བསླབ་པའི་དབུ་ཚུགས། སྦེ་དཔོན་ལུང་ལན་བསྐུར། བོ་རྒྱལ་དང་ཅོག་འགྱུར་སོགས་ལ་ཚེ་དབང་བཅུ་གསུམ་བྱས། བོ་རྒྱལ་ལ་འདི་ནས་བཟུང་ཚེ་དབང་རྒྱུན་དུ་བྱས། ཅོག་འགྱུར་གྱིས་མར་རྒྱབ་གཅིག་དང་མཛོ་ཕུལ། ཚེས་[310A.1] དྲུག་ལ་བོ་རྒྱལ་ལ་ཚེ་དབང་དང་། སྲས་ཆུང་ལ་སྒྲོལ་མའི་འཁོར་ལོ་དང་ཚེ་ནོར་དང་ཨ་དགར་ཡི་གེ་བཅས་བསྐུར། གཟུང་སྲུང་ལེ་ཐང་དུ་ཤི་བའི་བསྔོ་རྟེན་དང་འགིས་ཐོའི་ཞག་གསུམ་བྱས། བསྟན་རྒྱས་ལ་དྲག་གཅོད་དང་། དགའ་སྐྱིད་ལ་བོ་རྒྱལ་ཚང་གི་ལུག་་ནོར་ལ་སྤྱན་མའི་[310A.2] སྔགས་ཆུ་བ་སྒྲུབ་བཅོལ། སྒྲེང་པའི་མགོན་ཁང་སྐྱ་རིས་བརྡ་ཐོ་བྱས། རྟ་མགྲིན་མགོན་པོའི་ཐང་སྐུ་གསུམ་ལ་རབ་གནས་དང་མཐེབ་རྗེས་བཏང་། ཡོན་དགེའི་ཕྱག་རིས་ཛམ་ནག་ཐང་སྐུ་མཇལ། བུ་དྷད་ཀྱི་བསྔོ་རྟེན་རྟ་དང་གོས་སོགས་བྱུང་། ཀུན་ཁྱབ་ལ་བུཉྫ་བསླབས་མཆོག་སྦྱིན་སོགས་ལ་སྐུ་ཞབས་རིག་འཛིན་[310A.3] ཆེན་པོའི་ལྗགས་བསྒྲིགས་བདེ་ཆེན་ཞིང་ཁྲིད་མགོ་ཚུགས། གཉེར་པར་ཚེ་དབང་བརྒྱ་བརྒྱད་སོང་། བོ་རུ་བླ་མའི་བསྔོ་རྟེན་དང་། ལྷ་ཐོག་ནས་བསྔོ་རྟེན་འགའ་རེ་དང་། གད་ཐོག་ཚང་ནས་ངེད་དང་བསམ་གཏན་འབོད་མི་གར་མགོན་སླེབ། ཀུན་ཁྱབ་ལ་ཉིན་རེ་བཞིན་བུཉྫར་བསླབས། ཚབ་ཚར་གོས་ཡུག་དང་། [310A.4] རྡོ་སྟོད་པར་ཡི་གེ་བཅས་བསྟན་པ་རབ་འཕེལ་ལ་བརྫངས། གཏོར་རོང་ལྷ་བྲིས་པ་དང་རྒྱལ་རོང་ལྷ་རྗེ་ལ་མཇལ་ཁ་བཏང་། སྒྲེང་པ་དཔོན་ལ་ཝ་དང་ཕྲུག་སོགས་ཡིག་ལན་རྣམས་དང་མདོ་གནས་པོ་དང་། སྒྲེང་པ་བླ་མར་བསྐོས་འཇའ་དང་རྟ་ཐེར་བུབས་བྱིན། མགོན་ཁང་རྟེན་མདའ་བྱིན་རྟེན་གཟུངས་གཞུག [310A.5] བདག་གི་འགག་རིང་སོགས་རྒྱལ་པོར་བསྐུར། ཚོང་དཔོན་མགོན་པོ་སྲུང་འབྱོར། བཀའ་བགོ་བྱས། མདོ་ཡི་ཚོང་བཅོལ་དང་། གནས་པོའི་ཡི་གེ། རྒྱ་ཟས། སྒྲེང་པའི་ཡི་གེ་བཅས་འབྱོར་བས། སྒྲེང་པའི་འབྱོར་ལན་རྗེས་མ་དང་སྒམ་རིན་བལ་ཏཾ་ལྔ་བཅུ་སོགས་འགུར་བཀྲར་བསྐུར། བྱང་ཆུབ་ཀྱི་གཅོད་[310A.6] ཞུ་རྟེན་མཛོ་ཕུལ། འབྲོང་དཔོན་ཕྲིན་ལས་ཆོས་འཕེལ་སྐྱབས་རྟེན་རལ་གྲི་བཟང་པོ་ཞིག་ཕུལ། འབྲོང་རྒན་དང་གདོང་ཚང་གི་སྐྱབས་རྟེན་བྱུང་། བསོད་ལྷུན་ལ་སྟེར་ཆ་དང་དེ་དག་གི་འབྱོར་ལན་བསོད་རྒྱལ་ལ་ཞུ་ལན་བཅས་བརྫངས། བོ་རྒྱལ་སྐྱེར་རྟའི་དབང་བྱས། རབ་བརྟན་མགོན་བླས་དར་ཝ་ཤ་[310A.7] བུབས་བྱུང་། བོ་རྒྱལ་ཡབ་སྲས་ལ་སྟོན་མོ་བྱས། ཀུན་ཁྱབ་ལ་མཚམས་སྦྱོར་རྫོགས་མིང་ལེ་ཚུགས། མཆོག་སྦྱིན་ལ་བདེ་ཆེན་ཞིང་སྦྱོང་ཚར། ཚེ་ཁྲིད་ཚུགས། བྱང་ཆུབ་དང་ཤེས་རབ་ལ་འདི་ནས་བཟུང་ནུབ་རེ་བཞིན་གཅོད་བྱས། ལམ་ཡག་ཚང་གི་གྲྭ་པ་ཤི་བའི་བསྔོ་རྟེན་བྱུང་། རིན་འོད་[310B.1] དཔལ་མཆོག་གི་སྐྱབས་རྟེན་བྱུང་ལན་བསྐུར། སེ་བོ་ཨ་འབུམ་སོགས་ཀྱི་བྱང་མང་བཞུས། ཁྲ་འབུ་དང་སྡོམ་ལྡིང་དཔོན་སོགས་ཀྱི་བང་མི་དང་ཡིག་མང་སླེབ། ཁྲ་འབུ་དགོན་ཁང་མེ་ལ་མཆོད་ཆས་སོགས་ཤོར་བ་དང་། སུ་རུ་དགོན་པས་ཁང་སར་མགོ་མེ་ལ་བསྲེགས་ཟེར། འབུམ་རྒྱལ་ཚང་ཕུན་[310B.2] ཚོགས་ན་བའི་བརྟག་ཞུས་དང་སྨན་ལེན་བྱུང་། བརྟག་པ་དང་སྨན་བསྐུར། བློ་ལྡན་ཕའི་བསྔོ་རྟེན་བྱུང་། རྩིས་བྱས། དྲི་མའི་སྐྱབས་རྟེན་བྱུང་བར་སྨན་བྱིན། ཀུན་རིག་བུམ་བསྐྱེད་ཅུང་ཟད་བཅོས། ནག་པ་ཅན་གྱི་ཚེས་གཅིག་ལ། ཤིས་ལུའི་ཕ་རྒན་ན་བའི་སྐྱབས་རྟེན་བྱུང་ལན་[310B.3] བརྫངས། ཤཱཀྱའི་བང་མི་ཡི་གེ་དང་ཚ་རོང་བ་རྣམས་ཀྱི་ཡི་གེ་སླེབ། བྱང་ཆུབ་དང་ཤེས་རབ་ལ་གཅོད་ཐུན་འཁྱམས་གཅོད་བཅས་ཚར། ཏྲེ་ཧོ་ནས་སྒྲོལ་མ་དང་དགོན་སར་བླ་མའི་ཡི་གེ་འབྱོར། ཚེས་གསུམ་ལ་བཅའ་བ་ཚུགས། གུ་རུ་དཔོན་སློབ་ཀྱིས་མཇལ། ལྕགས་མདུད་པའི་[310B.4] བསྔོ་རྟེན་འགའ་བྱུང་། བྲག་མགོ་ནས་ཨོ་རྒྱན་དང་ཚེ་དཔག ཞྭ་དམར་ནག་གི་ཞལ་ཐང་དང་ཡི་གེ་སླེབ། ངག་དབང་ཚེ་རིང་ལ་སྨན་བསླབ་དགོས་ཟེར། ལྕགས་སྐུའི་སྲིང་མོའི་བསྔོ་རྟེན་བྱུང་། དགའ་ལྡན་ཁྲི་པའི་ཡི་གེ་དང་ཀརྨ་པཀྴིའི་སྐུ། རོལ་རྡོར་ཕྱག་རྡོར་པོ་ཏི་སོགས་བྱུང་། གུ་[310B.5]རུས་དངུལ་སྲང་ལྔ་བཅུ། སྒྲོལ་དཀར་སྐུ། མཎྡལ། གོས་དར་རྟ་དྲེལ་སོགས་འབུལ་ཆེན་དང་། ཚོགས་མང་ལ་ཇ་འགྱེད། ཀུན་རིག་གི་བྱང་མང་བཞུས། རག་ཤུལ་ཚང་འབྲང་བཟའ་ཤི་བའི་བསྔོ་རྟེན་དངུལ། གསེར་རྣ། ཚོགས་པར་སིདྡྷི་དུང་ཡོན་དངུལ་རྟ་རྨིག་འབྱོར་ལན་བརྫངས། སྐུ་[310B.6] སྐྱེ་དང་སྐལ་བཟང་ཚེ་རིང་གིས་མཇལ། སྡེ་དགེར་ཞུ་ཤོག་དང་ཨ་རབ་སྣ་བོར་མངགས། ཏྲེ་ཧོ་དང་བྲག་མགོ་བ་རྣམས་ལ་ཡིག་ལན་སྤྲད། རས་ཆུང་བྱ་བཏང་བསྙུན་པའི་རྐྱེན་འགྱུར་དང་། དྲེལ་སོགས་གྲྭ་མང་ལ་དུང་ཡོན་འདུག གླིང་རུ་སྐུ་སྐྱེ་ཕ་བུས་མཇལ། རྟ་མགྲིན་མགོན་པོའི་ཐང་[310B.7] སྐུ་གསུམ་ལ་རྒྱབ་གཟུངས་བྲིས། རབ་གནས་བྱས། ཤཱཀྱར་དངུལ་རྡོ་ཕྱེད་སོགས་སྤུངས་རིའི་ཆ་རྐྱེན་དུ་བསྐུར། ནོར་བུར་རྒྱུ་རྒན་བཅོས་བསླབས་ཡི་གེ་སྤྲད། ཚ་རོང་ཞལ་ངོ་སོགས་ལ་ཡིག་ལན་དང་། སྒྲུབ་མཆོག་ལ་ཁྲ་འབུ་ཕྱོགས་ཀྱི་ཡིག་ལན་བསྐུར། རབ་ཡོན་བང་མིར་[311A.1] ཡི་གེ་བྱས། ནོར་བུ་བཅས་ཐོན་སོང་། དགེ་རྒྱས་སྐྱབས་རྟེན་འབྱོར། གཉེར་ཡབ་སྲས་ལ་གྲུབ་རྒྱལ་ཚེ་དབང་བདུན་བྱས། ཀརྨས་བརྩམས་པའི་སྨན་ཡིག་ཞུ་དག་གྲུབ། སྡེ་དགས་སྲས་ཆུང་གི་གཏང་རག་ལྷ་བསངས་དང་ཚེ་རིང་མ་འདོན་རྟེན་གནང་། ཞུ་ལན་ཕུལ། [311A.2] གཉེར་ཡབ་སྲས་ལ་ཚེ་དབང་བརྒྱད་བྱས། རྟ་གོས་ཡུག་པགས་རིགས་སོགས་ཕུལ། མགོན་ཆོས་ནས་སྲིང་མོ་ཤི་བའི་མགྱོགས་བསྔོ་བྱུང་། ཆོས་སྐྱོང་གི་ཞེ་དགུ་ཚང་བའི་བྱང་ཞུས་བྱུང་། ངེད་ནས་བསངས་དང་ཚེ་རིང་མའི་བསྐང་གསོ་བཏང་། བྱང་ཆུབ་སོགས་ལ་ཚེ་དབང་བགྱིས། བསྟན་[311A.3] འཛིན་རྒྱ་མཚོར་བྱ་བཏང་ཚང་གི་འབྱོར་ལན་སྤྲད། ཆོས་འཁོར་དཔོན་གྱིས་མཇལ། རྟ་གོས་ཡུག་ཕུལ། མི་རྒོད་ཀྱི་བསྔོ་རྟེན་དང་བ་རིང་ཨོ་རྒྱ་འཕེལ་གྱི་བསྔོ་རྟེན། བུ་ཆུང་བུད་མེད་དང་དེ་རྣམས་ཀྱི་བྱང་བུ་བཞུས། ཆོས་འཁོར་དཔོན་ལ་རྟ་དང་གཟིག་ལྤགས་བྱིན། པུང་བསོད་སླེབ་པས་[311A.4] མཇལ། ཀརྨ་པའི་ཕྱག་རིས་དང་དཱུརྦཱ་དང་བིལྦ་གནང་འདུག རྡོ་བ་རྣམས་ལ་ཡིག་ལན་དང་བློ་བཟང་ཚུལ་ཁྲིམས་ལ་ཡི་གེ་བཏང་། རབ་བརྟན་གྱིས་ལི་ཐུ་བྲིས། དགེ་ཙེ་ཚང་དུ་བཏེགས། མཛེས་ཕུར་སླེབ། ཞག་གསུམ་དུ་བསྡད། མི་འཁྲུགས་པའི་ཆོ་ག་བཏང་ལྷོ་སྒོ་བྱས། གནས་སར་[311A.5] ཨ་བུ་རྒྱལ་ཚང་གིས་མཇལ། ལྷོ་སྒོ་དང་། རྟ་མགྲིན་དབང་བྱས། ཁབ་སྟེང་པར་བསངས་རི་ཁྲུས་བྱས། དེ་ཕྱོགས་མཇལ་མི་མང་། ཕྱི་ཉིན་ལྷོ་སྒོ་དང་། དབང་དང་གཅོད་ཐུན་བྱས། གསེར་ཞོ་བཅོ་ལྔ། རྟ་ནོར་སོགས་ཕུལ། བསྔོ་སྨོན་བྱས་བཏེགས། དཔལ་[311A.6] སྤུངས་སུ་འཁོར། བསྐལ་བཟང་ཚེ་རིང་དང་སྐུ་སྐྱེར་སྟོན་མོ་གནང་ཆ་བྱས། སྡེ་དགེ་ནས་བདག་རྐྱེན་བཟང་པོ་བྱུང་འདུག ཚོགས་སུ་བློ་ལྡན་ཕ་ཡི་བྱང་ཆོག་དབུར་ཕྱིན། རྟ་མཛོ་ཞིང་སོགས་ཕུལ། བུ་ལུག་དང་འཕྲད། སྡེ་དགེའི་བཀའ་ཤོག་ཕེབ་པར། མཁན་ཆེན་[311A.7] གྱི་བསླབ་སྟོན་བཞིན་ལྕམ་གྱི་སྤུར་བཞུ་བ་ལ། གཟའ་སྐར་སོགས་དཀྲིག་ཆ་ཕུལ། གུ་རུ་དོན་གྲུབ་ལ་དངུལ་སྲང་བཞི་དང་ཨ་འགྲུབ་ལ་ཡང་དངུལ་བཅས་ཡི་གེ་བྱས། མུག་རྒྱལ་བསྔོ་རྟེན་བྱུང་། ཀརྨའི་བུ་ལ་སོ་འབྲང་འཁོར་ལོ་བསྐུར། བྱང་མང་བཞུས། པུང་བསོད་[311B.1] ཀྱིས། ལེ་བཟན་དང་བུ་ཧར་ལྷམ་ཕུལ། སྨན་ཡིག་ཞུས་དག་བི་བརྟ་བཅས་གྲུབ་ནས་ཕུ་ལྕག་ལ་སྤྲད། སྡེ་དགེའི་གསོལ་སྨན་དང་། དངུལ་སྲང་བཅུའི་རིན་ཛྭ་མི་དང་ཀཧར་བྷ་སོགས་སྤྲད། གཟུངས་སྲུང་ཚང་སྦྲུམ་མར་སོ་འབྲང་འཁོར་ལོ་བྱིན། ཀུན་ཁྱབ་ལ་སྒྲ་སྐྱེས་རྟགས་རྫོགས། སྤྲུལ་སྐུ་སོགས་ལ་[311B.2] སྒྲོལ་མའི་རྗེས་གནང་བྱས། གུ་རུ་འཕེལ་གྱི་ལུང་ཞུས་ལན་སོང་། མུག་རྒྱལ་བྱང་བཞུ་བྱས། རྒྱལ་རོང་ལྷ་རྗེ་གཉིས་ཀྱིས་མཇལ། ཐང་སྐུར་ཕྱག་ནས་བྱས། ལྷ་བཟོས་སྒྲོལ་དཀར་ཐང་སྐུ་ཕུལ། མགོན་པོ་ནོར་བུས་མཇལ། སྟོན་མོ་བྱས། ཉེར་བརྒྱད་ཉིན་བཏེགས། ཞེ་དགར་སྡེ་དགེའི་ཐབ་བསུས་བཅས་[311B.3] འཛམ་ཐོག་ཏུ་སླེབ། མཁན་པོར་མཇལ་དར་ཚན་གྲངས་ཕུལ། ཀར་ཆེན་ཚང་ཧར་དགེ་བཟའ་ཤི་བའི་བསྔོ་རྟེན་སོགས་འབྱོར། གུ་རུ་འཕེལ་ཤི་བའི་མགྱོགས་བསྔོ་དངུལ་སྲང་བདུན་འབྱོར། ས་ག་ཟླ་བའི་ཚེས་གཅིག་ལ་སྲས་ལ་སྒྲོལ་དཀར་དབང་བྱས། ཚེས་གཉིས་ཉིན་མཁན་ཆེན་[311B.4] ནས་ཐམས་ཅད་རིག་པ་དང་བདག་གིས་ཕག་མོའི་སྦྱིན་སྲེག་གིས་ལྕམ་གྱི་སྤུར་བསྲེགས། སྡེ་དགེས་ཨ་རུ་ར་ལྔ་བརྒྱར་ཉེ་བ་བསྐུར། ལན་ཕུལ། རྨི་ལམ་དུ་རིགས་ལྡན་རྒྱལ་དཀའ་ཉེ་བར་བཞུགས་པ་མཇལ། རྩིས་དང་དུས་འཁོར་འགྲེལ་ཆེན་གྱི་དོན་ཞུ་རྩིས་བྱེད་པའི་མུར་སད། དེ་ཡང་སྐུ་དར་[311B.5] དཀར་ན་བཟའ་དང་ཐོད་ཅན་རྒྱལ་པོའི་ཆ་ལུགས་ཞལ་མདངས་དཀར་བ་ཡིད་ཡུལ་དུ་གསལ་ཞིང་། དགའ་བ་ཚད་མེད་སྐྱེས་པ་བྱུང་། སྔོ་ཧྱེ་འབམ་ན་ངའི་ལུང་ཞུས་བྱུང་། རིམ་གྲོ་དང་སྨན་བསྐུར། སྲས་ལ་རྟ་མགྲིན་གྲུབ་རྒྱལ་དབང་དང་དཀོན་སྤྱི་ཞི་དྲག་དང་། སྤྱི་འདུས་ཚེ་དབང་བརྒྱ་རྩའི་དབང་བདུན་བྱས། སྡེ་དགེ་གཟིའི་[311B.6] ཚབ་ཚན་ལ་འབྱོན་པའི་བརྟག་ཞུས་བྱུང་ལན་བརྫངས། རིལ་བུ་བཟོ་བའི་ཨ་རུ་ར་སུམ་བརྒྱའི་སྐོར་བཏགས། བ་ལུ་བླ་མས་མཇལ། ལྕམ་གྱི་རུས་པ་ཕྱེད་ཀུན་རིག་གི་སྒོ་ནས་འདུལ་སྦྱང་བྱས། ལྷ་རྒྱལ་ཡི་གེ་སླེབ། ཚེས་བཅུར་ལྕགས་རར་སྨན་ཁང་བཟོ་རྒྱུའི་ཡིག་བསྐུར། ཨ་མྱེར་ལྟོར་འཕྱེ་བསླབས་ནས་ལྕགས་རར་བུམ་གཏེར་བསྐུར། [311B.7] ལྕམ་གྱི་རུས་ཚར་ཚ་ཆོག་ཚུགས། རིམ་གྲོ་དང་སྨན། རག་ལྟག་པར་བྲ་བའི་བཀའ་ཟོ་བཅས་བསྐུར། མགོན་ཆོས་ལ་སྨན་བྱིིན། ཀརྨ་པའི་སྐུ་ཞབས་ནས་ཆོས་འཕགས་གསུང་ཤག་བཅས་སླེབ། བཀའ་ཐམ་མཇལ། སྤྲེའུ་བསོད་རྒྱལ་ནས་ལྷ་ཐོག་ཡི་གེ་བྱུང་ལན་བརྫངས། བཅོ་ལྔའི་ཚ་ཆོག་གྲུབ། ཆོས་འཕགས་[312A.1] ཀྱིས་མཇལ། སྦ་ངར་གཡོགས། འབྲས་ལྗང་དུ་ཉི་མའི་འོད་ཁྱིམ་དུ་ཉི་མ་བཞིས་བསྐོར་བ་མཐོང་ཟེར། ཨ་རུ་གསེར་མདོག་ཉིས་བརྒྱ་སྐོར་ལྕགས་རྩ་བླངས་པ་ཟླ་འོད་ལ་བསྲོས། སྲས་ལ་སྒྲོལ་དཀར་ཁྲུས་ལྔ་བཅུ་རྩ་བརྒྱད་དང་རྗེས་གནང་ཕུལ། མགོན་ཆོས་ཀྱིས་[312A.2] བོས། བྱང་ཆོག་བྱས། དེར་ཚོགས་ཀུན་ལ་ཕྱག་རྡོར་དབང་དང་། ནང་སྐོར་ལ་སྐྱེར་རྟའི་དབང་བྱས། མ་བུ་གཉིས་ལ་སྒྲོལ་དཀར་དབང་ཁྲུས་བྱས། གནས་མདོ་བ་རྣམས་ཀྱི་ཆགས་མེད་སྤྲུལ་སྐུ་བྱམས་ཚ་ཅན་དེ་ཡིན་མིན་དང་། རཏྣར་འཆམས་དགོས་རྒྱུ་བྱུང་ཚུལ། ཁྲོ་ཆུའི་སྲུང་བཟློག་བྱས་པའི་[312A.3]འབྱོར་ལན་འདུག མགོན་ཆོས་ནས་ཇ་བཅུ་དང་དྲེལ་སོགས་ཕུལ་ནས་ཚུར་ཡོང་། སྲས་ལ་ཚེ་དབང་བཅུ་ཕུལ། བྱམས་ཚའི་བུ་ཆུང་ཆགས་མེད་སྤྲུལ་སྐུ་ཡིན་པར་ཐག་ཆོད་ནས་འབྱོར་ལན་རྣམས་དང་བཅས་གནས་མདོ་བ་སོང་། རྒྱལ་དབང་དུག་ན་བར་མང་སྦྱོར་གསུམ་བསྐུར། པད་དཀར་ལ་སྨན་བསྐུར། [312A.4] རབ་བརྟན་མགོན་བླ་དང་མགོན་ཆོས་ལ་སྨན་མང་པོ་ཕུལ། ཚེ་ནོར་ལ་པང་གདན་གྱི་ལན་བསྐུར། ཚེ་ནོར་སོགས་ལ་གནང་ཆ་དང་ཕྱག་མདུད་ཕུལ། དྷི་དྷི་ལྷོག་ཤི་བའི་བསྔོ་རྟེན་བྱུང་། ཉེར་གཅིག་ཞོགས་པ་བསངས་རི་ཁྲུས་བྱས། སྲས་ཆུང་དང་ཚེ་ནོར་སོགས་ལ་སྒྲོལ་དཀར་ལྷ་དགུའི་དབང་། [312A.5] སྲས་ལ་སྲུང་མདུད་ཕུར་མདུད་དམ་རྫས་སོགས་ཕུལ། མཁན་པོར་དར་ཕུལ་ནས་བཏེགས། མཚོ་ཆུ་རྣམས་སུ་ཀླུ་སྨན་བསྐུར། ལྕགས་ར་བཞུགས་སྒར་དུ་སླེབ། ལྕམ་དྲལ་ཐམས་ཅད་དང་མཇལ་དར་འབུལ་ལེན་དང་། ཕུར་ཚར་སྨན་བྱིན། པདྨ་དབང་ཕྱུག་ལ་གཅོད་ཐུན་བྱས། སྨན་ཁང་[312A.6] དུ་སྨན་རིལ་ནག་ཕལ་ཆེར་སྦྱར་གྲུབ། ཟླ་སེང་གི་ཟིན་ཆུང་ལྟར་སྨན་ལྷག་པོ་འགའ་སབ། རྡོར་ཚིག་སྨན་ཡང་ཕལ་ཆེར་གྲུབ། མང་སྦྱོར་སྨན་མང་སྲང་དོ་རེའི་རྩིས། ཨ་རུ་སྲང་དྲུག་གོ། སྨན་བརྡུང་ཚེ་ཚེ་དབང་རབ་བརྟན་སྤུན་གཉིས་ལ་སྔགས་བགྲང་བཅོལ། སྡེ་དགེར་རྟ་མགྲིན་དབང་དང་། [312A.7] སྐུ་ངོ་ཚོར་གཏུམ་ཆུང་དབང་བྱས། ཆོས་འཕགས་སླེབ་ནས་ཞིབ་འཕྲོས་བྱུང་། སྐུ་ངོ་ཚོར་ཁ་ཆེ་པན་ཆེན་གྱི་སྒྲོལ་དཀར་དབང་བྱས། དམ་པའི་བང་མི་གཉིས་ཀྱིས་མཇལ། རྒྱལ་པོའི་ཡི་གེ་འདུག དངུལ་ཆུ་སོགས་ནུ་འཐུང་ཆུར་བཏགས་ཚེ། སྨན་བླ་ལོངས་སྐུའི་ཆོ་ག་སྣྲོན་ཟླི་བཅུ་གཅིག་གི་[312B.1] བར་བཏང་། རིང་བསྲེལ་བདུན་དང་དབང་རིལ་ཆོས་སྨན་སོགས་ཡོན་མཆོད་གཉིས་ཀ་ནས་གང་འཛོམ་བསྡུས་ནས་རིལ་ནག་ཆེ་ཆུང་མང་སྦྱོར་བཅས་ལ་བཏབ། ཞོགས་པར་བཀའ་བཞིན་ཆར་རྫས་བསྐྱར། སྣྲོན་ཟླའི་ཚེས་གཅིག་ནས་བཟུང་སྨན་ཆོག་ཐུན་གསུམ་རེ་བཏང་། ཨ་ལྷ་བླ་མའི་ཚ་བོའི་བསྔོ་རྟེན་[312B.2] ཝ་དང་མཛོ་བྱུང་། དངུལ་ཆུ་སོགས་སྨན་སྐམ་གཤེར་ཐམས་ཅད་ཁྲོ་ཆེན་གཉིས་ཀྱི་ནང་དུ་ཕྱེད་ལྷག་རེ་བྱུང་བ་ལོ་བརྒྱད་ཆུས་འདམ་ཐག་བྱས། དཔོན་ཀརྨ་ཚང་དགའ་རྗེ་བཟར་བུ་བཙས་པའི་སྐྱབས་རྟེན་བྱུང་། དམ་རྫས་དང་སྔགས་མདུད་བསྐུར། མཆོད་གོང་ཤེས་རབ་དང་འཕྲད། ཊཾ་ག་རྡོ་ཚད་ཕུལ། [312B.3] དེ་སྡེ་དགེར་འབུལ་བཅུག ནོར་བུ་དགྲ་འདུལ་ལ་གཅོད་བྱས། དམ་པའི་བང་མི་གཉིས་སླེབ་པས་མཇལ། ཡི་གེ་འགའ་རེ་འདུག སེ་འབྲུའི་འདམ་ཐག་ཚུགས། ཡང་ཟབ་རིལ་བུ་དངུལ་མུ་ལྷང་ཆེར་དམ་རྫས་སོགས་བསྲེས། སྐམ་འཐག་བྱས། དམ་པའི་དབུས་འགྲོ་གཉིས་ལ་ཞྭ་དམར་དྲུང་[312B.4] དུ་ཞུ་ཡིག་ཕུལ། ཕྱིར་འགྲོ་རྣམས་ལའང་ཡིག་ལན་དང་རྫོང་བ་བྱས། བསོད་རྒྱལ་ལ་ཡིག་ལན་བཅས་ཨ་གྲོ་བུ་བརྫངས། སྒྲུབ་དཀར་ཡི་གེ་དང་དགེ་རྒྱལ་བྱུང་། ཉི་ཟླ་འཁོར་ལོ་ཆུ་ཐག་བཅད་ནས་དོང་དུ་བསྙལ། ལྕགས་རིལ་སྨན་བསྲེས་ནས་འདམ་ཐག་ཚུགས། སྡེ་དགེར་ཡ་སྨན་[312B.5] དང་སངས་རྒྱས་ལ་སྨན་སྦྱར་ནས་ཕུལ། ཀཾ་ཐོག་མགོན་བླའི་བསྔོ་རྟེན་བྱུང་། ས་སྐྱ་བླ་མས་མཇལ། དཔལ་མཆོག་ཡི་གེ་བྱུང་བས་སྨན་སྦྱར། བྲག་མགོ་ཐུབ་པ་བཀྲ་ཤིས་ཀྱི་བསྔོ་རྟེན་རྟ་དང་ཇ་འཁོར་དྲུག་འབུལ་མཁན་གྱིས་མཇལ། མགར་ཨ་སྲུང་བུད་མེད་ཀྱི་བསྔོ་རྟེན་བྱུང་། འདི་ནས་[312B.6] བཟུང་སྡེ་དགེར་གཅོད་ཐུན་བྱས། ཡང་ཟབ་རིལ་བུ་དྲིལ། ལྕགས་རིལ་དྲིལ་བའི་དབུ་ཚུགས། བཅུ་གཅིག་ལ་སྨན་ཆོག་ཚར་ནས་བཀྲ་ཤིས་སོགས་བྱས། ཀརྨ་པར་མཛོད་གོས་རྒྱན་བཞི་ཡུག་རིང་། དྲེའུ། མཛོད་པར་རྟ་དང་དངུལ། ཞྭ་དམར་སྐུ་ཞབས་སོགས་སུ་འབྱོར་ལན་ཞུ་ཡིག་རྣམས་ཆོས་[312B.7] འཕགས་ལ་སྤྲད། རིན་ཆེན་རིལ་བུ་དྲིལ་བའི་མགོ་ཚུགས། དགེ་ཁྲོས་མཇལ། པུང་བསོད་བསྐྱལ་མཁན་དང་ཆོས་འཕགས་ནུ་བོས་མཇལ། ཆོས་འཕགས་ལ་ལམ་ཡིག་བལ་ཊཾ་དྲུག་ཅུ་དང་ནུ་བོར་བལ་ཊཾ་བཅུ། ནང་ཆེན་བླ་མར་ཡི་གེ། པུང་ར་སྐྱེལ་མིར་ཇ་སྦག་དང་བལ་ཊཾ་བཅུ། སྒྲུབ་དཀར་ཡིག་ལན་[313A.1] བསྐུར། རིན་ཆེན་རིལ་བུ་དྲིལ་གྲུབ། ཉི་ཟླ་འཁོར་ལོ་དྲིལ། འདི་སྐོར་སྡེ་དགེའི་དབུ་ཡ་མས་བསྙུན་པར་རྒྱུན་པར་སྔགས་ཕུ་ཞུས། མང་སྦྱོར་འདམ་ཐག་བྱས། ལོ་རིམ་ལུང་ཞུས་ལ་ལན་ཕུལ། ངེད་གཉེན་སྡོང་མཐོང་སར་ཕྱིན། བསངས་དང་གཏོར་ཆེན་བཏང་། རི་[313A.2] ཁྲུས་བྱས། བདག་གི་མིག་ལ་ལིང་ཏོག་བྱུང་བར་སྨན་སྦྱར་བས་ཞི། སྐུ་ངོ་ཚོར་ཚེ་དཀར་དབང་ཡང་ཡང་བྱས། ཁང་སར་དུ་མི་འཁྲུགས་པའི་བྱང་ཆོག་བཏང་། སྟོན་མོ་བྱུང་། ཕུར་པ་བླ་མ་དང་མཇལ། རས་གཅོད་ཀྱིས་མཇལ། ལྕགས་རར་ཀླུ་ཕྱུག་གིས་མཇལ། པདྨ་དབང་ཕྱུག་ལ་གཅོད་ཐུན་བྱས། [313A.3] གུ་རུ་འཕེལ་གྱི་ཕུང་པོའི་སྤུར་ཁང་ལ་ཕག་མོའི་ལྷོ་སྒོ་དང་། སྐུ་ངོ་རྣམས་ལ་སྐྱེར་རྟ་དང་ཚེ་དབང་བྱས། བཅུ་དགུའི་ཞོགས་པར་ཡང་སྤུར་ཁང་ལ་མི་འཁྲུགས་པའི་ལྷོ་སྒོ་དབང་བསྐུར་བགྱིས། འཁོར་བཅས་ལ་ཚེ་དབང་བྱས། སྟོན་མོ་དངུལ་རྡོ་ཚད་རྟ་དྲེལ་པགས་རིགས་དར་གོས་སོགས་ཉེར་བདུན་ཚན་[313A.4] ཕུལ། བསྔོ་སྨོན་བྱས། སྐུ་སེ་དཔོན་གྱིས་རྟ་སོགས་བྱིན། སྐུ་ངོ་ཚོར་རྟ་མགྲིན་དབང་བྱས། མང་སྦྱོར་རིལ་བུ་དྲིལ་གྲུབ། ཀརྨ་ཚེ་དབང་གིས་མཇལ། བོ་ལུ་དཔོན་ན་བའི་སྐྱབས་རྟེན་བྱུང་། སྡེ་དགེར་སྤྱན་མའི་ཁྲུས་བྱས། མགོན་པོ་རྒྱལ་གྱིས་མར་ཕུལ། སྡེ་དགེར་སྨེ་བརྩེགས་དབང་ཕུལ། [313A.5] རིན་རིལ་དཀར་ཡོལ་ཁ་བཅད་སུམ་ཅུ་རྩ་དགུ་བྱུང་། ཡང་ཟབ་དཀར་ཡོལ་བཞི་ལྷག་བྱུང་བ་རྣམས་ལ་དེ་ནས་སྦྱོང་ཁྲུས་བྱས་ནས་སླར་སྨན་བླ་ལོངས་སྐུའི་སྒྲུབ་པ་ཐུན་གཉིས་རེ་བྱས། པད་ཀར་སྐྱུགས་ནད་ཆད་ནས་རྐང་འབམ་བབ་པར་སྨན་བསྐུར། ཀརྨ་ཚང་གི་བྱིས་པ་ན་བའི་བརྟག་ཞུས་དང་གོས་ལ་གཅོད་བྱས་[313A.6] བརྟག་ལན་བསྐུར། ཉེར་ལྔ་ཉིན་བསྐྱེད་བསྟིམ་རབ་གནས་ཤིས་བརྗོད་བཅས་བྱས། ཚོགས་འཁོར། བསྐང་གསོ་སོགས་བགྱིས། སྡེ་དགེའི་གསོལ་སྨན་དངུལ་ཁྱུང་སྤྲུལ་མིག ཁྱུང་ལྔ་འཛག་བསྔོས། ཉ་ཕྱིས་ཉེར་ལྔ། བསེ་རུ་ཉེར་ལྔ། ཨ་གར་སོ་ལྔ་དང་ཉི་ཤུ། གླང་ཆེན་བཅྭོ་[313A.7] བརྒྱད། ཙནྡན་བཅྭོ་བརྒྱད་རྣམས་སྦྱར། སྐུ་ངོ་ཚོར་ཁྱི་གདོང་བཞི་སྐོར་གྱི་དབང་བྱས། བྱེ་རིང་གྲངས་མེད་ཞུས་དག་བྱས། དཔལ་ལྡན་གྱིས་མཇལ། རྫོང་བ་བྱས། ནང་ཆེན་རྟ་རྣ་བ་བྱུང་། སྐུ་ངོ་ཚོར་ཤཱཀྱ་ཤྲཱིའི་རྟ་མགྲིན་དང་གཏུམ་པོ་དམར་པོའི་དབང་བྱས། ཐར་མཆོག་དང་ནོར་འཕེལ་སླེབ། [313B.1] ཆབ་མདོའི་ཡི་གེ་འདུག སྲི་རེབ་ཇ་མས་བསྔོ་རྟེན་ཕུལ། ལྷ་རྒྱལ་ལ་གཅོད་བྱས། ཚེ་ནོར་བྱུང་། ཉེར་བརྒྱད་ལ་ས་རྒྱལ་གྱིས་རྫི་འགག་ཡི་གེ་བསྐྱེར་བྱུང་། ཁྲོ་རུ་ཚང་མགོན་བླའི་བསྔོ་རྟེན་བྱུང་། ཨ་འགུར་སྨན་ཕུལ། གླིང་དཔོན་ནས་བསམ་གཏན་ཡོང་དགོས་པའི་ཡི་གེ་བྱུང་། ལྷ་རྒྱལ་ལ་གཅོད་བྱས། [313B.2] མཁན་རིན་པོ་ཆེ་དང་མཇལ། སྒ་སྟོད་དུ་ཕེབས་པའི་སྐུ་རྫོང་རྟ་དྲེལ་སོགས་ཕུལ། གླིང་ཚང་ཡིག་ལན་དང་སྨན་བསྐུར། ཚབ་ཚའི་བང་མིར་ཡིག་ལེན་བྱས། བདག་ལ་རིན་ཆེན་རིལ་བུ་འདོང་བཅོ་ལྔ་ཙམ་དང་། ཡང་ཟབ་མང་སྦྱོར་སོ་སོར་འདོང་རེ་ཙམ་དང་གསལ་བྱེད་གཉིས་ཁུག་མ་རེ་སོ་སོར་སྣོད་སྒྲིལ་[313B.3] ཆས་དར་བཅས་གནང་། རྫོང་འགག་གི་ལྷག་ལན་རྣམས་སྤྲད་ནས་ས་རྒྱལ་ཐོན་སོང་། ཚེ་ནོར་ལ་སྲས་ཀྱི་སྨན་སྤྲད། ལེགས་འཛིན་གྲྭ་བ་བྱུང་། བསྔོ་རྟེན་ཞིག་ཕུལ། ཡ་སྨན་དང་བསམ་བདེ་རིལ་བུ་དྲིལ། ལྔ་པ་ཕྱི་མའི་ཚེས་གཅིག་ལ་བྱང་མང་བཞུས། རྗེ་དྲུང་བསྙུན་པའི་བང་མི་བྱུང་། བརྟག་པ་[313B.4] དང་སྨན་བསྐུར། བྱེ་རིང་གྲངས་མེད་ཞུས་དག་གྲུབ། པར་བྱང་བརྩམ། གསོལ་སྟོན་དང་། ལྕམ་གྱི་གདུང་བཞུ་བ་དང་། རིལ་ནག་སྦྱར་བའི་ལེགས་སྐྱེས་སོ་སོར་དངུལ་རྡོ་ཚད་རེ་རེ། དར་གོས་པགས་རིགས་རྟ་དྲེལ་ནས་སོགས་གནང་། བསྔོ་བ་བྱས། སངས་རྒྱས་ཀྱི་དངུལ་སྲང་ལྔ། ནོར་བུ། [313B.5] ཀརྨ་ཚེ་དབང་སོགས་ལ་གཅོད་ཐུན་བྱས། གྲངས་མེད་དཀར་ཆག་དང་ཀརྨའི་སྨན་བཏུས་པར་བྱང་བཅས་བུ་ལུག་ལ་སྤྲད། དབུ་ལྷའི་བཀོད་པ་བྱས། སྡེ་དགེར་ལུང་ཡིག་དང་སྐུ་ངོ་མདུན་སྐོར་བཅས་ལ་སྲུང་མདུད་ཕུལ། ཡོན་མཆོད་ཀུན་བཏེགས། ངེད་དཔལ་སྤུངས་དང་། སྡེ་དགེ་མེ་གླིང་དུ་ཕེབས། [313B.6] སྤྲུལ་སྐུ་རྣམས་སོགས་ཀྱིས་མཇལ། མངའ་བདག་པའི་ཡི་གེ་དང་ཟུར་ཆེན་གྱི་ལྕགས་ཕུར་སོགས་སླེབ་འདུག ཝ་ཆོས་ཀྱིས་མཇལ། བསོད་ཆོས་ནས་མཁྱེན་རབ་བསྔོ་རྟེན་ཕུལ། བདེ་ཆགས་དང་སྤུང་རིའི་གྲྭ་པ་རྣམས་ཀྱིས་མཇལ། རི་འགུལ་སྐུ་སྐྱེ་དབུས་ནས་འཁོར་བའི་འཁྱོས་མ་ཕུལ། རྣམ་བྲག་[313B.7] བླ་གྲྭ་ནས་འབུལ་ཆེན་བརྒྱབ། ཀུན་ཁྱབ་ལ་བུཉྫ་བཤད། ཚེ་ལེགས་ལ་སྒྲོལ་དཀར་ཐང་སྐུ་བྱིན། དཔལ་མཆོག་དང་ཀར་ཆེན་བྱུང་བས་མཇལ། དཔལ་མཆོག་གིས་བཀའ་འགྱུར་དང་རྟ་ནོར་མང་པོ། དཀར་ཆེན་གྱིས་དངུལ་རྡོ་ཚད་ཕུལ། ཁོ་བའི་ལེགས་ལྡན་དང་སྐྱབས་ཆེ་གྲྭ་པ་འགས་མཇལ། [314A.1] ནོར་ཁ་ཤས་ཕུལ། ཚབ་ཚ་དཔོན་སྤྲུལ་དང་དོམ་མདའི་གྲྭ་པས་མཇལ། ཀརྨ་ཕྱོགས་ཀྱི་བསྔོ་རྟེན་མང་པོའི་འབྱོར་ལན་བསོད་ཆོས་ལ་སྤྲད། བསོད་ནམས་བཀྲ་ཤིས་དང་གླིང་རུ་ཚེ་དབང་ཚེ་རིང་གིས་མཇལ། རྡོ་སྟོད་དཔོན་མོས་ཞབས་བརྟན་ཕུལ། གཡུ་ཐོག་གྲྭ་པ་སུམ་ཅུ་སྐོར་ལ་[314A.2] བཞུགས་གྲལ་བྱས། གོས་ཅན་པགས་རིགས་རྟ་དྲེལ་སོགས་འབུལ་བ་འདུག ཚེ་བྷྲུཾ་བླ་མ་གཉིས། གནས་མདོ་སྐུ་སྐྱེ། སྐྱབས་ཆེ་དྷ་ལུང་བ་སོགས་བྱུང་། ཁྲ་མའི་གྲྭ་པ་འགའི་བསྔོ་རྟེན་བྱུང་། ཕྱི་ཉིན་བསངས་དང་གཏོར་ཆེན་བཏང་། སྒྲུབ་མཆོག་གཤག་ཏུ་བོས། སྟོན་མོ་འབུལ་བ་བསྟབས། [314A.3] བསྔོ་བ་བྱས། ཆོས་དར་གྱིས་མཛོ་ལྔ་ཕུལ། སྡེ་དགེ་ལྕམ་དྲལ་ཕེབས། གདན་ཆགས། དགའ་རྗེ་དཔོན་པོས་མཇལ། མགོན་དྷིས་དང་ཡ་འཕེལ། འབྲུག་ཐང་བྲག་ཤི་བླ་མ་སོགས་མཇལ་མི་མང་། དྷི་དྷི་ལྷོག་གི་ཞེ་དགུ་སོགས་བྱང་ཞུས་བྱས། འཆམས་འགྲིག་བརྒྱབ། རྒྱ་རོལ་དང་ཐོག་དུང་བཏང་། ཕྱི་[314A.4] ཉིན་གཏོར་ཆེན་བཏང་། སྡེ་དགེ་འཁོར་བཅས་ལ་གསོལ་སྟོན་དང་དངུལ་སྲང་བརྒྱ་སོགས་འབུལ་ནོད་བྱས། ཚེས་བཅུ་འཆམས། སྡེ་དགེར་སྒྲོལ་མའི་ཐང་སྐུ་དང་གུ་རུ་འཕེལ་ལ་ལྷོ་རོང་ཆོས་འབྱུང་གཡར། ཚེ་བྷྲུཾ། བསྟན་འཕེལ་སོགས་ལ་རྫོང་བ་དང་སྟོན་མོ་བྱས། བ་ཟལ་རོལ་ལམ་གྱི་བརྟག་ཞུས་[314A.5] མཚམས་འདྲི་བྱུང་། དྲུང་རམ་དང་སྒང་མཁར་ཨ་མྱེས་འབུལ་བ་བྱས། སྟོན་མོ་བཏང་། དྷ་ལུང་བ་རྣམས་ཀྱིས་འབུལ་བ་བྱས། སྐྱབས་ཆེ་ནག་ཚང་གིས་ནོར་ལུག་ལྔ་བཅུ་ཕུལ། ཡོངས་འཛིན་ནས་གསུང་ཤོག་དང་བདེ་མཆོག་གོས་ཐང་གནང་བ་མཇལ། ཀར་ཆེན་སོགས་ལ་རྟ་མགྲིན་དབང་བྱས། རྗེ་[314A.6] དྲུང་གིས་རྟ་དང་དངུལ་སོགས་ཕུལ། སྐྱེར་རྟའི་དབང་བྱས། དོམ་མདའ་བ་དང་བསྟན་རྒྱས་ཀྱིས་མཇལ། སྡེ་དགེས་སྨན་གནང་བྱུང་། སྤོས་རིང་། བསེ་རུ་གཉིས་བཅས། དཔལ་མཆོག་སྤུན་སོགས་ལ་གཅོད་བྱས། རྟགས་བསྒྲིལ་བཏང་ནས་སྤྱི་པ་བསྐོས། དགའ་རྗེ་བླ་མ་སོགས་མང་པོར་[314A.7] དགེ་ཚུལ་བསྒྲུབས། ཀར་ཆེན་ལ་རྟ་སོགས་བྱིན་ནས་བརྫངས། བྲག་ཤི་དང་འབོ་རྡོག་གིས་མཇལ། མཛོ་མོ་བཅུ་དང་མེ་མདའ་སྒྲོ་སྣོད་སོགས་ཕུལ། ཡོངས་འཛིན་ནས་གནང་སྐྱེས་ཐེར་ཕྲུག་སྨན་སྤོས་སོགས་འདུག འབྲུག་པའི་ཐུགས་དམ། ཁམས་སྤྲུལ་དང་གྲུ་གུའི་ཡི་གེ། གླན་ཆུང་དཔོན་གྱི་[314B.1] བསྔོ་རྟེན་སོགས་བྱུང་། བཅུ་བཞིར་དྲུང་རམ་སྐུ་སྐྱེ། བསྟན་རྒྱས། རིན་རྣམ། བསོད་ནམས་སོགས་བརྒྱ་ལྷག་ལ་བསྙེན་རྫོགས་བསྒྲུབས། སྒ་རྗེ་བླ་མས་རྟོགས་འབུལ་བྱས། སྡེ་དགེའི་ཐུགས་འདོད་ལྟར་འཕེལ་ཁོ་ལ་གསེར་འགྱུར་དབུ་ལྷ་འདྲི་བཅུག རྡོ་སྟོད་དཔོན་མོར་ཚེ་དཀར་དབང་བྱས། རྒྱ་ཚན་ལྷ་[314B.2] བཟོར་མཚན་བརྒྱད་ཐང་སྐུ་དགུ་འདྲིར་འཇུག་པའི་བཀོད་པ་བྱས། དཔལ་མཆོག་སྨན་དང་རིན་རིལ་བྱིན། རྗེ་དྲུང་གྲགས་པ་གཉིས་ལ་སྒྲོལ་དཀར་དབང་ཁྲུས་བྱས། བྱང་ཆུབ་ལ་རིན་ཆེན་རིལ་བུ་བཏང་། ཁམས་པའི་བཞེད་པ་བཞིན་བརྗིད་པའི་དཔེར་བརྗོད་གསུམ་བསྒྱུར་ནས་ཞུ་ལན་དང་གྲུ་གུ་ཚང་ལ་ཡིག་ལན་[314B.3] ཕུལ། ཨ་འཛིའི་བསྔོ་རྟེན་བྱུང་། རྡོ་སྟོད་པ་རྣམས་ལ་ཕྱག་རྡོར་དབང་བྱས། གསུང་རབ་ལ་ཆོས་གོས་སོགས་དང་། ནོར་བུའི་འབྱོར་ལན་དང་། བཀའ་ཐོ་འདོད་གསོལ། དབས་མདོ་བར་ཡི་གེ་སོགས་བསྐུར་ནས་ནོར་བུ་སྤུངས་རིར་སོང་། ཁམས་སྤྲུལ་ལ་བརྟག་ལན་དང་རིན་ཆེན་རིལ་བུ་བརྒྱད་ཅུ་སོགས་ཕུལ། [314B.4] བྱར་དང་གསང་གླིང་དུ་ཞུ་ལན་དང་གསེར་ཞོ་དོ་བསྐུར། རྡོ་སྟོད་པར་སྟོན་མོ་དང་། དངུལ་རྡོ་ཚད་གཉིས་རྟ་དྲེལ་གོས་དར་པགས་རིགས་སྒ་སྲབ་སོགས་དང་། རབ་བརྟན་ལ་རྟ་སོགས་བྱིན། གཡུ་ཐོག་ལ་དགོན་པར་ཐུབ་སྐུ་རིགས་གསུམ་ཐང་སྐུ། སྐྱེས་རབས་ཐང་སྐུ་བཅུ་གཅིག་སོགས་བྱིན། གནས་བཟང་[314B.5] མངོན་དགའ་ན་བའི་བསྔོ་རྟེན་དང་། ཀེ་ཤོད་མགོན་པོའི་བརྟག་ཞུས་བྱུང་། གྲགས་པ་དང་ཤིས་ལུར་གཅོད་བྱས། མཁར་དཔོན་སེར་སྐྱ་དང་། པར་དཔོན་དང་ཁམས་རྒྱལ་ལ་སྟོན་མོ་བྱས། ཀརྨ་བཀྲ་ཤིས་ཀྱིས་མར་པའི་ཐང་ཀ་གྲུབ་པ་མཇལ་སྦྡར་བྱིན། པད་དཀར་ན་སར་ཚེ་འབུམ་མངགས། འཁོར་བཅས་[314B.6] ལ་གཉན་སྒྲོལ་གྱི་རྗེས་གནང་དང་། མཚན་བརྒྱའི་ལུང་། སྒྲོལ་མ་འབྱུང་བའི་རྒྱུད་ཀྱི་ལུང་བྱས། བདེ་འབྱོར་ཤ་ཉེའི་བྱང་ཞུས། དཔོན་ལྷ་རྒྱལ་ལ་སྟོན་མོ་དང་དྲེལ་སོགས་བྱིན། དམག་ཟོར་ལ་ཡིག་ལན་དང་བསོད་ནམས་དཔལ་མགོན་ལ་དམ་རྫས་གཟུངས་གཞུག་སོགས་ཡིག་ལན་དང་། རྡོ་དཔོན་མོར་དམ་རྫས། [314B.7] རིན་ཆེན་རིལ་བུ་གསུམ། གསལ་བྱེད་གསུམ། སྒྲོལ་མའི་གསེར་སྐུ་ལ་ཕོར་སོགས་བྱིན། ལུང་ཡིག་སྤྲད། རག་ཆབ་སྤྱི་པ་བྱུང་། ལྷ་ཐོག་པར་ཡིག་ལན་བསྐུར། ཧོར་ལི་བུ་བྱུང་བརྟག་ཞུས་དང་བསམ་གཏན་འབོད་པ་རེད། ནོར་འཕེལ་ལ་མཁར་ཁལ་ཕྱེད་བརྒྱད་སོགས་བསྐུར་ནས་ཚེ་དཔག་དང་ཨོ་རྒྱན་[315A.1] ཀརྨ་པའི་སྐུ་པར་བླུགས་རྒྱུ་བསྐུར། རྟེན་གསང་ལམ་ཡུག་ཕུལ། བསོད་ནམས་བསྟན་པ། ཧོར་ལི་བུ། ཟུར་མང་བ་རྣམས་ལ་སྟོན་མོ་བྱས། ཀརྨ་ཚང་ལ་བརྟག་ལན་དང་བུམ་གཏེར་དང་སྒྲོལ་དཀར་འཁོར་ལོ་བསྐུར། མགོན་ཆོས་ལ་སྟོན་མོ་དང་གྲགས་པ་སོགས་ལ་རྟ་མགྲིན་[315A.2] དབང་བྱས། རྒྱལ་ཚབ་དང་རྗེ་དྲུང་། དཔོན་སྤྲུལ་སོགས་ལ་མཁའ་འགྲོ་རྒྱ་མཚོའི་དབང་སྟ་གོན་བཅས་བྱས། ཟུར་མང་བར་ལ་བདག་འོངས་ཆད་བྱས་ནས་བརྫངས། མགོན་ཚེ་དང་ཨ་དགེ་གཉིས་རྒྱལ་ཚབ་ལ་སྡེ་དགེའི་འབུལ་བ་ཁྱེར་ནས་བྱུང་བས་མཇལ། མགོན་ཆོས་དང་མཁར་དཔོན་སོགས་ལ་སྒྲོལ་དཀར་[315A.3] དབང་ཁྲུས་བྱས། ཞྭ་དམར་པར་ནང་མཛོད་གསེར་སྲང་གང་། ཆིབས་ཆེན་དང་། འབྲིི་ཁུང་བར་ཆིབས། མཛོད་གོས་སོགས། དཔོན་དར་རྒྱས་ལ། མཛོད། གསེར་སྲང་གང་། ཀོ་ཙེ་འཁོར་དྲུག ཞྭ་དམར་ལ་མཛོད། གསེར་རྟ་སོགས་དང་རིན་ཆེན་རིལ་བུ་བརྒྱ། དཔའ་བོར་དེ་མཚུངས་[315A.4] དང་རིན་ཆེན་རིལ་བུ་བརྒྱ། འཆི་མེད་སྤྲུལ་སྐུར་རིན་ཆེན་རིལ་བུ་ཉེར་གཅིག ལྷ་ལྕམ་ལ་ཡི་གེ། མི་ཕམ་བཤེས་གཉེན་ལ་རང་བརྩམ་པུསྟི། རྩིས་དཔེ་བཅས་བསྐུར། མངའ་བདག་པར་དྲེའུ། གསེར་ཞོ་ལྔ། ཊཾ་ག་ཉི་ཤུ་རྣམས་དང་སོ་སོར་ཞུ་ཡིག་བསྐུར། བསོད་ནམས་ཆོས་འཕེལ་རྒྱལ་ཐང་[315A.5] པའི་ཞུ་དོན་ལ་བཏང་། སྡེ་དགེར་གོས་ཡུག་ཤིན་ཏུ་ལེགས་པ་རྟ་དྲེལ་སོགས་དང་། གཉེར་བ་ཚོར་དྲེལ་བཅས་བསྐུར། གུ་རུ་འཕེལ་བྱུང་། ངེད་དབྱར་ཚེ་འགྲོ་དགོས་གསུངས། ཧོར་ཟླ་དྲུག་པའི་ཚེས་གཅིག་ལ། རྒྱལ་ཚབ་དཔོན་སློབ་འཁོར་བཅས་ལ་སྟོན་མོ་དང་། ནང་མཛོད། སྟན་དཀར། སྐུ་[315A.6] གསུང་ཐུགས་རྟེན། དབུ་ཞྭ། ན་བཟའ། ཞབས་ལྷམ། ཊཾ་ག་རྡོ་ཚད། ཚན་གྲངས་གོས་ཡུག་ཅན་གསུམ། གཞུང་ཇ་སྤོབ་ཙེ་དོན་ལྔ། ཀོ་ཙེ་ཉེར་ལྔ། རྟ་དྲེལ་བཅུ། མཛོ་བཅུ། ཁལ་བཅུ་སོགས་བརྒྱ་རེ་བདུན་ཕུལ། གྲགས་པ་སོགས་ལ་རྟ་སོགས་སྟེར་ཆ་བྱས། སྒྲུབ་མཆོག་ལ་[315A.7] ཡབ་སྲས་གཙོས་ཞུ་ཡིག་རྣམས་སྤྲད། ཨ་དགེ་བྱུང་། ལྕམ་གྱི་རུས་ཚ་སང་ཕོད་སྐྱེལ་བ་བཟང་ཞུས། ལྕགས་སྐུའི་གྲྭ་པ་ཤི་བའི་བསྔོ་རྟེན་བྱུང་། ཡུན་ནན་ཐིས་ཐུ་སོགས་ལ་བཀུར་རྒྱུའི་ས་བོན་བསྐུར། སྲས་ཆུང་བཤལ་མ་ཆད་པས་བསམ་གཏན་ཤོག་གསུངས་ཀྱང་རེ་ཞིག་སྨན་བསྐུར། རྒྱལ་[315B.1] ཚབ་ནས་ངེད་ལ་ཞབས་བརྟན་དང་། ཚོགས་པར་ཊཾ་འགྱེད་བྱས། རྗེ་དྲུང་བྱང་ཆུབ་སོགས་ལ་སྒྲོལ་དཀར་རྗེས་གནང་བྱས། བསོད་ཆོས་དང་དབུས་འགྲོ་རྣམས་ལ་སྒྲོལ་ལྗང་དབང་བྱས། རྗེ་དརྭང་ལ་རྫོང་བ་རྟ་མཛོ་སོགས་བྱིན། ཨ་ཁྲི་བར་དམིགས་ནས་བསངས་དང་རི་ཁྲུས་བྱས། ཚེས་བཞིར་རྒྱལ་[315B.2] ཚབ་པར་སྐྱེལ་དར་འབུལ་ལེན་བྱས་ནས་ཕེབས་སོང་། རྗེ་དྲུང་ལ་སྒྲོལ་དཀར་དང་བེར་གྱི་དམིགས་ཁྲིད་བྱས། རིན་ཆེན་རིལ་བུ་གསུམ་བྱིན། བསྟན་སྐྱོང་ལ་རིན་ཆེན་རིལ་བུ་གཅིག་བསྐུར། སྐལ་བཟང་དོན་གྲུབ་ལ་སྒྲོལ་དཀར་དབང་ཁྲུས་བྱས། རྡོ་སྟོད་བླ་མར་དྲེལ། མཛོ། ཇ་འཁོར་དྲུག་སོགས་[315B.3] དང་འཆམས་ཆས་རྒྱུ་གོས་ཡུག་གསུམ་ལིང་ཡུག་གསུམ་རས་ཆེན་ཡུག་བཅུ་བཞི་བྱིན། མགོན་ཁང་དུ་སྙན་དར་ནང་མཛོད་རལ་གྲི། བསྐང་གསོའི་རྟེན་ཇ་འཁོར་དྲུག་སོགས་བསྐུར། བྱ་བཏང་བར་བདག་གི་འགག་རིང་དང་ཡི་གེ་ཕུལ། ཀུན་ཁྱབ་དང་སྟོང་ནག་སྤྲུལ་སྐུ་ཕ་ཡུལ་དུ་སོང་། རི་བླའི་ཤ་ཉེ་ཤི་བའི་བསྔོ་རྟེན་[315B.4] ཞིང་ཕུལ། འཇང་ལྷུན་གྲུབ་སོགས་འབྱོར་བས་མཇལ། སྟོན་མོ་བྱས། འཇང་ཡུལ་གྱིས་འོག་ནས་ཐོན་པའི་རྡོ་རྗེ་ཆེ་ཆུང་དང་ཕུར་བ་སོགས་མང་པོ་བྱུང་། འཇང་པའི་ཡི་གེ་མང་པོ་སླེབ། སྲས་ཆུང་ལ་སྲུང་འཁོར་འབུལ་རྒྱུ་བསྐུར། དཔོན་སྤྲུལ་དང་རྟ་མགྲིན་སོགས་ལ་ཆོས་གླིང་གུར་དྲག་གི་དབང་དང་[315B.5] བོད་ཏིའི་ལུང་བྱས། མཆོག་སྦྱིན་ལ་ཀློང་གསལ་རྩ་གསུམ་གྱི་ལུང་བྱས། གསེར་སྲང་ལྔ། བལ་ཊཾ་རྡོ་ཚད་སོགས་སྨན་ཉོ་བཅས་དང་། གོར་ཥ་རྒྱལ་པོར་གསེར་ཏོལ་གསུམ། ཤཀྟི་བ་ལ། ར་མ་ནནྡ། བུཎྱ་སིདྡྷི། ས་མནྟ་བྷ་དྲ་རྣམས་ལ་གསེར་ཞོ་རེ་དང་ཡི་གེ། མཆོག་སྦྱིན་ལ་དངུལ་སྲང་བཅུ། [315B.6] རི་བོ་དཔལ་འབར་མཆོད་རྟེན་ལ་གསེར་སྲང་གང་མཆོད་འབུལ་རྟེན་དུ་དང་། མཆོད་དཔོན་ལ་ཤིང་ཡེ་ཀོ་ཙེ་སོགས་བཅས་ཡི་གེ་ཕུལ། མཆོག་སྦྱིན་གྱིས་བསམ་ལྷུན་སྒྲུབ་ཐབས་བྱིན། ཤིས་བརྗོད་བྱས་ནས་སོང་། འོག་མིན་གླིང་བར་དཀྱིལ་ཐང་བདུན་དང་། ཡུན་ནན་ཕྱོགས་ཀྱི་སྡེ་དགེའི་ཡི་གེ་[315B.7] རྣམས་དང་འཇང་ཕྱོགས་ཀྱི་ཡིག་ལན་རྣམས་སྤྲད་ནས་བསྟན་རྒྱས་སོགས་བརྫངས། བསྟན་རྒྱས་ལ་ཕྲུག་དང་ཇ་འཁོར་དྲུག་བྱིན། དགེ་རྒྱས་བླ་མ་ཞིག་གིས་མཇལ། ཁྲི་འདུའི་ཡི་གེ་འདུག ཀཿཐོག་སྐུ་སྐྱེ་ཁྲི་འདོན་གྱི་གཟའ་ཚེས་ལན་བསྐུར། ཞྭ་དམར་ནས་དབང་རྒྱལ་མངགས་པ་འབྱོར། ཀརྨ་[316A.1] པའི་བཀའ་ཤོག་ཕེབས། ཞྭ་དམར་ནས་བརྟན་བཞུགས་དང་བཀའ་ཤོག གོས་ལག་དང་སྣམ་བུ་གོས་ཅེན་དང་། སྒར་པས་ཊཾ་ག་བརྒྱ་སོགས་གནང་། བསྟན་རྒྱས་ཀྱི་སྨན་དངུལ་སྲང་དྲུག་གི་རིན་འདུག་བྱང་ཆོག་བྱས། གོར་ཥས་ཁོ་ཁམ་བཟུང་། ཡབ་བུ་རྒྱལ་བོ་བསད་ཟེར། [316A.2] དཔལ་འབར་བ་ཞིག་གིས་བཀའ་ཤོག་དགོས་ཟེར། རྟ་མགྲིན་དང་དཔོན་སྤྲུལ་སོགས་ལ་ཆོས་གླིང་ཕུར་བའི་དབང་ཆེན་སྒྲོལ་དབང་བཅས་བྱས། རྟ་མགོན་ལ་རྒྱལ་ཐང་ས་འོག་ནས་བྱུང་བའི་གནམ་ལྕགས་རྡོ་རྗེ་དང་མདུང་བྱིན། གླིང་སྐྱ་བུའི་སྨན་ལེན་བྱུང་། རིན་རིལ་བྱིན། ཞེ་འཛར་དབོན་པོས་མཇལ། དངུལ་[316A.3] སྲང་བཅུ་ཕུལ། བླ་རྒན་ལ་སྨན་བསྐུར། འཕེལ་ཁོར་དབུ་ལྷའི་བཀོད་པ་བྱས། རྟ་ཡར་རིན་རིལ་དྲངས། མངའ་བདག་ཚོང་དཔོན་དང་འཕྲད། སྲས་ཆུང་གི་བརྟག་ཞུས་ལ་ལན་ཕུལ། ཏཻ་ལོའི་སྐུ་ལ་སྨྱན་འབྱེད་གྲུབ། སྦ་དར་བྱིན། བཅུ་བདུན་ཉིན་ངེད་བཏེགས། དབུ་ཆེར་བསངས་བྱས། [316A.4] སྒར་དུ་སླེབ། མཇལ་དར་འབུལ་ལེན་བྱས། ཆོས་སྐྱོང་བཀྲ་ཤིས་ཀྱིས་མཇལ། སྐུ་ངོ་ཚོར་སྒྲོལ་དཀར་དབང་བྱས། བྱ་ཁྲ་སྟེང་དུ་སྒར་ཕབ། ཕྱི་ཉིན་ལྷ་ཁང་ལུང་དུ་སླེབ། ཕུན་ཚོགས་དང་རྫོགས་ཆེན་ཚང་གི་ཕེབ་ཞུས་བྱུང་། སྡེ་དགེའི་སྐུ་ངོ་ཚོར་སྒྲོལ་ལྗང་མཚན་བརྒྱའི་དབང་བྱས། གདོང་ཐོག་[316A.5] དབང་རྒྱལ་གྱིས་མཇལ། མཛོད་འགྲེལ་འཕྲོ་བརྩམས་མགོ་ཚུགས། ཡང་ཤོས་རྒྱལ་པོ་དང་བཀྲ་ནང་པ་སོགས་ཀྱིས་མཇལ། ཉེར་ལྔ་ཉིན་གུར་དྲག་ཡེ་འབར་དབང་བྱས། ཀུན་བཟང་རྒྱལ་འབུམ་བུ་དང་། བཀྲ་ཤིས་སོགས་ཀྱིས་མཇལ། འབུམ་རྒྱལ་ལ་སྨན་བྱིན། རི་ཁྲོལ་དྲག་དབང་དང་[316A.6] འབེ་ལུ་ལ་བཀའ་བསྒོ་བྱས། གླིང་ཚང་ལ་ཡིག་ལན་བྱས་བང་མི་བརྫངས། ཁམ་རྒྱལ་སོགས་ཀྱིས་མཇལ། ངེད་ལ་ཇ་འདྲེན་རྟ་ཕུལ། ཁམས་རྒྱལ་གྱིས་གསེར་ཞོ་བཞི། ཀོ་ཙེ་འཁོར་དྲུག་སོགས་བསྔོ་རྟེན་ཕུལ། ཀུ་སེ་དཔོན་གྱིས་མཇལ། ངེད་ལྕི་པྲམ་དགོན་དུ་བོས། རྟ་དང་ཚན་གྲངས་འཁྱོས་མར་[316A.7] བྱིན། རྒྱལ་རོང་དཔོན་སར་གདན་སྟོན་མོ་འབུལ་ནོད་རྟ་གཉིས་སོགས་དང་། ཀུན་ཁཟང་གིས་རྟ་གཉིས་མཛོ་སོགས་ཕུལ། འདུ་ཁང་རྙིང་པར་རབ་གནས་འཐོར། གྲོ་བཞིན་ཅན་གྱི་ཚེས་གཅིག་ལ་བཙན་ལ་བ་རྣམས་བརྫངས། འདི་ནས་བཟུང་སྡེ་དགེར་རབ་འབར་དབང་ཁོ་ན་ཉིན་ལྟར་དུ་བྱས། [316B.1] ཡོ་དབུ་མཛད་ལ་སྲིན་སྨན་བྱིན། གླིང་དཔོན་མོར་མཚམས་རྟེན་དངུལ་སྲང་དྲུག་སོགས་སྟེར། ཡིད་ལྷུང་འཇམ་དབྱངས་ཀྱིས་མཇལ། རྣམ་རྒྱལ་ཚེ་བརྟན་མ་ཡི་བསྔོ་རྟེན་གསེར་ཞོ་དོ་དང་དྲེལ་འབྱོར། གད་ཐོག་དབང་རྒྱལ་གྱིས་སྟོན་ཕུད་དང་མཇལ་རྟེན་ཤ་ཐུད་ཕུལ། གཤིན་མང་བྱང་བཞུ་བྱས། ཚེས་[316B.2] གསུམ་ཞོགས་པར་བསངས་སྐོར་དང་ཉིན་རྩེར་བསྐང་གསོ་བཏང་། མདའ་རྒྱག་བྱས་སོང་། ཁང་སར་བླ་མ་དཔོན་གཡོག་གིས་མཇལ། བླ་མ་དབང་ལྡན་བྱུང་། རྟོགས་འབུལ་བྱས། ཨ་སྡུག་ཡམ་བསམ་གྲུབ་བྱུང་། གདུགས་དཀར་དབང་ལུང་བྱས། ཉི་གྲགས་གུར་བཀྲ་བྱུང་། ལྷ་མགོན་དཔོན་[316B.3] པོས་མཇལ། སྤྲུལ་སྐུ་དགོན་དུ་ཕེབ་པའི་རིམ་གྲོའི་བརྟག་ཞུས་ལ་ལན་སྨྲས། ཇ་ཆུའི་གཏེར་སྲས་བྱུང་། ཉི་གྲགས་ཀྱི་ཆབ་རྟགས་བལྟས་སྨན་དང་བརྟག་ཞུས་ལན་ཕུལ། སངས་རྒྱས་ནུ་བོས་རྟ་དང་ཚན་གྲངས་ཕུལ། བྲབ་ཤི་དང་ནོར་བཟང་སོགས་སླེབ་པར་ཡེ་ཤེས་རབ་འབར་དབང་བྱས། སྡེ་དགེས་[316B.4] ཨ་འགུ་ལེ་ཐང་དུ་འགྲོ་བའི་བརྟག་ཞུས་ལན་མངགས་ཆོག་པར་ཞུས། སུམ་ལུང་དགོན་པའི་ཇ་འདྲེན་བྱུང་། རྡོ་སྨད་ཚང་ལ་ཐབ་གསོས་རྟ་དྲེལ་སོགས་ཉེར་གཅིག་ཚན་པ་བསྐུར། བརྟག་བརྟན་ལ་ཡིག་རྟེན་དངུལ་རྣ་སོགས་དང་། ཨ་ལྷུན་དང་ཁང་སར་ལ་ཡི་གེ བླ་མར་བསྐོས་ཇ་སོགས་སྤྲད། ཞྭ་དམར་ནག་[316B.5] དཔའ་བོའི་གསུང་ཤོག་བསྟན་པ་ཚེ་རྣམ་བསྔོ་རྟེན་འབྱོུར་ལན་རྣམས་སླེབ། ནོར་བུ་དང་འཇང་པ་རྣམས་སླེབ་པས་མཇལ། གསུང་རབ་ཀྱི་སྐྱབས་རྟེན་དངུལ་རྡོ་ཚད་སོགས་འདུག འཇང་པའི་ཡིག་མང་འབྱོར། བསྟན་པ་རབ་འཕེལ་གྱི་ཇ་འདྲེན་བྱུང་། སྡེ་དགེར་གཅོད་ཐུན་བྱས། མགོན་ཆོས་དང་། [316B.6] དབུ་མཛད་ཀྱི་རྩ་བལྟས་སྨན་བྱིན། རབ་བརྟན་སླེབ། སྡེ་དགེར་གཅོད་ཀྱི་ཆང་བུ་བརྒྱ་རྩ་བྱས། ཤོར་བུ་བླ་མ་དང་། སྡེ་དགེར་སྐྱེར་རྟའི་དབང་བྱས། ཡང་གཅོད་ཀྱི་གཏོར་རྒྱག་བྱས། འདི་ནས་བཟུང་སྡེ་དགེར་ཚེ་དབང་དང་དྲག་དབང་མང་པོ་ཉིན་རེ་བཞིན་བྱས། ཤོར་ཕུ་བླ་མ་དང་ཤེས་རབ་ལ་[316B.7] གཅོད་ཐུན་བྱས། ཤོར་ཕུ་ཚང་སྟག་ལེན་དང་རྫོང་བ་བྱིན། ཕྱི་ནུབ་གཏོར་རྒྱག་ཀྱང་བྱས། གླིང་ནས་བསམ་གཏན་ཡི་གེ་བྱུང་། ལན་བསྐུར། ཀརྨ་མགོན་དང་། ཚབ་ཚའི་ཆོས་ཁྲིམས་ཀྱིས་མཇལ། ངེད་རྫོགས་ཆེན་དགོན་དུ་ཉི་གྲགས་འདས་པའི་ཞག་གསུམ་ལ་སོང་། སྤྱི་འདུས་ཀྱི་དབང་གསལ་འདེབས་སྦྲགས་[317A.1] མ་དང་། ཕག་མོའི་སྒོ་ནས་མཆོད་འབུལ་སོགས་བྱས། ཕ་ཝང་ཞབས་ཆེན་མཇལ་ནས་ཚུར་འཁོར། བླ་མ་གསུང་རབ་འདས་པའི་བསྔོ་རྟེན། རྟ་དངུལ་སྲང་ཉི་ཤུ་འབྱོར། གླིང་སྐྱ་བུའི་སྐྱབས་རྟེན་བྱུང་། ལན་བསྐུར། སྡེ་དགེ་དང་། པདྨ་དབང་ཕྱུག་ལའང་དྲག་དམར་[317A.2] ལུག་རྒྱུད་ཀྱི་དབང་བྱས། ཁམས་པའི་གྲྭ་པ་དབུས་སོང་སླེབ། ཁམས་པའི་ཕྱག་རིས་དང་འབྲུག་པའི་སྤྲུལ་སྐུའི་དོན་དཔའ་བོའི་ཕྱག་རིས་ཕེབ། བླ་མ་གསུང་རབ་སོགས་ཀྱི་བྱང་མང་བཞུས། ནོར་བུ་དང་པདྨ་དབང་ཕྱུག་གཉིས་ལ་སྐྱེར་རྟའི་དབང་བྱས། ནོར་བུས་དངུལ་སྲང་ཉི་ཤུ་དང་མར་ཁལ་བརྒྱད་མཆོད་[317A.3] འབུལ་རྟེན་དུ་ཕུལ། འཇང་ཡིག་རྣམས་སྤྲད་ནས། ནོར་བུ། ལྷུན་པོ་སོགས་བརྫངས། ངེད་ཕུན་ཚོགས་ཚང་དུ་བོས། སྟོན་མོ་བྱས། ཚེ་དབང་དང་རྐྱེན་སེལ་དྲག་དབང་དང་། གཅོད་ཐུན་བྱས། ཕྱི་ཉིན་མི་འཁྲུགས་པའི་བྱང་ཆོག་བྱས། རྟ་དྲེལ་དངུལ་སྲང་བཅོ་ལྔ་སོགས་ཕུལ། དབང་ལྡན་ཚང་[317A.4] དུ་ཕྱིིན། མི་འཁྲུགས་པའི་བྱང་ཆོག་དང་ཚེ་དབང་བྱས། རྟ་དྲེལ་སོགས་ཕུལ། རྒྱལ་རོང་ང་རོ་གསུམ་སོགས་ཀྱིས་མཇལ། སྟོན་མོ་བྱས། ཨ་མ་སང་གི་བསྔོ་རྟེན་དང་སྒྲོལ་མའི་ཡི་གེ། ནང་སོའི་ཡི་གེ། བསྟན་རྒྱས་ཚང་གི་བསྔོ་རྟེན་དྲེལ་སོགས། ངཤྩ་འབུམ་དང་འབྲུག་རྒྱལ་གྱི་དྲེལ་སོགས་བྱུང་། [317A.5] རྡོ་སྨད་ཀྱི་ཡི་གེ་དང་ཨ་བང་སྐུ་སྐྱེའི་བསྔོ་རྟེན་རྟ་སོགས་འདུག མགོན་ཆོས་ལ་སྒྲོལ་མའི་དབང་བྱས། རྫ་ཆུ་ཁའི་རྒྱས་སྲུང་ལ་སྟོན་མོ་བྱས། ཉི་གྲགས་འགྲོན་འབྱོར། མཆོད་་འབུལ་དགོངས་རྫོགས་རྟེན། གསེར་ཞོ་ལྔ། དངུལ་རྡོ་ཚད། རྟ་གསུམ། དྲེལ་གཉིས། མཛོ་ཁལ། པགས་[317A.6] རིགས་ཚན་གྲངས་སོགས་བརྒྱ་ལྷག་ཕུལ། རྒྱལ་རོང་ང་རོ་གཉིས་ལ་རྟ་རེ་རེ། མོ་མ་ལ་སུམ་ཚན། སོ་མོར་རྟ་སོགས། ངཤྩ་འབུམ་ལ་དངུལ་སྲང་ལྔ་སོགས་ཡིག་ལན་རྣམས་སྤྲད་ནས་བརྫངས། སྐྱབས་མགོན་རིག་འཛིན་ཆེན་པོ་དེ་ཉིད་ཕེབས་ནས་རྗེས་སུ་བཟུང་བ་རྨིས། འབྲུག་པ་སྐུ་སྐྱེ་དང་ཀརྨས་[317A.7] མཇལ། རྟ་སོགས་ཕུལ། ཚེ་དབང་འབུམ་སླེབ་པས་སྡེ་དགེས་ནང་མཛོད་བཅས་བཀའ་ཕེབས་ལྟར་ལྕམ་བསུ་བའི་བག་རྩིས་བྱས། གཟའ་ཚེས་དང་སྐུ་རིམ་རྒྱ་ཆེན་དགོས་ཚུལ་ཞུས། འདིའི་ཐོ་རངས་གོས་ཆེན་དཀར་པོ་ཡུག་རིང་བྱིན་ནས་ཡོལ་འགྲུབ་པས་རྣམ་པ་བཅུ་བཞི་བྱུང་བ་རྨིས། བྲག་མགོ་བ་[317B.1] དང་གྲང་ནག་གྲྭ་ཚང་གིས་མཇལ། སྐུ་ངོ་རྣམས་དང་སྐུ་རྐྱང་ལ་ལུ་གུ་རྒྱུད་དབང་བྱས། ཞེ་ཆེན་པད་རྒྱམ་སྐུ་སྐྱེ་མཇལ། སྒེའུ་གཤེར་ཚྭ་བཅས་བསྲེགས་པའི་སྨན་སྦྱར། མཛོད་འགྲེལ་བྲིས། ཉི་གྲགས་མཆོད་འབུལ་དངུལ་སྲང་བཅུ་དང་དྲེལ་ཕུལ། དཔོན་པོའི་ཐུགས་བཞེད་ཡང་སྲིད་མྱུར་འབྱོན་བརྩམས་[317B.2] ནས་ཕུལ། ཐེག་མཆོག་དང་ཕུན་ཚོགས་ཀྱིས་མཇལ། བུ་དགས་མཇལ། དྲེལ་གོས་ཡུག་ཝ་གཡི་སོགས་ཕུལ། ཁྲུམས་ཟླའི་ཚེས་གཅིག་ལ་བཏེགས། གེར་མཛོ་མདར་སྒར་ཐོག་ཏུ་སླེབ། ལྷ་རུའི་ཆས་ཇ་བྱུང་། བུ་རིལ་མའི་སྐྱབས་རྟེན་གོས་ཡུག་འཕེལ་གདུང་སོགས་བསྐུར། [317B.3] རེ་ཞིག་ནས་མགྱོགས་བསྔོ་བྱུང་། ཞག་གསུམ་བྱང་ཆོག་བྱས། ལྷ་རྒྱལ་བརྫངས། པར་དཔོན་གྱིས་མཇལ། སྐུ་ངོར་ཡེ་འབར་ཚེ་དབང་བྱས། རྟ་ནད་ལ་ཕན་ཕྱིར་གེ་མཛོར་བསངས་དགོས་གསུངས་པར་བསངས་བརྔན་དང་རྟ་གླུད་བརྒྱ་རྩ་བྱས། སྤྱན་མའི་སྔགས་ཆུས་ཐམས་ཅད་བྲན། བསངས་[317B.4] བསྐོར་བྱས། རབ་དཀར་དང་སངས་རྒྱས་བཟང་པོ་ལྷ་རྗེ་ཚུལ་ཁྲིམས་ཀྱིས་མཇལ། བོན་དགོན་གྲྭ་མང་གིས་མཇལ། ཡེ་ཤེས་རྡོ་རྗེས་མཇལ། གུ་མས་དྲེལ་ཕུལ། མཛོད་འགྲེལ་བྲིས། སྡོམ་ཁའི་གནས་མདོ་ཕུན་ཚོགས་ཀྱི་དགོངས་རྫོགས་དྲེལ་དང་སྦུབས་ཆོལ་སོགས་བྱུང་། སྐྱིད་ཕུག་སྐུ་སྐྱེའི་[317B.5] ཡི་གེ་འདུག ལན་བརྫངས། མཛོད་བྲིས། ཁྱི་རྣམས་ལ་སྔགས་ཟན་དང་ཟ་ཡིག་བྱིན། རྒྱ་ཀོང་བླ་མའི་བསྔོ་རྟེན་དང་། དགོན་སར་པ་གྲྭ་པ་ཉི་ཤུས་མཇལ། བཀའ་བསྒོ་བྱས། སྦུབས་ཆོལ་བྱིན་ནས་སོང་། ཙ་དྷི་བསོད་ནམས་བསྔོ་རྟེན་བྱུང་། སྡེ་དགེར་ཡེ་འབར་ཚེ་དབང་ཕུལ། སྡེ་དགེ་[317B.6] དཔོན་བློན་རྣམས་ཉི་མ་གསུམ་ལ་ཆིབས་རྩལ་མཛད་པར་ལྟད་མོར་ཕྱིན། དོམ་མདའ་བཀྲ་ཤིས་བུས་ཤིང་ཡེ་སྤོབ་རྩེ་དང་ཀོ་ཙེ་ཕུལ། ཕུར་ཚ་ཚང་དང་འཇམ་དབྱངས་ཀྱིས་མཇལ། གླིང་སྐྱ་བུས་མགྱོགས་བསྔོ་བྱུང་། ཨ་གྲོ་ལྷ་རྗེས་མཛོ་དང་ཤ་ཐུད་ཕུལ། གོ་འཇོའི་བང་མིས་མཇལ། ལྷ་བྱ་དགོན་པས་[317B.7] ཇ་འདྲེན་བྱུང་ལན་བསྐུར། རྩ་དྷི་སོགས་ཀྱིས་བྱང་མང་བཞུས། མཛོད་འགྲེལ་ཆོས་ཕུང་གི་ཚད་བྲིས། བསྟན་འཕེལ་སྐུ་སྐྱེས་མཇལ། བསམ་གཏན་ཡི་གེ་དང་ར་ཡོན་ལྡིང་དཔོན་སོགས་ཀྱི་ཡི་གེ་བྱུང་། སྟག་ཤམ་དཔོན་པོས་མཇལ། བྲག་མགོའི་སྡེ་དོན་ལུང་ཞུས་བྱུང་ལན་བཏང་། སྟོབས་[318A.1] བཅུའི་བསྔོ་རྟེན་བྱུང་། ཀོང་ཚའི་བན་ཆུང་དང་བུ་ཤི་སར་སོང་། བྱང་ཆོག་དང་ཚེ་དབང་བྱས། རྟ་དྲེལ་གསེར་སྲང་གང་ཕུལ། ཨ་བརྟན་དབང་དྲག་སོགས་ཀྱིས་མཇལ། ཁང་སར་བླ་མར་དམ་རྫས་སོགས་བྱིན་ནས་སོང་། ལྷ་རུ་ཚང་གིས་བོས་སྟོན་མོ་བྱས། ར་ཡོན་[318A.2] ལྡིང་དཔོན་དང་། མེ་ལོང་བསོད་ཡེའི་བསྔོ་རྟེན་ལན་བསྐུར། བསྟན་འཛིན་ཆོས་འཕེལ་ལ་གྲུ་སྨན་དང་དམ་རྫས་སོགས་བསྐུར། རྩེ་ཁོག་སྐྱ་ལི་ཁབ་ཐའི་ཇིང་དཔོན་མོས་མཇལ། མཛོད་འགྲེལ་བྲིས། གསུང་རབ་དང་སྟོབས་བཅུ་སོགས་ཀྱི་བྱང་མང་བཞུས། མཛོད་འགྲེལ་བྲིས། སྤོ་འཛང་བླ་མ་ཀུན་དགའ་[318A.3] རྒྱལ་མཚན་གྱི་བསྔོ་རྟེན་ཕུལ། སྨན་ལན་དང་མཇལ་མི་མང་པོ་བྱུང་། སྟག་ཤམ་དཔོན་པོར་ཕྱག་ཆེན་སྔོན་འགྲོ་བཤད། ཨ་བརྟན་ཚང་སོགས་རྟ་འབུལ་མང་། ཁྲོམ་ལ་སྒྲོལ་དཀར་ལྷ་དགུའི་དབང་བྱས། ཧོར་སྐོར་གྱི་དཀར་སྡོམ་ཕུལ། འགོག་སྨན་སོགས་སྨན་ལན་མང་པོ་བྱུང་། ཕྱི་ཉིན་[318A.4] ཡང་ཁྲོམ་དབང་བྱས། བསྔོ་རྟེན་འབུལ་མི་མང་། ངེད་སྡེ་དགེ་བཅས་ལྷ་རུ་སྒར་དུ་ཕྱིན། སྟོན་མོ་བྱས། རྟ་དྲེལ་གཞུང་ཇ་ལྔ། བཟང་ཇ་ལྔ་སོགས་ཕུལ། རབ་བརྟན་རྒྱལ་པོའི་བང་མི་དར་ལྡིང་དུ་འགྲོ་མཁན་རྣམས་ཀྱིས་མཇལ། སྟག་དཔོན་ལ་མཎྡལ་ཡན་བཤད་ཚར། སྡེ་དགེར་ཉིན་ལྟར་དུ་[318A.5] དབང་བྱས། ཚུལ་ཁྲིམས་ནས་རྟ་མཛོ་ཤ་ཐུད་སོགས་ཕུལ། དཔོན་ཚང་ལ་གདབ་ལན་དང་གོང་ཤུག་རྡོ་ཚད་བྱིན། ཚུལ་ཁྲིམས་ལ་རྟ་བྱིན། འཇིགས་མཛད་རྫོགས་རིམ་དཔེ་བྱིན། ཆབ་མདོའི་ཚོང་དཔོན་གྱིས་མཇལ་འབུལ་བགྱིས། ཡོན་མཆོད་ཀྱིས་སྒར་བཏེགས། འོབ་གཤིས་སུ་ཁྱི་ཐར་བུས་བོས། [318A.6] ཕ་ཤི་བའི་བྱང་ཆོག་བྱས། དངུལ་སྲང་དྲུག་དང་རྟ་མཛོ་སོགས་ཕུལ། བསོད་ནམས་བཀྲ་ཤིས་ཚང་དུ་བསྡད། སྟོན་མོ་དང་། མི་ཁོ་འཁོར་པར་བཅས་ལ་སྒྲོལ་དཀར་དབང་བྱས། རྟ་དང་ཇ་ཆུང་ཇུ་སྤོབ་ཕུལ། ཨ་ཁྲ་ཡང་སྨན་ཞུར་སླེབ། ཞོགས་པར་ཁབ་གཅོད་སླད་བསངས་དང་གཏོར་ཆེན་བཏང་། [318A.7] གནམ་སྟོང་ཉིན་ཚེ་ཡག་མདར་སྡེ་དགེའི་སྒར་དུ་སྟན་ཆགས། དབང་རྒྱལ་གྱི་ཆས་ཇ་བྱུང་། བལ་ཙ་ར་གཉིས་དང་འཕྲད། དགུ་པའི་ཚེས་གཅིག་ལ་སྐུ་ངོ་ཚོར་སྒྲོལ་དཀར་དབང་བྱས། ཨ་མྱེ་བསོད་རྒྱལ་བུས་མཇལ། ཉེས་སེལ་དང་གུར་དྲག་གི་དཔེ་ཆས་ལེན་པར་སོང་། དགའ་རྗེ་འགྱུར་མེད་[318B.1] ཀྱིས་མཇལ། མཛོད་འགྲེལ་བྲིས། འཇུ་ལུ་ཕྱག་རྡོར་དང་། ཨ་རིལ་དང་། བོ་ཚ་བླ་མ་སོགས་པས་མཇལ། ལྷག་དཔོན་ལ་ཞི་གནས་ཁྲིད་ཚུགས། སེར་ཚ་ཚང་གིས་ཊཾ་རྙིང་སྲང་དགུ་དང་། པ་གོར་དཀོན་ཚེའི་བསྔོ་རྟེན་དངུལ་སྲང་དགུ་སོགས་ཕུལ། སྟག་དཔོན་ལ་ཕྱག་ཆེན་ཁྲིད་རྫོགས། ཕག་མོའི་དབང་[318B.2] བྱས། མཛོད་འགྲེལ་བྲིས། ཁྲ་འབུའི་སྒྲུབ་མཆོག་བྱུང་། བསམ་གཏན་ཡི་གེ་འདུག སྡེ་དགེར་སྒྲོལ་དཀར་ཁྲུས་དབང་བྱས། འདི་ཡན་ལ་ཁྲུས་དབང་བཞི་བརྒྱ་ལྔ་བཅུ་སོང་། ནོར་བུ་དགྲ་འདུལ་དང་། འང་དཔལ་རྒྱས་སོགས་ཀྱིས་མཇལ། འཇང་པའི་ཡིག་མང་འདུག དགེ་རྒྱལ་ལ་རྡོ་ཚད་[318B.3] བསྐྱིས། ཨ་བོ་དཀར་ཚེས་མཇལ། གུ་རུ་ཤེས་རབ་དང་། མཁར་ནང་དཔོན་ཆུང་གིས་མཇལ། ཚེས་བརྒྱད་ལ་ཡེ་འབར་ཚེ་དབང་བྱས། འདི་ཡན་ལ་ཚེ་དབང་དྲུག་ཅུ་སོང་། གཡུང་དྲུང་ཚང་གིས་མཇལ། ཆོས་འཁོར་དཔོན་གྱིས་མཇལ། མཉེན་དཔོན་གྱིས་བསྔོ་རྟེན་ཕུལ། གྱིང་སྐུས་མཇལ། [318B.4] མཁར་ལུང་གྲྭ་པ་དང་རྡོར་བྲག་བླ་མས་མཇལ། དཔལ་རྒྱས་སོགས་ལ་འཇང་པའི་ཡིག་ལན་རྣམས་སྤྲད་ནས་ཐོན་སོང་། ཀམ་ཐོག་མགོན་སྲུང་། ལྕགས་ར་ལྷ་འཕེལ། དཔོན་སྟོད་ཆོས་རྗེའི་དཔོན་གཉེར། དགེ་རྒྱལ་བླ་མ་སོགས་པས་མཇལ། མཛོད་འགྲེལ་བྲིས། དགེ་རྒྱལ་བླ་མ་ལེགས་གྲུབ་ལ་[318B.5] ཁྲོ་ཆུའི་ལུང་བྱས། ཡིད་ལྷུང་དཔོན། དཔེ་དཔོན། མཁར་ནང་པ་སོགས་ཀྱིས་མཇལ། བསམ་གཏན་སླེབ། དཔོན་ཞར་སྐུ་སྐྱེའི་སྨན་ལན་པར་མང་སྦྱོར་དང་ཐལ་སྨན་བསྐུར། གཏོར་ཆེན་བཏང་། སྡེ་དགེར་དངུལ་རྟ་རྨིག། མཛོད་རྒྱན་བཞི། རྟ་དྲེལ་གསུམ། པགས་རིགས་སོགས་དང་། འབྲས་ཏང་གཉིས། [318B.6] མངར་ཁམ་དོས་སོགས་ཐབ་གསོས་ཕུལ། གྱིང་སྐུར་ཞེ་འཛང་དུ་ཡི་གེ་དང་ལེགས་གྲུབ་ལ་བསྐོས་འཇའ་བྱིན། མགོན་ཆོས་ལ་ཚེ་དབང་བྱས། སྐུ་རིམ་སྲུང་འཁོར་དང་བསྐང་གསོ་བཏང་། ཀུན་ཐུབ་འཁོར་ལོ་སྡེ་དགེ་དང་ལྕམ་གཉིས་ཀར་བཏགས། སྤམ་གཏའ་བཙུགས། ཚེས་བཅུ་བཞིར་[318B.7] སྡེ་དགེར་ཡེ་འབར་དབང་གསུམ་བྱས། བརྒྱད་ཅུ་རྩ་གསུམ་སོང་། ཀོང་ལྕམ་བྱོན་བྱུང་། རྗེ་དཔའ་བོའི་སྐུ་ཞབས་ནས་ཨ་ཁུ་ལག་ཚང་གི་ཉེ་དོན་ལ་ལེགས་ཆ་མི་འདུག་མོད། བདག་གིས་དེ་རིགས་ལའང་ཨ་ཁུ་ལག་ནས་ཐུགས་ཁྲེལ་ཡོང་བས་སོ༎ ཤེས་གསུངས་འདུག་ཀྱང་གུ་ཧྱེ། [319A.1] དྲན་ཐང་ལྷ་རྫོང་སོགས་ཀྱིས་མཇལ། ཨ་འགྲུབ། གུ་རུ་དོན་འགྲུབ། ཚེ་དབང་འབུམ་རྣམས་ཀྱི་ལ་རང་ཕུལ། དཔལ་ཡུལ་དཔོན་གྱིས་དྲེལ་སོགས་ཕུལ། ཟུར་མང་ཀུན་ཁྱབ་ཕྱིན་པས་མཇལ། བསྟན་གསལ་གྱིས་ཀརྨ་པཀྴིའི་གསེར་སྐུ་ཕུལ། སྒྲུབ་དཀར་དང་ཐར་མཆོག་གི་ཡི་གེ་[319A.2] འདུག བཅུ་དྲུག་ཉིན་བདག་གིས་གཏོར་ཆེན་བཏང་། བཀའ་ནན་རབ་བརྗིད་བྱས། སྐུ་རིམ་དང་ཁབ་གཅོད་པའི་དམིགས་གཏད་བྱས། ཆོས་འཁོར་མཁན་པོའི་ཞབས་ཕྱི་དཀའ་བཅུ་དང་གཟུགས་དོད་ཀྱིས་མཇལ། ཨ་ཚེ་སྐྱིད་ཀྱི་གྱོད་དོན་སྡེ་དགེ་རས་བོན་དང་། ཟུར་མང་དུ་ངེད་ཀྱི་གཏམ་མཚམས་ཡི་གེ་བསྐུར། [319A.3] ལྕམ་དང་གཞུང་གི་སྐུ་ཚབ་སོགས་ཀྱིས་མཇལ། སྡེང་ས་ཕྲུགས། སྤོས་དོས། འཁྲས་དོས་སོགས་དང་། ལྕམ་ནས་ཕྲུགས་འགའ་རེ་དང་། ཐམས་ཅད་ནས་མཇལ་རྟེན་འདུག ཐམས་ཅད་ལ་སྦ་དར་ཕུལ། མཛོད་བྲིས། ཀུན་ཁྱབ་སྡོམ་བུར་མངགས། སྡེ་དགེར་དྲག་དབང་དང་བསམ་གཏན་[319A.4] སོ་ན་བར་དྲག་དབང་བྱས། ཀྲེ་ཧོ་དཔོན་སྐུ་མཆེད་ཀྱིས་མཇལ། དཔོན་སྟོད་བཀྲ་ཤིས་དང་གླུ་ཕྱུག་གིས་མཇལ། སྡེ་དགེར་དྲག་དབང་དང་བསམ་གཏན་ལ་སྒྲོལ་མའི་སྦྱོང་ཁྲུས་དང་འབྱུང་བཞི། སྡེ་དགེའི་གྲྭ་ཚང་ལ་སྒྲོལ་ཤེར་འདོན་བཅུག ཧོར་བྲག་མགོའི་སྲས་གཉིས། ཁང་སར་དཔོན། བེ་རི་སོགས་མང་[319A.5] པོས་མཇལ། བསོད་ནམས་བསྟན་པས་མཇལ། བཀའ་ཤོག་གཉིས་དང་བརྟག་ལན་བྱིན། ཉེར་གཉིས་ལའང་གཏོར་ཆེན་དང་བསངས། བཀའ་ནན་རབ་བརྗིད་བྱས། སྐྱབས་ཆེ་ཨ་བསོད་སོགས་ཀྱིས་མཇལ། བྲོ་འཁྲབ་པའི་རང་བཞིན་བྱས་སོང་། སྡེ་དགེར་རྟ་རྒྱུག་ཞར་འཕན་སོགས་མཛད་[319A.6] ན་ལེགས་ཚུལ་ཞུས། བཀའ་ལྟར་མཎྡལ་བཞི་ཆོག་བཏང་། ཆབ་མདོའི་འཇམ་དཔལ་དབང་རྒྱལ་གྱིས་མཇལ། པདྨའི་དཔོན་རྣམས་ཀྱིས་མཇལ། སྡེ་དགེར་དྲག་དབང་བྱས། བྲག་མགོ་དཔོན་སྐུ་མཆེད་ཇས་རྒན་བཅས་ལ་ཚེ་དཀར་དབང་བྱས། སྒྲོལ་དཀར་ཐང་སྐུ་ཕུལ། ཞལ་ཐང་གསར་བཞེངས་[319A.7] མང་པོར་རབ་གནས་བྱས། ལྷ་ཐོག་བསོད་རྒྱལ་གྱིས་མཇལ། ཡིག་ལན་དང་རྗེ་དྲུང་ལ་ཞུ་ཡིག་བཏང་། སྡེ་དགེའི་བཀའ་ལྟར་བསངས་དང་གཏོར་ཆེན་བཀའ་ནན་རབ་བརྗིད་བྱས། སྐུ་ངོ་ཚོར་དྲག་དབང་བྱས། ལྕགས་མོ་ཨེམ་ཆེར་སྒྲོལ་དཀར་དབང་བྱས། ཧོར་པ་ལུང་ཞུས་དང་ཕྱག་དབང་ཞུ་མཁན་[319B.1] མང་། གླིང་དཔོན་མོ་དཔོན་གཡོག་རྣམས་ཀྱིས་མཇལ། ཀརྨ་བཀྲ་ཤིས་བྱུང་། མཆོག་དགས་ཟུར་དགོན་ལྷ་ཁང་བཞེངས་ཚར་འདུག སྡེ་དགེར་དྲག་དབང་དང་། འཇམ་དཔལ་དབང་རྒྱལ་ལ་འཇམ་དབྱངས་ཨ་ར་པ་ཙའི་རྗེས་གནང་བྱས། རྫབ་ཕོར་སོགས་ཕུལ། མཛོད་འགྲེལ་ཅུང་ཟད་བྲིས། གཏོར་འབུལ་[319B.2] བྱས། སྡེ་དགེར་གུར་དྲག་དབང་བྱས། མཛོད་བྲིས། ཉེར་དགུར་སྡེ་དགེར་ཕྱག་རྡོར་དབང་དང་གླིང་དཔོན་མོར་ཡང་ཕྱག་རྡོར་དབང་བྱས། འཕེལ་ཚ་དཔོན་ཕྱིས་མཇལ། ཀཿཐོག་པ་ཚེ་དབང་ཕྲིན་ལས་ཀྱི་སྐུ་སྐྱེ་ཁྲི་འདོན་ལ་ཞུ་ཡིག་དང་བཅུ་གསུམ་ཚན་ཕུལ། སྨིན་དྲུག་ཅན་གྱི་ཚེས་ལ་སྐུ་ངོ་ཚོར་སྒྲོལ་དཀར་[319B.3] དབང་ཕུལ། འཇམ་དཔལ་དབང་རྒྱལ་ལ་དབྱངས་ཅན་དམར་མོའི་དབང་བྱས། བསྟན་གསལ་གྱིས་མཇལ། གུར་ཆེན་དུ་ཐམས་ཅད་ལ་སྟོན་མོ་བྱས་པའི་གྲལ་དབུར་ཕྱིན། ཚེ་རིང་བཀྲ་ཤིས་སོགས་མང་པོར་གཅོད་ཐུན་བྱས། འཕེལ་ཚའི་ཞིག་མོ་གང་ཡིན་བརྟག་ཞུས་བྱེད་འདུག་ཀྱང་སླད་ནས་བརྟག་[319B.4] དགོས་རྒྱུ་བྱས། ཕུག་ཐོག་དཔོན་སྐུ་མཆེད་ལ་སྒྲོལ་དཀར་དབང་བྱས། ཐམས་ཅད་ལ་ཕྱག་མདུད་དང་། བསྔོ་རྟེན་བདག་པོ་རྣམས་ལ་སྟེར་ཆ་བྱས། དཔོན་ལ་རྟ་དང་མགོ་སྣམ་འབྲས་ལྟང་ཕུལ། འབུམ་རྒྱལ་དང་བྲག་མགོའི་ཕྱག་གཉེར་གྱིས་མཇལ། ཨ་སྡུག་བུ་རྣམས་ཀྱིས་མཇལ། གཡུང་དྲུང་[319B.5] ཚང་གི་མི་ངོ་རྣམས་ལ་བཀའ་བསྒོ་བྱས། ཆབ་མདོ་བར་རྟ་སོགས་རྫོང་ཆ་བྱས། དབུས་སྡེ་ལ་རྔ་སྒམ་སོགས་རྫོང་ཆ་བྱས། མཛོད་འགྲེལ་བྲིས། སྐུ་ངོ་ལྕམ་གསང་བྱོན་བཅས་ལ་སྒྲོལ་དཀར་དབང་བྱས། སྡོང་ངེ་ཨུ་རྒྱན་གྱིས་བུ་ཤི་བའི་བསྔོ་རྟེན་བྱུང་། ཆབ་མདོ་ཕྱག་མཛོད་ལ་གོས་འབྲུག་མ་ཡུག་སོགས་[319B.6] ཞུ་ཡིག་བཏང་། ཇོ་མོ་དགོན་དཔོན་པོ་སླེབ་པས་མཇལ། རབ་བརྟན་དང་དཔོན་པོ་གཤེགས་པའི་བསྔོ་རྟེན་སྐུ་འདྲ་དང་རྟ་དྲེལ་སོགས་ཕུལ། ཚེ་ཡང་ཕུར་གསུམ་གྱི་དཔེ་ཕུལ། ལུང་བསྟན་བཟོམ་ཡིན་ཟེར་བ་དེ་འདུག འདི་སྐོར་རྣམས་སུ་ཡང་སྐུ་ངོ་ལྕམ་བཅས་ལ་རབ་འབར་དབང་སོགས་ཉིན་རེ་བཞིན་དུ་བྱས། [319B.7] ཕུག་ཐོག་སྐུ་མཆེད་ལ་གདུགས་དཀར་སྔགས་ཀློག་ལུགས་བསླབས། ཇོ་དགོན་དཔོན་པོ་ལ་རྟ་དང་མ་ཡག་ཕྱིན་ནས་བརྫངས། བེ་རི་དཔོན་སོགས་ལ་སྒྲོལ་དཀར་ལྷ་དགུའི་རྗེས་གནང་བྱས། སྲུང་མདུད་དང་རྟ་གཟིག་སོགས་ཕུལ་ནས་བརྫངས། གད་ཐོག་ཚེ་རིང་ལྷོག་ཚང་གིས་མཇལ། དབང་རྒྱལ་རིམ་གྲོ་[320A.1] སྨྲས། གཏོར་ཆེན་བཏང་། གྲྭ་ཚང་ཐམས་ཅད་ལ་ཡེ་ཤེས་རབ་འབར་གྱི་དབང་བསྡུས་པ་བྱས། ཤང་བྲག་མགོན་པོའི་སྐྱབས་རྟེན་དྲེལ་ཆུང་གཉིས་བྱུང་བར་སྨན་དང་རིམ་གྲོ་བསྐུར། འདུ་ལུ་ཚང་གི་བུད་མེད་ཤི་བའི་བསྔོ་རྟེན་རྟ་དང་གསེར་ཕོག་བྱུང་། བོ་རྒྱལ་དང་སྒོས་ཁོ་ཚང་ཉེ་བྱེད་པའི་[320A.2] གཟའ་ཚེས་རྩིས་ཞུ་རྟེན་རྟ་ཕུལ། དབང་རྒྱལ་ན་བར་སྲོ་མ་རྟ་རིའི་བཤལ་སྨན་བཏང་། རིམ་གྲོ་སྨྲས། ཁམས་རྒྱས་ལ་རིམ་གྲོ་སྨྲས། མཛོད་འགྲེལ་བྲིས། མགོ་བ་བྱོན་པར་ཕྱག་མདུད་དང་། རྟ་གཟིག མགོ་སྣམ། རྒུས་དོས་སོགས་ཕུལ། གཞན་ལའང་སྟེར་ཆ་བྱས། སྡེ་དགེས་མདོ་མགྲོན་བརྟག་ཞུས་[320A.3] ལན་འགྲོ་ཆོག་པར་སྨྲས། ཞྭ་དམར་ནག་འབྲི་ཁུང་སོགས་ཀྱི་ཐུགས་དམ་ཕེབས། སངས་རྒྱས་ཀྱིས་བཀྲ་ཤིས་འབུམ་གྱི་བརྟག་ཞུས་བྱུང་། ཁང་སར་དཔོན་གཡོག་བཅས་དང་མགོན་ཆོས་ལ་སྒྲོལ་དཀར་དབང་བྱས། དཔོན་ལ་རྟ་གོས་ཡུག་གཟིག་སོགས་དང་། བླ་མར་ལྔ་ཚན། ཇ་རི་སང་སོགས་ཐམས་[320A.4] ཅད་ལ་སྟེར་ཆ་བྱས། སྡེ་དགེ་ནས་དངུལ་སྲང་བརྒྱ། དར་གོས་རྟ་དྲེལ་སོགས་ཕུལ། གྲྭ་པ་ཚོར་ཡང་གནང་ཆ་མཛད། བཅོ་ལྔ་ཉིན་ངེད་བཏེགས། ལྕམ་གཉིས་ཀྱང་བཏེགས། སྒ་ལན་སྟེང་པས་ཛ་བཞེས་དང་། འཁོར་ལོ་མདོར་ཚ་བབ། དྷ་མ་མདོར་དཀོན་ཅོག་རྒྱལ་མཚན་གྱིས་གཞི་ལེན་བཅས་[320A.5] བསྡད། ལྕམ་གཉིས་ལ་ཕྱག་མདུད་ཕུལ་ནས་ངེད་བཏེགས། རྡོ་ཁོ་མར་བསྡད། བསོད་ནམས་བཀྲ་ཤིས་ཀྱིས་མར་དང་གྲགས་པས་དྲིལ་བུ་དང་ཀརྨ་པའི་སྐུ་པར་ཁྱེར་བྱུང་། དར་དང་ཝ་ལྤགས་ཤ་སོགས་ཕུལ། ཞུ་དག་བླ་མ་ཕེབས་དགུ་ཚན་འདུག་པར་ལན་ལྔ་ཚན་ཕུལ། དགོན་ཆེན་གྱི་དབུ་ཆོས་[320A.6] སྤྱི་ཁག་སོགས་མཇལ་མི་མང་པོ་བྱུང་། ཐམས་ཅད་ལ་སྟེར་ཆ་་ཆེན་པོ་སྔར་འཁྱུད་ལྟར་ཕུལ། གླིང་སྐྱ་བུའི་བསྔོ་རྟེན་གསེར་སྲང་དོ་དང་ཞོ་ལྔ་སོགས་ཕུལ། ཀ་ཐོག་ཡིག་ལན་བྱུང་། བཏེགས། ལྕགས་རར་ཚ་བབ། བླ་སྤྱིའི་ཇ་འདྲེན། ཞེ་ཞེ་ནས་ཇ་སོགས་དྲངས། ཞེ་དགའ་བརྒྱུད་དཔལ་སྤུངས་[320A.7] སུ་འཁོར། འཇང་པ་སོགས་ཀྱིས་མཇལ། ཨ་འགུ་དང་བསྟན་རྒྱས་ཀྱིས་མཇལ། སྟོན་མོ་དང་རྫོང་བ་བྱས། འཇང་པས་ཞབས་བརྟན་ཙི་བའི་ཡོལ་བ་དང་དངུལ་རྡོ་ཚད་སོགས་ཕུལ། ཀརྨ་བཀྲ་ཤིས་ཀྱི་ཉིན་ཐང་སྒྲོལ་དཀར་དང་ཨོ་རྒྱན་ཐང་སྐུ་ཕུལ། དཔག་བསམ་གྱིས་ཕུར་བའི་ཚེ་རྫས་ཕུལ། [320B.1] ཇོ་ཁོ་བླ་མས་མཇལ། སྟོན་མོ་རྟ་སོགས་བྱིན། སྡེ་དགེར་ཞུ་ཡིག་དང་རྒྱ་སྨན་ཕུལ། སྟོང་ནག་ཆོས་གྲགས་ཚ་བོས་མཇལ། སྟོང་ནག་འཇང་པ་སོགས་བཅུ་གཉིས་དགེ་ཚུལ་སྒྲུབ། དེ་རྣམས་སོགས་ཉི་ཤུ་བསྙེན་རྫོགས་བསྒྲུབས། རྟ་མགྲིན་ལ་མཛོ་དང་ཊཾ་ག་བདུན་བྱིན། སྡེ་དགེའི་ཞུ་ཡིག་སོགས་བརྫངས། [320B.2] གུར་བཀྲས་མཇལ། ཤིང་ཡེ་ཀོ་ཙེ་བག་ཕུལ། སེ་ཚ་དང་ཡོན་བླའི་ཡི་གེ་བྱུང་། དཔས་རྒྱས་བུམ་གཏེར་རྣམས་བཟོས། བ་ཟེས་དར་རྒན་སྐུ་སྐྱེ། སྟོང་ནག་དཔོན། འཇང་པ་རྣམས་ལ་སྟོན་མོ་དང་གནང་སྦྱིན་བྱས། འཇང་པའི་ཡིག་ལན་རྣམས་སྤྲད། བསྟན་སྐྱོང་ལ་སྤ་དར་རྒྱ་དྲེལ་དང་དངུལ། [320B.3] ཡི་གེ་དང་། བཀོད་འདོམ་བྱས། གསེར་འཕྲུར་རབ་གནས་དང་ནང་རྟེན་འཕེལ་གདུང་པར་སྐུ་གཉིས་སོགས་བྱིན། བཀའ་ཤོག་ལམ་ཡིག་ཁྲ་འབུའི་འབུལ་སྡུད་ཀྱི་བཀའ་ཤོག་སོགས་བྱིན་ནས་བརྫངས། ངེད་ཀརྨ་ཚང་དུ་བཏེགས། བོ་རིས་མའི་བྱང་བཞུ་དང་གཅོད་ཐུན་བྱས། སྟོན་མོ་དང་། ཕྱི་[320B.4] ཉིན་ཡང་བྱང་ཆོག་བྱས། སྟོན་ཆེན་བྱུང་། གཅོད་ཐུན་བྱས། པད་དཀར་གྱི་བརྟག་ཞུས་དང་། བསྔོ་རྟེན་འགའ་རེ་བྱུང་ལན་བཏང་། སྐུ་ངོ་ཚང་མར་རྐྱེན་སེལ་གྱི་ཚེ་དབང་དང་དྲག་དབང་མང་པོ་བྱས། ཐང་སྐུ་རྣམས་ལ་རབ་གནས་བྱས། ནུབ་མོ་གཅོད་ཐུན་བྱས་རྟ་དྲེལ་གསེར་དངུལ་རྡོ་ཚད་སོགས་[320B.5] འབུལ་ཆེན་ཕུལ། ཕྱག་མདུད་བྱིན་སྒྲ་སླས་ལ་རབ་གནས་བྱས་བཏེགས། དཔལ་སྤུངས་སུ་འཁོར། ཚེ་དབང་རབ་བརྟན་ལ་སྟོན་མོ་དང་རྟ་མགོ་སྣམ་བྱིན། རྡོ་སྨད་ནས་བྲག་ཤི་བླ་མ་བསྙུན་པའི་སྐྱབས་རྟེན་འབུལ་མི་བྱུང་། སྐལ་བཟང་བསྔོ་རྟེན་དང་། སྡེ་དགེའི་ཡི་གེ་བྱུང་། མཚན་བརྒྱད་ཀྱི་[320B.6] རྒྱབ་བྱང་བྲི་བ་དང་། སིནྡྷུ་རྒྱ་མཚོ་མའི་རྒྱབ་བྱང་གོང་ས་ལྔ་བའི་དེ་བྲིས་ན་ལེགས་ཚུལ་དང་། ཕག་འཁོར་བཞི་སོགས་ལན་བཅས་ཕུལ། སྟོང་ནག་པའི་འབྱོར་ལན་རྣམས་སྤྲད། བླ་མ་དང་རྟ་ཇ་སྦག་དང་སོ་སོར་སྟེར་ཆ་བྱས། གྲགས་པར་སྨན་སྣ་བཞི། མགོན་ཆོས་ལ་གཉིས། བོ་རྒྱལ་ལ་རིན་[320B.7] ཆེན་རིལ་བུ་བཅས་བསྐུར། འཛི་སྒར་གཉེར་པས་མཇལ་རྟ་ཕུལ། ལན་དང་གོས་ཡུག་བསྐུར། གུ་རུ་དབང་དང་ཉིན་མདའ་བའི་བརྟག་ཞུས་ལན་བཏང་། གནམ་སྟོང་ཉིན་གྲོ་ལོད་བཟློག་སྒྲུབ་ཚུགས། རྡོ་སྨད་བླ་མའི་སྨ་དང་འབྱོར་ལན་བརྫངས། དྲུང་རམ་བླ་མ་གྲ་པ་དང་། ཤང་བྲག་མགོན་པོ་སོགས་[321A.1] གསོན་གཤིན་གྱི་བྱང་མང་བཞུས། མགོན་པོའི་བྱང་རྟེན་དྲེལ་འདུག ག་ནེ་ཤ་པུ་རིའི་ནོ་བྱུང་། དངུལ་སྲང་དོ་ཁྱེར་སོང་། གླིང་ཚང་གི་ཡི་གེ་བྱུང་། མགོ་ཟླའི་ཚེས་གཅིག་ལ་སྡེ་དགེ་དཔོན་སྟོད་དུ་ཕེབ་པའི་བརྟག་ཞུས་བྱུང་བར་ཕེབ་ཆོག་པའི་རིམ་གྲོ་ཞུས། སྟག་[321A.2] དཔོན་ཀུན་བཟང་རྒྱལ་མཚན་ལ་ལམ་ཡིག་དང་། སློབ་དཔོན་ཉིན་ཐང་བྱིན། གསེར་ཞུན་མའི་དཔེ་ཆ་དང་། དགོངས་འདུས་དཔེའུ་རིས་གཡར། དྲེལ་དང་ཇ་སོགས་བྱིན་ནས་བརྫངས། ཚེས་གསུམ་ལ་བཅའ་བསངས་བཏང་། བཅའ་བ་བསྡམས། མདོར་འགྲོ་སྤྱི་པ་དང་ལག་དོ་རྣམས་ལ་ཕྱག་མདུད་དང་ཕྱག་[321A.3] དབང་གནང་། མདོ་གནས་ཚང་སོགས་ཀྱི་འབྱོར་ལན་རྣམས་སྤྲད། ཚོང་དཔོན་བསོད་བཀྲས་སོགས་ཀྱིས་མཇལ། རྒྱ་སྨན་ཉོ་བའི་སྡེ་དགེའི་ཡི་གེ་འདུག ཚེས་བཞིར་གྲོ་ལོད་ཀྱི་གཏོར་བཟློག་བརྒྱབ། ལྷ་ས་བཀྲ་ཤིས་རབ་བརྟན་ནས་ཡིན་ཟེར་བའི་བུད་མེད་སྒྲོམ་ཁུར་མཁན་ཞིག་གིས་གཏམ་བཟང་པོ་སྨྲས་[321A.4] བྱུང་བ་རྨིས། ཕྱི་ཉིན་གྲོ་ལོད་བཏང་། རྗེས་ཆོག་བྱས། སྲུང་ལུ་བྱུང་། སྨན་ཉོ་བའི་ཐོ་བསྐྲད། ཚོང་དཔོན་གཉིས་ལ་མཛོ་བྱིན། ཆོས་ལུ་སྐུ་སྐྱེ་ན་བའི་བརྟག་ཞུས་བྱུང་ལན་བསྐུར། ཤང་བྲག་མགོན་པོའི་བསྔོ་རྟེན་དངུལ་སྲང་བཅུ་བྱུང་། བྱང་བུ་བཞུས། ལན་དང་རྩིས་ཡིག་སོང་། ཀར་ལུའི་[321A.5] སྐྱབས་རྟེན་འབྱོར། ཚེས་བཞིར་ཉི་ལྡོག་རྟགས་ལ་སླེབ། ཚེས་བཅུར་བསངས་དང་གཏོར་ཆེན་བཏང་། བཅད་རྒྱ་ཚུགས། ངག་དབང་འཕེལ་ལ་སྨན་བསྐུར། བོ་ཆུང་མའི་བྱིས་པ་ན་བའི་སྐྱབས་རྟེན་དང་བརྟག་ལན་སོང་། སྲས་ཆུང་ལ་རིམས་སྲུང་དང་སྒྲོལ་མའི་ཚེ་འཁོར་བསྐུར། ཐང་སྒོམ་བླ་མ་[321A.6] བསྙུན་པའི་སྐྱབས་རྟེན་འབྱོར། རིམ་གྲོ་དང་རིན་རིལ་ཟླ་ཤེལ་སོགས་སྨན་བསྐུར། ཝ་ར་སོགས་ནས་བསྔོ་རྟེན་མང་པོ་དང་། དགའ་རྗེ་ཡེ་ཤེས་ཀྱི་ཉེ་དོན་ཡི་གེ་བྱུང་། ལོ་ཀུན་ཐུབ་ཀྱི་འཁོར་ལོ་རེ་རེ་བསྐུར། རིམ་གྲོ་སྨྲས། ཚེ་རིང་ནོར་བུ་དང་ཨ་དགེའི་ཡི་གེ་བྱུང་། ནོར་བུར་དངུལ་དང་ཡི་གེ་བསྐུར། [321A.7] ཚོགས་མང་སུ་ཀུན་རིག་བཏང་། བྱང་མང་བཞུས། ཟུར་མང་ཀུན་ཁྱབ་སླེབ། མཚམས་ནང་དུ་བྱུང་། ཡེ་ཤེས་མའི་བསྔོ་རྟེན་བྱུང་། སྟོང་ནག་རབ་གྲུབ་བསྙུན་པའི་སྐྱབས་རྟེན་བྱུང་། གཞན་བླ་དགོན་གྱི་ཡི་གེ་མང་པོར་འདུག ཐང་སྐུ་སྐྱ་རིས་འགའ་རེ་བཟོ་བཀོད་བྱས། རབ་གྲུབ་ལ་ཇ་སྤོབ་རྩེ་དང་། [321B.1] འཇའ་མོ་དང་ཀར་བཀྲ་སོགས་ལ་ཡིག་ལན་དང་། དགོན་སྤྱི་རྣམས་ལ་རིམ་གྲོ་བསྐུར། རག་ཆབ་རྒྱལ་རོང་གུ་རུ་ལ་བརྟག་ལན་སྨྲས། ཆོས་ཁྲིམ་ལ་སྨན་བྱིན། སེ་ཚ་དགོན་ཚང་ནས་བསྔོ་རྟེན་བྱུང་། རྒྱལ་ཟླའི་ཚེས་གཅིག་ལ་ཡེ་ཤེས་རིན་ཆེན་ཚ་བོས་མཇལ། སེ་ཁྲོའི་འབྱོར་ལན་བསྐུར་ནས་[321B.2] སོང་། བཀྲ་ཤིས་ཚེ་རིང་ནུ་བོར་སྨན་བསྐུར། མགོན་ཟླ་ལྷུན་གྲུབ་ཀྱི་སྐྱབས་རྟེན་བྱུང་། བདེ་ཆར་བླ་མ་ཞིག་གི་བསྔོ་རྟེན་རྟ་དང་། ཨ་ཏི་ཤེས་རབ་ཀྱི་བསྔོ་རྟེན་རྟ་བྱུང་། རྗེ་དབང་ཕྱུག་རྡོ་རྗེའི་བཀའ་འབུམ་པོད་གཅིག་ཞུས་དག་ཚར། བྱང་མང་བཞུས། མགོན་པོ་ཚེ་རིང་གི་བརྟག་ཞུས་བྱུང་བར་ལན་བསྐུར། [321B.3] བསོད་བཀྲ་སླེབ། དངུལ་སོགས་བྱིན། པད་དཀར་གྱི་ཡི་གེ་འབྱོར། སྨན་དང་བརྟག་ལན། ཤིང་ཡེས་སྤོབ་བསྐུར། ཚེས་ལྔ་ནས་སྦྱིན་སྲེག་བྱས། གར་དགའ་ན་བའི་སྐྱབས་རསྟེན་བྱུང་ལན་བརྫངས། ཐམ་ཀ་རྙིང་པ་བསོད་རྒྱལ་གྱིས་འཁྱེར་ནས་འགྲོ་ཆོག་པའི་ཡི་གེ་བསྐུར། ཟུར་མང་གཞན་ཕན་སླེབ་པའི་བླ་གྲྭ་[321B.4] རྣམས་ཀྱི་ཡི་གེ་བླངས། བསྟན་འཛིན་སྤྲུལ་སྐུ་ནས་རྟ་དང་གཟིག་སོགས་འབྱོར། གནས་རྒན་བུ་ཆུང་ནད་ཐུབ་འི་འཕེལ་གདུང་ལན་མཁན་བྱུང་བས་བསྐུར། ཚོགས་སུ་ཚེ་དཔག་སྟོང་ཆོག་ཚུགས། ཚེས་བཅུར་ཡེ་ཤེས་རབ་འབར་གྱི་ཕྱི་སྒྲུབ་གཏུམ་དྲག་དམར་ནག་གི་བསྙེན་མཚམས་ཚུགས། ཁྲོ་ཁོ་ཚང་[321B.5] གི་བསྔོ་རྟེན་བྱུང་། གཞན་ཕན་ལ་དྲིས་ནས་ཨ་ཚེ་སྐྱིད་ཀྱི་ཞིང་དོན། བླ་ཁག་གསུམ་ནས་ཞིང་ཁལ་གསུམ་མལ་རེ་སྤྲད་པའི་ཁྲམ་བྲིས་ནས་འགྱུར་མེད་བྱས། ཟུར་མང་གཞན་ཕན་ལ་འབྱོར་ལན་རྣམས་སྤྲད། དྷག་རོ་གླུ་སྐྱབས་ཚང་གི་འབྱོར་ལན་བརྫངས། ཨ་ཕྱུག་ཇོ་མོའི་མགྱོགས་བསྔོ་བྱུང་། ཤང་[321B.6] བྲག་མགོན་པོའི་ཞེ་དགུ་ཚང་བའི་བྱང་རྟེན་ནས་ཁལ་ཉི་ཤུ་སྐོར་ཕུལ། བུ་ཁོའི་ཚ་བོ་ཤི་བའི་བསྔོ་རྟེན་བྱུང་། སངས་རྒྱས་ཚ་བོའི་བསྔོ་རྟེན་དང་ཆོས་འཕགས་ཀྱི་ཡི་གེ་བྱུང་། ཉི་ཤུ་ཉིན་ཚོགས་བསྐང་དངོས་གྲུབ་ལེན་པ་སོགས་བྱས་ནས་གྲོལ། ལས་བཞིའི་ཞི་དྲག་དབང་རྒྱས་ཀྱི་དམིགས་གཏད་[321B.7] རྟེན་འབྲེལ་བགྱིས་པས་ཐོག་ཐ་གཉིས་གསལ་བ་རྨིས། ལྷ་ཐོག་ཚང་དང་བྱང་ཆུབ་ཀྱི་ཡི་གེ་དང་ཤ་ཐུད་སོགས་འབྱོར། ལྷ་ཐོག་དང་མཛོ་རྫིའི་བསྔོ་རྟེན་འགའ་བྱུང་། པུ་ཚས་ཁ་ཆེ་དང་རྫབ་ཕོར་ཕུལ། ཆོས་ཐུན་བཤད། རྗེ་དྲུང་དཔོན་སློབ་རྣམས་ཀྱིས་མཇལ། ཚབ་ཚའི་བང་མི་[322A.1] དང་ཡི་གེ་འགའ་རེ་འདུག ཤང་བྲག་སོགས་ཀྱི་བྱང་མང་བཞུས། ཉེར་གཉིས་ཉིན་ལོ་མཇུག་མགོན་སྒྲུབ་གྲལ་འཛིན་བྱས། ཚོགས་སུ་ཕྱིན། ཁ་ཚལ་གསོན་བྱང་སོགས་བགྱིས། མཁན་པོ་ལ་བཅུ་གསུམ་ཚན་དང་། མཛོད་པར་ཝ་གཡི་བཅས་ཕེབ་ཞུས་ཡི་གེ་དང་བང་མི་སོང་། [322A.2] བཀྲ་ཤིས་རྩེ་ནས་ཡིན་ཟེར་བའི་མི་ཞིག་གིས་སྤེན་མའི་མེ་ཏོག་དང་། སྡུམ་སར་བ་མང་པོ་སྐྱེས་པར་དབྱར་འོང་ཟེར་དགའ་བ་དང་། རྟ་མང་པོ་གསོས་འདུག་པས་འགྲོ་གྲབས་བྱེད་པ་རྨིས། ཧོར་བ་ཁྱུང་རྒྱལ་གྱི་བསྔོ་རྟེན་དང་། ཉེར་དགུར་འཆམས་དང་གཏོར་རྒྱག་བྱས། ཞལ་ཧོམ་དང་། གནམ་སྟོང་གི་འཕར་མ་[322A.3] ཟོར་འཕེལ་བཅས་དང་། ༎ 
	ལྕགས་ཡོས་གནམ་ལོ་གསར་བཞེད་ཀྱི་ལྷ་བསངས། སྤྲུལ་སྐུ་རྣམས་སོགས་ཀྱི་ལོ་སར་མཇལ་དར་བཏང་། དེ་བོ་ས་རཾ་ལ་བལ་ཊཾ་ཉི་ཤུ་རེ་ལམ་ཡིག་བྱིན། ཨ་ཀར་ནས་མར་ཁལ་བཅུ། སྟན་དཀར་བཅུ་སོགས་ཕུལ། གུ་རུ་འཕེལ་དང་རྣམ་རྒྱལ་ཚེ་བརྟན་[322A.4] གྱི་ཡིག་ལན་སྤྲད། ལོ་སར་གསོལ་སྟོན་བྱས། མཁན་གཉེར་སླེབ། སྐུ་འཁྱོས་གསེར་སྲང་གང་དངུལ་སྲང་སུམ་ཅུ། རྟ་དྲེལ་ཚན་གྲངས་སོགས་བྱུང་། གསོལ་སྟོན་ཞུས། བུ་ཁོས་མཇལ། རྟ་སོགས་ཕུལ། སྟོན་མོ་བྱས། མདའ་མགོའི་བང་མི་སླེབ། རག་ཆབ་ཨ་འཕེལ་བླ་མའི་ཆབ་རྟགས་[322A.5] བྱུང་། སྨན་བསྐུར། སྡེ་དགེའི་ལུང་ཞུས་འཁྱར་ཅན་བྱུང་ལན་ཕུལ། བུང་བསོད་ལ་མི་ལའི་ཕྱག་ཆེན་ལུང་བྱས། མགོན་ཆོས་ནས་འཁྱར་ཅན་གྱི་ཤ་དཀར་ནག་དྲུག་འབྱོར། ཡིག་ལན་དང་དངུལ་བསྐུར། ཀཿཐོག་འགྲོན་གཉེར་ལ་ཡིག་ལན་དང་རྟ་སོགས་དགུ་ཚན་སྤྲད། གཡག་རྒྱལ་བླ་མ་གཉིས་ལ་སླར་ཕེབ་ཆད་བྱས། [322A.6] ཚེས་བདུན་ཉིན་གུང་ས་གཡོས་ཆེ་བ་གཅིག་བྱངུ་། རྗེ་དྲུང་། བསོད་ནམས་སོགས་ལ་ཕྱི་རྒྱུད་བཤད། དབང་རྒྱལ་རྡོ་རྗེ་ལ་འཇམ་དཀར་རྗེས་གནང་བྱས། མཁར་དབོན་དང་བུ་ཁོ་ལ་རྟ་མགྲིན་དབང་བྱས། རྗེ་དྲུང་སོགས་དང་རྒྱལ་རོང་གི་འབྲུག་སོགས་ལ་ཕྱི་རྒྱུད་ཁྲིད་བྱས། དཔོན་ལྷ་རྒྱལ་ནས་གསེར་ཞོ་དོ་[322A.7] དང་ལུང་ཞུས་བྱུང་ལན་ཕུལ། རབ་བརྟན་དང་ཀརྨ་བཀྲ་ཤིས་བསྣན་པར་ཕྱི་རྒྱུད་ཀྱི་རྩ་བརྟག་ཁྲིད། ཐོ་རང་སྲུས་མང་པོ་ཟོས་པ་དང་། གཡས་ནས་ཆུ་ཕྲན་རྒྱུགས་པའི་ས་ཞིག་ཏུ་དགོན་པ་འདེབས་གྲྭ་བསྒྲིགས་པ་རྨིས། འདི་སྐབས་རྣམས་སུ་ས་གཡོས་གྲངས་མེད་པ་བྱུང་། སྡེ་དགེའི་ལོ་སར་དང་ཕྱག་རིས་བྱུང་། [322B.1] སངས་རྒྱས་བརྟག་ཞུས་རྟེན་གསེར་ཞོ་གསུམ་བྱུང་། སྔ་མའི་སྟེང་དུ་རི་ཁྲོ་བུ། སྔ་མའི་སྟེང་དུ་རི་ཁྲོ་བུ། ཧོར་བ་ངག་ཚེ། བཟལ་བླ་ཆུང་བསྣན་པར་རྩ་ཁྲིད། སྡེ་དགེར་མཛོད་དར། མཛོད་གོས་ཡུག་སོགས་དང་། སངས་རྒྱས་ཀྱི་བརྟག་ལན་བཅས་བསྐུར། བུ་ཁོ་ལ་ཚེ་དབང་ཉེར་གཅིག་བྱས། ཀརྨ་ཚང་གི་ནས་འགྱེད་[322B.2] དང་བརྟག་ཞུས་བྱུང་། རས་པ་ཉེར་གཅིག་གིས་རས་བུད་དང་ཆོས་བྲོ། སེར་སྦྲེང་སོགས་སྔར་རྒྱུན་ལྟར་བྱས། སྨན་པ་རྣམས་ལ་རྩ་ཆུ་རྫོགས། ཚ་གྲང་གལ་མགོ་བཤད། གླིང་ཚང་གི་བརྟག་ཞུས་བྱུང་། སྨན་དང་དམ་རྫས་བསྐུར། འབྲི་ཁུང་བ་ལ་རྟ་དང་ཇ་སྤོབ་ཝ་གཡི་སོགས་བྱིན། མཉན་[322B.3] པར་ཞུ་ལན་བརྫངས། མདའ་མགོ་བ་བཅས་ཐོན། གུ་རུ་འཕེལ་གྱི་ཡི་གེ་འབྱོར། བུམ་སྒྲུབ་ཚུགས། ཚེ་དབང་རབ་བརྟན་གྱི་བུ་ཆུང་མ་འཚོ་བའི་བསྔོ་རྟེན་དངུལ་རྣ་བྱུང་། ཀར་མགོན་ལ་འདི་ནས་བཟུང་གཅོད་བྱས། བཅུ་དགུར་གུ་རུ་འཕེལ་ལ་བུམ་ཆུ་དང་ཡིག་ལན་བརྫངས། མཉན་པའི་རྟེན་བཞེངས་[322B.4] ཀྱི་སྲོག་ཤིང་། གཟུངས་སྔགས་ཚར་མང་པོ། འཕེལ་གདུང་དམ་རྫས། ཐུབ་པའི་ལི་སྐུ། རྟེན་འདམ་པར་སྐུ་གསུམ། བོ་དྷི་ཙེའི་ཕྲེང་བ། རྟ་ཕྲུགས་སོགས་བསྐུར། དཔོན་ཚ་རབ་ན་བའི་སྐྱབས་འཇུག་བྱུང་ལན་བསྐུར། ཉེར་གཅིག་ལ་ཡོངས་འཛིན་དྲི་ལན་བྲི་[322B.5] བའི་དབུ་ཚུགས། རྗེ་དྲུང་སོགས་ལ་ཐང་བསླབས། སོ་མོ་ནས་འབྲུམ་པའི་བརྟག་ཞུས་བྱུང་། བར་དཔོན་ནས་བཻ་དཀར་དང་ལྷན་ཐབས་སླེབ། སྡེ་དགེའི་བཀའ་ཤོག་སླེབ། རྒྱལ་རོང་དུ་མི་མངགས་དགོས་ཚུལ་དང་པར་དཔོན་ལ་ཤོག་བུ་དགོས་ཚུལ་ཡི་གེ་སོང་། ཁྲོ་ཁོ་བན་ཆུང་ཤི་བའི་བསྔོ་[322B.6] རྟེན་དང་། ཡུང་སྤྲང་གི་བསྔོ་རྟེན་དང་། ཨ་འབུམ་མའི་མགྱོགས་བསྔོ་བྱུང་། སྨན་ཐང་ཁྲིད་ཚར་ཕྱེ་མ་ནས་བཤད། ཁྲི་འདུ་རྣམ་དག་གི་ཡི་གེ་སླེབ། རིན་ཆེན་རིལ་བུ་ལྔ་སོགས་བསྐུར། འདི་སྐོར་ཡང་ས་གཡོས་མང་པོ་བྱུང་། བོ་ཐར་སོགས་སྨན་བསྐུར་དགོས་མང་པོ་བསྐུར། [322B.7] གྱིང་དགོན་དུ་འབྲུམ་བ་བྱུང་བའི་འགོག་སོགས་དགོས་ཟེར་བའི་བང་མི་འབྱོར། ཁ་ཚ་ནད་ཐུབ་ར་དམར་རྫས་བྱིན། རོག་མོ་བླ་མས་ཚེ་དབང་ཤི་བའི་བསྔོ་རྟེན་དངུལ་སྲང་ལྔ་དང་མཛོ་ཕུལ་རྟོགས་འབུལ་བྱས། གཞན་བསྔོ་རྟེན་མང་པོ་བྱུང་། ཕྱེ་མ་ཚ་སེལ་རྫོགས། དཔོན་ཕྲུག་ཚེ་དབང་རབ་བརྟན་ལ་[323A.1] གཅོད་ལན་མང་བྱས། མོ་གོར་ཇན་ཆོས་མཛད་འདས་པའི་བསྔོ་རྟེན་ཀར་སྐུ་སོགས་འདུག ལྷ་རུ་བསམ་གྲུབ་ཚ་བོའི་སྐྱབས་རྟེན་བྱུང་། ཀུན་ཁྱབ་ཀྱི་འདོད་པ་ཀླུའི་གཟུངས་བསྒྱུར། ཆོས་མཛད་སྤྲུལ་སྐུ་མྱུར་འབྱོན་དང་ཡིག་ལན་སྤྲད། པུ་ཚར་ཞིག་ནས་ཁྲིད། འདི་ནས་དཀར་[323A.2] བའི་བསྔོ་རྟེན་བྱུང་། པར་ཁང་ནས་མགོ་ཚེམ་བདུན་བསྐུར་བྱུང་། སྨན་ཕྱེ་མ་ཚར། དབོ་ཟླའི་ཚེས་གཅིག་ལ། ཁམས་སྤྲུལ་ཕྱག་རིས་གྱིང་དགོན་འབྲུམ་སྐོར་བྱུང་། སྔོ་ཧྱེས་ཚན་གྲངས་ཕུལ། སྨན་རིལ་བུ་བཤད། སྔོ་ཧྱེ་དང་ཀར་མགོན་ལ་སྒྲོལ་དཀར་དབང་བྱས། དབྱངས་ཅན་[323A.3] མའི་མ་ནིང་རྟགས་ནས་བསྒྱུར། ཁམས་སྤྲུལ་ཨ་དཀར་དཔོན་སོགས་ཀྱི་ཡིག་ལན་དང་བང་མི་བརྫངས། མཐའ་ཡས་མ་སོགས་ཀྱི་བྱང་བཞུ་བྱས། སྨན་ལྡེ་གུ་ཁྲིད། བྱ་བཏང་སྲིང་མོ་ཤི་བའི་བསྔོ་རྟེན་རྟ་དྲེལ་པགས་རིགས་སོགས་དགུ་ཚན་བྱུང་། ཀུན་ཁྱབ་ནས་པུང་བསོད་ཁྲིད་བྱུང་། གཉིས་ཀར་སྒྲ་བསླབས། [323A.4] སྔོ་ཧྱེར་སྟེར་ཆ་བྱས། ཨ་འབུམ་རྒྱས་ཀྱི་མའི་བསྔོ་རྟེན་རྟ་ཁལ་ཞིང་སོགས་བྱུང་། བྱང་བཞུས་དང་། སྨན་མར་ཁྲིད། བྱ་བཏང་གྲྭ་བར་སྟོད་འགག་དང་ཝ་སོགས་བྱིན་ནས་སོང་། ཚེས་དྲུག་ལ་ཐལ་སྨན་ཁྲིད། མཛོད་འགྲེལ་བྲིས། སྟོབས་བཅུའི་བྱང་ཞུས་བྱས། སྒྲ་སླབ་པ་དང་མཛོད་བརྩམ། [323A.5] ཀར་མགོན་ལ་གསོན་བྱང་བྱས། ཀུན་ཁྱབ་ལ་ཙོང་ཁ་པའི་ཚད་མ་བསྡུས་པ་ཡང་བཤད། ཚེས་བརྒྱད་ལ་ཁཎྡ་བཤད། མཛོད་བྲིས། བསམ་གཏན་ལ་སྒྲོལ་དཀར་ཁྲུས་ལྔ་བཅུ་དང་རྗེས་གནང་བྱས། ཀརྨ་བཀྲ་ཤིས་ན་བར་ཝ་དང་དྲེལ་ཕུལ། གཅོད་དགོས་ཟེར། ཚེས་བཅུར་བསམ་གཏན་[323A.6] ལ་སྒྲོལ་མའི་ཁྲུས་ལྔ་བཅུ་དང་རྗེས་གནང་བྱས། དཔལ་ཡུལ་བླ་མ་ཞིག་བརྟག་ཞུས་དང་གོ་འཇོ་སྐྱ་ཐང་བླ་མའི་སྐུ་སྐྱེའི་དོན་དུ་འབྱོར། བརྟག་ལན་དང་དགོན་དཀར་ཨོ་རྒྱན་བསྟན་འཛིན་བུ་སྐུ་སྐྱེ་ཡིན་རྒྱུར་བབས། སྒྱི་ལེ་རྒྱ་འཕེལ་བསྔོ་རྟེན་བྱུང་། མཛོད་འགྲེལ་བྲིས། འདི་སྐོར་ཡང་ས་གཡོས་[323A.7]མང་པོ་བྱུང་། བསམ་གཏན་ལ་དཀོན་སྤྱིའི་ཚེ་དབང་ཉེར་ལྔ་བྱས། སྨན་རིན་པོ་ཆེའི་སྦྱོར་བ་བཤད། བཅུ་གསུམ་ལ་བཅའ་བ་གྲོལ། རིན་འོད་རྒྱལ་མཚན་གྱི་བརྟག་ཞུས་ལ་ལན་བཏབ། ཁྲོ་ཤུལ་རྣམ་རྒྱལ་འབུམ་གྱི་བླ་མ་འདས་པའི་བསྔོ་རྟེན་རྟ་དང་སྦུབ་ཆོལ་སོགས་བྱུང་། བརྟག་ཞུས་[323B.1] ལན་སོང་། སྔོ་སྦྱོར་བསླབས། ཀར་མགོན་ལ་གཅོད་དམིགས་བྱས། ཚབ་ཚའི་ཡིག་ལན་དང་བྲག་མགོར་ཉ་འགེའི་ཁྱིམ་ལ་ཁྲལ་ཡང་དགོས་ཚུལ་དང་། ལྟག་འཕན་ཀརྨ་བཀྲ་ཤིས་ཀྱི་སྐྱབས་རྟེན་ཡིག་ལན། ཚབ་ཚ་སྤྱི་པའི་དོན་དང་རིག་འཛིན་གྱི་བཀའ་ཤོག སྐྱབས་ཆེ་ཤེས་དར་གྱི་གྲིའི་འབྱོར་ལན་དང་[323B.2] སྨན་སོགས་བསྐུར། རྟ་ཆུང་གི་མ་ན་བའི་སྐྱབས་རྟེན་དང་གུ་རུ་འཕེལ་གྱི་ཡི་གེ་སླེབ། སྣུམ་བཅོས་བཤད། བཅུ་དྲུག་ཉིན་བསམ་གཏན་ལ་ཚེ་དབང་བརྒྱ་རྩ་ཆེར་ལྟས་ལེགས། གུ་རུ་འཕེལ་གྱི་བུམ་སྒྲུབ་བྱས། སྒྲ་བསླབས། མཛོད་འགྲེལ་བྲིས། སྨན་བཤལ་བཤད། དྷ་ལྷུང་བའི་མཚམས་ཞུས་སླེབ། [323B.3] སྲིད་སྤེལ་བུམ་སྒྲུབ་བྱས། ཚེ་སྐྱབས་ཀྱི་ཞེ་དགུའི་བྱང་ཞུས་བྱས། བཅུ་དགུར་གུ་རུ་འཕེལ་ལ་ཡིག་ལན་དང་བུམ་པ་བསྐུར། ལྷ་འབུམ་ཆུང་མའི་བསྔོ་རྟེན་བྱུང་། ཀརྨ་བཀྲ་ཤིས་ལ་གཅོད་བྱས། སྨན་སྐྱུགས་དང་སྣ་སྨན་བཤད། ཕྱི་ཉིན་སྨན་འཇམ་རྩི་ནི་བུ་ཧ་དང་། སྒྲ་བསྒྱུར། ཐར་སྒོམ་བླ་མའི་བརྟག་[323B.4] ཞུས་དང་། དྲེལ་གསུམ་སོགས་འབྱོར། ཀ་མདོ་དབུ་བའི་ཡི་གེ་འདུག ཡིག་ལན་སོ་འབྲང་འཁོར་ལོ་དང་། ཀ་མདོའི་དབུ་པའི་ཡིག་ལན་རྣམས་བསྐུར། ཀར་བཀྲར་གཅོད་དང་། མུག་རྒྱལ་གྱི་དུས་དྲན་བྱས། སྨན་རྩ་སྦྱོང་བཤད། དཔག་ཚ་བའི་སྐྱབས་རྟེན་བྱུང་སྨན་བྱིན། གསོན་བྱང་[323B.5] བྱས། ཁྲོ་རུ་སྐུ་སྐྱེ་འབྱོར། རྟ་ཕུལ། གྲུ་གུའི་ཡི་གེ་དང་གླགས་པས་དཀོན་ཅོག་གི་བསྔོ་རྟེན་རྟ་སོགས་བྱུང་། ཀར་མགོན་ཚང་གི་ཁྱིམ་ལ་བུམ་གཏེར་སྦས། སྨན་གཏར་ཁ་ཁྲིད། སྒྲ་བསླབས། ཞི་བའི་སྟག་ལ་ཇག་པར་ཤི་བའི་མགྱོགས་བསྔོ་བྱུང་། བརྟག་ལན་སོགས་བསྐུར། [323B.6] དེ་དང་གླགས་པས་སོགས་ཀྱི་བྱང་མང་བཞུས། ཀར་མགོན་ལ་གར་ནག་སོགས་བྱིན། ལི་རྗེས་བླ་མའི་བརྟག་ལན་དང་རབ་བརྟན་པའི་བརྟག་ལན་སོང་། ཀརྨ་བཀྲ་ཤིས་བདེ་འདུག་ཀྱང་བརྟག་བཞུས། ཨ་ཀར་གྱི་མའི་བསྔོ་རྟེན་བྱུང་། ཀུན་ཁྱབ་ལ་སྒྲ་ཁྲིད། བདེ་མཆོག་བསྟོད་པ་བསྒྱུར། [323B.7] མཛོད་འགྲེལ་བྲིས། སྟག་འཕན་ཀརྨ་ཤི་བའི་བསྔོ་རྟེན་རྟ་དྲེལ་སོགས་བྱུང་། འབྱོར་ལན་བཏང་། སྲས་ཆུང་ན་བའི་སྨན་སྟན་དང་། བླ་མའི་ཡི་གེ་དང་། ཨ་དགའི་ཡི་གེ་སོགས་བྱུང་ལན་བསྐུར། ཉེར་བདུན་ལ་སྨན་ལུམ་བཤད། སྒྲ་ཡུདྨད་ཨ་སྨདད་མགོར་སླེབ། ཤ་དགེའི་དཀའ་ཐུབ་འབུལ་[324A.1] བ་བཅས་སླེབ། དྷ་ལྷུང་སུ་དུའི་བུམ་གཏེར་སོགས་བསྐུར་དོན་ལྡན་སོང་། མཛོད་འགྲེལ་བྲིས། གཉེར་མགོན་ཚེ་ལི་ཆུ་རྟགས་དང་། སྡེ་དགེའི་བརྟག་ཞུས་དང་ཤེས་རབ་ལུང་ཞུས་བྱུང་ལན་སོང་། ཉེར་དགུར་ཁ་ཚའི་ཞག་གསུམ་བྱང་ཞུས་བྱས། ཏོལ་ནག་བུའི་ཕའི་བྱང་ཞུས་[324A.2] བྱས། སྨན་མཇུག་དོན་དང་མཆོག་བརྒྱ་མ་བཤད་ཚར། སྡེ་དགེར་འབྲུམ་དོགས་མི་དགོས་ཚུལ་ཞུ་ཡིག་དང་། མགོན་པོ་ཚེ་རིང་ལ་སྨན་དང་། ཨ་ཕྱུག་བསྔོ་རྟེན་འབྱོར་ལན་བརྫངས། ཁ་ཆུ་ལྷ་འཕེལ་ལ་བཀའ་ཐོ་བྱིན། གནམ་སྟོང་ཉིན། ཤ་དགེ་ལ་བུང་སྟོན་མོ་བྱས། མཚམས་ཞབས་བཏང་དངུལ་རྡོ་ཚད་[324A.3] སོགས་ཕུལ། ཁྲོ་རུ་སྐུ་སྐྱེ་བཏང་། གནམ་སྟོང་ཕྱི་མའི་ཐོ་རངས་ཀར་མགོན་དང་བུ་ཚར་རིན་ཆེན་རིལ་བུ་བཏང་། ཤ་དགེས་དངུལ་སྲང་བཅོ་ལྔ་ཕུལ། གཅོད་དགོས་ཟེར། མཛོད་འགྲེལ་བྲིས། ཚེ་རིང་འབུམ་ཆུང་ཡིག་ལན་སྤྲད། ལྕགས་ཡོས་ལོ་ཧོར་ཟླ་གསུམ་པའི་ཚེས་གཅིག་ཉིན་ཤ་དགེ་ཕ་བུར་[324A.4] ཁྱུང་ཁྲའི་རྗེས་གནང་བྱས། ལིའུ་ཐོའི་མགོ་བཤད་བྲིས། ཀར་མགོན་ལུང་ཞུས་ཡ་ལན་བྱས། པུང་བསོད་ལ་མི་ལའི་ཕྱག་ཆེན་ལུང་གྲུབ། ཞོགས་པ་བཅའ་བསངས་བཏང་། ཕྲིན་ལས་ཀྱི་མིང་བྱང་བཞུས། ཀར་མགོན་གྱི་ལན་ཆགས་བརྒྱ་མཇལ་དང་། ཤ་དགེ་ཕ་བུར་གཅོད་ཐུན་བྱས། ཚེས་[324A.5] ལྔར་བསམ་གཏན་འཛམ་ཐོག་ཏུ་སོང་། བུ་སྡད་ཚང་གི་སྨན་ལན་བྱུང་སྨན་བྱིན། གཅོད་དང་ལན་ཆགས་བརྒྱ་མཇལ་སྔར་མུས་ལྟར་བྱས། རྒྱའི་ལིའུ་ཐོ་འབྱོར། ཚེས་དྲུག་ལ་བུ་སྡད་ཚང་དང་ཤེས་རབ་བུར་སྨན་བྱིན། ཀུན་ཁྱབ་སླེབ། སྒྲུ་ཅུང་ཟད་བསྒྱུར། ཐང་སྒོམ་དཀོན་ཅོག་བསྟན་འཛིན་འདས་པའི་བསྔོ་རྟེན་[324A.6] བྱུང་ལན་དང་སྐུ་སྐྱེ་མྱུར་འབྱོན་སོགས་བྱིན། ཀ་མདོའི་པད་མཚོའི་བསྔོ་རྟེན་བྱུང་ལན་བྱས། གཅོད་ཐུན་སྔར་ལྟར་བྱས། ཚེས་བདུན་ཉིན། ཤ་དགེར་རྟ་མགྲིན་དབང་བསྐུར། འབུལ་གནང་བྱས། རྟ་མགྲིན་མགོན་པོ་ལ་ཆོས་གླིང་ཕུར་པ་སོགས་ཀྱི་ལུང་དང་། གྲྭ་པ་བཞི་བཅུ་ལ་འཇིགས་མཛད་དྲུག་ཅུ་[324A.7] བསྒྲུབས་མགོ་ཚུགས། གཉེར་མགོན་ཚེའི་ཆ་བརྟགས་བལྟས། བརྟག་ཞུས་ལན་བྱིན། ཚེས་བརྒྱད་ཉིན་ས་དཀར་བླ་མར་སྨན་ཕུལ། ཚེས་བཅུ་རས་དཀར་བླ་མ་བརྟན་སྐྱོང་གཉིས་དང་འཕྲད། འཇིགས་མཛད་དབྱངས་ཡིག་བྲིས། ཚེས་བཅུ་གཅིག་ལ་ཐང་སྒོམ་བླ་མ་སོགས་ཀྱི་མིང་བྱང་མང་པོ་བསྲེགས། [324B.1] ཚེས་བཅུ་གཉིས་ཉིན་བྲབ་ཤི་བླ་མ་བྱུང་། རྟ་གཉིས་དང་ཚན་གྲངས་ཕུལ། ཁོ་རང་རྐང་པ་ཞ་བ་ཅུང་ཟད་བདེ་ཟེར་སྨན་བྱིན། ཡོན་ཏན་རྒྱ་མཚོས་མཇལ། ཀར་མགོན་དུས་ལས་འདས་པར་བདག་གིས་འཕོ་དམིགས་བྱས། ནོར་འཕེལ་མདོ་ནས་འཁོར། རྒྱ་གླིང་དང་གསེར་ཤོག་སོགས་སྤྲད་བྱུང་། བཅྭོ་ལྔའི་[324B.2] ཉིན་མཚམས་གྲོལ། ལག་དོ་རྣམས་དང་ཨ་བཀྲའི་བང་མི་རྡོ་བའི་གྲྭ་བ་དང་། ཨ་ལི་རྣམས་ཀྱིས་མཇལ། རྡོ་རྒྱལ་རོང་ཨ་བཀྲ་རྣམས་ཀྱི་ཡིག་ལན་བྱས། རྒྱལ་རོང་ཨ་རྒྱས་སོགས་ཀྱི་བྱང་བུ་བཞུས། བཅུ་བདུན་ཉིན་ཀར་མགོན་ཚང་དུ་སོང་། དཔོན་སློབ་བདུན་གྱིས་མི་འཁྲུགས་པའི་སྒོ་ནས་ཞག་གསུམ་ལྷོ་སྒོ་དབང་བསྐུར་[324B.3] ལམ་བསྟན་བསྔོ་བ་བཅས་བྱས། གུ་རུ་འཕེལ་གྱི་ཡི་གེ་བྱུང་ལན་བཏང་། ཚེས་བཅོ་བརྒྱད་ཉིན་དཔོན་ཀརྨ་སླེབ། རྟ་སོགས་ལོ་མང་ལ་བྱུང་། སྒར་རྗེ་ཡེ་ཤེས་བྱུང་། ཨ་སྡུག་བུ་དང་ཀརྨ། བྲབ་བླ་སོགས་ལ་གཅོད་ཐུན་བཏང་། བསོད་ནམས་བཀྲ་ཤིས་ཁུ་ཚན་གྱིས་མཇལ་དར་མར་དང་མཛོ་བྲན་ཕུལ། [324B.4] ཀརྨ་སོགས་ལ་གཅོད་ཐུན་བྱས། ཁྲོ་རུ་བསྟན་དར་སོགས་ཀྱི་བསྔོ་རྟེན་བྱུང་བསྔོ་སྨོན་དང་། ཉེར་གཉིས་ལ་ཆུ་དཀར་མར་ཆར་སློང་ལ་འགྲོ་རྒྱུའི་སྡེ་དགེར་ཞུ་ལན་ཕུལ། ཁུ་བྱུག་སྐད་ཐོས། ཉེར་གསུམ་ཉིན་དབང་ཁོའི་བུད་མེད་ཤི་བའི་བསྔོ་རྟེན་ནས་ཁལ་ཉི་ཤུ་མཛོ་སོགས་དགུ་ཚན་ཕུལ། བསྔོ་བྱང་བགྱིས། [324B.5] ཉེར་བཞིར་ཁང་རྩེར་ཆར་བའི་དོན་བསངས་དང་གཏོར་ཆེན་བཏང་། ཐར་རྩེ་སྐུ་སྐྱེ་འཇམ་གྲགས་འདས་པའི་བསྔོ་རྟེན་བྱུང་ལན་བྱས། དགའ་སྐྱིད། ཤེས་རབ། རབ་བརྟན་གསུམ་ལ་ཡེ་འབར་གསང་སྒྲུབ་འདོན་ཆའི་ལུང་བྱས། དྲུག་ཅུ་བསླབ་གྲུབ། ཉེར་ལྔར་ལ་གཤོང་དང་ཆུ་དཀར་དམར་ཀླུ་སྨན་བསྐྱལ། [324B.6] བྲབ་བླའི་མ་ཤི་བའི་བྱང་བུ་བསྲེགས། འཇིགས་མཛད་སྒྲུབ་ཐབས་དང་དྲུག་ཅུའི་ལུང་བྱས། མཁར་དཔོན་གྱིས་མཇལ། འདི་ཡན་དུ་མཛོད་འགྲེལ་གནས་དང་བོ་རྫོགས། གཉིས་པའི་དབུ་ཚུགས། ཉེར་དྲུག་ཉིན་གནས་སྒོ་བརྟན་རྒྱས་ཀྱིས་མཇལ། དངུལ་སྲང་བཅུ་གསུམ་སོགས་ཕུལ། རྒྱལ་ཐང་བླ་གྲྭ་[324B.7] རྣམས་དང་གནས་སྒོའི་ཡི་གེ་རྣམས་བླངས། ཉེར་དགུའི་ཉིན་བསོད་ནམས་བཀྲ་ཤིས་ཁུ་ཚན། སྐལ་དོན། འབའ་བསོད། ནོར་འཕེལ་རྣམས་ལ་ཕྱག་རྡོར་དབང་བྱས། གནམ་སྟོང་སྐལ་དོན་ལ་གཅོད་ཐུན་བྱས། འདི་ངོས་ཉིན་བཞི་ཀུན་ཁྱབ་དང་བུང་བསོད་ལ་སྒྲ་དབྱངས་ཅན་མ་བསླབ། རབ་བྱེད་གསལ་ལྡན་བརྒྱ་རབ་དང་མངོན་མཛོད་འགྲེལ་བ་[325A.1] བྲི་བ་རྣམས་བྱས། ཧོར་ཟླ་བཞི་པའི་ཚེས་གཅིག་ཉིན་སྐལ་དོན་ལ་བཀའ་བགོ་དང་སྨན་ཕྱག་མདུད་སོགས་བྱིན་ཐོན། ཚེས་གཉིས་ཉིན་སྡེ་དགེ་ནས་ཆར་འབེབས་དགོས་པའི་གསུང་ཤོག་བྱུང་། གཅོད་ཐུན་སྔར་ལྟར་བྱས། ཚས་གསུམ་ལ་པདྨ་རྣམ་རྒྱལ་དང་དཔལ་འབར་དགོན་པའི་ཡི་གེ་བྱུང་། དཔོན་སྤྲུལ་ལ་འཇམ་དཀར་[325A.2] དམིགས་པ་བསླབས། རབ་འཕེལ་ལ་གཅོད་ཐུན་བཏང་། ཚེས་བཞིར་ཨ་འགེམ་བླ་མ་བསྙུན་པའི་རྒྱབ་བརྟེན་བྱུང་། སྨན་སོགས་བསྐུར། ཚེས་ལྔར་ཟུང་འཇུག་བརྒྱུད་རིམ་གསར་བཞེངས་ཀྱི་གོང་ཤམ་གྲྭ་སྒྲིག་པའི་གོས་ཆེན་བརྩལ། པད་དབང་གི་ཝཱ་ཀིནྡྲའི་ཕྱི་འགྲེལ་བསྐུར་འདུག ཚེས་དྲུག་ཉིན་གོང་ཤམ་[325A.3] ཚེས་མགོ་ཚུགས། བསོད་ནམས་བཀྲ་ཤིས་ལ་བཤལ་སྨན་བཏང་། ཨ་མཁར་བུས་མཇལ། རིན་རིལ་སོགས་སྨན་བྱིན། སྤོམ་བྲག་པ་སོགས་ཀྱི་བྱང་བཞུ་བགྱིས། ཡེ་ཤེས་ལ་ནཱ་ག་རཀྴའི་དབང་དང་། བསོད་བཀྲས་ཁུ་ཚན་ལ་གཅོད་ཐུན་བྱས། ཚེས་བརྒྱད་ལ་ངེད་དཔོན་སློབ་བཅུ་ཆར་འབེབས་ལ་ལག་ཤོང་[325A.4] སུ་སླེབ། སྡེ་དགེས་རྒྱགས་ཆས་སྐྱེལ་མི་སྐུ་ཚབ་བྱུང་། ཆར་ཆོག་ཚར་གཅིག་བཏང་། ཚེས་བཅུར་ཀླུ་བསངས་བཏང་། ཆུ་མིག་ཆེར་སོང་། དགེ་འཕེལ་གྱིས་མཇལ་དར་ཕུལ། ཆར་ཆོག་ཕྱི་མ་བཏང་། བཀྲ་ཤིས་ཚེ་བརྟན་མ་ན་བའི་ལུང་ཞུས་དང་སྨན་ཞུ་བྱུང་། ཀླུ་ཁང་ཆུ་མིག་བཅས་ལ་སྨེ་བརྩེགས་ཁྲུས་[325A.5] བྱས། ཚེས་བཅུའི་དཀོན་སྤྱི་བཏང་། བྱ་སེར་ཕྱིན། གཏོར་ཆེན་དང་བསངས་རི་ཁྲུས་བྱས། འཇའ་དང་ཉི་གུར་ཕུབ། ཕྱིར་ལམ་ཀླུ་ཆོག་རྗེས་མ་བཏང་། སྙག་གཟིག་རྫོང་དཔོན་གྱི་བརྟག་ཞུས་བྱུང་ལན་དང་བྱིན་རྟེན། བསམ་གཏན་ནས་སྨན་བསྐུར་བའི་བཀོད་འདོམས་བྱས། གྱིང་སྐུ་ཤི་བའི་བསྔོ་རྟེན། [325A.6] འབྲུག་ཐར་བསྔོ་རྟེན་ཇ་འཁོར་དྲུག་གཉིས་དང་རྟ་བཅས་བྱུང་། ཀླུ་ཆོག་སྔ་ཕྱི་དང་བསུ་ཆུས་གཅོད་བྱས། སྒྲུབ་དཀར་ཡི་གེ་སླེབ། ཚེས་བཅུ་བཞིར་ཀླུའི་རྗེས་ཆོག་བྱས། འདི་སྐབས་ཁ་སྒམ་ཐར་ཐོར་ལས་ཆར་བ་མ་ཁུག བཅོ་ལྔའི་ཉིན་ཐོ་རངས་ནས་ཉི་ཤར་བར་ཁ་ཆར་ཆེར་བབས། གཏོར་ཆེན་དང་བསངས་བཏང་། [325A.7] རྟ་དཔོན་ཨ་དགེ་སླེབ། སྡེ་དགེས་ད་དུང་གླང་རོང་ཏུ་ཆར་འབེབས་ལ་འོང་དགོས་པའི་བཀའ་ཤོག་དང་བསམ་གཏན་ནས་ཆབ་མདོ་སོགས་ཀྱི་གནས་ཚུལ་འདུག ཚེས་བཅུ་བདུན་ཉིན་བཏེགས་ནས། ཞེ་དའི་རྩར་བུམ་གཏེར་གཉིས་སྦས། ཞེ་དགའ་བའི་ཇ་ཞུས་དང་ཞོ་བཅས་གླང་རོག་ཏུ་བྱུང་། སྡེ་དགེས་ཆས་ཇ་སྤྲད།  [325B.1] ཆུ་མིག་བསྐམ་ལ་ཐུག་འདུག་མོད་ཅུང་ཟད་ཆེ་རུ་བྱུང་། ཚེས་བཅུ་བདུན་ཉིན་སྡེ་དགེའི་སྐུ་ངོ་མདུན་སྐོར་ཐམས་ཅད་བྱོན། གསོལ་ཇ་ཞུས། དར་མདོར་ཧོར་རྒྱལ་རོང་གི་དོན་ལ་མི་མངགས་འགྲོ་བའི་བརྟག་ཞུས་མཛད་པར་ལན་བགྱིས། ཕྱི་ཉིན་ཀླུ་ཁར་བཅོས། རྟ་བསྡོམ་དཀར་རྟ་སོགས་བཀྲམ། ཆར་འཁོར་གསུམ་[325B.2] བསྐོར། ཆར་ཆོག་བཏང་བས་ལུམ་ཆེར་རྒྱས། སྔ་ཕྱིར་ཆར་ཤོག་གཉིས་བབས། གཉེར་བོ་རྒྱལ་འབམ་ཡིན་པར་ངོས་ཟིན། འབྲུམ་དོན་བརྟག་ཞུས་བྱུང་། ཚེས་བཅུ་དགུར་ཞོགས་ཆར་ཅུང་ཟད་བབས། བསངས་དང་ཀླུ་ཆོག་ཆར་སྔགས་མང་ཙམ་བྱས། དགོན་ཕུའི་གྲྭ་པས་ཞྭ་དམར་ནག་འབྲུག་མཛོད་[325B.3] བཅས་ཀྱི་ཕྱག་བྲིས། ཁམས་སྤྲུལ་གསུང་ཤོག་སོགས་ཁྱེར་ནས་བྱུང་། ཀརྨ་པ་ཁམས་སུ་ཕེབ་ཐག་ཆོད་གསུངས། དཔག་ཚའི་བརྟག་ཞུས་བྱུང་། ཕྱི་ཆོག་རླུང་མནན་བཅས་བྱས། སྔ་ཕྱིར་ཆར་རབ་ཏུ་བབས། གཏོར་ཆེན་ཆས་དང་ཆུ་སྣ་རྣམས་འཛོམ། ཁམས་སྤྲུལ་ཞུ་ལན་དང་བང་མི་བརྫངས། བསངས་[325B.4] དང་ཀླུ་ཆོག་སྔ་ཕྱི་རླུང་གནོན། རྒྱལ་གཏོར་བཏང་། སྒྲུབ་དཀར་ཞུ་ལན་ཕུལ། མཉན་པའི་ཡི་གེ་བྱུང་ལན་བསྐུར། ཕུར་ཚས་མཇལ། རྒྱལ་ཐང་སོགས་ཀྱི་འབྱོར་ལན་བྲིས། གཏོར་ཆེན་བཏང་། ཀླུ་ཆོག་སྔ་ཕྱིར་བཏང་ཉེར་གསུམ་ཉིན། སྔོ་ཧྱེས་མར་ཕུལ་འཕྲོས་བྱས། ལྷ་རྒྱལ་གྱི་བརྟག་ཞུས་ལན་བསྐུར། [325B.5] འབུམ་རྒྱལ་དར་མདོ་འགྲོ་བར་བཀའ་བགོ་བྱས། ཉེར་བཞིར་གནས་སྒོ་བསྟན་རྒྱས་ལ་ཡིག་ལན་ཐམས་ཅད་སྤྲད་དཔལ་སྤུངས་སུ་སོང་། སྡེ་དགེའི་སྒར་ཐོག་ཏུ་འོང་དགོས་ཚུལ་ཕེབས། ཉེར་ལྔ་སྔ་མར་ཀླུའི་རྗེས་ཆོག་བཏང་ནས་སྡེ་དགེའི་སྒར་དུ་ཕྱིན། མགོན་ཆོས་དང་འཕྲོས་བྱུང་། མཚན་ཆར་ཆེན། [325B.6] ཉེར་ལྔ་ཕྱི་མར་སྐུ་ངོ་རྣམས་ལ་སྒྲོལ་དཀར་རྗེས་གནང་དང་ཆོས་རྒྱལ་ལ་དབང་ཁྲུས་བྱས། རྫོང་ལྟག་བླ་མ་དང་འཇམ་བཟང་བྱུང་། རྨོག་སྤྲུལ་གྱི་ཡི་གེ་བྱུང་བར་ལན་བཏང་། ཉེར་དྲུག་ཉིན་མཚན་ཆར་བབས། བསམ་གཏན་དང་འགྱུར་མེད་ལ་བཀོད་པ་བྱས་དཔལ་སྤུངས་སུ་སོང་། སྡེ་དགེར་སྒྲོལ་[325B.7] མའི་དབང་རྒྱས་པར་ཕུལ། བོ་རྒྱལ་ལའང་དབང་ཁྲུས་དང་ལ་ཕུག་བཏང་། ཕྱི་དྲོ་འབྱར་བྱས། ཉེར་བདུན་ཉིན་བུམ་གཏེར་བཟོས་ནས་དཔལ་སྤུངས་སུ་བསྐུར། སྐུ་ངོ་ཚོར་སྒྲོལ་དཀར་དང་བོ་རྒྱལ་ལ་དབང་ཁྲུས་བྱས། ལ་ཕུག་དང་འབྱར་བྱས། སྡེ་དགེར་སྐུ་མཚལ་ཞུ་མི་ཉན་ཚུལ་སངས་རྒྱས་ལ་སྨྲས། [326A.1] ལྷ་མས་གཏད་བླངས་པ་རྣམས་གཤེགས་དགོས་ཟེར་ནས་དངུལ་སྲང་ལྔ་བྱིན་བྱུང་ཧེ་ཧེ། ཉེར་བརྒྱད་ཉིན་སྡེ་དགེར་ཕྱག་རྡོར་དབང་དང་། གཉེར་རྒན་ལའང་དེ་བཞིན་བྱས། ལབ་བཅོས་འཕྲོད་འདུག ཞེ་ཞེའི་བུ་མོ་འབྲུམ་པ་ན་ཟེར་བས་སྡེ་དགེར་འབྲུམ་པའི་རིམ་གྲོ་ཕུལ། རྡོར་བྲག་[326A.2] མཆོད་དཔོན་གྱིས་མཇལ། དགོང་མོ་འབྲུག་ཆར་ཅུང་ཟད་བྱུང་། ཨ་རྡོས་མཇལ། གནམ་སྟོང་ཉིན་ངོ་ཆེ་ཚར་མི་ཤི་བའི་བསྔོ་རྟེན་ནོར་ལུག་བཅོ་ལྔ་སྐོར་བྱུང་། སྐུ་ངོ་གཉེར་རྒན་བཅས་ལ་ཕྱག་རྡོར་དབང་བྱས། འབྲུམ་སྲུང་བར་བརྐོ་བཅོལ། ཟླ་བ་འདི་ངོར་ཉིན་ལྟར་དུ་མཛོད་འགྲེལ་བྲིས། ཧོར་ཟླ་ལྔ་བའི་[326A.3] ཚེས་གཉིས་ལ་སྡེ་དགེ་དཔོན་གཉེར་ལ་ཚེ་དཔག་དཀར་པོའི་དབང་བྱས། གཉེར་རྒན་ནད་དྭངས། ཨ་རྡོ་ལ་དངུལ་སྲང་ལྔ་བྱིན། བཀོད་པ་བྱས། བསངས་སྐོར་བཅས་ཐོན་སོང་། བཀྲ་ཤིས་ཚེ་རིང་ཡིག་ལན་སོགས་དང་སྨན་མུས་བསྐུར། དཔོན་ལྷ་རྒྱལ་ལ་གཅོད་ཐུན་རྒྱས་པ་བྱས། ཚེས་གསུམ་ཉིན་སྐུ་[326A.4] ངོ་རྣམས་དང་གཉེར་རྒན་ལ་ཚེ་དཔག་དཀར་པོའི་དབང་བྱས། བོ་ཐར་ཚ་བོའི་བསྔོ་རྟེན་བྱུང་། ས་དཀར་བླ་མར་སྨན་བྱིན། གྱང་དམར་དུ་ཐོན་སོང་། ཚེས་བཞིར་སྒར་གྱི་གོང་དུ་འབྲུམ་ནད་མི་མཆེད་པ་དང་ཆར་གྱི་དོན་ལ་གཏོར་ཆེན་དང་བསངས་བྱས། མགོན་ཆོས་དང་ཚེ་དབང་རབ་བརྟན་སོགས་ཞབས་ཕྱི་མང་[326A.5] པོར་གཅོད་ཐུན་བཏང་། མཚན་ཆར་བབས། ཚེས་ལྔར་སྡེ་དགེ་དཔོན་གཉེར་ལ་ཚེ་དཔག་དབང་བྱས། ངེད་དཔོན་སློབ་ཀུན་ཁང་སར་གྱིས་བོས་སྟོན་མོ་བྱས། དེར་ཕྱག་རྡོར་དབང་བགྱིས། ཚེས་དྲུག་ལ་སྡེ་དགེའི་སྐུ་ངོ་རྣམས་དང་གཉེར་རྒན་ལ་ཚེ་དཔག་མེད་སྤྲུལ་སྐུའི་དབང་ཉེར་གཅིག་རེ་བགྱིས། [326A.6] ལོ་ལྟར་བཞིན་སངས་རྒྱས་ཀྱི་རྟ་གཟིག་གོས་ཡུག་སོགས་ཕུལ། དགེ་འཕེལ་བྱུང་སྨན་བྱིན། སྲས་ཆུང་བཀྲ་ཤིས་ཆོས་རྫོང་དུ་བྱོན་མིན་མོ་བཏབ། མགོན་ཚེ། ཤེས་རབ་སོགས་ལ་གཅོད་ཐུན་བྱས། གཉེར་མགོན་པོ་ཚེ་རིང་ཚང་སྒེར་ལ་སྦྲ་གཞིས་བཟུང་བའི་རིམ་གྲོ་སྨྲས། ཚེས་བདུན་ལ་སྡེ་དགེའི་དྲུང་དུ་[326A.7] བཞུགས་གྲལ་དང་སྟོན་མོ་འབུལ་བ་རྟ་གཉིས་དང་དངུལ་རྡོ་ཚད་སོགས་མཛད། སྐུ་ངོ་རྣམས་དང་གཉེར་རྒན་ལ་ཚེ་དཔག་སྤྲུལ་སྐུའི་དབང་བདུན་རེ་བྱས། བོ་རྒྱལ་གྱིས་གསེར་སྲང་གང་ཕུལ། ལྷ་རྒྱལ་དང་སངས་རྒྱས་སོ་སོས་རྟ་སོགས་དང་། ས་ཁོ་བླ་མས་མཛོ་སོགས་ཕུལ། སྡེ་དགེར་བརྟག་ཡིག་[326B.1] ཕུལ། སྡེ་དགེ་འཁོར་བཅས་ལ་ཕྱག་མདུད་ཕུལ། དར་བཏང་ལེན་བྱས་ནས་དཔལ་སྤུངས་སུ་འབྱོར། བླ་གྲྭ་མང་པོས་མཇལ། ཕུར་བ་ལྷ་ཁང་དུ་བོས། དཔག་བསམ་ཚ་བོར་སྒྲོལ་དཀར་ཁྲུས་དབང་བགྱིས། ཁྲོ་རུ་བླ་མ་དཔོན་སློབ་དང་པུ་ཚ་དབང་རྒྱལ་ལ་སྒྲོལ་དཀར་ཁྲུས་བྱས། སྐུ་སྐྱེ་རྣམས་བྱུང་། [326B.2] ཚོགས་སུ་བདེ་མཆོག་གི་སྦྱིན་བསྲེག་བྱས། ཚེས་བཅུར་བདེ་མཆོག་སྒྲུབ་མཆོད་གྲུབ། གྱིང་སྐུའི་དཔེ་གཡར་རྣམས་བླང་ཀྱང་མང་པོ་ཞིག་མ་ཚང་། ཚེས་བཅུ་བཏང་། ཉི་ལྡོག་དུས་རིམ་བཏང་། བཅུ་གཅིག་ཉིན་ཚོགས་སུ་རྒྱལ་བ་རྒྱ་མཚོའི་སྟ་གོན་ཚུགས། ཧོར་བའི་བསྔོ་རྟེན་བཞག་མཁན་བྱུང་། བཅུ་གཉིས་ཉིན་ངེད་[326B.3] དཔོན་སློབ་བཅུ་གསུམ་ཆུ་དཀར་མར་ཆར་སློང་ལ་སོང་། སླེབ་འཕྲལ་དཀར་རྟ་བཞག གཅོད་ལུགས་ཆར་འབེབས་ཞི་དྲག་གཉིས་བྱས། གནམ་འཚུབས། རྗེ་དྲུང་སོགས་བྱུང་། བཅུ་གསུམ་ཉིན་ཞེ་ཆེན་གཉེར་བ་ཀུན་བཟང་རྒྱ་མཚོ་ཤི་བའི་བསྔོ་རྟེན་རྟ་སོགས་བྱུང་། འབྱོར་ལན་བྱིན། བཅུ་བཞིའི་ཉིན་འོར་སྒང་[326B.4] མཚོ་ཁར་ཕྱིན་ཏེ་གཏོར་ཆེན་དང་བསངས་རི་ཁྲུས་བྱས། ཤུལ་དུ་བླ་མ་ཀུན་ཁྱབ་སོགས་ཀྱིས་གཅོད་ཀྱི་ཆར་འབེབས་ཞི་དྲག་བྱས། འཕེལ་ཚ་ཆོས་དབང་ལི་ཐང་དུ་ཆོས་པར་དུ་སོང་བ་ལི་ཐང་བས་བཟུང་བའི་ར་མདའ་དགོས་ཚུལ་སླེབ་པར་འགྲོ་མི་དགོས་སྨྲས། བཅོ་ལྔ་དང་བཅུ་དྲུག་ཉིན་བདག་གི་མཎྡལ་བཞི་ཆོག་བྱས། དགོང་[326B.5] མོ་ནས་ཆར་དྲག་དང་མཚན་མོ་ཆར་ཆེན་བབས། བཅུ་བདུན་ཉིན་ཆུ་མིག་ཏུ་གཅོད་ཀྱི་ཆར་འབེབས་ཞི་དྲག་བཏང་། དྲུང་ཡིག་མགོ་དྷི་ཚང་དང་ལྷ་ཇོ་བུ་སོགས་ཞབས་ཏོག་མཁན་མང་། རིས་དགེ་བུས་བསྔོ་རྟེན་ཞིང་ཞོ་དྲུག་མལ་སོགས་ཕུལ། རབ་བརྟན་སྟེང་དུ་སྡེ་དགེའི་དམག་བསྐུལ་མཁན་རྒྱ་སླེབ། བཅོ་བརྒྱད་ཉིན་བདག་གི་མཎྡལ་བཞི་ཆོག་དང་ཀུན་[326B.6] ཁྱབ་སོགས་ཀྱིས་གཅོད་ཀྱི་ཆར་འབེབས། ཕྱི་དྲོ་ངེད་ཀུན་གྱིས་གཅོད་ཀྱི་ཞིང་འབེབས་བྱས། ཨ་ཁོའི་མ་ཤི་བའི་བསྔོ་རྟེན་བྱུང་། བོ་རྒྱལ་ལ་གཏར་ཁ་ནམ་བྱེད་དྲི་བར་པད་དབང་སླེབ། ཉི་ཤུ་གཅིག་ལ་ལེགས་ཚུལ་སྐུ་རིམ་བཅས་སྨྲས། ཆར་ཤོག་གཅིག་བབས། བཅུ་དགུའི་ཉིན་གཅོད་ཀྱི་རྗེས་ཆོག་དང་ཆུ་མིག་ཏུ་[326B.7] ཀླུ་གཏོར་བཏང་། བུམ་གཏེར་སྦས། ལྷ་བསངས་ཀླུ་བསངས་བཏང་། སྒར་བཏེགས། ཚུར་ཙམ་དུ་རྗེས་གཅོད་བྱས། བྲག་རུག་མདར་ཚ་བབ་ཇ་གསུམ་རིང་ལ་སྨན་འཐུ་བར་བྱས། དགོན་དུ་འབྱོར། པད་དཀར་ན་བའི་སྐྱབས་རྟེན་བྱུང་བར་རིན་རིལ་སོགས་སྨན་འགའ་དང་རིམ་གྲོ་སོགས་བསྐུར། [327A.1] ཐར་མཆོག་དང་དགེ་རྒྱལ་ལྷུན་གྲུབ་སོགས་སླེབ། མཚུར་ཡངས་ཡབ་སྲས་རྣམས་ཀྱི་གསུང་ཤོག་འདུག ཉི་ཤུ་ཐམ་པར་དཔག་ཚ་འདས་པའི་འཕོ་དམིགས་བྱས། སྡེ་དགེ་ནས་སླར་ཡང་བདག་ཆར་སློང་དུ་འགྲོ་དགོས་གསུངས། རྒྱལ་བ་རྒྱ་མཚོའི་སྒྲུབ་མཆོད་གྲོལ་ནས་རྡུལ་ཚོན་ཆུར་[327A.2] གཤེགས། ཁྲ་འགུ་སྐུ་སྐྱེ་འདས་པའི་བསྔོ་རྟེན་བྱུང་། ཀླུ་སྡིངས་ཚང་ནས་བདག་གི་བརྩམ་ཆོས་པར་མ་རྣམས་དགོས་པའི་གསུང་བྲིས་འབྱོར། ཐར་མཆོག་ལ་སྟོན་མོ་དང་ཀརྨ་ཚེ་དབང་ལ་བྱིན་རླབས་བྱས། ཉེར་གཅིག་ཉིན་སྡེ་དགེར་ཞུ་ཡིག་ཕུལ། ཁྲ་ལེབ་དང་ཞེ་འཛོང་བའི་ཡིག་ལན་དང་ཁྲ་འགུའི་བང་མི་བརྫངས། [327A.3] རི་ཁྲོ་བྱུང་བཀའ་བགོ་བྱིན་རླབས་བྱས། སྙི་མོ་སྐལ་བཟང་འདས་པའི་བསྔོ་རྟེན་མགོ་སྣམ། གཟན་ཆ་རུ་མ་རྟ་སྒ་སྟན་སོགས་འབྱོར། ཉེར་གཉིས་ཉིན་ཨ་ཁྲིའི་ལོ་རིམ་བསངས་དང་རི་ཁྲུས་བྱས། གྱིང་སྐུ་སོགས་ཀྱི་བྱང་བུ་བསྲེགས། མདའ་འགོ་བ་གཉིས། དཔལ་སྤུངས་གྲྭ་རྒྱུན་འཇང་པ་རྒྱལ་རོང་བ་སོགས་བཅོ་[327A.4] ལྔར་དགེ་ཚུལ་དང་བཅོ་བརྒྱད་ལ་བསྙེན་རྫོགས་བྱས། ཆར་འབོ་དང་འགྲོ་བའི་ཆིབས་བསུར་སྐུ་ཚབ་བྱུང་། ཉེར་གསུམ་ཉིན། ཧ་ཡས་རྟ་དང་ཆར་ཆོག་རས་སྔོན་ཡུག་དར་དཀར་བསྐུར་བྱུང་། ངེད་དཔོན་སློབ་བཅོ་ལྔ་ཆར་འབེབས་ལ་བཏེགས། ག་ཚའི་སྒང་དུ་སྦེ་བར་ག་ཚ་བའི་ཚ་བབ་ཇ་ཞོ་དྲངས། མཛོད་ཕུར་[327A.5] བསྡད། སྦེ་བར་བས་ཆས་ཇ་གཞི་ལེན་བྱས། ས་རིབ་ནས་སེར་དྲག་དང་ཆར་ཆེན་བབས། ཉེར་བཞིར་ཟོ་བ་མཚོར་ཀླུ་སྨན་བཏབ། མཚོ་བཀྲའི་སྐྱག་ཐོག་ཏུ་་བསྡད། རྨེ་ཤོད་པའི་ཤང་ལེན་མཚོན་པ་བྱས། ཉེར་ལྔར་སྔ་དྲོ་མཚོ་བཀྲར་རྟ་བསྡོམ་དཀར་རྟ་བཞག མཚོ་ནག་ཏུ་དངོས་ཕྱིན་ནས་དཀར་རྟ་[327A.6] བཞག གཞན་མཚོ་འཁྱོག་དང་། མཚོ་ཕྲན་གཉིས་རྣམས་སུ་དཀར་རྟ་བཞག ཀླུ་ཁང་བཞེངས་ནས་ངེད་དཔོན་སློབ་དགུས་གནམ་ཆོས་ཀྱི་ཆར་ཆོག་བཏང་། ཉེར་དྲུག་ཉིན། སྔ་ཆར་བསངས་རི་ཁྲུས་ཆར་ཆོག་བྱས། ཚབ་ཚའི་སྐུ་སྐྱེ་ཀར་མགོན་གྱི་བྱང་རྟེན་དངུལ་སྲང་བཅུ་དྲུག དད་པའི་བྱང་རྟེན་[327A.7] རྟ་དངུལ་སྲང་བཅུ་དྲུག་སོགས་ཀྱི་འབྱོར་ལན་དང་། རྡོ་སྟོད་དང་ཁྲོ་ཤུལ་ཆིངས་ལ་ཚབ་ཚ་སྐུ་སྐྱེ་འགྲོ་བར་རྡོ་སྟོད་དང་ཨ་སྐྱབས་བླ་མར་ཡི་གེ་སོགས་བགྱིས། སྡེ་དགེའི་གསུང་ཤོག་བྱུང་བཞིན་སྲས་ཀྱི་ཞབས་ཕྱིར་ཨ་འགུ་ཛམ་ཐོག་ཏུ་ཚེས་དྲུག་ལ་འགྲོ་བའི་ཞུ་ཡིག་ཕུལ། ཉེར་བརྒྱད་ཉིན་ཀླུ་གཏོར་རྒྱས་པ་དང་[327B.1] རྒྱལ་བཙན་མ་གསུམ་གྱི་གཏོར་མ་བཏང་། ཕྱི་དྲོ་གཅོད་ཀྱི་ཆར་འབེབས་བྱས། ཉེར་དགུར་ཆར་ཆོག་དང་གཅོད་ཀྱི་ཆར་འབོད་སོགས་སྔར་ལྟར་ལ་གཏོར་ཆེན་བཏང་། སྡེ་དགེའི་གསུང་ཤོག་དང་དཔལ་སྤུངས་ནས་མཁར་དཔོན་སྐལ་བཟང་བསྙུན་པའི་ཡི་གེ་བྱུང་། གནམ་སྟོང་ཉིན་ཀླུ་ཆོག་སོགས་སྔར་ལྟར་ལ། སྡེ་དགེར་[327B.2] དམག་ཚེས་བདུན་ལ་འདེགས་པའི་ཡིག་ལན་དང་། མཁར་དཔོན་ལ་རིམ་གྲོ་དང་སྨན་བསྐུར། རྒྱལ་ཐང་རབ་འབྱོར་སོགས་ཀྱི་ཡི་གེ་འབྱོར། ཟླ་བ་འདི་ངོས་ཀྱི་ཉིན་ལྟར་དུ་མཛོད་འགྲེལ་བྲི་བ་དང་། ཀུན་ཁྱབ་དང་བུང་བསོད་ལ་དབྱངས་ཅན་མ་སློབ་ཅིང་གཞུང་འགྲེལ་བསྒྱུར་བ་རྣམས་ཀྱང་བྱས། ཧོར་ཟླ་དྲུག་པའི་ཚེས་[327B.3] གཅིག་ལ་ཀླུ་ཆོག་བཏང་། མཚོ་ནག་ཏུ་སོན། ཀླུ་གཏོར་རྒྱས་པ་བཏང་། མཚོ་དམར་དང་གཡུ་མཚོར་ཡང་ཀླུ་སྨན་བསྐུར། ཚེས་གཉིས་ཉིན་ཀླུ་ཆོག་བཏང་། བསངས་རི་ཁྲུས་དང་དམ་བསྒྲགས་བཅས་བྱས། རྫོང་སར་གཉེར་བ་ལུ་གུའི་ཕོ་བྲང་ནས་ཞིབ་དང་ཐུད་འདུག ལུ་གུར་དམག་འགྲོའི་བྱིན་རླབས་[327B.4] བྱས། ཚེས་གསུམ་ཉིན་ཀླུ་ཁང་དུ་རྗེས་ཆོག་བཏང་། ཐོ་བསྡུས། གའུ་གསེར་རྫོང་མགོར་བུམ་གཏེར་སྦས། ཐབས་མཁས་ཀྱི་ངོར་གའུ་གསེར་རྫོང་གི་བསངས་ཡིག་བྲིས། ཚེས་དྲུག་ཉིན་སྒར་བཏེགས། འབྲས་དིལ་མདུན་དུ་བུ་ཁོས་ཇ་ཞོ། ཝ་དར་སོགས་བྱས། འབའ་འབར་མདོར་སྒར་ཕབ། [327B.5] རྫོང་སར་ནས་ཀརྨས་ཆས་ཇ་དང་མཛོ་ཕུལ། རྟ་མགྲིན་སོགས་ལ་གཅོད་ཐུན་བྱས། ཕྱེད་ཡོལ་ནས་དགོང་སྲོད་བར་ཆར་ཆེན་འབབས། ཡོན་རྒྱམ་དང་པ་སངས། རྟ་ཆུང་སོགས་མཇལ་མི་མང་། ཚེས་བདུན་ལ་ཁྲ་འདབས་སུ་རྨེ་ཤོད་པས་ཚ་ཕོག སྔོ་ལུང་མདར་རྟ་བའི་ཚ་ཕོག་བཅས་དཔལ་སྤུངས་སུ་[327B.6] སླེབ། ནོར་འཕེལ་འབྱོར། ཆབ་མདོའི་ཡབ་སྲས། ཁམས་སྤྲུལ། ལྷ་ཐོག་པ། དབུས་ཕྱོགས་ཀྱི་ཡི་གེ་རྣམས་འདུག གསུང་རབ་བསྔོ་རྟེན་དང་ཚེ་རིང་ནོར་བུ་འདས་པའི་བསྔོ་རྟེན་དངུལ་སྲང་བཅོ་ལྔ་བྱུང་། ཚེས་བརྒྱད་ཉིན་ཚེས་བཅུའི་ཚོགས་སྔ་ཕྱི་ཚང་མར་ཕྱིན། གླིང་ཚང་གི་བརྟག་ཞུས་ལན་དང་[327B.7] སྨན་བསྐུར། མགོན་པོ་བསམ་གྲུབ་རྒྱལ་རོང་དུ་དམག་དཔོན་དུ་འགྲོ་བར་བཀའ་བསྒོ། མཚོན་སྲུང་འཇའ་ཚོན་སྐུ་བྱིན། ཀུན་བསོད་ཀྱི་བསྔོ་རྟེན་བྱུང་ལན་བགྱིས། ཚེས་དགུར་རྒྱལ་ཐང་ཡིག་ལན་བྲིས། ཀརྨ་པའི་དྲུང་ནས་བང་མི་བཀའ་ཐམ་བཅས་དང་ལྷ་སྲུང་གི་ཡི་གེ་སླེབ། བྱང་ལམ་ནས་བརྒྱུད་ཟླ་[328A.1] མགོ་འདིར་ཕེབ་སྐད་འདུག སྒྲུབ་མཆོག་གི་མགྱོགས་བསྔོ་དང་། རྫ་བསྟན་འཕེལ་གྱི་ཡི་གེ་བྱུང་། ཚེས་བཅུའི་ཉིན་འཆམས་གཟིགས་ལ་སྡེ་དགེ་ལྕམ་དྲལ་སྐུ་འཁོར་འབུམ་ཐར་ཉི་ཤུ་སྐོར་ཕེབས། མཇལ་རྟེན་གསོལ་སྟོན་སོགས་སྔར་རྒྱུན་ལྟར་ཕུལ། དེ་ནུབ་སྡེ་དགེ་ཀར་བཀྲའི་[328A.2] ཁྱིམ་དུ་བཞུགས། འབུམ་རྒྱལ་དར་མདོར་ཏཱ་ཞིང་གཉིས་མཇལ་ནས་འཁོར་བ་དང་སྦེ་དཔོན་གྱིས་མཇལ། ཟུར་མང་ཀར་དགེ་གཞན་ཕན་སོགས་བྱུང་། སྡེ་དགེར་ཐུབ་སྐུ། རྟ་དྲེལ། དངུལ་རྡོ་ཚད། གན་གོས། མར། ནས། སྐྱུར་བ་སོགས་ཕུལ། ཚེས་བཅུ་གཅིག་ཉིན་སྡེ་དགེར་གསོལ་སྟོན་དྲངས། [328A.3] མིག་གཟུངས་ལུང་ཕུལ། ཀརྨ་པར་ཆིབས་བསུར་འགྲོ་རྩིས་ཞུས། ཐང་སྐུའི་དཔེ་ཁུང་མ་འགའ་རེ་གཡར་པོ་གྱིས་གསུངས་པར། སྨན་ཐང་པའི་ཕྱག་རིས་སྒྲོལ་མ། བྱང་པའི་ཕྱག་བྲིས། མི་ལ། བྱེའུ་པའི་ཕྱག་བྲིས། ཇོ་བོའི་ཐང་སྐུ་བཅས་གཡར་པོ་ཕུལ། ཁམས་སྤྲུལ་ཞྭ་དམར་ཚང་སོགས་ཀྱི་ཞུ་ལན་རྣམས་[328A.4] བཅོས། དཔག་བསམ་ན་བའི་སྐྱབས་རྟེན་བྱུང་། བཅུ་གཉིས་ཉིན་ཚེ་དབང་ཚེ་རིང་གིས་མཇལ། སྨན་དང་མཚོན་སྲུང་བྱིན། ཚེས་བཅུ་བཞིར་ཀརྨ་པ་ཆིབས་བསུར་ངེད་ནས་ཨ་རབ་དང་སྡེ་དགེའི་སྐུ་ཚབ་བཅས་བཏང་། ངེད་ཕེབས་བསུར་ཡོང་ཚུལ་གྱི་ཞུ་ཡིག་ཀྱང་ཕུལ། མགོན་ཆོས་ལ་སྒྲོལ་མའི་དབང་ཁྲུས་[328A.5] བྱས། ཞུ་ཡིག་དང་ཐང་དཔེ་གཉིས་ཕུལ། ཟུར་མང་པའི་ཡིག་ལན་རྣམས་ཐར་མཆོག་ལ་སྤྲད། དཔག་བསམ་དང་མགོན་པོ་སོགས་ལ་གཅོད་ཐུན་བྱས། གུར་ཤུལ་རྟ་འབུལ་བྱུང་། བཅོ་ལྔར་ཀུ་ལུང་ཆོས་སྐྱོང་མགོན་དཔོན་གཡོག་རྣམས་སློང་མོར་འབྱོར། གུ་རུ་འཕེལ་ལ་སྡེ་དགེའི་གསུང་ཆ་འགའ་རེ་འདུག [328A.6] གཅོད་ཐུན་སྔར་བཞིན་བྱས། བྱང་མང་བསྲེགས། ཆིབས་བསུའི་གྲྭ་པ་བརྡ་བརྒྱབ། མགོན་ཆོས་ལ་སྒྲོལ་མའི་དབང་ཁྲུས་བྱས། བཅུ་དྲུག་ཉིན་མགོན་ཆོས་དང་བསོད་བཀྲས་ལ་སྒྲོལ་མའི་ཁྲུས་དབང་དང་། ཆོས་སྐྱོང་མགོན་ལ་གསེར་སྲང་དོ་སོགས་སློང་མོ་བྱིན། བཟལ་གྲྭ་བ་བྱུང་། ཨ་ཙ་ར་མང་[328A.7] བོས་མཇལ། རཱ་ཛ་པཀྵིའི་སྒྲོ་བྱིན། དེ་ཡང་རྒྱལ་པོ་རྣམས་ཀྱི་ཞྭ་ལ་འཛུགས་པའི་འཕྲུ་ཡིན། ཚེ་དཔག་གི་ཙཀ་གདུགས་བྱུང་། ཀརྨའི་སྲིང་མོ་གཉིས་ཀྱིས་མཇལ། མགོན་ཆོས་དཔག་བསམ་ཁུ་མཚན་སོགས་ལ་གཅོད་ཐུན་དང་གཏོར་རྒྱག་བྱས། བཅུ་བདུན་ཉིན་མགོན་ཆོས་བཟོད་བཀྲས་[328B.1] ཀརྨའི་སྲིང་མོ་སོགས་ལ་སྒྲོལ་མ་ལྷ་དགུའི་དབང་བྱས། ཞྭ་དམར་བའི་ཞུ་ལན་དྲེལ་གསུམ་གསེར་སྲང་ལྔ་གོས་འབྲུག་མ་སོགས་དབང་རྒྱལ་ལ་སྤྲད། ཨ་ཙ་ར་བདུན་ལ་ཊཾ་ག་ཉི་ཤུ་རེ་གོས་ཅེན་གོས་རི་ཇ་མར་སོགས་བྱིན་ནས་སོང་། ཞུ་དག་དཔོན་པོ་དབུས་འགྲོའི་རྫོང་བ་རྟ་དང་མཛོ་གཡག ཆུང་ཇུ་འཁོར་དྲུག་སོགས་[328B.2] དང་ཡིག་ལན་ཕུལ། དཔལ་ཡུལ་དཔོན་དམག་འགྲོས། མཇལ་བཀའ་བགོ་བྱས། བཅོ་བརྒྱད་ཉིན་ངེད་རང་དཔོན་སློབ་ཀརྨ་པ་ཆིབས་བསུར་ཐེགས། བཞི་ཁྲེ་མར་བསྡད་མཇལ་མི་ཡང་འགའ་རེ་བྱུང་། འདི་ནས་བཟུང་ཆར་ཞོད་ཤིན་ཏུ་ཆེ། ཕྱི་ཉིན་ལམ་བར་དུ་དགེ་འཕེལ་ཁག་སོགས་ཨ་ལོ་བ་རྣམས་ཀྱི་ཞབས་[328B.3] ཏོག་བཅས་ས་སེར་དུ་སྒར་ཕབ། ཕྱི་ཉིན་ཀམ་ཐོག་གྲྭར་ཐོན་ཞིང་གྲུ་ཁར་ཕོ་བྲང་གི་ཇ་ཞུས་བཅས་ཨ་འགུ། ཀུན་དགའ་ཤེས་རབ་སོགས་སྲས་ཆུང་ཞབས་ཕྱི་རྣམས་ཀྱིས་མཇལ། གནམ་བྲག་དགོན་པས་མཇལ། དགོན་པར་ལེ་བདུན་འདོན་ཡོན་ཕུལ། དགོན་གྱི་གོང་ཐང་དུ་སྒར་བསྡད། བྲབ་བླ་དང་ཅོག་རོ་གཉིས་[328B.4] བརྫངས། རི་ཕུ་སྒང་ལམ་བརྒྱུད་དེར་བྱང་ཕུར་བསྡད། ནོར་མ་རྣམས་ཀྱིས་ཇ་འདྲེན་ཤ་སོགས་བྱུང་། ཕྱི་ཉིན་གཡུང་དྲུང་གླིང་གི་ཐད་དེར་བོན་སྤྱི་ཀུན་དགའ་རྒྱལ་མཚན་པས་ཇ་ཞོ་ཞུས། རྡིལ་མདའ་མ་ཐང་དུ་བསྒར། གེ་ཡག་པ་རྣམས་དང་། ཚེ་དབང་ཚེ་རིང་ཕ་བུ་སོགས་བྱུང་། ཕྱི་ཉིན་དབུ་ལུང་མདར་[328B.5] སྒར་ཕབ། མདོར་གཞུང་སྐོར་དང་རྒྱུན་ནེ་བླ་མ་སོགས་ཀྱིས་མཇལ། ནང་ཆེན་བསོད་ལྷུན་བྱུང་། ཕྲིན་ལས་ཆོས་འཕེལ་བསྔོ་རྟེན་རྒྱ་སྦུབ་ཤིན་ལེགས་དང་རྟ་ཕུལ། ཆགས་མེད་སྤྲུལ་སྐུ་དང་དགོན་ཞབས་ཀྱི་ཞུ་ཡིག་སོགས་མང་པོ་འདུག ཉེར་བཞིའི་ཉིན་བསངས་དང་གཏོར་འབུལ་བྱས། སྡེ་དགེའི་དབུས་[328B.6] ལྕམ་འདས་མའི་རུས་ཚ་སྦས། གཏེར་སྤྲུལ་དཔོན་སློབ་རྣམས་ཀྱིས་མཇལ། རྟ་སོགས་འབུལ་བ་བྱུང་། ཕྱི་ཉིན་ཨ་དོན་ཚང་ལ་དབང་བྱས་རྟ་སོགས་ཕུལ། ཁྲ་བོ་ཐང་དུ་ཕྱིན། བདུད་མོ་བླ་དཔོན་རྣམས་ཀྱིས་མཇལ། གཅོད་ཐུན་གནང་། ཕྱི་ཉིན་གཡུ་རོག་ལ་བརྒྱུད་ལམ་དུ་ཚེ་དབང་ཐར་གྱིས་བོས། [328B.7] འབུལ་ནོད་བྱས། མདོ་བོ་ཆེ་སྒར་ཕབ། སྐྱབས་ཆེ་བ་མང་པོས་མཇལ། བདུད་མོ་ཕ་བུར་གཅོད་ཐུན་བྱས། ཕྱི་ཉིན་དམར་མཛོ་མདར་བསྡད། དཔོན་ཨ་བསོད་སོགས་ལ་གོ་སྟོད་སྐྱབས་ཆེ་བ་ཀུན་གྱིས་མཇལ། ལྷ་བསངས་བྱས། ཟུར་མང་བ་རྣམས་དང་ཨ་རབ་ཀྱི་ཡི་གེ་བྱུང་བར། ཀརྨ་པ་རྒྱམ་[329A.1] གཞུང་དུ་ཕེབས། ཞག་གསུམ་སོང་ཟེར་གྱིན་འདུག ཕྱི་ཉིན་དམར་མཛོ་ལ་བརྒལ་ཏེ་སོང་། ལམ་བར་དུ་དྲུང་རམ་ཚང་གི་ཤང་ལན་གཟབས། གཤའ་གཞུང་མ་ཇ་ཞོ་ཞུ་བ་དང་མཇལ་མི་མང་པོ་འདུག དེ་ནུབ་རྡོ་རྗེ་མདར་སྒར་བསྡད། ཚེ་བྷྲུཾ་སྐུ་སྐྱེ། ལྷ་ཐོག་བང་མི། ཁའོ་ཁག [329A.2] སྤོམ་བྲག་བང་མི་སོགས་མཇལ་མི་མང་། མཆོད་རྒོད་མ་དང་ཆོས་དབྱིངས་ལ་རང་སྲུང་གི་ཡི་གེ་བྱིན། གནམ་སྟོང་ཉིན་བོང་ང་མདར་བསྡད། སྒྲུབ་དཀར་དང་། དབུ་མཛད་ལྷ་སྲུང་། བྱ་བཏང་བ། བསྟན་སྤྲུལ་སོགས་ཀྱིས་མཇལ། ཟླ་བ་འདི་ངོས་སུའང་མཛོད་འགྲེལ་ཅུང་ཟད་རེ་བྲིས། ཧོར་ཟླ་བདུན་[329A.3] པའི་ཚེས་གཅིག་ཉིན་རྔོག་ལ་བརྒལ། ཨ་མཆོད་ཚེ་ཐར་གྱིས་ཇ་ཞུས་དང་འབུལ་བ་བྱས། རྔོག་མདར་གཡུ་དགུ་ཚང་དུ་བྱང་ཆོག་བགྱིས། བུར་སྡོམ་ཐང་དུ་བསྡད། སྒར་བའི་ལག་དོ་བ་དང་དཔལ་སྤུངས་པ་དབུས་སོང་འགའ་རེ། རྡོ་སྟོད་བསོད་ཆོས་སོགས་ཀྱིས་མཇལ། ཕྱི་ཉིན་ཞོགས་པར་ཕྱག་མཛོད་ཟུར་[329A.4] བ་གཉིས་སོགས་དྲུང་སྐོར་ཁ་ཤས་ཕེབ་བསུར་གནང་བྱུང་། ཀརྨ་པའི་སྒར་གྱི་ཉེན་སྐོར་ཞིག་ར་མདར་སྒར་ཕབ། སླེབ་འཕྲལ་ནས་ངེད་འཁོར་བཅས་ཞབས་པང་དུ་བཅར། ཆིབས་བསུའི་རྟེན་མཚོན་བཀྲ་ཤིས་དར་དང་ཆིབས་བཀྲ་ཤིས་རག་ཁྲ་སོགས་ཕུལ་ནས། རྗེ་རྒྱལ་བའི་དབང་པོ་ཀརྨ་པའི་ཞལ་གྱི་དཀྱིལ་[329A.5] འཁོར་མཇལ་བའི་སྐལ་བཟང་ཐོབ། བདག་ལ་ནང་ལུགས་ཀྱི་བཀའ་སྦག་བར་སྩལ། རང་སྒར་དུ་རྗེ་འབྲི་ཁུང་པའི་སྐུ་ཚབ་གདོང་ཐུགས་དམ་བརྟན་བཞུགས་གནང་ཆ་ཆེན་པོ་དང་། ཞྭ་དམར་བའི་སྐུ་ཚབ་བརྟན་བཞུགས་དང་གཉིས་ཀའི་ཞབས་ཕྱི་རྣམས་ཀྱི་ཡི་གེ་དང་། ཁར་ཁའི་གྲྭ་རྒྱུན་རྣམས་ཀྱི་ཡི་གེ་བཅས་[329A.6] འདུག་པ་བླངས། ཁམས་སྨྱོན་དང་ཀརྨ་ལྷ་སྟེང་པ་སོགས་མཇལ་མི་ཤིན་ཏུ་མང་། ཕྱི་ཉིན་སྡེ་སར་མས་ཀརྨ་པའི་དབུ་ཞྭ་བསྒྲོན་སོང་། བདག་སྐུ་ཞབས་སུ་བཅར། ལག་དོ་ཁལ་མ་རྣམས་སྔོན་ལ་མངགས་པའི་བཀོད་པ་དང་། ཀརྨ་པའི་དྲུང་ནས་སྡེ་དགེར་ཞུ་ཤོག་དང་བཅས་ཀརྨ་ཚེ་བརྟན་དཔོན་གཡོག་[329A.7] རྣམས་བརྫངས། ངེད་ནས་སྡེ་དགེ་དང་བསམ་གཏན་ལ་ཞུ་ཡིག་བསྐུར། ཚེས་བཞིར་ཀརྨ་པ་དང་ངེད་དཔོན་སློབ་མཛེ་རི་ལ་བརྒལ། མཚོ་བྲན་དུ་འབྲོང་དཔོན་བསྟན་འཛིན་དང་གཅོད་ཀྱིས་གདན་ཞུས་བྱས། སེང་སྦར་ན་བྱ་ལག་ཏུ་བསྡད། ཀརྨ་པ་བདག་གི་སྒར་ཐོག་ཏུ་སྤྱན་དྲངས། གླ་བོ་དགོན་པས་[329B.1] བདག་ལ་གསོལ་ཞབས་བསྟབས། ཕྱག་ཆེན་ལྔ་ལྡན་གྱི་ཁྲིད་བྱས། ཕྱི་ཉིན་རྡོ་ལ་བརྒལ། ཐབ་བསུ་རྟ་བསུ་སེར་སྦྲེང་བཅས་རྡོ་དགོན་དུ་ཕེབས། འདུ་ཁང་དུ་མཎྡལ་སྣ་ལན་གཟབས། ཀརྨ་པ་བླ་བྲང་དང་། ངེད་སྒར་བྱས། དཔའ་བོའི་ཞུ་ཤོག་བྲིས། ཚེས་དྲུག་ཉིན་འབྲོང་བ་སྤྱིའི་ཆེད་དུ་བསངས་ཆེན་བཏང་། [329B.2] ཆོས་ཁྲིའི་ཁར་དཔོན་སློབ་ལྷན་རྒྱས་སུ་ཕེབས། རས་ཆུང་ཚང་གི་མཎྡལ་ཕུལ། རྒྱལ་བའི་དབང་པོའི་དབུ་ཞྭ་བདག་གིས་ཕུལ། བདག་གིས་ཀྱང་དབང་གི་ཅོད་པན་བཅིངས། བླ་གྲྭ་སྤྱི་དང་། དྲག་འགོས་བཅས་གྲྭ་པ་ལྔ་དང་ཀུན་གྱི་འབུལ་ཆེན་ཕུལ། ལྗགས་བསྔོ་ཕྱག་དབང་མཛད། བླ་བྲང་དུ་འབུལ་ཆེན་རྣམས་ཀྱི་བྱང་[329B.3] ཞུས་དང་འདུ་ཁང་དུ་གསོལ་བཅས་ཚན་ལྔ་སོ་སོར་ཞུས། ཕྱག་ནས་གནང་། ཚེས་བདུན་ལ་ལྷན་རྒྱས་སྒར་བཏེགས། དཔས་མདོར་ཐབ་སྐྱེལ་དང་རམ་མདོ་བརྒྱུད་དེ་རྡོ་རྡོ་སྟེང་པས་ཇ་ཞུས་དང་། གདོང་ངེས་ཇ་ཞུས། སྒར་ཤིས་ཉག་མདར་བཞུགས། མཇལ་མི་མང་། དཔའ་བོའི་ཞུ་ཆུང་འཕྲོ་དང་ཞྭ་དམར་ཞུ་ཡིག་[329B.4] རྗེས་མ་བྲིས། ཕྱི་ཉིན་བྱེ་དིལ་དུ་དགའ་ལྡན་ཁྲི་པ་གྲྭ་ཚང་བཅས་ཀྱིས་ཇ་ཞུས་འབུལ་ནོད་བྱས། གྲུ་བརྒལ་ཏེ་ཡོས་མདར་སྐྱ་བསུ་དང་། རྒྱ་རྡོ་ཁར་ཐབ་བསུ། སེར་སྦྲེང་བཅས་རྣམ་རྒྱལ་རྩེར་ཕེབས། མཎྡལ་དང་ཐོག་མའི་གསོལ་ཞབས་སོགས་བྱས། ངེད་གླིང་པའི་འདུ་ཁང་དུ་བསྡད། སེར་དྲག་བབས། [329B.5] མཇལ་མི་མང་ཞིང་། ཕྱི་ཉིན་མ་མདའ་ནག་ཚང་སོགས་མཇལ་མི་མང་། འབྲི་ཁུང་སྐུ་ཞབས་ཀྱི་ཞུ་ལན་རྟ་གསུམ། ཤིང་ཡེ་སྤོབ་རྩེ་གསུམ། མཛོད་གོས་ཊཾ་ག་མ་ཡུག། དྲེའུ་སོགས་ཕུལ། ཕྱག་འགྲོན་བརྒྱད་རབ་སོགས་ཀུན་གྱི་ཞུ་ལན་བྲིས། མདའ་དཔོན་བསྔོ་རྟེན་འབྱོར་ལན་ཀྱང་བྲིས། འབྲུག་པ་སྐྱིད་ཕུག་[329B.6] པས་མཇལ། བླ་མ་གཤེགས་པའི་བསྔོ་རྟེན་འདུག ཚེས་བཅུར་བསྟན་འཛིན། སྒྲུབ་དཀར། རས་ཆུང་རྣམ་གཉིས། གོ་ཆེའི་གནས་སྤྲུལ་རྣམས་ལ་སྒྲོལ་དཀར་རྗེས་གནང་བྱས། གནས་མདོ་འབྱོར་རྒྱས་ནས་གོས་སིའུའི་ཡོལ་བ་ཕུལ། ཏྲེ་ཧོ་སྤྲུལ་སྐུར་ཞབས་བརྟན་རྟ་དྲེལ་གོས་དར་སྐུ་གསུང་ཐུགས་རྟེན་དངུལ་[329B.7] རྡོ་ཚད་དང་བཅས་ཞུ་ཡིག་ཕུལ། བཅུ་གཅིག་ཉིན་ཉི་ཤར་དུ་ཆིབས་བསུས་བཅས་གར་དབང་སྤྲུལ་སྐུ་རྣམ་རྩེར་ཕེབས། ཉི་དྲོས་ཁྲི་མར་དུ་ལྷན་རྒྱས་ཐོག་མཇལ་བར་བྱོན། ཀརྨ་པ་ནས་སུམ་ཚན་དང་། ངེད་ནས་ཞབས་བརྟན་དང་གསེར་ཞོ་གསུམ། དངུལ་སྲང་ཉེར་ལྔ་རྟ་གཉིས་སོགས་ཚན་གྲངས་ན་བཟའ་[330A.1] འགན་སྦྱར། མགོ་སྣམ་ཡུག་སོགས་ཉེར་ལྔ་ཚན་ཕུལ། ཤིས་བརྗོད་བྱས། དེ་ནས་རས་ཆུང་ཚང་དུ་ཕེབས། རབ་གནས་བསྡུས་པ་བྱས། ཁྲ་འགྱེད་མར་ཕེབས། མཆོད་མཇལ་བྱས། སྙན་ཤལ་ཕུལ། མགོན་ཁང་དུ་སྙན་ཤལ་ཕྲིན་བཅོལ་བྱས། ཡར་ཕེབས། [330A.2] སྐྱོ་བྲག་སྐུ་སྐྱེ་དཔོན་སློབ་མང་པོ་སོགས་མཇལ་མི་ཤིན་ཏུ་མང་། ཨ་དར་མས་སྟག་ཤམ་སྐོར་གྱི་དཔེ་ཆ། གཏེར་སྟོན་གྱི་ཕྱག་ཐམ་ཅན་འགའ་རེ་ཕུལ། ཚེས་བཅུ་གཉིས་རེས་གཟའ་ཕུར་བུ་ཉིན་ཀརྨ་པས་གར་དབང་སྤྲུལ་སྐུའི་སྐྲ་ཕུད་བཞེས། མིང་དང་བརྟན་བཞུགས་གནང་། བདག་གིས་སྤྲུལ་སྐུ་[330A.3] གཉིས་ལ་ཚེ་དཔག་དཀར་པོའི་དབང་གསུམ་རེ་ཕུལ། གར་དབང་དང་གནས་མདོ་སྤྲུལ་སྐུའི་སྐྲ་ཕུད་དང་སྐྱབས་སྡོམ་མཚན་སྨོན་རྣམས་ཕུལ། རས་ཆོས་སྒང་དུ་ལྷན་རྒྱས་ཀྱི་དབུ་ཞྭ་བསྒྲོན། དགེ་བསྐུལ་བསྔོ་སྨོན་ཡང་དག་བགྱིས། རྣམ་རྩེ་ནས་སོ་སོར་འབུལ་ཆེན་དངུལ་སྲང་བརྒྱ་རྟ་བཅུ་དར་གོས་ནོར་སོགས་བསྟབས། [330A.4] རི་གླིང་གི་འདུ་ཁང་སོ་སོར་སྤྱན་དྲངས། གྲྭ་པ་སོ་སོས་འབུལ་བ་བྱས། ཀརྨ་པ་ནས་བླ་གྲྭ་སོ་སོར་གནང་ཆ་དང་ཡིག་དྲུག་དུང་ཡོན་གཉིས་བསྩལ། ཟུར་མང་རི་གླིང་ལ་བསྟན་གཉིས་ཁྱད་མེད་དགོས་ཚུལ་བཀོད་འདོམས་བྱེད་བཅུག བཅུ་གསུམ་ཉིན་གར་བསྟན་ལྷན་རྒྱས་ལ་སྐྱོབ་པའི་གསེར་སྐུ་དངུལ་སྲང་ཉེར་[330A.5] ལྔ། མཛོད་ཐག་ཕུལ། བཀའ་བསྒོ་བྱས། སྒར་བཏེགས། ཐབ་སྐྱེལ་བཅས་གྲུར་ཐོན་དགའ་ལྡན་བླ་མ་གཉིས་སོགས་གྲྭ་མང་བཅས་ཀྱིས་མཇལ། ཇ་ཞུས་འབུལ་ཞབས་བྱས། རྡོ་རྗེ་གུར་གྱི་རྒྱ་དཔེ་བྱིན། བླ་མ་དང་ཨ་མྱེ་རབ་འབྱམས། རྒྱ་རབ་འབྱམས་སོགས་ཀྱིས་དྲི་བ་མང་པོ་མཛད་འདུག་པར་ལན་[330A.6] སྨྲས། འབམ་ལེ་མདོར་སྒར་བཞུགས། ཚུལ་ཁྲིམས་ལ་གཅོད་ཚོགས་དམིགས་པ་ཞུས། ལྷ་ཐོག་པའི་ཕེབ་བསུ་སྐུ་ཚབ་བྱུང་། ཕྱི་ཉིན་སྒོ་ང་མདོར་བཞུགས། ཆིབས་རག་ཕྱག་ཆེན་བླ་མའི་སྒར་དུ་ཕེབས། གསོལ་སྟོན་ཞུས། ཀརྨ་པའི་དབུ་ཞྭ་བཞེས། ཁོང་པ་ཚང་དང་ཁྲོམ་ཚོགས་ཀྱིས་[330A.7] འབུལ་བ་བྱས། སྒར་ཐོག་ཏུ་ཕེབས། མིག་མཐོང་བླ་མ་སོགས་ཀྱིས་མཇལ། བཅོ་ལྔའི་ཉིན་ཀར་དགེའི་ཁྱིམ་ཚང་དུ་སྤྱན་དྲངས་གསོལ་སྟོན་འབུལ་ནོད་བྱས། སྐྱེ་རེ་ནང་བརྒྱུད་སྐྱ་བསུ་ཐབ་བསུ་སེར་སྦྲེང་བཅས་བདུད་རྩི་དིལ་དུ་ཕེབས། འདུ་ཁང་དུ་མཎྡལ་གསོལ་སྟོན་གྲོལ་ཐོག་སོ་སོར་བཞུགས། [330B.1] ལྷ་སྟེང་བླ་གྲྭ། འཇང་ལྷུན་པོ། ལ་ཤྲི་དཔལ་བཟང་སོགས་ཀྱིས་མཇལ་འབྲས་རག་སོགས་ཕུལ། འབའ་ལུང་ཐའི་ཡེའི་ཡི་གེ་འདུག ཀྱང་སིའི་ལི་ཐུ་བྱུང་། ཕྱི་ཉིན་སྒར་ཆེན་སྟེང་པའི་ཚོགས་གར་སང་ཕེབས། སྔོན་འགྲོའི་གར་སོང་མཚམས་ཀརྨ་པའི་དབུ་ཞྭ་དང་ངེད་ཀྱི་དབང་ཞུ་བཅས་བསྒྲོན། གྲྭ་པ་བཅུ་[330B.2] གསུམ་ནས་ཉིས་བརྒྱ་ཚན་གྲངས་ཕུལ། གར་རྒྱས་པར་གཟིགས་ཏེ་ནམ་གུང་བར་བཞུགས། བཅུ་བདུན་ཉིན་ཀརྨ་པ་དང་ངེད་བཅས་ཀྱིས་མགོན་ཁང་དུ་སྙན་ཤལ་དང་སྤྱན་གཟིགས་ཕུལ། སྡེ་དགེ་དང་ཀར་ཚེ་ལ་ཡི་གེ་སོང་། དགེ་འདུན་གྱི་རོལ་རྡོར་མཚོ་གཏེར་པུསྟི་བྱིན། མ་ཐང་གི་ཆོས་ཁྲིར་ཕེབས། བླ་[330B.3] བྲང་སྒྲུབ་དཀར་གྱི་དངུལ་རྡོ་ཚད་རྟ་ནོར་དར་གོས་སོགས་འབུལ་ཆེན་དང་མཎྡལ་ཕུལ། ཀརྨ་པའི་དབུ་ཞྭ་དང་ངེད་ཀྱི་ཞྭ་བཅས་བསྒྲོན། ཀར་དགེ་དང་ཚུལ་ཁྲིམས་ཀྱིས་ཀྱང་ཞྭ་མཇལ་ཞུས། གསེར་དངུལ་རྡོ་ཚད་གསུམ་སོགས་ཕུལ། བདག་གིས་ཁྲོམ་ཚོགས་ལ་ཕྱག་ཆེན་ལྔ་ལྡན་བཤད། འདུ་ཁང་དུ་ཞྭ་[330B.4] མཇལ་ཞུ་མཁན་ཚོས་གསོལ་སྟོན་ཞུས། རབ་གནས་མཛད། ལས་ཚན་བརྗེ་དགོས་ཞུ་མཁན་ཚོར་དྲུང་སྤྲུལ་ཁྲིར་མ་ཕེབ་པར་སྡོད་དགོས་ཚུལ་དང་། སྒྲུབ་ཀར་ལ་ཡང་དེ་བཞིན་སྨྲས། ཕྱི་ཉིན་ཐབ་རྟའི་སྐྱེལ་མ་བཅས་བཏེགས་ནས། རེ་རྒྱབ་ལ་བརྒྱུད་མཚལ་མདོར་སྒར་དུ་བཞུགས། ཚུལ་ཁྲིམས་ལ་[330B.5] ལྕགས་རྡོར་མ་སོགས་གཅོད་ཀྱི་མཐའ་ཞུས། རྟ་སོགས་བྱིན། སྡོང་བླ་མས་མཇལ །ཕྱི་ཉིན་རྔོག་ལ་བརྒལ་ཏེ། དབུ་པས་སྤྱན་དྲངས་བོང་བའི་མདར་བཞུགས། ཉེར་དྲུག་ཉིན་ལམ་བར་དུ་ཁ་བོས་ཇ་ཞུས་སོགས་བཅས་ཉག་ཤ་མདོའི་ལུང་ཐང་དུ་སྒར་རྒྱབ། ངེད་ཀྱི་གུར་དུ་ཀརྨ་པ་ཕེབས། [330B.6] གསོལ་ཚིགས་ཞུས། ཕྱག་ཆེན་གྱི་སྔོན་འགྲོའི་བཀའ་འདྲི་ཕེབས་པར་ལན་ཕུལ། འབྲུ་ཁོ་བླ་མ་དང་སྤྲང་རྒན་བོན་བླ་སོགས་ཀྱིས་དབུ་ཞྭ་བསྒྲོན་ནས་འབུལ་མཚོན་བྱས་སོང་། གཅོད་ཀྱི་ཟིན་ཐོ་བཏབ། ཕྱི་ཉིན་ཉག་ཐུར་དད་ཀྱིས་ཕེབ་སྐུ་ཞབས་ཀྱིས་ཆིབས་ཐོག་ནས་སྔོན་འགྲོའི་བཀའ་འདྲི་ཕེབས། ཨ་[330B.7] ཁུ་བུ་སོགས་མང་པོ་ཞིག་གིས་དབུ་ཞྭའི་མཇལ་ཁ་ཞུས་ཀྱང་མ་གནང་། པདྨའི་དཔོན་དང་འབྲོང་བའི་དཔོན་རྣམས་ཀྱིས་གདན་ཞུས་སྤྱན་འདྲེན་སར་འབྱོར། ཁམས་སྤྲུལ་དཔོན་སློབ་ཕེབས་ངེད་དང་རྒྱལ་བའི་དབང་པོར་ཕེབ་ཞུས་མཛད། ཉེར་གསུམ་ཉིན་ཁམས་སྤྲུལ་དཔོན་སློབ་བཅས་དྷ་ནང་ནས་ཕེབས། [331A.1] བ་ཤ་ཚང་སོགས་ཀྱིས་ཇ་ཞུས། དཔེ་ཕུར་འབྲོང་དཔོན་དབང་དྲག་གིས་སྤྱན་དྲངས། ཉེ་སྐོར་དེར་སྒར་བཞུགས། དྲུང་རམ་བླ་མ། འབྲོང་པ་དཔོན་སོགས་དེ་སྐོར་རྣམས་ཀྱིས་དབུ་ཞྭ་བསྒྲོན་འབུལ་ནོད་བྱས། དཔག་བསམ་འདས་པའི་བསྔོ་ཞུས་བྱུང་། ཕྱི་ཉིན་དྲུང་རམ་[331A.2] ཚང་དུ་ཕེབས། གསོལ་སྟོན་རྒྱས་པ་ཞུས། དེ་ནས་རིམ་པར་ཕེབས། གྱམ་པ་ཚང་དང་། སེ་བོ་ཨ་མྱེས་ཇ་ཞུས་སོགས་བཅས། སྐྱེར་ཆེན་མདར་བཞུགས། ཀརྨ་པའི་སྐུ་ཞབས་ནས་ཁམས་སྤྲུལ་ལ་ཚེ་དབང་གྲུབ་རྒྱལ་མ་དང་ངེད་ནས་སྒྲོལ་དཀར་དབང་ཕུལ། སྐྱབས་ཆེ་བ་སོགས་མཇལ་མི་མང་། ཕྱི་ཉིན་ཨ་ཏི་ཚེ་དབང་[331A.3] དར་རྒྱས་དང་ཨ་ཏི་རྡོར་ལུ། གླ་ཆོས་དར་རྣམས་ཀྱིས་གདན་དྲངས། མཇལ་མཁན་ཤིན་ཏུ་མང་། ཆོས་སྐྱོང་མགོན་གྱིས་ཚབ་ཚ་དང་སྡེ་དགེའི་ཞུ་ཤོག་འབྱོར། གོ་སྟོད་མ་དང་གྲུ་རུ་སོགས་མང་པོས་ལྷན་རྒྱས་ཀྱི་དབུ་ཞྭ་བསྒྲོན། འབུལ་ཆེན་བྱས། དཔོན་རུ་དང་གཡུ་གཤིས་འབྲུག་པས་མཇལ། ཁམས་[331A.4] སྤྲུལ་ལ་ཀརྨ་པ་དང་ངེད་ནས་གདབ་ལན་མཚོན་པ་ཕུལ། ཉེར་དྲུག་ཉིན་ཁམས་སྤྲུལ་ཕེབས་སོང་། སྐྱེར་ཆེན་ནས་གཤིན་གཏོ་བརྒྱུད། ལམ་དུ་དོ་པ་བླ་མ་དང་མདོག་ཚང་དུ་ཕེབས། སྟག་ཆེན་མདར་སྒར་བཞུགས། ངེད་དཔོན་གུ་རུ་ཚེ་བརྟན་ཚང་གིས་ལྷན་རྒྱས་སྤྱན་དྲངས་གསོལ་སྟོན་དང་འབུལ་ནོད་བྱས། [331A.5] ཕྱི་ཉིན་དྷ་ལྷུང་པས་མཇལ་ཀ་ཆོས་ཁྲིར་འགྲོན་རབ་བརྟན་ཚང་གིས་ལྷན་རྒྱས་སྤྱན་དྲངས་གསོལ་བཅས་དང་འབུལ་ནོད་ཞུས། ཚུར་ལན་ཆིབས་ཐོག་ནས་ཕག་མོའི་སྐོར་ནས་བཀའ་འདྲི་གནང་། སྟག་ཆེན་ཆོས་ཁྲིར་ཕེབས། རྒྱུན་ནེ་བླ་མ་དང་པདྨའི་དཔོན་ཁག་རྣམས་སྡེ་མང་བཅས་ཀྱིས་འབུལ་ནོད་དང་བཅས་དབུ་[331A.6] ཞྭ་བཞེས། དགེ་བསྐུལ་ལྗགས་བསྔོ་སོགས་གནང་། རག་ར་ཚང་དང་བདུད་མོ་བླ་དཔོན་རྣམས་ཀྱིས་མཇལ། ཕྱི་ཉིན་མགོན་དྷིས་ཚང་དུ་ཕེབས། རྒྱུན་ནེའི་དགོན་དུ་ཕེབས། ཕྱག་ནས་དང་དགོན་མིང་གནང་། རིས་ཤུས་དང་། རབ་འཕེལ་ཚང་གིས་ཇ་ཞུས་འབུལ་བ་བྱས། ཀེ་ཆུ་རབ་[331A.7] ཐོན། སྤོ་རྫ་ག་མདའི་གོང་དུ་ཀར་ཆེན་དང་དཔལ་མཆོག་གིས་གདན་དྲངས། ཀརྨ་པར་ཀར་ཆེན་ནས་དངུལ་སྲང་བརྒྱ་དང་རྟ་སོགས་དཔལ་མཆོག་གིས་གསེར་སྲང་ལྔ་དང་དངུལ་རྟ་རྨིག་སོགས་ཕུལ། ཆོས་ཁྲི་ཐང་སླད་དུ་སྒར་བཞུགས། ཁྲོ་རུ་སྐུ་སྐྱེ་གདན་ཞུས་སླེབ། ཕྱི་ཉིན་ཨ་འཇབ། གུར་དྷིས་[331B.1] སྲོགས་དུད་གོ་ཚུལ་གྱིས་གསོལ་ཞབས་འབུལ་བ་བྱས། ཆོས་ཁྲིར་ཕེབས། རིན་འོད་པས་འབུལ་བ་དང་དབུ་ཞྭ་བསྒྲོན། བདག་གིས་སྤྱན་རས་གཟིགས་ཀྱི་བསྒོམ་བཟླས་དང་དགེ་བསྐུལ་བྱས། རྒྱལ་མཚན་ཚང་གིས་ཞབས་ཏོག་ཞུས། གློ་བོའི་བྲིས་པས་རྗེ་དགུ་པའི་མགོན་པོད་བྲི་གྲུབ་ནས་ཡོན་ཇ་འཁོར་དྲུག་བྱིན། [331B.2] ཀརྨ་པའི་དྲུང་དུ་ཕག་མོའི་བསྒོམ་བཟླས་བསྡུས་པ་འབུལ་གྲུབ། ཧོར་ཟླ་བརྒྱད་པའི་ཚེས་གཅིག་ཉིན་བཏེགས། ལམ་དུ་པདྨ་དབང་དྲག་དང་སྟག་ཡན། ཨ་ཡག་མ། ཧོར་ཨ་རབ་ཚང་། ཨག་དོར་བྱོལ་སོང་སོགས་ཀྱིས་ཇ་ཞུས་བྱས། ཕྱག་ནས་གནང་། གཉུག་ཧར་དགེ་གར་དགས་དྲངས། [331B.3] གསོལ་སྟོན་འབུལ་ཆེན་བྱས། བློ་གྲོས་ཤོག་སོགས་མཇལ་མི་མང་། ཕྱི་ཉིན་དཀྱིལ་འཁོར་ཐང་དུ་ལྷ་ཐོག་ཡུམ་སྲས་ཆིབས་བསུར་ཕེབས། ཐབ་བསུ་བཅས་གཡང་ཆུང་མདར་ལྷ་ཐོག་སྒར་དུ་བཞུགས། སྐུ་འཁོར་ཀུན་ལ་གསོལ་སྟོན་དྲང་། མགོན་ཁང་དེ་རྗེ་དགུ་པའི་ཐུགས་དམ་རྟེན་ཡིན་པས་ཐུགས་[331B.4] གཏད་དགོས་ཚུལ་ཞུས་པ་གཏོར་བསྔོས་གནང་། སེ་བླའི་རིག་མས་བླ་མའི་བསྔོ་རྟེན་དང་སྨན་ཡིག་པོད་གསུམ་སོགས་ཕུལ། ལྷ་ཐོག་པའི་སྐུ་ངོར་ཀརྨ་པས་གྲུབ་རྒྱལ་ཚེ་དབང་། བདག་གིས་ཐམས་ཅད་ལ་གྲུབ་རྒྱལ་རྟ་མགྲིན་དབང་བྱས། སྐུ་ངོ་ལ་བདག་གིས་ཚེ་དཔག་དཀར་པོའི་དབང་གསུམ་བྱས། [331B.5] མགོན་ཁང་དུ་གཏོར་བསྔོས་བྱས། ཕྱི་ཉིན་སྐུ་ཞབས་ནས་བྱང་བཞུ་དང་། ངེད་ནས་སྐུ་ངོ་རེ་སྒྲོལ་དཀར་ཚེ་དབང་བྱས། དཔོན་ཚང་གིས་ཀརྨ་པར་དངུལ་སྲང་བརྒྱ་སོགས་འབུལ་ཆེན་ངེད་ལ་དངུལ་རྡོ་ཚད་སོགས་དང་ཨོ་རྒྱན་དབང་མོས་སྒེར་འབུལ་བཅས་དབུ་ཞྭ་ཟུང་བསྒྲོན། དགེ་བསྐུལ་ལྗགས་བསྔོ་དང་[331B.6] བདག་གིས་ཕྱག་ཆེན་བསྡུས་པ་བཤད། རྗེ་དྲུང་གིས་ཀྱང་སྟོན་ཆེན་ཞུས། མགོན་ཁང་དུ་གཏོར་བསྔོས་བྱས། དེ་རིང་དུ་ལྷ་ཐོག་ཚང་གི་ཉིན་ལྟར་གསོལ་སྟོན་རེ་ཞུས། ཚེས་ལྔར་མགོན་ཁང་དུ་སྙན་ཤལ་ཕུལ། བདག་གིས་ལྷ་ཐོག་དཔོན་བློན། རེས་དཔོན་བཅས་ལ་བཀོད་འདོམས་བྱས། [331B.7] གོང་དེར་བུམ་གཏེར་སྦས། མཛོ་རྫིའི་གྲྭ་པའི་དོན་ཡི་གེ་དང་། སྦྲ་གུར་སོགས་ལ་རབ་གནས་བྱས་ཏེ་བཏེགས། ལམ་དུ་སྒང་མཁར་པས་གདན། དངུལ་རྡོ་ཚད་སོགས་ཕུལ། སྤྲེའུ་དང་། མགར་བ་ཁག་དང་། ཨ་བཙན། ཧོར་ཚང་རྣམས་ཀྱིས་གདན། རག་རྒྱང་གྲུ་ཁུག་ཏུ་སྒར་བཞུགས། [332A.1] ཀརྨ་པས་ཀེ་ཆུར་རི་བྱིའི་ཆུ་ཞུགས་གནང་། ཕྱི་ཉིན་བལ་གྱོན་དང་ག་སར། སྒྲ་བླ། སེ་བོ། དཔོན་ཀར་ལུ་དང་ཚེ་དར་གཉིས་ཨ་མྱེ་ཚང་སོགས་ཁག་བདུན་གྱིས་སོ་སོར་གདན་དྲངས་འབུལ་ནོད་བྱས། སྟག་ཆེན་མདར་བཞུགས། ཧ་ར་བླ་མ་སོགས་མཇལ་མི་མང་། ཀེ་སྟོད་པ་རྣམས་[332A.2] ཀྱིས་དབུ་ཞྭ་བསྒྲོན། ཕྱི་ཉིན་ལམ་བར་དུ་ཝ་ཤུལ། གྲྭ་ཚང་། མས་བརྒྱུར། གདང་དེ་རྣམས་ཀྱིས་གསོལ་ཞབས་བྱས། སྐྱབས་ཆེ་དགོན་དུ་ཕེབས། མཎྡལ་ཞབས་ཐོག་བྱས། གྲྭ་ཚང་གྱིས་འབུལ་བ་དབུ་ཞྭ་བསྒྲོན། ཚེས་བརྒྱད་ཉིན་ལྷུན་པོ་དང་གསེར་ཚང་གིས་གདན། ནག་ཚང་དུ་བསངས་ཁྲུས་སོགས་མཛད། [332A.3] ཚྭ་ལུང་མདར་བཞུགས། རྟ་མགྲིན་མགོན་པོས་ཐོག་མར་མཇལ། རས་གཅོད་སོགས་ཀྱིས་ཀརྨ་པའི་དབུ་ཞྭ་བསྒྲོན། འབུལ་ནོད་བྱས། ཁྲོ་རུ་འཛི་སྒར་སོགས་མཇལ་མི་མང་། ཧ་ཡ་དང་ཞིབ་འཕྲོས་བྱས་བཏེགས། གཏེར་སྟོན་སྒར་དུ་ཕེབས། གསོལ་སྟོན་འབུལ་བ་ཞུས། ཞྭ་ཞལ་གནང་། དྷས་རིང་ཆུ་མདོར་[332A.4] བཞུགས། ཕྱི་ཉིན་གནས་མདོ་སྒར། ཨ་དོན། རྒྱལ་བ་ཚང་། དུལ་མོ་དཔོན་ཚང་། དུལ་མོ་སྐུ་སྐྱེའི་སྒར་ཐོག་རྣམས་སུ་ཕེབས། གསོལ་ཆས་འབུལ་ནོད་བྱས། དེར་གླིང་རུས་ཀརྨ་པར་གསེར་དངུལ་སྲང་བརྒྱ། རྟ་ནོར་སོགས་དང་བདག་ལ་དངུལ་རྡོ་ཚད་སོགས་ཕུལ། དབུ་ཞྭ་ཟུང་གསོལ། ཆུ་ཁར་སྒར་བཞུགས། [332A.5] ཕྱི་ཉིན་གླིང་རུས་གདན། གསོལ་སྟོན་དང་ཨ་མས་འབུལ་བ་བྱས། གསོན་བྱང་བཀའ་བསྒོ་མཛད། ངོ་ཆེ་གྲྭ་ལྔས་གདན། དངུལ་རྟ་རྨིག་སོགས་དང་བདག་ལ་མཛོ་ནོར་བརྒྱ་ཕུལ། བཀྲ་ཤིས་འཕེལ་ཚང་གིས་ནོར་ལྔ་བཅུ་ཕུལ། གཉིས་ཀར་གསོན་བྱང་མཛད། བཅུ་གཉིས་ཉིན་ཁྲ་ཤོད་གོ་སེ་མདར་བསྡད། རྒྱལ་བའི་དབང་[332A.6] ཕོ་ཀརྨ་པཀྵིའི་སྒྲུབ་གནས་གོ་སེ་ཕུག་ཏུ་ཕེབས་ནས་མཎྡལ་ཤིས་བརྗོད་གནང་སོང་། འདི་ལ་ལོ་རྒྱུས་མང་། ཕྱིར་ལམ་འབྲས་ཆེན་དང་ཤིང་ཏོག་བཞེས་སྤྲོ་སོགས་ཞུས། མཇལ་མཁན་མང་། ཕྱི་ཉིན་ཀརྨ་ཚེ་དབང་གི་འབྲོག་པར་སྤྱན་དྲངས་འབུལ་ཞབས་བྱས། ཆོས་ཁྲིར་བཞུགས། སྤོམ་བྲག་པས་ཆས་ཇ། སེར་སྦྲེང་[332A.7] བཅས་རི་རྩེར་ཕེབས། ལྷ་ཁང་དུ་མཎྡལ་གསོལ་སྟོན་དང་། གྲྭ་པ་དྲག་འགོས་ལྔས་གསོལ་ཆས་ཞུས། ཤིས་བརྗོད་སོགས་གནང་། ཕྱིར་ཕེབས། ཆོས་ཁྲིར་དབུ་ཞྭ་བསྒྲོན། དཀྱིལ་ལེབ། གཡག་སྡིག མཁར་མདོ་ཕྱིན་གྱི་ཁྲོམ་ཆེན་ཚོགས། སྤོམ་བྲག་སྤྱི་སྒེར། ཀར་ཚེ་སོགས་ཀྱིས་འབུལ་ཆེན་བྱས་བསྔོ་སྨོན་ཤིས་[332B.1] བརྗོད་གནང་། སྤོམ་བྲག་པར་ཇ་འཁོར་དྲུག་ལྔ་བཅུའི་རྩིས་ཀྱི་ཡིག་དྲུག་དུང་ཡོན་གནང་། ཕྱི་ཉིན་ཀརྨ་པས་འདུས་སྡེར་ཕྱག་ཆེན་ལུང་དང་། བདག་གིས་ཀར་ཚེ་ཚང་དུ་ཚེ་དཔག་སྤྲུལ་སྐུའི་དབང་བྱས་བཏེགས། ལྷ་རྒོད་ཐང་དུ་སྒར་བཞུགས། འགིས་ཐོག་གི་བླ་ཆོས་རྣམས་ལ་སློང་མོ་བྱིན། ཕྱི་ཉིན་འགུར་ལ་རྒྱབ། [332B.2] སྒར་ཆེན་དེ་ན་མདའ་དང་། ངེད་སུམ་རབ་ཐང་དུ་བསྡད། ལྷན་རྒྱས་རྐྱལ་ཤོབ་ཀྱིས་གདན། ཀརྨ་པར་དངུལ་རྟ་རྨིག་སོགས་འབུལ་ཆེན། དྷིས་ཕུ་བླ་མས་ཇ་ཞུས་དང་འབུལ་བ་བྱས། རང་སྒར་དུ་ཀརྨ་པ་སྤྱན་དྲངས། སྒར་ཆེན་དུ་གསོལ་ཚིགས་གནང་། ཆིབས་ཁ་བ་རབ་བརྟན་བཞག ཕྱག་དང་དར་བཅས་དགོངས་པ་[332B.3] ཞུས། ཕྱག་མདུད་གནང་རབ་སྒར་དུ་ལོག ཀརྨ་པའི་གསུང་བརྟག་གནང་། བཏེགས་ཏེ་རེ་ཟམ་མདར་སྒར། ཨ་ཁྲོ་བུ་དང་རིག་འཛིན་སོགས་བྱུང་། བཅུ་བདུན་ཉིན་གཏོར་ཆེན་དང་བསངས་བཏང་། རི་མདའ་ཕོ་བྲང་གི་ཇ་འདྲེན་བྱུང་། རི་ཕུ་བརྒྱུད། ཕར་འགྱུར་སྒར། ཝ་རའི་གཟུགས་དོད་ཀྱིས་ཇ་འདྲེན་བྱུང་། [332B.4] ཕྱི་ཉིན་ལྕང་མའི་སྟག་ཞིང་ནང་དུ་སྒར། ཕོ་བྲང་གི་གྲ་སྒྲིག་བྱས་འདུག གནམ་བྲག་བླ་མ་ཟུང་བྱུང་། བསམ་ལྷུན་མའི་ཡོན་བྱིན། གཉེར་མགོན་ཆོས་ཀྱིས་འདྲེན་བྱུང་ལན་བཏང་། ཕྱི་ཉིན་སིལ་མདར་ཨ་འགུ་བྱུང་ཞབས་ཐོག་གཟབ་པ་བྱས། གྲུར་ཐོན་འགོད་ཅེར་བསྡད། ཚེ་དབང་རབ་བརྟན་གྱི་ཡི་གེ་བྱུང་། བཅུ་[332B.5] དགུའི་ཉིན་དགེ་འཕེལ་ཁག་གིས་ཇ་ཞུས་སོགས་བཅས་དཔལ་སྤུངས་སུ་འབྱོར། ཀུན་ཁྱབ་སོགས་ཀྱིས་མཇལ། སྡེ་དགེས་སྐུ་ཚབ་དང་བཀའ་ཤོག་འབྱོར། དྲུང་ཡབ་འཁོར་བཅས་ཀྱིས་མཇལ། རྡོ་ཚད་སོགས་ཕུལ། རྒྱལ་སྲས་སོགས་ཀྱི་ཡི་གེ་འདུག རྒྱལ་རོང་འབྲུག་རྒྱལ་སོགས་ཀྱིས་མཇལ། ཞུ་[332B.6] ཡིག་མང་པོ་འདུག སྒྲུབ་པ་བསྟན་འཕེལ་སར་བོས། སྒྲོལ་དཀར་ཁྲུས་དབང་བྱས། དཔལ་ཡུལ་བའི་རོང་བན་འགས་མཇལ། རྟོགས་འབུལ་བ་འགའ་རེ་སྣང་། ཉེར་བཞིའིའ་ཉིན་བསམ་གཏན། དབུ་ཆེས་སོགས་ལས་སྣ་རྣམས་དང་དྲུང་ཡགས་དང་ངེད་དཔོན་བཅས་སུམ་ཅུ་ལྷག་སོང་ནས་བཞི་ཁྲེ་མར་ཐབ་བསུ་[332B.7] བྱས་དེར་བཞུགས། ངེད་ཀྱི་སྐྱིལ་པོར་བཞུགས་ཁྲི་བཤམས། ཆར་པ་ལ་དམིགས་པའི་གཏོར་ཆེན་བསྔགས་མ་བྱས། ཉེར་ལྔའི་སྔ་ཆར་མེ་ཏོག་གི་ཆར་བ་ཅུང་ཟད་འཐོར། སེར་ཕྲེང་རྒྱས་པས་བསུས་ཏེ་རྒྱལ་བའི་དབང་པོ་སྐུ་འཁོར་བཅས་ཉི་མ་དྲོས་ཆེན་ལ་དགོན་དུ་ཕེབས། བདག་ཕྱི་སྒོ་རྒྱབ་ཏུ་ཕེབས་བསུར་ཕྱིན། [333A.1] འདུ་ཁང་དུ་ཕྱག་དབང་ཞུས། བཀྲ་ཤིས་པའི་དར་ཕུལ། ཁྲིར་ཕེབས་ནས་ཚོགས་པས་མཎྡལ་གྱི་ཚིག་དབྱངས་བརྟན་བཞུགས་ཤིས་བརྗོད་བཅས་ཕུལ། མཎྡལ་བདག་གིས་ལག་བསྟར་བྱས། འདུས་སྡེ་དང་། ཁྲོམ་ཚོགས་ཀྱིས་མཇལ་དར་ཕུལ། ཕྱག་དབང་[333A.2] བསྩལ། སྟེང་དུ་ཇེམ་ཚེར་གསོལ་སྟོན་ཞུས། ཉེར་དྲུག་ནང་མོ་རྒྱལ་བའི་དབང་པོར་ཕྱག་དབང་ཞུས། ཚོགས་དུང་འབུད་ཚུལ་ལེགས་འདུག་གསུངས་ཤིང་ཐུགས་དགྱེས་པ་བྱུང་། རྒྱལ་རོང་པའི་ཡིག་ལན་བྲིས། རྫོང་འགག་རྣམ་རྒྱལ་སྟེང་དུ་ཕུར་བསྙེན་རྟེན་དངུལ་སྲང་ལྔ་ཕུལ། རྫོང་འགག་ནང་སོང་། རྫབ་[333A.3] ཕོར། རྟ། ཕྲུགས་སོགས་དང་། རྒྱལ་པོར་ཕྲུགས་གཉིས། སྲུང་འཁོར་བསངས་ཡིག། དམ་པ་རྒྱལ་པོར་ཕྲུགས་དང་། ང་ཤི་མར་གསེར་ཞོ་སོགས་བསྐུར། མགོན་པོའི་པར་བུ་དང་ཡས་ཟོར་གཏོར་རྒྱག་བྱས་སོང་། ཡོན་ཏན་གྱིས་ཞྭ་དམར་ནས་ཕྱག་རིས་རྟེན་བཞུགས་གནང་བ་དང་། ཡངས་ཅན་[333A.4] གྲྭ་པ་བྱིངས་ཀྱི་ཡི་གེ་རྣམས་སྤྲོད་བྱུང་། ལྷ་རུ་ཀུན་ཁྱབ་ཀྱིས་ལྷན་རྒྱས་དབུ་ཞྭ་བསྒྲོན། ངེད་ལ་སྐུ་གསུང་ཐུགས་རྟེན། དངུལ་སྲང་སུམ་ཅུ། གོས་ཅེན། ལིང་། རས་ཆེན་རྣམས་ཡུག་ལྔ་རེ། པགས་རིགས་ཆ་ཚང་། དྲེལ་དྲུག རྟ་བཞི་སོགས། བརྒྱ་དང་བཅོ་ལྔ་ཚན་གྱི་ཞབས་བརྟན་དང་། ཀརྨ་པར་ཡང་[333A.5] དེ་མཚུངས་ཀྱི་ཞབས་བརྟན་འབུལ་སྤམ་བསྟོད། ཐུགས་རྗེ་ཆེན་པོའི་བསྒོམ་ལུང་གནང་། འགྲོན་གཉེར་རབ་བརྟན་ནས་ཞྭ་བཤད་དགེ་བསྐུལ་བྱས། ཆོས་དར་གྲྭ་ཁང་དུ་སླེབ། སྒྲུབ་མཆོག་གི་བྱང་ཞུས་མི་འཁྲུགས་པ་བགྱིས། གོས་ལག་ཆ་ཚང་སོགས་འབུལ་ཆེན་བྱས། བཙུན་མའི་གསོན་བྱང་བཞུས། [333A.6] ཀརྨ་པའང་སྤྱན་དྲངས། བྱང་ཞུས་དངུལ་རྡོ་ཚད་སོགས་ཕུལ། ཀ་ཐོག་པ་ཀརྨ་པའི་ཆིབས་བསུ་མཁན་སླེབ། ཧོར་ཟླ་དགུ་པའི་ཚེས་གཅིག་ལ་བསྟན་རྒྱས་ཀྱིས་དཀར་ཡོལ་བཅུད་ལྡན་ཕུལ། ཚེས་གསུམ་ཉིན་རྒྱལ་བའི་དབང་པོ་ཇེམ་ཚེར་སྤྱན་དྲངས། ཞབས་བརྟན་མཎྡལ་དང་། སྐུ་གསུང་ཐུགས་རྟེན། [333A.7] ན་བཟའ་ཆ་ཚང་། སྟན་དཀར་སོགས་བཅུ་གསུམ། དར་གོས་དགུ་ཚན་གསུམ། པགས་རིགས་བརྒྱད་དང་། ཇ་བཅུ། གསེར་སྲང་ལྔ། དངུལ་རྟ་རྨིག་གཉིས་སོགས་ཕུལ། དཔོན་སློབ་བཞི་བཅུ་སྐོར་ལ་གསོལ་སྟོན་ཞུས་མགུལ་དར་ཕུལ། ཡོན་ཏན་གྱིས་སྟོད་འགག་རྫབ་པོར་ཕྲུགས་སེར་ཐིག འབུ་རས་[333B.1] སོགས་སྐྱོས་མ་ཕུལ། ཤ་དགེ་བུ་དང་ཇོ་ལོད་བུས་སྐྱབས་རྟེན་རྟ་སོགས་འདུག ཡོན་དགེ་སྐུ་སྐྱེའི་བསྔོ་རྟེན་སླེབ། ཕྱི་ཉིན་རྡོ་རྗེ་བྲག་པའི་ཕེབ་བསུ་འབྱོར། རྒྱལ་ཐང་བང་མི་དང་འཕྲོས་བྱུང་། བང་མི་དོན་གྲུབ་ལ་དངུལ་སྲང་ལྔ་བྱིན། དབང་ཕྱུག་གི་གྲྭ་བ་གཉིས་བཅས་ལ་བྱིན་རླབས་བྱས་ཏེ་བཏང་། བཟང་[333B.2] ལྡན། མཆོག་སྦྱིན། བཟང་པོ། ཏྲེ་ཧོའི་མཛོད་པ། སྟག་སྣའི་ཕྱག་མཛོད་གྱུར་པ། སྒར་ཆེན་ཕྱག་མཛོད། རྣམ་རྒྱལ་གྲགས་པ་རྣམས་ཀྱི་ཡི་གེ་བྱུང་། རྨོག་ཚས་ཀརྨ་པར་ཕྱག་ཕེབ་ཞུ་རྟེན་བྱུང་། ཚེས་བརྒྱད་ཉིན་རྒྱལ་བའི་དབང་པོར་སྒྲོལ་དཀར་སྐུ་ཁྲུས་དང་རྗེས་གནང་ཕུལ། གསེར་དང་མཛོད་[333B.3] བཏགས་གནང་། དྲུང་སྤྲུལ་འཁོར་བཅས་ལ་སྒྲོལ་མའི་རྗེས་གནང་བྱས། དཔལ་ཡུལ་རག་ཆབ་བླ་མས་ཀརྨ་པར་ཕྱག་ཕེབ་དང་ངེད་ལ་མཚམས་འདྲི་ཞུ་མཁན་སླེབ། ལན་ཕུལ། ཨ་འགེམ་བླ་མའི་སྐྱབས་འཇུག་ཞུ་མཁན་ཀྱང་འདུག ཕྱི་ཉིན་དྲུང་སྤྲུལ་འཁོར་བཅས་ལ་སྟོན་ཆེན་བྱས། རྟ། དྲེའུ། [333B.4] ན་བཟའ། དངུལ་བུམ་ཆ་སོགས་མཆོད་ཆས་ཆ་ཚང་། ཐེར་ཕྲུགས་སོགས་དང་དངུལ་རྡོ་ཚད། ཡབ་དང་འཇང་དགེ་རྒྱལ་སོགས་སོ་སོར་སྟེར་ཆ། ཨ་རྡོས་ལ་ཕྲུགས་དང་རྟ། རྒྱལ་སྲས་བསྟན་འཕེལ་ལ་ཡིག་ལེན་སོགས་སྤྲད། ཚེས་བཅུར་ཚོམས་ཆེན་དུ་ངེད་ལ་རྒྱལ་བའི་དབང་པོས་བརྟན་བཞུགས་སྟན་[333B.5] དཀར། རྟེན་གསུམ་སོགས་ཀྱིས་གཙོས། གསེར་སྲང་ལྔ། དངུལ་སྲང་གཉིས་བརྒྱ། སྣམ་ཕྲུགས་ལྔ་བཅུ། ཚན་གྲངས་ཉེར་གཅིག རྟ་ལྔ་བཅུ་ནོར་བརྒྱ་སོགས་བསྩལ། འདོན་པ་ངེད་རང་གྲྭ་ཚང་གིས་བྱས། ཕྱག་ཟུར་གཉིས་དང་། འགྲོན་དངོས་ཟུར་གཉིས། རྗེ་དཔོན། བསྟན་རྒྱས་[333B.6] གཉེར་པ་རྣམས་དང་གྲྭ་མང་སོ་སོ་བཅས་ནས་གནང་སྐྱེས་བྱུང་། པད་མས་དངུལ་སྲང་ལྔ་ཕུལ། དམ་རྫས་སོགས་བྱིན། སྐུ་མདུན་དུ་ཕྱིན་ཏེ་ངེད་ཀྱི་སུག་བྲིས་དཔག་བསམ་འཁྲི་ཤིང་སྤྱན་བསྟར་ཞུས། དུས་མཁྱེན་རྣམ་ཐར་སོགས་སྟོན་པར་མཛད་བྱུང་། ནོར་བུ་དྲི་མེད་ཀྱི་གསོན་[333B.7] བྱང་བཞུས། ཕྱི་ཉིན་ཀླུ་དིལ་དུ་སོང་། གཏོར་ཆེན་དང་ལྷ་བསངས་བཏང་། འཇང་བསྟན་དར་གྱིས་རི་ཁྲོད་དུ་བོས། ཕྱག་ནས་གཏོར། དངུལ་སྲང་བདུན་བྱིན། བདག་གིས་རྒྱལ་བའི་དབང་པོའི་དྲུང་ནས་གྲུབ་རྒྱལ་ཚེ་དབང་ཉེར་གཅིག་ཞུས། ཚེས་བཅུ་བཞི་ནས་[334A.1] བཟུང་བཅུ་དྲུག་གི་ཉིན་བར་ངེད་བདུན་གྱིས་སྒྲོལ་མཎྡལ་བཞི་ཆོག་བཏང་། བཅོ་ལྔའི་ཕག་དུས་ལ་ཟླ་བ་འཛིན་སོང་། སྡེ་པ་གསལ་བྱེད་ཀྱིས་ཐེར་ཕྲུགས་བུབས་དགུ་ཕུལ། ཁོང་དཔོན་གཡོག་གསུམ་ལ་གསོན་བྱང་བྱས། སྒར་རྗེ་བླ་མས་མགོན་པོ་ཚོགས་[334A.2] བདག་བཅས་པའི་ཡི་གེ་བྱུང་། དཔེ་བར་ཆོས་རྗེས་སྐུ་ཞབས་དང་ངེད་མཇལ། དཔོན་ཚེ་རིང་བཀྲ་ཤིས་ན་བའི་སྐྱབས་རྟེན་དང་ཆབ་རྟགས་བྱུང་། སྨན་སོགས་བསྐུར། སྐུ་ཞབས་སུ་རྒྱ་རིས་ཀྱི་དཔེ་རྣམས་གཟིགས་མོ་ཕུལ། ཚུར་ལ་མིག་འཕྲུལ་འགའ་ཞིག་སྟོན་པ་གནང་། ལྷུན་གྲུབ་ཀྱིས་སྟོད་[334A.3] འགག་འབན་དཀར་ཕུལ། འོ་ཐང་དགོན་པའི་བླ་གྲྭ་མང་པོས་ལྷན་རྒྱས་མཇལ། སྡེ་དགེ་དབྱར་གཟིགས་འཁོར་ནས་དཔོན་གཡོག་འཁོར་བཅས་དགོན་དུ་ཕེབ་ཞུར་བྱོན། ཀརྨ་པའི་དྲུང་དུ་དངུལ་རྡོ་ཚད། གོས་དར། རྟ་དྲེལ། པགས་རིགས་སོགས་དང་། གཉེར་མདུན་[334A.4] སྐོར་སོགས་ཀྱིས་ཀྱང་སོ་སོར་ཕུལ་སོང་། ངེད་ནས་གསོལ་སྟོན་ཞུས། སྒར་ཆེན་ནས་སྐུ་སྐྱེས་དངུལ་རྡོ་ཚད་བཞི། གསེར་སྲང་ལྔ། དར་གོས་ཚན་གྲངས་ལྔ་བཅུ། རྟ་ཉེར་ལྔ། དྲེའུ་ལྔ། སྣམ་བུ་བཞི་བཅུ་སོགས་བརྒྱ་སོ་གསུམ་ཚན་དང་སྐུ་འཁོར་རྣམས་ནས་ཀྱང་སོ་སོར་ཕུལ། ཕྱག་[334A.5] མདུད་དང་མགུལ་དར་གཡོག་པ་བཅས་ཕེབས་སོང་། དགེ་རྒྱལ་པར་རྡེ་བླ་མས་མཇལ། རྟ་ལྔ་ཕུལ། དགེ་རྒྱལ་ཀརྨ་དོན་གྲུབ་དང་དགེ་མ་ཆོས་རྒྱལ་གྱི་ཡི་གེ་འདུག སང་ན་ཉ་འཚོ་དཔོན་པོ་སོགས་དང་ཡུལ་བ་མཇལ་མི་མང་། སྡེ་དགེའི་ཞབས་ཕྱི་སོགས་ལ་སོ་སོར་གནང་ཆ་བྱས། ཉེར་གཉིས་ལ་མཁན་པོ་དཔོན་[334A.6] སློབ་རྣམས་ཕེབས། གསོལ་སྟོན་ཞུས། དངུལ་སྲང་ཉེར་ལྔ་སོགས་གནང་། ཕར་དངུལ་རྡོ་ཚད་སོགས་ཕུལ། ཀརྨ་པར་དངུལ་རྡོ་ཚད་རྟ་དྲེལ་སོགས་འདུག ལན་དངུལ་སྲང་བརྒྱ། རྟ་དྲེལ་བཅུ། མཛོ་གོས་ཡུག་སོགས་ཕུལ། བདག་གིས་སྡེ་དགེར་རྫབ་ཕོར་གཉིས་བསྐུར། ཕྱི་ཉིན་སྡེ་དགེ་མཆོད་ཡོན་[334A.7] ཕེབས་སོང་། འཇམ་བཟང་ལ་ཊཾ་ག་བརྒྱད་བྱིན། མགོན་ཆོས་ནས་སྒར་ཆེན་གྱི་གསོལ་ཆས་སྐྱེལ་མཁན་འབྱོར། ཀརྨ་ཚང་གི་ནོར་ནད་ལ་བཀའ་ཐོ་བྱིན། པོ་རུས་རྟ་གཉིས་དང་ནོར་བཅོ་ལྔ་ཕུལ། ཉེར་ལྔ་ནས་གནམ་སྟོང་བར་ཀརྨ་པ་དབུར་བཞུགས་ངེད་དཔོན་སློབ་བཅོ་ལྔས་གྲོ་ལོད་སྲིད་གསུམ་གཏིང་བཟློག་ཚུགས། གྲྭ་ལྔ་[334B.1] བསམ་གྲུབ་ཀྱི་བསྔོ་རྟེན་བྱུང་། ཚེ་བླ་བུ་མོའི་གསོན་བྱང་བཞུས། བར་པོ་བླ་མ་ཟུང་ལ་ཞག་ཤས་གཅོད་ཐུན་བྱས། འབྲི་ཁུང་འབུལ་སྡུད་བླ་མའི་འབྱོར་ལེན་སྤྲིངས། ཨ་ཁྲོ་བླ་མ་ཁུ་དབོན་གྱི་གོང་དང་ངེད་ལ་མའི་བསྔོ་རྟེན་རྟ་སོགས་སོ་སོར་ཕུལ་བསྔོ་སྨོན་དང་བཀའ་བསྔོ་བྱས། གླིང་ཚང་དྲུང་ཡིག་ཚང་གིས་ལྷན་རྒྱས་མཇལ། ཚེ་བླ་ཚང་གི་གསོན་བྱང་[334B.2] བཞུས། གནམ་སྟོང་ཉིན་གྲོ་ལོད་གཏོར་རྫོངས་སོགས་ནང་ནས་བྱས། ཀུན་ཁྱབ་ལ་གཏོར་ཆེན་སྒོར་འཕེན་རྒྱུ་བསྐུར། རྗེས་ཆོག་བཀྲ་ཤིས་འགྱེད་དང་བཅས་གྲུབ། ཧོར་ཟླ་བཅུ་བའི་ཚེས་གཅིག་ཉིན་གླིང་དཔོན་གྱི་ཡི་གེ་བྱུང་། སྨན་འབྱར་སོགས་བསྐུར། གཏེར་བུ་ནོར་རྒྱམ་སྤུན་དང་ཤོས་དཔོན་བུས་ཕའི་བསྔོ་རྟེན་སོ་སོ་ནས་[334B.3] རྟ་རེ་འདུག པར་རྡེ་དང་བོ་རུ་གཉིས་ལ་རྟ་མགྲིན་དབང་བྱས། ཕྱི་ཉིན་རྒྱལ་བའི་དབང་པོ། དབང་རྡོར། སྒྲུབ་དཀར་དཔོན་སློབ་སོགས་ལ་དཀོན་བརྩེགས་ལུང་དབུ་ཚུགས། འབྲུག་ཡོངས་འཛིན་ཨེམ་ཆི་བྱུང་། བར་པོ་གཉིས་ལ་ཕྱག་རྡོར་དབང་བྱས། ཚེས་གསུམ་ཉིན། བར་པོ་འཁོར་བཅས་ལ་གཅོད་ཀྱི་གཏོར་དབང་དང་ཚོགས་[334B.4] གཞུང་ལུང་བྱས། རོལ་ལེབ་པདྨའི་བུད་མེད་སོགས་ཀྱི་བྱང་བུ་བསྲེགས། ལེགས་འཛིན་དཔོན་སློབ་ཀྱིས་མཇལ། ཧོར་ཁང་སར་བའི་ཕེབ་བསུ་དང་། ངེད་ལའང་ཡི་གེ་འདུག པར་རྡེ་དང་པོ་རུ་བརྫངས། དགེ་རྒྱལ་སྐོར་གྱི་ཡིག་ལན་རྣམས་སྤྲིངས། གཟུངས་བླ་མའི་སྐྱེ་བ་ནག་ཚང་གི་དེ་ཡིན་པར་བྱས། སྟོང་ནག་བླ་མ་དང་མགོན་[334B.5] པོ་བླ་མས་མཇལ། རྟ་སོགས་ཕུལ། བུ་ཁོ་དང་ལུག་ཚོགས་པ་སོགས་ཀྱིས་མཇལ་སོང་། ཚེས་བདུན་ཉིན་རོལ་ལམ་བླ་ཆུང་བསོད་ནོར་ལ་རྡོར་དྲིལ་གོས་ལག་བླ་ཆས་སོགས་བྱིན། བཟལ་དང་རོལ་ལམ་པའི་ཡིག་ལན་རྣམས་སྤྲད། ལེགས་འཇིན་བཅས་ལ་གསོལ་སྟོན་དྲངས། གྱིང་སྐུ། བསྟན་རྒྱས། རབ་འབྱོར་སོགས་ཀྱི་མིང་བྱང་བསྲེགས། [334B.6] རོལ་ལམ་བླ་ཆུང་གི་སྐྲ་ཕུད་བླངས། མིག་ཀརྨ་ཚེ་དབང་རིགས་སྔགས་མཆོག་གྲུབ་བཏགས། ཚེས་དགུར་དབུ་མཛད་ཨ་རྒྱལ་ཚང་གིས་ལྷན་རྒྱས་སྤྱན་འདྲེན་ཞུས། གསོལ་སྟོན་རྒྱས་པ་དང་ཀརྨ་པར་དྲེལ་དང་དངུལ་སྲང་ཉི་ཤུ། ཇ་ཆུང་ཇུ་སྤོབ་ཙེ་དང་ངེད་ལ་དངུལ་སྲང་བཅུ་ཤམ་ཐབས། མཛོ་ཕོ་མོ་སོགས་ཕུལ། ཇ་ཆུ་སྐུ་སྐྱེ་གོང་དུ་ཕེབ་[334B.7] བསུར་སླེབ། ངེད་བཅས་མཇལ། རྟ་མགྲིན་མགོན་པོས་མཇལ། ཚེས་བཅུ་གཉིས་ཉིན། ཇ་ཆུ་སྐུ་སྐྱེ་དང་སྟོང་ནག་བླ་མ་འཁོར་བཅས་ལ་རྟ་མགྲིན་དབང་བྱས། སྡེ་དགེའི་ཡིག་ལན་རུ་དམ་རྟ་དྲེལ་སར་སྒྱར་ཀིའི་བཀའ་ཐོ་བཅས་ཕུལ། བཅུ་གཉིས་ཉིན་ཆོས་ཁྲིམས་འཇིགས་མེད་ཀྱིས་ལྷན་རྒྱས་གདན་དྲངས། [335A.1] གསོལ་སྟོན་རྒྱས་པ་དང་ཀརྨ་པར་དངུལ་སྲང་ཉེར་ལྔ་དྲེའུ་སོགས་དང་ངེད་ལའང་དངུལ་སྲང་ཉེར་ལྔ་རྟ་སོགས་ཕུལ། ཚུར་ལན་ཞོར་དབང་འཛིན་གྱིས་གཤག་ཏུ་ལྷན་རྒྱས་སྤྱན་དྲངས། དངུལ་སྲང་བརྒྱད་དང་ངེད་ལ་དངུལ་སྲང་གསུམ་ཕུལ། དཀར་སྐྱབས་དང་ཨ་མྱེ་སྲུང་རྣམས་[335A.2] གྱིས་ཕྱག་ནས་ཞུས། ཕྱི་ཉིན་ལྷན་རྒྱས་རྟ་མགྲིན་མགོན་པོས་གདན་དྲངས། སྟོན་མོ་དང་དངུལ་སྲང་ཉེར་ལྔ་གོས་ཡུག་རྟ་ལྔ་སོགས་ཕུལ། ངེད་ལ་དངུལ་སྲང་ཉེར་ལྔ་རྟ་གཉིས་བྱིན། བདག་གིས་མགོན་པོ་བླ་མ་སོགས་སྟོང་ནག་པ་གསུམ་དང་། ཆོས་ཉིད་སྐུ་སྐྱེ་སོགས་ལ་རབ་བྱུང་དང་། སྟོང་ནག་པ་སོགས་བསྙེན་[335A.3] རྫོགས་བསྒྲུབས། ཨ་མྱེ་སྲུང་གི་སྐྲ་ཕུད་བླངས། ཚེས་བཅོ་ལྔའི་ཉིན་ལྷན་རྒྱས་དང་སྒྲུབ་དཀར་བཅས་ནོར་བུའི་སྤྱན་དྲས། གསོལ་སྟོན་ཞུས་ཀརྨ་པར་རྟ་དང་འགན་སྦྱར་སོགས་ངེད་ལའང་འབུལ་བ་བྱས། ཉིན་མོ་རབ་བརྟན་གྱིས་མཇལ། སྟོང་ནག་སྐུ་སྐྱེའི་ཡིག་ལན་ཟངས་མདོག་དཔལ་རིའི་སྨོན་ལམ་དང་[335A.4] སའི་དོན་བཀའ་ཤོག་སོགས་བྲིས། བཅུ་བདུན་ཉིན་སྟོང་ནག་བླ་མར་ལེའུ་བདུན་མའི་ལུང་བྱས། ལྷན་རྒྱས་དབུ་མཛད་ལྷ་སྲུང་ཚང་གིས་གདན་དྲངས། སྟོན་མོ་ཞུས། གསོན་བྱང་བྱས། ཀརྨ་པར་རྟ་དང་རྔ་བྲན་ལྔ། ངེད་ལ་མཛོ་སོགས་ཕུལ། འཇོ་བུ་སྐུ་སྐྱེས་མཇལ། གདོང་ཐོག་ཞྭ་མོ་སོགས་ཞིང་[335A.5] འབུལ་གཉིས་བྱུང་། རྡོ་རྨད་པའི་ཕེབ་བསུ་དང་ངེད་ལའང་མཚམས་འདྲི་ཡིན་འདུག སྦྲུལ་གྱི་རྭ་མཐོང་། ངག་དབང་རྒྱལ་མཚན་ལ་སྒྲོལ་དཀར་དབང་ཁྲུས་བྱས། ཉེར་གསུམ་ཉིན་དོན་གྲུབ་ཁུ་ཚན་དང་ངག་དབང་རྒྱལ་མཚན་ཐུན་མོང་གིས་སྤྱན་དྲངས། གསོལ་སྟོན་ཞུས། ལྷན་རྒྱས་ལ་ནས་ཁལ་ཉི་ཤུ། ཇ་[335A.6] འཁོར་དྲུག་བརྒྱད་མཛོ་མཛོ་མོ་སོགས་ཕུལ། ཕྱི་ཉིན་གསོལ་དཔོན་ཆོས་འཕེལ་དང་ཤིས་ལུ་གཉིས་ཀྱིས་གསོལ་སྟོན་ཞུས། དངུལ་རྡོ་ཚད་རེ་རེ་དང་ཚེ་དབང་ལེགས་པས་དངུལ་སྲང་ཉེར་ལྔ་ཕུལ། བདག་ལའང་འབུལ་བ་བྱས། བླ་མ་ཀུན་ཁྱབ་སླེབ་པས་མཇལ། བདེ་བ་ཅན་དུ་སྐྱེ་བའི་རྒྱུ་དགེ་བའི་འགྱུར་བ་བཅུའི་ལུང་[335A.7] བཤད་ནས་མི་སྨྲ་བར་བྱས། གནས་མདོ་ལེགས་བཤད་ཀྱི་རྟ་ཕུལ། རྟ་རྣའི་བླ་མ་གཉིས་དང་ཆོས་དར། ཚེ་རིང་ཕུན་ཚོགས་རྣམས་ཀྱིས་མཇལ། ཨོ་རྒྱན་ཚེ་རིང་གིས་ཆགས་མེད་རྣམ་ཐར་པུསྟི་བྱིན། མགོན་ལྷ་ལྷུན་གྲུབ་ཀྱིས་ལྷན་རྒྱས་སྤྱན་དྲངས། གསོལ་སྟོན། ཇ་སྤོབ་ཙེ་ལྔ། མར་ཁལ་དགུ [335B.1] དངུལ་སྲང་བཅུ་གཉིས་སོགས་ཕུལ། ཨ་ཇ་ཐབ་མཁས་ཀྱིས་གདན། གསོལ་སྟོན་དང་གོང་དུ་དངུལ་སྲང་ལྔ། མཛོ་ཁལ། ངེད་ལ་རྟ་མཛོ་ཕུལ། འདི་སྐོར་རྫོང་ལྟག་བླ་མ་དང་ཨ་ཁྲི་བ་སོགས་མཇལ་མི་མང་། དཀོན་བརྩེགས་ལུང་རྫོགས་པར་ཕུལ་གྲུབ། [335B.2] གནམ་སྟོང་ཉིན་བླ་མ་གུ་རུས་ལྷན་རྒྱས་སྤྱན་དྲངས། གསོལ་སྟོན། གོང་དུ་དངུལ་སྲང་བཅོ་ལྔ་སོགས་དང་། ངེད་ལ་དྲིས། གཟིག་ལྤགས་སོགས་ཕུལ། ཆོས་དར་ཚང་གིས་གདན་དྲངས། གསོལ་སྟོན། རྟ་མཛོ་སོགས་ཕུལ། གསོན་བྱང་བཞུས། ཟླ་བ་བཅུ་གཅིག་པའི་ཚེས་གཅིག་ལ་འགྲོན་གཉེར་རབ་[335B.3] བརྟན་གྱིས་ལྷན་རྒྱས་སྐུ་འཁོར་དྲག་རིམ་ཐམས་ཅད་སྤྱན་དྲངས། གསོལ་སྟོན་དང་། མཛོ་བཞི་སོགས་ཕུལ། རོ་རིས་དར་རྒྱས་ཀྱིས་གདན་འདྲེན་གསོལ་སྟོན་ཞུས། གོང་དུ་དྲེལ་དང་དངུལ་སྲང་བཅུ་གསེར་ཞོ་དོ། ངེད་ལ་དྲེལ་དང་དངུལ་སྲང་བཅུ་ཕུལ། ལྷན་རྒྱས་ནས་ཚེ་དབང་དང་རྟ་བ་ཨ་དཀར་གྱི་གསོན་བྱང་མཛད། [335B.4] ཕྱི་ཉིན་སྒྲུབ་པ་བ་མཐར་ཕྱིན་གྱིས་ལྷན་རྒྱས་སྤྱན་དྲངས། འབུལ་ཞབས་དང་ནོར་བུ་དྲི་མེད་ཀྱིས་དྲངས། གསོལ་སྟོན་འབུལ་ཞབས་བྱས། ཚེས་གསུམ་ཉིན་བཅའ་བ་ཚུགས། རྒྱལ་བའི་དབང་པོ་དབང་རྡོར་དཔོན་སློབ་སོགས་ལ་རང་བྱུང་བའི་བཀའ་འབུམ་གྱི་ལུང་མགོ་ཚུགས། རྟ་རྣ་བླ་མ་སོགས་ལ་ཕྱག་ཆེན་སྔོན་[335B.5] འགྲོ་ཐུན་མོང་དང་ཐུན་མིན་ཁྲིད་བཤད། ཚེས་ལྔར་ལྷ་བཟོ་ཀརྨ་བཀྲ་ཤིས་ཀྱིས་ལྷན་རྒྱས་སྤྱན་དྲངས། སྟོན་མོ་དང་རྡོ་ཚད་རེ་རེ། སྐུ་ཞབས་སུ་དྲེལ་སོགས་དང་། དགའ་ལྡན་ཚང་གི་དངུལ་སྲང་བཅུ་གཉིས་ཕུལ། དཔའ་འོག་བླ་མས་མཇལ། ཉིན་གུང་ཀུན་ཁྱབ་རྒྱ་བོས་ལྷན་རྒྱས་གདན་དྲངས། གསོལ་སྟོན་[335B.6] དང་། གོང་དུ་རྟ་དྲེལ། དངུལ་སྲང་བཅོ་ལྔ་གནས་བརྟན་རྒྱ་རིས་བདུན་ཐང་སོགས་དང་ངེད་ལ་མཛོ་སོགས་ཕུལ། ཧོར་ཕུག་ཐོག་གི་ཇའི་སང་གིས་མཇལ། རྒྱལ་བའི་དབང་པོ་རབ་དེ་མཆོག་དཀར་པོའི་ཚེ་དབང་གསུམ་ཕུལ། ཚེས་བརྒྱད་ཉིན་ཀརྨ་པར་བདེ་མཆོག་དཀར་པོའི་དབང་བདུན་ཕུལ། རྟ་རྣ་བླ་མར་ཕྱག་བཞི་བ་[335B.7] བ་དང་དུད་སོལ་མའི་རྗེས་གནང་བྱས། ཚེས་དགུ་ཉིན་གཉེར་བ་བློ་ལྡན་གྱིས་ལྷན་རྒྱས་སྒར་ཞབས་ཚང་མ་དང་དཔོན་དབང་རྡོར་བཅས་ལ་སྟོན་དང་། གོང་དུ་དངུལ་སརྔ་ཉེར་ལྔ་རྟ་དང་མཛོ་གསུམ། ཚན་གྲངས་དང་། ངེད་ལ་མཛོ་གསུམ་དངུལ་སྲང་ཉེར་ལྔ་སོགས་ཕུལ། དཔོན་ཚེ་རིང་བཀྲ་ཤིས་ཀྱིས་བསྔོ་རྟེན་བྱུང་། ཚེས་བཅུར་[336A.1] ཀརྨ་པར་བདེ་མཆོག་ཚེ་དབང་བཅོ་བརྒྱད་ཕུལ། རྟ་རྣ་བླ་མར་བསྐོ་འཇའ་དང་གནང་ཆ་བྱས། འདི་ནས་བཟུང་ཟུར་མང་ཀུན་ཁྱབ་ལ་དབྱངས་ཅན་རབ་བྱེད་ཀྱི་ཀུན་བཤད་ནས་བཤད་བསྒྱུར་གྱི་མགོ་ཚུགས། བཅུ་གཅིག་ཉིན་པར་ནས་བཟུང་རྒྱལ་བའི་དབང་པོ་དབུར་བཞུགས་[336A.2] པའི་ཁྲོ་རོལ་བཟློག་པ་བཅས། ཀླུ་སྲུང་གི་བྱང་ཞུས་བྱས། ཆགས་མེད་སྐུ་སྐྱེ་བྱམས་ཚ་ཚང་གིས་མི་གཏད་ཟེར་བར་ལྷན་རྒྱས་ནས་བསླབ་སྟོན་བཀའ་ཤོག་བསྐུར། བཅོ་ལྔར་ཉི་མ་ལྡོག་རྟགས་སྟེང་དུ་སླེབ། ཨ་བཀྲ་དགོན་ཆེན་དུ་ཤི་བའི་བྱང་བུ་བཞུས། སངས་རྒྱས་ཀྱིས་བརྟག་ཞུས་ལན་སྤྲད། ཁྲོ་རོལ་གཏོར་[336A.3] ཟློག་ཀུན་ཁྱབ་ཀྱིས་འཕང་། རྗེས་ཆོག་བཀྲ་ཤིས་བྱས། དགའ་སྐྱིད་ནས་ཡང་བཟློག་གི་གཏོར་མ་རྒྱབ་སོང་། བཅུ་བདུན་ཉི་ལྡོག་རྟགས་ལས་སོར་ཕྱེད་ཙམ་ཕྱིར་ནུར་འདུག སྤྱི་ཁག་ཟུང་ནས་ལྷན་རྒྱས་སྐུ་འཁོར་ཚང་མར་གསོལ་སྟོན་དང་ཇ་འཁོར་དྲུག་བརྒྱད་དྲེའུ་སོགས་ཕུལ། མཆོག་་དགའ་སོགས་[336A.4] བྱུང་། འཕྲོས་ཞིབ་མོལ་དང་། ལྷན་རྒྱས་ནས་སྒྲུབ་མཆོག་གི་བྱང་བཞུ་མཛད། ཉེར་གསུམ་ཉིན་མཛོད་འགྲེལ་བྲི་བའི་དབུ་ཚུགས། ཀརྨ་པར་གཅོད་ཚོགས་ལུང་ཕུལ། ངག་དབང་རྒྱལ་མཚན་ལ་གཅོད་ཐུན་བྱས། རྟ་མགོན་དང་ལྷ་ཐོག་རྗེ་དྲུང་དཔོན་གཡོག་རྣམས་ཀྱིས་མཇལ། ལྷ་ཐོག་གི་[336A.5] ཡིག་ལན་བསྐུར། སྡེ་དགེའི་གསུང་ཤོག་ཏུ་རྒྱ་ལ་དངུལ་སྲང་བརྒྱ་བསྐུར་ཤོག་གསུང་ཕེབས་བཞིན་ཕུལ། སྦྱིན་པ་བཟང་པོའི་མའི་བསྔོ་རྟེན་བྱུང་། ཟླ་བ་འདི་ངོས་ཀྱི་ཁམས་སེང་རྣམས་སུ་མཛོད་འགྲེལ་བྲི་བ་དང་། ཀུན་ཁྱབ་ལ་དབྱངས་ཅན་སྒྲ་མདོ་བཤད་བསྒྱུར་བྱས། ཟླ་བ་བཅུ་གཉིས་པའི་[336A.6] ཚེས་གཅིག་ལ་རྫོགས་ཆེན་དགོན་གྲྭ་བ་བཞིའི་བསྔོ་རྟེན་དངུལ་དང་། རྡོ་ཆུག་གནས་བླའི་བསྔོ་རྟེན་སོགས་ཀྱི་ཡིག་ལན་བསྐུར། ཚེས་གཉིས་ཉིན་བདེ་མཆོག་དཀར་པོའི་ཚེ་སྒྲུབ་བརྩམས། ཚེས་གསུམ་ཉིན་འགྲོན་ཚ་ཚེ་བརྟན་ཚང་དུ་ལྷན་རྒྱས་གདན་དྲངས། གསོལ་སྟོན་ཞུས། སྟག་གཟིག [336A.7] དངུལ་སྲང་གསུམ་རྟ་སོགས་དང་། བདག་ལ་དངུལ་སྲང་གསུམ་གཟིག་སོགས་ཕུལ། དེ་ནས་ལྷ་མཆོག་གིས་གདན། གསོལ་ཞབས་དང་རྟ་མཛོ་གཉིས་སོགས་ཕུལ། རྡོ་སྨད་པ་མང་པོ་འབྱོར། མཇལ་ཁ་གནང་། ཚེས་བཞི་ཉིན་ཨ་ཁྲོ་དང་གཏོ་རུ་གཉིས་རྒྱལ་རོང་འགྲོ་བར་ཞུ་ཡིག་[336B.1] དང་དངུལ་སྲང་བརྒྱ་གཡི་ལྤགས་གསུམ། ཁོ་རང་གཉིས་ལ་མར་དང་ཝ་ལྤགས་བྱིན། གྲོ་ལོད་བླ་མས་ཤ་འབྲས་ཞུས་ཇ་སོགས་ཕུལ། གསོན་བྱང་ཞུས། ཝ་ཤུལ་བནྡེན་རྣམས་ལ་སྒྲོལ་མའི་དབང་བྱས། མགོན་ཆོས་ཀྱི་མ་ཤི་བའི་མགྱོགས་བསྔོ་བྱུང་། ཚེས་བདུན་ཉིན་མདོག་ཡེ་ཤེས་དང་བདེ་ཆེན་གཉིས་[336B.2] ཐུན་མོང་གིས་ལྷན་རྒྱས་གདན། སྟོན་མོ་འབུལ་ནོད་བྱས། གསོན་བྱང་བཞུས། ཞེ་འཛང་ནས་ལྷན་རྒྱས་སྤྱན་འདྲེན་པ་བྱུང་། བསོད་ནམས་སྐྱིད་ཀྱི་བྱང་བུ་བསྲེགས། ཚེས་བཅུ་ཉིན་ཨ་རབ་ཀྱིས་ལྷན་རྒྱས་དྲངས། གསོན་བྱང་ཞུས། གསོལ་སྟོན་དང་གོང་དུ་དངུལ་སྲང་དགུ་བཟང་ཇ་མཛོ་སོགས་དང་། ངེད་ལ་རྟ། [336B.3] གསེར་ཞོ་སོགས་ཕུལ། བཅུ་གཅིག་ཉིན་རང་བྱུང་བའི་བཀའ་འབུམ་ལུང་རྫོགས། གཅོད་ཛོགས་ལུང་གི་འཕྲོ་ཕུལ། ལྷ་རྗེ་གཟུངས་སྐྱབས་ཤི་བའི་བསྔོ་རྟེན་བྱུང་། བཅུ་གཉིས་ནས་བཅོ་ལྔའི་བར་མཎྡལ་བཞི་ཆོག་ཚུགས། གཅོད་པ་གཞན་ཕན་ཤི་བའི་བསྔོ་རྟེན་བྱུང་། བཅུ་བཞི་ཉིན་ཤ་དགེས་ཀརྨ་པ་མཇལ། སྐུ་ཞབས་[336B.4] ནས་བདག་ལ་ལེ་སྣམ་དངུལ་སྲང་ཉི་ཤུ་སོགས་གནང་། ཤ་དགེ་འཁོར་བཅས་ལ་སྒྲོལ་མའི་རྗེས་གནང་བྱས། རྒྱལ་བའི་དབང་པོ་ནས་ཕྱག་ཆེན་རྩ་ཚིག་ལ་དོགས་གཅོད་མཛད་པར་ཞིབ་ཆ་ཞུས། རྒྱལ་བའི་དབང་པོ་དང་ངེད་བཅས་ལ་མཁར་མདོ་དཔོན་ཚེ་རིང་བཀྲ་ཤིས་ཀྱི་བསྔོ་རྟེན་དར་དང་གསེར་སྲང་གང་། དངུལ་སྲང་[336B.5] ཉེར་ལྔ། པགས་རིགས་གོས་ལག་རྟ་དྲེལ་མཛོ་སོགས་སོ་གསུམ་ཚན་རེ་རེ་ཕུལ། བསྔོ་སྨོན་བྱང་ཞུས་བྱས། ལུང་ཞུས་འདུག་པར་ལན་སྨྲས། སྡེ་པ་འགྲོན་གཉེར་ནད་ཐུ་བར་བཀའ་བསྒོ་དང་གཅོད་བྱས། དོན་གྲུབ་དབང་རྒྱལ་ལ་གོང་ནས་སྒྲོལ་དཀར་དབང་དང་། བདག་གིས་སྡེ་པ་བསོད་བཀྲ་བཅས་པར་ཕྱག་རྡོར་དབང་[336B.6] བྱས། ངག་དབང་མགོན་པོས་མཇལ། ཚུལ་ཁྲིམས་ཀྱི་ཡི་གེ་འདུག་པས་ལན་བྱས། ཡོངས་འཛིན་ཨེམ་ཆི་བརྫངས། ཉེར་གཉིས་ཉིན་མགོན་པོའི་གྲལ་འཛིན་བྱས། ཁམས་སྤྲུལ་ནས་སྙན་ངག་གི་དྲི་ཡིག་བྱུང་ལན་ཕུལ། ཕྱི་ཉིན་ལྷན་རྒྱས་ཚོགས་དབུར་ཕེབས། བསྐང་རྒྱུན་དང་སྔགས་རྒྱུན་[336B.7] གཏད། དོ་མདའ་ཚང་གིས་མཇལ། ཇ་སྤོབ་ཙེ་དྲུག་བྱིིན། ཉེར་དྲུག་ཉིན་ལྷན་རྒྱས་གསེར་ཐར་མཆོག་ཚང་སོགས་དང་སྟོང་ཟ་མགོན་ཚེ་སོགས་སེར་སྐྱ་དྲུག་བཅུ་ཙམ་གྱིས་མཇལ། རྟ་ཉི་ཤུ་སྐོར་ཕུལ། བདག་གིས་སྤྱན་རས་གཟིགས་ཀྱི་དབང་དང་། གོང་ནས་ལེའུ་བདུན་མའི་ལུང་བྱས། ཉེར་དགུ་ཉིན་ལྷན་རྒྱས་ཀྱིས་[337A.1] འཆམས་གཟིགས། སྤྲེལ་དུས་གཏོར་མ་ལྷོ་ནུབ་ཏུ་འཕང་། ཕྱི་ཉིན་ལྷན་རྒྱས་འཆམས་གཟིགས་ཁང་དུ་ཕེབས། སྒ་བླ་འཇམ་དབྱངས། ལེགས་བཤད་གཉིས་ཀྱིས་གསེར་སྲང་བཅུ། དངུལ་རྟ་རྨིག་སོགས་དང་། ཨ་སྡུག་ཁུ་མཚན་གསུམ་གྱིས་གོང་དུ་ཆུང་ཇུ་འཁོར་དྲུག་བཅུ་དང་། ངེད་ལ་ཀོ་ཙེ་[337A.2] སུམ་ཅུ་སོ་བཞི་ཆུང་ཇུ་དྲུག་སོགས་ཕུལ། སོ་སོའི་གཡོག་འཁོར་དང་། གསེར་ཐར་སོགས་ཀྱིས་ཀྱང་འབུལ་མཚོན་བཅས་དབུ་ཞྭ་བསྒྲོན། དགེ་བསྐུལ་ལྗགས་བསྔོ་གནང་། ཟླ་བ་འདིའི་ཉི་ཤུ་སྐོར་དེར་ནུབ་ལྟར་སྡེ་པ་ལ་གཅོད་ཐུན། ཕལ་ཆེར་ཁམས་གསེར་ཀུན་ཏུ་ཀུན་ཁྱབ་ལ་སྒྲ་དབྱངས་ཅན་མ་བསླབ་པ་དང་། རབ་བྱེད་བསྒྱུར་བ་དང་མཛོད་[337A.3] འགྲེལ་བྲི་བ་རྣམས་བྱས། ༎ 
	ཆུ་ཕོ་འབྲུག་ལོ་གསར་ཚེས་ཉིན་རྟ་མགྲིན་མགོན་པོས་ཚེ་དཔག་ཐང་སྐུ་བྱིན། ཇེམ་ཙེར་ལྷན་རྒྱས་སུ་བཞུགས། གྲྭ་མང་གིས་ལོ་གསར་མཇལ་དར་ཕུལ། སྒ་བླ་རྣམས་དང་ཨ་སྡུག་ཚང་གསེར་ཐར་སོགས་བརྒྱ་སྐོར་ལ་གསོལ་སྟོན་རྒྱས་པར་དྲངས། དེ་རྣམས་ལ་ངེད་ནས་སྒྲོལ་དཀར་[337A.4] དབང་བྱས། སྡེ་དགེའི་མདུན་ནས་ལྷན་རྒྱས་ཕེབས་བསུར་སྐུ་ཚབ་སླེབ། ཚེས་གཉིས་ཉིན་སྒ་འཇམ་དབྱངས་སོགས་དྲུག་ལ་དགེ་ཚུལ་དང་། དེ་སྟེང་གསུམ་བཅས་དགུ་ལ་བསྙེན་རྫོགས་བྱས། ལྷ་ཐོག་རྗེ་དྲུང་གིས་ལྷན་རྒྱས་སྤྱན་དྲངས། གསོལ་སྟོན་ཞུས། བྱང་ཆུབ་གྲྭ་ཁང་ལ་ཕྱག་ནས་མཛད། ཕྱི་ཉིན་རྒྱལ་བའི་དབང་[337A.5] པོ་དཔོན་སློབ་སུམ་ཅུ་ངེད་དཔོན་གཡོག་བཅུ་གསུམ་བཅས་བཏེགས། ཁང་དཀྲིས་སུ་བཞུགས། སྡེ་དགེའི་ཆས་ཇ་ཞུས། ཞེ་་དགའ་བ་སོགས་མཇལ་མཁན་མང་། ཕྱི་ཉིན་ལྕགས་རར་ཚ་ཕོག་དང་། སྡེ་དགེ་དང་དགོན་པས་ཆིབས་བསུ་དང་གྲྭ་ཚང་གི་རོལ་མོ་བཅས་དགོན་ཆེན་དུ་ཕེབས། ཀརྨ་པ་སྲས་ཁང་དུ་དང་བདག་[337A.6] གསེར་ཁང་དུ་སྟན་ཆགས། སྡེ་དགེ་སྐུ་འཁོར་ཚང་མས་མཇལ་ཕྱག་མཛད། ཕྱི་ཉིན་དགོན་ཆེན་གྱི་བླ་ཆོས་དབུ་སྤྱི་རྣམས་ཀྱིས་མཇལ་ཕྱག་བྱས། གོང་ནས་སྡེ་དགེ་གཉེར་མདུན་སྐོར་བཅས་ལ་སྒྲོལ་དཀར་དབང་དང་། བདག་གིས་རྟ་མགྲིན་རྗེས་གནང་བྱས། གྲགས་པ་དང་འཇམ་དབྱངས་བཟང་པོ་སོགས་ཇ་ཞུས་ཞུ་[337A.7] མཁན་མང་། སྡེ་དགེའི་ལོ་རིམ་བརྟག་ཞུས་བྱུང་། ཚེས་བདུན་ཉིན་ཕུར་པ་བླ་མས་མཇལ། ཚན་གྲངས་དང་ཇ་ཞུས། དེ་བཞིན་ས་སྐྱ་བླ་མས་ཚན་གྲངས་ཇ་ཞུས་བྱུང་། ཕྱི་ཉིན་གོང་ནས་དགོན་པར་མང་བསྐོལ་རྣམ་བཞག་ཊཾ་ག་ཕྱག་འགྱེད་མཛད། ཉིན་གུང་ཕན་གླིང་མཁན་ཆེན་མདུན་དུ་ལྷན་རྒྱས་སྤྱན་དྲངས། སྟོན་མོ་དང་སོ་སོར་[337B.1] དངུལ་རྡིས་ཚད་རེ་དང་རྟ་དྲེལ་ཚན་གྲངས་སོགས་འབུལ་བ་མཛད། ཧོར་ཕུག་ཐོག་པས་མཇལ། ཚེས་བཅུ་ཉིན་སྡེ་དགེའི་ཚོམས་ཆེན་དུ་ལྷན་རྒྱས་འཁོར་བཅས་ལ་གསོལ་སྟོན་རྒྱས་པར་མཛད། སྐུ་ངོ་རྣམས་ལ་སྐྱེར་རྟའི་དབང་བྱས། ཞལ་ཐང་གསར་བཞེངས་རྣམས་སྟོན་པ་གནང་། གྲྭ་ཚང་དང་ཧོར་པ་རྣམས་ལ་གོང་ནས་བཀའ་[337B.2] དབང་དགོས་ཟེར། འདུ་བའི་ཚོགས་མང་འགའ་རེས་མཇལ་ཕྱག་བགྱིས། ཚེས་བཅུ་གསུམ་ཉིན་སྐུ་ངོ་རྣམས་ལ་ཀརྨ་པས་གྲུབ་རྒྱལ་ཚེ་དབང་བཅུ་དང་། བདག་གིས་ཚེ་དཔག་དཀར་པོའི་རྗེས་གནང་བདུན་ཕུལ། ཁམས་སྤྲུལ་གྱི་གྲྭ་པ་དང་ཕྱག་རིས་འབྱོར། བཅོ་ལྔའི་ཉིན་སྐུ་ངོ་རྣམས་ལ་ཚེ་དབང་བཅུ་དང་། བདག་གིས་[337B.3] ཚེ་དབང་བདུན་ཕུལ། ཉིན་གུང་ཇེམ་ཙེ་ཆེན་མོར་ལྷན་རྒྱས་ཕེབས་ཏེ་དགོན་ཆེན་གྱི་འདུ་ཚོགས་ཐམས་ཅད་དང་ཁྲོམ་ཚོགས་ལ་ཕྱག་དབང་བྱས། ཚུལ་ཁྲིམས་ནས་ཚེ་ནོར་གྱི་བསྔོ་རྟེན་ཚན་གྲངས་དང་རྟ་སོགས་ཕུལ། བཅུ་བདུན་ཉིན་གོང་དང་ངེད་ནས་དབང་སྔ་ཉིན་ལྟར་ཕུལ། བཞི་སྡེ་རྒྱལ་མཚན་དཔོན་སོགས་[337B.4] ཀྱིས་མཇལ་འབུལ་བྱས། བཅོ་བརྒྱད་ཉིན་ལྷན་རྒྱས་པར་ཁང་སྟེང་དུ་ཕེབས། རྩ་འཆམས་འགྲིགས་རྒྱག་ལ་གཟིགས་མོ་མཛད། བཅུ་དགུ་ཉིན་ཀྱང་སྔར་ཉིན་བཞིན་འཆམས་གཟིགས་གནང་ཞིང་དེ་ནས་བཟུང་། ཉེར་བདུན་ཉིན་བར་གོང་དང་ངེད་ནས་དབང་སྔ་མ་ལྟར་ཕུལ། སྐབས་སུ་ཁམས་སྤྲུལ་དྲིས་[337B.5] ལན་དང་། ལྕམ་གཉིས་ལ་གཅོད་ཐུན་བྱས། བོ་རྒྱལ་ནས་ཀརྨ་པ་གདན་འདྲེན་སྙན་ཞུས་བྱས། གོང་ནས་ཧོར་འདྲ་མང་མ་བཅས་བཞི་བརྒྱ་སྐོར་ལ་གྲུབ་རྒྱལ་ཚེ་དབང་གནང་། ཉེར་བརྒྱད་དང་ཉེར་དགུའི་ཉིན་པར་ཁང་སྟེང་ནས་ལྷན་རྒྱས་ཀྱིས་ཕུར་འཆམས་གཟིགས་པ་གནང་། ཧོར་ཟླ་གཉིས་[337B.6] པའི་ཚེས་གཅིག་ཉིན་ཆོས་ཉིད་སྟེང་འོག་གཟིམ་ཆུང་ཕན་ཚུན། ཤོད་ཕན་ཚུན་སོགས་སུ་སྐུ་ཞབས་མཆོད་མཇལ་ལ་ཕེབས། སངས་རྒྱས་ནས་གསེར་སྲང་གང་ལིང་ཡུག་སོགས་ཕུལ། གོང་ནས་སྐུ་ངོ་གཉེར་བ་སོགས་ལ་བདེ་མཆོག་ལྷ་ལྔའི་སྟ་གོན་གནང་། ཕྱི་ཉིན་གོང་ནས་བདེ་མཆོག་དབང་དངོས་གཞི་གནང་། ངེད་[337B.7] ནས་སྐུ་ངོ་རྣམས་ལ་ཚེ་དཔག་དཀར་པོའི་དབང་བརྒྱ་དང་བརྒྱད་གྲུབ། པད་དབང་ལ་སྡེ་དགེའི་འགྲིབ་རྩ་བཅད་བཅོལ། ཚེས་གསུམ་ཉིན་གོང་ནས་ཕག་མོའི་དབང་རྒྱས་པར་མཛད། བདག་གིས་མགོན་པོ་བེར་གྱིས་རྗེས་གནང་ཕུལ། ཕྱི་ཉིན་གོང་ནས་སྐུ་ངོར་སྒྲོལ་དཀར་རྗེས་གནང་དང་། བདག་གིས་མདུན་སྐོར་བཅས་[338A.1] བཞི་བཅུ་སྐོར་ལ་རྒྱལ་བ་རྒྱ་མཚོ་ལྷ་དགུའི་སྟ་གོན་བྱས། ཚེས་ལྔར་ངེད་ནས་རྒྱལ་བ་རྒྱ་མཚོའི་དབང་དངོས་གཞི་བྱས། ཚེས་དྲུག་ཉིན་བདག་གིས་སྒྲོལ་དཀར་ལྷ་དགུའི་རྗེས་གནང་དང་གོང་ནས་གྲུབ་རྒྱལ་ཚེ་དབང་གནང་སོང་། ཚེས་བརྒྱད་ཉིན། གོང་ནས་[338A.2] སྔར་བཞིན་དང་། ངེད་ནས་གནས་བརྟན་བཅུ་དྲུག་གི་རིག་གཏད་དང་། སྒྲོལ་མའི་བྱིན་རླབས་བྱས། ཀརྨ་པའི་ཕྱག་རིས་ཐང་ཀའི་རྒྱབ་ཏུ་ལག་རྗེས་བཏབ། ཕྱི་ཉིན་ཇེམ་ཙེར་ལྷན་རྒྱས་སུ་སྡེ་དགེས་གསོལ་སྟོན་ཞུས། ཀརྨ་པར་གསེར་ཞོ་བརྒྱ། དངུལ་སྲང་ཉིས་བརྒྱ་དང་བཅུ། སྐུ་གསུང་ཐུགས་རྟེན་ན་[338A.3] བཟའ། རྟ་དྲེལ་མཛོ་ཁལ་དར་རས་པགས་རིགས་སོགས་དང་། ངེད་ལ་རྡོར་དྲིལ། དངུལ་སྲང་བརྒྱ། རྟ་དྲེལ་ནས་ཁལ་བརྒྱ་སོགས་གནང་། གོང་དུ་མདུན་སྐོར་སྤྱི་ཁག་སོགས་ཀྱིས་འབུལ་བ་དང་། ངེད་ལའང་གུ་རུ་འཕེལ། ལྷ་རྒྱལ། སྤྱི་ཁག་སོགས་ཀྱིས་འབུལ་ནོད་བྱས། ལྗགས་བསྔོ་ཤིས་བརྗོད་[338A.4] གནང་། ཕྱི་ཉིན་སྐུ་ངོར་གོང་དང་ངེད་ནས་དབང་སྔར་ལྟར་ཕུལ། སྐུ་ངོ་གཉེར་མདུན་སྐོར་བཅས་ལ་ཕྱག་མདུད་གདབ་ལེན་སོགས་བྱས། བཅུ་གཉིས་ཉིན་སྐྱེལ་དར་གཏད་ལེན་བཅས་བཏེགས། ཁང་གསར་དུ་ཕེབས། གསོལ་སྟོན་ཞུས། དེར་ཡང་གོང་ནས་རྟ་མགྲིན་དབང་གནང་། གསེར་སྲང་གང་། དངུལ་རྡོ་[338A.5] ཚད་རྟ་དྲེལ་སོགས་དང་བདག་ལ་དངུལ་སྲང་ཉེར་ལྔ་སོགས་བྱིན། རྒྱལ་བའི་དབང་པོ་དཔལ་སྤུངས་སུ་ཕེབས་སོང་། བདག་འཛམ་ཐོག་ཏུ་སླེབ། གཉེར་མགོན་ཆོས་ཚོང་ལ་ཕག་མོའི་སྒོ་ནས་མའི་བྱང་བུ་བཞུས། ཨ་དགེ་ཤི་བའི་བསྔོ་རྟེན་བྱུང་། སྲོད་ལ་སྦྱིན་བདག་ཚང་ལ་གཅོད་བྱས། ཕྱི་ཉིན་སྦྱིན་བདག་ཚང་ནང་[338A.6] སྐོར་རྣམས་ལ་སྒྲོལ་དཀར། སྐྱེར་རྟ། ནཱ་ག་རཀྴ་རྣམས་ཀྱི་རྗེས་གནང་དང་། པར་དཔོན་བཅས་ལ་ཕྱག་རྡོར་དབང་དང་། ཁྲོམ་མང་བཅས་ལ་སྒྲོལ་དཀར་ལྷ་དགུའི་རྗེས་གནང་བྱས། སྟོན་མོ་དང་གསེར་སྲང་གང་དངུལ་རྡོ་ཚད། ཚན་གྲངས་པགས་རིགས་སོགས་ཕུལ། སྲོད་ལ་དྲག་གཅོད་བྱས། སྦྱིན་བདག་ཚང་ལ་ཚེ་དཔག་[338A.7] དཀར་པོའི་དབང་བྱས། ཕྱག་མདུད་འབུལ་སློག་རྟ་དྲེལ་སོགས་ཕུལ། མགོན་ཆོས་དང་མགོན་སྲུང་ལ་རིམ་གྲོ་སྨྲས། བཅུ་བཞིར་ཕོ་བྲང་དུ་འབྱོར། བསྟན་སྲུང་གློ་ཚད་བསྙུན་པའི་སྐྱབས་རྟེན་འབྱོར། སྲས་ཆུང་ལ་སྒྲོལ་དཀར་རྗེས་གནང་དང་། སྲོད་ལ་གཅོད་ཐུན་བྱས། བཅོ་ལྔ་ཉིན་སྲས་ཆུང་རྣ་བ་བསྙུན་འདུག་[338B.1] ཚེ་དཔག་སྤྲུལ་སྐུའི་དབང་བཅོ་ལྔ་རེ་ལན་གསུམ་བྱས། སྲོད་ལ་དྲག་གཅོད་བཏང་། ཕྱི་ཉིན་སྲས་ཆུང་བསྙུན་དྭངས་འདུག་ཚེ་དབང་བཅོ་ལྔ་དང་། དེ་ནུབ་གཅོད་དང་ལན་ཆགས་བརྒྱ་འཇལ་བྱས། བཅུ་བདུན་ཉིན་གཅོད་ཀྱི་བྱིན་འབེབས་ཤིས་བརྗོད་བྱས། སྒྲོལ་དཀར་ལྷ་དགུ་དང་སྐྱེར་རྟའི་རྗེས་གནང་བྱས། སྲས་[338B.2] ནས་དངུལ་སྲང་བཅུ་རྟ་དྲེལ་སོགས་དང་བར་དཔོན་མ་མ་སོགས་ཀྱིས་འབུལ་བ་བྱུང་། ཕྱི་ཉིན་སྲས་ཆུང་། པར་དཔོན། མ་མ་གསུམ་ལ་བདེ་མཆོག་དཀར་པོའི་ཚེ་དབང་བྱས། ཕྱག་མདུད་ཕུལ། དར་གཏོད་ལེན་བྱས་བཏེགས། ཁང་དཀྲིས་སུ་བསྡད། ཕྱི་ཉིན་སྤྱི་དགེ་བསངས་བྱས་ནས། བྱ་ཟེར་[338B.3] ཚ་ཕོག་བཅས། གཉེར་བོ་རྒྱལ་དང་མཉམས་དུ་དཔལ་སྤུངས་སུ་སླེབ། རྒྱལ་བའི་དབང་པོར་མཇལ་ཕྱག་ཞུས། ཀུན་ཁྱབ་ལ་སྒྲ་སློབ་བསྒྱུརཚུགས། གཡོན་རུའི་གྲྭ་བ་རྣམས་ཀྱིས་མཇལ། ངག་དབང་རྒྱལ་མཚན་སོགས་བྱང་ཞུས་གསུམ་བྱས། ཉེར་གཅིག་ཉིན་བོ་རྒྱལ་ཐོན་སོང་། སྟག་ལུང་བླ་[338B.4] མས་མཇལ། རྟོགས་པ་ཕུལ། རྒྱལ་རོང་བང་མི་དང་རྡོ་བ་རྣམས་ཀྱིས་མཇལ། སྡེ་དགེར་སྤྱན་སྨན་དང་ནོར་འཛིན་མར་ཡི་གེ་བསྐུར། ཕྱི་ཉིན་ནོར་འཕེལ་པད་དབང་གཉིས་ཀྱིས་ལྷན་རྒྱས་སྤྱན་དྲངས། སྟོན་མོ་འབུལ་ནོད་ཞུས། བཀའ་བསྒོ་ལྗགས་བསྔོ་གནང་། ཕྱིར་ལན་ཡེ་ཤེས་[338B.5] སར་ཕེབས། སྟོན་མོ་འབུལ་ནོད་ཞུས། གསོན་བྱང་མཛད་ནས་ཕྱིར་ཕེབས། རྒྱལ་རོང་དམ་པ་བ་གཉིས་ལ་སྦྲེལ་རྩེད་སེད་རྩེད་གྲི་རྩེད་སོགས་བྱེད་བཅོལ། སྟག་བླར་ཡེ་ཤེས་རབ་འབར་ལུང་བྱས། ཉེར་གསུམ་ཉིན་ཨ་བསམ་དང་བདེ་ཆེན་ཐུན་མོང་གིས་ལྷན་རྒྱས་དྲངས་སྟོན་འབུལ་བགྱིས། [338B.6] གསོན་བྱང་བྱས། ཆོས་ལུ་སྐུ་སྐྱེར་འཇམ་དཀར་སྒྲུབ་ཐབས་དང་བཀའ་ནན་ལུང་བྱས། སོག་མོ་ནས་མགོན་ཚེ་ཕེབ་བསུར་འབྱོར། ཉེར་བཞི་ཉིན། སོག་མོའི་བུམ་གཏེར་བྱིན་བརླབས་བྱས། ཀརྨ་པར་ཕྱག་ཆེན་རྩ་ཚིག་ཕུལ་གྲུབ། གཟིམ་ཆུང་གི་མགོན་སྐུ་དང་རྟེན་གཏོར་གཟིགས་[338B.7] སྙན་ཤལ་བསྩལ། ནོར་འཛིན་མའི་རབ་འབར་པོད་གཅིག་དང་དཔེའུ་རིས་བཅས་འབྱོར། ཕྱི་ཉིན་ཀརྨ་པར་ཆོས་དྲུག་རྩ་ཚིག་འབུལ་བའི་དབུ་ཚུགས། ཀུན་ཁྱབ་་ལ་དབྱངས་ཅན་མའི་རབ་བྱེད་བསྒྱུར་བསླབ་མཚམས་བྱས། ཉེར་དྲུག་ཉིན་ཀརྨ་པ་དཔོན་སློབ་དང་ངེད་དཔོན་སློབ་བཅས་ཧག་ལ་[339A.1] བརྒལ། ཤེས་རབ་ཆིབས་བསུར་བྱུང་བ་བཅས་སོག་མོར་ཕེབས། ཕྱི་ཉིན་ངེད་ནས་ནང་སྐོར་ལ་སྒྲོལ་དཀར་དབང་བྱས། གོང་ནས་བཀའ་དབང་གཉིས་གནང་སོང་། མཛོད་ནང་གྱང་གསེབ་ཏུ་ལྷའི་ཀླུ་ཆོག་བཏང་ནས། སྐུ་ཞབས་ནས་བུམ་གཏེར་གཉིས་[339A.2] བཞག་ཤིས་བརྗོད་གནང་། གོང་དུ་རྫོང་དཔོན་བུ་དགས་དངུལ་དང་རྟ་སོགས་དང་། བདག་ལ་གསེར་དང་དྲེའུ་རྡོར་དྲིལ་སོགས་ཕུལ། ཉེར་བརྒྱད་ཉིན་གོང་ནས་རྟ་མགྲིན་དབང་གཉིས་དང་ངེད་ནས་རབ་འབར་དབང་གཉིས་བྱས། ཕྱི་ཉིན་སྐུ་ཞབས་ནས་ཚེ་དབང་སྦྲེལ་མ་དང་། ངེད་ནས་ཡེ་འབར་[339A.3] དང་རྡོ་རྗེ་རྒྱ་མདུད་ཀྱིས་དབང་བྱས། ཏིང་ལྷུང་བ་སོགས་མཇལ་མི་བགྲང་ལས་འདས། ཉེར་དགུ་ཕྱི་མར་མཁར་སྐེར་སྤྱན་དྲངས། གསོལ་སྟོན་འབུལ་བ་དང་། ཡོན་ཏན་རྒྱ་མཚོས་སྒེར་འབུལ་བྱས། གོང་ནས་ཐུན་བཞིའི་ལུང་གནང་། ཕྱིར་ལན་གོང་ནས་ཚེ་དབང་སྦྲེལ་མ་[339A.4] དང་། ངེད་ནས་དཀོན་སྤྱིའི་ཚེ་དབང་བྱས། གནམ་སྟོང་ཉིན་རྩེས་དང་མདའ་ཐང་དེར་སྡེ་སྤྱི་པའི་སྐུ་རིམ་ལྷ་བསངས་བཏང་། དགོན་པའི་བླ་སྤྱི་དབུ་ཆོས་སོགས་ཀྱིས་འབུལ་ནོད་བྱས། དགེ་ཁྲོ་ཚང་སོགས་རྨེ་ཕུ་མདའ་ཏིང་ལྷུང་བ་སོགས་ཁྲོམ་ཁྲི་ཕྲག་ཙམ་ལ་སྤྱན་རས་གཟིགས་འཛིགས་པ་བརྒྱད་[339A.5] སྐྱོབས་ཀྱི་སྒོམ་ལུང་དང་ཕྱག་ནས་ཕྱག་དབང་བྱས། འབུལ་བ་བཞེས་པ་དང་སྒྲ་འཛིན་མཛད་པ་སོགས་ཤིན་ཏུ་མང་། དེ་ནས་ཡར་ཕེབས། ཧོར་ཟླ་གསུམ་པའི་ཚེས་གཅིག་ཉིན་ཁང་རྩིར་གཏོར་ཆེན་དང་བསངས་བྱས། སྐུ་ཞབས་ནས་ཚེ་དབང་གཉིས་དང་བདག་གི་ཚེ་དཔག་དཀར་པོའི་དབང་[339A.6] གསུམ་བྱས། ཚེས་གཉིས་ཉིན་གསོལ་སྟོན་རྒྱས་པར་ཞུས། གོང་དུ་གསེར་སྲང་བཅུ། དངུལ་སྲང་བརྒྱ། རྟ་དྲུག དྲེལ་གསུམ་སོགས་དང་། ངེད་ལ་དངུལ་སྲང་ལྔ་བཅུ་སོགས་ཕུལ། ཁྱིམ་ཐམས་ཅད་དུ་ཕྱག་ནས་འཐོར། ཁང་ལེབ་ཏུ་ཕེབས། ཞག་བཞུགས་མཛད། [339A.7] གསོལ་སྟོན་དང་དངུལ་རྡོ་ཚད་སོགས་ཕུལ། གོང་དང་ངེད་ནས་དབང་བྱས། དེ་ནུབ་ཚོགས་གར་བདེ་ཆེན་བདེ་བ་འཐེན་པ་རྨིས། ཕྱི་ཉིན་ཧག་ལའི་རྩེར་སོག་མོ་ནས་ཐབ་སྐྱེལ་བྱས། བསངས་དང་གཏོར་ཆེན་ཕུལ། གྲང་ངར་ཤིན་ཏུ་ཆེ། དགོན་དུ་འབྱོར། ཁྲི་འདུ་དཔོན་པོས་མཇལ། བསོད་[339B.1] ནམས་བསྟན་པས་བདུད་འདུལ་བའི་ཚེ་ཡང་ཕུར་གསུམ་གྱི་ལུང་བསྟན་དངོས་དེ་བསྐུར་བྱུང་། ལྷ་ཐོག་དཔོན་མོ་དང་ཨོ་རྒྱན་དབང་མོའི་འབྱོར་ལན་བྱས། ཚེས་བཞིར་ཀརྨ་པར་ཆོས་དྲུག་རྩ་ཚིག་སྔོན་འགྲོ་སོགས་རིམ་པར་ཕུལ། ཀུན་ཁྱབ་ལ་སྒྲ་སླབ་བསྒྱུར་མགོ་ཚུགས། ཚེས་བདུན་ནས་[339B.2] བཟུང་སྡེ་པ་དཔལ་ལྡན་ལ་གཅོད་ཐུན་བྱས། ཚེས་དགུའི་ཉིན་སྡེ་དགེར་ཝ་སྨན་སྦྱར་ནས་ཡི་གེ་བཅས་ཕུལ། ཁྲ་འགུའི་གྲྭ་བ་གཉིས་སླེབ། ཁྲ་མཉན་གྱི་ཡི་གེ་འདུག ཆོས་དར་བུ་དང་ཀར་ཚེ་སོགས་ཀྱི་བྱང་མང་བཞུས། བཅུ་གཉིས་ཉིན་རོལ་ཁང་དུ་ལྷན་རྒྱས་ཕེབས། དགའ་རྗེ་བླ་དཔོན་[339B.3] སོགས་སེར་སྐྱ་བཞི་བརྒྱ་སྐོར་ལ་མཇལ་ཁ་ཕྱག་དབང་བྱས། ཕྱི་ཉིན་དགའ་རྗེ་བླ་དཔོན་གྱིས་ཀརྨ་པར་ནས་ཁལ་བརྒྱ་དྲེའུ་བཅུ་གསེར་དངུལ་དར་སོགས་ཕུལ། ངེད་ལ་རྟ་དང་ནས་ཁལ་བརྒྱ། པགས་རིགས་སོགས་ཕུལ། དབུ་ཞྭ་བསྒྲོན། དགེ་བསྐུལ་ལྗགས་བསྔོ་གནང་། ཀརྨ་པ་[339B.4] དཔོན་སློབ་བཅོ་ལྔ་སྐོར་དང་བསམ་གཏན་བཅས་ཀརྨ་ཚང་དུ་ཕེབས་སོང་། ཚེས་བཅོ་ལྔའི་ཉིན། ཚོང་དཔོན་འབུམ་རྒྱལ་མགོན་སྲུང་གཉིས་ལ་སྟོན་མོ་དང་། སྒ་རྗེ་བླ་དཔོན་ཉི་ཤུ་སྐོར་ལའང་སྟོན་མོ་བྱས། མཇལ་མཁན་གྲ་རིགས་རྣམས་ལ་གསོལ་བཅས་དྲངས་ནས་ཚོགས་ཐེབ་གཉིས་[339B.5] ཀྱི་རིང་ལེའུ་བདུན་མ་སོགས་འདོན་བཅུག འདི་ནུབ་ཐུན་གྲོལ་རྗེས་ནས་ཟླ་བ་རིལ་འཛིན་བྱས་སོང་། ཕྱི་ཉིན་དགའ་རྗེ་བླ་དཔོན་རྣམས་དང་སྒར་མཛོད་གཉིས་སོགས་ལ་སྒྲོལ་དཀར་རྗེས་གནང་བྱས། བཅུ་བདུན་ཉིན་ཀརྨ་པ་དཔོན་སློབ་རྣམས་ཚུར་ཕེབས་བྱུང་། གོང་ནས་དགའ་རྗེ་བ་རྣམས་ལ་[339B.6] སྒྲོལ་དཀར་དབང་གནང་། ཀརྨ་དང་སྤེ་དཔོན་རི་ཁྲོ་རྣམས་བྱུང་བར་སྒྲོལ་དཀར་དབང་བྱས། བསྟན་འཕེལ་སྐུ་སྐྱེ་དང་གླིང་དཔོན་མོའི་ཡིག་ལན་བསྐུར། རྟ་མགྲིན་མགོན་པོར་ཆོས་རྗེ་གླིང་པའི་ཕུར་བ་དང་གུར་དྲག་གི་རྒྱུན་ཁྱེར་རེ་བྲིས་ནས་གཏད། བཅུ་དགུའི་ཉིན་ཀརྨ་པར་ཆོས་དྲུག་གི་རྨི་ལམ་ཁྲིད་སྐོར་ཕུལ། [339B.7] རྨི་ལམ་ཟིན་ཚུལ་དུ་མ་བཀའ་བསྩལ། ཀརྨ་ཚེ་དབང་དམག་དཔོན་ལ་འགྲོ་དགོས་པའི་མཚོན་སྲུང་ཞུ་རྟེན་བྱུང་། སྟོད་གོས་དང་པར་སྐུ་སོགས་བསྐུར། ཉེར་གཅིག་ཉིན་སྡོམ་ཁའི་གནས་མདོ་བླ་མ་དགེ་ཚུལ་བསྒྲུབས། མིང་བློ་གྲོས་དོན་ལྡན་བཏགས། གཏོར་ནག་པར་བུའི་སྟ་གོན་བྱས། ཕྱི་དྲོ་དགའ་སྐྱིད། [340A.1] གུ་རུ་སོགས་ངེད་བཅུ་གཉིས་ཀྱིས་མཚལ་མ་དང་ལིང་སྒྲོལ་སོགས་བཏང་། ཕྱི་ཉིན་སྔ་ཐུན་མགོན་ཕྲིན་སོགས་དང་། གུང་ལ་གསོལ་བསྐང་། ཕྱི་དྲོ་མཚལ་མ་རྣམས་དང་ལིང་སྒྲོལ་རེ་བྱས། སྡོམ་ཁའི་གནས་མདོ་བར་ཀརྨ་ཕུན་ཚོགས་སྐུ་སྐྱེ་ཨ་མྱེ་དབང་[340A.2] རྒྱལ་གྱི་བུར་བབ་པའི་ཡི་གེ་བྱིན། ཉག་རོང་བཞག་རུ་ཤཱཀྱ་ཚེ་རིང་། ཨ་བསེ་ལྷུ་འཕན་སོགས་ཀྱིས་ལྷན་རྒྱས་མཇལ། བཀྲ་ཤིས་ཚེ་བརྟན་ལ་བཀའ་བསྒོ་དང་སྣ་ཚོགས་ཡུམ་བསྙེན་ལུགས་བསླབས། སྡེ་དགེས་དམག་མི་རྣམས་ལ་རིམས་སྲུང་དང་མཛོན་སྲུང་དགོས་པའི་ཡི་གེ་བྱུང་བར་[340A.3] བར་སྐུ་མདུན་དང་རིམས་འགོག་དང་ཡིག་ལན་བགྱིས། གྲུ་གུ་ཆོས་རྒྱལ་འདས་པའི་མགྱོགས་བསྔོ་བྱུང་། སྤྲུལ་སྐུ་མྱུར་འབྱོན་སོགས་འབྱོར་ལན་བསྐུར། ངག་དབང་གི་མདུང་རྩེ་དམར་པོའི་འབྱོར་ཡིག་ཀྱང་བྱས། ཉེར་བརྒྱད་ཉིན་ཆོས་དྲུག་ཕུལ་གྲུབ། དོགས་གཅོད་ཞུ་ལན་[340A.4] ཡང་ཕུལ། ཉེར་དགུ་ཉིན་ཀརྨ་པར་བུའི་ཚོགས་སུ་ཕེབས། གནམ་སྟོང་ཉིན་པར་བུ་གྲོལ། སྒང་རྒྱབ་ཏུ་གུ་རུས་གཏོར་རྒྱག་བགྱིས། ཟླ་བ་འདི་ངོས་ཁམས་གསིང་རྣམས་སུ་ཀུན་ཁྱབ་སོགས་ལ་སྒྲ་བསླབ་བསྒྱུར་བྱས། ཧོར་ཟླ་བཞི་བའི་ཚེས་གཅིག་ཉིན་ཀྱང་བར་བུའི་གཏོར་ཆོག་[340A.5] སྔ་མ་ལྟར་རྗེས་ཆོག་བཏང་ནས་གྲོལ། སྨུག་སོང་གྲྭ་པ་རྣམས་ཀྱིས་མཇལ། གླིང་ཚང་གི་ཀརྨ་པ་གདན་འདྲེན་པར་ཇའི་སང་གཉིས་བྱུང་། མཇལ་ཁ་བཏང་། སྨན་དང་ཡིག་ལན་ཕུལ། ཆོས་སྡེའི་གཉེར་བ་བསོད་ནམས་བཀྲ་ཤིས་ཤི་བའི་བསྔོ་རྟེན་དང་དུང་ཡོན།  ངོ་ཆེ་བ་ལྔ་ཤི་བའི་བསྔོ་རྟེན་[340A.6] རྟ་བྱུང་། ཚེས་བཞི་ཉིན། ཀརྨ་བཀྲ་ཤིས་དང་དཔལ་ཡུལ། རག་ཆབ། ཀླུ་གར་གྱི་གྲྭ་བ་ཐམས་ཅད་དང་ཡུལ་བ་མང་པོ་བྱུང་། རོལ་ཁང་དུ་ལྷན་རྒྱས་ཕེབས་ནས་མཇལ་ཀ་དང་ཕྱག་དབང་གནང་། སྒ་རྗེ་བླ་ཆུང་དང་ཤེ་ཐམ་སྦྱིན་བདག་རྣམས་སྒེར་མཇལ་དང་གསོན་བྱང་མཛད། ཕྱི་ཉིན་ལྷན་[340A.7] རྒྱས་སུ་འདུ་ཁང་བཞུགས་ཁྲིར་ཕེབས། གྲྭ་མང་ནས་ཞབས་བརྟན་གསེར་དངུལ་རྡིས་ཚད་བཞི་དང་གར་གོས་དྲེའུ་སོགས་ཕུལ། དེ་ནས་རོལ་ཁང་དུ་ཕེབས། དཔལ་ཡུལ། རག་ཆབ་སོགས་ཀྱི་ཐ་པ་རྣམས་དང་ཕྱོགས་འདུས་ཀྱི་ཁྲོམ་ཆེན་ལ་ཞྭ་མཇལ་གནང་། དཔལ་ཡུལ་བས་གོང་དུ་དངུལ་རྡོ་[340B.1] ཚད་སོགས་དང་ངེད་ལའང་འབུལ་ཆེན་འདུག ལྗགས་བསྔོ་དང་དགེ་བསྐུལ་ཕྱག་དབང་གནང་། ཚེས་དྲུག་ཉིན་གོང་ནས་དཔལ་ཡུལ་བ་རག་བསྡུས་ལ་སྒྲོལ་དཀར་དབང་གནང་། ངེད་ནས་རྡོ་གཅལ་དུ་བླ་གྲྭ་ལྔ་བརྒྱ་སྐོར་ལ་དཀོན་མཆོག་སྤྱི་འདུས་ཀྱི་དབང་བྱས། ཀརྨ་བཀྲ་ཤིས་དཔོན་གཡོག་རྣམས་[340B.2] ལ་སྟོན་མོ་དང་ཕེབ་རྫོངས་ཕུལ། ཤ་དགེས་དངུལ་རྟ་རྨིག་དང་། ནས་ཁལ་བརྒྱ་ཕུལ་ནས་ལྷན་རྒྱས་གདན་དྲངས་ཡང་ཕེབ་སྟབས་མ་འགྲིགས། སྡེ་དགེའི་བཀའ་ཤོག་དང་ཆར་ཞུས་བྱུང་བཞིན་ཆར་རྫས་དང་དམིགས་གཏད་ཀྱིས་མཚན་ཆར་བབས། ཚེས་བརྒྱད་ཉིན་ཀརྨ་པར་ཚེ་སྒྲུབ་གསང་འདུས་ཀྱི་དབང་ཆེན་[340B.3] དངོས་སྟ་སྦྲེལ་མ་ཕུལ། འདུ་ཁང་དུ་ཚོགས་ཆེན་ཐམས་ཅད་ལ་ཀརྨ་པས་བདེ་མཆོག་ལྷ་ལྔའི་དཀྱིལ་འཁོར་དབང་དངོས་སྟ་སྦྲེལ་ནས་གནང་། དྲན་ཐང་དཔོན་ནོར་བུ་དང་འབའ་རོང་པ་འགའ་རེས་མཇལ། ཚེས་དགུར་བཅའ་བ་གྲོལ། ཀརྨ་པར་ཚེ་སྒྲུབ་དོན་དབང་ལྔ་བཅུ་ཕུལ། ཕྱི་དྲོ་སྐུ་ཞབས་ནས་ཚོགས་[340B.4] སྤྱན་རས་གཟིགས་དང་། སྒྲོལ་དཀར་ཀྱི་རྗེས་གནང་དང་། ཚེ་དབང་གྲུབ་རྒྱལ་མ་རྣམས་གནང་། ཀུན་ཁྱབ་དང་བསོད་ནམས་ལ་སྒྲ་བསླབ་བསྒྱུར་གྱི་དབུ་ཚུགས། ཕྱི་ཉིན་འདུ་ཁང་དུ་ཀརྨ་པའི་ཞབས་ཕྱི་རྣམས་དང་དགོན་པའི་གྲྭ་མང་བཅས་ལ་མགོན་པོ་བེར་གྱི་རྗེས་གནང་བྱས། ཀརྨའི་སྤྲུལ་སྐུ་བས་[340B.5] མཇལ། རྟ་མགྲིན་མགོན་པོ་དང་། འབུམ་སྐྱབས་གཉིས་ཀྱི་ཀིང་ཀང་གི་སྒྲུབ་ཞག་རྫོགས་ནས་གཏོར་མ་རྒྱག་པར་མཛད། ཚེས་བཅུ་གཅིག་ཉིན་ཀརྨ་པར་གསང་འདུས་ཚེ་སྒྲུབ་བརྒྱ་རྩ་བརྒྱད་ཕུལ་གྲུབ་ནས་ཀརྨ་པ་དབུར་བཞུགས་པའི་ངེད་དཔོན་སློབ་མང་ཙམ་གྱིས་འཁོར་ལོ་བདེ་མཆོག་གི་དཀྱིལ་འཁོར་[340B.6] དང་འབྲེལ་བའི་རབ་གནས་སྟ་གོན་བཏབ། མགོན་ཁང་དང་ཕུར་ཁར་མཆོད་རྟེན་ཡན་ཆད་ལ་བགེགས་སྐྲོད་པར་ཕེབས། དབུས་ནས་ཆབ་མདོ་འཕགས་པ་ལྷས་ཆིབས་པ་བསྐུར་ཤོག་ཅེས་པའི་བཀའ་ཤོག་གནང་སྐྱེས་དང་། དཔོན་གཉེར་གྱི་མིག་སྨན་དགོས་པའི་ཡི་གེ་འདུག བཅུ་གཉིས་ཉིན་རབ་གནས་དངོས་[340B.7] གཞི་འཐོར་ནས་བྱས། ཕུར་ཁང་དུ་ཕུར་བའི་རབ་གནས་བསྡུས་པའང་བྱས། རྗེས་ཆོག་མངའ་དབུལ་ཤིས་བརྗོད་བྱས་ཆོག་འབྲུག་སྒྲ་དང་ཁ་ཆར་སོགས་དགེ་མཚན་ལེགས་པ་བྱུང་། གོང་ནས་ངེད་ལ་བརྟན་བཞུགས་ཤིས་བརྗོད་ཕྱག་རིས་དང་། སྒྲོལ་མའི་ལི་སྐུ། བསྐལ་བཟང་། མཆོད་རྟེན་ལྕགས་ལྟེམ། [341A.1] དངུལ་སྲང་བརྒྱ། རྟ་དྲེལ་སོགས་བརྒྱ་དང་ལྔ་བཅུའི་གྲང་གནང་། འཕགས་སྤྲུལ་ལ་མཚམས་ཞུས་གསེར་ཞོ་ལྔ་དང་ཆིབས་པ་དང་། ཞི་བ་ལྷ་ལ་གསེར་ཞོ་ལྔའི་མཚམས་ཞུས་ཕུལ། གཉེར་ཆེན་ལ་གསལ་བྱེད་དང་རྒྱ་སྨན་ཅི་ཀྱིན་ཀའོ་དང་དམིགས་སྔགས་བསྐུར། དབུས་ནས་འོང་བའི་[341A.2] སྒར་ཆེན་བང་མི་དང་འཕྲད། བཅུ་བཞི་ཉིན་ཞི་ཁྲོའི་སྒྲུབ་མཆོད་ཚུགས། ཆོས་སྐོར་ཕུན་ཚོགས་དཔོན་གཡོག་རྣམས་ཀྱིས་སོ་སོར་མཇལ། སྡེ་དགེའི་ཧོར་འདྲ་ལ་ཞུ་ཡིག་ལྟར་དཔག་བསམ་འཁྲི་ཤིང་ཐང་ཀ་ཉེར་གཅིག་གཡར་བོ་ཕུལ། འདི་སྐོར་དུ་སྡེ་པ་དཔལ་ལྡན་ལ་གཅོད་བྱས། ཕྱི་ཉིན་ཞི་ཁྲོའི་ཚོགས་སུ་ཕྱིན། ཕྱི་དྲོ་[341A.3] སྡེ་པ་ལ་གཅོད་དང་གཏོར་རྒྱག་བྱས། བཅུ་བདུན་ཉིན་གོང་དུ་ཞོགས་པར་རིན་ཆེན་རིལ་བུ་དྲངས། སྡེ་དགེར་སོག་པོའི་ཆར་འབོད་དང་ཞུས་ལན་བསྐུར། ཀུན་ཁྱབ་སོགས་ཀྱིས་སྡེ་པར་མཆོད་རྟེན་རྒྱབ་ཏུ་འཁྱམས་གཅོད་བྱས། བཅོ་བརྒྱད་ཉིན་ཚོགས་སུ་ཕག་མོའི་སྟ་གོན་དང་རྡུལ་ཚོན་བྲིས། ཕྱི་ཉིན་ཕག་མོ་དངོས་གཞི་[341A.4] ཚུགས། ཆུ་དཀར་མ་སོགས་སུ་དཀར་རྟ་བཀྲམ། ཉི་ཤུ་ཉིན་དགེ་ལུ་ཕ་བུ་དབོན་སྡེ་སོགས་མང་པོས་རོལ་ཁང་དུ་ལྷན་རྒྱས་ལ་དངུལ་རྡོ་ཚད་རེ་གྲོ་ནས་ཁལ་བརྒྱ་རེ་དར། གོས། རས། པགས་རིགས་ཐབ་ཆས་སོགས་ཉིས་བརྒྱ་ཚན་རེ་ཕུལ་ནས། ལྷན་རྒྱས་ཀྱི་དབུ་ཞྭ་བསྒྲོན། དགེ་བསྐུལ་ལྗགས་བསྔོ་ཕྱག་དབང་གནང་། རྒྱལ་རོང་ཚ་ཀོ་[341A.5] ཁག་གསུམ་གྱི་བང་མི་ཞུ་ཡིག་སོགས་འབྱོར། ཧ་ཡས་གཉན་ལྡོང་བསངས་དགོས་ཟེར་ལྟར་བྲིས། ཕྱི་ཉིན་གོང་ནས་དགེ་ལུ་ནང་སྐོར་རྣམས་ལ་སྒྲོལ་མའི་དབང་དང་བདག་གིས་ཧོར་བོ་བ་བཅས་ལ་ཚེ་དབང་བྱས། སྡེ་དགེའི་རྟ་ནད་ལ་བཀའ་ཐོ་བྱིན། ཧོར་ལེགས་འཛིན་གྱིས་མཇལ། ཕྱི་ཉིན་གོང་ནས་ཁང་རྩེར་བསངས་དང་[341A.6] རི་ཁྲུས་གནང་། དགེ་སློང་རབ་འཕེལ་འདས་སོང་བར་འཕོ་འདེབས་དམིགས་པ་བྱས། ཉེར་གསུམ་ཉིན་སྡེ་པ་ལ་གཅོད་ཀྱི་རྣམ་ཤེས་ཕབ། ཤིས་བརྗོད་བྱས། གླིང་ཚང་གི་ཆུ་རྟགས་སྣག་ཆ་འདྲ་བ་དང་ཡི་གེ་བྱུང་། ཁམས་པའི་དྲིས་ལན་ཞུ་དག་བྱས། ཡོངས་འཛིན་དང་ཆོས་མགོན་ཞུ་ལན་བྲིས། ཉེར་བཞི་ཉིན་ཁམས་པའི་དྲུང་ཡིག་[341A.7] བྱུང་། ཁམས་པའི་ཕྱག་ཡིག་འབྱོར། རྒྱལ་ཚབ་ཀྱིས་ཞབས་བརྟན་འབུལ་བསྐུར་སྐུ་གསུང་ཐུགས་རྟེན་ན་བཟའ་སྐོར་གོས་བཀྲ་ཤིས་ཡུག་ཕྲུགས་སུམ་ཅུ་སྐོར་སོགས་འདུག རྒྱལ་བའི་དབང་པོར་ཕག་མོའི་དཀྱིལ་འཁོར་དབང་ཕུལ། གོས་ཡུག གསེར་སྲང་ལྔ་སོགས་གནང་། གསོལ་དཔོན་བསྟན་རྒྱས་ནས། ཐོད་སྣམ་ཡུག ཨ་ཀ་རུ། སྟན་ཀར་སོགས་ཞབས་བརྟན་[341B.1] ཕུལ། ཉེར་དྲུག་ཉིན་ཕག་མོའི་སྒྲུབ་མཆོད་གྲོལ། གཉེར་རྒན་སྙུན་པའི་ཆབ་རྟགས་ཞུས་བྱུང་། ཉེར་བདུན་ཉིན་གུ་མས་རྟ་དང་ཚན་གྲངས་སོགས་ཕུལ། ཡོངས་འཛིན་དྲུང་དུ་དངུལ། རྟ། ཚན་གྲངས། མཛོད་གོས་ཡུག ཡེ་འབར་དྲིས་ལན། བདག་གིས་སུག་བྲིས་ཐང་ཀ་ལག་རྗེས་ཅན་སོགས་[341B.2] བསྐུར། ཁམས་པར་ཇོ་ནང་བའི་པུསྟི་དྲུག་རང་བྱུང་བཀའ་འབུམ་སོགས་གཡར་པོ་རྣམས་དང་ཞུ་ལན་ཕུལ། ཡངས་ཅན་དང་མཚུར་ཕུ་སོགས་ཀྱི་ཡིག་ལན་རྣམས་དང་རྒྱལ་རོང་ཕྱོགས་ཀྱི་ཡིག་ལན་རྣམས་ཟིན་ནས་སྤྲད། ཟླ་བ་འདིའི་གསེང་རྣམས་སུ་ཀུན་ཁྱབ་དང་བསོད་ནམས་ལ་སྒྲ་དབྱངས་ཅན་བསླབ་བསྒྱུར་བྱས། ཟླ་བ་ལྔ་བའི་[341B.3] ཚེས་གཅིག་ཉིན་ཚེས་བཅུའི་སྒྲུབ་མཆོད་ཚུགས། སྡེ་དགེའི་བཅུད་ལེན་སྨན་བསྡུ་བའི་ཤ་རིགས་སོགས་སླེབ་བྱུང་། རྒྱལ་པོའི་དབང་པོ་ནས་སྔགས་ལམ་གྱི་དགོས་གཅོད་ལེགས་པོ་གནང་འདུག ཕྱི་ཉིན་ལྷན་རྒྱས་ཚེས་བཅུའི་ཚོགས་སུ་ཕེབས། ཕྱག་མཛོད་བགྲེས་པོས་ངེད་ལ་ཞབས་བརྟན་གསེར་ཞོ་ལྔ། དངུལ་སྲང་ཉེར་ལྔ་[341B.4] གོས་ཡུག བསོད་བཏགས་སོགས་ཕུལ། ཉིན་གུང་རོལ་ཁང་དུ་ལྷན་རྒྱས་ཕེབས། ཀཿཐོག་དགེ་རྩེ་སྐུ་སྐྱེ། རྨོག་སྤྲུལ་སོགས་དང་། ཀཿཐོག་འཛར་ཀ་བ། བདེ་ཆེན་པ་སོགས་གྲྭ་པ་མང་པོ་དང་ཁྲོམ་བཅས་པས་འབུལ་ནོད་བྱས་དབུ་ཞྭ་ཟུང་བསྒྲོན། དགེ་བསྐུལ་ལྗགས་བསྔོ་གནང་། འཇང་པ་དང་ངེད་རང་གི་གྲྭ་པ་སུམ་ཅུ་སྐོར་ལ་རབ་བྱུང་བསྙེན་རྫོགས་[341B.5] བསྒྲུབས། གསང་སྟོན་ཀུན་ཁྱབ་རྒྱ་བོ་དང་དུས་གོ་བ་ཐར་མཆོག་ཡིན། སྡེ་དགེར་ཞུ་ཤོག་དང་བོ་རྒྱལ་ལ་གྲིབ་སྲུང་བསྐུར། ཚེས་བཞི་ཉིན་གོང་ནས་ཀཿཐོག་པ་སོགས་ལ་ཕྱག་རྡོར་རྗེས་གནང་དང་། བདག་གིས་ཀཿཐོག་པ་དང་སྔོ་ཀུ་བཅས་དྲུག་ཅུ་སྐོར་ལ་སྒྲོལ་དཀར་རྗེས་གནང་བྱས། དེ་རྣམས་ལ་སྟོན་མོ་དང་ཕྱག་མདུད་རྫོང་བ་བྱིན། [341B.6] ཀུན་བཟང་ནས་རྟོགས་འབུལ་བྱས་སོང་། ཚེས་ལྔར་འགྲོན་སྡེ་ལ་སྨེ་བརྩེགས་ཀྱི་གྲིབ་སེལ་དང་དབང་བྱས། ལྕགས་ར་ནས་གཉེར་རྒན་ཁྱོགས་སུ་དྲངས་བྱུང་བ་བྲིས་ཁང་དུ་བསྡད། གོང་ནས་ཕྱག་དབང་དང་ངེད་ཀྱི་སྒྲོལ་མའི་ཁྲུས་དབང་དང་གཅོད་ཐུན་བྱས། ཕྱི་ཉིན་གོང་ནས་སྒྲོལ་མའི་རྗེས་གནང་དང་། ངེད་ནས་མི་[341B.7] འཁྲུགས་པའི་དབང་བྱས། བེ་རིའི་སྡེ་དགེ་དཔོན་མོ་སླེབ། ལྷན་རྒྱས་མཇལ། ཞིབ་ཆ་གནང་སོང་། ཚེས་བདུན་ཉིན་དཔལ་ཡུལ་དཔལ་འབར་བ་སོགས་སྐྱ་སེར་མང་པོ་བྱུང་། སྐུ་ཞབས་ངེད་སོ་སོར་མཇལ་ཁ་གནང་། སྐུ་ཞབས་ནས་བོ་རྒྱལ་དང་རྟ་མགོན། གུ་མ་རྣམས་ལ་སོ་སོར་སྤྱན་རས་གཟིགས་ཀྱི་དབང་གནང་། [342A.1] ངེད་ནས་གཉེར་བར་སྒྲོལ་དཀར་དབང་ཁྲུས་བྱས། ཚེས་བརྒྱད་ཉིན་སྡེ་དགེ་སྐུ་འཁོར་བཅས་ཕེབས། ལྷན་རྒྱས་ལ་མཇལ་དར་ཕུལ། ཨ་རབ་ཁང་བ་སོགས་སུ་བཞུགས་སོང་། ཚེས་བཅུའི་ཉིན་སྡེ་དགེ་དཔོན་གཡོག་སུམ་བརྒྱ་སྐོར་ལ་སྟོན་མོ་བྱས། མཇལ་དར་དངུལ་རྡོ་ཚད་[342A.2] སོགས་སོ་སོར་འདུག ཚེས་བཅུའི་འཆམས་རྒྱས་པར་གཟིགས། བཅུ་གཅིག་ཉིན་སྡེ་དགེར་གོང་ནས་དངུལ་སྲང་ཉེར་ལྔ་རྟ་དྲེལ་སོགས། ངེད་ནས་དངུལ་སྲང་བརྒྱ་དང་རྟ་དྲེལ་སོགས་ཕུལ། ཕེབས་སོང་། ལྷན་རྒྱས་རོལ་ཁང་སྟེང་དུ་ཕེབས། དབུ་ཞྭ་ཟུང་བསྒྲོན། ཉག་སྟོད་བསོད་ནམས་ནས་[342A.3] གསེར་སྲང་ལྔ་དངུལ་སྲང་ལྔ་བཅུ་སོགས་དང་དྲན་ཐང་བས་དངུལ་སྲང་བདུན་ཅུ་སྐོར་སོགས་ཕུལ། བསྔོ་སྨོན་དགེ་བསྐུལ་བྱས། ཉ་དགེ་དང་སྨྱོ་ཤུལ་དང་། བྲག་དམར་བསོད་ནོར། ཨ་བསེ་བདུད་འདུལ་སོགས་མཇལ་མི་མང་། ཨུ་རྒྱན་དོན་གྲུབ་ཀྱིས་མཚན་བརྗོད་དང་གདུགས་དཀར་པར་ཤིང་[342A.4] ཕུལ། བཅུ་གསུམ་ཉིན་གུ་རུ་འཕེལ་གྱིས་སྨན་དཔེ་རྙིང་པ་འགའ་ཁུར་བྱུང་། ལྕགས་མདུད་པ་བསོད་ནམས་དང་། དཔོན་པོ་བདུད་འདུལ དྲན་ཐང་བ་སོགས་ལ་གསོལ་སྟོན་དང་རྫོང་དང་ཕྱག་མདུད་སོགས་བྱིན། བདག་གིས་སྒྲོལ་དཀར་རྗེས་གནང་བྱས། བཅུ་བཞིར་ཚོགས་པས་བདེ་མཆོག་སྟ་[342A.5] གོན་ཚུགས། ཉག་རོང་ཟོན་ཐར་འབུམ། ཆོས་སྐྱོང་བུ། ཨ་སྒོ་ཚང་སོགས་ཀྱིས་ལྷན་རྒྱས་གཟིམ་ཆུང་དབུ་ཞྭ་བསྒྲོན། དངུལ་སྲང་ལྔ་བཅུ་སོགས་ཕུལ། སྡེ་པར་ཡེ་འབར་གྲིབ་སེལ་བྱས། བཅོ་ལྔ་ཉིན་ཨ་ཇེ་དཔོན་པོ་ལ་བསྙེན་རྫོགས་བྱས། རོལ་ཁང་དུ་མཁའ་འགྲོ་བུ། ཝར་ཐོ་ཚང་། [342A.6] བཟང་རོ་བུ་སོགས་ཀྱིས་ལྷན་རྒྱས་དབུ་ཞྭ་བསྒྲོན། ཝང་ཐོས་དངུལ་སྲང་ལྔ་བཅུ་རྟ་དྲེལ་སོགས་བརྒྱ་འབུལ་དང་ཀླུ་རྒྱལ་ནས་ཀྱང་འབུལ་ཆེན་བྱས། དགེ་བསྐུལ་ལྗགས་བསྔོ་གནང་། དེ་ནས་ཀུ་ལུང་བ་དང་ཨ་སྒོ་ཚང་སོགས་ལ་སྟོན་མོ་གདབ་ལན་གནང་། དེ་རྣམས་ལ་བདག་གིས་སྒྲོལ་དཀར་དབང་བྱས། [342A.7] རྨོག་སྤྲུལ་ལ་ཡེ་འབར་ཡོན་དང་རྫོང་བ་བྱས། བཅུ་དྲུག་ཉིན་སྒ་བླ་ལ་སྟོན་མོ་སྐུ་རིམ་ཡོན་ཕུལ། ཝང་ཐོ་སོགས་ལ་སྟོན་མོ་བྱིན། ཕྱི་ཉིན་གཉེར་རྒན་ལ་འོད་དཔག་དབང་བྱས། ལྷན་རྒྱས་ནས་ཞུ་བ་པོ་སོ་སོའི་གསོན་བྱང་མང་པོ་བཞུས། གནས་སྒོ་བ་རྣམས་ཀྱིས་སྐུ་ཞབས་མཇལ། བཅོ་[342B.1] བརྒྱད་ཉིན་གནས་སྒོ་བསྟན་འཛིན། ཕྱག་ཕྲེང་བ་དོན་བསྟན་སོགས་ཀྱིས་གཟིམ་ཆུང་དབུ་ཞྭ་བསྒྲོན། དངུལ་སྲང་ལྔ་བཅུ་སོགས་འབུལ་ཆེན་དང་། ངེད་ལ་གནས་སྒོ་བས་དངུལ་སྲང་བཅོ་ལྔ་ཕྱག་ཕྲེང་བས་སུམ་ཅུ་སོགས་ཕུལ། དེ་རྣམས་ལ་སྐུ་ཞབས་ནས་བཀའ་དབང་བྱས། སྡེ་དགེར་སྟོབས་བསྐྱེད་སྨན་[342B.2] མར་བསྐུར། གུ་རུ་འཕེལ་ལ་གངས་སྦལ་ཤ་དང་སྨན་མར་བྱིན། ཧ་ཡ་ལ་ཆགས་མེད་གསོལ་འདེབས་དང་འབྲི་རྒྱུད་གཞི་བདག་བསངས་ལུང་བྱས། ཕྱི་ཉིན་རྒྱལ་བའི་དབང་པོ་དཔོན་སློབ་བསམ་གཏན་བཅས་རྫ་རྒྱུད་དུ་ཕེབས། བདག་གིས་བོ་རྒྱལ་ལ་འོད་དཔག་དབང་བྱས། ཉེར་གཅིག་ཉིན་བོ་རྒྱལ་འདས་པར་[342B.3] འཕོ་འདེབས་བྱས། མཁན་པོའི་དབུས་འགྲོའི་ཁམས་བཟང་བ་བྱུང་། སྟོན་རྫོངས་བྱས། ཕྱི་ཉིན་གཉེར་པའི་སྤུར་ལ་མི་འཁྲུགས་པའི་དབང་བྱས། སྤུར་ཁང་དུ་བཅུག ཤེས་རབ་ལ་བཀའ་བགོ་དང་སྡེ་པར་གུར་དྲག་ཞི་སྦྱོང་བྱས། ཕྱི་ཉིན་མི་འཁྲུགས་པའི་སྒོ་ནས་གཉེར་བའི་སྤུར་ལ་ལྷོ་སྒོ་བགྱིས། [342B.4] བདེ་མཆོག་སྒྲུབ་མཆོད་གྲོལ། ཉེར་བཞི་ཉིན་ངེད་ནས་མི་འཁྲུགས་པ་དང་ཕུར་པ་བླ་མས་ཀུན་རིག་གི་སྦྱིན་སྲེག་གིས་ཕུང་པོ་བསྲེགས། ཕུར་བླས་མཇལ། སྟོན་མོ་ཞུས། ཉེར་ལྔ་ཉིན་རྒྱལ་བ་རྒྱ་མཚོའི་སྟ་གོན་དང་རྡུལ་ཚོན་བཞེངས། སྡེ་པ་རབ་འབར་ཞི་སྦྱོང་བྱས། འདི་ཉིན་ནས་ཀུན་ཁྱབ་དང་ཚེ་[342B.5] དབང་གཉིས་ལ་དབྱངས་ཅན་མ་བསླབ་པ་དང་། རབ་བྱེད་བསྒྱུར་གྲུབ། ཕྱི་ཉིན་གནས་སྒོ་བ་དང་ཡོན་ཏན་སོགས་ལ་ཚེ་དཔག་དཀར་པོའི་དབང་བྱས། འབྱོར་ལན་རྣམས་སྤྲད། ཚོགས་སུ་རྒྱལ་བ་རྒྱ་མཚོའི་དངོས་གཞི་ཚུགས། ཉེར་བདུན་ཉིན་བློ་གསལ་ཤི་བའི་འཕོ་དམིགས་བྱས། གཉེར་པའི་བདུན་[342B.6] ཚིགས་མི་འཁྲུགས་པ་བྱས། ཕྱི་ཉིན་ཡོན་ཏན་སོགས་ཕྱག་ཕྲེང་བ་ལྔ་ལས་སྐྱབས་སྡོམ་བྱས། གནས་སྒོ་བ་དང་ཕྱག་ཕྲེང་བ་རྣམས་ལ་རྫོང་པ་སྟོབས། སྡེ་པར་གུར་དྲག་དབང་ཀྱང་བྱས། སྔ་དྲོ་རྒྱལ་བ་རྒྱ་མཚོའི་ཚོགས་སུ་ཕྱིན། རྟ་མགོན་ལ་སྟག་ཤམ་ཞིང་སྐྱོང་དང་། ཀློང་གསལ་སེང་གདོང་མའི་[342B.7] དབང་བྱས། གཟིགས་ལྤགས་སོགས་ཕུལ་བྱུང་། ཟླ་བ་དྲུག་པའི་ཚེས་གཅིག་ལ་སྡེ་པ་གསལ་བྱེད་སྐལ་དོན་རྣམས་ལ་ཡེ་འབར་ཚེ་དབང་བྱས། བདུད་རྩི་དིལ་སྐྱབས་བན་སོགས་སྒྲུབ་དཀར་བསུ་མི་རྣམས་ཀྱིས་མཇལ། ཚེས་གཉིས་ཉིན་ངེད་དཔོན་སློབ་ཀུན་སོག་མོར་བཏེགས། མི་འཁྲུགས་[343A.1] པའི་ལྷོ་སྒོ་བྱས། ཕྱི་ཉིན་ཕག་མོའི་ལྷོ་སྒོ་དབང་བསྐུར་དང་། སྐུ་ངོ་ཚོར་ཚེ་དབང་ཉེར་གཅིག་དང་འབངས་གྲགས་བཅས་ལ་སྒྲོལ་དཀར་དབང་བགྱིས། ཕྱི་ཉིན་ཕག་མོའི་ལྷོ་སྒོ་དབང་བསྐུར་བྱང་བཞུ་བཅས། ངོ་གཡོག་ཚོར་ཕྱག་རྡོར་དབང་དང་། ངོ་རྐྱང་རྣམས་དང་ཚེ་དབང་རབ་[343A.2] བརྟན་བཅས་ལ་ཚེ་དཔག་སྤྲུལ་སྐུའི་དབང་ཉེར་གཅིག་བྱས། ཚེ་སྒྲུབ་བླ་མས་རྟོགས་པ་ཕུལ། ཚེས་ལྔར་དངུལ་རྡོ་ཚད། རྟ་གསུམ། དྲེལ། འབྲི་མཛོ་བདུན་སོགས་དྲུག་ཅུ་རྩ་གསུམ་ཚན་ཕུལ། སྐུ་ངོར་ཚེ་དཔག་མེད་སྤྲུལ་སྐུའི་དབང་བཅུ་གསུམ་བྱས་བཏེགས། དཔལ་སྤུངས་སུ་འབྱོར། གླིང་དཔོན་འདས་[343A.3] པའི་མགྱོགས་བསྔོ་སླེབ། རྒྱལ་རོང་བའི་བང་མི་བཅུ་སྐོར་སླེབ། ཕུན་ཚོགས་རྫོང་སོགས་ཀྱི་ཞུ་ཡིག་མང་པོ་འདུག སྡེ་པ་ལ་ཚེ་དབང་གསུམ་བྱས། མགོན་ཚེ་ལ་ཐུགས་གསོས་རྟ་གཉིས། དྲེལ། དངུལ་སྲང་ཉེར་ལྔ། མཛོ་ཁལ་གསུམ། པགས་རིགས་སོགས་བྱིན། ཚེས་བརྒྱད་ཉིན་ཨ་ཁྲོ་བྱུང་། [343A.4] སྐད་ཆ་རྣམས་དྲིས། རྟ་དང་དར་བྱིན། སྡེ་པ་དཔལ་ལྡན་ལ་བྱོན་ཚེ་དབང་བརྒྱ་དང་བརྒྱད་སྒྲུབ། ཚེས་བཅུར་ར་ཁྱི་སྐུ་སྐྱེས་མཇལ། འཇང་པ་རྣམས་ལ་ཕྱག་ཆེན་ཆོས་སྐུ་མཛུབ་ཚུག་དང་སྔོན་འགྲོ་ངག་འདོན། ཚེས་དྲུག་རྩ་ཚིག་གི་ལུང་བྱས། ཀརྨ་པར་འབུལ་ཡིག་ཞབས་བརྟན་དང་། ཞྭ་དམར་པར་[343A.5] ཡང་དེ་བཞིན་བྲེ་གྲུབ། ཕྱི་ཉིན་སོགས་སུ་སྡེ་པ་ལ་རྟ་མགྲིན་དབང་བྱས། སྒྲུབ་དཀར་དཔོན་སློབ་ལ་བསླབ་སྟོན་དང་བཀའ་བསྒོ་བྱས་ཐེགས་སོང་། བཅོ་ལྔ་ཉིན་རྟ་ཐབ། སེར་སྦྲེང་བསུ་བ་བཅས་ཀརྨ་པ་ཕེབས། ཀུན་གྱི་མཇལ་ཕྱག་ཞུས། ཕྱི་ཉིན་རྒྱལ་བའི་དབང་པོ་འདུ་ཁང་དུ་སྤྱན་དྲངས། གསོལ་སྟོན་ཞུས། [343A.6] ཞབས་བརྟན་འདོན་པ་དང་བཅས་སྐུ་གསུང་ཐུགས་རྟེན། མཆོད་ཆས། རོལ་ཆས། གསེར་སྲང་བཅུ། དངུལ་སྲང་ལྔ་བརྒྱ། མཛོད་གོས་ཡུག་བརྒྱད། རྟ་དྲེལ་ལྔ་བཅུ། མཛོ་གཡག་ལྔ་བཅུ། དགུ་ཚན་བཅུ། ཇ་སྤོབ་རྩེ་བརྒྱ་སོགས་དགུ་བརྒྱ་སོ་གསུམ་ཚན་ཕུལ། ཞབས་ཕྱི་ཚོར་ཡང་རྫོང་ད་སོ་སོར་[343A.7] ཕུལ། ཕྱི་ཉིན་གོང་ནས་བདག་ལ་བརྟན་བཞུགས་མཎྡལ་བཅས། སྐུ་གསུང་ཐུགས་རྟེན། དངུལ་རྡོ་ཚད་ལྔ། རྟ་ཉེར་གཅིག དྲེའུ་བཅུ། གོས་ཡུག་སོགས་གནང་། སྡེ་དགེའི་ཆོས་གསར་བཞེངས་རྣམས་ཀྱི་ཞལ་ཡིག་བརྩམས། སྒྲུབ་རྒྱུད་དང་གཙོ་མདོ་ཨ་ཁྲི་བ་སོགས་མཇལ་མི་མང་། ཞྭ་[343B.1] དམར་བའི་ཞབས་བརྟན་འབུལ་རྒྱུའི་སྐོར་ཡོན་ཏན་ལ་སྤྲད། རྫ་དང་མགོ་ལོག་ཕྱོགས་ཀྱི་བྱང་མང་བསྲེགས། བཅུ་དགུ་ཉིན་ཕུར་ཚ་ངག་དབང་བསྟན་འཛིན་སོགས་ཀྱིས་སོ་སོར་མཇལ། སྐུ་ཞབས་ནས་ཚེ་དབང་དང་བདག་གིས་འོད་དཔག་མེད་ཀྱི་སྒོམ་ལུང་བྱས། ཨ་ཙ་ར་ལ་ཡི་གེ་ཤོར་ཚབ་མདོར་བསྡུས་བསྐུར་[343B.2] ཉི་ཤུ་ཉིན་ཀརྨ་པ་དབུས་སུ་ཆིབས་བསྒྱུར་དང་བདག་ཕེབ་སྐྱེལ་བཅས་ཐམས་ཅད་བཏེགས། མཆོད་རྟེན་རྒྱབ་ཏུ་གྲྭ་མང་གིས་ཞབས་བརྟན་ཤིས་བརྗོད་གསོལ་ཇ་ཕྱག་དབང་ཞུས། བཞི་ཁྲེ་མར་བཞུགས། སྡེ་དགེའི་མདུན་སྐོར་གྲྭ་ཚང་བཅས་བྱོན། གོང་དུ་སྐྱེལ་དར་བརྒྱ་ཕྲག་ཚན་དང་ངེད་ལའང་ཚན་གྲངས་བཅས་[343B.3] གནང་། ཁྲོམ་དགེ་སྐུ་མདུན་ཚང་གིས་མཇལ། ཕྱི་ཉིན་ཀརྨ་པར་དཔལ་འབྱོར་དགོན་དུ་ཕེབས། ངེད་ནས་ཁྲོམ་དགེ་ཁུ་དབོན་ལ་བསྙེན་རྫོགས་དང་གྲྭ་པ་བཅུ་སྐོར་དགེ་བསྙེན་བྱས། སྡེ་པ་ལ་གཅོད་བྱས། ཕྱི་ཉིན་རྩེ་ཟུལ་མདོའི་སྲིབས་ཐང་དུ་བསྡད། མཁན་པོའི་གཉེར་པ། ཤར་དགེ་སོགས་ཀྱིས་མཇལ། [343B.4] སྡེ་པར་འབྱུང་བཞི་མཐའ་གཏད་བྱས། ཕྱི་ཉིན་ཀམ་ཐོག་གྲུར་ཐོན། ཕོ་བྲང་ནས་ཇ་ཞུས་དང་སྲས་ཆུང་ནས་ཕེབས་རྫོང་དངུལ་སྲང་ཉེར་ལྔ་སོགས་ཕུལ། གནམ་བྲག་གི་ཇ་འདྲེན་བྱས། དགོན་ལྟག་ཏུ་སྒར་བཞུགས། ཀརྨ་པ་གནས་ཕུག་ཏུ་ཕེབས། ཕྱི་ཉིན་ཟེ་ལམ་བརྒྱུད་ཀོ་ཟི་མར་བཞུགས། སྔོ་ཧྱས་[343B.5] བསྙེན་བཀུར་དང་འབུལ་ནོད་གཟབས་པས། ཀརྨ་པའི་དབུ་ཞྭ་བསྒྲོན། ཝ་ར། རོང་གསུམ། ཀུ་སེ་སོགས་མཇལ་མཁན་ཤིན་ཏུ་མང་། ཕྱི་ཉིན་རི་ཕུར་སྒར་བཞུགས། རི་མདའ་དཔོན་གྱིས་གཞི་ལེན་བྱས། མཇལ་མི་མང་། ཕྱི་ཉིན་ཨ་ཁྲོ་ཚང་དུ་ཕེབས། གསོལ་ཚིགས་ཞུས། འབུལ་ཞབས་[343B.6] རྒྱ་ཆེན་བྱས། ཨ་ཉག་དང་རིག་འཛིན་ཚང་དུའང་ཕེབས། མཛེས་ཟམ་ཁར་བཞུགས། ཕྱི་ཉིན་སྡིས་མདར་བཞུགས། མཁར་འགོ་སྐུ་སྐྱེ་དང་གླིང་རུ། བདུད་མོ་སོགས་དང་ཧོར་ཕུག་ཐོག་པའི་གོང་དུ་སྐུ་རྫོངས་དང་ངེད་ལ་མཚམས་འདྲི་ཞུ་མཁན་སོགས་མཇལ་མི་མང་། ཕྱི་ཉིན་ཆིབས་རག་རྡིས་ཕུ་[343B.7] དགོན་དུ་ཕེབས། ཞག་བཞུགས་དང་དབུ་ཞྭ་བསྒྲོན། ཨ་གཡུང་ཚང་ལ་གསོན་བྱང་བཞུས། ཀ་ལུགས་པ་སོགས་མཇལ་མི་མང་། ཕྱི་ཉིན་ལམ་ཞོར་རྐྱལ་ཤོབ་ཚང་དུ་ཕེབས། གསོལ་ཞབས་དང་གསེར་སྲང་གང་འབྲི་སུམ་ཅུ་ཆིབས་པ་སོགས་ལྷན་རྒྱས་སུ་ཕུལ། ཆུ་མདོ་སྒར་དུ་ཕེབས། [344A.1] ཉག་རོང་འཕེལ་ཚ་བསླེབ། ཕྱི་ཉིན་ཀུ་སེ་ཚང་དུ་ཕེབས། ཚ་ཐང་དུ་སྒར་བཞུགས། ཁམས་སྤྲུལ་ཚང་དང་ལྷ་སྟེང་པའི་ཕེབ་བསུ་སླེབ། མཇལ་མི་ཤིན་ཏུ་མང་། འགྲོན་མ་ཡུམ། ཡེ་ཤེས། ཡོན་ཏན་གསུམ་སྒར་དཔོན་དུ་བསྐོས། སྐྱབས་ཆེ་བའི་ངོར་དབུ་ཞྭ་བསྒྲོན། སྤྱན་རས་[344A.2] གཟིགས་ཀྱི་སྒོམ་ལུང་དགེ་བསྐུལ་ལྗགས་བསྔོ་གནང་། གཏེར་སྤྲུལ་སྟག་བླ་སོགས་ཀྱིས་མཇལ། འཕེལ་ཚས་དངུལ་རྡོ་ཚད་རྟ་དྲེལ་སོགས་འབུལ། སྒྲ་རམ་པ་བརྫངས། ཧོར་ཟླ་བདུན་པའི་ཚེས་གཅིག་ཉིན་སྤོམ་བྲག་སྒར་གྲྭ་མང་གིས་མཇལ། སྒར་ཆེན་པའི་འབྱོན་ལུགས་བཀོད་འདོམས་བྱས། སྒར་པའི་[344A.3] ཞབས་ཕྱི་ཀུན་ལ་ཚེ་དཔག་དཀར་པོའི་དབང་བྱས། ཕྱི་ཉིན་བཏེགས། མང་ཆེན་མདར་གཅོད་པ་དཔལ་ལྡན་གྱིས་གདན། ཁྲོ་རུ་དགོན་དུ་ཕེབས། གསོལ་འདྲེན་ཕྱག་ནས། བླ་དགོན་གྱི་དབུ་ཞྭ་བསྒྲོན། བདག་གིས་ཐུགས་རྗེ་ཆེན་པོའི་སྒོམ་ལུང་བྱས། དགེ་བསྐུལ་མཛད། མཇལ་མི་མང་། ཕྱི་ཉིན་[344A.4] ལམ་དུ་གུ་ཕུ་དགོན་དུ་ཕེབས། འབུལ་ནོད་དང་བཅས། འཛི་སྤྲུལ་དཔོན་སློབ་ཆིབས་བསུར་ཕེབས་བྱུང་། ཐབ་བསུ་སེར་སྦྲེང་བཅས་འཛི་དགོན་དུ་ཕེབས། བླ་བྲང་དུ་མཎྡལ་གསོལ་སྟོན་ཞུས། དབུ་ཞྭ་བསྒྲོན། གསེར་སྲང་ལྔ་སོགས་བརྒྱ་དང་ལྔ་བཅུ་ཚན་པ་ཕུལ། བདག་གིས་ཕྱག་ཆེན་ལྔ་ལྡན་[344A.5] བཤད། ལྗགས་བསྔོ་དགེ་བསྐུལ་ཕྱག་དབང་བྱས། ཉག་གཤིས་པ་སོགས་མཇལ་མི་མང་། ཕྱི་ཉིན་འཛི་སྤྲུལ་གྱིས་ཕེབ་སྐྱེལ་མཛད། ཧ་ར་དགོན་དུ་ཕེབས། གསོལ་སྟོན་འབུལ་བ་ཞུས། མཛའ་ཆེན་མདར་ལྷ་ཐོག་སྒར་དུ་གདན་དྲངས། གསོལ་སྟོན་རྒྱས་པར་དྲངས། ལྷ་ཐོག་དང་གོ་འཇོའི་ལྡིང་[344A.6] ཁག་ཡུལ་མི་བཅས་ཀྱིས་དབུ་ཞྭ་བསྒྲོན། འབུལ་ཞབས་བྱས། ཚེ་དགའ་ཚང་དུ་ཕེབས། འོར་འབམ་མདར་བཞུགས། ཕྱི་ཉིན་འོར་གྱེན་བརྒྱུད་ཀྱིས་ཕེབས། བ་གོར་རུ་བས་ཇ་ཞོ་ཞུས། ཁམས་པ་དཔོན་སློབ་རྣམས་ཆིབས་བསུར་ཕེབས། དར་འབུལ་ལེན་མཛད། སྦལ་དཀར་ཐང་དུ་བཞུགས། [344A.7] འཇང་བསྟན་སྐྱོང་སོགས་ཀྱིས་མཇལ། ཕྱི་ཉིན་བྲག་དཀར་རོང་སྒོར་ཐབ་བསུ་དང་སེར་སྦྲེང་རྒྱས་པ་བཅས་འདུ་ཁང་དུ་ཕེབས། མཎྡལ་དང་སྟོན་མོ་མཇལ་ཕྱག་བྱས། གོ་འཇོ་རྫ་རྒྱུད་པ་སོགས་མཇལ་མི་ཤིན་ཏུ་མང་། གྲུ་གུ་ཆོས་རྒྱལ་གཤེགས་པའི་བསྔོ་རྟེན་སོགས་ཕུལ། ཁམས་སྤྲུལ་ནས་སྙན་[344B.1] ངག་གི་བཀའ་དྲི་གནང་། ཆབ་མདོའི་དཔལ་འཛིན་གྱིས་མཇལ། སྐུ་ཞབས་གྲྭ་ཚང་གི་ཡི་གེ་འདུག ཕྱི་ཉིན་དགོན་ཕུ་བ་དང་ཆོས་བསམ་ཚང་། ཨ་དཀར་ལྡིང་དཔོན་སོགས་ཀྱིས་མཇལ། བདག་གིས་ཁམས་སྤྲུལ་དྲུང་དུ་ཚེ་དཀར་དབང་གསུམ་ཕུལ། ལྷན་རྒྱས་སྒྲུབ་སྡེར་ཕེབས། གསོལ་སྟོན། ཚོགས་[344B.2] འཁོར། ཆོས་བྲོ། མགུར་མ། འཁྲུལ་འཁོར་བཅས་མཛད་འདུག དེ་ལ་ཀརྨ་པ་ཐུགས་ཤིན་ཏུ་རྒྱས། མགུལ་དར་གནང་སྦྱིན་གཟབས་གནང་མཛད། ཕྱི་ཉིན་ལྷ་ཁང་ཐམས་ཅད་ལ་ཕྱག་ནས་གནང་། ཇེམ་རྩེར་གསོལ་སྟོན་ཞུས། ལི་མ་འགའ་རེ་གཟིགས། ཆོས་ཁྲིར་ཕེབས། དབུ་ཞྭ་བསྒྲོན། ཁམས་[344B.3] སྤྲུལ་གྲྭ་ཚང་བཅས་ཀྱིས་དངུལ་སྲང་བརྒྱ། གསེར་སྲང་གསུམ། རྟ་དྲེལ། མཛོ་ཁལ། ཇ་བརྒྱ་སོགས་ཕུལ། བདག་གིས་སྤྱན་རས་གཟིགས་ཀྱི་བསྒོམ་ལུང་བྱས། ཚེས་བཅུར་བཏེགས། ཐབ་སྐྱེལ་དང་། ཁམས་སྤྲུལ་ཆིབས་སྐྱེལ་ལ་ཕེབས་པ་དང་དར་འཕུལ་རེས་མོ་བཅས་སྐྱེ་ནང་དུ་རྒྱུ་ནོར་བུ་ཚང་དུ་ཕེབས། [344B.4] དཀར་ལེབ་ཏུ་ལྷ་ཐོག་ཚང་གིས་ཇ་ཞུས་དང་། ཨོ་རྒྱན་དབང་མོས་སྟོན་མོ་འབུལ་བ་དང་། རིན་ཆེན་ཆོས་འཕེལ་ལ་བཀའ་བསྒོ་བྱས། གཏིང་སྐར་ཐང་དུ་སྒར། རྗེ་དྲུང་གིས་བཞི་ལེན་རྒྱས་པར་མཛད། ཕྱི་ཉིན་ལྷ་ཁང་ཐོག་རོལ་བཅས་མཛོ་རྫི་དགོན་དུ་ཕེབས། འདུ་ཁང་གསར་པར་མཎྡལ་དང་[344B.5] གསོལ་སྟོན་རྒྱས་པ་ཞུས། གཙང་ཁང་དུ་རབ་གནས་བསྡུས་པ་དང་འཐོར་ནས་མཛད། གོང་གི་དབུ་ཞྭ་བསྒྲོན། རྗེ་དྲུང་ནས་དངུལ་རྡོ་ཚད་རྟ་ནོར་སོགས་རྒྱ་ཆེར་ཕུལ། གྲྭ་ཁྲལ་བརྒྱ་ཉེར་ལྔའི་སྦ་འཛིན་བླངས། བདག་གིས་ཁང་ཐོག་ཏུ་གཏོར་ཆེན་ཕུལ། ཕྱི་ཉིན་མཛོ་རྫི་འགག་གི་རིག་འཛིན་མི་འགྱུར་[344B.6] རྡོ་རྗེས་གྲོ་ལོད་སྐོར་གདན་དྲངས་པའི་གབ་མཚོར་ཀླུ་སྨན་དང་གཡུ་བྱེ་རུ་སོགས་མཚོ་འབུལ་བྱས། རུ་ཤོད་མདར་ལྷ་ཐོག་ཚང་གི་སྐུ་ངོ་ཀུན་གྱིས་ཐབ་སྐྱེལ་དང་དར་གཏོད་ལེན་བྱས། དར་ལུང་མདར་དཔོན་རུ་དཔོན་ཚང་གི་ཆིབས་གཞོལ་ཇ་ཞོ་དང་འབུལ་ནོད་བྱས། ཀམ་མདར་སྒར་བཞུགས། སྒྲུབ་དཀར་[344B.7] དཔོན་སློབ་ཕེབས། དབུ་ཞྭ་བསྒྲོན། དེ་ཕྱོགས་མཇལ་མི་མང་། ཕྱི་ཉིན་སྡེ་དགེའི་སྐུ་ཚབ་ཕེབ་སྐྱེལ་མཁན་ཟུང་ལ་སྡེ་དགེར་ཞུ་ཡིག་བཅས་དང་སོ་སོར་རྟ་ཕོ་རེ་དང་ངེད་ནས་མཛོར་བྱིན་ནས་སོང་། དེ་ནས་ཀམ་ལ་བརྒལ། ལམ་དུ་མདོག་དཀར་བཀྲ་ཚང་དང་། སེ་ཡུ་མདོར་རྡོ་དཔོན་དབང་རབ་ཚང་[345A.1] གིས་གདན་འདྲེན་འབུལ་བསྙེན་བགྱིས། སྒར་བ་དེར་བཞུགས། བློ་གྲོས་བཟང་པོ། དཀོན་ཅོག་དཔལ་བཟང་ཚང་སོགས། འབྲུག་དགོན་ཁག་དང་། ཁྲོམ་མང་པོར་དབུ་ཞྭ་མཇལ་ཁ་གནང་། རི་བོ་ཆེ་བས་གདན་ཞུས་བང་མི་འབྱོར། ཕྱི་ཉིན་རེག་ནང་མདོ་གྲྭ་ཚང་གིས་གསོལ་[345A.2] ཆས་ཞུས། མཚན་ཉིད་གྲྭ་ཚང་གིས་ཕེབ་བསུ་ཐབ་བསུ་བཅས་དགོན་དུ་ཕེབས། གསོལ་སྟོན་འབུལ་ནོད་རྒྱས་པ་དང་རིགས་ལུང་བཏང་སོང་། རབ་གནས་བསྡུས་པ་མཛད། བཤད་གྲྭ་འདི་ནི་གོ་རམ་པའི་བཤད་རྒྱུན་རྣམ་རབ་དག་པོ་གྲྭ་ཚང་གི་ལུགས་ཡིན། རྣམ་འགྲེལ་སོགས་ཀྱང་ཡོད། སྡང་འཛང་[345A.3] གྲུར་ཐོན། ཆུ་ཕར་ཁར་བཞུགས། ཀརྨའི་བླ་མ་རྣམས་དང་མདའ་ནགས་པ། འགར་ཚང་དང་ནང་ཆེན་པའི་གདན་ཞུས་བང་མི་སོགས་མཇལ་མི་མང་། ཕྱི་ཉིན། ལ་ཙར་དཔས་གླིས་གཉིས་ཀྱིས་ཇ་ཞུས་འབུལ་བ་སོགས་འདུག ན་ཐང་དུ་གླེ་ཐུས་ཇ་ཞུས་དང་དགོན་པ་སོགས་ཀྱི་རྟ་བསུ་མང་པོ་དང་། དམ་[345A.4] ཅན་འགག་ཏུ་ཐབ་བསུ་སེར་སྦྲེང་བཅས་ཀརྨའི་དགོན་དུ་ཕེབས། གཙུག་ལག་ཁང་དུ་མཎྡལ་མཇལ་ཕྱག་མཛད། སྒོ་དམར་དུ་གསོལ་སྟོན་ཐུས། སྒིས་སྣ་པ་དང་ཤོར་ཕུ་བས་མཇལ། ཁྲོམ་མང་ལ་ཕྱག་དབང་བྱས། སྡེ་པར་གཅོད་བྱས། ཕྱི་ཉིན་འཇང་ཕྱོགས་དགོན་ཁག་རྣམས་ཀྱིས་སྒོ་དམར་ཁར་[345A.5] ལྷན་རྒྱས་སུ་ཞབས་བརྟན་ཕུལ། དགོན་ཞབས་པ་སོགས་ནང་ཆེན་པ་མང་པོ་སླེབ། བསོད་ཆོས། ཁམས་སྨྱོན། ཀར་ཕྲིན། སྤྲུལ་སྐུ་བ། འཇག་ཤོ་སྐྱ་སེར་རྣམས་སུ་ཕེབས། གསོལ་འབུལ་བྱས། ཟུར་མང་གར་བསྟན། མཉན་སྤྲུལ་བླ་གྲྭ་རྣམས་ཀྱིས་མཇལ། མདའ་ནགས་པས་སྦྱིན་བདག་[345A.6] ཞུས་ཏེ་བྱམས་ཆེན་མདུན་དུ་ལྷན་རྒྱས་ཀྱི་རབ་གནས་ཉིན་གང་མ་མཛད། ཀརྨའི་བླ་མ་རྣམས་དང་མདའ་ནག་པ་ཚང་སོགས་ཡོན་བདག་བགོས། ཁྲ་ལེབ། བྱ་བཏང་། རས་ཆུང་པ་དཔོན་སློབ་རྣམས་ཀྱིས་མཇལ། ཟུར་མང་སྤྲུལ་སྐུ་རྣམས་ཀྱིས་འབུལ་ཆེན་མཛད། འབུམ་ཐང་དུ་ཀརྨའི་བླ་དཔོན་སྤྱི་གྲྭ་[345A.7] བཅས་ཀྱིས་ཀརྨ་པའི་དབུ་ཞྭ་བསྒྲོན། མཉན་པ་དང་ར་དྷའི་དཔོན་དངོས་གྲུབ་སྙིང་པོས་ཀྱང་དབུ་ཞྭ་བསྒྲོན། དགེ་བསྐུལ་ལྗགས་བསྔོ་སོགས་མཛད། ལྷན་རྒྱས་མགོན་ཁང་དུ་ཕེབས། རྟེན་གཏོར་ཞིབ་གཟིགས་གནང་། མགོན་སྐུར་སྙན་ཤལ་དང་བཀའ་བསྒོ་གཟབས་པར་གནང་། ཕྱི་ཉིན་[345B.1] ཆགས་མེད་སྐུ་སྐྱེ་བྱམས་ཚར་འཁྲུངས་པ་དང་སངས་རྒྱས་སྐུ་སྐྱེ་ཟུང་གི་གཙུག་ཕུད་བླངས། ཀརྨ་སྒྲུབ་རྒྱུད་བསྟན་འཛིན་རྣམ་པར་རྒྱལ་བའི་སྡེ་དང་། ཀརྨ་འགྱུར་མེད་ལྷུན་གྲུབ་ཅེས་མཚན་བཏགས། ཁྲ་མཉན། བྱ་བཏང་། རས་ཆུང་རྣམས་ཀྱིས་ངེད་ལ་ཟུར་འབུལ་ཡང་བྱས། རྒྱལ་བའི་དབང་པོ་དང་བསྟན་རྒྱས་[345B.2] དཔོན་སློབ་ཀྱིས་ངེད་ལ་ཞབས་དབང་དགོས་ཕེབས་ཀྱང་ཅི་ལ་སྤོབས། མཛོད་དར་གནང་། རྡོ་ནང་པ་སོགས་ཀྱིས་འབུལ་མཁན་དུ་མ་བྱུང་། རྟ་རྣ་བས་མཇལ། ཇ་སྤོབ་རྩེ་ཉེར་ལྔའི་མལ་དགོན་ཐས་སུ་བྱིན། ཀརྨའི་གོས་སྐུ་བཤམས་མཆོད་པ་དང་རིས་ཁྲུས་མཛད་སོང་། འགར་བླ་མས་མཇལ་འབུལ་ཆེན་བྱས། [345B.3] སྡེ་པ་དཔལ་ལྡན་ཟེར་བ་དེ་རྒྱལ་བའི་དབང་པོས་ཐུགས་གཏད་ཆེ་འདུག་པས་གང་ཕན་དགོས་གསུངས་པ་བཞིན་སྔ་ཕྱིར་གཅོད་དང་དབང་སོགས་གང་དྲག་བགྱིས་ཤིང་འདིར་ཡང་གཉན་ཆེན་མཐའ་གཏད་བྱས་པས་ཕུག་ཏུ་ཕན་ངེས་ཀྱི་རྟགས་བྱུང་། ཕྱི་ཉིན་བཏེགས། ལྷ་སྟེང་པའི་རྟ་བསུ་དང་ཐབ་བསུ་དང་རྫ་ཕར་ནགས་[345B.4] ནང་དུ་ཆབ་མདོ་བའི་ཐབ་བསུ་དང་སེར་སྦྲེང་བཅས་ལྷ་སྟེང་དུ་ཕེབས། འདུ་ཁང་དུ་མཎྡལ་ཕྱག་དབང་། སྤྱི་ཁང་དུ་གཞི་ལེན་མཛད། མདོག་ཚང་དུ་ལྷན་རྒྱས་གདན་དྲངས། ཚ་བ་སྒང་བ། སྒིས་སྣ་བླ་མ་དཔོན་སློབ་དང་ཆབ་མདོའི་སྐུ་ཚབ་འཇམ་དཔལ་དབང་རྒྱལ་དང་འགྱུར་མེད་སོགས་ཀྱིས་མཇལ། ལྕགས་ར་[345B.5] སྤྲུལ་སྐུ་དང་ཕྱག་མཛོད་ཀྱི་ཕྱག་ཡིག་འདུག རང་བྱུང་ཞབས་ཀྱི་བཞུགས་མལ་མཚལ་ཞལ་དུ་སྨོན་ལམ་གནང་སོང་། ཆབ་མདོ་བས་མཇལ། བཞུགས་ཁྲིར་ཕེབས། ལྷ་སྟེང་པས་དབུ་ཞྭ་བསྒྲོན། བླ་གྲྭ་སྤྱི་སྒེར་ཀུན་གྱིས་འབུལ་བ་བྱས། དགེ་བསྐུལ་ལྗགས་བསྔོ་གནང་། རབ་གྲུབ་སར་ཕེབས། [345B.6] སྐྱོ་བྲག་པས་མཇལ། གསས་ཆེན་སྤྲུལ་སྐུའི་ཆིབས་ཆེན་ཤིན་ཏུ་ལེགས་པ་སོགས་ཕུལ། ཉེར་གསུམ་ཉིན་རྒྱལ་བའི་དབང་པོ་བདག་གི་གུར་ནང་དུ་ཕེབས། ཁམས་བཟང་ཞུ་རྟེན་གསེར་ཞོ་གསུམ་དངུལ་རྡོ་ཚད་གོས་འབྲུག་མ། ཆིབས་པ་སོགས་བཅོ་ལྔ་ཚན་པ་ཕུལ། བདག་ལའང་དེ་མཚུངས་གནང་སྐྱེས་དབུ་ཞྭ་[345B.7] ལྗགས་མདུད། ཚེ་དཔག་ཙཀ་ལི་རྟགས་བརྒྱད་ཙཀ་ལི་སོགས་གནང་། འབྲལ་མི་ཕོད་པ་ལྟར་དུ་ཆིབས་བསྒྱུར་གནང་སོང་། བདག་གིས་ལྷ་རྫས་ཀྱིས་གཡབ་གཡུག་ཞུས། རྟེན་འབྲེལ་ལེགས། འཇམ་དཔལ་དབང་རྒྱལ་གྱི་ནང་མཛོད་དང་ལྕགས་ཕུར་བྱིན་ཅན་ལེགས་པ་བྱིན། འདུ་ཁང་དུ་ཀར་ལྷ་སྟེང་། འཇང་བ། [346A.1] སྐྱོ་བྲག སྒིས་སྣ་སོགས་གྲྭ་བ་དྲུག་ཅུ་སྐོར་ལ་རབ་བྱུང་དང་བསྙེན་རྫོགས་བསྒྲུབས། གསང་སྟོན་དང་དུས་གོ་བ་ཀུན་ཁྱབ་རྒྱ་བོ་ཡིན། ཕྱི་ཉིན་སྐྱོ་བྲག་གསས་ཆེན་པའི་རྟོགས་འབུལ་ལ་ལན་རྒྱས་པར་སྨྲས། གསལ་བྱེད་པར་མིག་སྨན་ཕུལ། བླ་མཚོར་སྒྲོལ་དཀར་དབང་བྱས། འཇའ་མོ་[346A.2] ཚང་དུ་བོས། ཡབ་ཀྱི་སྤུར་ལ་འཕོ་འདེབས་དང་མི་འཁྲུགས་པའི་ལྷོ་སྒོ་དབང་བསྐུར་བྱང་བཞུ་བྱས། འབུལ་ནོད་གཟབས། ཆོས་རྒྱ་མཚོ་དང་རབ་གྲུབ་ཀྱིས་བོས། ཕྱག་རྡོར་སྐུ་ལི་མ་སོགས་ཕུལ། མགོན་ཁང་དུ་བསྐང་གསོ་བགྱིས། ཕྱི་ཉིན། ལྷ་ཆེན་རྣམས་དང་མགོན་ཁང་དུ་སྙན་ཤལ་སོགས་ཕུལ། ལྷ་ཁང་[346A.3] སྟེང་དུ་གཏོར་ཆེན་བཏང་། སྐྱ་ཟབ་ཀྱི་སྐྱེལ་མ་བཅས་ཀརྨར་འོང་། ངོ་བ་ནོར་བཟང་། གཤེན་རྣམ་རྒྱལ་རྣམས་ཀྱིས་བོས། གཡེར་མོ་ཆེར་བསྡད། འཇའ་སྟོང་ཁམས་སྨྱོན་སོགས་མང་པོར་ཡེ་ཤེས་རབ་འབར་གྱི་དབང་ལུང་བྱས། མགར་བླ་མ་དང་དབང་རྡོར་ལ་ཚེ་སྒྲུབ་ཐབས་ཤེས་ཁ་སྦྱོར་གྱི་དབང་བྱས། མགར་[346A.4] བླ་གྲྭ་ལ་བྱང་སེམས་སྡོམ་པ་གནང་། མགར་ཚང་གི་ལེགས་འབུལ་དང་བཀའ་འབུམ་ཞུ་རྟེན་ཕུལ། སྒིས་སྣ་བ་དང་འབྲོང་དཔོན་སོགས་ཚ་བ་སྒང་པ་བརྒྱད་ཅུ་སྐོར་སླེབ་པས་མཇལ། རྒྱལ་རོང་སྒྲོལ་མ་སོགས་ཀྱི་ཡིག་ལན་ཆོས་འཛིན་ལ་སྤྲད། ཉེར་བརྒྱད་ནས་ཚེས་ལྔའི་བར་ཉིན་ལྟར་དུ་ངེད་དཔོན་སློབ་བཅུ་དྲུག་གིས་[346A.5] བསྐང་གསོ་ཐུན་གཉིས་རེ་བསྒྲལ་ལས་བཅས་བཏང་། ཚ་བ་སྒང་བར་སྒྲོལ་དཀར་ལྷ་དགུའི་རྗེས་གནང་བྱས། རྒྱལ་རོང་བ་ཆོས་འཛིན་ལ་ཆོས་གོས་མཆོད་ཆས་སོགས་བྱིན། ཁམས་སྤྲུལ་བའི་དྲིས་ལན་བཏང་། ཀུན་ཁྱབ་རྒྱ་བོས་དཔེ་མཛོད་གཡེང་ནས་དེབ་བཀོད། གནམ་སྟོང་ཉིན་ཚ་བ་སྒང་པ་རྗེས་མས་མཇལ། [346A.6] སྒྲོལ་དཀར་རྗེས་གནང་བྱས། ཟླ་བ་བརྒྱད་པའི་ཚེས་གཅིག་ལ་འཇང་པ་རྣམས་ལ་ཛཾ་དཀར་དབང་བྱས། བསོད་ཆོས་ནས་གསོས་ཆས་གཟབས། རྔོ་ཆུག་གནས་མདོས་མཇལ། སྒྲོལ་དཀར་དབང་བྱས། ཚེས་བཞི་ཉིན། དགོན་ཞབས་བླ་མ་རིན་ཆེན་ཚ་བོ་ལྷུན་གྲུབ་ནང་ཆེན་བསོད་རྒྱལ་བང་མིས་མཇལ། [346A.7] ཡིག་ལན་དང་། རིན་ཆེན་ཚ་བོར་བཀོད་འཇའ་བྱིན། འཇང་པ་ཚོར་གསོན་བྱང་དང་ཆོས་ཐུན་བཤད། ཚེས་ལྔར་བསྐང་གསོའི་རྗེས་ཆོག་དང་མགོན་ཁང་དུ་གཏའ་གཏོར་བཙུགས། སྙན་ཤལ་དང་མཚོན་ཆ་པགས་རིགས་སོགས་ཕུལས། འཇང་ཆོས་གྲགས་སོགས་ལ་ཡིག་ལན་དང་རྫོང་བ་བྱས། [346B.1] མགོན་ཁང་ནས་པཀྵིའི་བཀའ་འབུམ་པོད་བཅུ་དང་ཏིང་ཏིང་གཉིས་བླངས། ཕྱི་ཉིན་སྤོ་བབོའི་གྲྭ་བ་ལྔ་སླེབ་པས་མཇལ། དེ་ཕྱོགས་ཀྱི་ཞུ་ཡིག་མང་། ཀརྨ་པ་གདན་འདྲེན་ཡིན་འདུག ཀརྨ་པ་གདན་འདྲེན་ཡིན་འདུག ཀརྨ་དགོན་ཆེན་གྱི་གྲྭ་བ་བཅུ་དགེ་ཚུལ་དང་ལྔ་བཅུར་བསྙེན་རྫོགས་བསྒྲུབས། ཚེས་བརྒྱད་ཉིན་ཁང་ཐོག་ཏུ་བསངས་དང་གཏོར་ཆེན་བཏང་། [346B.2] ཆབ་མདོ་ཡབ་སྲས་ཀྱི་མདུན་དུ་རྟ་རེ་རེ་དང་ཞུ་ཡིག་ཕུལ། ཕྱག་མཛོད་ལ་རེ་ནེའི་དགོན་དོན་དུ་རྟ་དང་དངུལ་སྲང་བཅོ་ལྔ་ཞུ་ཡིག་དང་། ལྕགས་ར་སྤྲུལ་སྐུ་ལ་གོས་ཡུག ཤོལ་རྫོང་བླ་གྲྭ་སྤྱི་སྒེར་རྣམས་ཀྱི་ཡིག་ལན་སོགས་སྤྲད། ཚེས་བཅུའི་ཉིན་ངེད་གཙང་ཁང་གསུམ་དུ་སྙན་ཤལ་མཆོད་མེ་ཕུལ་ནས་བཏེགས། [346B.3] དམ་ཅན་འགག་ཏུ་ཐབ་སྐྱེལ་དང་། ན་ཐང་དུ་རྟ་སྐྱེལ་དང་དེར་བསངས་རི་ཁྲུས་བྱས། དཔལ་བྲོ་ཚང་སོགས་ཀྱིས་གདན་དྲངས། ལྷ་རྗེ་ཚང་དུ་བསྡད། ཀུན་ཁྱབ་རྒྱ་བོ་ངེད་བཅས་ཀྱིས་དཔེ་ཆ་རྣམས་གཡེང་། ཕྱི་ཉིན་སྒར་སྨྱོ་ཡོ་ཐང་དུ་བསྡད། སྦྲུ་ཡར་ལྷ་བཟོས་བོས། ཤེས་རབ་ཆབ་མདོར་བརྫངས། སྐྱ་ཐབ་[346B.4] ཀྱིས་བསུས་ཏེ་མདའ་ནག་དཔོན་ཚང་དུ་གདན་འདྲེན་ལྟར་འབྱོར། སྟོན་མོ་གཞི་ལེན་གཟབས་རྒྱས་བྱས། ངོ་གཡོག་ཀུན་ལ་ཚེ་དབང་དང་། མ་རྒན་གྱི་བྱང་བུ་བཞུས། དགོང་མོ་ལུས་སྦྱིན་རྒྱས་པར་བྱས། ཕྱི་ཉིན་དངུལ་རྡོ་ཚད་དང་རྟ་གཉིས་ཚན་གྲངས་སོགས་ཕུལ། བསྔོ་སྨོན་ཤིས་བརྗོད་བྱས། ཐབས་སྐྱེལ་[346B.5] སར་བསངས་རི་ཁྲུས་བྱས། སྡོང་གྲོང་ལྷ་བཟོ་དང་གྲུ་བས་གདན་དྲངས། གྲུར་ཐོན། སྒར་དུ་སླེབ། རྒྱ་ཚན་དབུ་བ་དང་མགར་ཚང་གིས་མཇལ། མཚན་ཉིད་གྲྭ་ཚང་གིས་གསོལ་ཆེས་བྱུང་། མགར་སྤྲུལ་ལ་ཡིག་ལན་ཕུལ། གྲོང་སྟོད་ཚང་དང་མདོ་གྲང་ཚང་། ཉིན་སྨན་ཚང་རྣམས་ཀྱིས་བོས། གྲོང་[346B.6] ཡོལ་མཚམས་སུ་བསྡད། རྟ་བོར་བ་འགའ་རེ་ཚུར་སྤྲད་བྱུང་། དབང་རབ་ལ་རིན་རིལ་བྱིན། ཏིས་ཐོག་ལ་རྩར་སྒར་ཕབ། ཕྱི་ཉིན་ཀམ་མདར་སྒར། དེ་ནས་ཤ་རུ་ནང་དུ་བསྡད། རྗེ་དྲུང་དཔོན་སློབ་ནས་གསོལ་ཞབས་རྒྱས་པར་བྱས། བྲབ་ཤི་བླ་མ་སོགས་མང་པོ་བྱུང་། དེ་ནས་ཤ་རུ་ལ་བརྒལ་[346B.7] སྤོ་ཟི་མདོ་བརྒྱུད་ལམ་ཁར་དུ་ཨ་ཏི་ཚང་དང་། དཔལ་མཆོག་ཚང་གིས་སྟོན་མོ་འབུལ་བ་བྱས། དཀར་ཆེན་གྱིས་བོས། དངུལ་སྲང་ཉེར་ལྔ་སོགས་ཕུལ། རྒྱལ་མཚན་ཚང་དུ་སོང་གསོན་བྱང་བྱས། ཨ་ཡག་མ་ཚང་དང་། རྒྱུན་ནེ་དགོན་དུ་བོས། སྟག་ཆེན་མདར་བསྡད། བན་ཆེན་སྐུ་སྐྱེ་སོགས་[347A.1] ཀྱིས་མཇལ། ཕྱི་ཉིན་པདྨའི་དཔོན་གུ་རུ་ཚེ་བརྟན། དེ་ནས་དཔོན་མགོན་དྷིས་དང་། ཨ་དབྲུག་ཚང་དང་། ཚེས་བཅུ་ཚང་། སྐྱ་ཀ་མདོར་འགྲོན་རབ་བརྟན་གྱི་ཁྱིམ་ཚང་རྣམས་སུ་བོས། ཚུར་ལན་ཀྱང་པདྨ་བསྟོད་སྨད་ཀུན་གྱིས་མཇལ། རྒྱུན་ནེ་བླ་གྲྭ་ནང་འཁྲོགས་ཞོད་འཇགས་བགྱིས། ཕྱི་[347A.2] ཉིན་སྐྱ་ཕུར་རིས་ཤུལ་དང་། ཨ་མྱེ་ཨ་དཀར་གྱིས་བོས། གསེར་ཤོག་ནང་དུ་བསྡད། སྡེ་དགེའི་སྐུ་ཚབ་དཔོན་གཡོག་གིས་མཇལ། གདབ་ལན་ལྷག་པ་བྱིན། འཛི་སྒར་སྤྲུལ་སྐུ་ཕེབས་པར་ཕྱག་རྩ་བལྟས། རིན་རིལ་ཕུལ། ཕྱི་ཉིན་སོགས་གེ་རུའི་ལ་བརྒལ་ནོར་མས་ཇ་ཞོ་ཞུས། ཁྲོ་རུ་སྒར་དུ་ངག་དབང་འདས་པའི་བྱང་[347A.3] ཞུས་བྱས་རྩ་དེལ་དུ་བསྡད། འཛི་སྤྲུལ་ལ་དབང་ཁྲུས་དང་རྫོང་ད་ཕུལ། སྐྱབས་ཆེ་བ་མང་པོས་མཇལ། དེ་ནས་འཛི་སྤྲུལ། ཁྲོ་རུ། དྷིས་ཕུ་སོགས་དང་བྱེ་ནས་དུད་གཉིས་སར་བོས་ཏེ་འབྲིང་མོར་སྒར་བབས། མགོན་ཆོས་ནོར་མ་རྣམས་དང་ཨ་གཡུང་གིས་མཇལ། རིན་རིལ་བྱིན། ཞོགས་པ་མཛོད་པ་ཚང་དུ་ཕྱིན། [347A.4] ལམ་དུ་མཇལ་མཁན་མང་། དེ་ནུབ་ཨ་དགེ་འགག་ཏུ་བསྡད། བསོད་དགེ་ཟུང་ལ་གཅོད་བྱས། ཕྱི་ཉིན་ལམ་དུ་དབུ་རིར་ཁྲོ་རུས་ཇ་འདྲེན་དང་། སྔོ་ཧེས་བསུ་བར་སླེབ་བྱུང་། ཝ་རའི་དགོན་རྩའི་ཞིང་ནང་དུ་བསྡད། ཕོ་བྲང་གིས་ནས་ཁལ་ཉི་ཤུ་ཕུལ། སྔོ་ཧེ་དང་དགོན་པའི་བླ་ཆོས་ལ་སྟེར་ཆ་བྱས། [347A.5]སྒིས་ཕུར་བསྡད། ཕྱི་ཉིན་མཁར་སྐྱར་ཇ་ཞུས་མཁན་འགའ་བྱུང་། ལྕང་ཀར་མདོར་བསྡད། ཕོ་བྲང་གིས་ཆས་ཇ་སྤྲད། དེ་ནས་རྔེད་རང་བརྒྱུད་འཛམ་ཐོག་གྲུར་ཐོན་དེར་བསྡད། ཧོར་ཟླ་དགུ་པའི་ཚེས་གཅིག་ལ་བྱ་ཟེར་སྒར་བརྒྱབ། ཕྱི་ཉིན་ཐབ་བསུ་བཅས་དཔལ་སྤུངས་སུ་འབྱོར། ངཤྩ་འབུམ་སོགས་དང་[347A.6] འཕྲད། དེ་རས་ཀྱི་བྱས་ཐོག་ནས་པུསྟི་ཉི་ཤུ་སྐོར་བྱུང་འདུག ཀུན་སྐྱོང་གིས་འཇང་ཡིག་རྣམས་དུལ། ངཤྩ་འབུམ་ནས་དངུལ་རྡོ་ཚད་དྲེལ་ལྔ་སོགས་ཞབས་བརྟན་འབུལ་ཆེན་བྱས། ངེད་དཔོན་སློབ་བཅུས་མི་འཁྲུགས་པའི་སྒོ་ནས་ངཤྩའི་ཕ་མའི་བྱང་བུ་བཞུས། གསོལ་ཆས་རྒྱ་ལུགས་དང་། འབུལ་[347A.7] འགྱེད་བྱས་སོང་། སྐྱོ་མགར་ལ་ཟུང་འཇུག་རྒྱུད་པའི་ཐང་སྐུའི་དངུལ་ཏོག་མགར་བཅོལ། འབུམ་རྒྱལ་གྱིས་བསྔོ་རྟེན་འབྱོར་ལན་བཏང་། ཕུར་པའི་བཅས་བཤམས་བྱས། ཚེས་བརྒྱད་ཉིན་ཕུར་ཁང་དུ་ཕྱིན། གུ་རུ་ལྷ་སྲུང་སོགས་བཅུས་ཆོས་རྗེ་གླིང་པའི་ཕུར་པ་སྤྲོས་ཆུང་བསྙེན་སྒྲུབ་ཚུགས། སྒྲུབ་མཆོག་[347B.1] གིས་སྟོན་མོ་བྱས། འདི་ནས་བཟུང་བཅོ་བརྒྱད་ཉིན་བར་དུ་ཕུར་བ་ཐུན་གསུམ་རེ་བཏང་། སོག་མོའི་ཤེས་རབ་ན་བའི་བརྟག་ཞུས་དང་། ཧ་ཡ་བསྙུན་པའི་སྐྱབས་རྟེན་འབྱོར་ལན་བྱས། བཅོ་ལྔའི་སྲོད་ལ་ཟླ་བ་རིལ་འཛིན་བྱུང་། བཅུ་བདུན་ཉིན་ཞི་བའི་སྦྱིན་སྲེག་དང་། བཅོ་བརྒྱད་ཉིན་དངོས་གྲུབ་ལན་པ་ཚེ་རྫས་རོལ་བ་རྗེས་ཆོག [347B.2] བཀྲ་ཤིས་བསྔོ་སྨོན་བྱས། དེ་ནུབ་བྲག་རིའི་རྩེར་འཛེགས་པ་སོགས་ཕལ་ཆེར་དུ་ལྟས་ལེགས། ཁམས་སྤྲུལ་དྲི་ལན་བཏབ། ཉེར་གསུམ་ཉིན་སྡེ་དགེ་སྐུ་ངོ་མདུན་སྐོར་བཅས་དགོན་དུ་ཕེབས། མཇལ་དར་རྟ་དྲེལ་ཚན་གྲངས་སོགས་བྱུང་། སྟོན་མོ་དང་གདབ་ལན་ཀརྨ་ནས་ཚུར་འཁོར་གྱི་སྐྱེས་སོགས་ཕུལ། དེ་རྗེས་[347B.3]  མཁན་ཆེན་ཕེབས། དངུལ་སྲང་ཉེར་ལྔ་སོགས་སྐྱེས་གནང་། གསོལ་སྟོན་ཞུས། དངུལ་རྡོ་ཚད་སོགས་ཕུལ། གུ་རུ་འཕེལ་བྱུང་། གསོལ་སྨན་འཕྲོས་སྨར། ཁམས་པའི་ཞུ་ལན་དང་བང་མི་བརྫངས། སྙན་ངག་མེ་ལོང་གི་གཞུང་རྒྱ་སྐད་ཞུས་དག་བྱས། གུ་རུ་སོགས་ཀྱི་ཕུར་ཁང་དུ་ཕུར་བའི་གཏོར་བཟློག་[347B.4] ཚུགས། ཉེར་བཞིར་ཀུན་སྐྱོང་སོགས་ཀྱིས་གཞི་ལེན་རྒྱ་ཟས་དྲངས། མི་འཁྲུགས་པའི་སྒོ་ནས་བྱང་མང་བསྲེགས། ཨ་ལྷུན་བུས་འཇིགས་བྱེད་ཐང་སྐུ་ལག་བྲིས་དགོས་ཟེར། དམ་ཆོས་ཚེ་ལུག་བསླུ་བར་སོང་། ཕྱག་ཚ་ཕུན་ཚོགས་ཕ་བུ་རྣམས་ལ་སྒྲོལ་ལྗང་དབང་དང་སྟོན་མོ་སྟེར་ཆ་བྱས། སྐྱབས་ཆེ་དཔོན་དང་[347B.5] གབ་སོད་བུ་ན་བའི་སྐྱབས་རྟེན་རྟ་བྱུང་། ལན་བསྐུར། འཇང་པའི་བུམ་གཏེར་རྣམས་ལ་རབ་གནས་བྱས། འཛི་སྒར་དཔལ་དགའི་སྐུ་སྐྱེ་ན་བའི་སྐྱབས་རྟེན་རྟ་བྱུང་། རིམ་གྲོ་དང་སྨན་བསྐུར། ཉེར་དགུར་འཕེལ་བླ་མཐུ་སྟོབས་རྣམ་རྒྱལ་དང་སེར་སྐྱ་བྱུང་། མཇལ་ཁ་དང་སྟོན་མོ་བགྱིས། ཕུར་བའི་གཏོར་རྒྱག་བྱས་སོང་[347B.6] ཤེས་རབ་ལ་སྨན་ཚུག་དང་གཅོད་ཐུན་བྱས། གནམ་སྟོང་ཉིན་ཡོན་ཏན་རྒྱ་མཚོ་དང་རྡོ་ཁོག་བླ་མས་མཇལ། གླིང་དཔོན་འདས་པའི་བསྔོ་རྟེན་རྟ་དྲེལ། དངུལ་སྲང་བཅོ་ལྔ་སོགས་དང་དཔོན་མོས་སྲང་ལྔ་སོགས་ཡི་གེ་བཅས་འདུག དྲུང་ཤེས་རབ་སླེབ། རྟ་དྲེལ་ཀུན་རྩད་ཆོད་འདུག ཆབ་མདོའི་ཞུ་ཡིག་རྣམས་[347B.7] བལྟས། ཟླ་བ་བཅུ་པའི་ཚེས་གཅིག་ལ་འཕེལ་ཚའི་གྱོད་དོན་ལ་དགོན་ཆེན་དུ་ཀར་བཀྲ་སོང་། བཅུད་ལེན་རིལ་བུ་དང་ཞུ་ཡིག་ཕུལ། སྦེ་བར་ཆོས་རྗེ་དང་དབའ་སྔོན་བླ་མས་མཇལ། སྙན་ངག་གཞུང་སྒྲ་རྒྱན་ཡན་ཞུས་དག་ཚར། སྒང་མགོན་ལ་བར་བསྐོས་བཙུགས་བྱེད་བཅུག ཤེས་རབ་ལ་སྒྲོལ་དཀར་[348A.1] མངོན་རྟོགས་ལུང་དང་བསྐྱེད་དམིགས་བསླབས། ཆོས་ཁྲིམས་པ་ཉེའུ་དང་ལྷ་ཁོས་མར་དང་གོས་ཡུག་བྱུང་། ཨ་འབུམ་དང་གཟུངས་རིས་གཉིས་ལ་རྟ་མགྲིན་དབང་བྱས། མཉན་པའི་ཡི་གེ་དང་ཤར་སྒོ་ཨ་དར་བུ་ཤི་བའི་བསྔོ་རྟེན་བྱུང་། ཚེས་བཅུའི་ཉིན་སྒྲོལ་དཀར་ང་པད་འབྱུང་གི་ཉིན་ཐང་[348A.2] བྲིས། མཐའ་ཅུང་ཟད་ཀརྨ་བཀྲ་ཤིས་ཀྱིས་བྲིས། དེ་ནུབ་རབ་གནས་བྱས། བཅུ་གཅིག་ཉིན་ཤེས་རབ་ལ་སྒྲོལ་དཀར་དབང་ཁྲུས་གནང་ཆ་དང་། དཔའ་ཕྲུག་མ་ཤི་བའི་བྱང་ཞུས་བྱས། བཅུ་གཉིས་དང་བཅུ་གསུམ་ལ་ཤེས་རབ་ལ་སྒྲོལ་དཀར་དབང་ཁྲུས་བརྒྱ་དང་གྱ་གཅིག་བྱས། ཨ་ཁྲོ་དང་མགོན་སྲུང་གིས་མཇལ། [348A.3] བཅུ་བཞི་ཉིན་ཤེས་རབ་ལ་ཚེ་དབང་བརྒྱ་རྩ་བརྒྱད་སོང་། ཀརྨའི་བུའི་བརྟག་ཞུས་དང་། སྒྲུབ་དཀར་ཡི་གེ་བྱུང་། བཅོ་ལྔའི་ཉིན་གླིང་དཔོན་དང་རྣམ་རྒྱལ་ཚེ་བརྟན་གྱི་བྱང་བུ་བཞུས། ལི་ཚའི་བརྟག་ཞུས་ལན་བཏང་། དམ་ཆོས་ན་བར་གཅོད་ཐུན་བྱས། ཕྱི་ཉིན་འཇང་པ་རྣམས་ཀྱི་ཡིག་ལན་རྣམས་སྤྲད། འཛའ་[348A.4] ག་འཇམ་དབྱངས་ཀྱིས་མཇལ། རྟ་གཉིས་སོགས་ཕུལ། ཨ་ཁྲོ་ཨ་སྡུག་བུ་དམ་ཆོས་གསུམ་ལ་གཅོད་ཐུན་བྱས། བཅུ་བདུན་ཉིན་འཛར་དཔོན། འཇང་བ། རྒྱལ་རོང་བ། རྡོ་པ། འཕེལ་ཚ་བླ་མ་སོགས་ལ་ཕྱག་ཆེན་སྔོན་འགྲོ་བཤད། འཇང་ཀུན་སྐྱོང་སོགས་ལ་སྟོན་མོ་གནང་སྦྱིིན། གཟུངས་གཞུག་དམ་[348A.5] རྫས་སྐུ་འདྲ་སོགས་སྤྲད། སྔ་མ་གསུམ་དང་ཀུན་སྐྱོང་སོགས་ལ་ལུས་སྦྱིན་རྒྱས་པར་བྱས། ཕྱི་ཉིན་ཨ་ཁྲོ་དང་སྐལ་དོན་ལ་རྟ་མགྲིན་དབང་བྱས། ཨ་པའི་ལྷ་བཟོ་རྣམས་འཇང་ལ་ལྷ་ཆེན་བཞེངས་པ་བཏང་། སྔ་མའི་སྟེང་དགེ་རྒྱས་བསྣན་པར་གཅོད་ཐུན་བྱས། དེ་ནུབ་ཆུ་རྙོག་ཆེན་པོ་ཞིག་གི་ཕ་རོལ་ཏུ་[348A.6] རྟས་བརྒལ་ཏེ་སླེབ་པ་རྨིས། ལྷ་རྒྱལ་གྱིས་གཙུག་ཏོར་འབར་བའི་སྐུ་རི་ནས་རྙེད་པ་བདག་ལ་བྱུང་། རིན་བྱིན། རྟེན་འབྲེལ་ལེགས་སྙམ། ཁ་བ་དཀར་པོ་དང་ཀ་བ་ཤིས་ཀྱི་བསངས་མཆོད་བྲིས། ཕྱག་ཆེན་སྐྱབས་སེམས་ཡན་རྫོགས། ཉེར་གཅིག་ཉིན་སྙན་ངག་གཞུང་ཞུས་དག་དང་འགྱུར་བཅོས་ཚར། [348A.7] བར་སྩ་རྣམས་ལ་རབ་གནས་བྱས། ཐུབ་སྐུ་གསུམ། ཙན་དན་མགོན་སྐུ། བར་སྐུ་ཕག་མགོན་གསུམ་རེ་བཅས་ཀུན་སྐྱོང་ལ་སྤྲད། རབ་བརྟན་སླེབ། ཀུན་སྐྱོང་ལ་སྨོན་ལམ་ཕྱག་བྲིས་དང་། མགོན་པོ་དང་ཞིང་སྐྱོང་གི་སྙིང་པོ་སུག་བྲིས་གཏད། སྨོན་ལམ་ཤིས་བརྗོད་བྱས། སྲས་ཆུང་[348B.1] བསྙུན་པའི་ཆབ་རྟགས་བྱུང་། དམག་ལ་དགོས་པའི་རིམས་སྲུང་ལྔ་བརྒྱ་དང་ལྔ་བཅུ་བསྐུར། སྔོ་ཧེས་རྟ་དྲེལ་སོགས་བཅུ་གསུམ་ཚན་པ་ཡོད་ཟེར། བུ་ལུག་སླེབ། སྡེ་དགེས་གསེར་འགྱུར་དབུ་དང་། སྨན་ཡིག་བར་གྱི་མ་ཕྱི་པུསྟི་ལྔ་བསྐུར་འདུག སོ་མ་རཱ་ཛ་བསྒྲིག་ལུགས་བལྟ་རྒྱུ་བསྐུར་བྱུང་། སྡེ་དགེར་ཞུ་ལན་[348B.2] དང་རྒྱལ་སྦྱིན་རྒྱུའི་གསེར་སྐུ་གཉིས་བསྐུར། སྐལ་དོན་ལ་སྣ་ཚོགས་ཡུམ་གྱི་རྗེས་གནང་བྱས། རིན་འོད་སྐར་ཆེན་ཤི་བའི་བསྔོ་རྟེན་རྟ་དང་སྒ་བཅས་འབྱོར། བསྔོ་སྨོན་དང་མིང་བྱང་བཞུས། སྲས་ཆུང་བརྟག་ཞུས་བྱུང་ལན་ཕུལ། གུ་རུ་ལ་ལུང་འགའ་རེ་བྱས། ཕྱི་ཉིན་གཡུང་དྲུང་བུས་ཕ་ཤི་བའི་བསྔོ་རྟེན་རྟ་སོགས་[348B.3] དང་། ཉག་རོང་ཨ་དཀར་བུ་ཤི་བའི་བསྔོ་རྟེན་རྟ་སོགས་ཕུལ། ཚེ་དབང་རབ་བརྟན་ཟུང་ལ་རྟ་མགྲིན་དབང་བྱས། མཚན་གུང་སྡེ་དགེའི་སྲས་ཀྱི་སྐྱབས་རྟེན་དང་ཕྱག་རིས་སླེབ་བྱུང་། གྲྭ་མང་ལ་སེང་གདོང་དུ་ཡོན་དངུལ་རྡོ་ཚད་འདུག གནམ་སྟོང་ཉིན། གུ་རུ། ཤེས་རབ། བསྟན་རྒྱས་གསུམ་[348B.4] ལ་རྣམ་སྲས་སེར་ཆེན་དབང་བྱས། ཚེ་དབང་རབ་བརྟན་དམག་ཐོག་ཏུ་འགྲོ་བར་ཕྱག་མདུད་དམ་རྫས། མཚོན་སྲུང་ཧཱུཾ་ནག་སྐུ། འགོག་སྲུང་། བདག་གི་འབུ་གཟན་རྣམས་བྱིན། བཀའ་བསྒོ་བྱས། དགོང་མོ་སྲས་ལ་དམིགས་པའི་གཅོད་ཐུན་བྱས། བཅུ་གཅིག་པའི་ཚེས་གཅིག་ནས་ལྔའི་བར་སྡེ་དགེའི་[348B.5] བཀའ་ཕེབས་ལྟར་ངེད་དཔོན་སློབ་བརྒྱད་ཀྱི་སྲས་ཆུང་སྐུ་རིམ་ཚེ་རིང་མ་དང་། གཅོད་ཚོགས་གཏོར་བསྔོས་དང་བཅས་བགྱིས། སྶགང་མགོན་གྱི་སྙན་གཞུང་བར་ཞུས་ཚར་ནས་ཡོན་བྱིན། ཚེས་ལྔར་ཨ་རྒ་ན་བའི་སྐྱབས་རྟེན་ཡང་བྱུང་། སྡེ་དགེ་ནས་ད་རུང་སྲས་ཀྱི་སྐུ་རིམ་གང་དགོས་ཕེབས་པར་རིམ་གྲོ་སྨྲས། [348B.6] འཇིགས་མེད་སྤྲུལ་སྐུ་དང་གླིང་བང་མི་ལ་སྟོན་མོ་བྱས། འཇིགས་མེད་ཀྱིས་གསེར་སྲང་ཕྱེད་གསུམ་དང་རྟ་སོགས་ཕུལ། སྤྲུལ་སྐུ་དབང་རྡོར། གུ་རུ་རབ་བརྟན་སོགས་ལ་རབ་འབར་རྗེས་གནང་དང་དྲེགས་པའི་སྲོག་དབང་བྱས། ཡང་དབང་རྡོར། གུ་རུ། སྒ་བླ་སོགས་ལ་གྲུབ་རྒྱལ་ཚེ་དབང་བྱས། [348B.7] དམག་ལ་འགྲོ་མི་འགའ་རེ་ལ་མཚོན་སྲུང་བྱིན་རྟེན་སོགས་བྱིན། ཉིན་ཞག་འདིའི་ཞོགས་རོ་རེངས་རྒྱུན་རྩ་དལ་བྲེལ་སོགས་ཚབ་ཚུབ་བྱེད་པའི་མགོ་ཚུགས་པ་ཡིན་འདུག ཚེས་དགུར་བཅའ་ཐུན་ཚུགས། གུ་རུ་དང་གཉེར་ཨ་འབུམ་བཅས་རྣམ་གླིང་དུ་སོང་། རྒྱུན་རྩྭ་ཡང་འཚུབས། ཚེས་བཅུའི་ཉིན་ནས་[349A.1] མཛོད་འགྲེལ་བྲི་བའི་དབུ་བཙུགས། ལག་རྩ་ཉིན་རྩེར་འཚུབས། བཅུ་གཉིས་ཉིན་ལ་ཆོས་ཐུན་ཞི་གནས་སྐོར་རྫོགས་ནས་རེ་ཞིག་བསྒོམ་བཅུག རྒྱུན་རྩ་བདེ་འདུག མགོན་ཚེ་དང་། མགོན་པོ་བསམ་གྲུབ། ཨ་དོན་སོགས་ཀྱིས་མཇལ། སྟོན་མོ་དང་ཕྱག་རྡོར་དབང་བྱས། དམ་[349A.2] རྫས་དང་འབུ་རས་གཟན། གཡི་ལྤགས། དངུལ་སོགས་དང་། ཨ་དོན་ལ་ཡང་དངུལ་སོགས་བྱིན། སྒ་སྐུ་སྐྱེ་བདེ་འབྱོར་ཁྱིམ་དུ་བསྡད་པར་རྡོ་ཆར་བབ་ངའི་སྐྱབས་འཇུག་བྱུང་། ཕྱིས་དཔྱད་ཚེ་ཟོབ་བརྫུར་རྟོགས་སོང་། སྡེ་དགེའི་བརྡ་ལན་འགྲོ་མཁན་ལ་རིམས་སྲུང་སྟོང་ཕྲག་དགོས་པའི་ཡི་གེ་བྱུང་། ཚོགས་[349A.3] པས་ངེད་ཀྱི་རིམ་གྲོ་སྒྲོལ་སྙིང་ཤམ་ལྡན་བཏོན། སྒ་རྗེ་བྱམས་པའི་ཆབ་རྟགས་དང་བླ་མའི་ཡི་གེ་བྱུང་བར་རིན་ཆེན་རིལ་བུ་དང་། བླ་མར་ཡིག་ལན་བསྐུར། ཚོགས་པར་ངེད་ཀྱི་རིམ་གྲོའི་ཡོན་བལ་ཊཾ་བཀྱེས། ཉེར་གཅིག་ཉིན་ཉི་མ་ལྡོག་རྟགས་བཅོས། ཤེས་རབ་ལ་སྔགས་མདུད། སྦུ་ཧར། མཛོ་བྱིན། [349A.4] ལུག་རིལ་རྩ་ལྔའི་ལུམ་བྱེད་ལུགས་བསླབས་ནས་སོང་། ཉེར་གསུམ་ཉིན་ངེད་དཔོན་སློབ་དགུའི་ཁྲོ་རོལ་ཕུར་བུའི་བཟློག་པ་བཅས། ཨ་སར་ཚང་ནས་བསྔོ་རྟེན་རྟ་འབྱོར། ཚོགས་སུ་ཡང་བཟློག་འདོན་བཅུག ཉེར་བདུན་ཉིན་ལྡོག་ཚད་ལ་སླེབ་འདུག་པར། ཁྲོ་རོལ་གཏོར་བཟློག་ལྷ་སྲུང་ལ་སྒང་ཐོ་རྩར་འཕེན་[349A.5] བཅུག དགའ་སྐྱིད་ནས་རྡོ་རྗེ་ཕ་ལམ་གཏོར་རྒྱག་བྱས། ཉེར་བརྒྱད་ཉིན་ལྡོག་རྟག་རྟ་རྔ་ཙམ་ཚུར་ལྡོག་འདུག ཨ་ཁྲོ་བུས་མཇལ། ཨ་ཁྲོ་ནད་དྭངས་ཡོད་ཟེར། འཛི་སྒར་བང་མི་ལ་འབྱོར་ལན་བརྟག་ལན་བཅས་བརྫངས། ཟླ་བ་འདི་རིང་གསེང་རྣམས་སུ་མཛོད་འགྲེལ་བྲིས། ཧོར་ཟླ་བཅུ་གཉིས་[349A.6] པའི་ཚེས་གཅིག་ལ་འཇིགས་མེད་སྐུ་སྐྱེ་ཀརྨ་བསྟན་འཛིན་རྣམ་རྒྱལ་ལ་གསང་སྟོན་ཀུན་ཁྱབ་ཆུང་བ་བཅས་གཅིག་རྫོགས་བྱས། ཕྱི་ཉིན་སྒ་བླ་ལ་གཟིགས་ལྤགས། ཕྱིང་ཁྲ། རྟ་ནོར། དྲེལ་སོགས་བྱིན། འཇིགས་སྤྲུལ་ལ་བསྐོ་འཇའ་དང་ཨ་ཤག སླེ་ཡུལ་རྣམས་ལ་བསླབ་སྟོན་གྱི་ཡི་གེ་དང་། [349A.7] ཨ་ཤག་དཔོན་ལ་རིམ་གྲོ་བཅས་བསྐུར། བསོད་ནམས་བརྟན་བསླེབ། མཉན་སྤྲུལ་ཡི་གེ་དང་། ཨ་དར་བུའི་བསྔོ་རྟེན་དྲེལ་སོགས་དང་། ཤོས་པའི་བསྔོ་རྟེན་རྣམས་འདུག གུར་བཀྲ་དང་ཡིད་ལྷུང་རྟ་མགྲིན་འབུམ་གྱིས་མཇལ། ཕྱི་ཉིན་བླ་མ་གཟི་བརྗིད་ཀྱིས་མཇལ། སྐྱོ་མགར་གྱིས་ལས་བཞི་[349B.1] ལས་ཞི་བའི་སྡེར་མ་མགར་བའི་བཀོད་པ་བྱས། བསོད་བརྟན། གཟི་བརྗིད། གུར་བཀྲ་རྣམས་ལ་རྟ་མགྲིན་དབང་བྱས། ཕྱི་ཉིན་ཧ་ཡ་ནཱ་ཐ་དང་། བྲག་མགོའི་ངག་དབང་ཕ་བུས་མཇལ། མཉན་པར་མིག་སྨན་དང་ཡིག་ལན། ཤོས་ད་འབུམ་རྒྱལ་ཆུང་མའི་བསྔོ་རྟེན་འབྱོར་ལན་བསྐུར། ཚེ་རིང་ཐར་ལ་ཡི་གེ་དང་། [349B.2] སུ་དུའི་བརྟག་ལན། དྷ་ལྷུང་བའི་བུམ་གཏེར་སོགས་བྱིན། བསོད་བརྟན་པར་ཁ་བཏགས་ལ་སྒྲོལ་མའི་སྐུ་བྲིས་པ་བྱིན། བཀའ་བསྒོ་བྱས། བཅུ་བཞི་ཉིན་ཨ་སྡུག་ཡ་མ་བསམ་གྲུབ་ཁུ་ཚན་གྱིས་མཇལ། དངུལ་སྲང་ཉི་ཤུ་སོགས་ཕུལ། གཡུ་གཟུངས་བཅས་ལ་ཕྱག་རྡོར་དབང་བྱས། འཕེལ་ཚའི་བང་མི་སླེབ། [349B.3] འཕེལ་ཚའི་གྲྭ་པ་དབུས་འགྲོའི་ཆེད་དུ་ཞྭ་དམར་དྲུང་དུ་ཞུ་ཡིག་ཕུལ། ཨ་སྡུག་ཉེ་དོན་དང་འབྲུམ་པ་བསྲེ་མིན་དོན་ཇུ་ཞགས་མོ་བཏབ། གཞན་གྱིས་ལེགས་ཉེས་འདྲི་བའི་ཚེ། བདག་ལ་མངོན་ཤེས་ནི་མེད་པས་མོ་རྩིས་སོགས་བྱེད་པ་ལས་འོས་ཅི་ཡོད་ཅིང་། པྲ་སྒྲུབ་སོགས་ལ་མངོན་ཤེས་ཀྱི་ཟོལ་བྱེད་པ་ལས་ཇུ་[349B.4] ཞགས་ཀྱི་མོ་འདི་ལེགས་པ་ཞིག་སྟེ། བོན་ཐེག་པ་རིམ་དགུའི་ནང་ཚན་གཞུང་ཆེ་ཤོས་ཡིན་པ་དང་རྗེ་བཙུན་གྲགས་པ་རྒྱལ་མཚན་གྱིས་ཀྱང་ཇུ་ཐིག་གི་མོ་ཁོ་ན་བཏབ་ནས་གཞན་ལ་ལེགས་ཉེས་བསླབ་སྟོན་གནང་བའང་མི་ཆོས་བླ་མའི་རྫུན་དང་གསང་སྒྲོགས་ཀྱི་དྲི་མས་མི་གོས་པའི་མཛད་པའོ༎ ཉི་ཤུ་གཅིག་[349B.5] ཉིན་དགུ་གཏོར་གྲལ་འཛིན་བྱས། མཚལ་མ་བཏང་། འདི་སྐོར་ཞག་གསུམ་ལ་ཨ་སྡུག་ཁུ་ཚན་ལ་གཅོད་ཐུན་བྱས། ལྕི་སྟོད་སྟོང་ནག་བླ་མའི་ལྕམ་སྲིང་ཤི་བའི་བསྔོ་རྟེན་སྤོས་ཤེལ་གཡུ་སོགས་དང་། འོ་ཐང་ཨ་ཟོན་བླ་མའི་བསྔོ་རྟེན། གུར་འགོ་པདྨ་ཤི་བའི་བསྔོ་རྟེན་རྣམས་འབྱོར། སོ་སོའི་ཡིག་[349B.6] ལན་དང་སྟོང་ནག་པར་དངུལ་སྲང་གསུམ་སོགས་བསྐུར། རྗེ་དྲུང་དཔོན་སློབ་རྣམས་ཀྱིས་མཇལ། ལྷ་ཐོག་གཞུང་ཨོ་རྒྱན་དབང་མོ་བཅས་ལ་ཡིག་ལན་དང་། ཐར་མཆོག་ལ་ཞི་ཕྲེང་དྲག་ཕྲེང་དཔེ་བསྐུར། རབ་བརྟན་ནུ་བོ་དང་བུ་ལུག་དང་ཉ་ལྷུང་རྟ་པ་རྣམས་ཀྱིས་མཇལ། ཉེར་དགུ་ཉིན་འཆམས་[349B.7] དང་ལྷ་སྲུང་གིས་རྡོ་རྗེ་སློབ་དཔོན་བྱས་ནས་གཏོར་མ་འཕང་། ཡས་ཟོར་གཏོར་རྒྱག་དང་ཞལ་ཧོམ་དང་གནམ་སྟོང་ཉིན་བསྐང་གསོ་འཕར་བ་རྣམས་ལོ་ལྟར་བཞིན་བྱས། ཀརྨའི་བུ་ཀརྨ་རིན་ཆེན་པའི་སྐྱབས་རྟེན་དང་ལུང་ཞུས་བྱུང་། སྲུང་མདུད་སོགས་བསྐུར། ཟླ་བ་འདི་ངོས་ཀྱི་ཉིན་ལྟར་དུ་མཛོད་[350A.1] འགྲེལ་བྲི་བ་དང་། བསྐང་གསོའི་ཚོགས་སུ་ཕྱིན་པའང་བགྱིས། ༎
	ཆུ་མོ་སྦྲུལ་གྱི་གནམ་ལོ་གསར་ཚེས་ཉིན་དགོན་པའི་གྲྭ་མང་ནས་ལོ་སར་མཇལ་དར་རྣམས་བླངས་ཏེ་ལྷ་བསངས་ལ་ཕྱིན། ཚེས་གཉིས་ཉིན་མཁར་ནང་རྣམ་རྒྱལ་དང་ཨ་སྡུག་ཁུ་ཚན་ལ་སྒྲོལ་དཀར་དབང་བྱས། [350A.2] སྡེ་དགེའི་བཀའ་འགྱུར་དཀར་ཆག་སྨོན་ལམ་བྲིས། ཀརྨ་རིན་ཆེན་ལ་གཅོད་ཐུན་དང་སྒྲོལ་བསྙེན་བྱས་ནད་ལས་གྲོལ་སོང་། ཚེས་གསུམ་ཉིན་དགོན་པར་གནམ་ལོ་གསར་ཚེས་ཀྱི་དགའ་སྟོན་ལོ་ལྟར་བཞིན་བྱས། སྡེ་དགེའི་ཆོས་བཞེངས་པའི་བསྔོ་སྨོན་བཅས་བྲིས་གྲུབ། བུ་ལུག་ལ་ཟླ་བའི་རྒྱལ་པོའི་པར་གཞི་བྲི་བའི་བཀོད་[350A.3] འདོམས་དང་པར་བྱང་དབུ་ལྷའི་ཞལ་ཡིག་བྲིས་པ་བྱིན། གླིང་རུ་སྐུ་སྐྱེ་སྤུན་གྱིས་མཇལ། རྡོག་རིས་ཀྱིས་རྟོགས་འབུལ་བྱས། ཚེས་དྲུག་ཉིན་ཨ་སྡུག་ཚང་ལ་དམ་རྫས་འབུལ་གནང་སོགས་དང་། བཀའ་བསྒོ་བྱས། མཚམས་ཐོ་བཞག བཅད་རྒྱ་བྱས། སྡེ་དགེའི་ལོ་གསར་འབུལ་མཁན་དང་སྨན་ཡིག་བར་[350A.4] ཕུད་པུསྟི་ལྔ་གནང་། སྡེ་དགེའི་ལོ་རིམ་ལུང་ཞུས་དང་། སངས་རྒྱས། ལྷ་རྒྱལ། མགོན་ཆོས་སོགས་ཀྱི་བརྟག་ཞུས་སོ་སོར་ལན་རྒྱས་པར་ཕུལ། ཚེས་བཅུ་གཅིག་ཉིན་ཀརྨ་བསོད་ནམས་ཤི་བའི་འཕོ་དམིགས་བྱས། ཁམས་སྤྲུལ་དྲི་ཡིག་བྱུང་། བཅུ་བཞི་ཉིན་རས་པ་ཉི་ཤུས་རས་བུད་དང་། གྲྭ་པ་བདུན་གྱིས་[350A.5] ཆོས་བྲོ་བཏང་། བཅོ་ལྔའི་ཉིན་རས་ཆོས་པས་སེར་སྦྲེང་། ཕག་མོའི་ཚོགས་འཁོར་བྱས། གུར་བཀྲའི་སྐྱབས་རྟེན་དང་། བྲག་དམར་སྐུ་སྐྱེའི་ཡི་གེ་བྱུང་། ཡིག་ལན་དང་རིན་ཆེན་རིལ་བུ་སྨན་སོགས་བསྐུར། ཕྱི་ཉིན་ཚེ་དབང་ལེགས་པར་སྤྱན་མའི་ཁྲུས་བྱས། གུར་བཀྲའི་རིམ་གྲོ་སྨྲས། ཕྱི་ཉིན་[350A.6] ཚེ་དབང་ལེགས་པར་སྒྲོལ་མའི་དབང་ཁྲུས་དང་སྤྱན་མའི་ནད་འདོན་བྱས། དགའ་རྗེ་བཀྲ་ཤིས་འབུམ་བསྙུན་པའི་བརྟག་ལན་དང་རིམ་གྲོ་བསྐུར། ཡང་ཚེ་ལེགས་ལ་སྒྲོལ་མའི་དབང་ཁྲུས་བྱས། ཡོན་ཏན་རྒྱ་མཚོ་ཅུང་ཟད་བསྙུན་ཞིང་རྨི་ལམ་འཁྲུགས་པའི་བརྟག་ཞུས་ལན་སྨྲས། ཉེར་བདུན་ཉིན་དང་འདི་སྐོར་རྒྱུན་རྩ་[350A.7] འཚུབས། རིན་ཆེན་ཆོས་འཕེལ་ཤི་བའི་བསྔོ་རྟེན་དངུལ་སྲང་ལྔ་འབྱོར། ཟླ་བ་འདི་ངོས་ཀྱི་ཉིན་ལྟར་དུ་མཛོད་འགྲེལ་བྲིས། ཧོར་ཟླ་གཉིས་པའི་ཚེས་གཅིག་ཉིན་སྒ་རྗེ་བླ་མར་སྨན་སྣ་གསུམ། འཕེལ་གདུང་། དམ་རྫས། སྔགས་མདུད། གསེར་ཞོ། དར་བཅས་ཡིག་ལན་བསྐུར། ཚབ་ཚ་ལ་[350B.1] གོས་འབྲུག་བརྒྱ་དང་མགོན་ཁང་ཞིག་གསོས་ཆོག་པའི་ཡི་གེ་དང་ཆོས་དབང་ལ་ཡིག་ལན་བྱས། ཚེས་ལྔར་རྩ་ཉིན་མཚན་ཀུན་ཏུ་འཚུབས། དཔལ་ཡུལ་ཀརྨ་བཀྲ་ཤིས་ཀྱི་ལེ་ཐང་ཇ་ཉོ་འགྲོ་མཁན་ཉག་རོང་གིས་བླངས་པར་ཡི་གེ་བྱས། དགའ་རྗེ་བླ་མ་འདས་པའི་བདུན་ཚིགས་བྱང་བུ་བཞུས། ཚེས་བདུན་ཉིན་དགའ་རྗེ་བླ་[350B.2] མ་འདས་པར་ངེད་ཡོང་དགོས་ཟེར་བའི་བང་མི་འབྱོར། ཡིག་ལན་ཕུལ། ཞྭ་དམར་ནག་གི་ཐུགས་དམ། ལྷན་རྒྱས་ཀྱི་གསང་བའི་ཕྱག་བྲིས་རྣམས་མཇལ། སྒྲུབ་ཆེན་གྱི་སྐྱབས་འཇུག་གི་རྟེན་བྱུང་། རྩ་ཅུང་བདེ། དྲན་ཐང་སྒྲུབ་རྒྱུད་ཀྱི་བསྡུ་སྒོ་རྣམས་འདིར་འབུལ་བའི་ཞུ་ཡིག་དང་། ཚེ་དབང་ཚེ་རིང་ཤི་བའི་བསྔོ་རྟེན་[350B.3] འབྱོར། སྒྲུབ་མཆོག་ལ་དེ་བཞིན་པའི་ཡིག་ལན་རྟ་དང་དངུལ་སྲང་ལྔ་སོགས་བསྐུར། སྒྲོལ་བསྙེན་རྟེན་དུ་དྲན་ཐང་དགོན་དང་། རྣམ་གླིང་། ཚེ་བྷྲུཾ་ཁག་གསུམ་སོ་སོར་དངུལ་སྲང་ཉེར་ལྔ་རེ་དང་། མེ་རེ་དགོན་ལ་སྲང་བཅུ་བཅས་བསྐུར། ཚེས་བཅུ་གཅིག་ནུབ་མོ་རྗེ་བཙུན་སྒྲོལ་མ་མི་མོའི་རྣམ་པ་ཤིན་ཏུ་མཛེས་ཤིང་[350B.4] རྒྱན་དང་ན་བཟས་སྤྲས་པ་ཞིག་མཇལ་བས་བདག་གི་ལག་རྩ་མ་བདེ་བར་གང་གིས་ཕན་ཞུས་པར། སྣོད་ཆུང་ངུ་ཞིག་ཏུ་ཆུ་དཀར་པོ་ཞིག་གཏད་དེ་འདིས་ཁྲུས་གྱིས་གསུངས་པས། ཆུ་དེ་རྐྱལ་ཀའི་རྣམ་པས་ཞལ་ངོར་གཏོར་བ་དང་། བདག་གིས་བསམ་པ་རྗེ་བཙུན་མས་གནང་བའི་ཆུ་དེས་ཁྲུས་མ་བགྱིས་པ་ཤིན་ཏུ་མ་ལེགས་[350B.5] སྙམ་པ་ཞིག་ཤར་མ་ཐག དེའི་ཞལ་ནས་ཅི་ཡང་མི་སྐྱོན་ཁྱོད་དང་ང་གཉིས་ངོ་བོ་གཅིག་ཡིན་པས་ཁྲུས་ཆུ་ངེད་ལ་གཏོར་བ་ཡང་ལེགས། ད་མི་སྡོད་པོ་ཊ་ལར་འགྲོ་བ་ཡིན་གསུངས་པ་དང་། བདག་ཀྱང་འགྲོ་དགོས་ཞུས་པས། ཁྱོད་ཀྱིས་མི་རྡོལ་བས་རེ་ཞིག་འདིར་སྡོད་པར་གྱིས་གསུངས་ཏེ་འཕུར་ནས་བྱོན་སོང་[350B.6] བའི་ན་བཟའ་ལ་འཇུ་ནས་འགྲོ་སྙམ་པ་ཞིག་བྱུང་། ཇ་ཆུ་དགོན་པར་དངུལ་སྲང་བཅོ་ལྔ་ཟབ་མདོའི་རྟེན་དུ་བསྐུར། བཅུ་བཞི་ཉིན་སྒྲོལ་མའི་མཎྡལ་ཆོ་ག་བཏང་། ཁྲུས་གསོལ་བྱས། ཁྲུས་ཆུས་བཀྲུས། རྩ་བདེ། ཁམས་པའི་ལེགས་ལྡན་ན་བའི་སྐྱབས་རྟེན་རྟ་བྱུང་འབྱོར་ལན་བཏང་། ཉེར་གཅིག་ཉིན་[350B.7] ཁམས་པའི་དྲིས་ལན་ལས། རཏྣ་ཤྲཱིའི་འགྲེལ་བའི་ཐུང་ལྡན་ར་བེ་ཎ་སོགས་དང་ཀཱ་ལ་ཀཱ་ལ་སོགས་ཤློ་ཀ་གཉིས་ཀྱི་བཤད་པ་བསྒྱུར་བ་སོགས་སྙན་ངག་གི་དྲི་ལན་རྣམས་བྲིས། ཨ་རབ་ན་བའི་སྨན་དང་གསོན་བྱང་སོགས་རིམ་ཅན་དུ་བྱས། འཇིགས་མེད་ན་བའི་སྐྱབས་འཇུག་སོགས་དང་། ཉེར་བཞི་ཉིན་[351A.1] དབུས་འགྲོའི་བང་མི་གཉིས་ལ་བཀའ་བསྒོ་བྱས། ཞྭ་དམར་ནག་དང་དཔའ་བོ་རྒྱལ་ཚབ་རྣམས་ལ་ཞུ་ཡིག་ཕྱི་ནང་གསང་བ་རྣམས་ཕུལ་རྒྱུ་སྤྲད། འབུམ་རྒྱལ་དང་བསོད་ནམས་བརྟན་པའི་བང་མི་བརྫངས། ཉེར་དྲུག་ཉིན་རྗེ་དྲུང་ལ་སྒྲོལ་མའི་དབང་ཁྲུས་ལྔ་བཅུ་བྱས། མཚན་མོ་ཨ་རབ་[351A.2] འདས་པར་འཕོ་དམིགས་གཏད། ནོར་བཟང་དང་རྒྱལ་རོང་བ་རྣམས་སླེབ། རྒྱལ་རོང་རྫོང་འགག ཅོག་ཙེ། དམ་པ་རྒྱལ་པོའི་བསྔོ་རྟེན་སོགས་ཡི་གེ་མང་པོ་འདུག ཉེར་བདུན་ནུབ་མོའི་ཐོ་རངས་ཡོན་དགེ་མི་འགྱུར་རྡོ་རྗེའི་ཚེ་སྒྲུབ་ཐབས་ཤེས་ཁ་སྦྱོར་གྱི་དཀྱིལ་འཁོར་རྡུལ་ཚོན་བཞེངས་པའི་མཐའ་འོད་ཟེར་བདུན་གྱི་འཁོར་[351A.3] ཡུག་ཅུང་ཟད་མ་རྫོགས་པར་གྲུབ་པ་མཐོང་། སྐལ་བཟང་དོན་གྲུབ་ལ་བརྟག་ལན་སྨྲས། ཕྱི་ནུབ་ཀོང་པོ་བ་འགའ་རེ་བྱུང་། ཀོང་བཙུན་མ་ཞིག་གིས་སྒྲུང་བཤད་པ་རྨིས། ཨ་རབ་ཀྱི་ཞག་གསུམ་བྱང་བུ་བཞུས། རྩ་བདེ། གནམ་སྟོང་གི་ཉིན་གུང་མ་ཟིན་ཙམ་དུ་ཉི་འཛིན་སུམ་ཆ་མ་ཟིན་ཙམ་བྱུང་། འདུས་སྡེར་[351A.4] ལྷག་ལྷའི་གཟུངས་འགའ་འདོན་བཅུག རྟ་མགོན་ནས་ཛམ་དམར་སྐུ་ཁྱེར་བྱུང་། རྩ་གཉིས་འཚུབ། ཟླ་བ་འདིའི་རིང་ཉིན་ལྟར་དུ་མཛོད་ཀྱི་འགྲེལ་བ་བྲིས། བྱེད་པའི་དབོ་ཟླ་བཤོལ་ཟླ་རྒྱ་ནག་གི་ཧོར་ཟླ་གསུམ་པའི་ཚེས་གཅིག་ཉིན་འཛི་སྒར་སྤྲུལ་སྐུ་དཔོན་སློབ་རྣམས་བྱོན་པས་མཇལ། སྟོན་མོ་བྱས། [351A.5] རྟ་མགྲིན་མགོན་པོས་དར་དང་དངུལ་སྲང་བཅུ་བྱིན། ངེད་ཀྱི་སྐུ་རིམ་དགོས་ཟེར། བློ་ལྡན་ནས་སྐུ་རིམ་རྟེན་དངུལ་སྲང་ཉེར་ལྔ། ཆུང་ཇུ་སྦག མར་ཁལ་ལྔ་ཕུལ། ཚེས་གཉིས་ཉིན་འཛི་སྒར་སྤྲུལ་སྐུ་དཔོན་སློབ་རྣམས་དང་། དཔོན་སྤྲུལ་དབང་གི་རྡོ་རྗེ། མཁར་དཔོན། བསོད་ནམས། འཇང་པ་[351A.6] གཉིས་རྡོ་པ་སོགས་ལ་སྦྱོར་དྲུག་སྐྱབས་འགྲོ་བཤད། ཁྲིད་དཔེ་དང་ལྷན་ཐབས་གཉིས་ཀའི་ལུང་ཡང་ཞར་ལ་འགྲོ་བར་བྱས། འཛི་སྒར་སྤྲུལ་སྐུའི་འབུལ་བ་བསྟབས། ཚེས་གསུམ་ཉིན། དགོན་ཆེན། ལྕགས་ར། རྫོང་སར། སྤེ་བར། ཀླུ་ཞབསས། རག་ཆབ། ཀཿཐོག དཔལ་ཡུལ། [351A.7] ཁམ་འུང་། བདེ་ཆེན། ཚབ་ཚ། བསྟན་འཕེལ་དགོན། མཛེས་དགོན། རྡོར་བྲག སྤོམ་བྲག་སོགས་ལ་རིམ་གྲོ་བསྐུར། ཁྲིད་མི་ཚོར་སེམས་བསྐྱེད་བཤད། ཚེས་བདུན་ཡན་ལ། དུས་འཁོར་ལྷན་སྐྱེས་ཀྱི་བསྐྱེད་རིམ་ཡན་བཤད། ཚེ་སྒྲུབ་ཐབས་ཤེས་ཁ་སྦྱོར་གྱི་མཆོད་གཏོར་བཤམས་[351B.1] བཀོད་བྱས། ནོར་འཕེལ་དང་འཕེལ་ཚའི་གྲྭ་པ་རྣམས་ཀྱིས་མཇལ། ཚེས་བརྒྱད་ནས་བཟུང་ཚེས་བཅུ་དྲུག་པར་དཔོན་སློབ་བཅུ་གསུམ་གྱི་ཡོན་དགེའི་ཚེ་སྒྲུབ་ཐབས་ཤེས་ཁ་སྦྱོར་སྒྲུབ་པ་མཛད། དེ་རིང་རྟ་མགོན་ནས་རོལ་པའི་རྡོ་རྗེའི་ཚེ་སྒྲུབ་ལྕགས་བོང་མ་བཙུགས་སོང་། དེ་སྐབས་ཚེས་བཅུའི་སྲོད་ཡོལ་[351B.2] ས་གཡོས་བྱུང་བ་དང་། ཕྱི་ཉིན་ཁམས་སྤྲུལ་དྲི་བ་དང་། ཆབ་མདོ་སྐུ་ཞབས་ཟུང་ལ་ཆིབས་པ་ཕུལ་བའི་འབྱོན་ལན་ཡི་གེ་མགོ་སྣམ་དང་གོས་ཡུག་རེ་དང་འཇམ་དཔལ་དབང་རྒྱལ་གྱི་ཡི་གེ་བྱུང་། རབ་བརྟན་གྱིས་རྒྱའི་རྡོར་དྲིལ་ལེགས་པ་དང་དར་དཀར། སེར་ཚོགས་པར་ཞབས་བརྟན་ཇ་སྦྱོར་སོགས་ཕུལ། ག་དབྲུག་[351B.3] བསྟན་རྒྱས་ཀྱིས་ཤིང་ཡེ་བག་དང་མར་ཁལ་ཕུལ། བཅའ་བསངས་བཏང་། ཐོ་བརྩེགས། ངེད་ཀྱི་རིམ་གྲོར་འདུས་སྡེས་རྡོ་རྗེ་ཕུར་བའི་སྙིང་པོ་ཚུགས། དེ་ནུབ། མཚུར་ཕུ་ཡིན་འདྲ་སྙམ་པའི་ཁང་བཟང་ཞིག་གི་རྩེར་ཕྱིན་ནས་དེར་བསྡད་པའི་སྐྱིད་ཉམས་རང་ཞིག་རྨིས། རྟ་མགྲིན་མགོན་པོས་ཚེ་དཔག་པར་སྐུ་ཁྲི་[351B.4] ཕྲག་བཅས་ཞབས་བརྟན་བྱུང་། ཚེས་བཅུ་བདུན་ཉིན། ཆོས་ཞུ་ཚོར་ལྟོས་མེད་བཞི་ལྡན་ཁྲི་བཏང་། ཀེ་ཤོད་མགར་བའི་བརྟག་ཞུས་དང་སྐྱབས་རྟེན་བྱུང་། ཉེར་གཅིག་ཉིན་དུས་འཁོར་ལྷ་དགུའི་སྒྲུབ་ཐབས་བཏང་། ཁྲིད་ཞུ་ཚོར་དུས་འཁོར་མཆོག་དབང་གོང་མ་གསུམ་བསྐུར། སྒང་མགོན་གྱིས་བསྒྲལ་[351B.5] ལས་ཀྱི་པར་གཞི་བྲིས། ཕྱི་ཉིན་སོར་སྡུད་ཁྲིད་དང་བྱིན་རླབས་འབེབས་པ་བྱས། མུན་ཁང་དུ་དམ་པོར་འདུག་བཅུག ལིའུ་ཐོའི་མགོ་རྒྱན་བྲིས། རྒྱའི་ལིའུ་ཐོ་འབྱོར། བོད་ལི་འབྲི་བཅོལ། ཉེར་གསུམ་ཉིན། ཆོས་ཐུན་བི་བྷུ་ཏིའི་དམིགས་པ་ལྔ་བཤད། ཚོགས་པས་ཕུར་བ་དུང་འགྲུབ། འཛི་[351B.6] སྒར་སྤྲུལ་སྐུའི་ཕུར་སྒྲུབ་ཀྱི་དབུ་བཙུགས། ཉེར་ལྔ་ཉིན་ཆོས་ཐུན་ཉིན་མོའི་རྣལ་འབྱོར་བཤད། ཁྲིད་མི་ཕལ་ཆེར་གྱིས་རྟགས་སྣང་འགོ་མ་མཐོང་བ་འདྲ། སྨན་འགའ་རེ་སྦྱར། ངག་དབང་མགོན་པོ་ན་བའི་སྐྱབས་རྟེན་ལུང་ཞུས་བྱུང་ལན་སྨྲས། འདི་ནས་མཛོད་ཀྱི་གནས་གཉིས་པ་གྲུབ་ནས་གནས་གསུམ་[351B.7] པའི་དབུ་ནས་བྲིས། བསྟན་འཕེལ་དང་མཛེས་དགོན། རྡོར་བྲག་སོགས་ཀྱི་རིམ་གྲོའི་འབྱོར་ལན་རྣམས་བྱུང་། ཉེར་བརྒྱད་ཉིན་འགོལ་ཚེ་དཔག་ཤི་བའི་བསྔོ་རྟེན་བྱུང་། ཉེར་དགུར་འཛི་སྤྲུལ་གྱིས་ཕུར་བའི་གཏོར་རྒྱག་བྱས། རྩ་བདེ་སོང་། ཆོས་ཐུན་བསམ་གཏན་དབུ་ནས་སྤོགས་ཆོག་པར་[352A.1] བཤད། ཟླ་བ་འདི་ངོས་ཀྱི་གསེང་སྐབས་རྣམས་སུ་མཛོད་འགྲེལ་བྲིས། ཆུ་སྦྲུལ་ནག་ཟླའི་ཚེས་གཅིག་དང་གཉིས་ལ་མཛོད་འགྲེལ་བྲིས། རྟ་མགྲིན་མགོན་པོས་རོལ་རྡོར་གཏེར་བྱོན་ཚེ་སྒྲུབ་ལྕགས་པང་གི་དབང་བཅུ་སྐོར་ཕུལ། སྡེ་དགེའི་བརྟག་ཞུས་ཡི་གེ་བྱུང་། སྲས་ཆུང་འཛམ་[352A.2] ཐོག་ཏུ་བཞུགས་ན་ལེགས་པའི་མོ་བབ་པ་བཞིན་ལབ། ཁྲིད་ཞུ་རྣམས་ལ་བསམ་གཏན་གྱི་དོན་བཤད། རྒྱལ་རོང་བང་མི་གྲྭ་རྒྱུན་རྣམས་དང་འཇང་བ་དབུས་ནས་ཐོན་པ་རྣམས་ལ་ཕྱག་དབང་བཏང་། ཁམས་སྤྲུལ་དང་ཀུན་ཁྱབ་ཀྱི་ཡི་གེ་འབྱོར། བསམ་གཏན་གྱི་ཁྲིད་ཚར། ཚེས་བཞིར་དཔལ་སྤུངས་ཚོགས་དབུར་[352A.3] ཕྱིན། ཚོགས་མང་གིས་སྒྲོལ་བསྙེན་ས་ཡ་བཅུ་དང་དངུལ་རྟ་རྨིག་གཉིས་སོགས་ཚན་གྲངས་དང་མཎྡལ་ཞབས་བརྟན་ཕུལ། ཁྲིད་ཞུ་རྣམས་ལ་སྲོག་རྩོལ་དང་རྡོར་བཟླས་བཤད། ཚོགས་མང་གི་ངེད་ཀྱི་རིམ་གྲོར་སྒྲོལ་བསྙེན་ཚེ་ཤམ་ཅད་དུང་ཕྱུར་ཚུགས། ཚེས་ལྔར་ཁྲིད་ཞུ་རྣམས་ལ་ཆོས་ཐུན་རྡོར་བཟླས་གཅིག་དང་[352A.4] འཇམ་རླུང་དགང་གཏོང་སོང་། ཆོས་ཐུན་འབྲོ་ལུགས་ཀྱི་བུམ་ཅན་དང་། འབྲོ་ལུགས་སྲོག་རྩོལ་དགང་གཏོང་བུམ་ཅན་རྣམས་བཤད། མགོན་པོ་བསམ་གྲུབ་མཁར་དཔོན་གཉིས་རྒྱ་དམར་སར་འགྲོ་བའི་རིམ་གྲོའི་བརྟག་ཞུས་བྱུང་། ཚེས་བརྒྱད་སོགས་ལ་ཆོས་ཐུན་ར་ལུགས་སྲོག་རྩོལ་དང་། སྤོགས་ཆོག་དང་། [352A.5] བོག་འདོན་དང་། སྲོག་རྩོལ་འཕྲོ་རྣམས་བཤད། པད་དབང་སླེབ་གྲགས། འབས་ན་བ་ཡིན་འདུག་ཅིང་། ཚེ་དབང་རབ་བརྟན་གྱིས་དངུལ་སྲང་བཅུ་ཞབས་བརྟན་ཐས་སུ་ཕུལ། པད་དབང་གི་སྐྱབས་རྟེན་བྱུང་། མདོར་རྒྱུད་ཀེ་གཞུང་ཚུན་གྱི་དགོན་ཆེ་ཕྲ་ཀུན་ལ་རིམ་གྲོ་བསྐུར་རྒྱུའི་ཡི་གེ་བྲིས། ཆོས་[352A.6] ཐུན་འཛིན་པའི་བུམ་ཅན་ལྔ་བཤད། ཚེས་བཅུ་གསུམ་ཆད་པའི་བཅུ་བཞིར་པད་དབང་ལ་ཕྱག་དབང་བྱས། འབམ་འབབ་འཇུག་རྩིས་ཡིན། ཚོགས་པས་སྒྲོལ་བཟླས་ཞག་བརྒྱད་ཐེམ་པས་ཡོན་དངུལ་ཞོ་ལྔ་རེ་བཀྱེས། ཆོས་ཐུན་འཛིན་པའི་སྤོགས་ཆོག་སོགས་བཤད། ཚེས་བཅོ་ལྔར། ལྷ་ཐོག་གིས་[352A.7] ས་རྗིང་དཀར་མཛོ་རྫིང་འཇག་ཆོག་པའི་ཡི་གེ་བྱུང་། ལན་དངུལ་དང་ཝ་སོགས་བསྐུར། གཉེར་མགོན་ཆོས་ཀྱི་དབུས་སུ་ཚོང་ལ་འགྲོ་བའི་རྟག་ཞུས་བྱུང་ལན་བྱས། ཆོས་ཐུན་འཛིན་པ་རྫོགས། རྟ་མགོན་ནས་བདག་ལ་སྒྲོལ་མའི་སྦྱོང་ཁྲུས་བྱས། ཚེས་བཅུ་དྲུག་ལ་ལྷ་ཐོག་བང་མི་བརྫངས། [352B.1] འདིར་ཁུ་བྱུག་སྐད་ཐོས། ཆོས་ཐུན་རྗེས་དྲན་གྱི་ལུས་འདུག་སྟངས་རྣམས་བཤད། རྒྱལ་རོང་ཡིག་ལན་རྣམས་ཚར། ཆོས་ཐུན་རླུང་གནད་བཤད། ཁྲིད་ཞུ་རྣམས་ལ་རྗེས་དྲན་གྱི་འཁྲུལ་འཁོར་དང་དངོས་གཞི་ཡེ་རྒྱ་བཤད། ལས་རྒྱའི་སྒོར་བཀླག་ལུང་བྱས། ཚེས་བཅུ་དགུ་ལ་མཛོད་འགྲེལ་བྲིས། ཆོས་ཐུན་[352B.2] གཏུམ་མོ་དང་། རྗེས་དྲན་ཏིང་ངེ་འཛིན་རྣམས་རྫོགས། ཟུར་མང་གཞན་ཕན་སོགས་ཞབས་བརྟན་ཕུལ་བར་སླེབ། ས་སྐྱ་གོང་ལ་འབུལ་རྒྱུའི་ཞུ་ཡིག་བྲིས། མཛོད་འཐགས། གོས་དྲུས་དམར། ལིང་ཡུག་བཅས་ཞུ་ཡིག་རྣམས་བསྐུར། ཆོས་ཐུན་རྗེས་ཀྱི་རྨི་ལམ་འོད་གསལ་བཤད། འཛོམ་ཐོག་སྡེ་དགེའི་[352B.3] སྐུ་ཞབས་ནས་ངེད་ཀྱི་ལག་རྩ་སྡོད་ཡོང་བ་གསན་ནས། སྔོན་རིམ་གྲོ་བྱས་པ་ལེགས་ཚུལ་དང་སྨད་ནས་རིམ་གྲོ་རྒྱ་ཆེན་དགོས་ཚུལ་གྱིས་གསུང་ཤོག་དང་དངུལ་རྟ་རྨིག་དང་གོས་ཡུག ཁ་བཏགས་བཅས་གནང་། མདུན་སྐོར་སངས་རྒྱས་ནས་དངུལ་སྲང་བཅུ་འདུག ཞུ་ལན་ཕུལ། འཆི་ཀའི་སྐོར་གྱི་ཆོས་ཐུན་[352B.4] བཤད། ཆོས་ཐུན་འཕོ་བ་དར་རྒྱུན་གྱི་ཉམས་ལེན་བྱེད་ཚུལ་བཤད། ཉེར་ལྔར་གཉེར་མགོན་པོ་ཚེ་རིང་གིས་ཞབས་བརྟན་དངུལ་སྲང་བཅུ་བྱུང་། ཡིག་ལན་ཕུལ། རྒྱལ་རོང་རྒྱལ་ཁག་རྣམས་དང་ཟུར་མང་སོགས་ཀྱི་བང་མི་རྣམས་ལ་འབྱོར་ལན་རྣམས་གཏད་ནས་བརྫངས། ཟུར་མང་རི་གླིང་། རྡོ་ནང་། [352B.5] དགའ་ལྡན། བདུད་རྩི་དིལ་རྣམས་ལ་རིམ་གྲོ་ཡོན་རྟ་དང་ནོར་གཡུ་སོགས་ཇ་སྤོབ་ཙེ་བརྒྱའི་མལ་བསྐུར་སོང་། ཆོས་ཐུན་སྦྱོར་དྲུག་མཛུག་དོན་བཤད། ཉེར་དྲུག་ལ་ཆོས་ཐུན་སྦྱོར་དྲུག་རྫོགས་སོང་། ཨ་སྡུག་སྐལ་དོན་གྱི་ཞབས་བརྟན་དངུལ་སྲང་བཅུ་ཕུལ། ཉེར་བདུན་ཉིན་དཔོན་སློབ་དྲུག་གིས་ལན་ཆགས་བརྒྱ་[352B.6] མཇལ་བྱས། ཉེར་བརྒྱད་ཉིན་གུ་རུ་དང་ལྷ་སྲུང་སོགས་ངེད་དཔོན་སློབ་བཅུས་གཅོད་ཚོགས་ཚར་གསུམ་གཏོར་བསྔོས་བཅས་བགྱིས། ཉེར་དགུ་ཉིན་གཅོད་ཚོགས་ཚར་གསུམ་གཏོར་བསྔོས་བཅས་དང་། ཕྱི་དྲོ་ཚེ་དབང་རབ་བརྟན་མཇལ་ཁ་བཏང་། རྒྱལ་རོང་དམག་ཐོག་གི་འཕྲོས་བྱུང་། གྲོ་ལོད་གཏོར་[352B.7] རྒྱག་བྱས་སོང་། གནམ་སྟོང་ཉིན་གཅོད་ཚོགས་ཚར་བཞི་གཏོར་བསྔོས་བཅས། སྡེ་དགེའི་ལྕམ་གཉིས་དང་གཉེར་མགོན་ཆོས་ཀྱིས་ཞབས་བརྟན་དངུལ་སྲང་བཅུ་རེ་དང་ཚན་གྲངས་རེ། མགོན་པོ་སྲུང་གི་དངུལ་སྲང་གང་བཅས་འབྱོར། མཚན་མོར་གུ་རུ་སོགས་སྒང་སྣར་འཁྱམས་གཅོད་ཕྱེད་པར་སོང་། [353A.1] ཟླ་བ་དེ་ངོས་ཀྱི་བར་དུ་མཛོད་འགྲེལ་བྲིས། ཧོར་ཟླ་བཞི་པའི་ཚེས་གཅིག་ལ་གཅོད་ཀྱི་རྗེས་ཆོག་མཁའ་འགྲོ་བྱིན་འབེབས་བྱས། རྟ་མགོན་གྱིས་ངེད་ཀྱི་རིམ་གྲོར་སྒྲོལ་དཀར་སྐུ་པར་འབུམ་ཕྲག་བཅུ་པའི་ཁང་བུ་བཞེངས། འཛི་སྒར་སྤྲུལ་སྐུ་དང་རྗེ་དབོན་སྤྲུལ་སྐུ། རྟ་མགོན་[353A.2] བསམ་གཏན། ལྷ་ཐོག་རྗེ་དྲུང་། འབུམ་སྐྱབས་རྣམས་དང་ཆོས་ཞུ་བདུན་ཅུ་སྐོར་ལ་གཏེར་ཆེན་ཆོས་རྗེ་གླིང་པའི་རྩ་གསུམ་དྲིལ་སྒྲུབ་ཀྱི་དབང་བྱས། ཀརྨ་ཚང་གིས་ཞབས་བརྟན་དངུལ་སརྔ་བཅུ་འབྱོར། ཁྲིད་ཞུ་རྣམས་ལ་ཆོས་རྗེ་གླིང་པའི་འཇའ་ལུས་རྡོ་རྗེའི་སྲོག་སྒྲུབ་ཀྱི་ཁྲིད་ལས་ཐུན་མོང་སྔོན་འགྲོ་ལྔ་བཤད། [353A.3] ཚེས་བཞི་ཉིན་སོག་མོ་ནས་ཞབས་བརྟན་དངུལ་སྲང་བཅུ་གསུམ་ཕུལ་བྱུང་། ཆོས་ཐུན་སྐྱབས་སེམས། རྡོར་སེམས། མཎྡལ། བླ་མའི་རྣལ་འབྱོར་གྱི་ཁྲིད་རྣམས་བཤད། དཔོན་ལྷ་རྒྱལ་གྱིས་ཞབས་བརྟན་དངུལ་སྲང་ཉེར་ལྔ་དང་བརྟག་ཞུས་བཅས་བཅོས། ཆོས་ཐུན་བསྐྱེད་བཟླས་སྐོར་བཤད། [353A.4] འཇམ་དབྱངས་བཞད་པའི་བཀར་ཤོག་དང་རྡོ་སླད་ཀྱི་ཡི་གེ་དང་། སྡེ་དགེའི་བདག་གི་རྩ་ལྗོང་དྲི་བའི་ཡི་གེ་ཡང་འབྱོར། ཚེས་བདུན་ཉིན་ཚེ་སྒྲུབ་གཏུམ་མོ་དང་རྡོར་བཟླས་བཤད། མཛོད་འགྲེལ་བར་སྲིད་སྐོར་ཡན་རྫོགས། རྫོགས་ཆེན་དུ་ཤན་དབྱེ་བའི་ཆོས་ཐུན་བཤད། ཚེས་དགུར་མཛོད་འགྲེལ་རྟེན་འབྲེལ་[353A.5] ནས་བརྩམ་བྲིས། རུ་ཤན་དབྱེ་བ་རྫོགས། རྡོ་རྗེའི་འདུག་སྟངས་ཁྲིད། ཚེས་བཅུའི་ཉིན། ཆོས་ཐུན་རྒྱས་གདབ་གཉིས་བཤད། ཚོགས་སུ་ཆོས་སྤྱོད་ཚུགས། ཕྱི་ཉིན་ཆོས་ཐུན་རྩལ་སྦྱོང་དང་མཉེན་བཙལ་བཤད། བཅུ་གཉིས་ཉིན་ཆོས་ཐུན་ལམ་ཞུགས་དང་བྱུང་གནས་འགྲོ་གསུམ་རྩད་གཅོད་བྱས། [353A.6] ཕྱི་ཉིན་ཆོས་ཐུན་རྣལ་དབབ་དང་སོར་འཇུག་བཤད། ཚོགས་སུ་ཀར་གླིང་ཞི་ཁྲོའི་བསྐང་ཆོག་ཚུགས། ཚེས་བཅུ་བཞི་ཉིན་ཆོས་ཐུན་ཀ་དག་དངོས་གཞི་ཐུན་གསུམ་བཤད། ཕྱི་ཉིན་ཆོས་ཐུན་ཀ་དག་རྫོགས། སྒར་རྗེ་བླ་མས་གསང་འདུས་ཚེ་སྒྲུབ་བྱས་པའི་ཚེ་རྫས་རྣམས་བྱུང་། སྒྲོལ་མའི་པར་སྐུ་རྣམས་ལ་རབ་གནས་[353A.7] བྱས། འཛི་སྤྲུལ་གྱིས་བདག་གི་ཚེ་བརྟག་པས་ཚེ་བུམ་དང་ཨོ་རྒྱན་སྐུ་ལ་གསེར་གསོལ་བ་རྨིས་ཟེར། ཚེས་བཅོ་བརྒྱད་ཉིན་རི་ཁྲོས་མཇལ། ལིང་དམར་ཡུག་དང་དངུལ་སྲང་གསུམ་སོགས་ཕུལ། ཙི་འང་ཀྱུན་གྱི་རྒྱལ་ཐང་ཁ་མཆུ་གཏམ་ཟེར་བའི་བཀའ་ཤོག་འདུག ཆོས་ཐུན་ཀ་དག་ངོ་སྤྲོད་དྲུག་ཙམ་བཤད། [353B.1] ཆོས་གླིང་གི་ཚེ་ཆོག་ཚོགས་བཅས་བཏང་ནས་ཁྲིད་ཞུ་རྣམས་ལ་བླ་མའི་རྣལ་འབྱོར། བྱིན་འབེབས་ཏིང་ངེ་འཛིན་གྱི་དབང་བཞི་སྔོན་དུ་བཏང་ནས་བྱས། ཆོས་ཐུན་ཀ་དག་ངོ་སྤྲོད་རྫོགས་པར་བཤད། འཛི་སྤྲུལ་གྱིས་གཏང་རག་དངུལ་སྲང་ཉི་ཤུ་སོགས་ཕུལ། སྤྲུལ་སྐུའི་བཞེད་པ་ལྟར་ཞབས་བརྟན་གསོལ་འདེབས་ཤློ་ཀ་[353B.2] བཞི་བྲིས། ཚོགས་སུ་ཕག་མོའི་སྒྲུབ་མཆོད་སྟ་གོན་ཚུགས། ཉེར་གཅིག་ཉིན། འཛི་སྒར་ཚང་འཁོར་བཅས་ལ་སྟོན་མོ་དང་བརྫང་བདའ་སོགས་ཕུལ། སྒྲུབ་མཆོད་དངོས་གཞི་ཚུགས། འཛི་སྤྲུལ་ལ་སྒྲོལ་མའི་མཚན་བརྒྱ་གསར་འགྱུར་གྱི་ལུང་བྱས། ཕུར་བའི་ཞལ་ཐང་གི་རྒྱབ་གཟུངས་བྲིས། ཞྭ་དམར་བའི་[353B.3] བཀའ་ཐ་མ་དང་ཁྱི་ཚུང་སེང་ཁྲ་གནང་བ་འབྱོར། སྐལ་བཟང་སྒྲོན་གྱི་ལུང་ཞུས་བྱུང་། ཉེར་ལྔའི་སྲོད་ལ་གཅོད་ཀྱི་ལུས་ཚོགས་གདོན་ཚོགས་དགུ་མ་དང་བཅས་པ་དཔོན་སློབ་ཁ་ཤས་ཀྱིས་བགྱིས། ཉེར་དྲུག་ཉིན་དཔོན་སློབ་དགུས་སྒ་རྗེ་བཀྲ་ཤིས་འབུམ་གྱིས་གཙོས་སྟོད་སྨད་ཀྱི་མིང་བྱང་རྣམས་མི་འཁྲུགས་པའི་སྒོ་ནས་བསྲེགས། [353B.4] བསྔོ་བ་དང་སྨོན་ལམ་རྒྱས་པ་བྱས། གཅོད་ཐུན་སྔ་ནུབ་ལྟར་དང་། ཉེར་བརྒྱད་སྔ་མའི་ཉིན་ཕེབས་ད་ཀླུ་འབུམ་གྱི་བྱང་བཞུ་སོགས་དང་། དགོང་མོ་དྲག་གཅོད་བྱས། ཉེར་བརྒྱད་ཕྱི་མར། ཕག་མོའི་སྒྲུབ་མཆོད་གྲོལ། འཛའ་ཀ་དཔོན་པོ་ལ་རབ་བྱུང་བསྙེན་རྫོགས་བསྒྲུབས། མིང་ཀརྨ་དོན་གྲུབ་[353B.5] ཀུན་བཟང་བཏགས། དྲག་གཅོད་དང་ཆང་བུ་བརྒྱ་རྩ་བྱས། ཉེར་དགུར་ཚོགས་སུ་བདེ་མཆོག་སྟ་གོན་ཚུགས། མཐུ་སྟོབས་རྣམ་རྒྱལ་དང་དགའ་རྗེ་བླ་མ། དགའ་སྐྱིད་རྣམས་ལ་ཆོས་རྗེ་གླིང་བའི་ཕུར་བའི་ཆོས་སྐོར་ལུང་བྱས། འཇའ་དཔོན་གྱིས་རྟོགས་འབུལ་བྱས་ནས་བྱོན་སོང་། གནམ་གང་ཉིན་མོ་[353B.6] ཡན་གྱི་ཟླ་ངོ་འདི་ཉིན་ལྟར་མངོན་མཛོད་འགྲེལ་བ་བྲིས། ཧོར་ཟླ་ལྔ་བའི་ཚེས་གཅིག་ལ་ཚོགས་སུ་བདེ་མཆོག་དངོས་གཞི་ཚུགས། ཚེ་དབང་རབ་བརྟན་སོགས་ཀྱི་རིམ་གྲོ་སྨྲས། ཚེ་དབང་རབ་བརྟན་གྱི་རྩ་བལྟས། ངཤྩ་འབུམ་སོགས་ལ་ཕག་མོའི་ལྷ་ཁྲིད་བྱས། ཕྱི་སྒྲུབ་སྐོར་ཚར། མཁན་ཆེན་[353B.7] ཀླུ་སྡིངས་ལ་དངུལ་སྲང་ཉེར་ལྔ་གོས་ཡུག་ཞུ་ཤོག་བཅས་བརྟག་ཞུས་ཕུལ། རྒྱལ་དབང་རྡོ་སྨད་བླ་མར་འགྲོ་རྒྱུའི་མཚམས་ཞབས་སུ་བཏང་ནས། ངཤྩ་སོགས་དང་ལྷན་ཅིག་ནང་སྒྲུབ་དབུ་ནས་བཤད། ཡིད་ལྷུང་དཔོན་ནས་ཞབས་བརྟན་དངུལ་སྲང་གསུམ་ཁ་བཏགས་འབྱོར། ཚེ་དབང་རབ་བརྟན་ལ་སྒྲོལ་[354A.1] དཀར་དབང་ཁྲུས་བྱས། ཚེས་དྲུག་ཉིན་ལྷ་ཁྲིད་སྐུ་གསལ་གདབ་བཤད། ཚེས་བདུན་ཉིན་ཚབ་ཚ་སྤྲུལ་དཔོན་གྲྭ་པ་གཅིག་བཅས་ལ་ལྔའི་ཚོགས་ཀྱི་བསྙེན་རྫོགས་བསྒྲུབས། གསང་སྟོན་བླ་མ་ལྷ་རུ་ཀུན་ཁྱབ་བྱས། མཁན་ཆེན་དྲུང་ནས་རིམ་གྲོ་དགོས་ཚུལ་གསུང་ཤོག་དང་དངུལ་སྲང་ལྔ་[354A.2] བཅུ། ལིང་ཆེན། མཛོད་བཏགས་བཅས་བྱུང་། ཞུ་ལན་ཕུལ། ཞོགས་པ་སྐུ་གསུམ་ལམ་རིམ་གྱི་ཚེ་སྒྲུབ་བྱས། རྗེ་དྲུང་ལ་རིན་ཆེན་རིལ་བུ་བཏང་། ཉིན་གུང་འཕེལ་ཚ་བླ་མ་ལ་བླ་མ་ཡང་ཏིག་གི་ཐོད་རྒལ་བཤད། སྡེ་དགེ་འཁོར་བཅས་མེ་གླིང་དུ་ཕེབས་པར་ཆིབས་བསུར་རབ་བརྟན་སོང་། དགའ་རྗེ་བླ་མ་ཁུ་[354A.3] དབོན་ལ་ཆོས་རྗེ་གླིང་པའི་རྫོགས་ཆེན་གྱི་ཐོད་རྒལ་སོགས་རྫོགས་པར་བཤད། ངཤྩ་སོགས་ལ་འགོག་བཟླས་ཆུང་བ་དང་སྤྲོ་བསྡུ་ཅུང་ཟད་བཤད། མཁན་པོའི་ཕྱག་བྲིས་འབྱོར། བཀའ་འགྱུར་དང་འཆི་འཇོམས་སོགས་རིམ་གྲོ་གསུངས་འདུག ཆོས་ཐུན་སྤྲོ་བསྡུའི་བཟླས་པ་རྫོགས། ཚེས་བཅུ་གཅིག་[354A.4] ཉིན། ཆོས་ཐུན་རྡོར་བཟླས་དང་འགོག་བཟླས་བཤད། ཨ་སྐྱབས་ཀྱིས་རྟོགས་འབུལ་བྱས། དགའ་རྗེ་བླ་མ་རིམ་གྲོ་སྨྲས་ཕེབས་སོང་། ཚེས་བཅུ་གཉིས་ཉིན། པད་དབང་གི་སྨན་བླ་མཆེད་བརྒྱད་ཀྱི་སྐུ་ལ་རབ་གནས་བགྱིས། ཆོས་ཐུན་ཐུན་མཚམས་ཀྱི་བྱ་བ་སོགས་བཤད། ཚེས་བཅུ་གསུམ་ལ་[354A.5] ཆོས་ཐུན་མདུན་སྐྱེད་བཤད། གུ་རུ་འཕེལ་གྱི་གསེར་ཞོ་གང་དངུལ་སྲང་གསུམ། རྟ་ཕོ། ཚོགས་པར་ཇ་འཁོར་དྲུག་བཅུ་བཞིའི་བབ་བཅས་ཞབས་བརྟན་ཕུལ། སྤུང་རིའི་དོན་པདྨ་མགོན་དང་ཨ་རྡོ་ལ་ཡི་གེ་བསྐུར། ཚེས་བཅུ་བཞིར་བྲོས་ཐུན་བུམ་བསྐྱེད་དང་སྦྱིན་སྲེག་སོགས་བཤད། གཉེར་ཁང་[354A.6] ནས་ཚབ་ཚ་སྐུ་སྐྱེར་གནང་སྐྱེས་ཕུལ་ནས་ཐེག་སོང་། སྨར་ཁམས་སྤྱི་ཁྱབ་སྡེ་པའི་བརྟག་ཞུས་ཡི་གེ་གསེར་ཞོ་ལྔ། དངུལ་སྲང་ལྔ་བཅས་འབྱོར། རྒྱལ་རོང་རྒྱ་ཁའི་གྲྭ་བ་བཞིའི་ཙིའང་ཀྱུན་གྱིས་མངགས་ནས་ངེད་ལ་རབ་བརྟན་ཐུབ་པའི་རིམ་གྲོ་བྱེད་དགོས་ཀྱི་བཀའ་ཤོག་བྱུང་། ཆོས་ཐུན་ཧཱུཾ་ཧྲཱི་ཕཊ་གསུམ་བཤད། འདི་ནས་[354A.7] མཛོད་འགྲེལ་གྱི་རྟེན་འབྲེལ་རྫོགས། སྨར་ཁམས་མེར་རྒན་ཐའི་ཇིའི་བརྟག་ཞུས་ལན་བསྐུར། འབྲས་གུད་པ་འདི་རིག་འཛིན་ཆེན་པོའི་སློབ་མ་ཡིན་འདུག ཆབ་མདོར་སྐུ་ཚབ་ཤར་ཚ་ཀླུ་འབུམ་སློབ་པར་རིལ་ནག་ཕྱག་མདུད་སོགས་བྱིན། ཀླུ་འཕེལ་ནས་ཞབས་བརྟན་དངུལ་སྲང་བཞི་ཝ་ལྤགས་ཁ་བཏགས་ཕུལ། [354B.1] རྒྱལ་བ་རྒྱ་མཚོ་གྲོལ། རྡུལ་ཚོན་ཆུར་གཤེགས་སོང་། བུམ་ཆུ་བྱུང་བ་བཏུང་། འཛིན་དབྲ་མཐོ། སྟག་སྒང་། སྤོམ་འཛང་སོགས་ལ་རིམ་གྲོའི་ཡོན་འདེབས་པར་སོང་། ཉེར་གཅིག་ལ་མཛོད་འགྲེལ་རྟེན་འབྲེལ་དང་ཟས་བཞི་བྲིས། གུ་རུ་འཕེལ་གྱིས་ཁ་བཏགས་བཞི་བརྒྱ། ཇ་མར་སོགས་ཀྱིས་ཚོགས་པར་ཞབས་[354B.2] བརྟན་བཙུགས། དར་འགྱེད་བྱས་སོང་། ཞུ་དག་བླ་མའི་དཔོན་དབུས་ནས་འཁོར་བ་འདིར་བྱོན། རྒྱའི་སྐུ་རིམ་རྒྱལ་མཚན་རྩེ་མོའི་དཔུང་རྒྱན་ཚོགས་སུ་བཏོན། མཛོད་ཀྱི་སེམས་ཅན་གྱི་འཇིག་རྟེན་རྫོགས། སྣོད་ཀྱི་མགོ་ཚུགས། ཉེར་བཞིར་རྒྱའི་རིམ་གྲོ་གྲུབ། ཁམས་སྤྲུལ་ནས་ཞབས་བརྟན། སྟན་དཀར། [354B.3] རྡོ་རྗེ་སྒྲོལ་མའི་སྐུ་བརྙན། ཚེ་དཔག་དང་སྒྲོལ་མ་ཉེར་གཅིག་གི་ཞལ་ཐང་། གསེར་དངུལ། ཕྱག་རིས་གནང་བ་རྣམས་བླངས། ཚེ་དབང་ཀུན་ཁྱབ་ཀྱིས་ཚིགས་བཅད་དང་རྟ་མཛོ་སོགས་ཕུལ། ཁམས་པའི་ཞུ་ལན་དང་གྲུ་གུའི་གྲྭ་པ་འགའ་ཡི་བརྟག་ཞུས་ལན་བྲིས། ཉེར་བདུན་ཉིན། མཐུ་སྟོབས་རྣམ་རྒྱལ་གྱིས་[354B.4] རྟོགས་འབུལ་བྱས། ལོ་གསུམ་ལཆང་བཅད་སོང་། ཡབ་སྲས་ཀྱི་གདུང་རུས་དང་ཆོས་སྨན་རིལ་ནག་སོགས་དམ་རྫས་དང་སློབ་དཔོན་གྱི་ཉིན་ཐང་། བེ་ཏའི་ར་རུ་འཕན་གསར་ཅན་རྣམས་ཕུལ། གཉེར་ཁང་ནས་སེང་གདོང་མའི་དགྲ་མནན་སོགས་སྐུ་རིམ་ཡོན་དང་རྫོང་བདའ་ཕུལ་ནས་ཐོན་སོང་། འབྲུག་པའི་སྤྲུལ་[354B.5] སྐུ་དཔའ་བོའི་ངོས་འཛིན་ལྟར་ཐག་ཆོད་ཡོད་ཟེར་བ་ཐོས། ཁམས་པའི་སྒྲོལ་མ་མཚན་བརྒྱའི་པར་གསར་བྱུང་། གནམ་སྟོང་ཉིན་དཔལ་ཡུལ་ཀརྨ་བཀྲ་ཤིས་ཀྱིས་ཞབས་བརྟན་དངུལ་སྲང་བཅུ། རྟ་དྲེལ་སོགས་ཕུལ། སྐལ་བཟང་སྒྲོལ་དང་དགེ་རྩེ་ཚང་དུ་སྒྲོལ་འཁོར་བྱིན། ཟླ་བ་འདི་རིང་ལའང་ཉིན་ལྟར་དུ་མངོན་[354B.6] མཛོད་འགྲེལ་པ་བྲིས། ཧོར་ཟླ་དྲུག་པའི་ཚེས་གཅིག་ཉིན་ཧ་ཡ་ནཱ་ཐས་བདག་གི་ཞབས་བརྟན་གྲུབ། ལྟས་མཚན་ལེགས་པར་ཕྱོགས་ཟེར། རབ་བརྟན་སྡེ་དགེའི་སྒར་དུ་སོང་། སྡེ་དགེ་འདིར་མི་ཕེབ་པ་ཐག་བཅད་སོང་། ཚེས་གཉིས་ཉིན། ཨ་ཙིའང་ཀྱུན་གྱི་ཡིག་ལན་བྲིས། ཐུབ་སྐུ། སྤོས་བམ། སྒྲོལ་མའི [354B.7] འཁོར་ལོ་དཀར་ལྗང་གཉིས། དམ་རྫས་རིལ་ནག་སོགས་དང་དར་དམར་བཅས་ཕུལ། སྐུ་རིམ་གྲུབ་ཚུལ་ཞུས། ཙིའང་ཀྱུན་ལ་འཇའ་ཚོན་པར་སྐུའང་བསྐྱུར། ཧཱ་ཏཱ་ཞིང་ལའང་སྒྲོལ་འཁོར་དང་དར་དམར་ཡི་གེ་བཅས་ཕུལ། ཚེས་གསུམ་ཉིན་རྗེ་དྲུང་གི་དོན་སྡེ་དགེར་ཞུ་ཤོག་རྟེན་རྟ་དང་དངུལ་སྲང་ལྔ་བཅུ་ཕུལ། རྗེ་དྲུང་དང་རབ་བརྟན་བཅས་མཇལ་བར་[355A.1] སོང་། རྟ་མགྲིན་ནས་བླ་བསླུའི་ནས་གཅིག་འཕེལ། ཚེ་རྫས་བྱུང་། ཚེས་བཞིར་བསམ་གཏན་སྡེ་སྒར་དུ་གསོལ་ཆས་དངུལ་རྡོ་ཚད་རྟ་འདམ་རྒྱུ་སོགས་ལོ་མཇལ་དུ་སོང་། རྗེ་དྲུང་གི་དོན་ངེད་ནས་ལྟ་རྒྱུ་བཅས་གསུངས་འདུག སྡེ་དགེ་ནས་ཡེ་ནའི་སྲུས་གསར་བསྐུར་བྱུང་། ཚེས་ལྔའི་ནུབ་མོར་ལུང་པ་ཆེན་པོ་ཞིག་ཏུ་སླེབ་པས་མཆོད་རྟེན་ཆེན་པོ་གསེར་གདུགས་ཅན་ཞིག་མཐོང་བ་རྨིས། མཛོད་[355A.2] འགྲེལ་འཕྲོ་ཀུན་ཁྱབ་ཀྱིས་བྲི་བའི་ལྟས་ཤིག་བྱུང་། རོང་བ་ཚའི་བོ་ཆ་དགོན་པས་ཞབས་བརྟན་བྱུང་བར་སྐུ་རིམ་ཡོན་བྱིན། དྲུང་རམ་སྐུ་སྐྱེས་རྟ་མཛོ་སོགས་འབུལ་ཆེན་བྱས། ཟུར་མང་བ་དང་དྲན་ཐང་བ། རི་མགུལ་བ། བཀྲ་ཤིས་འབུམ་སོགས་སླེབ། ཚེས་བཅུར་བ་ཟལ་བའི་ཡིག་ལན་བཅོས། ཚེས་བཅུའི་[355A.3] འཆམས་རྒྱས་པ་གྲྭ་འགྲིག་བྱས། ཨ་ཙིའང་ཀྱུན་དང་ཧཱ་ཏཱ་ཞིང་ལ་ཡི་གེ་བསྐུར། གར་བསྟན་གཉིས་ནས་ཞབས་བརྟན་དངུལ་སྲང་ཉེར་ལྔ་སོགས་འབྱོར་ལན་གསེར་ཞོ་ལྔ་དང་བདུད་རྩི་དིལ་དུ་དངུལ་སྲང་བཞི་སོགས་དང་བཅས་ཡི་གེ་བྱས། ཚེས་བཅུ་བཞིར་ཤཱི་གྷྲཾ་བོ་དྷ་བར་ཞུས་བྱས། ཞེ་རྫོགས་གཉིས་ལ་རིམ་གྲོ་རྟེན་བསྐུར་[355A.4] སོང་། རྒྱ་ཁ་བུ་རྣམས་ལ་ཕྱག་དབང་ཁྱུག་ཙམ་བཏང་། པད་དབང་གི་སྒྲོལ་དཀར་སྐུ་དང་བསྟན་རྒྱས་ཀྱི་སོ་འབྲང་འཁོར་ལོ་རབ་གནས་བྱས། བཅུ་དྲུག་ཉིན་འབེ་ཀུན་ཁྱབ་བཏང་། གུ་རུ་འཚོ་ལ་སྒྲོལ་མའི་སྲུང་འཁོར་དང་རིམ་གྲོ་ལུང་བསྐུར། ཚེས་བཅོ་བརྒྱད་ཉིན་འབའ་སྡེ་ཆེ་བར་རྟ་བཟང་བ། དངུལ་རྡོ་ཚད། གཉའ་[355A.5] ངོས་སྡེ་པ་དང་པདྨ་མགོན་ལ་རྟ་རེ་རེ་སོགས་བཅས་སྤུངས་རིའི་དོན་ལ་ལྷ་རུ་ཀུན་ཁྱབ་འགྲོ་གྲབས་བྱས། དབུ་མཛད་གཉིས་དགོངས་ཞུས་ལ་སྡོད་དགོས་པའི་བཀོད་པ་བྱས། གྲྭ་སྐལ་ཇ་ཁག་རེ་སྤར། རབ་བརྟན་སྒ་མཆུར་སོང་། ཤཱི་གྷྲཾ་ཞུ་དག་དང་དཔེའུ་རིས་རྣམས་ཚར། ངེད་རང་གི་གསེར་སྐུ་རྣམས་གཟུངས་འབུལ་གྲུབ། [355A.6] ཉི་ཤུ་ཉིན་ཙིའང་ཀྱུན་དང་ཏཱ་ཞིང་ལ་མཚམས་ཞུས་ཞུ་ཤོག་བྲིས། ཡིག་རྟེན། ཐུབ་སྐུ། ཝ་ལྤགས་ཉི་ཤུ། སྟག་གཟིགས་གཉིས་རེ། སྒྲོལ་མ་ལ་ཡི་གེ། གཡི་མགོ་སྣམ། ཨ་ཇོ་རྫོང་ལ་མིག་སྔགས་དང་སྨན་ལྕགས་རིལ་བཅས་ཡི་གེ་བྱས། བླ་མ་རྒྱལ་དབང་གི་བསྐོས་འཇའ་བྱིན། ཉེར་གཅིག་ཉིན། [355A.7] ངཤྩ་འབུམ་ཨ་ཙིའང་ཀྱུན་མཇལ་བར་ངེད་ཀྱི་ཚབ་ཏུ་བཏང་། ངེད་ཀྱི་གོས་ཆ་ཚང་བྱིན། རྒྱལ་དབང་རྡོ་སྨད་བླ་མར་འགྲོ་བར་ཕྱག་དབང་། ཀུན་ཁྱབ་ཆུང་བ། ནོར་བུ་གཉིས་སྤུངས་རིར་སོང་། ཉི་ཤུ་གསུམ་ཉིན་སྤེ་དཔོན་གྱིས་ཞབས་བརྟན་ནས་ཁལ་ལྔ་བཅུ་སོགས་ཕུལ། སྤེ་བར་དགོན་པས་སྡེ་དགེར་སྤེ་[355B.1] ཁང་ཞིའི་གྲྭ་པ་མར་དགོས་ཞུས་ཀྱང་སྔར་བཞིན་འདི་གར་འདུག་དགོས་གསུངས་འདུག ངེད་གྲྭ་ཁྲལ་གྱིས་འཕོངས་པ་མེད་མོད། ལར་རྒྱ་སྡེ་དགེ་བུ་རིན་པོ་ཆེའི་བཀའ་ཐམ་གྱིས་ཆོད་པ་དང་། སྡེ་དགེའི་སྡེ་དུད་རྣམས་ལ་ཕན་ཆ་ཆེ་སྟབས་འདི་ཕྱོགས་གྲྭ་པ་འདི་རྣམས་མི་བཞག་ཀ་མེད་ཁོ་ན་བྱུང་བས་སོ༎ ཉེར་བཞིར་དབུས་[355B.2] ཀྱི་ཡབ་སྲས་ལྔ་ལ་ཞུ་ཤོག་ཞྭ་དམར་ནག་ལ་སྐྱབས་འཇུག་རྟེན་གསེར་སྲང་རེ་སོགས་ཕུལ། ཤ་དགེས་ཞབས་བརྟན་དངུལ་རྡོ་ཚད་སོགས་ཕུལ། དབང་ལྡན་དབུས་སུ་ཐོན་སོང་། སྤྲུལ་སྐུ་ལ་སྒྲོལ་དཀར་དབང་བྱས། འཕྲང་མགོའི་གཏེར་སྟོན་གྱིས་བསྒྲིགས་པའི་ས་མཐའི་དག་ཡིག་པར་གཞི་བྲི་བཅོལ། ཉི་ཤུ་དགུ་[355B.3] ཉིན་གུ་རུས་གྲོ་ལོད་གཏོར་རྒྱག་དང་མེ་ཧོམ་བྱས། གནམ་སྟོ་ཉིན། རོལ་སྡོམ་བུའི་སྲུས་དང་ཤིང་ཐོག ཨ་ལི་ག་ལི་བྱུང་། ཤིང་ཐོག་ཅོ་ལི་ཉོ་ལི་ཟེར་བ་དེ་ཡིན། ཟླ་བ་འདིར་ངོར་ཉིན་ལྟར་དུ་མངོན་མཛོད་འགྲེལ་བ་བྲིས། ཧོར་ཟླ་བདུན་པའི་ཚེས་གསུམ་ཉིན་མཉན་སྤྲུལ་གྱི་མཚམས་ཞུས་དང་བརྟག་ཞུས་དང་[355B.4] གསོན་བྱང་ཞུ་བའི་ཡི་གེ་སླེབ། སྡེ་དགེར་བཅུད་ལེན་དང་ད་བྱིན་བཅུ་གསུམ་གསར་སྦྱར་རིལ་བུ་དང་ལྕམ་གཉིས་ལ་སྲིད་སྤེལ་འཁོར་ལོ་དང་ཞུ་ཡིག་བཅས་ཕུལ་བར་བང་མི་མངགས། ཚེས་དྲུག་ཉིན་མོར་རད་གླིང་ཚེ་སྒྲུབ་རིལ་བུ་བསྡུས། མགོན་བསམ་གྱི་བརྟག་ཞུས་བྱུང་ལན་སོང་། ཁྲ་འགུར་དངུལ་རྡོ་[355B.5] ཚད་སྒྲོལ་བསྙེན་དུང་དང་བན་ཆེན་མདར་དངུལ་སྲང་ཉེར་ལྔ། ཞོ་འགུར་དངུལ་སྲང་བཅུ། འདམ་དཀར་མོར་དངུལ་སྲང་བཅུ་བཅས་ལ། ཨ་མ་ར་ཎིའི་ཡོན་དང་ཡི་གེ་བང་མི་མངགས། ཡིད་ལྷུང་འཇམ་དབྱངས་ལ་རིམ་གྲོ་སྨྲས། ལྷ་བྱ། གཡག་ཟེ། རྒྱལ་རོང་སོགས་དེ་ཕྱོགས་ཀྱི་ཀར་དགོན་རྣམས་ལ་[355B.6] རིམ་གྲོ་རྟེན་བསྐུར། སྒྲ་མི་སྙན་ཚེ་གཟུངས་བརྒྱ་ལྷག་བཟླས། ཁམས་སྤྲུལ་དང་ལྷ་ཐོག་གི་ཡི་གེ་བྲིས། རྗེ་དགུ་པའི་བཀའ་འབུམ་བྲི་གྲུབ། དག་ཡིག་ངག་སྒྲོན་འདི་ལ་ཡིག་ནོར་སོགས་བཅོས་དགོས་འགའ་ཞིག་འདུག་པར་ཞུས་དག་བྱས་ནས་པར་དུ་བཀོད། གསོལ་དཔོན་དང་རབ་བརྟན་གཉིས་ལྷ་[355B.7] ཐོག་བླ་སྒར་གཉིས་ནང་ཞིབ་བྱེད་པར་ཐོན་སོང་། ཕྱག་ཕྲེང་བས་རག་དུང་གསར་བཟོས་ཁྱེར་བྱུང་། གནས་སྒོ་བ་དང་ཕྱག་ཕྲེང་བའི་ཞུ་ཡིག་རྣམས་བླངས། ཕྱག་ཕྲེང་བའི་ཡིག་ལན་བཀའ་ཐོ་སྨོན་ལམ་སོགས་བྲིས། དཔོན་སྤྲུལ་དང་བསམ་གཏན་གཉིས་ལ་གཏུམ་ཆུང་རྗེས་གནང་བྱས། གནས་[356A.1] དཔོན་གྱིས་གསོལ་ཚིགས་ཞུས། ཚེས་བཅོ་བརྒྱད་ཉིན་སྡེ་དགེའི་ཡི་གེ་བྱུང་ལན་ཕུལ། ཀླུ་རྟག་པའི་སྦྱིན་པ། ཡོན་ཏན་སོགས་མང་པོའི་འབྱོར་ལན། བཀའ་ཐོ། སྨོན་ལམ། ལུང་ཡིག་མང་པོ་དང་ཁྲི་ཆེན་ནས་ཕྱུག་གི་བསངས་སོགས་དང་འབྱོར་ལན་རྣམས་བྲིས། ཡོན་ཏན་ལ་ཀར་སྐུ་[356A.2] ལེགས་པ་བྱིན་རྟེན་རིན་ཆེན་རིལ་བུ་གསུམ། སྦྱིན་པ་ལ་སྤྱན་རས་གཟིགས་ཀྱི་ཐང་སྐུ་སོགས་གནས་དཔོན་ལ་བསྐུར། ཉེར་གསུམ་ཉིན་འཇམ་དབྱངས་བཞེད་པའི་བང་མི་སོགས་བན་གཉིས་སླེབ། ཡི་གེ་དང་གོས་ཡུག་གཉིས་སོགས་འབྱོར། ཁྲ་འབུ་ནས་གཡེ་བའི་ལྷ་བཟོ་རྣམས་འབྱོར། འཇང་ཁྲ་འབུལ་གཤིས་[356A.3] སོགས་ཀྱི་ཡི་གེ་རྟེན་བཅས་རྣམས་བླངས། རྣམ་གླིང་བསོད་ནམས་བརྟན་པས་དྲེལ་དང་ཨ་འབུམ་དངུལ་སྲང་གསུམ་སོགས་མཚམས་འདྲི་བྱུང་། འཇམ་དབྱངས་བཞེད་པར་མཛོ་ལྔ། མཚལ་སྲང་ཉི་ཤུ། ནང་མཛོད་བཅས་ཞུ་ཡིག གོས་ཅེན་ཉོ་དགོས་ཞུས། ངེད་ཀྱི་བརྩམས་པའི་སྨོན་འགྲེལ་སོགས་པར་མ་[356A.4] པོད་གཅིག་ཕུལ་རྒྱུར་བསྐུར། རང་བྱུང་ཞབས་ཀྱི་བཀའ་འབུམ་པོད་གསུམ། གཙུག་ལག་ཕྲེང་བའི་གསུང་འབུམ་པོད་གསུམ། ཀརྨ་ཕྲིན་ལས་པའི་གསུང་པོད་གཉིས་བྲི་ཆད་ཞུས། ཉེར་བརྒྱད་ཉིན་མཛོད་འགྲེལ་འཇིག་རྟེན་བསྟན་པ་ཚར། གཡེ་པ་ཚོར་ཡར་མང་ལམ་གླ་རྡོ་ཚད་གཅིག ཁྲ་འབུར་རྡོ་ཚད་[356A.5] མི་རེ་ལ་ཞོན་རྟ་རེ། གོས་རེ། ཞྭ་རེ་དང་དངུལ་སྲང་གསུམ་རེ་བྱིན་ནས་བརྫངས། འབའ་རོང་བསོད་ནམས་ཨ་སད་སར་རྟ་རྩིས་དང་ཞོར་དུ་ཟིལ་དགོན་གསུམ་དང་ཞེ་ཆེན་དུ་ངེད་ཀྱི་རིམ་གྲོའི་ཡོན་འདེབས་དང་། ཨ་འབུམ་གྱི་རོག་རམ་དུ་རྣམ་གླིང་དང་གླིང་ཚང་དོན་ཞུ་ཤོག་འབུལ་བར་སོང་། ཚེ་གྲོ་བུ་སོགས་དབུས་པ་[356A.6] རྣམས་སླེབ། སྤྲུལ་སྐུར་པར་སྐུ་ཨོ་རྒྱན་དང་ཧཱུཾ་ནག་མེ་འབར་བྱིན། མཛོད་འགྲེལ་སྐབས་བཞི་པའི་མགོ་ནས་སྟེ། ཟླ་བ་འདི་ངོས་ལ་ཉིན་ལྟར་དུ་མཛོད་འགྲེལ་བྲིས། ཧོར་ཟླ་བརྒྱད་པའི་ཚེས་གཅིག་ཉིན། ཞྭ་དམར་ནག་གི་ཐུགས་དམ་དང་གཟིམ་དཔོན་བསྟན་རྒྱས་སོགས་ཀྱི་ཡི་གེ་རྣམས་བལྟས། ཇོ་ནང་[356A.7] པའི་གཏོར་ཆེན་དཀྱིལ་འཁོར་བྲི་གྲུབ་འདུག ཞལ་སྦྱོར་མགོན་ཐང་ལ་རབ་གནས་བྱས། མདོག་ཡེ་ཤེས་ཀྱི་གནས་ཚུལ་ཞིབ་ཆའི་ཡི་གེ་སོགས་དང་དཔའ་བོའི་གསུང་བརྟག་འབྱོར། ཚེས་བརྒྱད་ཉིན་རོལ་པ་རྡོ་རྗེའི་ཚེ་སྒྲུབ་ལྕགས་ཀྱི་བང་མཛོད་འདོན་པའི་སྟ་གོན་བྱས། ཚེས་དགུར་ཚེ་སྒྲུབ་ལྕགས་བང་[356B.1] ཚར་གཉིས་རེ་བཏང་། ཚེས་བཅུ་གཅིག་ཉིན། གསོལ་དཔོན་བྱུང་། ལྷ་ཐོག་ཁ་མཆུ་ལེགས་འགྲིགས་བྱུང་འདུག ཁམས་པ། རྗེ་དྲུང་། དཔོན་མོ་རྣམས་ཀྱི་ཡི་གེ་འདུག འཇང་དཔལ་བཟང་དབུས་ནས་ཐོན། ལ་གཤིས་གསེར་འཕྲུ་གྲུབ་འདུག རྒྱལ་ཚབ། དབྱངས་ཅན་བཅས་ཀྱི་ཡི་གེ་འདུག སྡེ་དགེའི་[356B.2] ཀླུ་འབུམ་དབུས་ནས་འཁོར་བའི་སྐད་ཆ་བྱུང་། སྨར་ཁམས་སྡེ་པ་ནས་སླར་ངེད་ལ་ཆོས་འབྲེལ་ཞུ་བར་འོང་དགོས་ཟེར་བའི་ཡི་གེ་འདུག ཚེས་བཅུ་གསུམ་ལ། འཇུས་ནས་བུ་དྷི་སོགས་སླེབ། རྒྱལ་སྲས་དང་དྲུང་སྤྲུལ་གྱི་ཡི་གེ་འདུག ཚོགས་སུ་རྣམ་གླིང་དོན་སྐུ་རིམ་མགོན་པོ་དང་ཞིང་སྐྱོང་གི་གསོལ་ཀ་ཚེས་བཅོ་ལྔའི་[356B.3] བར་བཏང་། འཇང་པའི་ཡིག་ལན་རྣམས་བྲི་གྲུབ། ཟླ་བ་བྱང་ཤར་ནས་འཛིན་སོང་། ཚེས་བཅུ་དྲུག་ཉིན་ཚེ་སྒྲུབ་རྒྱས་པར་བཏང་། བདག་འཇུག་བླངས། ཚེ་རྫས་རོལ། དབོན་པོ་སྤྲུལ་སྐུ་བཅས་ལ་དབང་བྱས། རྗེས་ཆོག་སོགས་གྲུབ། སྤོ་བོ་ཤོས་རྫོང་པ་རྣམས་སླེབ། སྨར་ཁམས་སྡེ་པར་གོས་ཡུག [356B.4] རིན་ཆེན་རིལ་བུ་གསུམ་བཅས་ཡིག་ལན་བསྐུར། སྤོ་སྡེའི་ཡིག་ལན་དུ་རིན་ཆེན་རིལ་བུ་གསུམ་བསྐུར། སྤྲུལ་སྐུ་དང་བསམ་གཏན་ལ་རྣམ་འཇོམས་དབང་ཁྲུས་བྱས། ནུབ་ནས་སྐར་ཆེན་ཤར་འདུག་ཟེར། ཀེ་ཏུ་ཡིན་ནམ་བརྟག བརྐོས་པས། བདེ་མཆོག གདན་བཞི། དུས་འཁོར། དགོངས་[356B.5] འདུས་རྣམས་ཀྱི་སྐུ་བཟོ་གྲུབ་འདུག ཤོལ་རྫོང་བླ་སྤྱི་སོགས་ཀྱི་ཡི་གེ་བླངས། སྨར་སྡེའི་བཀའ་བསྟན་བསླུ་ཡོན་མ་ལྡང་བར་དངུལ་སྲང་བརྒྱ་སོ་གཅིག་སྐྱི་འགྲུལ་དགོས་བྱུང་བར་དེ་ཚུལ་གྱི་ཡི་གེ་དང་། ས་ཐམ་ཡུལ་གསན་ལ་ཡི་གེ་དངུལ་སྲང་གསུམ། ཐུབ་པའི་ཞལ་ཐང་གཅིག་བཅས་བསྐུར། འཇུ་བསོད་ནམས་[356B.6] སྐྱབས་རྟེན་མགོ་སྣམ་གོས་འབྱོར། སྨན་དང་འབྱོར་ལན་བསྐུར། ལ་གཤིས་གསེར་འཕྲུས་ནང་རྟེན་རང་བྱུང་རྡོ་རྗེའི་གསེར་སྐུ་རྙིང་པ། སློབ་དཔོན་དང་སྒྲོལ་མའི་བར་སྐུ། གདུགས་དཀར་འཁོར་ལོ་དམ་རྫས་སོགས་བསྐུར། འཇང་པ་རྣམས་ཁྱོག་སོང་། པུང་བསོད་ནམས་ཀྱིས་ངེད་ཀྱི་རྩ་སྡོད་ལ་བརྟགས་[356B.7] པས་ཚེ་དཔག་མེད་དང་སྒྲོལ་མའི་སྐུས་ཁྱིམ་འདི་གང་བ་རྨིས་ཟེར། རྣམ་གླིང་པ་དང་གླིང་ཚང་གི་གྱོད་དོན་སྔར་ཤུལ་དུ་འཇག་པ་རེད་ཟེར། ཉི་ཤུ་ལྔ་ནུབ་མོ། བར་ཁུག་ནས་ཡར་འཕེལ་རྫོགས་ལྡན་ལ་ཉེ་བ་རྨིས། སྤོ་བོ་ཤོལ་རྫོང་བླ་མ། གྲྭ་མང་། རབ་གསལ། ཤེས་རབ། ཆོས་ཁྲིམས་རྣམས་ཀྱི་ཡིག་[357A.1] ལན་བྲིས། བླ་མར་དངུལ་སྲང་ལྔ། གྲྭ་མང་ལ་གོས་ཆེན་གསེར་འབྲུག་ཅན་གྱི་བླ་བྲེ་ཆེ་ལེགས། བཀའ་འབུམ་འཕྲོས་པུསྟི་གཅིག་བདེ་མཆོག་གི་དཀྱིལ་ཐང་བཅས་བསྐུར། ཀླུ་འབུམ་སླེབ་གདོང་ས་སྐྱའི་འབྱོར་ལན་འདུག་པ་བླངས། ཉི་ཤུ་དགུ་ཉིན། ཕུར་ཁང་ནས་ཕུར་བའི་གཏོར་[357A.2] རྒྱག་བྱས་སོང་། ཟླ་བ་འདི་རིང་ལ་ཉིན་ལྟར་དུ་མཛོད་འགྲེལ་བྲིས། ཧོར་ཟླ་དགུ་པའི་ཚེས་གཉིས་ལ་སྤོ་བོའི་གྲྭ་པ་རྣམས་ལ་ཕྱག་དབང་ཁྱུག་ཙམ་རེ་བྱས། ཚབ་ཚའི་ཉ་དགེ་སྐུ་སྐྱེ་སླེབ། རྟ་ལྔ་སོགས་ཕུལ། ཕུག་ཐོག་པ་སྙན་ངག་སློབ་མཁན་གཉིས་སླེབ། ཕུག་ཐོག་དཔོན་མོའི་མཚམས་ཞུས་ཡི་གེ་འབྱོར། [357A.3] དཔོན་གྱི་རྟ་སོགས་དགུ་ཚན་འདུག་པར་ཕྲུགས་ནག་ཐིག་བུབས་དང་དཔོན་མོས་མགོ་སྣམ་འདུག་པར་ལ་དཱ། བལ་ཊཾ་བརྒྱད་སོགས་བསྐུར། ཚབ་ཚ་ཆོས་དབང་གི་ཡི་གེ་དང་ཕྲུགས་དམར་བུབས་བསྐུར། ཉ་དགེ་སྐུ་སྐྱེར་ཕྱག་དབང་བཀའ་བསྒོ་བྱས། ཚེས་ལྔ་ནས་འདི་བར་རྩ་འཚུབས་ཅིང་ལུས་སྟོད་སྨད་དུ་ན་ཟུག་[357A.4] ལྡང་། ཐང་ཆད་སྙམ་པ་བྱུང་། ལྷ་བཟོ་རྣམས་ལ་ཡོན་དང་ལམ་ཆས་སོགས་བྱིན། ཀར་ལྷ་སྟེང་། རེ་ནེ། ང་པ་དགོན་རྣམས་ལ་ངེད་ཀྱི་རིམ་གྲོ་ཚེ་གཟུངས་སོགས་ཀྱི་ཡོན་རྒྱག་ལ་ཁམས་ཆོས་སོང་། ཚེས་བཅུར་ག་འགུར་མཛེས་གནམ་དུ་སྡེ་དགེར་ཞུ་ཤོག་འབུལ་བར་བཏང་། རྒྱལ་སྲས་སོགས་འཇུས་[357A.5] ཕྱོགས་ཀྱི་ཡིག་ལན་རྣམས་བྲིས། རྒྱལ་སྲས་ལ་ཡེ་འབར་གྱི་གཏོར་བཟློག་མཛད་རྟེན་དངུལ་སྲང་ཉེར་ལྔ་བསྐུར། ཚེས་བཅུ་གསུམ་ཉིན་ཀུན་ཁྱབ་སླེབ། སྤུངས་རིའི་ས་ཞིང་སྡེ་ལ་སྤྲད། ནོར་བུ་སོགས་སྡོད་ཆོག་པ་མ་བྱུང་ཟེར། ག་འགུར་འཁོར། སྡེ་དགེས་ངེད་མཚམས་ལ་སྡོད་ཆོག་ཚུལ་ཡི་གེ་བྱུང་། [357A.6] ཀརྨ་ཚང་དང་ཡིད་ལྷུང་བར་འཁོར་ལོ་དགོས་ཟེར་རིགས་རྣམས་བཟོས། འབའ་སྡེ་ཡས་མས། པད་མགོན། གཉེར་གཉིས་བཅས་ཀྱི་ཡི་གེ་བླངས། ཁང་སར་པས་མགོ་སྣམ་དང་པད་མགོན་གྱཡི་སེ་འབྲུ་དོས་བྱུང་། རྡོ་སྨད་པས་མཚམས་ཞུས་དང་འབུལ་བ་བྱུང་། ཤཱི་གྷྲཾ་གསལ་བྱེད་ཀྱི་པར་བརྐོ་གྲུབ་པའི་ཡི་གེ་བྱུང་། [357A.7] ཉི་ཤུ་གཅིག་ལ་སྡེ་དགེ་འཁོར་བཅས་ཆོས་ཁྲིར་ཕེབས་པའི་ཆིབས་བསུར་བསམ་གཏན་དང་རབ་བརྟན་སོང་། ཇ་འདྲེན་བཞག ངེད་ལ་དངུལ་རྡོ་ཚད། ཆིབས་པ། གོས་ཡུག་རྣམས་གནང་། ཞིང་དོན་ལ་བཀའ་བཟང་པོ་གནང་འདུག ནོར་བུས་དངུལ་སྲང་བཅུ་དྲུག་ཞབས་བརྟན་ཕུལ་བྱུང་། ལྕམ་ཚང་[357B.1] གཾ་འབུལ་བའང་འདུག ཉེར་གཉིས་ཉིན་རྡོ་སྨད་ཡུལ་དགོན་ལ་ཡིག་ལན་དང་། ལྷ་ཁང་ཡང་བཟོའི་རྟེན་བྱི་རུ་སོགས་ནོར་གཡུ་མང་པོ་དང་། དོར་ཤུལ་བླ་མ་རིན་ཆེན་རིལ་བུ་བསྐུར། ཀུན་ཁྱབ་ཀྱིས་རྒུན་ལྟང་བྱུང་། ཐང་སི་རབ་བརྟན་དང་བདེ་ཆར་དབོན་པོའི་ཡི་གེ་འདུག ཉེར་བཞི་ཉིན། ཁམས་པའི་དྲིས་ལན་[357B.2] བྲིས། སྤེ་བར་བའི་ཨ་མཆོད་བཅུ་གསུམ་གྱིས་ཉི་མ་བཅུ་གསུམ་ལ་འབུམ་ཚར་བཅུ་གསུམ་བཀླག ཡོན་བྱིན་ནས་སོང་། གཉེར་མགོན་བུ་མོར་སྲུང་འཁོར་ཞུ་རྟེན་གསེར་ཞོ་དོ་བྱུང་། འཁོར་ལོ་བཅོས། གྲུ་མོ་བབུས་རིན་ཆེན་རིལ་བུ་དགོས་ཟེར་ལྟར་བྱིན། རབ་བརྟན་མཁན་པོར་མཚམས་ཞུས་དང་། ལྷ་ཐོག་[357B.3] གི་གྱོད་འགྲིག་པའི་སྐད་ཞུས་ལ་དགོན་ཆེན་དུ་སོང་། བསམ་གཏན་གྱིས་རྩ་བལྟས། རྩ་སྙོམ་ཞིང་སྡོད་པ་ཙམ་འདུག་ཟེར། པུཉྫི་རས་ངག་སྒྲོན་པར་གཞི་ཞུས་དག་བྱས། ཉེར་བརྒྱད་ཉིན་ཀརྨ་དགོན་གྱི་གྲྭ་བ་གསུམ་བྱུང་། ལྷ་རྗེས་མཚམས་ཞུས་འབུལ་བ། བསོད་ཆོས། སྤྲུལ་སྐུ་བ། གློས་ཐོག་ལྷ་རྗེ་[357B.4] རྣམས་ཀྱི་ཡི་གེ་འདུག ལྷ་རྗེས་སྨན་དགོས་ཟེར་བ་རྣམས་དང་ཡིག་ལན་བསྐུར། ངག་སྒྲོན་ཞུས་ཚར། གནམ་སྟོང་ཉིན་འཇའ་མོ་བས་ཞབས་བརྟན། ཚེ་དཔག་མེད་ཀྱི་ཐང་སྐུ་དང་རྟ་དང་སྤྱི་པས་རྟ་སོགས་ཕུལ། ཟླ་བ་འདི་ངོར་ཡང་ཉིན་ལྟར་དུ་མཛོད་འགྲེལ་བྲིས། ཧོར་ཟླ་བཅུ་པའི་ཚེས་གཅིག་ལ་འཕེལ་[357B.5] ཚའི་གྲྭ་པ་རྣམས་སླེབ་པར་ཞྭ་དམར་དང་དཔའ་བོའི་གསུང་ཤོག་འདུག ཚེ་སྒྲུབ་རིལ་བུ་དགའ་སྐྱིད་ཀྱིས་བསྒྲུབས་རྟགས་ཐོན་ནས་ཁྱེར་བྱུང་བ་ཚག་བྱས། འདིར་དང་བསམ་གཏན་སར་ཀར་ཡོན་ཆེ་བ་གང་རེ་བཞག སྤྲུལ་སྐུ་དབང་རྡོར་གྱི་གྲུབ་རྒྱལ་ཚེ་སྒྲུབ་ཞོགས་པ་ནས་དབུ་ཚུགས། ཚེས་བདུན་ནུབ་མོ་སྐས་རིང་[357B.6] མང་པོར་འཛེག་སྟེ་ཁང་སྟེང་དུ་ཕྱིན་པ་རྨིས། ཞྭ་དམར་ལ་ཅུང་ཟད་དོགས་པ་བྱུང་། ཡེ་ཤེས་སོགས་དབུ་མ་འགྲུལ་རྣམས་དང་། བདེ་ཆེན་དགོན་ནས་དོན་ལྡན་མཚམས་ཞུས་ལ་སླེབ། ལྷ་སྟེང་པའི་འབྱོར་ལན་བྲིས། འཇའ་སྟོང་གཉིས་ལ་རིན་ཆེན་རིལ་བུ་གསུམ་བསྐུར། དཔོན་ཀརྨས་ལོ་མཇལ་རྟ་སོགས་[357B.7] ཕུལ། ཀརྨ་པ། ཞྭ་དམར་པ། དཔའ་བོ་རིན་པོ་ཆེ། རྒྱལ་ཚབ། ཏྲེ་ཧོ་བཅས་ཀྱིས་བརྟན་བཞུགས་དང་གནང་སྐྱེས་རྒྱ་ཆེན་གསུང་ཤོག་བཅས་འབྱོར། ཡེ་ཤེས་དང་འཕྲོས་ཞིབ་ཆ་བྱུང་། ཀརྨ་ལ་བརྟག་ལན་དང་དད་རྟེན་འཇའ་ཚོན་རྫ་སྐུ་སོགས་བྱིན། ཚེས་བཅུའི་ཉིན་པདྨ་ཀ་རཱ་དང་སྒྲོལ་དཀར་ཐང་[358A.1] སྐུའི་སྐྱ་རིས་ཕྱག་བྲིས་གྲུབ་ནས་ཀརྨ་བཀྲ་ཤིས་ཀྱི་ཚོན་སོགས་བཏང་། ཡེ་ཤེས་ཀྱིས་དཔའ་བོའི་ཕྱག་བྲིས་དང་པར་སྐུའི་ཡོན་སོགས་སྤྲད་བྱུང་། ཡིག་དོན་བཞིན་འཕྲོས་ཞིབ་མོལ་བྱུང་། སྲོད་འཁོར་ལ་ཉིན་ཐང་གཉིས་ཀྱི་རབ་གནས་དང་མཆོད་འབུལ་བྱས། ཚེས་བཅུ་གཉིས་ཀྱི་ཞོགས་པར་[358A.2] སྤྲུལ་སྐུ་ལ་ཚེ་དཔག་གྲུབ་རྒྱལ་ལུགས་ཀྱི་དམིགས་ཁྲིད་བྱས། མགོན་ཆོས་ཚང་བཀྲ་ཤིས་མཚོས་གསོལ་ཆས་མར། ནས་ཇ་ཤ་ཁོག་བཅས་འབྱོར། ལྷ་ཐོག་པའི་ལུང་ཞུས་ལན་དང་གྲུ་གུའི་བླ་གྲྭ་གཉིས་ཀྱི་བརྟག་ཞུས་ལན་བྱས། འབའ་སྡེ་འོག་མར་བསྐུར་རྒྱུ་དང་སྐུ་ཚབ་རང་ལའང་ཡི་གེ་ཕུལ། ཚེས་བཅོ་ལྔའི་[358A.3] ཉིན་ཞོགས་པར་སྒྲོལ་དཀར་ཚེ་སྒྲུབ་ཀྱི་རྗེས་ཆོག་བྱས། མཁན་པོས་མཚམས་འདྲི་ལ་དངུལ་རྡོ་ཚད་ཆིབས་ཆིབས་རོལ། དར། གོས། རས་སོགས་བཅུ་དགུ་ཚན་བྱུང་། འབྱོར་ལན་ནང་མཛོད། གོས་གསང་ལམ་མ་ཡུག ལིང་ཡུག་བཅས་ཕུལ། འབའ་རོང་བསོད་ནམས་སླེབ་གདོང་སྦྱིན་པ་བཟང་པོས་[358A.4] བསོད་བཀྲའི་དོན་དུ་རྟ་ལེགས་པ། འདུས་སྡེར་དངུལ་བཅས་བསྐུར་འདུག ཉི་ཤུ་ཉིན། ཀུན་ཁྱབ་གུ་རུ་ངེད་བཅས་བདུན་གྱིས་གཅོད་ཚོགས་བཏང་། དེའི་ཕྱི་ཉིན་ཀྱང་གཅོད་ཚོགས་ཚར་གཉིས་བཏང་། ཉེར་གཉིས་ཉིན་རྒྱ་མི་ལྔ་དང་རྒྱ་ཁའི་གྲྭ་བ་བཞི་བཅས་འབྱོར། དེ་ནུབ་བརྟན་པས་གཡོ་བ་བཅོམ་པ་[358A.5] རྨིས། ཙིའང་ཀྱུན་ལྷན་རྒྱས་ཀྱི་བཀའ་ཤོག་བལྟས་པས་ངེད་རྒྱ་དམག་སར་བྱིན་རླབས་བྱེད་པར་འོང་དགོས་ཚུལ་འདུག དེ་དོན་སྡེ་དགེར་ཞུ་ཡིག་ཕུལ། རྟ་མགོན་ངེད་རྩར་བྱུང་། འཕྲོས་སྨར། དངུལ་སྲང་ཉེར་ལྔ་རྟ་དྲེལ་སོགས་ཕུལ་བྱུང་། གཅོད་ཚང་གཉིས་མཁའ་འགྲོ་བྱིན་འབེབས་པདྨ་ཁ་ཟླུམ་བཀྲ་ཤིས་[358A.6] རྒྱས་པར་བྱས། ཚོང་དཔོན་ནོར་འཕེལ་འཁོར་བཅས་མགོ་ཐོན་དུ་སླེབ། ཤི་བྱང་མང་པོ་ཞིག་མི་འཁྲུགས་པའི་སྒོ་ནས་བཞུས། དབུས་ནས་དབང་འཛིན་དང་དབང་རྒྱས་གཉིས་སླེབ། ཡེ་ཤེས་རབ་འབར་གྱི་གོང་གཏོར་དང་བཟློག་གཏོར་བཅས། འཛམ་ཐོག་ནས་གུ་རུ་འཕེལ་དང་རབ་བརྟན་སླེབ། རྒྱལ་ལོ་གསར་[358A.7] རྒྱབ་པར་འགྱང་ཞུས་དང་དེ་བར་དཔལ་ཡུལ་བླ་མ་དང་། ངེད་ཀྱི་བླ་མཆན་ཞིག་བཏང་རྩིས་གསུང་རྒྱུའི་གྲོས་ཕུལ། ཁོང་གཉིས་མཚན་ལ་སོང་། ཕྱི་ཉིན་ཚོགས་པ་སྔར་ཡོང་སྟེང་དུ་སྤྲུལ་སྐུ། རིན་རྣམ། ཚེ་དབང་རབ་བརྟན་བསྣན་ཏེ་ཡེ་འབར་ཚོགས་བསྐང་བཅས་བཏང་། ཉེར་བརྒྱད་ཉིན་ཡེ་ཤེས་རབ་[358B.1] འབར་བཀའ་སྲུང་རྣམས་དང་བཅས་པའི་ལས་བྱང་གཞུང་སྲང་། སྨད་ལས་བཟློག་པ་དང་བཅས་རྒྱས་པར་བཏང་། རབ་བརྟན་སླེབ། རྒྱ་མདུན་དུ་ཨ་ཁྲོ་དང་ཆུ་ཁ་བུ་བན་དེ་བཅས་ལོ་སར་རྒྱབ་བར་ཀྱང་ཞུ་བར་འགྲོ་རྩིས་བྱས་འདུག སྐྱབས་ཆེ་སྒྲུབ་པ་བ་འདས་པའི་བསྔོ་རྟེན་ཞྭ་དམར་ནས་གོས་ཡུག་དང་སྨྱུག་ཁྲོག་དཀྲོལ་མ་[358B.2] སོགས་འབྱོར། ཟླ་བ་འདི་རིང་གི་ཉིན་ལྟར་དུ་མཛོད་འགྲེལ་བྲིས། ཧོར་ཟླ་བཅུ་གཅིག་པའི་ཚེས་གཉིས་ལ་རྒྱ་དཔོན་རྣམས་ལ་ཞུ་ཡིག་དང་གསེར་སྐུ། སྤོས་ཆག དར་དཀར་དམར། དྲུང་ཡིག་གཙུག་ཏོར་ལ་གསེར་སྲང་གང་ཞོ་དོ། ཨ་དྲུང་པོ་ལ་གསེར་ཞོ་ལྔ། དཀོན་ཅོག་ལ་གསེར་ཞོ་གང་རྣམས་དང་ཡི་[358B.3] ཡི་བསྐུར་ནས་རྒྱ་ཁ་བན་དེ་རྣམས་དང་ཨ་ཁྲོ་སོགས་ཐོན་སོང་། དཔའ་བོ་རིན་པོ་ཆེར་ཞུ་ཡིག་དངུལ་རྟ་རྨིག པཱ་སི་སེར་པོ་ཡུག ནང་མཛོད་བཅས་དང་། ཞྭ་དམར་ནག་ལྷན་རྒྱས་ལ་གསེར་ཞོ་གསུམ་སོགས། ཡོངས་འཛིན་ལ་གསེར་ཞོ་གང་། ལྷ་ལྕམ་ལ་སྨོན་ལམ་ཤློ་ཀ་བཅས་པ་རྣམས་བསྐུར་ཏེ་དོན་གྲུབ་[358B.4] དང་གྲོ་འབུ་གཉིས་བཏང་། ཞེའུ་ཁམས་འཇོ་ཉིན་སྒང་སྤྲུལ་སྐུ་འབྱོར། ཚེས་ལྔར་ཁམས་འཇོ་འབྲི་ཁུང་པའི་བརྟག་ལན་དང་སྨོན་ལམ་བཀའ་ཐོ་ཞལ་གདམས་སོགས་བྱིན། ཚེས་དྲུག་ཉིན་དྲུང་རབ་དྲན་ཐང་དུ་སོང་དགེ་རྒྱས་ཀྱི་དངུལ་དང་འབྲས་སོགས་དང་དྲུང་ཤེས་རབ་ཀྱི་སྦུབ་ཆོལ་ལེགས་པ་ཕུལ། ཚེས་བརྒྱད་ཉིན་[358B.5] ཉི་འོད་ལྡོག་རྟགས་སྟེང་དུ་སླེབ། གུ་རུས་ཞྭ་ཕོད་སོགས་སྔགས་ཆས་བཅས་བཟློག་གཏོར་རྣམས་ཕྱིར་ཁྱེར་ནས་སྒང་ཐོའི་རྒྱབ་ནས་བརྒྱབ། བདག་གི་ནང་ནས་དམིགས་གཏད་བྱས། ཡར་སླེབ་ནས་ཚེ་འགུགས་སོགས་བྱས། གུ་རུས་བནྡེ་གོས་ནག་ཅན་མང་པོ་ཐོན་སོང་བ་རྨིས་འདུག ཚེས་དགུར་ཡེ་འབར་[358B.6] བཀའ་སྲུང་བཅས་ཀྱི་ཚོགས་བསྐང་རྒྱས་པར་བཏང་། འགྱེད་བྱས། ཤིས་བརྗོད་བཅས་གྲོལ། གུ་རུས་མི་མགོ་ཀླད་པ་ཅན་བྱུང་བ་རྨིས། རིན་ཆེན་རྣམ་རྒྱལ་གྱིས་དངུལ་སྲང་གསུམ་དར་དཀར་དམར་བཅས་ཕུལ་བྱུང་། ནོར་འཕེལ་གྱི་ཇོ་དར་ལུས་ཚད་བརྒྱད། དངུལ་རྟ་རྨིག ཐར་ཕྲུག་རས་དཀར་ཡུག་[358B.7] བརྒྱད་ཕུལ། ཉུང་ཚོགས་ཀྱིས་མཎྡལ་ཞབས་བརྟན་ཤིས་བརྗོད་བྱས། ཚོགས་པར་དར་འགྱེད། རེ་ནེ་དང་གནས་མདོའི་ཁྲོ་ཆུའི་རིམ་གྲོ་བསྒྲུབས་ཚུལ་ཀྱི་བང་མི་དང་ཡི་གེ་སླེབ། ཚེས་བཅུ་གཅིག་ཉིན་ཉི་མ་ལྡོག་རྟགས་སྟེང་ནས་ནས་གཉིས་ཙམ་ནུར་འདུག དེའི་ནུབ་མོ་རྒྱལ་པོ་ཞིག་གི་ཁང་པའི་སྟེང་དུ་བདག་[359A.1] སོང་ནས་གྲྭ་པ་རྣམས་ཁང་བའི་ནང་དུ་མངགས་པས་རོལ་མོ་དང་བཅས་ཏེ་རྒྱལ་པོ་འཁོར་བཅས་བསང་ནས། དེ་ཚང་གི་རྟ་རྣམས་ལ་ཞོན་ནས་ངེད་རྣམས་ཚུར་ལོག གནས་ཚང་ཞིག་ཏུ་སླེབ། དེའི་ཕུག་དཔོན་པོ་མི་དབང་ཡིན་པས་དར་ཞུ་དགོས་སྙམ་པ་རྨིས། ཚོགས་སུ་གསལ་བྱེད་ཀྱི་དགེ་[359A.2] རྩ་སྟོད་ཆོག་བྱང་བཞུ་སོགས་བྱས་སོང་། མཛོད་པ་ལེགས་བཤད་ནས་ཇ་འཁོར་དྲུག་བདུན་མར་ཁལ་ཉི་ཤུ་ཚོགས་སུ་ཕུལ་ནས་ཞབས་བརྟན་སྒྲོལ་སྙིང་ཚེ་ཤམ་ཅན་ཚུགས་སོང་། དབུ་མཛད་དགེ་ལེགས་ལ་སྒྲོལ་མའི་ཁྲུས་ལྔ་བཅུ་ང་ལྔ་རྗེས་གནང་བྱས། རེ་ནེ་དགོན་དུ་ཇ་སྤོབ་རྩེ་དངུལ་སྲང་སུམ་ཅུ། གནས་མདོར་ཇ་[359A.3] སྤོབ་རྩེ་དངུལ་སྲང་ཉི་ཤུ་རྣམས་ཁྲོ་ཆུའི་ཡོན་ཏུ་ཡི་གེ་བཅས་བསྐུར། བླ་མ་ཚངས་དབྱངས་ཚེ་སྒྲུབ་གསར་འཛུག་གི་སྨོན་ལམ་ཤིས་བརྗོད་བསྐུར། ཆོས་རྒྱ་མཚོ་སོགས་ཀྱི་ཡིག་ལན་བསྐུར། ཚེ་དབང་ལེགས་པས་ངེད་ལ་ཞབས་བརྟན་རྡོར་དྲིལ་སྤུས་ལེགས་ཕུལ། ཚོགས་སུ་གོས་ལག་སོགས་ཀྱིས་སྒྲོལ་མའི་[359A.4] ཡིག་བཅུ་དུང་ཡོན་གྱིས་ཞབས་བརྟན་སྒྲུབ། ཚེ་དབང་རབ་བརྟན་གྱི་བུ་ན་བའི་བརྟག་ཞུས་བྱུང་ལན་སྨྲས། ཚེ་བྷྲུཾ་པའི་མཚམས་ཞུས་བྱུང་། ཚེས་ལྔ་ཕྱི་མར་གཉེར་མགོན་ཆོས་ངེད་རྩར་བྱུང་། ལོ་དགུ་ཐང་སི་འགྲོ་བ་རྡིག་བྱེད་པ་ཤོལ་སོང་། ཨ་མདོ་པའི་རྨེ་བླ་མས་རྟ་དང་མགོ་སྣམ་སོགས་ཕུལ། [359A.5] མཇལ་ཁ་ནི་མ་གྲུབ། ཨོ་རྒྱན་དབང་མོའི་སྐྱབས་རྟེན་རྗེ་དྲུང་གི་ཡི་གེ་འབྱོར། ར་མཆོག་ངེད་རྩར་སླེབ། རྒྱ་ཡི་ཡི་གེ་བལྟས་པ་བོད་ཡིག་དང་ཧང་འདྲ་ཟེར། ཉེར་བཞི་ཉིན་བདག་གི་རིམ་གྲོ་ཚོགས་པས་ཕུར་བའི་བསྙེན་པ་ཚུགས། ཞུ་དག་བླ་མས་ཕྱག་རྟེན་དགུ་ཚན་བཅས་གཉེར་པ་མངགས་པ་འབྱོར། [359A.6] ཚེ་དབང་རབ་བརྟན་བརྟག་ཞུས་བྱུང་ལན་ཕུལ། ཞུ་དག་བླ་མར་སེང་གདོང་བཟློག་པ་ཞུ་རྟེན་དངུལ་སྲང་བཅོ་ལྔ་དང་རྟ་ཕུལ། ཀམ་ཐོག་ཏུ་བསམ་གཏན་སོང་། སྡེ་དགེར་མཛོད་གོས་ཡུག དངུལ་སྲང་བརྒྱ་ཕུལ། ཉེར་བརྒྱད་ཉིན་ཚེ་དཔག་ལྷ་དགུའི་སྒྲུབ་དཀྱིལ་ལ་རྒྱ་གཞུང་དང་མཐུན་པར་ཅུང་ཟད་བཅོས། སོག་[359A.7] མོའི་བོ་ཆུང་མ་ན་བའི་བརྟག་ཞུས་ལན་དང་བཤལ་སྨན་བསྐུར། ཨ་ལྷས་ངེད་ལ་འབུལ་བ་དང་ཚོགས་པར་དངུལ་སྲང་ཞེ་གཉིས་མ་ཎིའི་ཡོན་དུ་ཕུལ་སོང་། གྲུབ་ཚད་འཇམ་དཔལ་དབང་རྒྱལ་གྱི་ཡིག་ལན་བསྐུར། ཟླ་བ་འདི་ངོས་སུ་ཉིན་ལྟར་དུ་མཛོད་འགྲེལ་བྲིས། ཧོར་ཟླ་བཅུ་གཉིས་པའི་ཚེས་གཅིག་ལ། [359B.1] ཁྲ་ལེབ། མཉན་པ། ཁྲ་འགུ། བན་ཆེན། འདམ་དཀར། ཞོ་འགུ་རྣམས་སུ་རིམ་གྲོ་སོང་བའི་འབྱོར་ལན་རྣམས་སླེབ། ཁྲ་ལེབ་པར་འབྱོར་ལན་ཇ་ཤིང་ཡེ་གཉིས་དང་མཉན་པར་སྐྱེར་སྒང་རྟ་མགྲིན་མངོན་རྟོག་དང་ཇ་སོགས་བསྐུར། ཁམས་སྤྲུལ་ཕྱག་རིས་ཕེབས་ལན་ཕུལ། བསམ་གཏན་དང་འགྲོན་རབ་བརྟན་[359B.2] སླེབ། དང་ལ་ཡུལ་བླ་མའི་ཞུ་ལན་བསྐུར། ཐོ་རངས་ཚེ་སྒྲུབ་རླུང་སྦྱོར་བྱས། ནམ་ལངས་པ་དང་རབ་བརྟན་གྱིས་ཤོས་ལྷ་བཟོའི་ཚེ་ལྷ་གསུམ་གྱི་ཐང་སྐུ་ཕུལ། དྲན་ཐང་པའི་བཅའ་ཡིག་བྲིས། ཚབ་ཚ་སྤྲུལ་སྐུའི་ལུང་ཞུས་ལན་དང་ལྷ་ཐོག་གི་འབྱོར་ལན་དང་ཨོ་རྒྱན་དབང་མོའི་འབྱོར་ལན་བྲིས། ཙཱ་རི་བ་ལ་གསོལ་[359B.3] བཅས་རྟ་གསུམ་དངུལ་སྲང་ཉི་ཤུ་གོས་ཅན་གྱི་གོས་གཉིས་སོགས་དང་། གྲྭ་མང་ནས་དངུལ་སྲང་བཅུ་བྱིན། དཔལ་ཡུལ་བའི་བང་མི་རྣམས་ལ་སྐུ་རིམ་སྔ་ཡོན་མཛོ་ནོར་བཅུ་གསུམ་དངུལ་རྡོ་ཚད་གཉིས་འཕྲལ་དགོས་བཅས་བསྐུར། སྡེ་དགེར་རྒྱ་ལོ་ཡེ་བཞིས་འཛོམ་ཐོག་ཏུ་བྱེ་རུའི་ཏོག་རྨ་བྱའི་འཕྲུ་གསེར་ཡིག་རྣམས་[359B.4] ཁྱེར་བར་སེར་སྦྲེང་གིས་བསུས་ཕྱག་འབུལ་བྱས་པ་ཡིན་འདུག ལེགས་འབུལ་དུ་ཚེ་དབང་འབུམ་འགྲོ་རྒྱུ་འདིར་སླེབ། དམ་རྫས་སོགས་བྱིན་ཏེ་སོང་། ལྕགས་མདུད་ནོར་བུས་གདུགས་ཕུལ། པདྨ་རྣམ་རྒྱལ་གྱི་ཡི་གེ་འདུག དཔལ་ཡུལ་བའི་གོ་འཇོའི་བླ་མ་ཞིག་ན་བའི་བརྟག་ཞུས་དང་། དམ་ཚིག་བླ་མ་དང་ཕྱག་[359B.5] ཚའི་མ་རྒན་སོགས་ཀྱི་བྱང་མང་བཞུས། ཉེར་གཅིག་ཉིན་ངེད་གཟིམ་ཆུང་གང་མར་སྤོས། ཚོགས་པ་དང་ངེད་བཅས་ཀྱི་གྲལ་འཛིན་བསྐང་གསོ་བཏང་། ཉེར་གཉིས་ཉིན་བདག་གིས་འདུ་ཁང་གིས་མདོས་གཏོར་སོགས་ལ་དམིགས་གཏད་བྱས་ནས་མགོན་པོའི་བསྙེན་པ་བཏང་། འདི་སྐོར་ཤ་དགེའི་གྱོད་ཀྱིས་[359B.6] དཔོན་གཡོག་ཐུགས་ནང་མ་གཤིན་སྐབས་ཡིན་པས་ཉེར་ལྔར་ནོར་བུ་དགྲ་འདུལ་ནས་དཔོན་བློ་དུ་མ་ཁྱེད་དགོས་ཀྱི་ཡི་གེ་བྱུང་། མཛོད་གནས་བཞི་པའི་དགེ་ལས་ཀྱི་མགོར་སླེབ་ནས་རེ་ཞིག་མཚམས་བཞགས། ཨ་ཁྲོ་ངེད་རྩར་བྱུང་། ཨ་ཙིའང་ཀྱུན་གྱི་ཡི་གེར་ལོ་གསར་ནས་ངེད་ཡོང་དགོས་ཚུལ་འདུག སྡེ་[359B.7] དགེར་ཞུ་ཡིག་ཕུལ། ཨ་ཁྲོ་སོང་། ཏཱ་ར་ནཱ་ཐའི་འཇིགས་མཛད་མདེལ་ཐུང་སྐོར་གྱི་མན་ངག་ཡི་གེ་འཇིགས་རུང་རྣམས་ཀུན་ཁྱབ་ཀྱིས་ཁྱེར་བྱུང་། ཉེར་དགུའི་ཉིན་མགོན་པོའི་འཆམས་དང་གཏོར་རྒྱག། ཡས་ཟོར་གྱི་གཏོར་རྒྱག་སོགས་ལོ་ལྟར་བཞིན་བྱས། ནོར་བཟང་སླེབ། གནམ་སྟོང་ཉིན་འདུས་སྡེས་[360A.1] བསྐང་གསོ་དང་། ཡས་ཟོར་བས་མེ་ཧོམ་སྔར་རྒྱུན་ལྟར་བྱས། ༎ 
	ཤིང་ཕོ་རྟ་ལོ་གསར་ཚེས་ཀྱི་ཚེས་གཅིག་ཐོ་རངས་རྗེས་ཆོག་གི་འདུན་པ་བྱས། ནམ་ལངས་རྒྱབ་གཟིམས་ཆུང་འོག་ཏུ་ཕྱིན། ནམ་མ་ཚོའི་མཇལ་དར་བླངས། ཚོགས་པས་ལྷ་བསངས་བཏང་། ངེད་ཀྱི་སྒྲོལ་དཀར་[360A.2] ཞི་བའི་སྦྱིན་སྲེག་བཞི་སྟོང་སུམ་བརྒྱ་བྱས། རྒྱ་ཁ་ཚུལ་ཁྲིམས་སླེབ། མིན་ཙེའང་ཀྱུན་གྱི་ཡི་གེ་དང་། ཧཱུ་ཏཱ་ཞིང་གི་ཡི་གེ་ཐོད་པ་མཚན་བཟང་དངུལ་རྟ་རྨིག་གོས་ཡུག་གཉིས་སོགས། ཨ་དྲུང་པོ་དང་གཙུག་ཏོར་གྱི་ཡི་གེ་རྣམས་འདུག ཤིས་ལུས་དར། སྒྲོལ་མའི་སྐུ་ཐང་། དངུལ་རྡོ་ཚད་དང་། གསོལ་དཔོན་ནས་[360A.3] དར་དང་དངུལ་རྡོ་ཚད་རས་དཀར་ཡུག་བཅས་ཞབས་བརྟན་ཕུལ། ཚེས་གཉིས་ལ་རྒྱས་པའི་སྦྱིན་སྲེག་ཁྲི་ཕྲག་ལྷག་གྲུབ། སྡེ་དགེའི་ལོ་ལྟར་ལུང་ཞུས་བྱུང་། ཚེས་གསུམ་ཉིན་རྒྱས་པའི་སྦྱིན་སྲེག་སུམ་སྟོང་བརྒྱད་བརྒྱ་བརྒྱད་ཅུ་གྱ་ལྔ་གྲུབ། གྲོ་ཐོག་གྲྭ་མང་ཐམས་ཅད་ཀྱི་མཇལ་དར་བླངས། ཕྱག་དབང་བྱས། [360A.4] མཚམས་གྲོལ། ཐོག་མར་དགེ་རྒྱས་ཀྱི་ཞབས་བརྟན་འབུལ་བ་བྱས། རས་ཆུང་སྤྲུལ་སྐུ། སྒ་དམ་ཚིག་དཔོན་པོ། ཚ་བ་སྒང་བ། རྒྱ་ཁ་བུ་སོགས་ཕྱོགས་ཀྱི་བླ་མ་ཐམས་ཅད་ཀྱིས་མཇལ། ངེད་ཀྱི་ཟླ་བོ་ཐམས་ཅད་ལ་འགྲོ་བརྒྱ་བརྒྱབ། སྤྲུལ་སྐུ་ཡང་ཕེབ་རྒྱུ་བྱས། བསྟན་པ་རབ་འཕེལ་གྱིས་ཚབ་ཚ་བླ་དགོན་[360A.5] སྤྱིའི་ཞབས་བརྟན་དུ་རྡོ་ཚད་མར་རྒྱ་དྲུག་ཅུ་སོགས་ཕུལ། དགའ་སྐྱིད། བསྟན་འཕེལ། མཐར་ཕྱིན་གསུམ་སོ་སོ་ནས་དངུལ་སྲང་ཉེར་ལྔ་རེའི་ཞབས་བརྟན་ཕུལ། དོན་གྲུབ་ཀྱིས་དངོས་པོ་ཇ་འཁོར་དྲུག་ཉེར་ལྔའི་རྩིས་ཀྱི་ཨཱ་ཡུ་ཥེ་འདོན་ཡོན་བཏབ་པས་ཞབས་བརྟན་བགྱིས། དྲུང་རབ་བརྟན་དང་ཀརྨ་བཀྲ་ཤིས་ཤག་[360A.6] ཏུ་ངེད་དང་སྤྲུལ་སྐུ་སོགས་བོས། ཞབས་བརྟན་འབུལ་ནོད་གཟབས། ཀརྨ་བཀྲ་ཤིས་ནས་དངུལ་རྡོ་ཚད། དཔོན་ཕྲུག་ཚེ་དབང་རབ་བརྟན་དངུལ་སྲང་བཅུ། ཁ་བཏགས་ཕུལ། ཕྱི་དྲོ་གཉེར་པ་གཉིས་དང་འཕྲོས་ཞིབ་མོལ་བྱས། འཇང་སྐུ་སྐྱེས་རྟོགས་འབུལ་ཞབས་བརྟན་ཕུལ། དམ་ཚིག་དཔོན་པོས་[360A.7] རྟོགས་པ་ཕུལ། ཡར་གླིང་ཀརྨ་བཀྲ་ཤིས་སླེབ། ཟུར་དགོན་ལྷ་ཁང་ལོག་བྲིས་ཕྱེད་གྲུབ་འདུག ཀར་ཆུང་གིས་དངུལ་སྲང་གསུམ་ཕུལ། ཁམས་སྤྲུལ་མཛོད་པས་གསུང་ཤོག་གསེར་སྲང་གང་། དངུལ་སྲང་ལྔ་བཅུ་སོགས་ཚན་མང་ཕུལ། ཚེ་དབང་ཀུན་ཁྱབ་ཀྱིས་དངུལ་རྡོ་ཚད་ཀྱིས་ཞབས་བརྟན་སིངྡྷི་[360B.1] དུང་ཡོན་བརྒྱབ། ཁམས་སྤྲུལ་སྐུ་ཞབས་དངོས་ནས་ཟླ་བ་འདི་ནས་ཟླ་ཤས་བར་ངེད་ཀྱི་ཚེ་སྒྲུབ་མཛད་རྒྱུ་ཡིན་འདུག སྤོམ་བྲག་བླ་ཆོས་ཀྱི་རྫོང་བ་དང་སྒྲོལ་མ་ཁྲི་རྒྱན་སང་བཅོ་ལྔ་འདོན་ཟེར། ལེགས་བཤད་ཀྱིས་ཕྲུགས། རྟ་དྲེལ་སོགས་དང་ལྷ་རུ་ཀུན་ཁྱབ། མཁར་ནང་དབོན་པོ། དམ་ཆོས་སོགས་རྣམས་ཀྱིས་སོ་སོར་[360B.2] ནས་སྐུ་རྫོང་དང་ཞབས་བརྟན་འབུལ་བ་བྱས། འཇའ་བླས་སྒྲོལ་དཀར་ཚེ་སྒྲུབ་མཚམས་བྱེད་ཟེར། འཇིགས་མེད་གཤག་ཏུ་ཕྱིན། དངུལ་རྟ་རྨིག་སོགས་ཕུལ། ཁོང་པའི་གྲྭ་ངོ་ཚོས་ཀྱང་འབུལ་བ་འདུག སྤེ་དཔོན་གྱིས་འབུལ་རྫོང་བྱུང་། དབང་རྒྱལ་སོགས་དང་སྤྱི་པ་བློ་གྲོས་སོགས་གྲྭ་པ་འགས་འབུལ་རྫོངས་[360B.3] དང་། གཉེར་མགོན་ཚེའི་བུད་མེད་དང་དགེ་ཁྲོ་ཚང་། ཁང་ལེབ་པ། ཨ་ལོ་བསམ་གྲུབ་སོགས་མང་པོས་འབུལ་རྫོངས་བྱས། པུང་བསོད་ལ་སྒྲོལ་མའི་བྱབས་ཁྲུས་དང་རྗེས་གནང་རྒྱས་པར་བྱས། གོ་འཇོ་ནས་འཛི་སྒར་སྤྲུལ་སྐུས་དངུལ་སྲང་ཉེར་ལྔ་སོགས་རྫོང་བ་ཡི་གེ་བཅས་སླེབ། འབྱོར་ལན་ཕུལ། [360B.4] མགོན་ཚེ་ཚང་བུ་མོ་གཉིས་དང་ལྷ་རྗེ་ཨ་དཀར་སོགས་མང་པོས་མཇལ། རྟ་མགྲིན་མགོན་པོས་ཚེ་དབང་ཁ་ཤས་བྱས། ཚེས་དགུ་ཕྱི་མར་དཔལ་སྤུངས་གྲྭ་སྤྱིས་དྲེལ་བཅུ་དང་ཚན་གྲངས་ཕུལ། གླིང་རུ། གནས་མདོ། བན་ཆེན་བླ་མ་སོགས་ཡུལ་འབྲོག་མང་པོས་རྫོང་པ་ཕུལ། གཞན་ཡང་ཉེ་རིང་ཕྱོགས་ཆའི་བླ་[360B.5] དགོན་ཡུལ་འབྲོག་རྫོང་བ་བྱེད་མཁན་མང་པོ་དང་དཔལ་སྤུངས་གྲྭ་པ་རྣམས་དང་ཆུ་ལེན་ཤིང་ཐུ་བཅས་རྫོང་བ་འབུལ་མི་ཤིན་ཏུ་མང་། སྡེ་དགེས་ཕེབས་བསུར་ཆིབས་པ་ཁྲིད་དེ་ཆོས་འཕེལ་བྱུང་། སྒ་རྗེ་བླ་མ་དང་ཁམས་དགོན་གྱི་རྫོང་བ་བྱུང་། དཔལ་ཡུལ་ལྷུན་ཆུང་སོགས་བླ་རྒན་བཞིས་ཚེ་སྒྲུབ་ཟླ་བ་བཞིར་མཛད་པའི་[360B.6] ཚེ་རིལ་ཚེ་རྫས་སོ་སོར་བྱུང་། ཚེ་དབང་རབ་བརྟན་དང་ནང་མི་ཀུན་གྱིས་ཕེབས་རྫོངས་བྱས། དཔལ་སྤུངས་གྲྭ་པ་འགའ་དང་སྤེ་བར་རྫོང་བ་བྱེད་མཁན་མང་དུ་འདུག རྟ་མགོན་ལ་དམ་རྫས། དབུ་སྐྲ། ན་བཟའ་སོགས་འགའ་ཕུལ། ཚེས་བཅུ་གཉིས་ལ་གསོན་བསྔོའི་ཚིག་འཕྲོ་ཚེ་རིང་བ་རྣམས་ཀྱི་མཆོག་ཏུ་གྱུར་[360B.7] ཅིག དབང་ཐང་ཆེ་བ་རྣམས་ཀྱི་སོགས་བརྗོད་པ་དང་གཉིད་སད། མགོན་ཁང་དུ་ཕྱིན། མ་མགོན་ལ་མཛོད་བཏག་དང་། གྲོ་ལོད་ཁང་དང་ཕུར་ཁང་དུ་སྙན་ཤལ་ཕུལ། ལྷ་བསངས་བཏང་། ཧ་ཡས་མཛོད་དར་སོགས་བྱུང་། མཆོད་རྟེན་རྒྱབ་ཏུ་ཚོགས་པས་ཤིས་བརྫོད་མཛད། སོ་སོར་མགུལ་[361A.1] དར་ཕུལ། ཕྱག་དབང་བྱས་ཏེ་བཏེགས། འཇིགས་མེད། ཀརྨ་བཀྲ་ཤིས། ལྷ་རུ་ཀུན་ཁྱབ་རྣམས་ཀྱིས་བཞི་ཁྲེ་མའི་ཚ་བབས་བར་བསྐྱལ། ཁང་དཀྲིས་སུ་བསྡད། སྔོ་ཧྱེ་དང་ཡུལ་དགོན་མཇལ་མཁན་ཤིན་ཏུ་མང་། ཚེས་བཅུ་གསུམ་ཉིན། ལྕགས་[361A.2]རར་ཚ་བབ་བཅས་ལྕགས་རའི་བླ་མ་རྣམས་དང་མཇལ་མི་མང་། མགོན་ཚེས་བསུས་ནས་དགོན་ཆེན་གསེར་ཁང་དུ་བསྡད། སྐུ་ངོ་དྲུང་སྐོར་རྣམས་ཀྱིས་མཇལ་དར་ཕུལ། མཁན་པོ་དང་ཞུ་དག་བླ་མ་སོགས་ཀྱིས་ཇ་ཞུས་བྱུང་། སྡེ་དགེ་དང་གསུང་འཕྲོས་སྨར། གཉེར་གཉིས་ཀྱིས་དོན་ཞུ་མི་ཆོག་[361A.3] ཅེས་དབུ་རྩིག་བཅས་དར་ཕུལ་བྱུང་། ཀཿཐོག་ཞིང་སྐྱོང་དཔོན་གཡོག་གིས་མཇལ། དངུལ་སྲང་ཉི་ཤུ་གཡི་ལྤགས་སོགས་ཚན་གྲངས་སྣ་ཚོགས་ཕུལ། ཚེས་བཅུ་བཞིའི་ཉིན། བཀྲ་ཤིས་ཆོས་རྫོང་དུ་ངེད་དཔོན་གཡོག་བདུན་སོང་། སྲས་དང་མཇལ། སྒྲོལ་དཀར་[361A.4] ཁྲུས་དང་རྗེས་གནང་། ཡེ་ཤེས་རབ་འབར་རྗེས་གསནང་དང་ཚེ་དབང་བརྒྱ་རྩ་བྱས། སྲས་ཆུང་ལ་ཚེ་དཔག་སྤྲུལ་སྐུའི་རྗེས་གནང་ལྔ་བཅུ་རྩ་གསུམ། ཡེ་ཤེས་རབ་འབར་རྗེས་གནང་བཅས། མ་མ་ཨ་འགུ་སོགས་ལའང་གནང་། དངུལ་རྡོ་ཚད་གོས་ཡུག་སོགས་བྱུང་། ཕྱག་མདུད་མཇལ་དར་ཕུལ་ནས་[361A.5] བཏེགས། མཁར་ནང་ཚང་དུ་བོས། སྟོན་མོ་དངུལ་རྡོ་ཚད་སོགས་འབུལ་ནོད་བྱས། ཚེས་བཅུ་དྲུག་ཉིན་སྐུ་ངོ་རྣམས་ལ་ཡེར་བར་དབང་བྱས། རྒྱའི་ཁྱོམ་ཁྲི་ལ་བསྡད་ནས་བདེ་མིན་སང་། སངས་རྒྱས་ཀྱིས་གསེར་སྲང་གང་དང་ཀུན་ཆོས་ཀྱིས་ཚན་གྲངས་ཕུལ། མཇལ་མི་དང་ཇ་ཐུག་ཁུར་མི་མང་། ཚེས་[361A.6] བཅུ་བདུན་ཉིན་ཀྱེམ་རྩེ་ཆེན་མོར་ངེད་དཔོན་སློབ་ཀུན་དང་རྒྱ་ལོ་ཡེ་གཉིས་སོགས་རྒྱ་རྣམས་དང་། རྒྱ་ཁ་བུ་རྣམས་ལ་ལོ་གསར་སྟོན་མོ་རྒྱས་པར་མཛད། དེ་ནས་སྒྲུབ་ཁང་དུ་མཁན་པོའི་དྲུང་དུ་ཕྱིན། སྟོན་མོ་དང་རྫོང་བའི་གནང་སྐྱེས་གསེར་སྲང་བཅུ། དངུལ་སྲང་ལྔ་བཅུ་ཚན་གྲངས་སོགས་བསྩལ། མཇལ་[361A.7] དར་ཁམས་བཟང་ཞུ་རྟེན་གསེར་སྲང་གང་དངུལ་སྲང་ལྔ་བཅུ་རྟ་དྲེལ་དར་གོས་སོགས་ཕུལ། གཉེར་གཉིས་ཀྱི་ཞུ་དོན་ཐུན་མོང་ནས་བྱེད་པར་ཤོམས་ཀྱང་ཞུ་གསེང་མ་དོད་པ་རིག་ནས་བཤོལ། ཞིང་སྐྱོང་ལ་ཁམས་བདེ་ཕུལ། ཞུ་དག་བླ་མས་མཇལ་དར་དང་རྫོང་བ་གནང་། ད་དུང་སྐུ་རིམ་སྒྲུབ་དགོས་ཀྱི་སླབ་སྟོན་[361B.1] དཔོན་ཀརྨས་རྫོང་བ་ཕུལ། ཕུར་བའི་རྩ་འཆམས་མཇལ་བར་ཕྱིན། ས་ཕུར་གཉིས་སོགས་ཀྱིས་རྫོང་བ་ཇ་ཞུས་སོགས་མཇལ་མི་མང་། ངེད་ཀྱི་ཞབས་ཕྱིར་སྡེ་དགེའི་སྐུ་ཚབ་འགྲོ་མཁན། མགོན་པོ་བསམ་འགྲུབ་ཀྱིས་མཇལ། གྱེམ་རྩེ་སྟེང་དུ་ངེད་དཔོན་གཡོག་རྣམས་ལ་གསོལ་ཚིགས་དང་རྫོང་བའི་སྐྱེས། ཚེ་[361B.2] དཔག་སྐུ། གསེར་སྲང་བཅུ། དངུལ་སྲང་སུམ་བརྒྱ། དར་གོས་སྤགས་རིགས་རྟ་དྲེལ་སོགས་བསྩལ། ཤིས་བརྗོད་རྒྱས་པར་བྱས། གཉེར་པ་རྣམས་ཀྱི་དངུལ་རྡིས་ཚད་དང་། མདུན་སྐོར་ཞབས་ཕྱི་ཀུན་ནས་རྫོང་བ་རྒྱ་ཆེར་སྟོབས། འཕེལ་ཚ་བླ་མ་དང་རྒྱ་མཚོ་འབུམ་གྱིས་མཇལ། མཚོ་ཁ་སྐུ་སྐྱེའི་ཡི་གེ་དང་། [361B.3] མ་མགོན་མགར་གསུམ་གྱི་གསོལ་ཀ་སྟོང་ཚར་གསུམ་བཏང་ཚུལ་འདུག་པས་དངུལ་སྲང་བཅོ་ལྔ་དང་ཡིག་ལན་བསྐུར། གཞན་དགོན་ཆེན་དབུ་ཆོས། དུས་ཇབ་ཁག་བརྒྱད་སོགས་མཇལ་རྫོངས་བྱེད་མཁན་མང་། ཉི་ཤུ་ཉིན་སྐུ་ཚབ་མགོན་པོ་བསམ་འགྲུབ་བཅས་དངུལ་མདའ་ནས་བཏེགས། གྱམ་ཁྲི་ལ་བསྡད། རྒྱ་[361B.4] མི་བཞི་རེའི་རེས་མོས་ཀྱིས་ཁུར། སྡེ་དགེ་ལྕམ་དྲལ་ཆིབས་སྐྱེལ་ལ་ཕེབས། དྷམ་མདོར་བཞུགས། སྡེ་དགེ་དང་གསུང་འཕྲོས་ཞིབ་མོལ་བྱུང་། གཉེར་གསུམ་ལ་གཉེར་གཉིས་ཀྱི་དོན་སྡེ་དགེར་ཞུ་དོན་གྱི་ཁ་བཏགས་ཕུལ། དགོན་ཆེན་གྱི་དུས་ཇབ་ཁག་བརྒྱད་ལ་ཚེ་ཆོག་བརྒྱད། ལྕགས་ར་བར་འཆི་[361B.5] འཇོམས། ཀཿཐོག་ཞིང་སྐྱོང་ལ་ཡེ་འབར་ཡོན་བརྒྱབ། ཉི་ཤུ་གཅིག་ཉིན་ངེད་བཏེགས། སྡེ་དགེས་ཞེ་སྐྱིད་མདའ་བར་སྐྱེལ། དངུལ་སྲང་ལྔ་བཅུ་སོགས་ཚན་གྲངས་བཅས་སྐྱེལ་དར་ཕན་ཚུན་དུ་བཞག་ནས་དར་འབུལ་རས་སོགས་དང་སྡེ་དགེ་ཡབ་སྲས་ལ་ཚེ་སྒྲུབ་རིལ་བུ་ཕུལ། འཁོར་ལོ་མདོར་བསྡད། [361B.6] ཆབ་མདོའི་ཕྱག་དབོན་སོགས་འབྱོར། ལྕགས་ར་སྤྲུལ་སྐུ་དང་ཕྱག་མཛོད་ཀྱི་ཆབ་ཤོག་དང་རྫོང་བ། འཇམ་དཔལ་དབང་རྒྱལ་གྱི་རྟེན་བཅས་སོགས་ཀྱང་འདུག གཉེར་རབ་ཀྱི་སྤུན་ཤི་ངའི་བསྔོ་རྟེན་འདུག ཡིག་ལན་རྣམས་བྱས། དགའ་ལན་སྐྱེང་ནས་བླ་ཆོས་སོགས་ཀྱི་ཇ་ཞུས་མཇལ་དར་བཅས་བྱུང་། [361B.7] མཚོ་ལུང་མདར་བསྡད། བསྟན་སྲུང་ཚང་གིས་ཤ་དང་མར་སར་མཛོ་སོགས་རྫོང་བ་བྱས། འཁོར་ལོ་མདོ་དགོན་པར་དངུལ་སྲང་ལྔ། དགའ་ལན་སྟེང་པར་དངུལ་སྲང་ལྔ་སོགས་སྒྲོལ་མའི་ཡོན་དུ་ཕུལ། ལེ་ལ་བརྒལ། བོ་ཆུང་མ་ཚང་ནས་གསོལ་ཆས་དང་མཇལ་དར་རྫོང་བ་སོགས་ཕུལ། བཀྲ་ཤིས་[362A.1] སོགས་མཇལ་མི་གཞན་འགའ་རེ་བྱུང་། མཚོ་ཐི་གྲུ་ཁུག་ཏུ་བསྡད། ཕུན་ཚོགས་ཨ་ཁྲ་མིང་སྲིང་གིས་རྫོངས་སྐྱེས་ཆེན་པོ་དང་གསོལ་ཆས་སོགས་ཕུལ། ཇ་ཆུ་སྐུ་སྐྱེས་མཇལ་རྫོངས་བྱས། ཕུན་ཚོགས་སོགས་ཀྱི་སྐྱེལ། ལྷ་ཁང་ལུང་མདར་བསྡད། ཚབ་ཚའི་གྲྭ་ཚང་། བསྟན་འཕེལ་ཚང་[362A.2] སྤྲུལ་སྐུ་ཆུང་བ། ཆོས་ལུ་དང་མཛེས་དགོན་པ། འགོ་ཚ་དཔོན་པོ། བྱང་ཆུབ་སྐུ་སྐྱེ། ཞེ་ཆེན་གཉེར་བ། རྫོགས་ཆེན་གཉེར་བ། དཔའ་སྔོན་བླ་ཆུང་སོགས་ཀྱིས་མཇལ། རྫོང་བ་ཆེར་སྟོབས། གད་ཐོད་དབང་རྒྱལ་གྱི་དངུལ་སྲང་བཅོ་ལྔ་སོགས་རྫོང་བ་ཕུལ། མཚོ་འགོ་སྟག་སྨུག་མདོར་བསྡད། དེ་ནུབ་རྨི་[362A.3] ལམ་དུ་བདག་གྱམ་ཁྲིར་བསྡད་ནས་གྱམ་ཁྲི་ཅན་མང་པོས་བསྐོར་ཏེ་ཚེ་གཟུངས་འུར་འདོན་བྱེད་ཅིང་འགྲོ་བ་ལན་འགའ་རྨིས། ཆམ་པ་བདེ། ང་བད་མཁྲིས་སྡང་། ལྷ་རུ་ཨ་ལྷུན་ཡབ་སྲས་བསུ་བར་བྱོན། ཉེར་བདུན་ཉིན་རག་ཆེན་མདར་བསྡད། ལྷ་བྱ་དགོན་ནས་རབ་དཀར་དང་གྲྭ་སྤྱིས་རྫོང་བ་བྱུང་། གླིང་ཚང་གི་ཇའི་[362A.4] སང་རྫ་ནས་མངགས་པས་རྫོང་བ་ཡི་གེ་དང་ཀརྨ་ཚེ་དབང་གི་རྫོངས་ཡིག་བྱུང་ལན་བཏང་། བོན་དགོན་པ་དང་དམ་མདའ་བ་བྱུང་། རོང་ཆུང་མདར་བསྡད། ཕྱི་ཉིན་གཡག་ཟེ་ནས་ཡེ་རྡོར་འདས་པའི་བསྔོ་རྟེན་གསེར་ཞོ་ལྔ་བྱུང་། རེང་ཆའི་སྒྲུབ་པ་བས་མཇལ། དགོན་སྤྱིས་རྫོང་བ་བྱས། ཨ་ལྷུན་ཚང་དང་སྨར་ཁམས་ཀྱིས་[362A.5] བོས་ཀྱང་མ་རྟོལ། གནམ་གོང་ཉིན་ཨ་ལྷུན་ཚང་འཁོར་བཅས་བྱུང་། གསེར་སྲང་གང་དངུལ་རྟ་རྨིག་སོགས་རྫོང་བ་དང་ཤ་ཐུད་སོགས་གསོལ་བཅས་ཕུལ། སྐུ་ངོ་ཚོར་སྒྲོལ་དཀར་དབང་བྱས། དཔལ་སྤུངས་ནས་སྒར་མ་གཞིས་ཐམས་ཅད་འབྱོར་ཞིང་བསམ་གཏན་སོགས་ཀྱིས་མཇལ། གཞན་ཡང་མཇལ་[362A.6] མི་མང་། ཧོར་ཟླ་གཉིས་པའི་ཚེས་གཅིག་ལ་དཔལ་ཡུལ་བླ་མ་སློབ་དཔོན་རྣམས་སླེབ། སྨྲ་ཁམས་སེར་སྐྱ་ཐམས་ཅད་འབྱོར། རྫོང་བ་དངུལ་སྲང་ཉེར་ལྔ་གསེར་ཞོ་གང་དང་གསོལ་ཆས་སོགས་ཕུལ། སྐུ་ངོ་ཚོར་གསོན་བྱང་དང་རག་དབང་ལ་བཀའ་བསྒོ་བྱས། སྐུ་ཚབ་གསུམ་ལ་གཅོད་ཐུན་བྱས། དབང་[362A.7] རྒྱལ་གྱི་རྒྱུད་ཕུལ། འཇིགས་བྱེད་སྒྲུབ་ཐབས་ཀྱི་ལུང་བྱས། དཔལ་ཡུལ་བའི་རྫོང་བ་བྱུང་། བསམ་གཏན། དབང་རྡོར། རྗེ་དྲུང་གསུམ་ལ་ཚེ་དཔག་སྤྲུལ་སྐུའི་དབང་བདུན་དང་རྣམ་རྒྱལ་མའི་རིག་གཏད་བྱས། རྗེ་དྲུང་གིས་དངུལ་སྲང་ཉེར་ལྔ་དང་ཐུད་ཕུལ། ཚུལ་ཁྲིམས་ཀྱིས་འཇིགས་བྱེད་སྒྲུབ་པ་[362B.1] དྲུག་ཅུ་སོགས་ཟླ་བ་ལྔ་བར་འདོན་པའི་ཡོན་རྟ་དང་ཇ་སོགས་ཕུལ། ཚེས་གསུམ་ཉིན་ཁྲོ་ཐུང་མདར་བསྡད། བོན་དགོན་པ་དང་བེ་རེའི་བསུ་མ་བྱུང་། དཔོན་བསམ་གཏན་གྱིས་གྲྭ་པ་ཚོར་བཀོད་པ་བྱས། བ་རྗེ་མཚེར་ཡག་ནས་བསམ་གཏན་དང་རྗེ་དྲུང་། མཁར་དབོན་བསོད་ནམས་སོགས་སྐྱེལ་མི་རྣམས་ལ་སྔགས་མདུད་[362B.2] ཕྱག་དབང་། མགུལ་དར་བསྐོན་ནས་ཡར་ཐེགས། འཆི་མེད་རྔ་སྒྲའི་གཟུངས་འོན་རྒྱུ་བསྐུར། ལྷ་ས་ནག་གོང་དུ་བསྡད། འཇུ་ཨ་རིས་འབྱོར། འདམ་རྒྱང་ལ་བརྒྱུད་དེ་རྔོ་ཐོ་སྣར་བསྡད། ཟུས་ལོ་ཡེས་དང་ལྕགས་ལའི་ཞབས་ཕྱི་བྱུང་། ཁང་སར་དང་བེ་རིའི་ཇའི་སང་རྣམས་འབྱོར། རྟ་མགྲིན་མགོན་པོ་འདས་[362B.3] པའི་བསྔོ་རྟེན་འབྱོར། ཚེས་དྲུག་ཉིན་དམ་མདའི་ཁང་རྩར་བོན་དགོན་པས་སྣ་ལེན་འབུལ་ནོད་བྱས། དམ་མདའི་ཁང་པར་བོས། སྟོན་མོ་དངུལ་སྲང་ལྔ་བཅུ་སོགས་ཕུལ། གསོན་བྱང་བྱས། ཨ་སྡུག་ཡ་མ་བསམ་འགྲུབ་ཚང་སར་ཕྱིན། ངེད་དང་ཀརྨ་བཀྲ་ཤིས། རྒྱ་མི། སྡེ་དགེ་སོགས་ལ་སྟོན་མོ་དང་། [362B.4] ངེད་ལ་གསེར་སྲང་ལྔ་དངུལ་སྲང་བརྒྱ་སོགས་འབུལ་ཆེན་བསྟབས། དགོན་སར་བས་རྡོ་མཁར་གླིང་ཐོག་ཏུ་སྣ་ལོན་འབུལ་ནོད་བྱས། མུར་རྡོ་གསེབ་ཏུ་བསྡད། འདི་སྐོར་ལ་ཁྲོམ་ཤིན་ཏུ་མང་། རྫ་ཆུ་ཁར་རིགས་གྲགས་དགོན་པས་ཐབ་བསུ་དང་། དངུལ་སྲང་སོ་ལྔ་སོགས་རྫོང་བ་ཕུལ། སྲད་མཁར་གླིང་[362B.5] ཐོག་ཏུ་བསྡད། བེ་རི་དཔོན་བྱུང་། དར་རྒྱས་དགོན་པར་སྒྲོལ་ཤེར་སོགས་ཀྱི་ཡོན་དུ་དངུལ་རྡོ་ཚད་ཕུལ། ཆོས་མཛད་དང་བེ་རི་དགོན་པས་མཇལ་དར་བྱུང་། ཆིབས་རགས་ཐམས་ཅད་བེ་རིས་གདན་དྲངས། སྟོན་མོ་དངུལ་སྲང་ལྔ་བཅུ་སོགས་ཕུལ། རག་སྟག་སྐུ་འབུམ་མཇལ། སྨོན་ལམ་བཏབ། [362B.6] རབ་གནས་བྱས། སྒྲུབ་ཆུའི་རྩར་ཉག་རག་དགོན་པས་སྣ་ལེན་དང་འབུལ་ནོད་བྱས། ཁང་སར་དཔོན་སེར་སྐྱ་གཉིས་བསུ་མར་ཕེབས། གྲུ་ཁང་སྟེང་ནས་གྲུར་ཐོན། ཤུག་རི་ཐང་དུ་བསྡད། ཡ་མ་བསམ་གྲུབ་དང་སྐལ་བཟང་དོན་གྲུབ་གཉིས་ལ་སྤྱན་མའི་དབང་བྱས། ཁྲོམ་ཆེན་ལ་མཇལ་ཁ་ཕྱག་དབང་བཏང་། [362B.7] འཇགས་པ་རིན་པོ་ཆེ་དང་ཨ་གཉན་དམ་པས་བཞེངས་པའི་བདེ་མགོན་ཁང་མཇལ། སྐུ་ཐམས་ཅད་ལ་སྙན་ཤལ་ཕུལ། མཎྡལ་ཕྲིན་བཅོལ་བྱས། བྱིན་ཆེ་བར་བྱུང་། ཁང་སར་དུ་བོས། སྟོན་མོ་དང་དངུལ་རྟ་རྨིག་སོགས་ཕུལ། དཀར་མཛེས་དགོན་པར་དངུལ་རྡོ་ཚད་རྟ་མཇོ་སོགས་རིམ་གྲོར་ཕུལ། གདོང་ཐོག་[363A.1] དགོན་དུ་དངུལ་སྲང་ལྔ་ཕུལ། ཀླུ་ཞུ་ཐང་དུ་ཁང་སར་དཔོན་སེར་སྐྱས་ཐབ་སྐྱེལ་བཅས་བསྐྱལ། ཕུ་ཨུག་ཞུ་མདོར་བསྡད། ཁྲོམ་མང་ཡང་མཇལ་ཁ་མ་བྱས། ཚེས་བཅུའི་ནང་སྔ་དེར་བདག་པད་མཁྲིས་ཀྱིས་བཤལ་འདུག ཁྲོམ་མང་ལ་ཕྱག་དབང་བྱས། ཝང་ཐོས་མཇལ། ཁ་ཚལ་ཕར་ནང་ཀླུ་[363A.2] གང་དུ་སྒར་ཕབ། ངེད་རང་གི་གྲྭ་ཚང་དང་དཔལ་ཡུལ་བ་དཔོན་སློབ་ཀྱི་ཚོགས་ཁག་ནས་རིམ་འཕྲོ་བཏང་། སྟག་བཟང་མཁར་ནང་དགོན་པར་ཡང་རིམ་གྲོའི་ཡོན་བརྒྱབ། བཅུ་གཅིག་ཉིན་ནས་བདག་གི་ནད་བབ་དང་བསྟུན་བཅག་མལ་བྱས། གྲྭ་ཚང་རྣམས་རིམ་གྲོ་སྔོན་ལྟར་བགྱིས། སྤྲུལ་སྐུ་དབང་རྡོར་ནས་མཁར་ནང་[363A.3] དགོན་པའི་གྲྭ་པ་འགའ་དང་ཁྲོམ་ལ་དབང་བྱས། བཅུ་གཉིས་ཉིན་ནད་པ་བཅུད་ཐུད་བྱུ་རུ་སོང་། སྨན་འགའ་རེ་སྦྱར་ནས་ཟོས་པས་མཚན་ལ་ཅུང་ཟད་ཕན་སྙམ་འདུག ཤུག་སྒང་པ་དང་འཇང་སྒང་ཚུལ་རྡོར་ཕེབས། ཚུལ་རྡོར་ཚང་ལ་དངུལ་སྲང་སུམ་ཅུ་ཤུག་སྒང་ལ་དངུལ་སྲང་ཉི་ཤུ་སོགས་ཆོག་ཡོན་ཕུལ། ཙིའང་[363A.4] ཀྱུན་ཆེན་པོ་རྣམས་དང་། ཏཱ་ཞིང་རྣམས་ལ་ངེད་ཅག་དེར་མི་རྡོལ་བའི་ཚུལ་དགོངས་ཞུས་ལ་ལོ་དགུ་ཐང་སི་དང་རྒྱ་ཁ་ཕུ་སོགས་སོང་། གྲྭ་མང་གིས་གཅོད་ཚོགས་ཚུགས། སླར་ཡང་ཞུ་པར་ནོར་འཕེལ་དང་སངས་རྒྱས་འཕེན་གཉིས་རྒྱ་མདུན་དུ་སོང་། ཧཱ་ཏཱི་ཞིང་གི་འགྲོན་གཉེར་མཚམས་ཞུས་ལ་བཏང་བྱུང་། ཁང་སར་[363A.5] བས་མེ་ཤིང་སྟོབས་ཆེན་ཉོས་ནས་གཏད་བྱུང་། གཅོད་ཚོགས་བརྒྱ་ཚར་གྲུབ། ནུབ་གསུམ་འཕྲོས་བྱེད་གྲགས། ཚེས་བཅུ་དྲུག་བཅུ་བདུན་རྣམས་ལ་གྲྭ་ཚང་གི་མཎྡལ་བཞི་ཆོག་བཏང་། བདག་གཉིད་འོང་ཞིང་ལུས་ཁམས་བདེ་མུས་ལ་ཚེས་བཅྭོ་བརྒྱད་ཉིན་ནད་ཁམས་དང་སྦྱར་བའི་མན་རྒྱུད་སྨན་ཞིག་སྦྱར། དཔལ་[363A.6] ཡུལ་བས་ཁྲ་ཆུའི་གཏོར་མ་བརྒྱབ་སོང་། ཧཱ་ཏཱ་ལོ་ཡེ་ནས་ཁྲ་ཁོ་ཡེའི་བུ་ནད་འདྲིར་བཏང་བྱུང་། ཡིད་ལྷུང་དཔོན་ཚང་བང་མི་དང་འཇམ་དབྱངས་ཚ་བོ་ངེད་ལ་ནད་འདྲིར་བཏང་བྱུང་། གྲྭ་ཚང་གིས་སླར་གཅོད་ཚོགས་བཏང་། ཉི་ཤུ་ཐམ་པ་ཉིན་རྩ་བའི་གྲྭ་ཚང་གིས་བསྐང་གསོ་མཚལ་མ་དང་མ་མགོན་གསོལ་ཀ་བཞི་[363A.7] རེ་བྱས། དཔལ་ཡུལ་ཀརྨ་བཀྲ་ཤིས་ནས་ངེད་ལ་རྣམ་འཇོམས་ཁྲུས་བྱས། བོན་དགོན་ལ་འབུམ་ཡོན་དངུལ་སྲང་དགུ་སོང་། ཉེར་གཅིག་ཉིན་གེ་འཕན་དགོན་བླ་མ་དཔོན་སློབ་འབྱོར། སྒྲོལ་མ་ཁྲི་རྫོགས་བཅུའི་ཡོན་དངུལ་སྲང་ཉི་ཤུ་བསྐུར། ལྷ་རྩེ་དགོན་པར་ཚེ་དཔག་གསང་འདུས་སྙིང་པོའི་ཡོན་དངུལ་སྲང་[363B.1] ཉི་ཤུ་དང་། ཚུལ་ཁྲིམས་རྡོ་རྗེར་ཚེ་སྒྲུབ་གསང་འདུས་སྒྲུབ་པའི་ཡོན་དངུལ་སྲང་བཅུ། གཡའ་བཟང་དགོན་དུ་འབུམ་ཡོན་དངུལ་སྲང་བཅུ། དགོན་སར་བར་འབུམ་ཡོན་དངུལ་སྲང་གསུམ་རྣམས་བསྐུར། གྲྭ་ཚང་གིས་ཚེ་སྒྲུབ་གསང་འདུས་ཚར་གསུམ་རེ་བཏང་། ཨ་མཆོད་བརྒྱད་ཀྱིས་འབུམ་ཚར་བཀླག ཉེར་[363B.2] གཉིས་ཉིན་ཤུག་དགོན་པའི་མཚམས་ཞུས་བྱུང་། ཁང་གསར་གཉེར་ཡ་མ་དོན་འགྲུབ་གི་ཇ་དང་ཝ་ལྤགས་བཅས་བསྙུན་འདྲིར་བྱུང་། གྲྭ་ཚང་གིས་ཚེ་སྒྲུབ་ཚར་གསུམ་བཏང་། ཉེར་གསུམ་ཉིན་རྒྱ་དཔོན་ཧཱ་ཏཱ་ལོ་ཡེ་གར་མཛེར་ཡར་སླེབ། ངེད་ནས་ཇ་ཞུས་དང་མགོ་སྣམ་སོགས་ཕུལ། ཕྱི་དྲོ་སྡེ་དགེའི་མདུན་ནས་[363B.3] གུ་རུ་འཕེལ་སླེབ། ཉེར་བཞི་ཉིན་ནངས་སྔ་གུ་རུ་འཕེལ་གྱིས་མཇལ། བསྙུན་ཚབ་ཆེ་བའི་ཚུལ་བསྟན་འདུག སྲོད་འཁོར་ཡོལ་ཙམ་དུ་དགོངས་པ་ཆོས་དབྱིངས་སུ་བསྡུས། ཏིང་ངེ་འཛིན་ལ་བཞུགས་ཏེ་ཞག་དྲུག་གི་རིང་ལ་ཐུགས་ཀར་དྲོད་འབར་བཞིན་པ་དང་བཅས་སོ༎ དེ་དག་ནི་ཉི་ཤུ་གསུམ་ཡན་རྗེ་ཉིད་ཀྱི་ཕྱག་ཐོར་ཟིན་བྲིས་སུ་གནང་འདུག་པ་རྣམས་ཕྱོགས་གཅིག་ཏུ་བཤུས་པ་ཡིན་ཞིང་འདས་རྗེས་ཀྱི་རྣམ་ཐར་བསྡུས་པ་ཞིག་གི་གཞན་དུ་འབྲི་བར་འགྱུར་བས་དེར་བལྟ་བར་བྱའོ༎ ༎ 
 
	༄༅། ། ན་མོ་མ་ཧཱ་སརྦ་ཛྙཱ་དརྴ་དྷརྨཱ་ཀ་རཱ་[363B.5] ཡ། འདས་རྗེས་ཀྱི་རྣམ་པར་ཐར་བ་ནི། རྗེ་འདི་ཉིད་སྤྱིར་གཏེར་ཆེན་མི་འགྱུར་རྡོ་རྗེས་དགུང་ལོའི་ཚད་ལྔ་བཅུ་རྩ་བརྒྱད་ཡིན་པར་ལུང་གིས་བསྟན་པ་དང་། ཀཾ་པོ་གནས་ནང་དུ་ཚེ་སྒྲུབ་ཞག་བདུན་མ་མཛད་པའི་ཚེ་སཱཙྪ་དཀར་པོ་ལྔ་བཅུ་རྩ་བརྒྱད་རྨིས་གསུངས་པ་སོགས་དགུང་ལོའི་ཚད་ནི་ལྔ་བཅུ་རྩ་བརྒྱད་[363B.6] ཡིན་ནའང་། ཕྱིས་ཞྭ་དམར་ཁྲི་འདོན་ལ་དབུས་ལྗོངས་སུ་ཕེབས་སྐབས། མཚུར་མདོ་བོ་ལུང་གི་གཙུག་ལག་ཁང་འཕགས་མ་སྒྲོལ་མ་ཉིད་ཀྱིས་ཚེ་ཡི་དངོས་གྲུབ་གནང་བའི་ལྟས་འགའ་རེ་བྱུང་ཞིང་། སྨྱུགས་ཚིགས་ཀྱི་ཕུང་པོ་ཞིག་ལ་བརྒྱད་ཅུར་ཉེ་བ་ཞིག་རྨིས་པས། སྒྲོལ་མའི་བསྟོད་པ་འདི་[363B.7] བརྩམས་པ་ཡིན་འདུག རྗེ་འདི་སྔར་ཀརྨ་པ་བརྒྱད་པའི་བཞེད་པ་ལྟར་ལྟ་བ་ཐལ་འགྱུར་འཛིན་པར་མཛད་པ་ལ། སྐུ་ཞབས་རིག་པ་འཛིན་པ་ཆེན་པོ་ཚེ་དབང་ནོར་བུ་དེ་ཉིད་དང་ལྷན་ཅིག་བལ་ཡུལ་གྱི། མཆོད་རྟེན་ཆེན་པོ་གོ་མ་སཱ་ལ་གནྡྷཱའི་དྲུང་དུ་ཕེབས་སྐབས། རྗེ་རིག་པ་[364A.1] འཛིན་པས་ཉིད་ནས་དབུ་མ་ཆེན་པོ་གཞན་སྟོང་གི་ལྟ་བ་འཛིན་དགོས་པ་དང་། དེ་ལྟར་ན་སྐུ་ཚེ་མཐར་ཕྱིན་ཞིང་མཛད་པ་ཕྲིན་ལས་ཐམས་ཅད་ནམ་མཁའི་མཐའ་དང་མཉམ་པར་འགྱུར་ཞེས་ལུང་བསྟན་པར་མཛད་ཅིང་རང་བྱུང་མཆོད་རྟེན་ཆེན་པོའི་དྲུང་ནས་ངེས་དོན་[364A.2] ཟབ་མོ་གཞན་སྟོང་གི་ལྟ་བ་འཛིན་པར་དམ་བཅས་ནས་སྐུ་ཚེའི་རྟེན་འབྲེལ་བསྒྲིགས་པ་ཡིན་ནོ༎ གཞན་ཡང་པཎྡི་ཏ་འཆི་བ་མེད་པའི་སེངྒེ་ལ་འཕགས་མ་སྒྲོལ་མས་བསྐུལ་ཏེ་མངོན་བརྗོད་ཀྱི་བསྟན་བཅོས་ཨ་མ་ར་ཀོ་ཤར་གྲགས་པ་འདི་མཛད། འདི་ལ་ཕྱི་ནང་གི་འགྲེལ་བ་མང་ནའང་། འགྲེལ་བ་འདོད་འཇོ་དང་[364A.3] བཅས་པ་འདི་རིག་གནས་སྨྲ་བ་ཀུན་ལ་མེད་དུ་མི་རུང་བར་ཡོད་ཀྱང་བོད་ཡུལ་འདིར་ཇི་བཞིན་འགྱུར་བ་མ་བྱུང་ཞིང་། རྗེ་འདི་ཡི་དགོངས་པར་གཞུང་འགྲེལ་འདི་གཉིས་ཚང་བར་བསྒྱུར་གྲུབ་ན་སྐུ་ཚེའི་རྟེན་འབྲེལ་ལ་ཡང་ལེགས་ཞེས་ཡང་ཡང་གསུངས་པ་ཐོས་ཤིང་། འགྲེལ་བའི་རྒྱ་དཔེའི་གཤམ་ཅུང་ཟད་མ་[364A.4] ཚང་བ་མ་གཏོགས་ལྗགས་འགྱུར་གནང་གྲུབ་པའི་རྟེན་འབྱུང་སོགས་ལས་དགུང་ལོ་བདུན་ཅུ་རྩ་དྲུག་ཏུ་ཕེབ་པ་འདི་ལྟར་རོ༎ དེ་ལྟར་དགུང་ལོ་ལྔ་བཅུ་རྩ་བརྒྱད་ནས་བཟུང་བདུན་ཅུ་རྩ་དྲུག་གི་བར་འདི་རྣམས་ནི་བླ་མ་དང་ལྷག་པའི་ལྷས་ཚེ་ཡི་དངོས་གྲུབ་གནང་ཞིང་ཏིང་ངེ་འཛིན་གྱི་སྟོབས་ལས་རྙེད་པ་ཁོ་ན་ཡིན་[364A.5] ནོ༎ དེ་ནས་ཆུ་འབྲུག་ཧོར་ཟླ་གཉིས་པའི་ཉེར་བདུན་ནུབ་མོ་རྣལ་ལམ་དུ་ཡོན་དགེའི་ཚེ་དཔག་མེད་ཐབས་ཤེས་ཁ་སྦྱོར་གྱི་དཀྱིལ་འཁོར་རྡུལ་ཚོན་བཞེངས་པས་མཐའི་འོད་ཕྲེང་གི་མུ་ཁྱུད་མ་གཏོགས་བྲིས་གྲུབ་པ་རྨིས། ཞེས་ཕྱག་ཐོར་བཀོད་འདུག་པ་ཡང་དགུང་ལོ་མཐར་ཕྱིན་པའི་རྟགས་སུ་འདུག་པ་དང་། ཤིང་རྟ་[364A.6] ཟླ་བ་དང་པོའི་ཚེས་བཅུ་གཉིས་ཉིན་དཔལ་སྤུངས་ནས་ཆིབས་བསྐྱོད་གནང་རྒྱུའི་ནུབ་མོར་མནལ་ལམ་དུ། གསོན་བསྔོ་ཞིག་མཛད་པའི་ཚིག་མཚམས། ཚེ་རིང་བ་རྣམས་ཀྱི་མཆོག་ཏུ་གྱུར་ཅིག དབང་ཐང་ཆེ་བ་རྣམས་ཀྱི་མཆོག་ཏུ་གྱུར་ཅིག ཞེས་པའི་མཚམས་ནས་གཟིམས་སད་ཅེས་ཕྱག་ཐོར་གནང་འདུག་[364A.7] པ་ཡང་། སྐུ་ཚེ་མཐར་ཕྱིན་པའི་དོན་ཉིད་དུ་བསྟན་ནོ༎ སྔར་མཚུངས་ཕུར་ས་འབྲུག་ལོར་རྨི་ལམ་དུ་མཆོད་རྟེན་ཉེར་བརྒྱད་ལ་ཞིག་གསོ་མཛད་པ་དང་སཱཙྪ་ཉེར་བརྒྱད་རྨིས་གསུངས་པའི་གྲངས་ཡང་ལོ་འདིར་འགྲིགས་འདུག་པ་དང་། ཆུ་འབྲུག་ཟླ་བ་གཉིས་པའི་ཚེས་བཅུ་གཅིག་གི་ནུབ་མོ། རྗེ་བཙུན་སྒྲོལ་མ་མི་མོའི་རྣམ་པ་[364B.1] ཅན་དེའི་རྗེས་སུ་པོ་ཊ་ལར་འགྲོ་དགོས་ཞུས་པར། དེར་ཁྱོད་རྡོལ་མི་ནུས་གསུངས་ཀྱང་མ་གསན་པར་ན་བཟའ་ལ་འགྱུ་ནས་འགྲོ་སྙམ་པ་བྱུང་ཞེས་པའང་ཞིང་འདིའི་མཛད་པ་རྫོགས་ནས་པོ་ཊ་ལ་སོགས་དག་པའི་ཞིང་ཁམས་གཞན་དུ་གཤེགས་པའི་ལྟས་སུ་འདུག ཆུ་སྦྲུལ་ཟླ་བ་དྲུག་པའི་ཚེས་ལྔའི་ནུབ་མོ་རྨང་[364B.2] ལམ་དུ། ལུང་པ་ཆེན་པོ་ཞིག་ཏུ་ཕྱིན་པས་མཆོད་རྟེན་ཆེན་པོ་གསེར་གདུགས་ཅན་ཞིག་རྨིས། མཛོད་འགྲེལ་གྱི་འཕྲོ་ཀུན་ཁྱབ་ཀྱིས་བྲི་བའི་ལྟས་བྱུང་། ཞེས་ཕྱག་ཐོར་གནང་འདུག་པའང་། སྐུ་གདུང་གི་མཆོད་རྟེན་ཆེན་པོ་གསེར་གདུངགས་ཅན་བཞེངས་དགོས་པ་ཇི་བཞིན་དང་། མཛོད་འགྲེལ་གནས་གཞི་བའི་[364B.3] དགེ་བའི་ལས་ཀྱི་མགོར་ལུས་པ་འདི་ཉིད་ཀྱི་རྟགས་སུ་འདུག་གོ། ཤིང་རྟ་ཟླ་བ་དང་པོའི་ཉི་ཤུ་དྲུག་ཉིན་མནལ་ལམ་དུ་ཟླ་བོ་རྣམས་དང་ཁྲོམ་མང་གི་ཚེ་གཟུངས་འདོན་པ་ལན་ཁ་ཡར་རྨིས་ཞེས་གསུངས་པ་དང་། ཕྱིས་ལོ་གང་དུ་རྣལ་ལམ་དུའང་བླ་མ་ཚུལ་ཁྲིམས་རྡོ་རྗེས་གསང་འདུས་ཚེ་སྒྲུབ་ཀྱི་ཚེ་སྦ་བའི་[364B.4] དམིགས་པ་མཛོད་ཅེས་གསུངས་པ་དང་ཚེ་སྦ་བའི་སྤྱན་དམིགས་རེ་གནང་བ་ཡང་ཡང་རྨིས་གསུངས་པ་སོགས་འདི་ལོ་ནས་ཚེ་སྒྲུབ་དགོས་པའི་དགོངས་ལྟར་ཁོ་ན་མངའ་བ་དང་ཚེ་སྦ་བའི་སྤྱན་དམིགས་ཡང་ཡང་གནང་བ་རྣམས་ཀྱང་སྐུ་ཚེ་མཐར་ཕྱིན་པའི་རྟགས་ཁོ་ནར་སྣང་ངོ་༎ ཟླ་བ་དེ་ཡི་ཚེས་བཅུ་བཞི་ཉིན་བཀྲ་ཤིས་[364B.5] ཆོས་རྫོང་དུ་བཞུགས་པའི་ནུབ་མོ། འགྲོན་རབ་བརྟན་གྱི་རྨི་ལམ་དུ། ངེད་དཔོན་སློབ་རྣམས་ནགས་རོང་ཞིག་ཡོལ་མཚམས་ནས་གྱེན་དུ་ཕེབ་སོང་བར་དྲུང་ཤེས་རབ་ཀྱིས་ཤོག་བུ་དང་སྣག་ཚ་ཁྱེར་ནས་རྗེས་སུ་རྒྱུག་བཞིན་པར་བྱུང་ནས། ད་ལམ་སྐུ་ཞབས་ཞིང་ཁམས་གཞན་དུ་གཤེགས་རྒྱུར་འདུག་པས་ཞལ་ཆེམས་ཡི་གེ་བཀོད་པར་གྱིས་[364B.6] ཞེས་རྗེ་དབོན་བསམ་གཏན་ནས་མངགས་པ་ཡིན་ཟེར་བྱུང་བས་བདག་གིས་སྐུ་ཞབས་བསྙུན་གཞིང་གང་ཡང་མེད་པ་ལ་ཞལ་ཆེམས་བཞག་དགོས་ཟེར་མཁན་ཁྱོད་ཀྱི་ཁ་ལ་ཐལ་བ་ཐོབ་སྨྲས་པ་དང་། ཡང་བསམ་པ། བསམ་གཏན་གྱིས་དེ་ལྟར་གསུངས་ཕྱིན་ཞལ་ཆེམས་ཞིག་ཀྱང་ཞུ་དགོས་སྙམ་ནས་ཐབས་མཁས་ཀྱི་སྒོ་ནས་དལ་[364B.7] བུས་ཞུས་པས། དེ་བཞིན་བྲི་ལོས་ཆོག་གསུངས་པ་དང་། ཤེས་རབ་ཀྱི། འོ་ན་ཁྱོད་ཀྱིས་ང་མི་བདེན་བསམ་ན་འདི་ལ་ལྟོས་ཟེར་ནས་བལྟས་པས། འདི་ནས་ནམ་མཁའི་དབྱིངས་མིག་གིས་མི་མཐོང་བའི་བར་དུ་ཐེམ་སྐས་ཞིག་བཙུགས་འདུག་པར། ཐེམ་སྐས་འདི་ལ་འཛེགས་ནས་དགའ་ལྡན་ཡིད་དགའ་ཆོས་འཛིན་དུ་རྒྱལ་བ་[365A.1] བྱམས་པའི་ཐུགས་ཀར་ཐིམ་འགྲོ་བ་རེད་ཟེར་ནས། རྗེ་ཡི་ཞལ་ནས་ང་འདི་ནས་ཚེ་འཕོ་བ་ལ་དཀའ་ཚེག་གང་ཡང་མི་དགོས། ཐེམ་སྐས་འདི་ལ་སྐད་ཅིག་གི་འཛེགས་ནས་བྱམས་པའི་དྲུང་དུ་འགྲོ་བ་ཡིན་གསུངས་བྱུང་བས། བདག་སྐད་ཆེན་པོས་ངུས་པ་རྨིས་ཞེས་གསུངས་གིས་སྣང་བ་ནི་དེ་དང་དེར་བས་སི་[365A.2] དེ་དང་ཕྱོགས་མཐུན་པར། ཆབ་མདོའི་ཚོང་དཔོན་མགོན་རྒྱས་སུ་བོད་པའི་གཟུ་བོའི་ངང་ཚུལ་ཅན་དེའི་རྨི་ལམ་དུ། གུར་ཆེན་པོ་ཞིག་འདུག་པའི་ནང་དུ་རྒྱལ་བ་བྱམས་པ་བཞུགས་པ་རེད་ཟེར་འདུག་པས་གུར་ནང་དུ་ཕྱིན་པ་དང་། ཁྲི་ཞིག་གི་སྟེང་དུ་རྒྱལ་བ་བྱམས་པ་ཡིན་རྒྱུ་བའི་བླ་མ་སྐུ་ན་ཆེས་བགྲེས་པ་ཕྲུག་གཟན་མནབས་པ་གཟི་[365A.3] མདངས་ཅན་ཞིག་བཞུགས་འདུག་པ་རྨིས་པ་དང་། ཕྱི་ཉིན་སྐྱབས་མགོན་འཕགས་པ་ལྷའི་སྐུ་ཞབས་ནས་སི་ཏུ་རིན་པོ་ཆེ་འཇང་ཕྱོགས་ན་ཕེབ་པར་ཇ་འདྲེན་ལ་སོང་ཞེས་བདག་སོང་ནས་མཇལ་བས་སྔར་གྱི་རྨི་ལམ་དེ་ཉིད་ཇི་ལྟ་བ་ཞིག་བཞུགས་འདུག་པས་སི་ཏུ་རིན་པོ་ཆེ་འདི་ནི་རྒྱལ་ཚབ་བྱམས་པའི་སྤྲུལ་པ་ཉིད་དུ་གོར་མ་ཆག་ཞེས་མོས་པ་[365A.4] ཤིན་ཏུ་ཆེ་བར་འདུག་པའི་སྐད་ཐོས་དང་དེ་གཉིས་དོན་ཕྱོགས་གཅིག་ཏུ་འདུག་པའང་ཞར་ལ་སྨོས་པའོ༎ རྒྱ་ཁ་བུ་རྣམས་ཐོག་མར་གདན་འདྲེན་ལ་སླེབ་པའི་ནུབ་མོ་བརྟན་པས་གཡོ་བ་བཅོམ་པ་རྨིས་ཞེས་ཕྱག་ཐོར་བཀོད་འདུག་པ་ཡང་ཟིང་ཀུན་ཙམ་མ་ཡིན་པ་༸གོང་མ་ཆེན་པོས་ཕར་རྒོལ་འཇོམས་པའི་སྟོབས་ཤུགས་བསྟན་ཅིང་བརྗིད་[365A.5] ཆགས་པས་རབ་བརྟན་གྱི་ངན་ཁྲམ་གྱ་གྱུའི་གཡོ་བ་བཅོམ་ཞེས་ལུང་བསྟན་ནོ༎ དེ་ཡང་རྒྱ་ཡི་གཙང་ཀྱུན་རྣམས་དང་གོང་མའི་ལུང་གིས་དམག་མི་རྣམས་ལ་བྱིན་རླབས་དང་། དམག་ཐོག་ཏུ་ཤི་བའི་སེམས་ཅན་རྣམས་རྗེས་སུ་བཟུང་བ་དང་རབ་བརྟན་སྟེང་དུ་དཔུང་ཆེན་གྱི་ལས་ཀ་ལམ་དུ་འགྲོ་བའི་རྒྱབ་བརྟན་ལ་སྤྱན་འདྲེན་གྱི་བང་མི་དང་[365A.6] བཀའ་ཤོག་དང་སྡེ་དགེར་ཡང་སྐུ་ཞབས་མངགས་ཡོང་དགོས་པའི་བཀའ་ཤོག་ཚ་དྲག་ཅན་ཕེབས་པས། ངེད་རང་མཆོད་ཡོན་བསྟན་ཇུས་སོ་སོ་ཡིན་པ་ཞིག་གསལ་ན་ངེད་རང་མ་སོང་ནའང་གོམང་མ་ཆེན་པོས་ཐུགས་ཁྲེལ་འཇུག་བྱ་དང་བྲལ་བ་གཞིར་བཅས་ནའང་། སྡེ་དགེ་མཆོད་ཡོན་ཞེས་ཡོངས་སུ་གྲགས་ཤིང་གྲུབ་པ་འདི་ལ། འཕྲལ་དུའང་[365A.7] མི་འདོད་བཞིན་དུ་འགྲོ་དགོས་པ་དང་། ཕུག་ཏུ་ཡང་སྡེ་དགེ་ཚང་གི་བསྟན་སྲིད་ལ་གནོད་ཚབ་ཆེན་པོའི་རྒྱུར་འགྱུར་བས། ད་ལམ་ངེས་པར་དཔུང་ཆེན་སྟེང་དུ་སོང་ན་ཅིའང་ཀྱུན་རྣམས་ཐུགས་རངས་པར་འགྱུར་ཞིང་། དེ་ལྟར་ན། དཔོན་པོ་རྣམས་ཀྱིས་བཀའ་བསྐྱོན་མེད་པ་ནི་བདག་རྐྱེན་གྱི་མཆོག་ཏུ་བཟུང་དགོས་ཤེས་ཕེབས་པའི་ཐུགས་[365B.1] ཐག་ཁྲིག་བཅད་གནང་ནས་ཕེབས་པར་ཧོར་གྱི་གཞུང་ཕུ་ཡུལ་མདར་བཞུགས་པའི་ནང་མོ་སྐུ་ལ་བསྙུན་གནས་གང་ཡང་མེད་པར་སྐུ་བདེ་བཤལ་བའི་རྣམ་པ་ཅན་གྱི་སྐུ་བམ་ལྕི་བ་ཞིག་ཏུ་གྱུར་ཞིང་། སྒར་བཏེགས་ཏེ་ལོ་གང་ཐང་དུ་བཞུགས་པ་ནས་སྐུ་ཁམས་རིམ་ལྕིའི་ཚུལ་བཞིན། དེ་སྐོར་རིས་མེད་ཀྱི་དགོན་པ་རྣམས་སོགས་[365B.2] སུ་ཞབས་བརྟན་མང་འགྱེད་ཅི་རིགས་བྱས་པ་རྣམ་ཐར་མ་མོར་གསལ་ལྟར་བགྱིས་ཤིང་། ཉེར་གསུམ་ཉིན་ནས་སྐུ་ལ་བསྙུན་གནས་དང་སྐུ་ཁམས་མི་ཐང་བའི་ཚུལ་དེ་ཡང་མི་འཚལ་བ་ཞིག་ཏུ་གྱུར་ཞིང་། ལུས་སེམས་ཀྱི་བདེ་ཚོད་ལ་ཞེས་ཡང་ཡང་གསུངས། སྐབས་དེ་རྣམས་སུ་ཐུགས་དམ་གྱི་རིམ་པ་ཅུང་ཟད་ཀྱང་མ་ཆག་[365B.3] པར་གནང་སོང་། དེར་ཟླ་བོ་རྣམས་ཀྱིས་ཀྱང་ཡང་ཡང་བསྐུལ་བ་ལྟར། ངེད་དང་གསོལ་དཔོན་འགྲོན་རབ་བཅས་ཀྱིས། གལ་ཏེ་ན་སྐྱབས་མགོན་དམ་པ་ཞིང་ཁམས་གཞན་དུ་དགོངས་སོང་ན། འཕྲལ་དུ་ངེད་རྣམས་ཀྱིས་ཇི་ལྟར་བྱེད་དང་། སྡེ་དགེའི་ཚང་གི་བསྟན་སྲིད་ལར་རྒྱའི་སྐོར་ལ་ཞུ་བྱ་གང་དགོས། སྤྲུལ་[365B.4] པའི་སྐུ་རིན་པོ་ཆེ་གང་དུ་ཕེབས་དང་། རྗེ་དབོན་དམ་པར་ཡང་ཇི་ལྟར་ཞུ་སོགས་སྙན་གསན་ཕུལ་ནས། ཐུགས་སྤྲོ་ཞིང་ཞལ་འཛུམ་མུལ་བཅས། འཕྲལ་དུ་དེ་རིགས་ལབ་དགོས་མི་ཡོང་སེམས་ལས་ཆུང་དུ་གྱིས། སྤྱིར་ཡང་སོ་སྐྱེ་རྣམས་ནི་རྣམ་ཤེས་ལས་རླུང་གིས་ཁྱེར་འགྲོ་བ་ལ་གང་དུ་ལུས་ལེན་ད་ལྟར་ཚོད་མི་ཟིན། [365B.5] འཕགས་པ་རྣམས་ནི་བསམ་བཞིན་དུ་སྐྱེ་བ་ལེན་པར་ཐེག་དམན་མངོན་པ་སོགས་ནས་བཤད་ཀྱང་དེ་འདྲ་དེ་སྐྱེ་བ་ཡིན་པར་ཡང་དཀའ་ཏེ་དེ་རིགས་ལ་ཡང་སྲིད་ལེན་པའི་ལས་ཉོན་མེད་པའི་ཕྱིར་རོ༎ འཕགས་ཆེན་རྣམས་ཀྱིས་གང་ལ་གང་འདུལ་གྱི་སྤྲུལ་པའི་སྐུ་རྣམས་ནི་སྔོན་སོ་སྐྱེས་དུས་ཀྱི་སྨོན་ལམ་དང་། ད་ལྟའི་གདུལ་བྱའི་[365B.6] བློ་ཡི་དག་སྣང་ལ་རག་ལས་པས་ཕྱོགས་རེའི་མཐའ་བཟུར་རྒྱུ་མེད་ཀྱང་དེ་སྐོར་རྗེ་དཔའ་བོ་རིན་པོ་ཆེ་དང་ཡང་འཕྲོས་སྣ་ཚོགས་བྱུང་གསུངས། གཞན་གསང་བའི་གསུང་བཀོད་འགའ་རེ་ཡོད་ནའང་འདིར་བྲི་བར་མ་བྱས་སོ༎ དེ་ནས་ཤིང་རྟ་ཧོར་ཟླ་གཉིས་པའི་བོད་ལུགས་ཀྱི་ཚེས་ཉེར་བཞི་རྒྱ་ལུགས་ཀྱི་ཉེར་ལྔའི་ཉིན། རེས་གཟའ་མིག་[365B.7] དམར་དང་རྒྱུ་སྐར་མོན་གྲེ། སྲོད་འཁོར་ཕག་དུས་ཀྱི་མཐར་དགོངས་པ་ཞི་བའི་དབྱིངས་སུ་ཐིམ། དེ་ཡང་ཞབས་སྐྱིལ་ཀྲུང་། ཕྱག་གཡས་མཉམ་བཞག གཡོན་ཐུགས་ཀར་ཕྱག་ཕྲེང་འཛིན་བཞིན་པར་སྐུ་ལུས་བྱིངས་དང་ཁྱད་པར་ཐུགས་ཀའི་གནས་ཀུན་མེ་དཔུང་ལྟ་བུའི་དྲོད་འབར་བཞིན་བཞུགས་འདུག་པས། སྐུ་གཟན་[366A.1] ཕུད་ནས་ཆོས་གོས་དང་ཞལ་དར་དབུ་ཞྭ་གསོལ་བ་ཙམ་ལས་གཞན་བཅས་བཅོས་གང་ཡང་མ་བྱས་པར་ཏིང་ངེ་འཛིན་ལ་བཞུགས་སོང་། ཕྱི་ཉིན་ནམ་ལངས་ནས་སྐུ་ལུས་སྔ་རབས་དྲང་དུ་སོང་ཞལ་རས་དཀར་མདངས་སོགས་སྔར་ལས་ཀྱང་ཆེས་ཆེ་བར་གྱུར་འདུག་གོ། དེ་ཕྱོགས་ཀུན་[366A.2] ཀྱི་སྣང་ཚུལ་མཐུན་པར་དེ་སྐོར་རྣམས་སུ་ནམ་མཁའ་འཇའ་འོད་ཀྱིས་ཁེངས་པ་དང་། དེ་ལས་སྐབས་ཐག་ཏུ་འདབ་མ་ལྔ་རེ་ཡོད་པའི་མེ་ཏོག་གི་ཆར་བབ་པ་ཕལ་མོ་ཆེས་མངོན་སུམ་དུ་མཐོང་། ནམ་ཟླའི་སྐབས་དུས་སུ་མ་སོན་ཡང་ཆར་བཟང་པོའི་རྒྱུན་ཕྱོགས་ཐམས་ཅད་དུ་ཁྱབ་པར་བབ་པ་སོགས་ངོ་མཚར་བའི་[366A.3] ལྟས་ཤིན་ཏུ་མང་ངོ་༎ ཀྱེ་མ། ཐུབ་བསྟན་ཡོངས་ཀྱི་རྒྱལ་མཚན་དེ་འགྱེལ་ཏོ༎ གངས་ཅན་བསྟན་པའི་ཉིན་བྱེད་དེ་འགྲིབས་སོ༎ འཁོར་མཚོ་སྒྲོལ་བའི་གྲུ་བོ་དེ་ཞིག་གོ། ཡིད་བཞིན་མཆོག་རྩོལ་ནོར་བུ་དེ་སྟོར་རོ༎ ཨུ་ཧུ། ངེས་དོན་བསམ་པའི་སྙིང་དེ་མ་བུད་དམ༎ གཙུག་ལག་ཀུན་གྱི་འདྲེན་[366A.4] བྱེད་མ་ལྡང་ངམ༎ གཞུང་བརྒྱ་སྨྲ་བའི་ལྕེ་དེ་མ་ཆད་དམ༎ ལྡང་བས་ཉན་པའི་མིག་བུས་མ་བོར་རམ༎ ཀྱེ་ཧུད། མ་རིག་ལྡང་སེལ་མིག་མཁན་རྨོངས་ཆེན་བྲོ་ནད་འཆོས་བྱེད་སྨན་པའི་རྒྱལ༎ དམ་པའི་རིགས་བཟང་བྱིན་པའི་ཡབ་གཅིག་ཆོས་ཀྱི་ནུ་ཞོ་བསྣུན་པའི་མས༎ འདི་ལྟར་མྱ་ངམ་ཐང་དུ་[366A.5] གཅིག་པུར་རབ་བོར་མུན་ཁྲོད་གཡང་ཁར་འཁྱམས་གྱུར་པ༎ ཐི་བའི་ཕྲུག་གུ་ཐང་ལྟར་དེ་ཡང་སྣང་བཅས་བདག་ལས་གཉེན་དང་བཅས་པ་བཞིན༎ ཅེས་སོ༎ དེ་ཉིན་ནས་བཟུང་སྐུ་གདུང་རིན་པོ་ཆེའི་དྲུང་དུ། དབོན་སྤྲུལ་དང་ངེད་མཆེད་གྲོགས་ཀུན་གྱི་ཕག་མོ་དང་བདེ་མཆོག མི་འཁྲུགས་པ་རྣམས་ཀྱི་ཆོ་གས་མཆོད་[366A.6] འབུལ་ཁྲུས་གསོལ་དང་། རྗེ་ཉིད་ཀྱིས་སྩལ་བའི་བརྟན་བཞུགས་རྐང་གཉིས་གཙོ་བོ་སོགས་ཁོ་བོས་སྤྲུལ་སྐུ་མྱུར་འབྱོན་དུ་གཤམ་བསྒྱུར་ཏེ་གསོལ་བ་ཡང་ཡང་བཏབ། དཔལ་ཡུལ་བླ་གྲྭ་རྣམས་ནས་ཀྱང་ཉིན་ལྟར་དུ་མཆོད་འབུལ་ཁྲུས་གསོལ་ཞུས། མཛོད་བཏགས། ཆིབས་རྟ་གསུམ། དངུལ་སྲང་བརྒྱ་ཐམ་པ། [366A.7] ཚན་གྲངས་སོགས་ཕུལ། ཡབ་སྲས་གོང་མ་རྣམས་ཀྱི་སྐུ་སྤུར་ཡང་ཞག་གསུམ་ཉིན་པར་ཆས་ཞུགས་མཛད་སྲོལ་འདུག་ཀྱང་། ཞག་གསུམ་ཉིན་པར་ཐུགས་ཀའི་གནས་སུ་སྐུ་ལུས་ཀྱི་གནས་གཞན་ལས་ཁྱད་པར་དུ་རྟོག་ངེས་པའི་དྲོད་ཆིལ་ལེ་འདུག་པས་རེ་ཞིག་བཞག ཧོར་ཟླ་གསུམ་པའི་ཚེས་གཅིག་གི་ཉིན་[366B.1] ཐུགས་ཀའི་དྲོད་ཀྱང་མི་འདུག་ཅིང་། དཔུང་ཆེན་སྟེང་ནས་གཙང་ཀྱུན་རྣམས་ཀྱིས་ཆིབས་ཀར་མངགས་བྱུང་བའི་ཏཱ་ཡེ་གཉིས་དང་ངེད་ཀྱི་སྒར་བ་ཕེབས་བཞུགས་སྐོར་ལ་ཆེད་མངགས་ཙང་ཡེ་ཆེན་པོ་ཞིག་ཕེབས་བྱུང་བ་བཅས་ལ་གདུང་མཇལ་བཏང་། དེའི་ཕྱི་ཉིན་ཉི་ཤར་དུ་ངེད་དང་གུ་རུ། ཤེས་རབ་སོགས་པས་ཕག་[366B.2] མོ་སོགས་ཀྱི་གཟུངས་ཆུ་དང་དུས་མཁྱེན་སྒྲུབ་ཆུས་སྐུ་ལུས་རིལ་བོ་བཀྲུས། ཀ་ཤི་ཀའི་རས་གུར་གུམ་ཆུས་བཙོས་པའི་ཡུག་ཆེན་མང་པོས་ལེགས་པར་དཀྲིས། སྐུའི་དབང་པོའི་སྒོ་རྣམས་སུ་ག་བུར་སོགས་དྲི་བཟང་གི་བུར་མ་མང་པོ་བཞག་པ་སོགས་གདུང་ཆས་ཕུལ། དེ་ཡང་ས་ཆ་ཀླུང་ཤོད་དུ་གྱུར་ཅིང་དེ་སྐབས་སུ་[366B.3] དབྱར་དུས་ལྟར་དྲོད་བྱིན་གྱིས་ལྡང་ཞིང་སྒྲོན་མེ་མང་པོས་གདུང་ཡང་། སྐུ་སྤུར་ལ་རུལ་སུང་གི་རྣམ་པ་མེད་པ་དང་རུལ་དྲི་མེད་པར་མ་ཟད་ཏོང་ཀུའི་དྲི་མ་ལྟ་བུ་ཆིང་ཆིང་པར་འདུག་གོ། དེ་ཕྱོགས་གྲུབ་མཐར་རིས་མེད་ཀྱི་དགོན་པ་རྣམས་སུ་དགོངས་རྫོགས་མཆོད་འབུལ་མང་འགྱེད་རྟེན་དུ་དངོས་ཇ་སྤོབ་ཙེ་དྲུག་བརྒྱ་སྐོར་སོགས་[366B.4] སོང་། ཕུར་ཐོག་དཔོན་སྐུ་མཆེད་འཁོར་བཅས་ཕེབས། གདུང་མཇལ་དང་སྡེ་དགེ་དཔོན་མོ་བཅས་ནས་མཆོད་འབུལ་དང་འཕྲལ་ཆས་སོགས་གཟབས་པར་གནང་། སྤྲུལ་པའི་སྐུ་དང་ངེད་རྣམས་ལ་ནང་ལུགས་སུ་ཐུགས་ཉེ་བའི་བསླབ་སྟོན་གནད་དུ་སྨིན་པ་གནང་། དེ་ནས་༸གོང་མ་ཆེན་པོའི་གཙང་ཀྱུན་རྣམས་ཀྱི་བཀའ་[366B.5] རྨ་ཧུ་ཡེ་དཔོན་གཡོག་རྣམས་ཡར་བཏང་ནས་སྐུ་གདུང་རིན་པོ་ཆེ་གྱམ་ཁྲིར་གྱམ་ཧཱུ་བ་རྐྱ་མི་བརྒྱད་ཀྱིས་གདན་སའི་བར་དུ་སྤྱན་དྲངས། སྒར་གཞིས་དང་བཅས་མགོ་ཐོན་གྱིས་གསུངས་པ་ལྟར། རྨ་ཧཱུ་ཡེ་དཔོན་གཡོག་རྣམས་དང་བཅས་ཚེས་བདུན་གྱི་ཉིན་ལོ་གང་ནས་བཏེགས་ཏེ་གྲུ་ཁང་ཐང་དུ་སྒར་བཞུགས། དེར་ཁང་སར་[366B.6] དཔོན་དཔོན་བློན་རྣམས་ཕེབས་ཏེ། གདུང་མཇལ་མཆོད་འབུལ་འཕྲལ་དགོས་སོགས་གཟབས་པར་གནང་། སྤྲུལ་བའི་སྐུ། མཛོད་འགྲོན་ངེད་བཅས་ལ་ཕྱི་ནང་འཕྲལ་ཡུན་གྱི་བསླབ་སྟོན་སྙིང་ལ་འབབ་པ་ཞིབ་རྒྱས་སུ་བསྩལ། དེ་ནས་རོང་པ་ཚར་རྨེ་ཤོད་དཔོན་ཀརྨ་དཔོན་གཡོག་མང་ཙམ་བཅས་[366B.7] བསུ་མར་འབྱོར། དེ་ནས་ཡིད་ལྷུང་དཔོན་གྱིས་གཞི་ལེན་བཅས་ཤུག་གུ་ནང་བརྒྱུད་དེ་རྨེ་ཤོད་ཀྱི་ཆར་གཏོགས་པའི་ཚིགས་རྣམས་སུ་དཔོན་ཀརྨས་ཞབས་ཏོག་ཁུར་ལེན་གཟབས་པ་དང་བཅས་ཉ་ལྷུང་ནས་བརྒྱུད་ཧོར་ཟླ་གསུམ་པའི་ཚེས་ཉེར་གཅིག་གི་ཉི་དྲོས་སུ་སྐུ་གདུང་རིན་པོ་ཆེ་ཉིད། ས་ལ་སྤྱོད་[367A.1] པའི་དགའ་ལྡན་ཡིད་དགའ་ཆོས་འཛིན་དཔལ་སྤུངས་ཐུབ་བསྟན་ཆོས་འཁོར་གླིང་གི་གདན་སར་སྤྱན་དྲངས་ཏེ་གཟིམ་ཆུང་དུ་བཞུགས་སུ་གསོལ། འཕྲལ་ངོར་ཨ་ཝམ་པ་ཀླུ་སྡིངས་ཞབས་དྲུང་ནས་ཀྱིས་སྐུ་ཁྲུས་གསོལ་ཤིང་ཤིས་པ་བརྗོད་པ་སོགས་མཛད། སྐབས་དེ་དག་ཏུ་[367A.2] སེམས་དང་ལྡན་པའི་སྐྱེ་དགུའི་ཚོགས་རྣམས་ཀྱིས་ཀྱང་རབ་ཏུ་དད་པའི་གདུང་ཤུགས་ཀྱིས་མིག་ཆུ་འབྱིན་བཞིན་གསོལ་བ་འདེབས་པར་བྱེད་པ་དང་། བེམ་པོའི་དངོས་པོ་ནམ་མཁའི་ཁམས་ཀྱང་སེམས་དང་ལྡན་པ་བཞིན་དུ་སྤྲིན་གྱི་སྒྲ་དང་བཅས་ཏེ་སྐྱེ་དགུ་ཀུན་ལ་གཅིག་ཏུ་སྨིན་པའི་ཆར་བཟང་པོའི་རྒྱུན་ཡང་དང་ཡང་དུ་འབེབས་པ་[367A.3] དང་། ཤིན་ཏུ་བརྟན་པར་གྲགས་པའི་ནོར་འཛིན་མའི་གཞི་ཀུན་ཀྱང་མཁར་སྣོད་ལ་དབྱུག་གུས་བསྣུན་པ་ཇི་བཞིན་པར་སྒྲ་དང་བཅས་ཏེ་ལན་གྲངས་དུ་མར་ཀུན་ནས་རབ་ཏུ་གཡོ་བར་བྱེད་དོ༎ སྐབས་དེར་མི་བདག་སྡེ་དགེ་རྒྱལ་པོ་ལྕམ་དྲལ་ཡུམ་བློན་བཅས་ཕེབས་ནས། སྐུ་གདུང་རིན་པོ་ཆེར་ཡོན་ཆབ་དང་། [367A.4] སྤོས་དང་། མེ་ཏོག་དང་། མར་མེ་དང་། སྙན་ཤལ་དང་། མཆོད་པའི་ཞིང་དུ་བདོག་པའི་དངོས་པོ་དུ་མས་ཉེ་བར་མཚོན་པའི་མཆོད་པའི་ཡོ་བྱད་རྒྱ་ཆེན་པོས་མཆོད་ཅིང་། ཡང་ཡང་གསོལ་བ་འདེབས་པར་མཛད་དེ། གསེར་གདུང་རིན་པོ་ཆེ་བཞེངས་པའི་བརྩོན་འགྲུས་ཀྱི་ཁུར་འཁྱེར་བ་དང་། ཆ་རྐྱེན་གྱི་ཕྱེད་[367A.5] ཀ་བསྒྲུབ་རྒྱུ་ཡིན་པའི་ཞལ་བཞེས་དང་། ཆོས་སྡེ་འདི་ཉིད་ཇི་སྲིད་གནས་ཀྱི་བར་དུ་རང་ཞབས་སུ་གཏོགས་པའི་མཆོད་གཞིས་ཐམས་ཅད་གཏན་འཇགས་ཀྱི་བཀའ་ཤོག་གཙང་ཆོད་སོགས་ཀྱི་བདག་རྐྱེན་གནང་། རྗེ་དཔོན་དངོས་སྤྲུལ་གཉིས་ཀྱིས་གཙོས་བླ་གྲྭ་ཚང་མར་ཕྱི་ནང་གི་བླང་དོར་བསླབ་བྱ་སྙན་བརྗིད་ཀྱི་ཞལ་བཀོད་[367A.6] ཞིབ་ཚགས་གནང་སྟེ་ཆིབས་བསྐྱོད་གནང་སོང་ངོ་༎ ལོ་གང་ནས་སྐུ་གདུང་ཡར་སྤྱན་འདྲེན་པའི་བཀོད་གདམས་ཀྱི་ཞར་ལས་རྒྱ་ཡི་ཙེའང་ཀྱུན་ཆེན་པོ་རྣམས་ཀྱིས་གནས་སྐབས་དེ་ལྟ་ནའང་ད་དུང་དཔུང་ཆེན་གྱི་སྐུ་རིམ་རྒྱབ་རྟེན་དུ་རྗེ་དབོན་སྤྲུལ་བའི་སྐུ་དང་བླ་མཆན་རྣམས་ཕེབས་དགོས་གསུངས་པས། བླ་མ་གུ་རུ་དང་གནས་མདོ་དཔོན་པོ་[367A.7] བླ་མ་ཤེས་རབ་དཔོན་སློབ་སུམ་ཅུ་སྐོར་དང་། སྡེ་དགེའི་སྐུ་ཚབ་ཇའི་སང་མགོན་པོ་བསམ་འགྲུབ་དཔོན་གཡོག་རྣམས་རྒྱལ་རོང་དུ་དཔུང་ཆེན་ཐོག་ཏུ་ཕེབས་ནས་ཅིའང་ཀྱུན་རྣམས་མཇལ་ཏེ། གོང་དུ་ཞུ་ཡིག་ཕུལ་བས་གོང་ནས་གསེར་ཡིག་དང་དཔུང་གི་སྐུ་རིམ་འདི་དགོས་ཀྱི་བཀའ་ཕེབས་པ་ལྟར་ལོ་གཅིག་གི་རིང་སྐུ་རིམ་[367B.1] ཀྱི་ཚོགས་གནད་དུ་འཁྱོན་པར་བསྒྲུབ་རིམ་བཞིན་རྟགས་ཀྱི་ཟིལ་ཆེ་བའི་ཡ་མཚན་བསྟན་པ་ཇི་ལྟར་དཔུང་ཚོགས་ཀྱི་འགལ་རྐྱེན་ནད་ཡམས་ཉེ་བར་ཞི་བ་སོགས་དམིགས་སུ་སོང་བ་དེ་ནས་བཟུང་ལས་དོན་ཇུས་འགྲོ་ཁྱབ་ཆེ་བ་ཁོ་ན་བྱུང་སོང་ཞིང་། ཙིའང་ཀྱུན་རྣམས་ནས་བླ་མ་གཉིས་ལ་ཕྱག་འབུལ་དང་། མཛོད་ཐགས་བཟང་གོས། [367B.2] དངུལ་སོགས་ཀྱི་མཎྡལ་སོགས་ཉིན་ལྟར་དུ་མཛད། གོང་ནས་སྐྱབས་མགོན་དེ་ཉིད་ཀྱི་སྐུའི་སྐྱེས་ཕྲེང་ཐམས་ཅད་དུ་གོང་མ་ཆེན་པོའི་དབུའི་བླ་མཆོད་མཛད་དགོས་པ་དང་འདི་པའི་གདན་ས་དགོན་ལག་ཆོས་རྒྱུད་རྣམས་ལ་ཐུན་མོང་མིན་པའི་གོང་མའི་སྐུ་རིམ་བསྒྲུབ་པའི་སྒེར་བདག་གནང་བ་ཡིན་པས་གཞན་འདྲེན་མེད་ཚུལ་སོགས་ཀྱི་[367B.3] གསེར་ཡིག་དང་། རྡོ་རྗེ་དྲིལ་བུ། བྱེ་རུའི་བརྒྱ་ཕྲེང་། སྐུ་གདུང་མཆོད་རྟེན་བཞེངས་པའི་དངུལ་དང་བཟང་གོས་ཡུག་རིང་སོགས་བསྩལ། སྡེ་དགེར་ཡང་གོང་མ་ཆེན་པོར་ལྷག་བསམ་དཀར་ཞིང་ཞབས་འདེགས་རྒྱ་ཆེར་བསྒྲུབ་པ་ཡིན་ཞེས་པའི་བཀའ་ཕེབས་ཤིང་། སྐུ་ཚབ་མགོན་པོ་བསམ་འགྲུབ་ལའང་[367B.4] ཏོག་དང་གནང་སྦྱིན་མཛད་ཅིང་གོང་ནས་བླ་མ་ཡར་ཕེབས་ཆོག་པའི་ལུང་དང་གསེར་ཡིག་ཕེབས་ནས་ལོ་གཅིག་མཚམས་གདན་སར་ཡར་ཕྱགས་འབྱོར། སྐབས་དེར་གཙོ་བོར་སྡེ་དགེ་མཆོད་ཡོན་དང་ཀརྨ་པ་ཞྭ་དམར་ནག་ཡབ་སྲས་རྣམས་དང་འབྲུག་པ་ཡབ་སྲས་སོགས་བུ་སློབ་ཀྱི་ཚོགས་སྦྱིན་བདག་རྣམས་དང་བཅས་པས་རང་རང་[367B.5] སྒྱུ་མའི་ནོར་རྫས་རྣམས་སྙིང་པོ་ཅན་དུ་བྱས་ཏེ་སྐུ་གདུང་རིལ་བོར་བཞུགས་པའི་གདུང་རྟེན་གསེར་ཟངས་དང་དངུལ་ལྗངས་རྡུང་སྤེལ་ཞིང་རིན་ཐང་མེད་པའི་རིན་པོ་ཆེ་སྣ་ཚོགས་ཀྱི་ཕྲ་རྒྱན་དང་བཟོ་བཀོད་ཕུན་སུམ་ཚོགས་པའི་ཆོས་འཁོར་བསྐོར་བའི་མཆོད་རྟེན་བཀྲ་ཤིས་སྒོ་མང་དུ་གྲགས་པ་དཔངས་སུ་རྒྱུག་མཐོ་ཉེར་བརྒྱད་ཡོད་པ་[367B.6] དང་། རྗེ་དབོན་དངོས་སྤྲུལ་རྣམས་གཉིས་ནས་ཀྱང་ཕྱི་རྟེན་དུ་དངུལ་ལྔ་གདུང་ལས་དཔལ་རེག་པ་མེད་པའི་མཆོད་སྡོང་རྒྱུག་མཐོ་བཅུ་གཉིས་པ་བཞུགས་ཁང་གཉྫི་ར་དང་བཅས་པ་ལེགས་པར་བསྒྲུབ་པ་མཛད། དགོངས་རྫོགས་མཆོད་འབུལ་དུ་གཙོ་བོར་ཀརྨ་པ་ཡབ་སྲས་རྣམས་དང་། ༸གོང་ས་[367B.7] སྐྱབས་མགོན་ཆེན་པོ་དང་། པན་ཆེན་རིན་པོ་ཆེ། ཀྱང་ཀྱ་རིན་པོ་ཆེ། འཇམ་བཞེད་སྐུ་ཞབས། དཔལ་འབྲུག་པ་ཡབ་སྲས། ཆབ་མདོའི་སྐུ་ཞབས་ཡབ་སྲས་དང་། ས་ངོར། འབྲི་ཁུང་སོགས་སྐྱེས་བུ་དམ་པ་རྣམས་ལ་མཆོད་བསྔོའི་རྟེན་ཕུལ་བ་དང་། དེ་སྐབས་ཇ་ཤིན་ཏུ་དཀོན་སྐབས་ཡིན་ཀྱང་[368A.1] སྨོན་ལམ་ཆེན་མོའི་སྐབས་སུ་མང་ཇ་སྐོལ་སྦྲེལ་མ་དང་། དགེ་འདུན་བཅུ་ཕྲག་རེར་གཞུང་ཇ་སྦག་རེའི་ཕྱག་འགྱེད་ཀྱིས་མཚོན་བོད་དང་བོད་ཆེན་པོའི་ལྗོངས་དང་འཇང་རྒྱལ་རོང་བཅས་ཀྱི་རིས་སུ་མ་ཆད་པའི་དགོན་ཁག་ཆེ་ཕྲ་ཀུན་གྱི་འདུས་སྡེ་རྣམས་ལ་མང་བསྐོལ་ཕྱག་འགྱེད་སྤྱི་འབུལ་དང་། བལ་[368A.2] ཡུལ་རང་བྱུང་གི་མཆོད་རྟེན་དང་། ཇོ་ཤཱཀ་རྣམ་གཉིས། དཔལ་གྱི་བསམ་ལས་ཁྲ་འབྲུག ཀརྨ་པའི་གདན་ས་གོང་འོག་སོགས་གནས་དང་རྟེན་རྣམས་ལ་མར་མེ་མཆོད་འབུལ་སྙན་ཤལ་གསེར་ཆབ་སོགས་ཀྱི་མཆོད་སྤྲིན་རྒྱ་ཆེར་སྤྲོས་པ་ཡིན་ནོ༎ རྗེ་དེ་ཉིད་ཀྱི་ཡོངས་འཛིན་དུ་གྱུར་པ་རྣམས་ནི། བསྟན་པའི་རྩ་བ་སོ་སོར་[368A.3] ཐར་བའི་སྒོར་གཞུག་ཅིང་ཚོགས་གསུམ་གྱི་བསྙེན་པར་རྫོགས་པའི་མཁན་པོ་ནི་ཞྭ་དམར་བརྒྱད་པ་དཔལ་ཆེན་པོ་ཆོས་ཀྱི་དོན་འགྲུབ། ཕྱག་རྒྱ་ཆེན་པོ་མཆོག་ཏུ་མི་འགྱུར་བའི་ཡེ་ཤེས་བྱིན་རླབས་འཕོ་བའི་དབང་བསྐུར་མཛད་ཅིང་སྙིང་པོ་དོན་གྱི་བསྟན་པ་གཏད་པའི་ཐུབ་བསྟན་ཡོངས་རྫོགས་རྡོ་རྗེ་སློབ་དཔོན་དཔལ་ཀརྨ་པ་བཅུ་[368A.4] གཉིས་པ་བྱང་ཆུབ་རྡོ་རྗེ་དང་ཞྭ་དམར་ཆོས་ཀྱི་དོན་འགྲུབ་སྟེ་དམར་ནག་ཅོད་པན་འཆང་བ་ཟུང་དང་། གསང་སྔགས་སྔ་འགྱུར་གྱི་བསྟན་པའི་སྒོར་འཇུག་པའི་རྟེན་འབྲེལ་བསྒྲིག་ཅིང་རང་ལུགས་ཀྱི་སྨིན་གྲོལ་ཕལ་མོ་ཆེའི་བཀའ་དྲིན་ཞུས་པའི་བླ་མ་དམ་པ་ཏྲེ་ཧོ་རིན་པོ་ཆེ་ཀརྨ་གུ་རུ་འཕྲུལ་ཆེན་སྩལ་དང་། ལྷོ་བྲག་ཉི་སྡེ་[368A.5] སྤྲུལ་བའི་སྐུ་ཐེག་པ་ཆེན་པོའི་ངེས་གསང་མཐའ་དག་གི་གསང་བ་བྱིན་ཞིང་ལྷག་པར་འོད་གསལ་རྡོ་རྗེ་སྙིང་པོའི་ཆོས་མཛོད་ཆེན་པོའི་སྡེ་མིག་སྩལ་བའི་བཀའ་དྲིན་འཁོར་མེད་ཀྱི་བླ་མ་གཅིག་པུ་ནི་རིག་པ་འཛིན་དབང་ཆེན་པོ་ཚེ་དབང་ནོར་བུ། ཟབ་རྒྱས་ཀྱི་ཆོས་ཚུལ་ཕལ་མོ་ཆེ་ནོད་ཅིང་གཙོ་བོར་འདི་ཕྱི་ཀུན་ཏུ་རེ་ལྟོས་[368A.6] འཆའ་བའི་ཡུལ་དམ་པ་གྲུབ་པའི་དབང་ཕྱུག་དཔའ་བོ་སྤྲུལ་པའི་སྐུ་རྡོ་རྗེ་གཙུག་ལག་དགའ་བའི་དབང་པོ། ཀརྨ་པ་བཅུ་གསུམ་པ་བདུད་འདུལ་རྡོ་རྗེ། ཞྭ་དམར་བཅུ་པ་དཔལ་ལྡན་ཆོས་གྲུབ་རྒྱ་མཚོ། རྡོ་རྗེའི་ལུས་ལ་དབང་བཞིའི་རྟེན་འབྲེལ་བརྡ་ཡིས་སྒོ་ནས་བསྒྲིག་པའི་བྱེད་པོ་རིག་འཛིན་ཆེན་པོ་མི་འགྱུར་རྡོ་རྗེ་དྲག་པོ་ནུས་ལྡན་[368A.7] རྩལ། རིག་འཛིན་རོལ་པའི་རྡོ་རྗེ་གྲགས་པའམ་ཁམས་པའི་ཉི་མ་གྲགས་པ། རིག་འཛིན་རོལ་པའི་རྡོ་རྗེའི་ཟབ་གཏེར་ཐམས་ཅད་ཀྱི་བཀའ་དྲིན་སྩལ་པའི་ཟུར་མང་གར་དབང་སྤྲུལ་སྐུ་ཆོས་སྐྱོང་རྣམ་རྒྱལ་དང་། གཏེར་དཔོན་ལས་གྲུབ་རྡོ་རྗེ། གཏེར་སྟོན་བདེ་ཆེན་གླིང་པའི་ཟབ་གཏེར་གྱི་དབང་ལུང་སྩལ་པའི་[368B.1] གཏེར་སྲས་ཆོས་སྐྱོང་དཔལ་ལྡན། ཀཿཐོག་རྒྱལ་སྲས་བསོད་ནམས་ལྡེའུ་བཙན། ཀརྨ་པ་རང་བྱུང་ཞབས་དང་རྗེ་བརྒྱད་པ་སོགས་ཀྱི་གསུང་འབུམ་རྣམས་ཀྱི་ལུང་དང་རྒྱུད་སྡེ་རིན་པོ་ཆེའི་དཀྱིལ་འཁོར་འགའ་ཞིག་གི་དབང་བསྐུར་བཀའ་དྲིན་སྩལ་བའི་ཁམས་སྤྲུལ་རིན་པོ་ཆེ་ངག་དབང་ཀུན་དགའ་བསྟན་འཛིན་དགེ་ལེགས་[368B.2] དཔལ་བཟང་པོ། རད་གླིང་གི་ཆོས་སྒོར་དང་ཟུར་མང་སྙན་རྒྱུད་སོགས་རང་ལུགས་ཀྱི་དབང་ལུང་ཅི་རིགས་ཞུས་པའི་བླ་མ་དམ་པ་ཆེ་ཚང་གསུང་རབ་རྒྱ་མཚོ་དང་། དྲུང་སྤྲུལ་སྒྲུབ་རྒྱུད་བསྟན་པ་རྣམ་རྒྱལ། རྔོག་ལུགས་དཀྱིལ་འཁོར་བདུན་དང་འཇམ་དཔལ་ཕྱག་རྒྱ་ཟིལ་གནོན་གྱི་སྐོར་སོགས་ཟབ་རྒྱས་ཀྱི་སྨིན་གྲོལ་[368B.3] རྒྱ་མཚོ་སྩལ་བའི་རྡོ་རྗེ་འཆང་འབྲི་ཁུང་ཞབས་དྲུང་དོན་གྲུབ་ཆོས་ཀྱི་རྒྱལ་པོ། ཇོ་ནང་སྒྲོལ་མགོན་ཞབས་ཀྱི་སྒྲུབ་ཐབས་རིན་པོ་ཆེའི་འབྱུང་གནས་སོགས་ཀྱིས་ཐུགས་རྒྱུད་སྨིན་པར་མཛད་པ་འབྲུག་པ་ཐམས་ཅད་མཁྱེན་པ་བཀའ་རྒྱུད་ཕྲིན་ལས་ཤིང་རྟའི་སྡེ། ཡི་གེ་འབྲི་ཀློག་ནས་ཕྱག་རྒྱ་ཆེན་པོའི་ཡེ་ཤེས་ཀྱི་བར་དུ་[368B.4] སྐྱོང་བ་ནི་ཨ་ལོ་བླ་མ་ཀརྨ་ཀུན་མཁྱེན། ཚད་མ་རིག་པའི་བསྡུས་གྲྭ་དང་། འདུལ་བ་མདོ་རྩ་མངོན་རྟོགས་རྒྱན་བཅས་སྦྱོར་ཊིཀ་གི་སྟེང་ནས་སྩལ་བའི་སློབ་དཔོན་འབྲས་ཡུལ་སྐྱེད་ཚལ་གྱི་དྲུང་རམ་པ་བསོད་ནམས་རྣམ་རྒྱལ། སྐར་རྩིས་ལྔ་བསྡུས་རི་མོ་དང་། སྒྲ་ཀ་ལཱ་པའི་ས་རིས་དང་། སྙན་ངག་གི་མགོ་རྒྱན་སྟོན་[368B.5] པའི་སློབ་དཔོན་མཁས་པ་དཔལ་གྲུབ། དབྱངས་འཆར་གྱི་ལག་ལེན་ཕྱོགས་མགོ་སྟོན་པའི་མཁས་པ་ཆེན་པོ་དིའུ་དམར་དགེ་བཤེས་བསྟན་འཛིན་ཕུན་ཚོགས། གསོ་བ་རིག་པའི་ལག་ལན་དམར་ཁྲིད་མཛད་པའི་དབོན་ཚང་ཡེ་ཤེ་ས་དང་སྔགས་གྲ་ཨེམ་ཆེ་དང་ལག་ལེན་ཕྱོགས་རེ་བསླབ་པའི་སློབ་དཔོན་ནི་སྨོས་ཀྱིས་མི་[368B.6] ལོང་ཞིང་རྒྱ་ནག་གི་སྨན་བཅོས་དང་གཙུག་ལག་འབྱུང་བའི་ས་དཔྱད་ཀྱི་སྐོར་རྣམས་ནི་འཇང་ཇར་སྒོ་ལེགས་མཛད་སོགས་ལས་སོ༎ བོད་རྗེ་སྲོང་བཙན་སྒམ་པོ་སོགས་ཀྱི་སྐབས་སུའང་ཇི་བཞིན་མ་འགྱུར་མོད། རྗེ་འདིའི་ཐུགས་རྗེས་བོད་ཡུལ་འདིར་དར་བར་མཛད་པའི་རྒྱ་རྩིས་གསར་འགྱུར་སྟོན་པའི་སློབ་དཔོན་ནི་[368B.7] ཇར་སྒོ་ལྷ་དབང་དང་མཁས་པ་ཡན་ཝན་ལིང་། སྒྲ་པཱ་ཎི་པ་དང་དབྱངས་ཅན་སྒྲ་རིག་རྒྱ་མཚོའི་དོགས་གནས་ཀུན་སྟོན་པའི་སློབ་དཔོན་ནི་རྒྱ་གར་ཉི་འོག་གི་པཎྟི་ཏ་བིཥྟུ་པ་ཏི་སྟེ་ཁྱབ་འཇུག་བདག་པོ། མངོན་བརྗོད་ཀྱི་བསྟན་བཅོས་ཆེན་པོ། ཨ་མཱ་ར་ཀོ་ཥའི་དཀའ་གནས་ཀུན་[369A.1] བཀྲོལ་བའི་སློབ་དཔོན་ནི་བཤད་མ་ཐག་བདེ་དང་པཎྟི་ཏ་པྲ་དྷུམྣ་སྟེར་བ་སྟོབས། གཞན་ཡང་དབྱངས་འཆར་སྐོར་དང་སྨན་ངོ་འཛིན་པ་དང་སྨན་སྦྱོར་ཕྲན་བུ་དང་མངོན་བརྗོད་སོགས་ཀྱི་དོགས་གནས་རེ་དང་མནྟྲ་དམ་དུ་མ་དྲིས་པའི་པྲ་ཛཱ་ནནྡ་སོགས་རྒྱ་གར་གྱི་ཀུན་ཏུ་རྒྱུ་མང་པོ་ཡོད་[369A.2] མོད་བྲིས་མ་ལངས་སོ༎ གཞན་ཡང་རིག་འཛིན་སྟག་ཤམ་པའི་རྒྱལ་ཚབ་ཏུ་དབུགས་དབྱུང་བའི་འཕེལ་ཚ་བླ་མ་བསམ་གཏན་བསྟན་འཛིན་གྱི་རིགས་དབོན་གསང་སྔགས་བསྟན་འཛིན། རིག་འཛིན་ཀློང་གསལ་བའི་གཏེར་སྲས་བསྟན་འཕེལ། ཇོ་ནང་པ་ཀུན་དགའ་ལགས་སོགས་རྣམས་དང་། རྗེ་བློ་བཟང་[369A.3] བསྐལ་བཟང་རྒྱ་མཚོའི་དྲུང་ནས། རྗེ་ལྔ་པ་ཆེན་པོའི་ལམ་རིམ་འཇམ་དཔལ་ཞལ་ལུང་གི་ཟབ་ཁྲིད་ནོད་པ་དང་། གཞན་ཡང་ངོར་མཁན་ཆེན་དཔལ་ལྡན་ཆོས་སྐྱོང་། ཀླུ་སྡིངས་བ་མི་འགྱུར་རྒྱལ་མཚན། འབྲུག་ཡོངས་འཛིན་རིན་པོ་ཆེ། ཁམས་སྤྲུལ་ཆོས་ཀྱི་ཉི་མ། བླ་མ་པདྨ་ནོར་བུ། ཡར་[369A.4] ལུང་དུས་འཁོར་ཞབས་དྲུང་། དངུལ་མདའི་བླ་མ་རྒྱ་མཚོ། ཤེལ་བྲག་བླ་མ་ཨོ་རྒྱན་བསྟན་འཛིན། ལུ་གུ་ར་བའི་རྟོགས་ལྡན་ཀརྨ་རིག་འཛིན། གྲུ་གུ་པ་བསོད་ནམས་སྙིང་པོ་སོགས་སོ༎ སློབ་མའི་ཚོགས་རྣམས་ནི། ཟབ་རྒྱས་ཀྱི་ཆོས་དང་གདམས་ངག་མ་ལུས་པ་ལྷག་མ་མེད་པར་[369A.5] བུམ་པ་གང་བྱོའི་ཚུལ་གྱིས་གནང་ཞིང་སྙིང་པོ་དོན་གྱི་བསྟན་པ་གཏད་དེ། རྒྱལ་ཚབ་ཏུ་མང་གསོལ་བའི་སློབ་མའི་གཙོ་བོ་དང་རབ་དང་ཕུལ་དུ་གྱུར་པའི་དཔལ་ཀརྨ་པ་ཆེན་པོ་བཅུ་གསུམ་པ་བདུད་འདུལ་རྡོ་རྗེ་དང་ཞྭ་དམར་བཅུ་པ་ཆོས་གྲུབ་རྒྱ་མཚོ་སྟེ། རྒྱལ་ཚབ་ཀྱི་སྐྱེས་བུ་དམ་པ་ཟུང་[369A.6] དང་། མདོ་སྔགས་ཀྱི་ཆོས་ཚུལ་རྒྱ་མཚོ་ཕན་ཚུན་དུ་གསན་གསོལ་མཛད་པའི་བླ་སློབ་གཉིས་ཀར་གྱུར་པའི་ཀཿཐོག་པ་རིག་འཛིན་ཆེན་པོ་ཚེ་དབང་ནོར་བུ་དང་རྗེ་དཔའ་བོ་སྤྲུལ་བའི་སྐུ་གཙུག་ལག་དགའ་བའི་དབང་བོ། འབྲི་ཁུང་ཞབས་དྲུང་རིན་པོ་ཆེ་དོན་གྲུབ་ཆོས་ཀྱི་རྒྱལ་བོ། འབྲུག་པ་ཐམས་ཅད་མཁྱེན་པའི་[369A.7] སྤྲུལ་བའི་སྐུ་བཀའ་རྒྱུད་ཕྲིན་ལས་ཤིང་རྟ། ཟུར་མང་ཆེ་ཚང་སྤྲུལ་བའི་སྐུ་གསུང་རབ་རྒྱ་མཚོ། དྲུང་བ་སྤྲུལ་སྐུ་བརྟན་པ་རྣམ་རྒྱལ། གར་དབང་སྤྲུལ་སྐུ་ཆོས་སྐྱོང་རྣམ་རྒྱལ་སྟེ་འཕགས་ཆེན་སྤྲུལ་བའི་སྐུ་བདུན་དང་། ཕྱི་ནང་རིག་པའི་གནས་མཐའ་དག་ལ་གསན་བསམ་མཐར་ཕྱིན་པར་མཛད་ཅིང་ཕ་རྗེས་བུས་[369B.1] སྙེགས་ཀྱི་མཁས་གྲུབ་ཆེན་པོ་འབྲུག་ཡོངས་འཛིན་སྤྲུལ་བའི་སྐུ་ཀརྨ་ཐུབ་བརྟན་ངག་དབང་། ཁམས་སྤྲུལ་རིན་པོ་ཆེ་ཆོས་ཀྱི་ཉི་མ། གཅུང་ཚབ་ཚ་སྤྲུལ་སྐུ་ངེས་ལེགས་བསྟན་འཛིན་ཏེ་ཐུགས་སྲས་དམ་པ་གསུམ་དང་། འབྲི་ཁུང་ཞབས་དྲུང་དཀོན་མཆོག་ཕྲིན་ལས་འགྲོ་འདུལ། དོན་གྲུབ་ཆོས་ཀྱི་རྒྱལ་བོའི་སྤྲུལ་བའི་སྐུ། [369B.2] གོ་ཤྲི་སྤྲུལ་བའི་སྐུ་ཆོས་དཔལ་བཟང་པོ། ཏྲེ་ཧོ་སྤྲུལ་སྐུ་ཆོས་ཀྱི་དབང་པོ། འོན་རྒྱལ་སྲས་སྤྲུལ་བའི་སྐུ། རྗེ་བཙུན་ཆོས་མགོན་སྤྲུལ་བའི་སྐུ་གོང་འོག་གཉིས། ཞབས་དྲུང་རྡོ་རྗེ་ཕག་མོའི་སྤྲུལ་བའི་སྐུ་སྟེ། བོད་ཡུལ་གྱི་སྤྲུལ་སྐུ་ཆེན་པོ་བརྒྱད་དང་། གཏེར་སྟོན་ཆེན་པོ་ཀློང་གསལ་སྙིང་པོའི་སྤྲུལ་བའི་སྐུ་རྗེ་དཔོན་ནོར་བུ་[369B.3] བསམ་འཕེལ། ཀོང་པོ་བམ་སྟེང་སྤྲུལ་སྐུ། བསམ་འཕེལ་སྤྲུལ་སྐུ་དབང་གི་རྡོ་རྗེ། སྒྲུབ་དཀར་སྤྲུལ་སྐུ་དོན་གྲུབ་ཆོས་རྒྱལ། བྲམ་དྲུང་སྤྲུལ་ཀུན་བཟང་དབང་ཕྱུག་བདེ་ཆེན། ཟུར་རི་དབུ་མཛད་ཀརྨ་བསམ་གཏན། ལྷ་ཐོག་རྗེ་དྲུང་ཀརྨ་འགྱུར་མེད། དགེ་རྒྱལ་རྗེ་དྲུང་ཀརྨ་ཤེས་རབ་གྲགས་[369B.4] པ། རྫི་འགགས་ནང་སོ་ཆོས་ཀྱི་སེང་གེ། འོ་ཏོ་ནང་སོ་དབང་ཕྱུག་རྒྱལ་མཚན་སོགས་ཞབས་པད་དུ་ཡུན་དུ་གནས་པའི་སློབ་མ་རྣམས་དང་། གཏེར་དབོན་ཨོ་རྒྱན་ལྷུན་གྲུབ། གཏེར་སྲས་ཆོས་སྐྱོང་དཔལ་ལྡན། རྒྱལ་སྲས་བསྟན་འཕེལ། དཔའ་བོ་རྟ་མགྲིན་མགོན་པོ་ཏེ་སྔགས་ཀྱི་རྡོ་རྗེ་འཛིན་པ་བཞི་དང་། བརྡ་[369B.5] སྤྲོད་རིག་པ་གཙོ་བོར་གྱུར་བའི། རིག་པའི་གནས་ཀུན་ལ་ཐེ་ཚོམ་གྱི་འཆིང་བ་བཅད་པའི་མ་ཧཱ་པཎྟི་ཏ་ཞབས་དྲུང་མདོ་མཁར་ནས་དང་། སྒོ་མང་བན་ཆེན་འཇམ་དབྱངས་བཞད་པའི་རྡོ་རྗེའི་ཡོངས་འཛིན་དུ་བཞེས་པ་མཁར་ནང་དབོན་པོ་ཀུན་དགའ་སངས་རྒྱས་དང་། གཞུང་ས་མཆོད་ཡོན་དང་[369B.6] ཆབ་མདོ་ཞི་བ་ལྷའི་སྐུ་ཞབས་ཀྱི་སློབ་དཔོན་དུ་བསྐུར་བའི་སྒྲ་རམ་པ་སངས་རྒྱས་མཆོག་གྲུབ། ལ་དྭགས་རྒྱལ་སྲས་དང་རི་བོ་ཆེའི་ཆོས་རྗེ། དྲུང་བ་སྤྲུལ་བའི་སྐུ་སོགས་ཀྱིས་ཡོངས་འཛིན་དུ་བཞེས་པའི་པུཉྫི་ར་པ་ཚེ་དབང་དཔལ་འབར་དང་། རི་བོ་ཆེའི་ཞབས་[369B.7] དྲུང་སོགས་ཀྱི་སློབ་དཔོན་དུ་གྱུར་པ་རྗེ་སྟོད་ལྷ་བཟོ་ཚེ་དབང་གྲགས་པ་སྟེ། ལྔ་རིག་སྨྲ་བའི་དབང་པོ་མཁས་པ་ཆེན་པོ་ལྔ་དང་། ཚེ་བྷྲུཾ་ཀརྨ་བསྟན་འཕེལ། ཀརྨ་འཆི་མེད། སཱཙྪ་བླ་མ་ཆོས་གྲགས། བེ་རི་ཆོས་གྲགས། གནས་མདོ་ཨོ་རྒྱན་མཐར་ཕྱིིན་[370A.1] སྤྲུལ་སྐུ་སོགས་བསྟན་པ་ལ་བྱ་བ་བྱས་པའི་སློབ་མ་རྣམས་དང་། སྒ་སྟོད་སྒྲུབ་ཆེན་དམ་ཚིག་སྤྲུལ་བའི་སྐུ། ཙཱ་རི་སྒྲུབ་ཆེན་དོན་ལྡན། འཇང་སྒྲུབ་ཆེན་བསྟན་འཕེལ། ཏྲེ་ཧོ་སྒྲུབ་ཆེན་ཆོས་དབང་། ལྷ་ཐོག་སྒྲུབ་ཆེན་དཔལ་གྲུབ། སྒྲུབ་ཆེན་དགའ་སྐྱིད་སོགས་རྟོགས་པ་དོན་[370A.2] གྱི་ཡེ་ཤེས་ཐོབ་པའི་རྟོགས་ལྡན་གྱི་སློབ་མ་རྣམས་དང་། འཛི་སྒར་བསོད་ནམས་རྒྱ་མཚོའི་སྤྲུལ་བའི་སྐུ། གྲུ་གུ་བསོད་སྙིང་སྤྲུལ་པའི་སྐུ། རྫ་བསྟན་འཕེལ་སྤྲུལ་བའི་སྐུ། ཆོས་ལུ་སྤྲུལ་སྐུ་སོགས་མདོ་ཁམས་ཕྱོགས་ཀྱི་འབྲུག་ལུགས་ཀྱི་བླ་མ་རྣམས་དང་། ཁྲ་ལེབ་སྤྲུལ་སྐུ། མཉན་པ་སྤྲུལ་སྐུ། ཚེ་བྷྲུཾ་[370A.3] སྤྲུལ་སྐུ། འཇམ་དབྱངས་དམ་ཚིག་སྤྲུལ་སྐུ། ཁྲི་འདུ་རྣམ་དག་ཁུ་དབོན། ཚབ་ཚ་སྤྲུལ་སྐུ། མི་འགྱུར་རྡོ་རྗེའི་སྤྲུལ་སྐུ། ཟུར་མང་དགོན་ཕན་ཚུན་གྱི་སྤྲུལ་སྐུ་མཁན་སློབ་རྣམས་དང་། གནས་མདོ་ཀརྨ་ཆགས་མེད་སློབ་མར་བཅས་པ་རྣམས་ཀྱི་སྤྲུལ་སྐུ་སྔ་ཕྱི་རྣམས་དང་། འཇའ་མོ་སྤྲུལ་སྐུ་སྔ་ཕྱི། ཁམས་སྨྱོན་སྤྲུལ་[370A.4] སྐུ་སྔ་ཕྱི་སོགས་མདོ་ཁམས་ཕྱོགས་ཀྱི་ཀར་ལུགས་ཀྱི་བླ་མ་རྣམས་དང་། འཕེལ་ཚ་བླ་མ་ཁུ་དབོན། མཚོ་ཁ་སྤྲུལ་སྐུ་མཁན་སློབ། བླ་མ་གསུང་རབ་སོགས་བཞག་ལྕགས་ཕྱོགས་ཀྱི་ཀར་རྙིང་གི་བླ་མ་རྣམས་དང་། གནས་སྒོ་སྤྲུལ་སྐུ་བླ་དབོན། གནས་སྒོ་ཆོས་རྗེ་སོགས་འཇང་ཕྱོགས་ཀྱི་བླ་མ་སློབ་དཔོན་[370A.5] རྣམས་དང་། ཀཿཐོག་སྤྲུལ་སྐུ་ཞིང་སྐྱོང་མགོན་པོ། དཔལ་ཡུལ་བླ་མ་པདྨ་ནོར་བུ་དང་ཀརྨ་བཀྲ་ཤིས་སོགས་ཀཿདཔལ་གྱི་བླ་མ་སློབ་དཔོན་རྣམས་དང་། གསོ་བ་རིག་པའི་རྒྱུད་བཤད་དང་ལག་ལེན་མན་ངག་གི་རྒྱུད་འཛིན་པའི་སློབ་མ་རྣམས་ནི། དཔོན་སློབ་ཞི་བ་ལྷའི་སྐུ་ཞབས། ཆབ་མདོ་ཨེམ་ཆེ་[370A.6] འགྱུར་མེད་དང་ཐེག་མཆོག རྗེ་དབོན་ཀརྨ་བསམ་གཏན། ཚེ་བྷྲུཾ་དོན་ལྡན། སྨར་ཁམས་པ་ཚུལ་ཁྲིམས། དྲུང་ཡིག་གུ་རུ་འཕེལ། འཚོ་བྱེད་པད་མ་དབང་། བཀྲ་ཤིས་འབུམ། ཚེ་འབུམ་སོགས་གསོ་རིག་གི་སློབ་མ་ཡང་མཁས་ལ་གྲངས་མང་བ་རྣམས་དང་། སྤྲུལ་སྐུ་བ་འཕྲིན་ལས་རབ་འཕེལ། ཀརྨ་[370A.7] བཀྲ་ཤིས། གཤིས་པ་ཚེ་བརྟན་སོགས། བཟོ་རིགས་བྲིས་འབུར་གྱི་སློབ་མ་ཡང་སྨན་མཁྱེན་རྣམས་དང་ཁྱད་པར་མེད་པ་དུ་མ། རྒྱ་གར་འཕགས་ཡུལ་གྱི་ཡི་གེ་ལཉྩ་དང་། ཝརྟུ་ལ། ན་ག་ར་ཡིག་སོགས་རྒྱ་བལ་གྱི་ཡི་གེའི་བྱེ་བྲག ཛམ་གླིང་སྒར་བྲིས་ཀྱིས་གཙོས་པའི་བོད་ཡིག་བཅས་ཀྱི་སློབ་མ་སྤོ་བོ་སེངྒེ་སོགས་དྲུང་ཡིག་རྣམས་དང་[370B.1] ལྕགས་རི་ཁྲ་མོ་སོགས་བོད་ཡིག་དབུ་ཅན་གྱི་སློབ་མ་དབུ་བྲིས་པ་བུ་ལུག་ལ་སོགས་པ་མང་ངོ་༎ གཞན་ཡང་བལ་པོའི་པཎྟི་ཏ་རཏྣ་མུ་ནི་དང་། སེངྷ་ཤྭ་ར། ཡུ་ནན་གྱི་རྒྱ་དཔོན་ཀྭན་ཐའི་ཡེ་ཡ་དང་། མཱ་ཏཱ་ཞིང་དང་། དེའི་སྲས་དུར་ཁིང་ཨཱ། ཙིའུ་ཏཱ་ཞིང་། ཧོ་ཙོང་ཡེས་སོགས་མཐའ་བཞིའི་[370B.2] སྐྱེ་བོ་རྣམས་སོ༎

ཐ་མར་དགེ་བ་མཇུག

	འདིར་སྨྲས་པ། འཕགས་ཆེན་རྣམས་ཀྱི་གསང་བ་གང་ཡིན་པ༎ དག་པའི་སྣང་བ་འབའ་ཞིག་ལས་གཞན་ཅི༎ དེ་དག་ཚུལ་མཐོང་ལས་སྣང་ལ་ཤར་བ༎ ཆུ་ཟླ་བཞིན་དུ་དག་པའི་བློ་མཚོར་སྟེ༎ ༡ དེ་ཀུན་སྐྱེ་བོས་བསམ་དང་གང་བརྗོད་པ༎ [370B.3] སྐྱེ་འཆི་འཕོ་འགྱུར་བྱ་བྱེད་རང་བཞིན་ཅན༎ སོ་སྐྱེ་གཟུང་འཛིན་ཅན་བཞིན་འདིར་བརྗོད་པ༎ སྒྲོ་བསྐུར་སྤངས་པའི་རྟོགས་བརྗོད་མཚན་ཉིད་ཡིན༎ ༢ གཞུང་ལུགས་ཀུན་ལ་སྦྱངས་དང་མཁས་པ་དང་༎ བསླབ་བྱ་ཀུན་ལ་གནས་ཤིང་འདྲིས་པས་བཙུན༎ རིམ་གཉིས་གནས་ཀྱི་ཡེ་ཤེས་[370B.4] ཆེར་བརྙེས་པ༎ དམ་པ་མཆོག་འདིའི་རྣམ་ཐར་མདོ་རུ་ཟུངས༎ ༣ རགས་པ་ཤེས་བྱའི་གནས་ཀུན་ལ་རྨོངས་ཤིང་༎ ཕྲ་བ་ལྐོག་འགྱུར་གནས་ཀུན་ཤེས་པའི་ཟོལ༎ འགལ་འདུའི་མཛད་པ་གཏན་ནས་མི་མངའ་བས༎ དེ་ལྟའི་རྣམ་ཐར་འབྱུང་བའི་གོ་སྐབས་ཅི༎ ༤ གཞུང་བཟང་མང་པོ་[370B.5] ཀློག་དང་འཆད་པ་དང་༎ གཞུང་ལུགས་གསར་བསྒྱུར་བསྒྱུར་ཟིན་འཆོས་པ་སོགས༎ མཁས་པའི་བྱ་བས་རྒྱལ་བསྟན་གསལ་བྱེད་པས༎ བསྟན་པའི་ཉིན་བྱེད་གྲགས་པ་དོན་དང་ལྡན༎

	དེ་ལྟར་འཇམ་མགོན་བསྟན་པའི་ཉིན་བྱེད་ཀྱི་ཕྱི་ཡི་རྣམ་པར་ཐར་བ་འདི་ཡང་། དམར་ནག་ཅོད་པན་འཆང་བ་ཟུང་[370B.6] དང་། དཔལ་རིག་པ་འཛིན་པ་ཆེན་པོ་ཚེ་དབང་ནོར་བུ། རྗེ་དཔའ་བོ་རིན་པོ་ཆེ་གཙུག་ལག་དགའ་བའི་དབང་བོ་རྣམས་ཀྱིས་བཀས་བསྐུལ་ཏེ། དགུང་ལོ་ཉེར་ལྔ་ངོ་མཐོང་ཙམ་ཡན་གྱི་ཐུན་མོང་གི་རྣམ་ཐར། རྗེ་ཉིད་ནས་ལྗགས་བརྩམས་གནང་འདུག་ཅིང་། དེ་འཕྲོས་རབ་ཉིའི་ཉིང་འབྲུག་ནས་ཤིང་སྟག་བར་[370B.7] ཕྱག་རིར་ཐོ་བཀོད་མཚོན་པ་ཙམ་རེ་ལས་མི་འདུག་གཤིས། ཁོ་བོས་དེ་ཐར་རྣམས་ལ་བཀའ་འདྲི་ཞིབ་པར་ཞུས་ཏེ་ཟིན་རིས་སུ་བཀོད་པ་དང་། དེ་ནས་བཟུང་རབ་བྱུང་བཅུ་གསུམ་པའི་ཤིང་རྟ་ཟླ་བ་གཉིས་པའི་ཚེས་ཉེར་གསུམ་ཡན་ཆད་ཕྱག་ཐོའི་ཚེས་ཁོང་སོ་སོར་བསྙེལ་ཐོ་ཅུང་ཟད་རེ་གནང་འདུག་པ་རྣམས་བྱིན་རླབས་[371A.1] ཀྱི་ཚན་ཀ་མཆོག་དང་ལྡན་ཕྱིར་ཅི་ལྟ་བ་དེ་བཞིན་ངོས་བཤུས་ལས་བཅོས་བསྒྱུར་དང་ཚིག་ཚོགས་མང་པོའི་སྤྲོས་པའི་ལམ་དུ་སང་འདྲེན་པར་མ་བྱས་པ་དང་། ཉིད་ཀྱི་ལྗགས་བརྩམས་སྐུ་ཚེ་སྟོད་ཀྱི་རྣམ་ཐར་དང་ཚིག་སྣ་རིང་ཐུང་མཉམ་ཞིང་ཚིག་སྦྱོར་འགྲིགས་པའི་ཆེད་དུ་༸རྗེ་ཉིད་ཀྱི་རང་མཛད་ལྟར་[371A.2] བྱས་ཤིང་། སྐབས་དེ་དང་དེར་གསང་བར་འོས་པ་འགའ་རེ་ཉམས་མཚར་ལྟ་བུས་ལེགས་སྦྱར་གྱི་སྐད་དུ་གནང་འདུག་པ་ཁ་ཤས་ཀྱང་བོད་སྐད་དུ་བསྒྱུར་ནས་བཀོད་པ་འདི་ནི། རྗེ་དེ་ཉིད་ཀྱི་བཀའ་འབངས་ཀྱི་ཐ་ཤལ་བ་ཀརྨ་ཚེ་དབང་ཀུན་ཁྱབ་ངེས་དོན་བསྟན་འཕེལ་ཞེས་བྱ་བས་ཕུར་བུ་བར་མའི་འགྲོས་མཚམས་ལ་སྔོན་གྱི་[371A.3] དྲང་སྲོང་རྣམས་ཀྱིས་བཏགས་པའི་རབ་བྱུང་ལ་སོགས་པ་ལས་རྒྱལ་བ་ཞེས་པ། རྒྱ་ནག་ཆེན་པོར་ཤིང་ཕོ་རྟའི་ལོ། ཆུ་སྟོད་ཅན་གྱི་ཚེས་བཅུ་བཞི། རེས་གཟའ་པ་སངས་དང་རྒྱུ་སྐར་ཆུ་སྟོད་སྟེ་འཕེལ་བའི་སྦྱོར་བ། རྒྱ་རྩིས་མ་འཁྲུལ་པའི་མེ་སྤྲེལ་གྱི་ཉི་མར། ཤར་དཔལ་སྤུངས་ཐུབ་བསྟན་ཆོས་[371A.4] འཁོར་གླིང་ཞེས་མཁས་མང་རྒྱ་མཚོའི་བསྟི་གནས་བྱམས་མགོན་ཆོས་ཀྱི་འབྱུང་གནས་ཀྱི་སེང་གེའི་ཁྲི་དྲུང་གཟིམ་སྦུག་ཡིད་དགའ་ཆོས་འཛིན་དུ་རྫོགས་པར་སྦྱར་བའི་དགེ་བས་བདག་དང་མཐའ་ཡས་པའི་སེམས་ཅན་ཐམས་ཅད་རྣམ་མཁྱེན་སངས་རྒྱས་ཀྱི་གོ་འཕང་རིན་པོ་ཆེ་མྱུར་དུ་ཐོབ་པར་གྱུར་ཅིག སརྦ་མངྒ་ལཾ། [371A.5] ཛ་ཡནྟུ། ཤུབྷཾ། དགེ་ལེགས་འཕེལ།                                 

